
CHANCHIN PHA MATTHAI ZIAK

BUNG i

Jesu Phung Gui

i ABRAHAM suan, David suan, Jesu Krista hun suante kisuan
dan phunggui chu:-

2 Abrahamin Isak a hinga; Isakin Jakob a hinga; Jakobin Juda
leh a unaute a hinga;

3 Judan Thamar laka Phares tawh Zara a hinga; Phares in
Esrom a hinga; Esromin Aram a hinga;

4 Aramin Aminabad a hinga; Aminabadin Nason a hinga;
Nasonin Salmon a hinga;

5 Salmonin Rahab laka Boaz a hinga; Boaz in Ruth laka
Obed a hinga; Obedin Jesse a hinga;

6 Jessein Lal David a hinga; chun, Davidin Uriah zi laka
Solomon a hinga.

7 Solomonin Rehoboam a hinga; Rehoboamin Abia a hinga;
Abian Asa a hinga;

8 Asan Jehosaphat a hinga; Jehosaphatin Joram a hinga;
Joramin Uzziah a hinga;

9 Uzziahin Jotham a hinga; Jothamin Ahaz a hinga; Ahaz in
Ezekia a hinga;

10 Ezekian Manasse a hinga; Manassein Amon a hinga;
Amonin Josiaha hinga;

II Babulon lama suaka a puilai veluh khan Josiahin Jekonia
leh a unaute a hinga.

12 Chun, Babulon lama suaka a pui nungun Jekonian Sala-
thiel a hinga; Salathielin Zerubbabel a hinga;

13 Zerubbabelin Abiud a hinga; Abiudin Eliakim a hinga;
Eliakimin Azor a hinga;

14 Azorin Sadok a hinga; Sadokin Akim a hinga; Akimin
Eliud a hinga;

I5 Eliudin Eleazar a hinga; Eleazarin Matthan a hinga;
Matthanin Jakob a hinga;

16 Jakobin Josep, Mari pawsal chu a hinga; jia Mari laka
chun Jesu Krista hi, a hung piang ta.

17 Chutichun, suan zosia chu, Abraham apatin David tiangin
suan sawm leh suan li a hin; David kipatin Babulon lama sala a
pui tiangun suan sawm leh suan li a hin; Babulon lama sala a
pui ua kipatin Krista tiangin, suan sawm leh suan li a hi.

Jesu Pian Thu

18 Chun, Jesu Krista hung pian dan chu jiagual hi a hi: A
nu Mari chu Josep tawh a kikham laiun, a lupkhawm ma un,
Thagau Thiangthoin a gaisak hi ti a hun hetauva.

19 Tichun, a pawsal Josep chu, mi diktak a hin, kithansak a
nuampua hen, a gukin haisan a gua.

20 Himalele, jia thu chu a ngaitua laiin, ngaitia, a manga
Lalpa vansawlchak a kianga a hung kilaka, Josep, nang David
chapa, la zi Mari chu kichenpi lau kin; a nau vawp chu Thagau
Thiangtho laka mi a hi a pawm.

21 Chapa hingin tin, a minin Jesu san la tin: ama chun a
mite a thilhikhialna lakua hukdam di a hi ngalin, a tia.

22 Chun, Lalpan thiamgau kamin,
23 Ngaitia, nungak thiangtho chu gaiin tin,

Chapa hingin tin,
A min dingin Immanuel san ti un, tia a gen kha a hungtun

theina dingin jia zosia chu a hungum a hi. (Immanuel chu, i
kiangua Pathian a um tina a hi.)

24 Tichun, Josep chu a ipmu chu a thova, Lalpa Vansawl-
chakin a kianga thu a piak gual chun a tia, a zi chu a kichenpi ta;

25 himalele, chapa a hin masia a luppi puai; chun, a minin
JESU a sa ta.

BUNG 2

i CHUN, leng Herod a lal laia, Judai gam Bethlehem khua Jesu
a hung pianin, ngaitia, khawsak lama michingte Jerusalem
khua a hungun,

2 Khawiah ahem Judate lal hung piang chu? Khawsak lama
a aksi ka muu a, ama chibai buk dingin ka hunguh a hi, a tiu a.

3 Chun, leng Herod chun jiachu a hiat phatin a lungkham
tan, Jerusalema mi zosia le a lungkham tauva.

4 Tichun, thiampu lalte leh mite lekhaziakpiakte zosia a
kokhawma, Krista pianna di chu a dawnga.

5 Chun, amau chun, a kiangin, Judai gama Bethlehem khua;
jiagual hin thiamgauin a ziak hi,

6 Chun, nang Bethlehem, Juda gama mi,
Juda khawpite laka neupen lohial la;
La sung apatin a ukdi hung pawt di a hi ngalin,
Ka mi Israelite veng dipa chu, ti hi, a tiu a.

7 Jia nunga chun Herodin a gukin michingte chu a koa,
gunchu takin aksi kilatlai chu a dawng dawka.

8 Chun, amau chu Bethlehem khua a chiasak kik ta hen,

chiata unla nausen thu chu gunchu takin dawng dawkun; chun,
kenle ama chu chibai ka hun buk theina dingin, la mu phetuh
leh ei hun gen ta un, a tia.

9 Chun, lal thu chu a hiau a, a chiatau a; chun, ngaitia,
khawsak lama aksi a muu kha nausen umna chungjawn a tuna
a din masangsia a malamua a chiapeka.

Io Chun, aksi chu a mu un a lim nasa ma mauva.
i1 Chun, insunga a valut, ua a nu Mari kianga nausen chu

a muuva, a khupbawkua, chibai a bukua: chun, a go bawmteu
a hawngua, a kianga chun kipakna sanate, begawte, murrate a
piau a.

12 Chun, Herod kianga chia kik talo dingin a mangua gena
a um jiakun, amau khawlama lam chuama a chiatau a.

Aigupta Gama Ajam

13 Chun, a chia nungun, ngaitia, Lalpa vansawlchak Josep
kiangin a manga a kilaka, Thoin la, nausen leh a nu puiin la,
Aigupta gama taimangin, ka gen kik masangsia chu jiatakchun
umzingin; Herodin nausen himangthai dingin hawl di a hi, a tia.

14 Tichun, a tho a, a zan a zanin nausen leh a nu chu a puia,
Aigupta gama a chiata;

15 Chun, Herod thi masangsia jiataka chun a um zinga:
Lalpan thiamgau kama ka chapa chu Aigupta gam apat ka ko
dawka, tia a gen kha a hungtun thei nan.

Herodin Bethlehem Nausente Athagam

16 Chutilai chun Herodin, michingten ei thep uh a hi ti a
hiat phatin a lungna ma ma a, mi a sawla, a phatlai tak chu
gunchutakin michingte a dawtdaw gual khan, Bethlehem khua
leh a vel zosia pawsal naupang kum ni nuailam chu a lengun a
that sik seka.

17 Chutilai chun, thiamgau Jeremin jia thu a gen hi a hung
tungta;

18 Rama khua huvau a hiau,
Kapte mithi ngaia kiu vawng vawngte;
Rachel chun a chate a ka a,
A um taklo jiakun a lungmuan thei puau, ti hi.

Aigupta Gam Apat Nazareta Ahung Kik
19 Himalele, Herod chu a thi nungin, ngaitia, Lalpa van-

sawlchak Augupta gama chun Josep kianga a manga a kilaka,
20 tho unla, nausen leh a nu puiin la, Israel gama chiain·

nausen tha gawte kha a thi tauve, a tia.

21 Tichun, a tho a, nausen leh a nu chu a puia, Israel gama
a lut ta.

22 Himalele, Arkelaus a pa Herod thasangin Judai gama a
lal ti a hiatin jiataka chia chu a lau ta hen; chun, a manga gena
a um jiakin Galili lama a chia jaw ta.

23 Chun, khaw pakhat Nazaret a tiuva chun a va umta: Ama
chu Nazaret mi tin ti un, tia thiamgaute kama a gen kha a
hungtun thei nan.

BUNG 3

Baptispa Johan Leh a Nasep

1 CHUN, jialaia chun Baptispa Johan chu a hungin,
2 Hai un! van gam chu a nai ta hen, tin,
3 Judai gamthipa a hunga, Ama chu ahi, thiamgau Isaiin,

Gamthipa mi kiko chun,
Lalpa lamlian sial unla,
A lampi hizang un, a tii, tia a gen kha.

4 Chun, jia Johan chun sangawngsau mul puan a sila, a
kawng chu savun kawnggakin a gaka; a an chu khaubepi leh
khuaizu a hi.

5 Jialai chun Jerusalem khua mite, Judai gama mi zosiate,
Jordan luidunga mi zosiate a pawt ua, a kianglama a chiauva, a
gitloteu thupha dawnin.

6 Jordan luia chun ama kianga Baptisma a chang chiat tau a.

7 Himalele, Pharisaite leh Sadukaite tamtak ama khuta bap-
tisma chang dinga hung a mu phetin, a kiangua, Gul suante
haw! lungnatna hungtung ding taisan dingin kuan a hil em!

8 Chutichun, hai min pu takin ga un:
9 Abraham hi ei suanpa a hi, tin kingaitua ki un; Pathianin

jia suangte hi Abraham suan a te a dinsak thei hi, ka ti la hiu.
io Tukipatin heichapi thing bul tina a kawi tau; chutichun,

thing tapo ga pha ga lo phawt a phuk ua, meia a pai sek ui.
II Kei vangin hainadingin tuiin ka baptis sek la hiuva; hima-

lele, ka nunga hung di pa chu keima sangin alopi jaw hen, a
kengtawdap chawihawi le ka hi puai: Ama chun thagau thiangtho
leh meiin baptis ina:

12 a khutin a si sepna a chawia, a phuala zap thiang tenin tin,
panga chun a bu khumin tin, a si a hi leh chu mei mit theiloah
halmangin na, atia.

Jesu Baptisma Chan

13 Jialaichun a kianga baptisma chang dingin Jesu Galili
gam apatin Jordan luia Johan kianga a hunga.

14 Johan bo chun, lei baptis zawk sika, ka kianga la hungjaw
a hi maw? tin, nan a gua.

15 Himalele, Jesun a kiangin, Tuhin lemti hamin, jiaguala
dikna zosia mualsua hi kei an a kilawm hi, tin a dawnhu a.
Tichun, lem a ti ta.

16 Tichun, Jesu Baptisma a chan phetin tui apat a pawt
ziangta: chun, ngaitia, ama an van a hung kihawnga, Pathian
Thagau chu vakhu guala hungsukin, a chunga hung chu a
mu ta.

17 Chun, ngaitia, van apatin awn, Jiahi ka Chapa dawitak,
Ka kipakna ma ma chu ahi, atia.

BUNG 4

Jesu Gamthipa Thepa Aum

1 JIAJAWA chun Jesu chu diabol thepa um dingin gamthipa
Thagau puilutin aumta.

2 Chun, ni sawmli leh zan sawmli an a ngawl nungin a gil a
hung kialta.

3 Chun, thempa chu a hunga, akiangin, Pathian Chapa la hi
leh jia suang hi vaithum suak dingin thu pian, a tia.

4 Himalele, ama chun, mihing hi vaithum bepin hing puan
tin, Pathian kama thu tin pawtin hing jawnna, ti ziak a hi, tin,
a dawnhu a.

5 Jiajawa chun diabol chun khaw thiangthoa chun a puiluta,
Pathian biakin sipzuma chun akawia, chun, a kiangin,

6 Pathian Chapa la hi leh kethan;
La chung thu a hin vansawlchakte chu thu pian tin,
Akhutun dawmin tiun, chutilochun, la kengin suang sui

kha pal la,
Ti ziak a hi ngala, a tia.

7 Jesun, a kiangin, Lalpa la Pathian chian kin, ti ziak a hi,
a tia.

8 Chun, diabol chun tang sang taka a pui kika, khawve gam
zosia leh a lopina chu a etsaka.

9 Chun, a kianga, khupbawkin chibai ei bukin la, jia zosia hi
pe sik sek ka, atia.

10 Jiaphet chun Jesun, a kiangin, Setan, chiamang keiin!
Lalpa la Pathian chibai bukin la, ama na bep semin, ti ziak a
hi, atia.

II Jianunga chun diabol chun a chiamansan ta, chun, ngaitia,
vansawlchakten a na a hun seppiak tau a.

Jesu Galili Gam Kapernaum Kkua Ahung Chuleh Mipi
Na Asem Pan

12 Chun, Johan a man ui ti Jesun a hiat phatin Galili gama
a chia ta;

13 chun, Nazaret khua a nusiaa, Kapernaum khua a umzing
ta, (jiachu Zebulon leh Nefthaleim uka, dil geia um ahi):

14 Thiamgau Isai kama,
15 Dil lama, Jordan gala, Zebulon gam leh Nefthaleim gam,

Jentelte Galili;
16 Thim nuaia chute chun vak nasatak a muu a,

Thina mun leh a lima chute chunga chun Vak a hung
pawt ta hen,

Tia a gen kha a hungtun thei nan.
17 Jiakipata chun, Jesun, hai un! van gam a naitai, tin, a

genpan ta.

Jesun Peter Leh Andria Nasem Dinga Ako

18 Chun, Galili dil geia a len kawmin, unau pani, Simon
Peter a tiu chu, a unau Andria tawh dila chun len sepin a mun;
sanga man mi a hi him ua.

19 Chun, ama chun, a kiangun, Ei zui un, tichun mihing man
dingin siam ka, a tia.

20 Chun, lente chu nusian a zui ngal tau a.

Jesun, Zebedai Chate, jakob Leh John Ako
21 Chun, jia kipat chu a chiapeka, unau dang pani, Zebedai

chapa Jakob leh a unau Johan chu, a pau Zebedai kianga a
lenteu siamphan a mu; chun, amau chu a kota.

22 Tichun, kuang leh a pau chu a nusiau a, a zui ngal tau a.

Galili Gam Sunga Akhualzin Velna Anasep

23 Chun, Jesu a kikhawpna in uate hilin, gam Chanchin Pha
chu hilin, mite laka natna tincheng leh hatlona zosia hidamin
Galili gam zosia a chuan vela.

24 Chun, Suria gam zosia a chanchin athanga; tichun, mi
damlo zosia, damlona leh natna tincheng thuakte, thitha matte,
gututneite, zengte, a kiangin ahun pui ua; a la hidam chiata.

25 Galili lam apatte, Dekapoli khua apatte, Jerusalem khua
apatte, Judai gam apatte, Jordan gal apatte chu mipi nasatakin
ama a zui tau a.

MATTHAI 5

BUNG 5

Tang Chunga Athu Gen

i TICHUN, mipite chu a mu in, tanga a chiato a, chun, a
chu hen, a nungjuite a kiangin a hungua,

2 chun, thu a gena, amau haw a jiltila.

Maljawlna Kristiante Chan Ding Chu

3 Lungthima gentheite chu a nau a vak hi; van gam amau a
a hi ngala.

4 Lungngaite chu a nau a vak hi; thanuanin a la um di jiakun.
5 Thunuaigawlte chu a nau avak hi; lei go hi a la lua di

iakun.
6 Phatna jiaka gilkiala dangchakte chu a nau a vak hi; a la tai

di jiakun.
7 Mi lungngai thei takte chu a nau a vak hi; lungsiatna law

ah a la um di jiakun.
8 Thinlunga thiangthote chu a nau a vak hi; Pathian a la mu

di jiakun.
9 Chamna siamte chu a nau a vak hi; Pathian cha sakin a la

um ding jiakun.
10 Phatna jiaka genthei thuaksate chu a nau a vak hi; van gam

amau a a hi di jiakin.
II Min keima jiaka a gai ua, a suk genthei ua, zuaua gitlona

zosia a hek phatua leh la nau a la vakna.
12 Kipakun la, nasatakin limun; van ah la kipakman uh aum

tam ngalin; jiagualma chun la mau ah thiamgaute kha le a
sukgenthei sek uh a hi kha.

Chi Leh Thaumeia Kitilna Thu
13 Lei chi la hiuve; himalele chi hi atam tak leh bangin a hi

al kik diam? Jiakipat chu paimana, mite chawtden di beplo
ngalin, bangmachan a pha puai.

14 Khawvel vak la hiuve; tang chunga khaw um chu selguk
thei a hi puai.

15 Min thaumei halin law nuaiah a kawi ngai puau,. a kawina
a kawijaw sek ui; chutichun, insunga mi zosia a sal seka.

16 Jiagualma chun la vakuh chu mi mitmuin vak ta hen,
chutichun la thil hiphatteu chu munnau, la Pau vana mi chu
chawihawi theiin nau.

Dan Lui Leh Jesu Dan

17 Dan thu ahem thiamgaute thu ahem sumang dinga hung

ka hi ging ki un; sumangthai dinga hung ka hipua, hibukim
dinga hung ka hijawi.

18 Timatakin ka hil la hiu, lei leh van a manthai masia dan
thu bu um sutvawm neucha cha ahem, thaivawm neucha ahem,
pakhat chale mangthai lo hialna, alenga a tunkim masangsia,

19 Chutichun, kuale jia thupiak laka neupen laka hin pakhat
le a suksiata, jiaguala chu hidinga mi le a hil phawt chun, van
gama chun mi neupen tinnau.

20 La phatnaun lekhaziakte leh Pharisaite phatna hi a khup
lo leh van gam lut lo hial lau ti ka gen la hiu hi.

Lungna Chuleh Mitha
21 Malaia mite kianga chun, tual la tha di ei puai, a tiu leh,

kuale, tualthat tapo chu vaihawmnaa din lauthawn um takin
umin a, a tiu ti la he tau;

22 keibo chun, kuale a unau chunga lungna tapo chu vai-
hawmna din lauthawnum takin umin ti un; chun, kuale a unau
kianga, Raka, ti tapo chu, vaihawmte hawmpiaka um lauthawnum
takin umin ti un; chun, kuale, More, ti tapo chu, genhen meia
pai lauthawnum takin umin nau ti ka gen la hiu.

23 Chutichun, maicham bula la thilpiak la kawi lai ngeia la
unauin la chunga lunghilona a nei ti la hiatdaw kit leh,

24 jia maicham maah chun la thilpiak chu nusian la, chianla,
la unau va kichampi zetin la, jiajawah chun la thilpiak chu
hun lan.

25 La kilanpi chu lampi la chialaiun kichampi in, chutilochun
la lang chun vaihawmpa matsakin tin, vaihawmpa chun mawl-
chawi mite kianga pian ti un, suangkula khum khapal nau.

26 Timatakin, ka hil la hi, paisa khat chale la piak kim masia
jia kipat chun pawtlo hil hialla.

Thianlo Jia
27 Thanghuai* kin, a tiu ti la hetau; keivang chun,
28 kuale, numei tatsiatpi ding eta en tapo chun, a lungthimin

a thanghuai zokei a hitai ti ka hil la hiu.
29 Chun, la mit changlamin a hilik a bi leh, khel dawkin la,

paimangin; la taksa a puma gehena pai sangin, la taksa peng
pakhat manthai chu nang a din a phajaw a hi.

30 Chun, la khut changlamin a hilik leh tanin la paimangin,
a taksa a puma gehena a chia sangin, la taksa peng pakhat

manthai chu nang å din a phajaw a hi.

* mi zite tatsiatpi.

31 Kuale zi nawl tapo chun kinawlna lekha a kiangin pia hen,
a tisam ua.

32 Keibo chun, kuale tangval ngai jiak hilova, zi nawl tapo
chun, ama chu a thanhuaisak a hi; chun, kuale nawl nung nei
tapo chule thanghuai a hi ti ka hil la hiu.

33 Malai mite kianga chun, zuauva sia sam ki unla, Lalpa
kianga la sesapte chu guitut jaw un; a tiu ti la hiauva.

34 Keibo chun ka hil la hiu, siahim him sam ki un, van
paume in sam ki un, jiachu Pathian lalchutpha a hi ngala;

35 lei paumein sam diak ki un, jia chu a keng ngakna a hi
ngalin; Jerusalem paumein le sam diak ki un, jiachu Lal lopitak
khawpi a hi ngala.

36 La lu paumein le sam diak kin, samzang pakhat chale la hi
vamin, la hivawm thei paw ngalin.

37 La thugen chu a hi leh a hi, a hilo leh a hilo hiziang hen;
jiasanga val chu gitlona kipat pawt a hi.

Kiphuba Lak

38 Mit sanga mit, ha sanga ha; a tiu ti la hetau.
39 Keibo chun ka hil la hiu, mi gilo dodal ki un; la biang

changlam beng tapo chu, a langkhat le daw jawn la.
40 Chun, kuanle la kianga thusia gena, la puanak lak a guat

chun, la puan le laksak ngalin.
41 Chun, mel khat chian, la kianga ti tapo kianga chun, mel

ni chian.
42 A ni tapo pian la, a thunglak nuam chu le kiheisan kin.

Hepina Leh Nungchang Bukim Thu

43 La vengte hepin la, la galte huan, a tiu ti la hetau.
44 Keibo chun ka hil la hiu, la galteu chu hepi unla, a su-

gentheite chu pauchap piakun;
45 la Pau vana mi chate la hitheina dingun; ama chun mi

gilote leh mi phate chunga chun a ni a suasak seka, mi dik leh
diklo chunga le gua a zuksak sek a hi.

46 Nanguh hepite bepcha la hepiu hin kipakman bang ahem
la mu ding? Sedawlmiten le jiagualma chun a tisam puau vem?

47 Chun, la unaute bepcha chibai la buk hin bangahem la
hitam diak? Jentelten le jiagual chun a hipuau vem?

48 Chutichun, la Pau vana mi a phat bukim gualin la phat
bukim dinguh a hi.

BUNG 6

Aguka Lungsiat Thilpiak
i La thilpha hiteu mi mu dingin mihing mitmuah tilo dingin

chingthei ta un; chutilo chun, la Pau vana mi kianga chun
kipakman nei puan lau.

2 Chutichun, mi kianga bangkhat la piakin thipthi nei ten mi
pachak a law theina dingua, kikhawpna in a te, khawlai dunga te
a ti sek gualuh hin, la malamah pengkul mutsak kin. Timatakin
ka hil la hiu, a kipakmanuh chu a muzo tau.

3 Nang la hi leh chu, mi kianga bangkhat la piakin, la khut
changlamin a hi chu la khut veilamin he ki hen,

4 la bangkhat piak chu a gukin aum theinan; chutichun, la
Pa a guka musekpa chun dinin a.

Aguka Pauchap
5 Chun, la pauchapin, mi thipthi neite ti gualin la ti di ei

puai, min a mutheina dingun, kikhawpna inate, khawlai lamka
bul takate dinga pauchap hi a dawi chuam sek ua. Timatakin
ka hil la hiu, a kipakman uh chu a muzo tau.

6 Nangvang chu la pauchap dingin, la daidanna sunggila
lutin la, la kawt khakin la, la Pa a guka um kianga chun pau-
chapin; tichun la Pa a guka musekpa chun dinin a.

7 Chun, lapauchapun, Jentelte gualin gen nawn mai mai ki
un; a pautam jiakua he dingin a ginguh a hi.

8 Chutichun, amau gualin um ki un; ama la dawt ma un la
Pau chun bang a hem la pawimawpen uh chu a he ngalin.

Lalpa Pauchapna
9 Chutichun, nanguh chun jiagual hin pauchapun:

Ka Pau vana mi,
La min jaum hen.

10 La gam hung tung hen.
La dawi gual vana a ti gualun leiah min tiu hen.

ii Nisin ka nekkhawpun an ei pian la.
12 Ka batteu hi ei ngaidamin la,

Keiunle ka thil bateu ka ngaidam tak gualuh khan.
13 Gilo dingin thepna ei puilut kin la,

Mi gilo lakin ei hukdam jawn la, tin.
14 Mi a sukkhelnateu la ngaidam leh, la Pau vana min ngai-

dam samin a.
15 Himalele, mi la ngaidam diaklo chun chu, la Pa un la

sukkhelnau chu ngaidam diak puan a.

MATTHAI 6

An Ngawl

16 An la ngawl phetuh leh le, mi thipthi neite gualin ngui
mel pu ki un; amau haw chun mi mitmuah anngawl ka hi tia
kilang thei dingin a meluh a hinang chiat chuat ua. Timatakin
ka hil la hiu, a kipakmanuh chu a muzo tau.

17 Nangvangin, an la ngawl phet leh sathau kinun la, la mai
phiatin;

18 Chutichun, la Pa a guka um mitmuah longal chun mihing
mitmuah anngawlin lang puan la; tichun, la Pa a guka musekpa
chun dinin a.

Hausakna Dik (Lal Gam Hausakna Dan)

19 Leiah, thim leh eksuakin a neksiatna, gucha ten a atvan
ua a guk theinauva hin, nanguh å din go khawl ki un;

20 vana, thim leh tuiekin a nek siatlonaa, guchaten a atvan
ua a guk theilonau a chun, nanguh å din gote khawlkhawm
jaw un;

21 la go umna tapova la lungthim umna.

Khawvak Leh Khawthim
22 Taksa thaumei chu mit a hi, chutichun, la mit a chim leh

la taksa a pumin vak dawkna.
23 La mit a siat chun chu la taksa a pumin thimzo sik sekna.

Chutichun, la sunga vak chu thim hitale, thim chu nasa nan na e !
24 Kuaman hotu na pani a semkawp thei puai; pakhat mudain

pakhat dawiin ti un, ahilole, pakhat panpiin pakhat mudan tin,
Pathian leh sum na la sem kawp thei puau hi.

Lungkhamna Leh Pathian Ginna

25 Jiajiakachun, ka hil la hiu, bang ka nen bang ka dawn dia
aw, tin, la hinna thuu leh, bang ka silin ka cheng tadia aw, tin
la taksa thuu ah lungkham ki un. Nekdi sangin hinna a thupi
jaw paw em? Sil leh chen di sangin la taksau hi a thupi jaw
pawm?

26 Chungleng vachate hi en un; bu a tu puauva, a åt diak
puauva, buinah a sunglut diak puau; himalele la Pau vana mi
chun a vak ngala. Nanguh chu amau sangin gamchengin la lul
jawu hilo ahem?

27 Chun, nanguh laka lungkham jiakin kua ahem a dunglam
tawng khata hisang diak thei?

28 Chun, sil leh chen thu bangdia lungkham la hiu vem?

aithum pak khan zia hi phatakin ngaitua in; na a sem puau, pat
le a khek diak puau;

29 himalele, ka gen la hiu, Solomon ngei le a lopina zosia
tawh a kithuam khan jia aithumpak pakhat tuk hin le jemin a
um puai.

30 Chutichun, hampa tuni tawbanga hing ngal, zinga thuk-
khuka selut di mai bawn Pathianin chuti khawpa a jem chun, aw
nanguh ginna tawmte haw, sil leh chen pejaw ma ma lodi ahem?

31 Chutichun, bang i ne diam? ahem, bang i dawn diam? a
hem, bang silin ahem i um di? tin, lungkham ki un.

32 (Jentelten jia zosia chu a hawl sekuh a hi) Jia zosia chu la
phamawu ti la Pau vana min ahezing a hi.

33 Himaleh, amasapenin, a gam leh a dikna chu hawl masa ta
un, tichun jia thil zosia chu piak belapin a.

34 Tichun, zinga di chu lungkham ki un, zingkal chun ama
a di lungkham khawm di a hi ngalin. Ni khat a din ni khat
genthei a hun a hi.

BUNG 7

Mi Dang Vaihawmpiak Thu
1 GENSE ki un, gensiata la umlona un.
2 La gensiat gualmaun gensian nau; la tena ngaima un tesak

kikin nau.
3 Chun, bangatia ahem, nangma mita inkam um chu ngaitua

loin, la unau mita mawl neucha cha um chu la mu thei?
4 Bangtin ahem la unau kianga, la mit apat mawl neucha cha

kha ei lakdaw sakin, la ti thei ding? Ngaitia, nangma mit ngeia
inkam chu, a um zing ngaia.

5 Mi thipthi nei, amasan, la mit apat inkam kha la dawk
masan la; chutichun, la unau mit apat mawl neucha cha lakdaw
di chu kichiantakin mun la.

6 Ui kianga chun thil thiangtho chu pe ki un; vawk maanga
te tuikep suangte pai ki un, chuan se pal khannau, chun kiheiin
palek khannau.

Pauchap Dinga Kitilkho
7 Dawnun, tichun piana; hawlun, chun mun lau; kilun,

tichun hawnpiakin nau;
8 kuale a dawn tapo chun a mu sek ui; kuale a hawl chun

amu sek ui; kuale a kil tapo chu hawnpiakin nau.
9 Ahile nanghaw hi kuale la chapa un vaithum dawn ta leh;

kua ahem suang pe di?

10 Ahile, sanga dawn tale kua hem gul pe di?
11 chutichun, nanguh mi giloin bawn la chateu thilpha

piakna dan la hiatuh chun, la Pau vana mi chun a dawnte chu
thilpha pejaw ma ma lodi a hem?

Chawndan Pha Chungnungpen

12 Chutichun, thil bangkim min la chunga a ti ua la dawi di
tapo chu, mi chungah le ti mai un; jiachu dan thu leh thiamgaute
thu a hi ngala.

Lampi Pani
13 Kawtkhak neuah chun lutun; manthaina chiana kawt chu

a liana, a lampi le a lian sam a hi, jialama lut-chu tam le a tam
maiuh a hi:

14 Hinnaa chiana kawtkhak chu a chipa, a lam le a neuva, a
mute le tawmcha a hiu.

Atak Leh Alem
15 Thiamgau lemte laka chingthei un; jiachu belam vun

silin la kiangua a hung sek ua, a sunglam u bo chu ngei gawlsan
tawbang a hiu.

16 Amau chu a gauva he mai lau. Khaulingnei kunga grep ga
a ho ngai uh em? Lenlinga le theichang a lo ngai uh em?

17 Jiagualma chun thing pha tapo a ga pha seka; thing sia bo
chu a ga a se sek.

18 Thing pha a ga sethei pua hen, thing sia la a ga phathei
diak puai.

19 Thing tin ga phalo tapo chu a phuk ua, meiah a pai sek ui.
20 Jiajiakchun, amau chu agauva he mai lau.

Thu Gen Leh Thilhi
21 Lalpa, Lalpa, ei tinapo chu van gama lut puan ti un; ka

Pa vana mi dawi gual tite a hiu leh chu lut nau.
22 Jia ni chun mi tamtakin, Lalpa, Lalpa, la minin thute ka

genin, la minin thithate ka deldawkin, la minin thilmak tamtakte
ka hisekuh hilo ahem? la tin nau.

23 Jia phat chule, nanguh thil sukhialte haw, ka he ngai puai,
ka kiang apat chiamang un, tin amau chu la hil ka.

Inmun Pani
24 Chutichun, mitin jia ka thu hi hia zawm tapo chu, miching

suangpi chunga in sapa chu tawh tekhin ding a hi.
25 Gua a hung zuka, tui ahung liana, thigua a hung hanga,

jia in chu a hung nam sawt sawta; himalele a chim pua; suangpi
chunga sakdet a hijiakin.

26 Chun, mitin jia ka thute hia jawmlo tapo, chu mingawl
piaunel chung maia in sapa tawh tekhin ding a hi.

27 Guate a hung zu, tuite a hung liana, thigua a hung hanga,
jia in chu a hung nam sawt sawta, a chim ta hen; a sia chu nasa-
tak a hi, atia.

28 Chun, jiagual hi ahi, Jesun jia thu chu a genjaw phetin,
mipiten a thu jiltil chu mak a sa ma mau a.

29 lekhaziakmite gual lo taka, thuneina nei guala amauhaw a
ziltil jiakin.

BUNG 8

Jesun Phak Khat Asukdam

1 CHUN, tang apat chu a hung suk nungin mipi nasatakin
ama a zui tau a.

2 Chun, ngaitia, a kianga phak a hunga, Lalpa la nawp chun
lei hithiangtho thei hi, tin chibai a buka.

3 Chun, Jesun a han bana, a khawia, Ka dawi hi, la thiangtho
tan, a tia; chun, phutlo haloin a phak chu a hung thiangta.

4 Chun, Jesun a kianga, kuama hil lo dingin chingtheiin;
amabochu, thiampu kianga va kietsakin la, Mosin thilpiak ding
a guat kha lanin, a hiatchianna dingum, a tia.

Sepai Jahotu Suakpa Asukdam

5 Chun, Kapernaum khua a lutin, a kianga sepai jahotu a
hunga,

6 Lalpa, ka naupang zengin ina alum zinga, nasataka hinatin
a um a hi, tin, a dawna.

7 Chun, ama chun, a kianga, Hunging ka ting, hidam ka, a tia.
8 Chun, sepai jahotu chun, Lalpa ka insung la lutna tak ei

puai; thu bep genin la hile chin, ka naupang dam maiin na.
9 Keile mi thu um ka hia ka nuaiah sepaite a um ua; jiachu

jia kha, chiain ka ti leh a chia sek; mi dang kianga le, hungin
ka ti leh a hung sek hi; ka suak kianga le, jiahi hi in, ka ti leh,
a hisek hi, tin a dawnhu a.

10 Chun, Jesun jia thute chu a hiatin mak a sa tena, ama
zuite kianga chun, Timatakin ka hil la hiu, Isarelte laka le jiagual
lawma ginna nasa hi ka mu puai.

II Ka hil la hiu, sak leh thanga patin mi tamtak hungin ti un,
van gama chun Abrahamte, Isakte, Jakob te kianga chun ti un;

12 gam chate bo chu pawlam khawthima deldawin umin nau:
jiatak chun ka leh hagial chu umin a, a tia.

13 Chun, Jesun, sepai jahotu kianga chun, Chiatan, la gin-•
chak gualin la chungin hungtung ta hen, a tia. Tichun, naupang
chu jia dak ngeia chun a la damtai.

Simon Zi Nu Leh Adang Tamtak Asukdam

14 Jesu chu Peter ina a lutin, a zinu nu chu khawsika lum
a mu.

15 Tichun a khut chu a khawi piaka, a khawsik chu a bei tan;
chun a thova, a na a seppiak ta.

16 Chun, nitaklama chun a kianga thitha mat tamtak a hun
pui ua; chun, thu bepin thithate chu a deldawka, damlo zosiate
chu a hidama:

17 Ama ngeiin i hatlonateu a lan, i natnateu a puai, tia thiamgau
Isaiin a gen chu a hungtun theina dingin.

Nungjui Hinuamte Adinga Kichetna

18 Chun, mipi nasatak a vela a mu in, gal khat lama chia
dingin thu a pia.

19 Chun, lekhaziakmi pakhat a hunga, a kiangin, Hotupa, la
chiana tapova zuiing ka, a tia.

20 Chun, Jesun, a kiangin, si-alten kua a neiun, chungleng
vachaten le bu a nei un, mihing Chapa a hile bo chu a lu ngakna
a nei puai, a tia.

21 Chun, nungjuite laka mi dangin, a kianga, Lalpa, ka pa ei
vuisak ta din, a tia.

22 Himalele, ama chun, a kiangin, Ei zuiin; mithi chun amau
mithi chu vui uh hen, a tia.

Tuipi Kinawk Avauthip
23 Chun, kuanga a chuanin, a nungjuite chun a zui un.
24 Chun, ngaitia, dila chun thigawpi nasatak a hung hangin,

chutichun, tuikinawkin kuang chu a khu dup dup maiin; ama
la a ipmun.

25 Chun, a kianga a hungun, a kaitho un, Lalpa, ei hukhingin,
mangthai di ka tau hi lam, a tiu a.

26 Chun, amau chun, a kiangun, ginna tawmte haw, bangatia
la lau awm? a tia. Jianunga chun a thova, thigua leh dil chu a
gaia, chun, a hung thip kei maia.

27 Chun, mite chun mak a sa ten ua, jiapa hi bang gual mi a
hem, thigua leh dil nasanin a thu a awih uh hi? a tiu a.

MATTHAI 8, 9

Gadara Gama Mi Thitha Mat

28 Chun, gal khat lam Gadara mite gam chu a tunin, thitha
mat pani, thana kipat hungpawt tawh a kituakun; a hangsan
tenun, chutichun, jia lampi chun kuama a chia thei puau a.

29 Chun, ngaitia, amau chun, Pathian Chapa, keiuh leh nang
bangahem i kijawl nau? Phat tep tun man ei enggawt dingin
jiataka hung la hem? tin, a kiko ua.

30 Chun, a um nau apat a gamla deuva vawk hawn tamtak
a tau a.

31 Chun, thithate chun, lei deldaw leh vawk hawn sunga
sawn ei lutsakin, tin a kianga a dawn ua.

32 Chun, ama chun, a kiangun, chiata unla, a tia, jiachun a
hung pawt ua, vawk sungate chun a va lut ua: chun, ngaitia,
vawk hawn zosia chu kawla a taitha tamai un, dila a kelut tau a,
tuiah chun a mangthai tau a.

33 Chun, a vulte chu a tai ua, khuaa chun a chiau a, bang-
kim a hil tauva, thitha matte chungah thil hungtungte chule.

34 Chun, ngaitia, a khua a khuan Jesu dawn dingin a hung-
pawt ua; chun, ama a mu phetun a gam ua pat pawt dingin a
dawn tau a.

BUNG 9

Zeng Asukdam

i CHUN, Jesu kuanga a chuanga, dil chu a kana, a umna
khua chu a tunga.

2 Chun, ngaitia, zeng pakhat zalkhuna a lup pumin a kianga a
hun zawn ua; chun, Jesun a gin jiau chu a muin, zeng kianga
chun, Chapa, thamuangtakin umin; la gitlote ngaidam a hitai,
a tia.

3 Chun, ngaitia, lekhaziakte khenkhat chun, a lungthim un,
Jiapa hin Pathian a gensia a hi hi, a tiuva.

4 Chun, Jesun a ngaituateu chu a la hia, Bangatia la lungthim
ua gitlo la ngaituau vem?

5 La gitlote ngaidam a hitai ti leh, Thoinla, kengin chia tan,
ti hi, a khawizaw hi a gen bailam jaw em?

6 Banghilele, khawvela Mihing Chapa hin gitlo ngaidam
theina a nei ti la hiatna dingun, atin, (zeng kianga chun) Thoinla,
la zalkhun lanla, la ina chia in, a tia.

7 Chun, a tho a a ina a chiata.
8 Chun, mipite chun jiachu a mu un, a lau ua, mihingte

kianga jiaguala thuneina pepa chu a pakcha tau a.

MATTHAI 9

Matthiu Akona

9 Chun, Jesu chu jiatakakipat chu a chiapeka, sedawlna muna
chu, mi pakhat a min Matthai, a mu hen; chun, a kiangin, Ei
hun zuiin, a tin, tichun, a kipana, a zuita.

Jesun Pharisaite Adawnhuna
1o Chun, jiagual hi a hin, ina chun ankuang a up laiin, ngaitia,

sedawl mite leh migilote tamtak a hungua, Jesu tawh a nungjuite
chu a uppi chiat ua.

II Chun, Pharsaite chun jiachu a mu un, a nungjuite kianga
chun, Bangatia, la ziltiltupa un, sedawlmite leh migilote kianga
ne ahem? a tiuva.

12 Himalele, Jesun jiachu a hiat phetin, Mi hatte chun
damdawithiam (daktor) a ngai puauva, mi natche bepten (mi-
damtheilo) a ngai uh a hi.

13 Chutichun, chiau inla, Kithawina dawiloin lungsiatna ka
dawi hi, ti hi aumdan vazil un; midiktatte hawl dinga hung ka
hi pua hen, migilote hawl dinga hung ka hijawi, a tia.

An Ngawl
14 Jialaitak chun John nungjuite chu a kianga a hungua,

Bangatia ahem keiuh leh Pharisaite hin an ka ngawl matchet
sek ua, la nungjuite manbawn ngawl loa? a tiu a

15 Chun, Jesun, a kiangun, Mo puite kianga a pawsal di chu
a um sungsia mopuite chun a sun thei ua ahem? Himalele, a
pawsal di chu a kiangua pat puiman nite la tungin tin, jiaphat
tak chule bo an la ngawlin nau.

16 Chun, kuaman puanlui puan la khaimallo themin a phaw
ngai puau; a phaw bitna di chun puan chu kaiek jawn tin, hung
ek be diak zawna.

17 Kuaman uain thak savun uain peng lui ate a thun ngai
diak puau; chutilochun savun pengte chu a puakkeka, uain chu
a kibua, savun pengte chule a se seka; uain thak chu savun uain
peng thakate a thun jaw sekuh a hi, a tia.

Numei Thiput Sukdam Leh Jaira Chanu Kaithaw
18 Jia thute chu a kiangua a genlai takin, ngaitia, vaihawmtu

pakhat a hunga, chibai a buka, Ka chanu tutak hin a thin, hima-
lele, hungin la, a chunga la khut ngan la, hung hing kikina, a tia.

19 Tichun, Jesu a kipana, a zuita, a nungjuiten le a zui ua.
20 Chun, ngaitia, numei pakhat kum sawm leh kum ni thiputa

damlo, a nunga a hunga, a puan mawng a khawia;

21 A puan mawng bep hi khawi leng le, hidamin um mai ka,
ti a ginchak jiakin.

22 Chun, Jesu a kiheia, ama chu a mu hen, Ka chanu, tha-
muangtakin umin, la ginna hi la dampi a hii, a tia. Tichun,
numei chu, jia daka kipat chu a hung damta.

23 Chun, Jesu, vaihawmpa* ina chun a luta, lilu mutte leh
mipi navek um lul lulte a va mu chun,

24 Pawtun, naupang chu a thi puai, a ipmu a hijawi, a tia.
Chun, amau chun ama chu a nuisan tamai ua.

25 Himalele, mipi chu a nawdaw jaw nung chun a luta, a
khuta a tu, naupang chu a hung tho ta.

26 Chun, jia chanchin chu jia gam zosia a chun a kithang
suakta.

Mitthum Pani Sukdam Thu

27 Chun, Jesu jiakipat chu a chiapeka, mitthum panin, David
Chapa, ei lungsiatin, tin, kikoin a zui ua.

28 Chun, ina a lutin, mitthumte chu a kianga a hungua; chun,
Jesun, a kiangun, jiahi hithei dingin lei gingchau vem? a tia.
Amau chun, a kiangin, Gingcha e, Lalpa, a tiuva.

29 Chun, ama chun a mituh a khawia, La ginchak gualun la
chungun tung ta hen, a tia.

30 Tichun, a mituh a hung vakta, chun, Jesun, a kiangun,
Kuama hiat lo dingin chingthei un, a tichak keia.

31 Himalele, amau chu a pawt ua, jia gam zosiaa chun a
chanchin a suthang tau a.

Thitha Mat Pautheilo Sukdam Thu
32 Chun, a pawtlai takun, ngaitia, pautheilo thitha mat

pakhat a kianga a hun pui ua.
33 Chun, thitha chu a deldaw phetin pautheilo chu a hung

pauta. Chun, mite chun mak asa ten un, Isaraelte lakale jiagual
hi a mu ngai puau, a tiu a.

34 Himaleh Pharisaite chun, Thitha lal jiakin a hi, thithate a
deldaw sek hi, atiu a.

Kristian Mipi Alainat

35 Chun, Jesun a kikhawpna in uate jiltilin, Gam Chanchin
Pha chu genin, damlo zosia leh natna zosia hidamin, khaw lian
leh khaw neu zosia a fang vela.

36 Chutichun, mipite chu a muin, ching di neilo belam haw
guala genthei leh kizaka a um jiakun a lungsiat ma ma a.

* Jairus a hi.

37 Tichun, a nungjuite kianga chun, Bu lak di a tam ten
ngalin, himalele, a sem dite a tawm ui; chutichun, a bu lakhawm
dingte til dingin bu Neipa kianga chun dawn un, atia.

BUNG 1o

Nungjui Sawm Leh Nite Leh Ana Sep Thuu

i CHUN, a nungjui sawm leh panite chu a koa, amauhaw
deldaw theina dingin, thitha buak chungah thuneina a pia; damlo
zosia leh natna zosia hidam theina dingin thuneina le a pia.

2 Chun, sawlchak sawm leh panite min chu jiahi a hi: Ama-
sapena chun Simon (Peter a tiu) tawh aunau Andria te; Zebedai
chapa Jakob tawh a unau Johan te;

3 Philip leh Bartholomai te; Thomas leh sedawlpa Matthai
te; Alphai chapa Jakob leh Thaddai te;

4 Kanan mi Simon tawh a matsakpa Juda Iskariot te hi.
5 Jia sawm leh panite chu Jesun a sawl dawka, a kiangun thu

jiagual hin a pia; Jentelte lampin chia ki unla, Samari mite khua
him himale lut ki unla;

6 amabochu Isarael nam belam mang kianga chun chia jaw un.
7 Chun, la chia un, Van gam chu ahung nai tai, tin, hil pek unla.
8 Danilote hidam unla, mithite kaitho unla, phakte hithiang-

tho unla, thithate deldawk ta un; a thawnin la muu a, a thawnin
pia unla.

9 La dangka dip sung uate chun sana ahem, dangka ahem,
sumsan ahem keng ki unla,

10 zinna dingin sakhau ahem, puanak pani ahem, kengtawdap
ahem, tiangkhut ahem keng diak ki un; nasemtu chu a nekdi
mutak a hi ngalin.

11 Chun, khaw lian ahem khaw neu ahem la lutna tapo ua
a ina tunsak zing thei di mi hawl unla, la pawt kik masiau jiataka
chun tung zing unla.

12 Chun, ina chun la lut dingun chibai buk unla.
13 Chun, ina mite chu chibai buk tak a hiu chun la tha-

muanna thuu chu a chungua tung hen la; ataklo uh lebo chu la
thamuanna thuu chu la chungua hung kile kik ta hen.

14 Chun, kuale a lawp loa, la thuu ngai nuamlo tapo, jia in
apat chu ahem, jia khua apat chu ahem la pawt phet uleh la
kengphekua leivui chu thingtha unla.

15 Timatakin ka hil la hiu, ngaitua ni ah chun jia khuate sang
chun Sodom leh Gomorra gam thawk di chu ajia um jawna.

16 Ngaitiamun, ngeihawn laka belam uni gualin ka sawl la

hiu hi; chutichun, gul guala chingin vakhu guala thil khawise
loin um unla.

17 Himalele, mihing laka chun chingthei ta un; vaihawmte
hun matsakin ti un, kikhawpna inate vuan ti un;

18 ahi, keimajiakin hotute leh vaihawmte maanga, amau leh
Jentelte hiatsakna dingin la puiin nau.

19 Himalele, a matsak phat tak uh leh bangtin ahem, bang
thu ahem ka gen di? tin, lungkham ki un; la gen dinguh chu a
phat taka chun hun hiatsak di a hi ngala.

20 A genpa chu nanguh hipuan la ti un, la Pau thagauin
nangmauva gen jawdi a hi.

21 Chun, tha dingin unaupa leh unaupa kimattuasakin ti un,
pan le a cha matsakin tin; chaten le a nu leh a pateu doin ti un,
thasakin nau.

22 Keima min jiakin mi zosia huat hin lau; himalele, a tawp
tianga thuak pei tapo chu hukdamin umin na.

23 Chutichun, jia khuaah chun a sukgenthei phetuh leh khaw
danga taisan un; timatakin ka hil la hiu, Mihing Chapa a hung
man Isarael khuate chu chuan suak puan lau.

24 Nungjuite chu a Hotupau chungah a um puau; suak le a
pu chungah a um diak puai.

25 Nungjui chu a hotu guala hungum leh, suak chu a pu
guala hungum chu, a hun hi. In neipa bawn Belzabul a tiu
chun, a chanaute chu tina lawm lawm nau ve!

26 Chutichun, amauhaw chu lau kiun: langlo dinga selguk
bangma a um ngal puan, hiatlo dinga ip le bangma a um diak
puai.

27 Thima ka gen hi vaka gen unla; nakhang bula la hiatuh hi
inchunga chuangin tangsappi un.

28 Chun, taksa thata, thagau that theilote chu lau ki unla;
Gehena thagau leh taksa himangthai theipa bo chu lau jaw un.

29 Vachawng pani paisa khata a khawng sek uh hilo ahem?
Himalele, la lakua pakhat chale la Pa lo un leiah ketha puanna.

30 La sam zang tiang uh hi le tiam siksek a hii.
31 Jiajiakchun, lau ki un; vachawng tamtak sangin la lul

jawu a hi.
32 Chutichun, mite maa ei panpi tapo, ka Pa vana mi ma

panping ka ting.
33 Himalele, kuale mite maa ei kilepsan tapo, ka Pa vana mi

maanga kilepsan ka.
34 Khawvela hin lem lensak dinga hung ahem ei ti ki un;

lem lensak dinga hung ka hipuan, chemsau lensak dinga hung
ka hijawi.

35 Mi a pa dosak dingin, chanu a nu dosak dingin, mo a pi
dosak dingin hung ka hi jawi.

36 Mi a melmate chu ama chanaute laka mi ngei hin nau.
37 Kuale, a nu a hem, a pa a hem keima sanga hepi jaw chu,

ka mi hitak a hipuai; kuale a chanu a hem, a chapa a hem keima
sanga hepi jaw chu le, ka mi hitak a hi puai.

38 Kuale a kros pu ei zuilo chu, ka mi hitak a hipuai.
39 Kuale a hinna mu chun chanin tin; keima jiaka a hinna a

chan chun mun a.
4o Kuale nanghaw lawp* chu, ei lawp hin tin, kuale ei lawp

chu ei sawlpa lawp a hi.
41 Kuale, thiamgau chu thiamgau a hijiaka lawp chun thiam-

gau kipakman mun tin; kuale mi dik chu midik a hijiaka a lawp
chun midik kipakman mun a.

42 Chun, kuale, jia mi neucha laka pakhat kianga hin, nungjui
a hijiakua tuivawp no khat bep pe tapo chu, timatakin ka hil la
hiu, a kipakmanuh chu chanlo hil hialnau, a tia.

BUNG 11

I CHUN, jiagual hi ahi hen, Jesun a nungjui sawm leh panite
chu thu a piakjaw phat phatin jiakipat chun a khuauate jiltil
leh thugen dingin a chia ta.

Baptispa Johanin Anungjuite Jesu Kianga Asawl

2 Chun, Johanin Krista thiltite chu suangkula a la hiatin, a
kianga,

3 Ahung dipa chu la hi em, mi dang la ngai di ka hiu vem?
tin, a nungjuite a palai saka.

4 Chun, Jesun a kiangun, Chia kit ta unlang thil la muu leh
la hiat uh hi Johan kianga va gen ta un:

5 Mitthumte a mituh a hung vak ta hen, kengbaite kengin a
chia tau hen, phakte a thiangtho tau, bengngawngte le a vak tau,
mithite le kaithawin a um tau, chagaten le Chanchin Pha gen
a dawng tau.

6 Chun, kuale ka chungah lunghilona mulo chu a nau avak hi,
tin, a la dawnhu a.

7 Jiate chu a chia phetun, Jesun mipite kianga chun John thu
a gen tan, Bang en dinga gamthipa kha chia dawk la hiu vem?
Luang thigaw mutling maw?

8 Ahilole, bangpen bep en dingin ahem la pawt dawu?

* tunsak.

Puannem sil maw? Ngaiun, puannem silte chu lal inate a hi a
um sek uh.

9 Ahilole, bangjiakpena pawt la hiu vem? Thiamgau en
dingin maw? Ahi ngei kha, ka ti la hiu, thiamgau sang a le lopi
jaw a hi.

10 Entia, ka sawlchak la maa ka sawl a hi; ama chun la
malama la lampi siamna; tia a chanchin a ziakuh kha, jiapa hi
a hi.

II Timatakin ka hil la hiu, Numei hin laka Baptispa John
sanga lopi jaw a la pawt ngai puau; himalele, van gama mi neu
deu le ama sang chun a lopi jaw ngalun.

12 Baptispa Johan um apat tutiangin van gam chun habawlna
a tuak seka, a habawlte chun a pawng lak sek ui.

13 Thiamgaute zosia leh dan thu chun Johan hungum tiang
khan a genlawk- sekuh a hi.

14 La taksan nawpua leh, jiachu Elija a hung dipa chu a hi.
15 Kuale hiatna dinga nakhang nei chun heta hen.
16 Himalele, tulai khangthakte hi bangtawh ka tekhin diam?

Naupang kaithiala chu, a gualte koa,
17 Lilu ka mutpiak uh hen, la lam nuam puauva, ka kap un,

la awm la chum nuam paw ngalun, tigual hi a hiu.
18 Johan chu a hunga, a nen a dawn puan, Thitha a zawl a

hi hi, a tiu a.
19 Mihing Chapa a hunga, a nen a dawna, Entiamu, an gempa,

uain gempa, sedawlmite leh migilote gualpa saw! a ti ngalun.
Himalele, a thilhiten mi pilnu a thiam ui, a tia.

Ginglo Khawpite Chung Agik
20 Chun, a hailo jiakun, a thilmak bawl tamnapen khuate chu

a gai tan:
21 Khorazin la chung a gik hi! Bethsaida la chung a gik hi!

Nangmauva thil maktak bawlte kha Tura leh Sidona bawl hi leh,
saidip puan sila vut laka chun haizo tannau.

22 Himalele, ka ti la hiu, ngaitua ni a chun nanguh thawk
sangin Tura leh Sidon khaw thawk di chu a dan um zawna.

23 Chun, nang Kapernaum, van tiangin chawihawi hi di la
hem? Mithi khaw tiangin juchia di leivei; nangmaa thil maktak
bawlte kha Sodom khaw bawl hile tutiangin la umzingin a.

24 Himalele, ka ti la hiu, ngaitua ni a chun la thawk di
sangin Sodom gam thawk di chu a dan un jawna, atia.

Naupang Sen Lung Tawbang Put Di

25 Jialaitak chun Jesun a hova, Aw he Pa, lei leh van Lalpa,

MATTIHAI II, 12

nangin mipil leh mi bilpilte kianga jia thute hi la ima, nausente
kianga la puan jiak hin ka pakchai.

26 Ahi, he Pa, jiaguala ti chu la ngaih in a pha a hi.

Jesu Ziltilna Thu
27 Ka Pan thil bangkim ei vawpsak tai; Pa lo chun kuaman

Chapa hi a hepuau; Chapa leh a kiangua Chapan a phuan
nawpnate longal chun kuaman Pa chu a he diak puau.

28 Nanguh sem gim leh puak gik paw zosiate haw, ka kianga
hung unla, keiman chawlngaksaking ka.

29 Ka ngawngkawl batun la, ka kianga zil un; thunuaigawl
leh thinlunga kingaitawmtak ka hi hi: tichun, la thagau a dingun
chawlna mun lau.

30 Ka ngawngkawl chu a nuama, ka puak le a zang a hi, a tia.

BUNG 12

Ummitni Chandan

i JIALAICHUN Jesu chu ummitnin bulei laiate a chia
thenga; a nungjuite chu a giluh a kialta, buvuite a sik thauva,
a ne tau a.

2 Chun, Pharisaiten jiachu a muu vin, a kianga, Entia, la
nungjuiten ummitni hithianglo chu a hiu hi, a tiuva.

3 Amabo chun, a kiangun, David a gilkial laia a gualte kianga
a thil hi kha la sim puauva ahem?

4 Khatia, Pathian ina a luta, ama leh a gualte nek thianlo,
thiampute bep nek thian vaithum kawi a nek uh kha?

5 Ahilole, ummitni Pathain hoina thiampu umte chun um-
mitni a sukkhel uh lela thiam a chansak sek ui ti dan thu a chun
la sim puauva ahem?

6 Banghitale, Pathian boin sanga lopijaw jiahin aum hi ti ka
hil la hiu.

7 Himalele, kithawina dawiloin hepina ka dawi hi, ti hi, la
heta hile chinuh chu, mithiamte chu thiamlo chansak lodi hiveu
chin.

8 Mihing Chapa hi ummitni Lal a hingala, a tia.

Ummitni Khut Zeng Sukdam

9 Chun, jiakipat chu a chiaa, a kikhawpna in ua a va luta.
10 Chun, ngaitia, mi pakhat khut zeng a umin. Chun, a hek

theina dingun, Ummitnin sukdam a thiang em? tin, Jesu a
dawng ua.

II Chun, ama chun, a kiangun, Nanguh laka kuanle belam
pakhat nei unla, jiachu ummitnin leihawm sunga kelut tabangle,
kua ahem tu kaidawk lo ding?

12 Belam pakhat sangin mihing pakhat chu itchak um nan na
e! Jiajiakchun ummitnin hiphat* a thiang hi, a tia.

13 Jiaphet chun, jiapa kiang chun, La khut zakin, a tia.
Tichun, a han zakin, a langkhat lam gualin a damta keia.

Jesu Tha Ding Thu Agelu

14 Chutichun, Pharisaite chu a pawtun, ama a tha theina
dinguh ngaituan a kiho ua.

15 Himalele, Jesun jiachu a hiatin, jia kipat chu a chiamangta.
16 Chun, mi tamtakin ama a zui un, alengun a la hidam

sikseka, a chanchin phuanjak lodi a kiangun a tichak keia:
17 Thiamgau Isaiin a gen:
18 Entia, ka suak, ka tel,

Ka dawitak, ka thinlungin a pak ma ma hi;
Achunga ka thagau kawiing ka ting,
Tichun, Jentelte kianga vaihawmna thu hilin na.

19 Nial puantin, kiko diak puana,
Khawlai dungale kuaman a aw he diak puan nau.

20 Zo dinga vaihawmna a sawldaw masang sia,
Luang tawp subawng theng puan tin,
Pat khu le sumit puan a.

21 Ama min chu Jentelten kinep phan nau, tia a gen kha a
hungtun theina dingin.

Setan Thahat Jiaka Nasem Ahi Tia Agen Thuuva Jesun
Adawnhuna

22 Jialaitaka chun mitthum pautheilo thithamat pakhat a
kianga a hun pui un; chun, ama chun a la hidama, chutichun,
pautheilo chu a hung pau theiin, a hun mu thei ta.

23 Chun, mipihaw zosia chun mak asa ten un, Jiapa hi David
Chapa chu hilo ahem? a tiu a.

24 Himalele, Pharisaiten jiachu a hiat phetun, Jiapa hin thitha
hausa Belzibul jiak lo chun thithate deldawk puana, a tiu a.

25 Chun, Jesun a ngaituateu chu a hia, a kiangua, Khawi
gamle ama leh ama kido tapo a mangthai sek ui, khawi khua le,
sung khat le, ama leh ama kido tapo ding khawsuak puana.

26 Chun, Thithan Thitha ma a deldaw chun ama leh ama
kido hidi apawm; a gam chu bangtin em a din daw di chu?

* thil pha.

27 Chun, kei Belzibul jiaka thithate deldawk sek ka hi leh, la
chate un kua jiakin a deldawk diam uh le? Jiajiakchun, amau
chu nangmau haw ngaitua dite hin nau.

28 Amabochu, kei Pathian Thagau jiaka thithate deldawk sek
ka hi chun, Pathian gam la kiangua hungtung hitan a.

29 Chuti a hilo ngal leh, min mi hat chu a kan masak zetlo
chun, bangtin ahem mi hat ina lutin a sum a lakpiak thei dinguh?
jianungabo chun a in chu sawk hawm piak mai nau.

30 Kuale kei lama panglo chu, ei do a hi; kuale ei lak khawmpi
lo chun, a suzak a hi.

Gitlona Ngaidam Theilo
31 Jiajiakchun, ka ti la hiu, mi a gitlona zosia ale a Pathian

gensiatna zosia ah chun ngaidam hin nau: Thagau hial gensiatna
bo chu ngaidam piak hi puannau.

32 Chun, kuale Mihing Chapa dem tapo chu a demna u chu
ngaidam piak hin tin; kuale Thagau Thiangtho hial dem tapo bo
chu a demnau chu tu damsung a le, phat la hungtung dinga chun
le, ngaidam piak hi puan a.

33 Thing chu a pha, a ga le a phai, la ti longal uh leh, thing
chu asia, a ga le a sia, ti ngal ngal un; thing chu a gaah a hiat
ngalin.

34 Gul suante haw, nanguh gilo zingin bangtin ahem thupha
la gen thei dinguh? Lungthima dimlet chu kamin a gen sek a hi.

35 Mi pha chun a go bawm apat thil phate a thedawk seka,
migilo chun a go bawm sia apat thil sia a thedawk sek.

36 Chun, ka hil la hiu, miten thu manlo a gen tapo, jia thu
chanchin chu ngaitua ni ah chun genin nau.

37 La thu chun thiam chansakin tin, la thu ma chun thiamlo
chansak di ahii, a tia.

Teptena Aniuva Aman Apiak Nawplo

38 Jialaitak chun lekhaziakte leh Pharisaite laka mi kuate a
hem a hungua, a kiangin, Hotupa, La kiang apat teptena mu ka
nuam hi, a tiu a.

39 Amabo chun, a kiangun, khangthak gilo tak leh thanghuai*
mangtakte chun teptena a hawl un, himalele, thiamgau Jona
teptena bep longal chu a kiangua teptena him him piak hipuan a.

40 Jona chu ni thum leh zan thum sanga lian sunga a um gual
khan, Mihing Chapa hi ni thum leh zan thum lei sunga um
di a hi.

* Matt. 5: 27 ena.

MATTHAI 12, 13

41 Ninevi khua umte chu ngaitua phata chun tulai khang-
thakte kianga hin dingin ti un, maw chansak nau, Jona thugen
jiakin a hai ngalun; ngaitiamun, Jona sanga lopijaw jiahin a
um a hi.

42 Simlam hausanu kha ngaitua phata chun tulai khangthakte
kianga hin dingin tin, maw sakin na; Solomon pilna ngai dinga
bawn kawlkil apat a hung ngala; ngaitiamu, Solomon sanga
lopijaw jiahin a um a hi.

Kisiam Phatna Bukimlo LauumJia

43 Chun, thitha thiangtho lo chu mi sung apat a pawtin,
umna hawlin tui um lona mun ate a vak vaka, a mu ngai sek pua.

44 Chun, ka pawtna in a khan chiakik maiing ka, a tin; chun,
a va tun chun, a ngawna, phiat nama, zutnamin a mun.

45 Jiaphetchun a va chiaa, ama sanga gilojaw thitha dang sagi
a hun pui hen, jiachun a lutun, a um zing sekun: Jia mihingpa
umdan nunung chu amasa sangin a phapaw jaw sek ahi. Jia-
gualma chun tulai khangthak gilotakte chunga hin la umin na,
tin a dawnhu a.

Ki Unauna Dik
46 Mipite kianga thu a genlai chun, ngaitia, a nu leh a unaute

chu ama ho di guan pawlama (in pawlama) a dingun.
47 Chun, mi pakhatin a kianga, ngaitia, La nu leh la unauten

ho a nuam un, in pawlama sawn a ding zingui, a tia.
48 Amabo chun, a genpa kianga chun, Ka nu chu kua ahem?

Ka unaute chule kua a hiuva ahem? tin a dawnhu a.
49 Chun, a nungjuite lama a khut a jaka, Entiamu, ka nu leh

ka unaute hii!
50 Kuale ka Pa vana mi dawigual ti tapo chu ka unaute, ka

suapite, ka nute a hiu, a tia.

BUNG 13

Buchi Thepa Khaihkin Thu
i JIA ni chun Jesu chu in apat a pawtdawka, dil geia chun a

chu hen.
2 Chun, a kianga mipi nasatakte a hung kikhawm ua, chuti-

chun kuang khata a luta, a chu ta; mipi zosia siatphoa a ding-
tau a.

3 Chun, khaikhin thun thu tam tak a kiangua a genta, ngai-
tiamu, buchi thepa buchi thein a kuana;

4 chun, a the petin a khen lampi geiin a kia hen, vachaten
a hun nezo tau a.

5 Chun, a khen lei patna muna a kia hen; lei a sa lo jiakin a
kek kawma;

6 himalele, ni a hungsan phetin kak vuaiin a hunguma, zung
a neilo jiakin a keu gawp tamaia;

7 Chun, a khen hamlingnei laka a kia hen, hampa a hung
khang sanga, a dep mangta.

8 Chun, a khen leiphatna a kia hen, khenkhat a lejate, khen-
khat a le sawmgukte, khenkhat a le sawmthum ten ahung ga ta.

9 Kuale bil nei chun heta hen, a tia.

Khaikhin Thu Amatchak
io Chun, nungjuite a hungun, a kianga. Bangatia a kiangua

khaikhinin thu gen la hem? a tiu a.
II Chun, ama chun a dawnhu a, a kiangua, van-gam thu guk

chu nanguh hiat bo phal a hihen, amau hiat bo chu phal ahipuai.
12 Kuale a nei tapo piak bein ti un, hausak phannau; himalele,

kuale a neilo tapo chu, a neisun uh le lakpiak nau.
13 Chutijiaka chun, khaikhin thun a kiangua ka gen a hi; mu

ma leu le a mu sek puauva, bilin he ma leu le a he ngai sek
puau a, a ngaina le a hiat sek lojiakun.

14 Chun, Isai thiamgauin a genlawk kha a chungua hungtung
a hi hi lam:

Nanghawn hiat vang hian la tiu vin, a ngaina jia he puan
lau,

Mu vang mu nan la tiuvin, la hiatdaw lo dinguh ahi.
15 Jia chite lungthim hi a hung chawlawl zota hen,

A benguh a la ngawng ta,
A mituh a sing ta ngal ua,
Chutilo chun i mitun mui ti ung,
I bilun hiai ti ung,
I thinlungun he khai ti ung,
Kihei kik hiti ung,
Ama un, ei hidam khapal khanna e, a tiuva, a ti kha.

16 Nanghaw mit a hi leh chu a vangpha a hi, a musek jiakin;
la nakhanguh le a vangpha a hi, a hiat sek jiakin.

17 Timatalrin ka hil la hiu, thiamgau tamtakte leh mi kitup
tamtakten le la thil muteu hi mu a nuam ua, himalele, a mu
puau a; la thil hiatteu hi le hiat a nuam ua, himalele, a he
puau a.

Buchi Thepa Khaikhin Thu Ahilchet
18 Chutichun, bu thepa khaikhin thu chu heta un.

19 Kuale gam thu chu bila ala hiata, a ngaina a hiat diaklo
chun chu, migilo chu a hunga, a lungihima thesa chu a lakpiak
seka. Jiachu lampi sika the chu a hi.

20 Chun, suanghum lei patna muna the chu, thu chu hia
kipaktaka vawp ngal sek chu ahi;

21 himalele, amaah chun zung a umpuan, chawmlo kalcha a
uma; chun, thu jiaka chun nawplona ahem, sukgentheina ahem
a hungum phet leh a kipuk ngal mai seka.

22 Chun, hampa lingnei laka the chu, thu hetu a hin, himalele,
khawvel lungkhamna leh hausakna thepna chun thu chu a depa,
ga loin a um seka.

23 Chun, leipha chunga the chu, thu chu bila hia, a ngainahelo
hi a hi; jiachu a ga ngeia, khenkhat a le jate, khenkhat a le sawm
gukte, khenkhat a le sawm thum ten a pung seka, a tia.

Bulem Khaikhin Thu

24 Khaikhin thu dang a kiangun a gen kita; van gam chu, mi
loah chi pha thepa tawh khaikhin ahi.

25 Himalele, mi a imut kalin agalte a hunga, bu laka chun
bulem a the a, a chiamang kik ta.

26 Chun, bu chu ahung keka a hung vui chun bulem chu a
hung lang tan.

27 Chun, in neipa suakte ahungun, a kianga chun, he pu, la
loah chi pha la the pua ahem? bulem saw khawiah pat hungum
a hi em? a tiu a.

28 Chun, ama chun akiangun, Jiachu alin a hi a hita chui, a
tin. Chun, suakte chun a kianga, a hile, pachu va chawmkhawm
mai di pha lasa diam? a tiu a.

29 Amabo chun, tilove; bulem chu la lakkhawm uh leh bu
chu bawt khawm pal khan lau.

30 Bu at tiangin kekkhawm uh hen; chun, bu at phet leh bu
atte kiangin, bulem chu lakhawm masa phawt unla, hal dingin
tel un; bu bo chu ka bu-ina sunglut un, la ti nang ka, atia.

(3) Ankam Mu Khaikhin Thu

31 Khaikhin thu dang a kiangun a gen kika, van gam chu
ankam chi chang khat min a laka, a lova a the gual chu ahi;

32 jiachu chi zosia sangin a neupena; himalele, a hung ke san
phet leh thai dang sangin a lianjaw hen, thing a hung hi seka,
chutichun chungleng vachate chu ahungua, a bakate chun a giak
sek-ui, a tia.

(4) Thawi Khaikhin Thu
33 Khaikhin thu dang a kiangua a gen kika; van gam chu,

thawi numeiin a laka, vaithum nel, dan thum laka a lenga a
zetsuak masia a phum gual chu a hi; a tia.

34 Jia zosia chu Jesun khaikhin thun mipite kiang a gena,
khaikhin thu loin a kiangua bangma a gen puai:

Bulem Khaikhin Thu Ahilchet
35 Thiamgauin.

Khaikhin thu gen nan ka kam kâng ka tin,
Leilung pian apat thil kisel chu gendawk ka,

tia a gen kha a hungtun theina dingin.
36 Jialaitak chun mipite chu a nusia hen, ina chun a luta,

chun, a nungjuite chu a kiangin ahungua, lo va bulem khaikhin
thu kha ei hilchianin, a tiu a.

37 Chun, ama chun a dawnhun, chi pha thepa chu Mihing
Chapa hi a hin;

38 lo chu khawvel hi a hin; chiphate chu gam chate hi a
hiu a; bulemte chu migilo chate a hiu a;

39 gal, a thepa chu thitha a hin, bu at chu khawvel tawpna
di a hi; bu at dite chu vansawlchakte a hiu.

40 Chutichun, bulemte chu a lakhawm ua, meiah a hal gualuh
hin khawvel tawpna a chun la umin na.

41 Mihing Chapa hin a vansawlchakte sawldawkin tin, a gam
apat sukkhialsak mite leh thil phalo bawlte zosia chu khendanin
tin;

42 haltuina meiah chun paiin tin uh; jiataka chun ka leh
hagawi chu umin a.

43 Jiaphat chule mi dikte chun a Pau gama chun ni gualin
vak tannau. Bil nei chun hetau hen.

Go, Tuikep Suang Chuleh Len Khaikhin Thu
44 Van gam chu loah go phum guk gual a hi; jia chu min

amu a, a selguka, a kipak jiakin a nei zosia chu ava khawnga, jia
lo chu a leita.

45 Van gam chu, sumkawlvei mi tuikep suang phatak hawlpa
gual chu a hikita;

46 chun, ama chun tuikep suang phatak khat a mu hen, a nei
zosia chu a va khawnga, a leita.

47 Van gam chu len lian, tuisuagiata se a, chitin zosia chun-
khawmna gual chu ahikit ngena.

48 Jiachu a dim phet leh a geia a kaidawk ua; chun, a chuuva,
a pha sia chu bawma a lakhawm ua, a phalo sia chu a paih ua.

49 Khawvel tawp phata chun jiagualma chun umin na, van-
sawlchakte chu hungsukin ti un, mi pha lak apat mi gilote chu
zenin ti un,

5o haltuina meiah chun paiin ti un; jiachun ka leh hagawi chu
umin na, a tia.

51 Jesu man a kiangun, Jia zosia chu la hiau vem? a tia.
Amau chun a kiangun, He e, a tiu a.

52 Chun, ama chun, a kiangun, chuti a hile lekhaziakmi van
gam lampi hila um tapo chu, inneipa, a go bawm apat thil thakte
leh thil luite suadawk sekpa gual chu ahi, a tia.

Jesu Nazaret Khua Kaidaw Aum

53 Chun, jiagual hi a hin, Jesun jia khaikhin thute chu a
genjaw phetin jiakipat chu a chiata hen.

54 Chun, a umna khaw lam chu a tunga, a kikhawpna in ua
chun amau haw a jiltil ta, chutichun mak a saten ua, jiapa hin
jia pilna leh jia thilmak ti theinate hi khawi apat a mu ahem?

55 Jiapa hi thingkuang bawlpa chapa kha hilo ahem? A nu
chu Mari a tiu hi hilo ahem? A unaute le Jakob, Josep, Simon,
Juda a ti teu hi hilo a hiu vem?

56 A suapinute le i kianga um chiat hilo ahiu vem? Jiapa hin
khawi apat bepin ahem jia thil hi a mu? a tiu a.

57 Tichun, achungah a lungdam ta puauva, himalele, Jesun a
kiangun, Thiamgau chu ama khawlama leh ama ina beplo chun
chawihawi loin a um ngai puai, a tia.

58* Chun, a ginchak lo jiakun jiataka chun thilmak tam a
bawl ta puai.

BUNG 14

Johan Baptispa Thi Thu
1 JIALAITAKA chun lal Herod chun Jesu chanchin chu a

la hia, a suakte kiangin,
2 Jiachu baptispa Johan kha a hi chui; mithi lak apat a tho

kikta a hi chulam; jiajiakchun, jia thil hitheinate chun amaah a
sema a hi chulam, a tia.

3 Herod chu a unau Philip zi Herodia jiakin Johan chu a
mana, a kana, suangkula a khum ei tan;

4 Johan chun a kianga, ama la kichenpi a thiang puai, a ti
piak jiajkin.

5 Chun, Johan chu tha a guat leh mipi a lauva, thiamgau ah
a guat jiakun.

6 Himalele, Herod sua champha phak a hungtunin Herodia
chanu chu a laia a lamin, Herod chu a kipaksak ta.

7 Jiajiakachun a dawt tapo piak dingin kihaksialin thu a
tiam ta.

8 Chun, ama chun a nu tilin, jiatak hin kuangin Baptispa
Johan lu ei pian, a tia.

9 Chun, lal chu a lungngai tan; himalele, a thutepte leh a an
kuang uppite jiaka chun piak di thu a pe ta.

io Tichun mi a sawla, suangkula Johan lu chu atansak ta.
11 Chun a lu chu kuangin a hun lau a, numei naupang

kianga chun a piaua; ama chun a nu kianga a chiapi ta.
12 Chun, a nungjuite chun a luang chu a lau a, a vuitau a,

chun Jesu a va gen tau a.

Mipi Sangnga Avak

13 Chun, Jesun jiachu a hiatin, jiapat chu kuangin gamkeu
muna a chuamin a chiatai. Himalele, mipi ten a hiat phetun
khua apat chun kenga chiain a zui tau a.

14 Chun, ama chu vaukama a pawt chun mipi nasatak a mun,
a hepi ma man, a damloteu chu a hidam tai.

15 Chun, nitaklam phetin nungjuite chu a kiangin a hung ua,
jiahi gamkeu mun a hin, khua le a vaigei ta ngalin; khua a chian
a nek dinguh a chawk theina dingu mipite hi chiasak tan la, a
tiu a.

16 Jesu bo chun a kiangun, a chiaman uh a ngai puai; nangun
nek di pia un, a tia.

17 Chun, amau chun a kiangin, jiahin vaithum panga leh
sanga pani bep ka nei uh a hi, a tiu a.

18 Chun, ama chun, ka kianga hun la un, a tia.
19 Chun, hampa chunga chu dingin mipite chu thu a pia,

vaithum panga leh sanga pani chu a la, van lam enin vangphatna*
a pia, a phelsua a, vaithumte chu nungjuite kianga a pia, nung-
juite chun mipite kiang a piau a.

20 Chun, a lengun a neu a, a va chiat tau a; anekbang nawn
uh chu le bawm sawm leh bawm ni aluak dim ua.

21 A nete chu, numei leh naupang sim loin, pating ngen le
sangnga hial a hiu.

Jesu Tuichunga Kenga Achia, Peter Ginna Tawm

22 Chun, mipite chu a pelsak vel sungin a chiama gal langkhat

* Maljawl.

lama la chia masa dingin a nungjuite chu kuangin a chutsak
ham ta.

23 Chun, mipite chu a pelsak nungin pauchap dingin tanga
chun a hang chuam chia a; chun, nitaklam a hiin, jiataka chun
ama ngenin a umta.

24 Kuang bo chu dillaitaka aum tan; thiguan ahilo lamin a
nam jiakin tui kinawkin a sep a sep ta.

25 Chun, phal vak di kuanin dil chunga kenga chiain a kiang
lamuh a hun zuana.

26 Chun, nungjuite chun ama chu dil chunga kenga chia a
muuvin, thagau a saw lam! tin, a thavai taua, lauin a kiko
tamai ua.

27 Himalele, Jesun amau chu a ho kawm tan, Lungmuangta-
kin um un; keima ka hi hilam; lau ki un, a tia.

28 Chun, Peterin a dawnhu, Lalpa nang la hi le, tuichunga la
kianga hungna di thu ei pian, a tia.

29 Peter chu kuang apat chu a kuma, Jesu kianglam zuanin
tuichungah chun kengin a chia ta.

30 Himalele, thigaw hang chu a muin a lauva; chun, tum din
a kisa, Lalpa, ei hukdamin, tin a kiko ta.

31 Chun, Jesun a han ban ngala, ama chu a tu, a kiangin,
nang ginna tawm, bangatia la gingla em? a tia.

32 Chun, kuanga a chuan chun thigua chu a hai tamaiin.
33 Chun, kuanga umte chun, Pathian Chapa la hi ngut na

hilam, tin ama chibai abuk tau a.
34 Chun, galkhat lam a kai chun Genesaret gam thingtang a

tung tau a.
35 Chun jia muna mite chun ama a hiat phetun, jia kiangvel

gam zosia a chun mi a sawl ua, damlo zosia chu a hun pui ua;
36 Chun, a puan mawng bek them theina a dawn ua; chun a

them tapo chu a hung dam pek tau a.

BUNG 15

Upate Thugosia Bawsiat Thu Jesun Adawnhu
1 JIALAIA chun Jerusalem khua apatin Pharisaite leh lekha-

sunte Jesu kiangin a hung un,
2 Bangatia ahem la nungjuiten upate thugosia chu a bawkek

uh? vaithum a nek un a khutuh a sil ngai puaua, a tiu a.
3 Chun, ama chun a kiangun, nangun le bangatia la thugosia*

jiakua Pathian thupiak bawtkek la hiu vem?

* Chawndan ,a khang a khanga chawnna dan.

4 Pathianin, la nu leh la pa jain, kuale a nu ahem a pa ahem
gense tapo chu thi tei hen a ti ngalin.

5 Nanguh bo chun, kuale a nu ahem a pa ahem kianga, kei
jiaka la phatchuamna dinguh zosia chu Pathian kianga piak a
hitai, ti tapo chun, a nu leh a pa a jalo di ahi, la tisek ui.

6 Tichun, la thugosia jiakun Pathian thu chu la baw mangtau
a hi hilam.

7 Guk khelte haw, Isai hin la chungchang thuu hi a la gen
dik ten hi:

8 Jia mite haw hin a kamun ei chawihawi un,
A "lungthimuh bo chun ei gamlat ui.

9 Banghitale, a kisinsaknaua mihing thupiak a kisinsak
jiakun

Ei ho seku hile a thawn mai a hi, a ti chu adik ta ngei ei,
a tia.

10 Chun, mipi chu a koa, akiangun, ngaiun la, la thip chil
chelun;

11 kama lut chu mihiam thiantho saklo ahipuan; kama pawt
chu, jia ngei chu mihiam gitlo sakpa chu a hijawi, a tia.

12 Jialaitak chun a nungjuite a hungun, a kiangin, Pharisaiten
jia thu kha a hiaua a lungdamlo uh kha la he em? a tiua.

13 Amabo chun, kung zosia ka Pa vana mi phulo chu bawdaw-
in umin a.

14 Amau chu khawksa ki un; lamkaih mitthum ahiu. Tichun
mitthumin mitthum ma a pui chun khuk sunga kelut khawmnau;
tin a dawnhu a.

15 Chun, Peterin, a kianga, khaikhin thu kha ei hilchian tave,
tin a dawnhu a.

16 Chun, ama chun, tutiangin nanguh le hiatna neiloin la um
uh maw?

17 Kama lut tapo chu gilpi a lutsuka, ekthakna paidawin a
um hi ti la hepuau vem?

18 Kama hung pawt bo chu thinlunga hung pawt a hin; jia
ngei chun mihing a hibuak sek a hi.

19 Thinlunga hin ngaituana phalote, tualthanate, thanhuai-
nate, kingainate, gukchaknate, heknate, gensiatnate a hungpawt
sek ngalin;

20 jiachu mihing hibuak pen a hi; khut sillova an nek bo
chun mi a hibuak puai, a tia.

Jesun Kanan Mi Numei Khat Asukdam

21 Chun, Jesu jiakipat chun a pawt a. Tura leh Sidon uk
lama a chiata.

22 Chui, ngaitia, jia gama mi chu Kanan numei khat a hung
pawta, Lalpa, David Chapa, ei lungsiatin; ka chanu thithan a
manchak kei mai hi, tin a kiko a.

23 Amabo chun kam khat chan le a dawnhu pua. Chun, a
nungjuite chun, a nunga kiko ko ngalin, chiasak mai tan la, tin,
a hun mua.

24 Amabo chun, Isarael phung laka belam mang kianga lo
chun sawl ka hi paw e, tin, a dawnhu a.

25 Himalele, numei chu a hunga, Lalpa ei panpi tave, tin
chibai a buka.

26 Chun, ama chun, chate vaithum lakpiaka, uite kianga paih
chu a kilawm paw e, tin, a dawnhu a.

27 Ama chun, Lalpa hi chu a hingeiin; himalele, uiten le a
pu dawkan apat vaithum nen ketha chu a ne sekuh hi lam, a tia.

28 Jiaphet chun Jesu chun a kiangin, numei la ginna a lian
hi; la dawi gual gualin la chungin umta hen, tin, a dawnhu a.
Tichun, jiakipat chu a chanu chu a dam tai.

Mipi Damlote Asukdam

29 Chun, Jesu jiakipat chu a chiaa, Galili dil kianga a hung-
tunga; tanga chun a chiatoa, jiatak chun a chuta.

30 Chun, mipi nasatak kengbaite, mitthumte, pautheilote,
piang sualte a hun puiin a kiang a hungun, a kengbula a kawi ua,
chun, a la hidam chiat tai.

31 Chutichun, mipi chun pautheilote chu a hung pau a, piang
sualte chu a hung pha, kengbaite chu kenga a chia, mitthumte
chun mutheia a muu vin mak a sa un; chutichun Isaraelte Pathian
chu a chawihawi tau a.

Mi Sangli Avak
32 Chun, Jesun a nungjuite chu a koa, mipi haw hi tuhin ka

kianga ni thum a umta un, nekdi bangma a neilo jiakun ka
lungsiat ma ma a hi; an ngawlin ka chiasak nuam puai, chutilo
chun lamkala basam khan nau a tia.

33 Chun, nungjuite chun a kiangin, mipi hiti zojai va-na
khawp vaithum chuti zojai gamkeuva khawi apat mu di hem?
a tiu a.

34 Chun, Jesun a kiangun, Vaithum bangjat la nei awm? a tia.
Amau chun, vaithum pek sagi, sanga tawmcha tawh a tiu a.

35 Chun, ama chun leiah chu dingin mipite chu thu a pia.
36 Chun, vaithum pek sagi leh sanga tawmcha chu ala, kipak

thu a gena, a phela, a nungjuite kiangin a pia, chun, a nungjuite
chun mipite kiang a piau a.

37 Chun, a lengun a neua, a vachiat tau a; a nek bang nawn
uh chule bawm sagi a luak dim ua.

38 A nete chu numei leh chapang tiam loin mi sangli ahiu.
39 Chun, mipite chu a pelsak nungin kuangin a chuanga,

Magdala gam a hungtung ta.

BUNG 16

Jesun Teptena Adawtu Apiak Nawplo

1 CHUN, Pharisaite ich Sadukaite ahungun, amau chetnan
van apat teptena amau haw etsak dingin a dawng ua.

2 Himaleh, ama chun a kiangun, Nitaklam a hi tak ich, Khua
pha di hinna kawl a san hi, la tisek un.

3 Chun, zingkal phet ich, tuni chu khua phalo di hin a, kawl
a sanin, van a nim hi, la tisek un. Van umdan la hechian thiam
ngalun, himaleh, phat teptena hi la hechian thiam puau a.

4 Khangthak gilo tak ich thanhuai ching takte chun teptena
a hawl un, himalele, Jona teptena beplo chu a kiangun teptena
him him piak hi puan a, tin, a dawnhu a. Chun, amau haw a
nusiaa, a chia ta.

5 Chun, nungjuite chu gal khat lam a tun uh chun vaithum a
paw hemil tau a.

Anungjuite Mitthum Khaw Mulo Agai

6 Chun, Jesun a kiangun, Pharisai ich Sadukai thawi laka chun
kiveng unla, chingthei un, a tia.

7 Chun, amau chun, vaithum i keng lohial ui, tin a kingai-
tuaua.

8 Chun, Jesun jiachu a hiatin, ginna tawmte haw, bangtia
vaithum la neilo jiakua kingaitua la hiu vem?

9 Tuhin le la lungthim ua la hezing puau maw? Mi sang
nga vaithum panga ich, la bawm luak dim jatuh kha la hezing
puau vem?

1o Mi sang Ii vaithum sagi ich la bawm luakdim jatuh kha le?
11 Vaithum thu la kiangua ka gen puai ti bangti dana helo la

hiu vem? Pharisaite ich Sadukaite thawi laka bo chun chingthei
un, a tia.

12 Jiaphet chun vaithum thawi kihel laka chingthei dingin a
sawl puan, Pharisaite leh Sadukaite thu kihilna laka chingthei
dingin amauhaw a sawl jawi ti a hun hetau a.

MATTHAI 16

Peterin Jesu Chu Krista Ngei Ahi Tia Apuan

13 Chun, Jesu chu Philippi Kaisaria uk sung chu a hung-
tungin, a nungjuite kiangin, miten Mihing Chapa hi kua a hi a
tiu vem? tin a dawnga.

14 Chun, amau chun, khenkhatin, baptispa Johan a hi, a tiu;
khenkhatin Elija, a tiu; khenkhatin Jeremi ahem thiamgau
kuapen ahem a hi, a tiu, a tiu a.

15 Amau chun a kiangun, Ahile, nangun kua a hi lei tiu vem?
a tia.

16 Chun, Simon Peterin, Krista, Pathian hing Chapa chu la hi,
tin, a dawnhu a.

17 Chun, Jesun a kiangin, Jona chapa Simon Bar-jona, la na
a vak hi, taksaphe leh thisanin a hiatsak a hingal puan, ka Pa
vana umin a hiatsak jaw la hi.

18 Chun, nang Peter la hi ti ka gen ngal la hi; jia suangpi
chunga hin ka kochuamte sadawking ka ting, mithi khaw kul
kawtkhakte chun jiachu ngam puannau.

19 Van gam chabite piang ka ting, leichunga bang hitalele la
kan tapo vana kan hin tin; leichunga bang hitalele la thap tapo
vana thap hina, tin, a dawnhu a.

20 Jiajaw a chun Krista a hi ti kuama hillo dingin nungjuite
chu thu a pe ta.

Jesun Athi Dileh Athaw Kik Di Thu Agenlawk Masak

21 Jiakipat chu Jesun Jerusalem khua a chia di dante, upate,
thiampu liante, lekhasunmite laka thil tamtak athawk di dante,
thaa ha um di dante, ni thum ni kaithawah a umdi dante chu a
nungjuite haw a genpan ta.

22 Chun, Peter chun ama chu a chuamin a puia, Lalpa
Pathianin hepi ta hen; jiachu la chungah tunglo hialna, tin, a
vauta.

23 Amabo chu a kiheia, Peter kianga chun, Setan ka nunga
chiain; kei å din kipukna la hi; Pathian thilte ngaitua loin mihing
thilte la ngaitua jaw a hi hi, a tia.

24 Chun, Jesun a nungjuite kiangin, Kuanle ei zui a nawp leh
ama genthei khawksa loin, a kros pun ei zui hen.

25 Kuale a hinna hukhin nuam tapoin chanin tin; kuale keima
jiaka a hin chan tapoin hukhing ina.

26 Min khawvel hi apumin nei hen la, a hinna chan ngal
henla hile, ama å din bang a pha chuam diam?

27 Mihing Chapa hi a vansawlchakte tawh a Pa lopinaa

MATTHAI 16, 17

kivanin hung di ahi ngalin; jiaphat tak chule mitin a thil bawl
gual gualun din chiatin a.

28 Timatakin ka hil la hiu, jiataka ding haw hi, Mihing Chapa
agama hung a mu masang siau, thi-na teplo hial di a um ui, a tia.

BUNG 17

Tang Chunga Amel Danglamna

1 CHUN, ni guk nunga chun Jesun Peterte, Jakobte, a unau
Johan te a puia, a chuamin tang sang taka a chiatopi a;

2 ama angua chun a mel umdan chu a hung danglam ta hen;
a mai ni gualin a hung vaka, a puan silte chu vuk gualin a hung
vamta.

3 Chun, ngaitia, Mosi leh Elija chu ama tawh kihoin a
kiangun a kilaka.

4 Chun, Peterin Jesu å hoa, Lalpa eihaw å dingin jiataka
um hi a pha e; la nawp leh jiatak hin bawk pathum khawng ka;
nang å din pakhat, Mosi din pakhat, Eliza din pakhat, a tia.

5 A thugen pettakin ngaitia, sum vamtakin amau chu a hun
lia ta hen; chun, ngaitia, sum apat chun awn, Jiahi ka Chapa
dawitak, ka kipakna ma ma pen chu ahi; ama thugen ngaiun,
a tia.

6 Chun, nungjuite chun, jiachu a hiatun a bawkkhupun, a lau
ma ma tau ahi.

7 Chun, Jesun amau chu ahun thema, Tho unla, lau ki un,
a tia.

8 Chun, a hang khawdak uh leh, Jesu bep lo chu kuama a mu
tapuau a.

9 Chun, tang apat a hung suk lai un, Jesun a kiangun, Mihing
Chapa hi mithi laka a thawkit masang sia la thil mu kha kuama
gen ki un, tin, thu a pe ta.

10 Chun, a nungjuite chun a kianga, Lekhasunmiten Elija a
hung masa di ahin, bangti dana ti ahiu vem? tin, a dawng ua.

11 Chun, amau chun, Elija chu hung di him ahin, bangkim
siampha samna.

12 Himalele, ka gen la hiu, Elija chu a hung zota a hi, ama
chu a hepuau a, a chungah a nawp nawpun a la hijaw tauva.
Jiagualma chun Mihiam Chapa hin le a lakun thuak ding a hi,
tin, a dawnu a.

13 Jiaphet chun, nungjuite chun, baptispa Johan thu a kingua
a gen a hi ti a hun hetau a.

MATTHAI 17

Thitha Vawp Chapang Khat Asukdam

14 Chun, mipi kiang a hungtun un, mi pakhat a kiangin a
hunga, a maanga khiangkhoin,

15 Lalpa ka chapasaw lungsiattakin, gutut nei a hin, a thuak
genthei ma mai; tamvei tak meiah a puk sekin, tamvei tak tuiin
a kesekin,

16 chun, la nungjuite kiangin ka hun pui lela, a sudam thei
puau a, a tia.

17 Chun, Jesun khangthak ginna neilo biakkhelte haw, bang-
chan la kiangua umin, bangchan ahem ka thawkpi di? ama chu
ka kianga hun pui un, tin, a dawnhu a.

18 Chun, Jesun thitha chu agaia, a sung apat a pawt ta hen; jia
dak apat chun jia naupang chu a hung damta.

19 Jianunga chun nungjuite chu achuamin Jesu kianga a
hungua, bangtia kei un deldawk theilo ka hiu vem? a tiu a.

20 Chun, ama chun a kiangun, La gin tawm jiakun.
21 Timatakin ka hil la hiu; ankam mu changkhat tawbang

ginna la nei uh leh, jia tang kianga hin, jiakipat jiataksawn
vakichawnin, tin la ti un, kichawn ziangin a; nanguh å din
hitheilo him umpuan a, atia.

Jesun Athina Leh Athawkikna Di Thu Agen Kitna
22 Chun, Galili gama a hung kikhawp laiun, Jesun a kiangun,

Mihing Chapa hi mihiamte khuta matsakin umdi a hi;
23 chun, thatin ti; chun, ni thum ni chun kaithawin uminna,

a tia. Tichun, a lungngai ta ma maua.

Biakin Sia Kidawl Apiak
24 Chun, Kapernaum khua chu ahungtun un, Pathian Biakina

dangka dawl mite chu Peter kianga a hungua, la Hotupauin
biakin dangka chu a pesam paw em? a tiua. Amau chun, a
pesek hi, a tia.

25 Chun, ina a valut chun, Jesun a kiangin, Simon, bangtin
la ngai em? Leiah lalten, sia ahem sum neiman ahem, kua
kianga ahem alak sek uh? a chateu laka ahem, mi chuam kianga?
tin a la ho masa tai.

26 Chun, Peterin, michuam. laka a ti phetin, Jesun a kiangin,
chuti a hi chun chu chate chu a awl uh hidi a hi chulam.

27 Himalele, nang dilah va chian la, ngakuai vakhaiin la,
sanga hung pawt masa chu manin; chun a kam lakeu phet leh
cheng ni mu maiin la; jiachu lan la, kei leh nang å din a kiangun
pian, chutilochun, amau chu sulung hilo khaiti, a tia.

BUNG 18

Kingaitawm Thuah Kihil

I JIALAITAK chun nungjuite chu Jesu kianga a hungua,
van gama kuahem lianpen? a tiu a.

2 Chun, ama chun naupang a ko a, a lakua a dinsaka,
3 Timatakin ka ti la hiu, la pianthak ua chapang haw gula la

hung hilo uh chun, van gam lut lo hial lau.
4 Chutichun kuale jia naupang haw guala kingaitawm tapo,

jiapa chu van gama chun lianpenin a.
5 Chun, kuale ka min jiaka jiagual chapang lawp tapo chu

keima ei lawp hin a.

Midang Kipal Puksak Lona Dinga Kigin Phat

6 Amabochu, kuale jia ei gingte mi neupen laka pakhat le
supai tapo chu, a ngawngua bu gawtnawina suang lianpi awsakin
tuisuagiat thuklaiah kikhelut mai leh ama å din phajawna.

7 Kiliknate jiakin khawvel chung a gik e ! kiliknate chu hung
um di him vang chu a hin; himalele, kilikna umsakpen chung
chu gikin na e !

8 Chun, la khutin ahem, la kengin ahem a sukpuk chun chu,
tanin la paimang keiin, khut pan ahem keng pani ahem neia
kumkhaw meia la kipailut sang chun, piangsualin ahem keng-
baiin ahem hinna lut nang å din a phajawi.

9 Chun, la mitin a sukpai chun chu kheldawkin la, pai maiin;
mit pani neia Gehen meia paia la um sangin, mit khat neia
hinnaa la lut nang å din a phajawi.

10 Jia mi neute laka pakhat hile mutawm lo dingin ching-
theiun;

II a vansawlchakte un vana ka Pa vana mi mel a mu zing sek
ui ti, ka hil la hiu.

Belan Mang Khaikhin Thu
12 Bangtin la ngai awm? Mi kuanle belam jakhat nei tale, a

lakua pakhat vakmang tale, sawmkua leh kuate chu nusiain,
tanga hang chiain a mang chu hawl lodi ahem?

13 Timatakin ka hil la hiu, a mukit khak chun chu, sawmkua
leh kuate vakmang lo sang chun, a chunga kipak jawna.

14 Jiagualma chun jia mi neute laka pakhat manthai hi la Pau
vana mi dawi gual a hipuai.

Thil Diklo Hitute Chung Thu Gel Dan

I5 Chun, la unauin la chungah thil hikhial tale, chianla ama

MATTHAI 18 43



leh nangma bep hiatin a gitlona chu hilin; a ngaih chun chu la
unau chu la jaw hitan a.

16 A ngainawplo chu nchu, midang pakhat ahem pani ahem
puiin la, chutichun thu zosia chu a hiatpi pani ahem pathum a
hem kama sukdeta aum theinan.

17 Chun, amau chule a ngainawplo le, kochuamhaw kianga
tutin; chun kochuamhaw chule a ngainawplo leh ama chu nang
a din Jentel leh sedawlpa gual hi hen.

18 Timatakin ka hil la hiu, leichunga bangle la kan tapouh
vana kan hintin, leichunga bangle la thap tapo uh vana thap
hin a.

Kithuguala Pauchapna

19 Timatakin ka hil la hiu, leichunga hin la lakua mi pani a
thil dawtnaua a kithugual uh chun, ka Pa vana mi hi piakin
umin nau.

20 Mi pani ahem pathum ahem ka mina a kikhawpna tapouh
chun a lakua ka um sek ngalin, a tia.

Ngaidam Ding Thu Leh Phatna Helo Suakpa Khaikhin Thu

21 Jialaitak chun Peter a hunga, a kiangin, Lalpa ka unauin
ka chunga bangvei jat thil hikhial leh ka ngaidam diam? Sagi
vei tiang a hi diam? a tia.

22 Jesun a kiangin, sagivei tiangin, ka ti puai, sagivei mun
sawm sagi tiangin, ka ti jaw a hi.

23 Jiajiakchun, van gam chu lalpen kua ahem a suakte kianga
sum thu suktup gua chutawh, khaikhin a hi.

24 Chun, a han suktup pat chun mi pakhat talent* singkhat
ba, a kianga a hun pui tau a.

25 Chun, piak di a neilo jiakin, a pu chun, ama tawh, a zi
tawh, a cha tawh, a nei zosia tawh a zuaka, din dingin thu a pe ta.

26 Chutichun, a suak chun, he pu ka chungah jangai tadin la,
a lengin pesik sek ka, tin khupbawkin chibai a buka.

27 Tichun, jia suakpa pu chun a lungsiat ma ma tan, a tha
tan, a bat chu a ngaidamtai.

28 Himalele, jia a suak chu a pawtdawka, a suak chanpite
laka pakhat a makhai jakhat ba a va mu hen; chun, a mana, la
bat kha ei pian, tin a gawl a meka.

29 Chutichun a suak chanpipa chu a bawkkhupa, ka chunga
jangai tadin la, pe nang ka, a tin a thuma.

30 Himalele, a nuampua; a bat chu a ditjaw masangsia suang-
kula a khumta.

* jiataka talent hi dangka 3000 tawh kibang a hi.

- 31 Chutichun, a suak chanpi haw chun a thilbawl chu a muu
vin, a lungngai ma ma un, a thilbawl zosia chu a pu a va gen-
tau a.

32 Jiaphet chun a pu chun ama chu a koa, a kiangin, Suak
gilo, la thum thum jiak khan la bat zosia kha ka ngaidam a hin;

33 ka lungsiat guala khan nangin le la suak chanpi chu la
lungsiat di hilo ahem? a tia.

34 Chun, a pu chu alung a na tan, a bat zosia a ditthak masia
misawisate kianga a peta.

35 Mitinin la lungthim takua la unauteu la ngaidamlo uh
chun ka Pa vana min le jiagualma chun la chungua bawlin a,
a tia.

BUNG 19

Kinawlna Thu Kidawng

1 CHUN, jiagual hi ahin, Jesun jia thute chu a genjaw bepin
Galili gam apat a pawta, Jordan lui gal Juda gama chun a va
chiaa;

2 chun mipi nasatakin a zui ua; jiataka chun amau chu a
sudamta.

3 Chun, Pharisaite a kianga a hung ua, amau chetnan, Bang-
jiak hitale min a zi a nawl a thiang diam? a tiu a.

4 Chun, ama chun, atil apat a siampan numei leh pawsal a
siamsa a hitai.

5 Jiajiaka hin pawsalin a nu leh a pa nusian tin, a zi tun a;
tichun a paniu chun pumkhat hung hitannau a tii ti hi simlo
la hiu vem?

6 Chutichun, pani hita puannau, pumkhat a hi jaw tau a hi.
Jiajiakachun Pathianin a jawp tak chu mihiamin khen ki hen,
tin a dawnhu a.

7 Amau chun a kiangin, ahile, bangatia Mosin kinawlna lekha
piaka nawl di thu pia ahem? a tiu a.

8 Ama chun a kiangua, Mosin la lungthim khau jiakun a hii
la ziteu nawl a phal; himalele, atil apat jiagual chula a hipuan.

9 Ken chu ka ti la hiu, kuale tangval ngai jiak hilova, zi nawla
mi dang kichenpi tapo chu, a thanghuai a hii; nawl nung nei
tapo le a thanghuai a hi, a tia.

1o Nungjuite chun a kianga, zi chungchanga pawsal thu
jiagual chu a hingal chun kichen hi a pha puai, a tiu a.

i 1 Amabochun a kiangun, jia thu chu mi tapoin ngansia thei
puannau, a piakte bep longal chun.

12 Mi tilge, a nu gilpi sung apat jiaguala suak him him chu

a um un; mi tilge, mihiam khuta gele a um samin; mi tilge, van
gam jiaka tilgeah kisiam kawm le a um sam ui. Kuale, a pawm
thei tapoin pawm hen, a tia.

Jesun Naupang Neucha Haw Mal Ajawl

13 Jialaichun a chungua a khut a ngata, a pauchap piak dingin,
a kianga chapang cha cha a hun pui ua; chun nungjuite chun a
la gai ua.

14 Jesu bo chun, chapang cha cha ka kianga hung sak unla,
jada ki un; van gam chu jiagual mite a di hi a hi ngalin, a tia.

15 Chun, a chungua a khut a ngata, jiakipat chu a chiata.

Tanglak Mihau Khatin Kumtuang Hinna Ahawl

16 Chun, mi pakhat a kiangin a hunga. Hotupa, kumtuanga
hinna ka nei theinan thil pha bang ahem ka bawl di? a tia.

17 Chun, ama chun akiangin, thilpha thu bangtia lei dawng
em? Pha chu pakhat bep a um hi; banghitale, hinnaa lut la
nawp chun thupiakte chu jawmin, a tia.

18 Chun, ama chun a kiangin, a bangpen hi mawm? a tia.
Chun, Jesun, tual la tha di ei puai; la thanhuai di ei puai; la
guk di ei puai; la hek di ei puai;

19 la nu leh la pa chawihawiin, tite leh, nangma la kihepi
gualin la vengte la hepi di ahi, ti hi, a tia.

20 Tanglak chun a kiangin, jia thu zosia chu ka jawm siksek
hi; bangahem la baknalai, a tia.

21 Jesun a kiangin, pha bukima um la nawp leh, chianla, la
nei zosia chu zuakin la, migentheite kianga pian, chutichun van
gama go neiin la; chun, hungin la, ei zuiin, a tia.

22 Tangval bo chun, jia thu chu a hiatin, lungngaitakin
achiamangta; sum tamtak nei mi ahijiakin.

Hausat Phatchuamlo Jia
23 Chun, Jesun a nungjuite kianga chun, Timatakin ka hil la

hiu, mihausa å din van gam lut chu haksatak a hi.
24 Chun, ka hil kit la hiu, mihausa Pathian gama a lut sangin

sangawngsau pin bila lutthen abai jawi, a tia.
25 Chun, nungjuiten jiachu a hiatuh chun mak asa nasa ma

mau a, kuaahem hukdam hithei di? a tiu a.
26 Chun, Jesun amau chu a ena, a kiangun, jiachu mihing å

din bawl gual a hipuai, Pathian å di bo chun bangkim bawl thei
a hi, a tia.

27 Chun, Peterin a kianga, ngaitia, keiun bangkim nusian ka
zui ua, bang ka mu diam uh? tin a dawnga.

28 Chun, Jesun a kiangin, Timatakin ka hil la hiu, siamphatna
chun Mihing Chapa a lal chutphaah a chut phat leh, nanguh ei
zuite haw hi, Isarael nam sawm leh nam nite chu ngaituain,
lalchutpha sawm leh paniah la chun lau.

29 Chun, mitin inte ahem, unaute ahem, chanaute ahem, pa
ahem, nu ahem, chate ahem, gamte ahem ka min jiaka nusia
tapo chun a leja mun a, kumtuanga hinna tawh changin au.

3o Himalele, mi tamtak, masapena umte chu, nunungpenin la
umin nau; nunungpena la umte chule masapenin la umin nau.

BUNG 20

Grep Huana Nasem Haw Khaikhin Thu

i VAN gam chu, inneipa a grep huana nasemte gawi dinga
zinga pawt gual chu a hingala.

2 Chun, ama chun nasem dite chu tawh ni khata makhai law
dinga a kihotuak bepun, a grep huana chun a sawlta.

3 Chun, vaiham san velin a va pawta, mi dang kaithiala ding
mai maite a mu;

4 chun, a kiangun nanguh le, grep huana vakuan unla, kilawm
lawmin piang ka, a tia, tichun a va chia tau a.

5 Chun, sun an nek phat di velin leh bal bel suan phat velin
a va pawt kita, jiagualma chun a hikita.

6 Chun, changkhat nitak an huan phat di velin a va pawta, mi
dang dingte a mu; chun akiangun, bangtia ni turna jia ding mai
mai la hiu vem? a tia.

7 Amau chun, a kiangin, kuaman ei gawilo jiakin a tiua.
Ama chun a kiangun, nanguh le grep huana vachia ta un, a tia.

8 Chun, nitaklama chun, grep huan neipa chun, a sum vawppa
kianga, nasemte kha kokhawmin la, a nunungpen apatin amasa-
pen tiangin a lawu pian, a tia.

9 Chun, changkhat zan an huan phat di vela a gawite chu a
hungua makhai ma a muchiatua.

1o Chun, amasapente chu a hungun, mutam deu a kiging-
chaua; himalele, amau chun le makhai ma a mu chiat ua.

II Chun, jiachu a kilakua, in neipa mipha chunga chun a
phunnawi taua.

12 Amau chun, a nunung hawn dakkal khat bep asem ua,
nangman keihaw nisa satlai thuaka semgimte tawh lei kibatsak
ua, a tiu a.

13 Ama chun, a lakua mi pakhat kianga, Lawm, la chunga
bangma ka hikhial dang em; makhai law dingin i kiho tuak hilo
ahem?

14 Nang â kha lan la, chiamaiin; nangma kapiak gualma kha,
jia a nunungpente kianga hin le ka pe nuam a hi.

15 Kei â na nana chu ka nawp nawpa ka hi a thiang hilo a
hem? Ahilole, kei ka phat jiakin nangin la mitthip ahem? tin,
a dawnhu a.

16 Jiaguala chun, nunungpente chu masapen la hinnau, masa-
pente chule nunungpen la hinnau, a tia.

Jesun Athi Ding Leh Athawkitna Di Agenlawk Thumveina

17 Chun, Jesun Jerusalem khua a hang chiato laiin, nungjui
sawm leh panite chu a chuam puia, lampi chun a kiangun,

18 ngaitiamu, Jerusalem khua chiato i hiu; Mihing Chapa hi
thiampu liante leh lekhasunmite khuta matsakin umdi a hi; chun,
amau chun thi dingin a chunga thu ngannau,

19 nuijat bawlnan mat di leh vawk dileh kros ah khetden
dingin Jentelte kianga piannau; chun, ni thum ni kaithawin umin
a, a tia.

Khawvel Thil Lama Minphatna Dawtna

20 Jialaitak chun Jebedai chapate nu chu, a chapate puiin, a
kianga a hunga, chibai a buka, thil bangahem a dawna.

21 Chun, ama chun a kiangin, bangahem la dawi? a tia.
Chun, aman a kiangin, jia ka chate pani hi la gama, la changlama
pakhat la veilama pakhat a chut theina dingun thu pian, a tia.

22 Jesu bo chun la niu chu la helo uh a hi. Ka no dawn di
chu dawn thei di la hiuva ahem? tin a dawnhu a. Amauvin a
kiangin, Thei e, a tiua.

23 Ama chun a kiangun. Ka no chu dawn ngeiin lau; hima-
lele, ka changlam leh ka veilam chut di thu chu kei piak di a hi
puan, ka Pan a guatpiakte a hijawn a, a tia.

24 Chun, sawm khatte chun jiachu a hiatun unau panite
chunga chun a lungna tau a.

Lopina Dik

25 Jesu bo chun amauhaw a koa, Jentelte chunga vaihawmte
chu a chungua a lian ma ma sekun, a milianteu chun a chungua
thu a nei ma ma sek ui ti la hiau.

26 Himalele, nanguh laka bo jiagual chu hi puan a; kuale la

lakua mi lian hi nuam tapo chu la tawi-chan* pen ua a umjawk
di a hi;

27 kuale, la lakua masapen hi nuam tapo chu la suak ua a um
di a hi;

28 Mihing Chapa hi seppiak bawlpiaka um dingin a hung
puan, tawi-chan di leh mi tamtak tatna, a hinna pedi jawn a
hung gual khan, a tia.

Jesun Mitthum Pani Asuk Vak

29 Chun, Jeriko khua apat a pawtlai un mipi nasatakin ama
chu a zui ua.

30 Chun, ngaitia, mitthum pani lamsika chû chun Jesu a chiai
ti a hiat phetun, Lalpa, David Chapa, ei lungsiatin, tin a kiko ua.

31 Chun, mipi chun thip dingin a gai ua; himalele, amau
chun, Lalpa, David Chapa, ei lungsiatin, tin a kiko pha diak ua.

32 Chun, Jesu a dinga, amau chu a koa, la chungua bangtia
ka hi la nuam awm? a tia.

33 Amau chun a kiangin, mit vak ka nuam ui, a tiu a.
34 Tichun, Jesun a lungsiat ma ma a, a mituh a khawia;

tichun a muthei tapai ua, amau chu a zuitau a.

BUNG 21

Jesu Sabiltung No Chunga Lopitaka Jerusalem Alut

i CHUN, Jerusalem khua a tun kuanun Bethphage khua,
Oliv tang chu a tun uh chun Jesun nungjuite pani a sawla, a
kiangun,

2 La majawn ua khua sawn vachia unla, sabiltung a no tawh
kihen, va mun lau; sut unla, ka kianga hun kai un.

3 Chun, kuanle la kiangua bangle a genuh chun, Lalpan a
dawi a hi, tin la ti un; chun, ama chun hun sawl ngai maina, a tia.

4 Thiamgau kama thu kigen:
5 Entia, la Lal chu, thunuaigawl takin,

Sabiltung chunga-sabiltung no chung ngeia chuangin
La kianga hung di a hi, tiin,
Zion chanu chu hilin, tia a gen kha a hungtun theina

dingin jiachu ahungumta a hi.
6 Tichun nungjuite chu a va chiau a, Jesun a kiangua thu a

piak gualin a tiu a,

* nasemtu, mi nasemtu.

MATTHAI 20, 21 49



7 Sabiltung Ich a no chu a hun kai ua a chunguh chun apuan-
teu a phaua, ama chun a chuan khumta.

8 Chun, mipi laka a tam jawn lampi chun a puanteu a phaua,
mi dangin thingsawl a satua, lampin aphaua.

9 Chun, mipi a malama chiate Ich a zuite chun, David Chapa
kianga Hosana! Lalpa mina hung chu a na a vak hi! Chung-
nungpena khin Hosana! tin a kiko ua.

io Chun, Jerusalem khua a hunglut uh chun, Jiapa hi kua a
hem? tin, a khaw pumpin a phutasup sup ua.

II Chun, mipihaw chun, Jiapa hi Thiamgau Jesu, Galili
gama Nazaret khua um chu a hi, a tiu a.

Pathian Biakin Asukthian

12 Chun, Jesu Pathian biakinah chun a va luta, biakina
bangkhat zuakte Ich a chawte zosia chu a deldawka, dangka
sangmi haw dawkante Ich vakhu zuakte chutphate chule a sawt-
pai piaka;

13 a kiangun, Ka in chu pauchapna in tinnau, tia sut a hi;
nanguh boin gukchakna kula la siam jawsekuh a hi, a tia.

14 Chun, Pathian biakinah chun mitthumte Ich kengbaite a
kiangin a hung ua; aman amau haw chu a hidam ta.

15 Himalele, thiampu liante Ich lekhasunmiten a thilmak
bawlte Ich biakin ah David Chapa Hosanna, tia naupang kikote
chu a muu in a lungdam paw ma maua, a kianga,

16 Jiatehaw thugen hi la he em? a tiu a. Chun, Jesun a
kiangun He e: Nausente Ich nawi chep nalaite kama pawt chun
pakna la a hibukim tai, ti hi la sim ngai puaua ahem? a tia.

17 Chutichun, aman amauhaw chu a nusia, khawpi pat chu
a pawta, Bethani a chiaa; jiachun a giakta.

Theichang Aga Bei

18 Chun, zingkalin khawpi lama a hung nungkik laiin a gil a
hung kialta.

19 Chun, lamgeia chun theichang kung a mu, a va zuana, a
dua longal chu bangmacha a mu pua. Chun, a kiangin, kum-
khuan la ga nawt kin, a tia. Chun, theichang chu a vuai ngal
maia.

20 Chun, nungjuite chun jiachu amuuin, bangtia ahem
theichang hi a vuai ngal mai! tin mak a sa ten ua.

21 Chun, Jesun a kiangun, Timatakin ka hil la hiu, ginna la
nei ua, la ginla louh chun, theichang chunga hi gual bep hi

hipuan la ti un, jia tang kianga hin le, hung kichawnin la, tui-
suagiata hung kipaiin, la tiu chun, la ti gualuh chun hungum
maiin a.

22 Chun, bangkim gingkawma pauchapa la dawt tapo uh chu
mun lau, tin a dawnhu a.

Jesun Thuneina Adawt

23 Chun, Pathian biakina a lut nunga, a ziltillai chun thiampu
liante leh vantang upate chu a kiangin a hungua, a kianga, Kua
thu ahem jia thil hi la hi? kua ahem thu pia? a tiu a.

24 Chun, Jesun a kiangun, Kenle thu kam khat dawnging ka,
jiachu lei hil u le, kua thu ahem jia thil hi ka hi, hiling ka.

25 Johan baptis kha, khawia kua thu ahem? Vana mi thu a
hem, mihing thu? tin a dawnhu a. Chun, a kingaituau a, Vana
mi thu tile hing, Bangatia a thu awilo la vem? ei tin tin.

26 Chun, mihing thu, ti le hing, mipi chu i lau ngal un; mi
zosian Johan chu thiamgaua a guat ngal ua, a tiu a.

27 Tichun, Jesu a dawnhuu a, ka hepuau, atiu a. Ama chunle
a kiangun, Kenle kua thu ahem jia thil hi ka hi, hil diak puang
ka.

Chapa Pani Khaikhin Thu

28 Himalele, nangun bangtin la ngai awm? mi kua a hemin
chapa pani a neia, Pakhat kianga chun a va chiaa, Ka cha, tunin
grep huana va semin, a tia.

29 Ama chun, Ka nuam puai, tin a dawnhu a; himalele,
chawmkhat ti bepin a lungthim chu a hung kiheia, a chia ta.

30 Chun, pakhat kianga khan le a vachia a, jiagualma chun a
va tia. Chun, ama chun, Lalpa chiang ka, tin a dawnhu a;
himalele, a chia diak ta pua,

31 Jiate ni chu kuajaw ahem a pau dawi gual hi jaw? a tia.
Amau chun, Amasa jaw chun, a tiu a. Jesun a kiangun, Tima-
takin ka hil la hiu, sedawlmite leh mi buakte chun Pathian gama
lutsan di a hiu hi lam.

32 Johan chu dikna lama chun la kiangun a hunga, ama chu
la ging paw ngal ua; sedawlte leh mi buakte bo chun, ama chu
a ging ua; nangun jiachu la mu nungun le ama chu la gin theina
dingun la lunguh la hei diak puau a.

Grep Huan Khaikhin Thu

33 Khaikhin thu dang ngai un: Mi kua ahem, in neipa a
uma, jiapa chun grep huan a bawla, palin aum vela, grep sukna

khuk a cho a, in sang a sa; chun a enkawlte kianga chun thawlaw
dingin a peta, gam danga a chia ta.

34 Chun, a ga law phat di kuanin a ga lo dingin a lo vengte
kianga chun a suakte a sawla.

35 Chun, a vengte chun asuak chu a la man ua, pakhat a
vuaua, pakhat a that ua, pakhat suangin a sep ua.

36 Chun, suak dang, amasa sanga tamjaw a sawl kita; amau-
haw chunga chunle, amaua mite a bawl gualun a la bawl kik ua.

37 Jia nunga bo chun, Ka chapa hi jain nau, tin, a chapa chu
a kiangun a sawltai.

38 Himalele, lo vengte chun a chapa chu a mu phetun, Jiapa
hi gam ngak dipa chu a hi; that hitiu! a go lua di hi lakpiak
hitiu, a kitiu a.

39 Tichun, ama chu a man ua, grep huan apat chu a deldawk
ua, a that tau a.

40 Chutichun, grep huan neipa chu a hung phet le jia lo
vengte chunga chun bangtin a hun ti diam? a tia.

41 Amau chun, a kiangin, jia migilote chu gentheium takin hi
mangthaiin tin, grep huan chu a veng di dang, a law hun tapoa
a gate chu a kianga pe zing dite kiangin, thawlaw dingin piana,
a tm a.

42 Jesun a kiangun,
Pathian lekha chun,
In samite suang dawilo kha,
Jia ngei chu a kila suang panna neipen a hung hitai.
Jiachu Lalpa ti-na a hin,
I mitmuu in a mak a hi, ti hi la sim ngai puauva ahem?

43 Jiajiakachun, Pathian gam chu la kiangua pat lakpiak hin
tin, a ga dawkdi nam kianga piak hin a, ti ka gen la hiu.

44 Chun, jia suang chunga kilik chu kekin tin; a del khak
vang chu nawiin a, a tia.

45 Chun, thiampu liante Ich Pharisaite chun a khaikhin thu
chu a hiatun, amau chunga thu a gen hi ti a hetau a.

46 Chun, ama chu mat a guau a; himalele, mipite chu a lau
ngalua, thiamgaua a guat jiakun.

BUNG 22

Kichenna Lnaithe Khaikhin Thu

1 CHUN, Jesun amau a ho a, a kiangun khaikhin thun a gen
kika,

2 Van gam chu hausa kua ahem a chapa â dinga gual vakna
bawl chu tawh tekak a hi.

3 Chun, gualvakna ne dinga chialte chu ko dingin a suakte
a sawla, himalele, a hung nuam puau a.

4 Chun, ama chun, Ka chialte kianga khan, Ngaitiamu, ka
gualnawp bawl chu ka kisa zotai; ka bawngchalte leh ka gan vak
thaute ka thata, bangkim zaw a hitai; an ne dingin hung ta un,
ti un, tin, suak dangte a sawl kika.

5 Himalele, a la limsak puau a, a chiata mai ua, pakhat chu
lova a chian, pakhat chu sumkawlvei nan;

6 mi dangte chun a suakte chu a man ua, jachatum takin a
siam ua, a that ta mai ua.

7 Chutichun, hausapa a lungna ta, sepaite a sawla, jia tual-
thatte chu a sumangthai ta, a khuau le a halpiak ta.

8 Chun, a suakte kianga chun, Ankuang bawljaw a hitai, ka
chialte haw kha chu netak ahipuau.

9 Chutichun, Lamka thuamate chia unla, mi la mu tapo uh
an ne dingin chial un, atia.

10 Tichun, jia suakte chu a pawt ua, lampi chun a va chiau a,
a mu tapouh, mi gilo leh mi phate le, a puikhawm tau a; tichun
ankuang upna khakdan chu a hung dim tau a.

II Himalele, hausapa chu a mi chialte en dinga a hung lutin,
kichenna puan sil lo mi pakhat jiataka chun a mu dawk ta,

12 tichun, a kiangin, Lawm, bangti dana kichenna puan sil
loa jiataka hi hung lut la hem? a tia. Chun, ama chu a pau bo
hiala.

13 Chun, hausapa chun a suakte kiangin, A khut leh a keng
kan unla, pawlam khawthima paidawk un; jiachun ka leh hagawi
chu umin a, a tia.

14 Chialte chu tamtak a hi un, telte bo chu tawmcha a hiu,
a tia.

Siachawi Thu Kidawtna

15 Jialai chun Pharisaite chu a thu gena a mat theina dan di
a va kiho ua.

16 Chun, a nungjuiten, Herod pawla mite tawh, a kianga a
sawlua, jiate chun, Hotupa, mi diktak la hin, ti tak takin Pathian
lam thu la hil seka, khawksak diak kuama la nei puai ti ka hiau;
kuama dangdak diak la nei puai.

17 Chutichun, Kaisar kiang sechawi hi athiang ahem thi-
anglo? bangtin la ngai em? ei hil tiamin, a tiu a.

18 Himalele, Jesun a gitlo jiau chu ala hia, Gukkhelte haw
bangatia ei chian la vem?

19 Sia dangka chu ei etsak tiamun, a tia. Chun, a kiangin
makhai khat a hun chawi ua.

20 Chun, ama chun a kiangun, Jiahi kua lim leh kua min a
hem? a tia.

21 Amau chun a kiangin, Kaisar, a tiu a. Chun, ama chun
a kiangun, Ahi chulam, Kaisar thilte chu Kaisar kiang pia unla,
Pathian thilte chu Pathian kiangin peta unla, a tia.

22 Jia thu chu a hiatun mak asa ten ua, ama chu a nusiau a,
a chiamang tau a.

Thawkikna Thu Kidawtna
23 Jia ni ma chun Sadukaihaw, thaw kikna a umpuai tite

chu, a kianga a hungua; a kiangin,
24 Hotupa, Mosin, Mi, cha neiloin thi tale, a unaupan a zi

chu neiin, a unaupa å din chi a thapiak di a hi, a tia.
25 Aw le, i lakua sal sagi a um un; a upa penin zi a neia, a thi ta,

chun, suan a neilo jiakin a zi a naupan a lua dingin a nutsian;
26 jiagualma chun a panina chun a hin, pathumna chun a

hikitin, sagina tiangin a hichiat tau a.
27 Chun, alengua a thi nunguh chun numei chule a thi ta.
28 Chutichun, thawkit nunga chun a sagite laka kua zi pen a

hita diam? a lengun a nei chiat ngalun, tin a dawngua.
29 Jesun a kiangun, Pathian Lekha thu leh Pathian thilhitheina

la hiatlo jiakun la ngai khial sekuh a hi.
3o Thawkitnaa chun nupi pawsal kicheng ta puan ti un, vana

vansawlchakte gual hita di ei veu.
31 Chun, mithi thawkitna thu chu Pathianin la hiat dingua

a gen.
32 Kei Abraham Pathian, Isak Pathian, Jakob Pathian ka hi,

tia la kiangua a gen kha la sim puau vem? Pathian chu mithi
Pathian a hipua hen, a hinghaw Pathian a hijawi, a tia, a dawnhu a.

33 Chun, mipite chun jiachu a hiatun a thu kijilsak chu mak
asa ten ua.

Thupiak Lopitak Thu Kidawtna

34 Pharisaite bo chun Jesun Sadukaite a nialdang hi ti a
hiatun, a kikhawm tau a.

35 Chun, a lakua mi pakhat, dan he pan,
36 Hotupa, dan thu a chun bang thupiak hi ahem a lopipen?

tin, ama chetnan thu a dawnga.
37 Chun, ama chun a kiangin, Lalpa la Pathian chu la thin-

lung zosian, la thagau zosian, la lungthim zosian la hepi di a
hi, ti hi.

38 Jiachu thupiak lopipen leh phamaw pen a hi.
39 Chun, azawma, akibatpi chu jiahi ahi, Nangma Lakihepi

gualin la vengte la hepi ding a hi, ti hi.
40 Jia thupiak pania chun dan thu leh thiamgaute thu zosia

a khaikhawm siksek a hi, a tia.

Messia Thu Kidawtna

41 Chun, Pharisaite chu a kikhawp petun, Jesun amau chu
thu a dawnga,

42 Krista chu bangtin la ngai awm? Kua Chapa ahem? a tia.
Amau chun a kiangun, David Chapa, a tiu a.

43 Ama chun a kiangun, Davidin,
44 Lalpa chun, ka Lalpa kianga,

La galte la kengphek nuaia la kawi masangsia,
Ka chan glamachun, a tii, tin, bangti danin ahem thagauin

ama chu Lalpa a ti?
45 Davidin arna chu Lalpa a ti ngal chun, bangtin em a chapa

a hithei? a tia.
46 Chun, kuaman kam khat man a dawnhu thei puau a, jia ni

apat chu kuaman thu dang him him a dawng ngam diak ta puau.

BUNG 23

Jesun Lekhayiakte Leh Pharisaite Asal

i CHUN, Jesun mipite leh a nungjuite kianga thu a gena,
2 Lekhasunte leh Pharisaite chu Mosi chutphaah chun a

chusekun,
3 jiajiakchun a gen tapo uh chu ti unla, jawmpek unla; a

thilhi gualuh bo chu hiki un, gen chu a gen sekun, a bawl sek
puaua a hi.

4 Puak gik daum takte a siamun, mi a puaksak sekun, amau
bo chun a khutzung cha unle a hichawn nuampuau hi.

5 A thilhi zosiau chu mihiam mu dingin a hi, a hisek uh, a
thil buu leh kawpteu chu a sulianun, a puanmawng chepuh a
hibuk sekun,

6 gualnawp bawlna muna mun phapente, kikhawpna ina
chutpha phapente,

7 kaithial muna chibai bukte, miten Rabbi, a ti teu a dawi-
chuam sek ngal ua.

8 Nanguh bo chu Rabbi tin urn ki un; la lamkaihpau chu
pakhat bep a hi hen, nanguh zosia chu unau la hi ngal ua.

9 Chun, lei chunga hin kuama He Pa, ti ki un; la Pau chu
pakhat bep a hi, vana mi khi.

10 Hotupa tiin um diak ki un, la Hotupau chu pakhat bep a
hi, Krista chu.

11 La lakua lianpen chu la tawi la chan pen ua a um jawdi a hi.
12 Kuale kiletsak tapo neuin ti un, kuale kingaitawm tapo

chawihawiin umin nau.
13 Himalele, nanguh lekhasunte leh Pharisai gukkhelte haw,

la chunguh a gik hi!
14 Van gam lampi chu mite la khak piak sek ua, nanguh la la

lut sek puaua, mi a lut dite la lut la phal diak sek puaua.
15 Nanguh lekhasunmi leh Pharisai gukkhelte haw, la chunguh

a gik e ! Saphun pakhat le siam dingin tuisuagiat leh khawmual
la kimvel ngal ua, chun, jiaguala chu ahungum phet leh ama chu
nanguh leni in Gehena chapa la siam sek ua.

16 Nanguh lamkaih mitthum, kuale Pathian biakin sala kikham
tapo, jiachu bangma a hipuai; kuale Pathian biakina sana sala
kikham tapo bo chun guitut di ahi, tite haw, la chunguh a gik hi!

17 Nanguh mi ngawl, mitthumte haw! a bang a hem lopijaw,
sana ahem, Pathian biakin, sana suthiangtho pa chu?

18 Chun, kuale maicham sala kikham tapo, bangma ahipuai a
chunga thilpiak sala kikham tapo chu maw hen, la tiu.

19 Nanguh mitthumte haw a bang ahem lopijaw, thilpiak a
hem maicham, thilpiak suthiangthopa chu?

20 Chutichun, kuale maicham sala kihaksial tapo chun mai-
cham leh a chunga um zosia salin a kihaksial seka.

21 Kuale Pathian biakin sala kihaksial tapo chun, Pathian
biakin leh a sunga cheng chu salin akihaksial seka.

22 Kuale van sala kihaksial tapo chun, Pathian chutpha leh
achunga chu chu salin akihaksial sek a hi.

23 Nanguh lekhasunmite leh Pharisai gukkhelte haw, la
chunguh a gik e ! Pudinate, pathikhawmte, leh jirate chu sawma
khat la pesekun, dan thu phamawjaw kitupnate, lungsiatnate,
ginumnate chu la ngai sek ngalun; himalele, jiachu a hii la hi
dinguh, a dang haw chu hi hai diak loin.

24 Nanguh iamkaih mitthum, thosi thit thianga sangawngsau
val jawte haw!

25 Lekhasunte ieh Pharisai gukkhelte haw, la chunguh a gik
e ! Hai leh kuang pawlam la sil thiangua, asung lam bo chu
lepgukna leh kisum lonan a dim ngala.

26 Nang Pharisai mitthum, hai leh kuang sung lam chu
silthiang masa tan, a pawlam chu le a hung thian theina dingin.

27 Lekhasunte leh Pharisai gukkhelte haw, la chunguh a gik

56 MATTHAI 23



MATTHAI 23, 24

e! Than nuvam, a pawlam melpha taka lang, asung lam bo chu
mithi gute leh buakse tinchenga dim gual chu la hi ngal ua.

28 Nanguh le jiagual tak chun pawlama chun mihiam mitmuin
kitup takin la lang sek ua, la sunglam ua bo chun gukkhelna leh
gitlonan la dim ngal ua.

29 Nanguh lekhasunte leh Pharisai gukkhelte haw, la chunguh
a gik e! Thiamgauhaw than inte la sa un, mi dik thante le la
zutnam ua,

30 Chuleh i puteu damlai khan la um sam le hing, thiamgaute
thisan a sua naua chun pang sam puai ti, la tisek ua.

31 Chutichun, thiamgauhaw thatte cha la hiu ti la kihiat-
sakuh a hi.

32 Laputeu te-na chu sudim ngal mai ta un.
33 Gulte haw, gulse suante haw, Gehena vaihawmna chu

bangtin ahem la pumpel thei dinguh?
34 Ngaitiamu, jiajiakachun la kiangun thiamgaute, mipilte,

lekhasunmite hun sawl di ka hi; khenkhat thatin la ti un, kros
ah khendenin lau, khenkhat la kikhawpna in uate savun khauin
vuan la ti un, khawtina engbawl zui pekin lau;

35 Chutichun, Abel mi diktak thisan apatin, Pathian biakin
leh maicham kikala Baraki chapa Zakaria la thau thisan thiang
khan, leichunga mi dik thisan a sua zosiau chu nanguh chunga
hungtung theiin a.

36 Timatakin ka hil la hiu, jia zosia chu tulai khangthakte
chunga hin hungtungin a.

Jesun Jerusalem Akah Khum

37 Aw Jerusalem, Jerusalem! Thiamgauhaw thatte, la kianga
a hun sawlteu suanga la seplumte! Akpin a note a tha nuaia a
awp khum gualin la chate bangveijat ahem awp khum ka guat
kha! Himalele, nanghaw la nuam puau hi.

38 Entiamu, la inuh chu a ngawna nutsiain aumtai.
39 Ka hil la hiu, Lalpa mina hung chu a na a vak hi, la ti

masangsiau, tukipatin ei mukik talo di la hiu hi, a tia.

BUNG 24

Jesun Biakin Siat Ding Thu Leh Khawvel Tawp Di Agenlawk

i CHUN, Jesu Pathian biakin apat a pawta, a chiaa, chun a
nungjuite chu Pathian biakin etsak dingin a kianga a hungua.

2 Amabochun a kiangun, jia zosia hi la muu maw? Titak

takin ka hil la hiu, sukchip lova suang kitiang him him jian um
puan a, tin a dawnhu a.

3 Chun, Oliv tanga a chut petin nungjuite chu amau ngawn-
chan akiangin a chiau a, jiachu bangtikleh a hungumdiam? La
hung kikna leh khawvel tawpna teptena chu bang ahi diam? Ei
genin, a tiu a.

4 Chun, Jesun a dawnhu a, a kiangun, Kuaman athep lona
dingun chingthei un.

5 Mi tamtakin, Krista chu ka hi, tin, keima min kiminsialin
hungin ti un, mi tamtak them di ahingal ua.

6 Chun, kido thu leh kido thu thang la hian lati un; la lungjin
lona dingun chingthei un; jiachu ahungtung di him a hi; hima-
lele, tawpna chu la hitadi puan a.

7 Nam chuam leh nam chuam kidoin ti un, gam chuam leh
gam chuam kidoin ti un; mun chuam chuama kialte kian tin,
linte kilingin a.

8 Jia zosia chu nauvei kipat tilna chu a hi.
9 Jianunga chun gentheina thuak dingin matsakin ti un thatin

nau; ka min jiakin nam zosia muda hin lau.
10 Jiaphat chule mi tamtak kilikin ti un, kimatsak tuain ti un,

kimuda tuain nau.
II Thiamgau lem tamtak le hung pawtin ti un, mi tamtak

themin nau.
12 Chun, gitlona a la pun di jiakin mi tamjaw hepina chu la

daiin a.
13 Himalele, a tawp tianga thuakpei tapo chu, jiami ngei chu

hukdamin umin a.
14 Chun, jia gam Chanchin Pha hi nam zosia hiatsakna dingin

khawvel zosia genin umin a; jiajaw a chun tawpna chu hung
tungna.

15 Chutichun, hibuak sekpa kidakum, thiamgau Danial gen
kha, munthiangthoa ding la muphetuh le (a tiam tapoin a umdan
hia hen),

16 jiaphat chule Juda gama umte chu tangate taimanguh hen;
17 inchunga um chu a ina bangkhat la dingin kum ki hen;
18 chun, loa um chu a puan la dingin nungkik ki hen.
19 Jia ni chun gaite leh nauvawpte chung chu a gikna ding e!
20 Chun, la taiman hun dinguh chu phalbi ahem, ummitni a

hema a hungtun lona dingin pauchapun;
21 jia huna chun daum nasatak umdi a hi ngalin; jiaguala

nasa him him chu leilung piantil apat tutiangin a la um ngai pua
hen, umle bangtikama um kik diak ta puan a.

22 Chun, jia nite chu sukchawm hi ki leh mihing him him



damin pawt puanau; himalele, telte jiaka chun jia nite chu
sukchawm hin a.

23 Jiaphat tak chule kuanle la kiangun, Entia, Krista chu
jiahin a um, ahem, jiataka hi, ahem, a tiu chun, taksang ki un.

24 Krista lemte leh thiamgau lemte hung pawt di a hi ngalun,
jiachun thei vang leu telte ngei hi le a thep theina un teptena
leh thilmak lopitakte bawl nau.

25 Ngaitiamun, ka geniawk la hi tau hi.
26 Chutichun, la kiangun, Ngaitiamun, gamkeua a um, a tiu

lele, pawtdawk ki un, Sungpi gil a te a um, a tiu lele taksang
ki un.

27 Kawl, saklama a hung phe dawka, thanglam tiangin le a
lang seka, Mihing Chapa hung kitna chu jiagual chu hidi a hi
ngalin.

28 Khawiah le saluang umna tapoin musanete le um khawm-
nau.

29 Himalele, jia ni daum nungma chun ni sukthimin umin
tin, tha vak ta puan a, van apatin aksite hung kian tin, van
thilhitheinate chu suklin hin tin;

30 jiaphet tak chule Mihing Chapa teptena chu vana langin
a. Jiaphet tak chule leia chitinin a awmteu chumin ti un,
Mihing Chapa hi thilhitheina leh lopina nasatak tawh van sum
chunga hung mun nau.

31 Chun, a vansawlchakte chu, pengkul gi nasatak tawh, sawl
dawkna. Ama chun a telte chu kawl kil li apat-van tawpa kipatin
langkhat lam tawp tiangin lakhawmna.

Kiging Zinga Urn Akuljia (Theichang Khaikhin Thu)
32 Tichun, theichang kunga khaikhin thu kisin un: A bak a

hung noa a dua a hung sel chun nipi hi di a hitai ti la hesek ui;
33 Jiagualma chun nanguh le jia zosia chu la mu phetuh leh,

Ama chu a hung nai ta hen, kawtkhak bul ngeiin a um hi ti hia un.
34 Timatakin ka hil la hiu, jia zosia chu a tunkim masang sia

tulai khang thakte hi mang puanau.
35 Lei leh van mangin tin, ka thu bo chu mang puan a.
36 Himalele, jia ni phat thu chu Pa beplo chun kuaman, vana

vansawlchak ten le, Chapan le, a hepuau.
37 Chun, Noa damlai gualma khan Mihing Chapa hung kikna

chu hin a.
38 Jia ni tuilet ma chun Noa kuanga a lut ni tiangin, a neuvin

a bak ua, nupi pawsal a kicheng sek ua;
39 tui a hung leta a lengua a lakman masia chun bangma a

hepuau; Mihing Chapa hung kikna chu jiagualma chu hin a.

40 Jiaphet chule loa mi pan i umin ti un; pakhat chu chiapiin
umin tin pakhat chu nutsiain umin a.

41 Numei pani bu gawtnawinaa chun bu gawtnawiin um
inti un, pakhat chu chiapiin umin tin pakhat chu nutsiain
umin a.

42 Chutichun, ngaichang* zingun, bang ni ahem la Lalpau
hung di la hepaw ngalua.

Suak Phalo Leh Suak Pha Khaikhin Thu

43 Himalele, jiahi hia un, gucha a hung phat di in neipan
hele, vengin tin, a in atvansak puan a.

44 Jiajiakachun nanguh le kiging zingin umta un, la kigin lo
petun Mihing Chapa hung di a hi ngalin.

45 Suak ginum, piltak, a pun a hun tapoa a an chan di
hawm piak dingin a chanaute chunga ma la a guat chu, kuapen
a hi diam uh?

46 A pu a hung phet leh suak jiaguala hi a hun mu chu a na
vakin a.

47 Timatakin ka hil la hiu, a nei zosia chunga hotun siamin a.
48 Amabochu suak gilo chun, a lungthimin, ka pu hung vak

ziang puan a, tin,
49 a suak chanpite la vel ta hen la hile, chule zukhamhaw

tawh nekhawm dawnkhawm tale,
50 jia suakpa pu chu a ginchaklo ni leh a hiatlo laitakin,

hungin tin,
51 tumni hun suain tin, mi gukkhelte chan gual hun chan-

sakin a; jiachun ka leh hagial chu umin a.

BUNG 25

Nungak Sawm Khaikhin Thu

1 JIAPHET tak chule van gam chu nungak thiangtho sawm
a thaumei uh chawia mo neipa dawn dinga pawtte chu tawh
khaikhin hi tan a.

2 Alakun panga a ngawl ua, panga a chingua.
3 Angawlte chun a thaumeiteu a chawiun, a tui tawh a chawi

khawm puau a;
4 a chingte bo chun a thaumeiuh a chawihun, a umate chun a

tui a kengthuau a.

* kiging.

5 Chun, mo neipa a hung hak jiakin a lengun alumun, a ipmu
zotau.

6 Chun, zanlaitaka chun, Ngaitiamu, mo neipa chu a hung hi!
a dawn dingin hung pawt dawkun, tin kiko gi a hungum ta.

7 Jiaphet chun nungak thiangthote chu a tho chiatua, a thau-
meiteu chu a bawl phau a.

8 Chun, a ngawlte chun, a chingte kiangin, la thaumei tui uh
kha ei hawmun; ka thaumeiteu thi ding a hi e, a tiu a.

9 Himalele, a chingte chun, keiuh leh nanguh â din kiting
puanna e; a zuakte kianga chia unla, chaw jaw ta un, tin a dawn-
huu va.

10 Chun, chaw dinga a chiaman kalun mo neipa chu a hung-
tung ta; tichun akisa zote chu ama tawh ankuang umin a lut
tau a; chun, kawt chu a khak tau a.

11 Jianunga chun nungak thiangtho dangte chule a hung
tungua, He pu, he pu, kawt ei hawnpiakin, a tiu a.

12 Amabo chun, Timatakin ka hil la hiu, ka he kha ngai puai,
tin a dawnhu a.

13 Chutichun, ngaitua un, a ni leh a phat chu la hepuau hi.

Talent Kihawp Piak Khaikhin Thu

14 Mi gam danga chia dinga, ama suakte koa, a sumte a
kiangua vawpsak gual chu a hingala.

15 Suak pakhat kiangin talent nga a pia, suak dang kiangin
talent ni a pia, suak dang kiang man talent khat a pia; a bawl thei
hun di tiang chiatun apia, tichun a chiata.

16 Chun, talent nga chang pan jiachun sumkawl a va vei
ngala, talent nga ma a va supung ta.

17 Jiagualma chun talent ni changpa chun le talent ni ma ava
supung ta.

18 Talent khat changpa bo chu a chiaa, lei a laia, a pu dangka
chu a selgu jawta.

19 Chun, sawttak nungin jia suakte haw pu chu a hunga, a
kiangun a sum thu chu a suchian a.

20 Tichun, talent nga changpa kha a hunga, talent nga dang
a hun chawia, He Pu nangin talent nga lei vawpsak kha; Entia,
talent nga dang ka mube hi, a tia.

21 A pu chun, a kiangin, Suak pha leh ginum, la bawl phai;
tawmcha chunga la ginumin, tamtak chunga umsaking ka: La
pu kipaknaah lutin, a tia.

22 Chun, talent ni dang changpa chule a hunga, He Pu,
nangin talent ni lei vawpsak kha; Entia, talent ni dang ka supung
hi, a tia.



23 A pu chun a kiangin, suak pha leh ginum la bawl phai;
tawmcha chunga la ginuma, tamtak chunga umsaking ka, La pu
kipaknaah lutin, a tia.

24 Chun, talent khat changpa chule a hunga, He pu, Mi
genhak tak la hi ti ka hiai, La tu lona ale la at seka, la thejak lona
a le la huikhawm sek a hi;

25 chutichun, ka lau a, ka vachiaa, la talent kha leiah ka
selgu, entia, nanga ngaima kha la mu kik hi, a tia.

26 A pu chun, a kiangin, suak gilo leh thadapa, ka tu lona ale
ka ata, ka thejak lona a le ka huikhawm sek hi, ti la he maw?

27 Chuti a hi la hiat leh, ka dangka chu sumkawlveite kiangin
la kawi di la hin, chutichun, ka hung kik hin keiâ hi apung tawh
ka mu di ahi.

28 Chutichun, a talent khat kha lakpiak unla, talent sawm
neipa kiangin pia un.

29 Kuale a nei tapo piak bein ti un, hauin a, kuale a neilo
tapo bo chu a neisun le lakpiakin au.

30 Chun, suak phachuamlo kha pawlam thima chun paidaw-
kun; jiataka chun ka leh hagial chu umin a, tin a dawnhu a.

Vaihawmna Ni Chu

31 Amabochun, Mihing Chapa hi chu, a vansawlchakte zosia
tawh, a lopinaa kivana a hung phet leh, a lopina chutphan
chûntin;

32 amaa chun nam zosia kikhawmin ti un;
33 belam chingpan kel lak apat belamte a khendan gualin

amauhaw chu khendanna; belamte chu a changlama kawiin tin
kelte bo chu aveilama kawiin a.

34 Jiaphettak chule Lalpen chun a changlama mite kianga
chun, Ka Pa sakchuamte haw, hungun la, khawvel siam til apat
nanguh å dinga gam siam chu chang un;

35 ka gil akialin, nangun nek di lei piau a; ka dang a chakin,
dawn di lei piau a; maljin ka hiin lei tunsak ua;

36 ngawnchang ka hiin puan lei silsak ua; ka damloin lei kan
ua; suangkula ka umin, ka kianga la hung ngen ua, la tin a.

37 Jiap hettakchule midikte chun, Lalpa bangtik ahem gil-
kiala ka muu a nek di ka pia kuh? Dangchaka ka nuu a dawn di
ka piak uh?

38 Bangtik ahem maljina ka muu a, ka tunsak uh? ngawn-
changa ka muu a puan ka silsak uh?

39 Bangtika ahem damlova ahem, suangkula ahem ka muu a
la kianga ka hunguh? tin, la dawnhun nau.

40 Chun, Lalpen chun a kiangin, Timatakin ka hil la hiu, jia

ka unau neupente laka mi pakhat chunga la tiu chu, ka chunga
ti la hiu, tin, la dawnhun a.

41 Jiajawa chun, a veilama mite kianga chun le, hansedawlte
haw, kumkhaw mei diabol leh a sawlchakte dinga bawl a chun ei
nusia ta un;

42 ka gil a kialin nangun nek di lei pe puau a; ka dangachakin
dawn di lei pe puau a;

43 maljin ka hiin, puan lei silsak puau a; damlo leh suangkula
ka umin, lei kan diak puau a, la tin a.

44 Jiaphettak chule amau chunle, Lalpa bangtika ahem gil-
kialin ahem, dangchakin ahem, maljinin ahem, ngawnchangin
ahem, damloin ahem, suangkula ahem ka muu a, ka kaitua lo
uh? tin, la dawnhun nau.

45 Chun, ama chun a kiangun, Timatakin ka hil la hiu, jia
mi neupente laka mi pakhat chunga la tilo uh chu ka chunga tilo
la hiu, tin, la dawnhun a.

46 Chun, amauhaw chu kumkhaw gawtnaah chiain ti un;
midikte bo chu kumkhaw hinnaa chun chiannau, a tia.

BUNG 26

Jesu Tha Ding Vaisawm
i CHUN, hiti hi a hin, Jesun jia thu zosia chu a gen jawin, a

nungjuite kiangin,
2 Ni ni jaw leh chiakan kut* hungum di hi la hiau a, Mihing

Chapa hi khetden dingin matsak di a hiu, a tia.
3 Jialaitaka chun thiampu lianpen Kaiapha a tiu, mupna sung

khawlai ah chun thiampu liante leh nautang upate chu a ki-
khawm ua,

4 Jesu chu thepngama† mata, a suklup theina dingun a
kiho ua.

5 Himalele, luaithe sunga chun hi ki hen, chutilochun nautang
laka buaina hungum khan a, a tiu a.

Bethani-a Jesu Thau Anu

6 Chun, Jesu Bethani khua, phak Simon ina chun aum petin,
7 numei pakhat alabasta bawma thau gimtui mantamtak

chawiin, a kianga a hunga, a ankuang up petin a lu a sunga.
8 Himalele, nungjuite chun jiachu a mu un, a lungnau a,

Bangatia hitia la sukmanthai mai mai ahem?

* an, luaithe, gualnawp bawlna ankuang.
t jualthepna.

9 Jia thau hi mantam taka zawka, mi gentheite kiang piak thei
a hi ngalin, a tiu a.

1o Jesu bo chun jiachu a hiatin, a kiangun, numei hi bangatia
la sukbuai uh ahem? Ka chunga hin thil phatak a bawl a hi.

1i Mi gentheite chu kumkhuan la kiangua um ahiu chulam,
kei bo chu kumkhuan la kiangua umdi ka hipuai.

12 Jia thau gimtui ka puma sun hi, ka kivui ni ei guat dinga
a bawl a hi hilam.

13 Timatakin ka hil la hiu, khawvel zosia khawiah le jia
Chanchin Pha hi agenna tapo ua jia numei thilbawl hi le ama
hiat zingna dingin genkhawm pekin au, a tia.

Juda Isakariotin Lalpa Azawk

14 Jianunga chun sawm leh panite laka mi pakhat, Juda
Iskariot a tiu chu, thiampu liante kiangin a chiaa,

15 Ama chu matpiaking ka, bang lei pe diam uh? a tia. Chun,
dangka sawmthum a petau a.

16 Jiataka kipat chu matpiakna kitup a hawl ta.

Zanan Nek Nunungpen

17 Chun, vaithum thawi buaklo ni, ni masapena chun nung-
juite chu Jesu kiangin ahungua, Chiakan kut an nekna ding
khawia bawlpiak le ung la nuam em? a tiu a.

18 Chun, ama chun, khawpi kua kiang a hemin chia unla, a
kiangin, Hotupa chun ka phat a naita hen; ka nungjuite tawh
chiakan kut ankuang la ina bawling kau, a tii vati un, atia.

19 Chun, Jesun akiangua a ti gualin nungjuite chun a tiu a;
Chiakan kut ankuang chu a bawl tau a.

20 Chun, nitaklam a hung hi chun, nungjui sawm leh panite
tawh ankuang a um ua;

Jiatak hile Johan 13: 2-30. tiamin
21 Chun, a nek petun ama chun, Timatakin ka hil la hiu, la

lakua mi pakhat hin ei matsakin a, a tia.
22 Chun, a lungngai ta ma maua, a kiangin, Lalpa keima ka

hem? a ti chiat ua.
23 Chun, ama chun, Kuang ei sawkpipa ngei chun ei mat-

sakin a.
24 Mihing Chapa hi a chanchin a ziakuh khan chia di a hi;

himalele, Mihing Chapa matsak dipa mihing chung chu a gik
hi! Jia mihing chu pianglo le ama å din phajawn a, tin a
dawnhu a.

25 Chun, amatsak dipa Juda chun a dawnhu a, Rabbi, keima
ka hem? a tia. Ama chun akiangin, Hi e, atia.

26 Chun, a nek petun Jesun vaithum ala hen, mal ajawla a
thama, chun, nungjuite kianga chun apia, La unla ne vin, jiahi
ka taksa a hi, a tia.

27 Chun, no a la, kipak thu agena, a kiangun a pia, la lengun
dawnun,

28 Jiahi ka thisan, gitlonate ngaidamna dinga mi tam tak å
dinga pawt ding, thuthunna chu a hi.

29 Himalele, ka hil la hiu, ka Pa gama nangmau tawh a thak
ka dawn ni atun masangsia, tukipatin grep gui ga apat hi dawn
kik ta puang ka, a tia.

Jesun Peter Phat Di Agen Masak
(jiahin fo/n 14: 1-31. tiamin)

30 Chun, la a sak jawuin a pawt ua, Oliv tanga chun a chia-
tauva.

31 Chun, Jesun a kiangun, tuzana hin la lengun ka chung thu
hin lungdamloin umsik sek inlau; belam chingpa chu vuang ka
tin, belam gual chu kizakin ti un, ti ziak a hi ngala.

32 Himalele, ka thaw kik nungin Galili gama la mau a chi-
angka, a tia.

33 Peter bo chun a kiangin, a lengun la chung thu hin lung-
dam loin um maleule keivang lungdam loin um hial puangka,
tin, a dawnhu a.

34 Jesun a kiangin, Timatakin ka hil la hi, Tuzan hin ak a
khuan man, nangin thumvei ei phatin la, a tia.

35 Peterin a kiangin, La thinaa chun thi di hima lengle
phat him him puang ka, a tia. Jiagualma chun nungjuite zosia
chunle a ti chiat tau a.

Gethsmane Huan Sunga Jesu Pauchap
36 Jiajawa chun Jesu amauhaw tawh mun khat Gethsmane

a tiu chu a tung ua; chun, ama chun nungjuite kiangin, Jiasawn
ka va pauchap sungsia, jiahin la chu zingun, a tia.

37 Chun, Peter leh Zebedai chapate pani chu apuia, a lung-
ngaiin a lungkham ta ma ma a.

38 Chun, a kiangun, ka lungthim alungngai ma ma hen, thi
theina khawp hial ahi; jiahin um unla, ei venpi un, a tia.

Pauchap Khatveina

39 Chun, neucha malama a chia deua, a khupbawka, Aw he

Pa, a hi thei di le jia no hin ei pel tei ta hen; himalele keima thu
hiloin, nangma thu thu hijaw hen, tin, apauchapa.

40 Chun, a nungjuite kianga chun ahunga, amau chu ipmun
ahun mu, tichun, Peter kiangin, E khai! nangun hun kal khat*
le lei venpi theilo uh ahi maw?

41 Thepnaah la lutlona dingun kiging zingin pauchap un;
thagauin angapcha hen, taksa bo chu a hatlo ahi, atia.

Pauchap Niveina

42 Chun, niveinan a va chiaa, a pauchap kika, Aw he Pa, ka
dawn loa jiahin ei pel theilo hial di leh nangma thu thu hi hen,
a tia.

43 Chun, a hung kika, amauhaw chu ipmun ahun mu kita,
aimutuh a suak ten ngala.

Pauchap Thumveina

44 Chun, a nusia kita, a thumveinaa chun agen ngaima
genin a pauchap kika.

45 Jia jawa chun nungjuite kiang ahung kika, a kiangun, Tun
vang ipmu ta unla, chawl ta un! Ngaitiamun a phat chu ahung
tung ta hen, Mihing Chapa hi migilote khuta matsak di ahiu hi.

46 Tho unla, chiai tiu; entiamu, ei matsak di-pa chu ahung
nai ta hi lam, a tia.

Jesu Amatuh

47 Chun, a genlai takin Juda, sawm leh panite laka mi pakhat
chu a hungtung ta, ama tawh kiguala chun thiampu liante leh
lekhasunmite leh upate kiang apat mipi nasatak chemsau leh
khetbuk chawiin ahung tung tau a.

48 Chun, a matsakdipau chun teptena di a hun genkhawl
diama, Ka chawp tapo chu ama hin a, man un, tin.

49 Tichun, Jesu chu a va zuan ngala, Chibai, Rabbi, tin, a
chawp ta ngawi ngawi a.

50 Chun, Jesun a kiangin, Lawm, la hungpipen chu bawlin,
a tia. Jiaphet chun Jesu a tu, a manta.

51 Chun, ngaitia, Jesu lawite laka pakhat chun a khutin a
bana, a chemsau a dawka, Thiampu lianpen suak chu a sata, a
bil a sat thak piaka.

52 Chun, Jesun a kiangin, La chemsau kha a kawinan kawi
kitin, chemsau mangte zosia chu chemsauin thi di a hiu.

* dak kal khat. pung kal khat.

53 Tuhinle vansawlchak sangguk mun sawm leh mun ni sanga
tamjaw ei hun sawlpiak dingin ka Pa kianga dawn theilo dingin
lei gingcha em?

54 Himalele, dawn tabang leng, Bangtin em Pathian Lekha
Thu jiaguala a hungum di thu hi-a hung tun thei di? a tia.

55 Jialaitaka chun Jesun mipite kianga chun, Chemsaute,
khetbukte kengin gucha man di gual takin ei man dingin la hung
pawtuh a hi maw? Pathian Biakin ah nisin thu hilin ka chia
seka, lei man diak puau a.

56 Himalele, thiamgau Lekha thute chu ahung tun theina
dingin jia zosia hi a hungum a hita hilam, a tia. Jiatak chun
nungjuite zosia chun ama chu a tha tham un a taimang siksek
tau a.

Thiampu Lal Anga Jesu Adin

57 Chun, Jesu mante chun thiampu lianpen Kaiapha ina,
lekhasunmite leh upate umkhawmna a chun ama chu a pui tau a.

58 Himalele, Peterin gamlatak apatin ama chu a zuia, Thiam-
pu Lianpen in upsung khawlai tiangin, chun, a va luta, a tawpna
mu dingin suakte laka a chuta.

59 Chun, ama a suklup theina dingun thiampu lalte leh
vaihawm haw zosia chun Jesu hekna a hawl ua;

6o hiatpi lem tamtak hung maleule a mu paw ngal ua.
Chawmkhat ti deua chun mi pani a hung ua,

61 jiapa hin Pathian biakin hi phia, ni thum sunga sa kik thei
ka hi, a tii, a tiu a.

62 Tichun, Thiampu Lianpen chu a ding dawka, a kiangin,
Bangma chan la dawnhu paw maw? Jiate hekna hi bangti dan
ahem? a tia.

63 Jesu bo chu a kingai zinga, Chun, Thiampu Lianpen chun
a kiangin, Pathian hing minin ka vau la hi, Krista Pathian Chapa
chu la hi em? ei hilin, a tia.

64 Jesun a kiangin, Hi e, himalele, ka hil la hi, tunung leh
Mihing Chapa hi thilhitheina changlama chûn, van sum chunga
hung la mu di la hiu, a tia.

65 Chun, Thiampu Lianpen chun a puanchen a bawttheka,
Pathian a gense tai; hiatpi di dang kua ngai ta di i hem? Ngai-
tiamun, Pathian a gensiat jia chu tun la hetau. Bangtin la ngai
awm, a tia.

66 Amau chun, Thi tak ahi, tin a dawnhu a.
67 Chun, a maia chil a sek ua, a chum ua;
68 khenkhat chun, Nang Krista, kua ahem beng? Ei hilin,

tin, a beng ua.

Peterin Jesu Aphat

69 Chun, Peter chu inmailama, in upna sung khawlaia chun
a chu; chun, nungak pakhat akiangin ahunga, Nangle Jesu
Galili gama mi kianga um kha la hi hilam, a tia.

70 Ama bo chun, La thu gen chu ka helo hial hi, tin, a lengua
ma chun a thupha ta.

71 Chun, sumkula a va pawt phetin nungak dangin ama chu
a mu, jiataka umte kianga chun, Jiapa hile Jesu Nazaret mi
kianga um kha a hi hilam, a tia.

72 Chun, Jia mihing chu ka hepuai, tin, sesamin aphat kita.
73 Chun, chawmkhat tibepin a kianga dingte chun, Peter

kiangin, Nangle a lakua mi la hi ngei ngei hi, la paua a hiat hi
lam, a du a.

74 Chun, ama chun, Jia mihing chu ka hepuai, tin, hansia
kilawin sia a samta, Chun, ak a khuang kawmta.

75 Chun, Peter, chun, Jesun, Ak a khuan man nangin thumvei
ei phatin la, a ti thu kha a hun he kik ta. Chun, apawta, a kap
chuai chuai ta.

BUNG 27

Rom Mite Vaihawm Pilat Anga Jesu Adin

i CHUN, zingkal ahung hi chun thiampu liante, leh nautang
upate zosia chu Jesu that dingin a chung thun a kiho ua;

2 chun, a kan ua, a pui ua gam ukpa Pilat kiangin a petau a.

Juda Thi(Juda Iskariot)
3 Chun, Juda a matpiakpa khan Jesu thiamlo a chansak ui ti

a hiat phetin a kisika, dangka sawmthum kha thiampu liante leh
upate kianga chun a hun chawi kita,

4 Mi thiam thisan ka matsak kha thil ka hikhial ahi, a tia.
Amaubo chun, Jiachu keiu din bang ahein akhawk? Nangin la
law law lawin, a tisan ua.

5 Chun, ama chun dangka chu mun thiangthoa chun a pai
luta, a chiamanga; a va awklum ta.

6 Chun, thiampu liante chun dangka chu a lauva, Jiahi thaw-
khawm bawma kawi a thiang puai, thisan man ahi ngalin, a
tu a.

7 Tichun a kiho ua, maljinte vuina dingin belvelte mun chu
a chaw tau a.

8 Jiajiakchun a hi tutiangin jia mun chu thisan mun atitak u.
9 Jialaia chun, thiamgau Jeremin,

Ahi, dangka sawm thum,
A sak uh man,
Israel suan kuatenahem a sak uh man chu,
A lauva,

I0 Lalpan ei tep gualin, Belvelte mun man dingin a piau a,
tia a gen kha a hung tungta ahi.

Pilat Anga Jesu
II Chun, Jesu chu gam ukpa maa chun a dinga, Chun,

gam ukpa chun, Judate hausa la hem? tin a dawnga.
12 Chun, Jesun a kiangin, Hi e, a tia. Chun, thiampu liante

leh upaten a hek petun bangman adawnhu pua.
13 Tichun, Pilatin a kiangin, A hekna zojai uh hi la hepua a

hem? a tia.
14 Chun, kam khat man le a dawnhu pua; tichun, gam ukpa

chun mak a sa tena.
15 Jia kut sunga chun suak chang kua hileh mi hawn aguat pen

pen uh chu gam ukpa chun a thadaw a ngai ahi.
16 Jiapet chun suak chang a min Barabba a tiu minthang tak

khat a uma.
17 Chun, ahung kihawm ua. Pilatin a kiangun, Kuapen tha-

daw piak leng la dawi uh em? Barabba ahem, Jesu Krista a tiu
chu? a tia.

18 Mitthip jiakin ama chu a matuh a hi ti a he ngala.
19 Chun, thutanna chutpha a chut petin, a zin, Jia mi dik

chunga khan bangma bawl kin; tuni hin ama jiakin ka mangin
thil tam tak ka thuak a hi, tin a vaithaka.

20 Chun, thiampu liante leh upa hawn Barabba nia, Jesu
that dingin mipi haw chu athem ua.

21 Gam ukpa bo chun amauhaw chu ahoa, Amau pani chu
kuajaw ahem thadaw piak leng la nawp uh? a ti kita. Amau
chun, Barabba, atiu a.

22 Pilatin a kiangun, Jesu Krista a tiu hi bang ka law ta diam
aw? a tia. A lengun, Ama chu Krosah khetden sakin, a tiu a.

23 Ama chun, Bang din em? bang a hem a sukkhial? a tia.
Himale, amauhaw chun, Krosah khetden sakin, tin a kiko
jak ua.

24 Tichun, Pilatin bangma a law thei ta pua, hung nawk deu
deu di ahi ti a hiatin, tui a la, mipihaw maa chun a khut a
sawpta, Jia midik thisana hin ka thiang hi; nangun la law law law
tauvin, a tia.

25 Chun, nautang zosia chun, A thisan chu keiuh chungah
tawh ka chateu chungah umta hen, tin a dawnhu tau a.

26 Jiajawa chun Barabba chu a thadaw piakta; Jesu vang chu
a zepa, Krosah khetden dingin ape ta.

Jesu Krawsah Khetdena Aum

27 Jiajawa chun, Gam ukpa sepaihaw chun Jesu chu Pre-
toriam (lal in) ah a puilut ua, a lawi a mi zosia a kokhawma.

28 A puan alippiakua, puansan a silsak ua,
29 Linglukhuk a phan ua, a khuksak ua, a khut changlamin

luang tiangkhut a chawisak ua; ama angin a khiangkho ua,
Chibai, Judate hausapa, tin, nuijat bawlnan a mang ua.

30 Ama chu chil a sekkhum ua, luang chu a lakpiak ua, a lu
chun a vuau a.

31 Nuijat bawlna a matjaw un, puan chu a lip piakua, ama
puan chu a silsak kik ua, krosah khetden dingin a pui tau a.

32 A pawtdaw petun, Kurene khua mi, a min Simon a muu a;
jiapa chu a kros put hu dingin a man ua.

33 Chun, Golgotha a tiu mun chu (jiachu Lugu mun tina a
hi) a hung tun un,

34 uain thuk, a kha tawh kihel a dawn dingin a piau a; a tep
phetin a dawn nuam ta pua.

Kristaa Dan Bukimta

35 Krosah a khetden jaw un, phun sanin a puanhaw chu
a kihawm tau a.

36 Chule, jiataka chun a chuu a, a ngaktau a,
37 a heknau, JIAPA HI JESU JUDATE HAUSAPA A HI, tia sut a lu

chungin a bek ua.
38 Chun, ama gual chun, gucha pani akhenden ua, a changla-

ma pakhat a veilama pakhat.
39 A chiatua tapoin a luu a sukkhum ua,
4o Nang Pathian biakin phia ni thuma sakikpa; kihukdam

tanla; Pathian Chapa la hile kraws apat khan hung kum than,
tin, a el elin a ho ua.

41 Jiagualma chun thiampu liante leh lekhasunmiten le tawt
nawpnan abawl ua.

42 Mi dang bawn a hukhing kha lam, Ama la a kihukhing thei
puan. Israel hausa hilo ahem; tuhin kraws apat chu hung kum
ta hen la, tichun Ama ging hi ti.

43 Pathian a ging a pawm, ama hi a nawp leh hukhing ta
hen; Pathian Chapa ka hi, a ti ngalin, a tiu a.

44 Gucha a khetdente chun le, jiagualma chun a elin aho ua.

Jesu Athi

45 Chun, an nek phat apat kawlbu bel suan phat tiangin
khawvel a thim suak ta.

46 Kawlbu bel suan di phat vel chun, Jesu aw ngaitakin, Eloi,
Eloi, lama sabakthani, tin a kiko a. Jiachu, Ka Pathian, ka
Pathian, bang dinga ei nusia la hem? ti-na a hi.

47 A kianga ding khenkhat haw chun, jiachu a hiatun, jiapa
hin Elija a ko ahi, a tiu a.

48 A lakua mi pakhat a taia, spanj a la, uain thuk laka a dia
a, mawlin a taka, a han dawnsaka.

49 Midanghaw chun, limsak ki un; ama dawmtha dingin
Elija a hung em entiam hitiu, a tiu a.

50 Jesu chun aw ngaitakin a kiko kika, a thagau a tha ta.
51 Ngaitia, Pathian biakin puanjak chu a chung lam apatin a

nuailam tiangin a hung ek tha ta; lin a linga; suangpite a khi
keka;

52 thante a kihawng ua, mi thiangtho thisate taksa tamtak
kaithawin a umta,

53 jiate chu a thawkit nungu chun, than apat hung pawtin,
khaw thiangthoa chun a hung lut ua, mi tamtak kiangin a
kilak ua.

54 Chun, sepai jalamkai leh a kianga Jesu ngaka umte chun,
linling leh thil umdante chu a mu un a lau ma mau a, jiapa hi
Pathian Chapa a hi ngei hi, a tiu a.

55 Jiataka chun numei tamtak a jenlumlet kawma Galili gam
apat Jesu hun zuite chu a um ua, gamlataka a en ua;

56 jiataka chun Mari Magdalini te, Mari Jakob leh Josep
nute, Zebedai chapate nute a pang ua.

Jesu Avui Nau

57 Chun, nitaklam a hung hi chun mi hausa, a min Josep,
Arimathai khuaa um, a hunga, ama ngei chule Jesu nungjui
a hia;

58 Jiapa chu Pilat kiangin a va chia ta, Jesu luang chu a dawna.
Pilat chun pe dingin thu a pia.

59 Tichun, Josep chun a luang chu ala, puan jang ngat thiang
takin a tuama;

6o ama than thak, suang a khuak kuaka chun a lupsaka than
kawta chun suang liantak a dela, a chiata.

61 Jiataka chun Mari Magdalini leh Mari dang chu aum ua,
than majawna chun a chuu a.

62 Azinga chun (jiachu kiginni jaw zing a hi) thiampu liante
leh Pharisaite chu Pilat kiangin a umkhawm ua,

63 He pu, jia mi thempa chun, a damlai khan, ni thum nin
tho kiting ka, a tii ti ka he zing ui.

64 Chutichun, than chu ni thum ni tianga ngak dingin thu a
pian; chutilo chun a nungjui hawn ama chu va gu khan ti un,
nautang kiangin, mithi lak apat atho kittai ti khan nau; tichun,
thepna nunungjaw chu amasa sang khan se diakin a, atiu a.

65 Pilatin a kiangun, Nangun a ngak di sepai la neih uh kha
lam; chia unla, la ngak thei thei un va ngak phatsak ta un, a tia.

66 Chun, a ngak di sepaihaw chu tawh a chiau a, than chu a
ngak sak ua, suang chu atepteu a.

BUNG 28

Jesu Thawkitna

i CHUN, ummitni a kichaia, hapta kipat kit ni, ni masapen
dinga khawvak thianin, Mari Magdalene leh Mari dang chu than
en dingin a chiau a.

2 Ngaitia, linling hattakin a hung linga; Lalpa vansawlchak
van apat a hung kuma, suang chu a hung lik chawnin, a chunga
a chu ta.

3 A mel umdan chu kawlphe gual gual a hin, a puan chu vuk
gualin a vama;

4 Ama a lau jiakun a ngakhaw chu akithingun, mithi gualin
a um tau a.

5 Vansawlchak chun numeihaw chu a hoa, a kiangun, Nanguh
chun lau ki un! Jesu, a khetden uh kha, la hawl ui ti ka hiai!

6 Jiatak hin a umta puai; a gen gual gual khan a tho kik ta
kha lam. A lupna mun hi hung en ma tiam un.

7 Chia kin unla, a nungjuite kiangin, Mithi lak apat a tho
kittai; ngaitiamun, Galili gama la maua a chiai; jiataka chun
ama chu mun lau, tin gen un. Ngaitiamun, ka gen la hitau hi,
a tia.

8 Chun, lau leh kipak ma ma kawmin than apat chu a chia
nawm nawm ua, a nungjuite hil dingin a tai tau a.

9 Ngaitia, Jesun amau chu akituakpi a, Chibai, atia. Amau
chun akengphekte chu a va tuu a, chibai a buk ua.

10 I, Jesu chun a kiangin, Lau ki un, chia unla, Galili gama
chia dingin ka unaute va gen un, jiataka chun ei mun nau, atia.

II Chun, a vachialaiuh chun vengtu sepai kim khat chu

khawpin a va lut ua, thil umjia zosia chu Thiampu liante kiangin
a va hil tau a.

12 Chun, upahaw tawh a kikhawm ua, a kiho zawu a chun,
sepaite kianga chun dangka tamtak a petau a.

13 Zana ka imut kalun, a lawite a hunguh hen arna a hung gu
tau, ti un.

14 Chun, Gam Awptu chun jiachu a hiat a hileh arna chu
Them ka ti un, lungkham loin hun siam ing kau, atiu a.

15 Chutichun, dangka chu a lau a, a gen gualuh chun a ti
tau a; jiajiakchun, tutiangin jia thu chu Judate lakin a gen lut
lut uh a hi.

16 Himalele, nungjui sawm leh pakhatte chu Galili gama Jesun
tang a guat piaka chun a chiau a.

17 Chun, arna a mu tau a chibai a buk ua: khenkhatin ahile
chu a ging lau a.

18 Chutichun, Jesu chu a kiangun ahunga, amauhaw chu
ahung ho a, Lei leh vana thuneina zosia, ka khuta a hitai.

19 Chutichun, chia unla, nam tina mi nungjuiate siam unla,
Pa leh Chapa leh Thagau Thiangtho mina chun baptis unla,
ka thupiak zosia jawm dingin hil un.

20 Ngaiun, kei kum khuan, khawvel tawp chanin le, la kiangun
um zing ka, a tia.



CHANCHIN PHA MARKA ZIAK

BUNG i

Johan Baptis Leh Athupuak Agendawna

i PATHIAN Chapa Jesu Krista Chanchin Pha tun kipatna
chu.

2 Thiamgau Isai lekhabu chun,
Ngaitia, ka sawlchak la malamin ka sawla,
Ama chun la lampi bawlin a.

3 Gamthipa mi kiko chun,
Lalpa lamlian sial unla,
A lampite hizang un, a tii, tia ziak gual khan,

4 Johan, gamthipa baptispa kha, thil hikhial ngaidamnan
haina baptisma thu genin, a hung pawt a.

5 Judai gama mi zosia leh Jerusalem khua mi zosia chu a
pawt un, a kianglama a chia un, a gitlo nau kiphalamin Jordan
lui a chun a kiangin baptisma a chang chiat tau a.

6 Johan chu Sangawngsau mul puanin a kivan a, a kawng
savun kawnggakin a gaka, a an chu khaubepi tawh khuaiju a hi.

7 Ka nungin keima sangalianzaw a hung zing a hi; bawka a
kengtawdap khau tham hawi le ka hipuai.

8 Kei vangin tuiin ka baptis sekin; ama vangin Thagau
Thiangthoin baptis in a, tin, a gen a.

Jesu Baptisma Channa

9 Zialai chun ziagual hi a hi, Jesu chu Galili gama Nazaret
khua kipatin a hunga, Jordan luia chun Johan kiangin baptisma
a changta.

io Chun, tuia kipat a pawtdawin, van a kihawnga, Thagau
vakhu tawbang a chunga hung kum a mu.

1I Nang ka Chapa dawitak la hi hen, la chunga ka kipak ma
ma hi, tin, van apatin aw a hung pawt a.

Jesu Setanin Athepna

12 Chun, thagau chun ama chu gamthipa a sawl dawk
kawm ta.

13 Setan thep kawm kawmin gamthipa chun ni sawmli a uma,
gamsa lak poin a uma; vansawlchakte chun a hun kaitua tau a.

74



MARKA I

Jesu Nasep Patna

14 Johan suangkula a khum nungun, Jesu Pathian Chanchin
Pha genin, Galili gama a hunga,

15 Phat chu a hung tung tan, Pathian gam le a hung nai tai;
hai unla Thu Pha hi gingun, a ti peka.

Nungjui Masapente Ako

16 Galili gam dil gei a zui laiin Simon tawh Simon unau
Andria chu dila chun len sepin a mu; sanga man mi a hi him ua.

17 Jesun, a kiangun, Ei jui un, chun mihing man dingin siam
ingka, a tia.

18 Chun, lenhaw chu nusian a jui ngal tau a.
19 Chun gamla a tun man Zebedai chapa Jakob leh a unau

Johan chu a mu, ziate chule len bawl pha kuanga um a hiu a.
20 Ama chun amau chu a ko pai jena, chun, a pau Zebedai

chu sum law dinga a lakteu kianga chun kuanga a nusiaua, a
jui tau a.

Jesun Kapernauma Thithavawp Mi Khat Adamsak

21 Chun Kapernaum khua a lut un; ummitni chun kikhawpna
ina a luta, thu a hil pai jena.

22 A thu hil chu mak a sa ma maua; dan thu sunhaw hil logual
taka, thuneina nei taw bang taka a hil jiakin.

23 Chun, a kikhawpna inuh chun thagau buak vawp mi khat
ala uma;

24 ama chun, Nazaret Jesu, keiuh leh nang bangahem i ki-
zawp nau um? Ei sumang dinga hung la hem? Nang ka henai,
Pathian mithiangtho la hii, tin, a kiko dawk ta.

25 Jesun ama chu a phawkin, Thipinla, a sunga pat hung
pawtin, a tia.

26 Chun, thagau buak chun ama chu ha bawla bawlin a peng
jaka a sungapat a hung pawt ta.

27 Alengun mak a sa ma ma ziangua, Jiahi bang a hita em?
thu thak a hi hilam! Thagau buak vawpte le thunei takin thu
a pian, a thu a awi maiuh hi, tin a kinial ua.

28 Chun, Galili gam kimvel zosia gam tina a min a kithang
pai jenta.

Jesun Peter Zi Nu Leh Damlo Tamtak Asukdamna

29 Chule, kikhawpna in apat a pawtun, Jakob tawh Johan
tawh Andria ina a lut pai ua.

30 Chun Simon talpinu chu khawsikin ana, ala luma; Jesu
kiangin a gen paijen ua;

31 chun, ama chun a khut ava tu hen, a kaitho tan; a khawsik
chu a pha tan, chun a mauhaw chu a jenta.

32 Chun, nitaklam ni a tum nung chun, damlo zosia leh

thitha vawp zosia a hun pui ua.

33 A khaw pumpin kawtkhak bula chun a hung kikhawm ua.

34 Mi tamtak veisiat veia damlote a hi dama, thitha buak
vawp tamtak a deldawka; thithahaw chun ama chu a hiat jiakun
a pau dingu a phal puai.

Jesu Pauchap Dinga Kapernaum Anutsiana

35 Chun, zingin, khawvak masangin a tho a, a pawtdawka,
gamthip muna a chia, ziachun a pauchap a.

36 Simon leh a gualte chun a nung a jui ua;

37 chun, ama chu a va mu phetun, a kiangin, Mi zosian a
hawl uh ei vei, a tiu a.

38 Chun, ama chun a kiangun, Mun danga khaw naia chun
chiai tiu, ziavaia chun thu ka gen theina dingin, jiachu ka hung
pipen a hi ngalin, a tia.

39 Chutichun, thu gena thithate deldawk malamin Galili gam
zosia a kikhawpna in uate a lut peka.

Phak Asuk Damna

40 Chun, a kiangin phak a hunga, La nawp leh lei hithiangtho
thei hi, tin, ama anga khiangkho in a dawna.

41 Ama chun, a hepi ma ma jiangin, a han bana, a thema, Ka
dawi hi, la thiangtho tan, a tia.

42 Tichun, phutlohaloin a phak chu a bei kawm tan, a thiang-
tho ta.

43 Jesu chun kuama kianga bangma genlo dingin chingtheiin;
amabochu thiampu kianga vaki etsak inla,

44 la jethian nan Mosin thil a piakte kha pian, a hiatchianna
dingun, tin, a chiasak ta.

45 Himalele, ama chu a pawt a, ziathu chu kiko pin a gen
jakta; chutichun Jesu alangin khua a lut thei ta pua, gamthip
muna a umzaw ta; mun tin apat a kiangin a hung sek ua.

BUNG 2

Zeng Asukdam
i NI bangjat ahem jawin Kapernaum khua a hung lut kit a,

ina chun a um hi ti thu a hung kithang ta.

2 Tichun, kawtkhak bula le umnadi him him umlo khawp
hialin mi tamtak a hung umkhawm tau a; a kiangun thu a hilta.

3 Chun, zeng pakhat, mi palin a zawn, a kiangin a hun pui ua.
4 Chun, mipi jiaka a kiang naia a hung theilo jaikun a umna

inchung chu a phe tau a; a phiat awn phet un a puanpha chu
a chunga mi zeng lum pum chun a zuk khai tha tau a.

5 Chun, Jesun a ginchak jiau chu a la muin. Zeng kianga
chun, Ka cha, la maw-na ngaidam a hitai, a tia.

6 Abin, dan thu sunhaw phabep ziachun a chuu a, a lungthim
un ziagual hin a ngaituau a,

7 Jiapa hin bangatia jiagual thu hi gen ahein? Pathian a
gensia hilam; mi pakhat, Pathian beplo chun, kua ahem gitlo
ngaidam thei di? tiin.

8 Jesun, a lungthim un ziagual chun a kingaituau ti a lung-
thimin ala hekawm ta, akiangun, Jia thu chu bangdinga la
lungthim ua ngaitua la vem?

9 Zeng kianga hin, La gitlonate ngaidam a hitai, ti leh, La
puanpha lan la, kengin chia tan, ti hi, khawijaw a gen bailam
jaw em?

1o Bang hitaleh, khawvela Mihing Chapan gitlo ngaidam
theina a nei ti la hiatna dingun,

II zeng kianga chun, Tho inla, la puanpha lan la, la in a chian
ka ti a hi, a tia.

12 Tichun, ama chu a tho a, a puanpha chu a la ta ngalin, a
lengua mitmuin a pawtdawkta; a lengun mak a sa ma ma tau a,
Jiagual him him hi i la mu ngai puau, tin, Pathian a pakcha tau.

Levi Akona

13 Chun, a pawt kitin, dil panga chun a chiata; mipi zosia
chu a kiangin ava chiau a, thu ala hil ta.

14 Chun, a chia kawmin, Levi, Alphai chapa chu, sedawlna
muna chu a mu hen, a kiangin, Ei juiin, a tia.

15 Chun, a tho a, a zuita. Chun, jiagual hi a hin, Jesu chun
Levi ina chun ankuang a umin, sedawl mihaw leh migilo tam-
takin Jesu leh a nungjuite chu a uppi chiat a; a tam ten ngalua,
ama chu a jui sek samua.

16 Pharisaihaw laka dan thu sunhaw chun Jesun migilo haw
leh sedawlmihaw a uppi a mu un, a nungjuihaw kianga chun,
Bangtidan ahem sedawlhaw leh migilohaw kianga a neka a
dawn? a tiu a.

17 Jesun ziachu a hiatin, a kiangun, Mi hatte chun thiampu
a ngai puau; mi damtheiloten a ngai jawu a hi; mi bel takte

lam dinga hung ka hi pua hen migilohaw kan dinga hung ka
hijawi, a tia.

Anngawl Di Thu Adawt Nau

I8 Johan nungjuihaw ich Pharisaihaw chun an a ngawlun;
chun, mi a hungun, Jesu kianga chun, Bangatia Johan nungjui-
haw ich Pharisai nungjuihaw chun an a ngawl sek un, la nungjui-
haw hin la a ngawl puau a, a tiu a.

19 Jesun a kiangun, Mo puihaw kianga a pawsal di chu a um
sungin mopuihaw chun an a ngawl thei uh em? A pawsal di
chu a kiangua a umsungsia chu ngawl thei puannau.

20 Himalele, a pawsal di chu a kiangua kipat puiman ni la
tungin a, jia ni vang chun ngawlin nau.

21 Kuaman puanlui puan sawp nem lolai themin a phaw ngai
puau; phaw tabang leu, a phawna ding chun kaih ek jawn tin, a
thak chun a lui chu kai ek intin, ek lian jaw diakna.

22 Chun, kuaman uain thak, savun uain pengluiin a thun
ngai puau; thun tabang leu uain chun savun penghaw chu
phu kek intin, uain ich savun penghaw chu mangthai gel gelna;
uain thak chu savun uain peng thakhaw chun a thun jaw sek uh
a hi, a tia.

Ummit Ni Chan Dan Di Agenna
23 Jiagual hi a hin, Jesu chu ummitni chun bulei lai a haw

thenga; chun, a nungjuihaw chun a chia kawmun buvuite chu
a sik tau a

24 Pharisaihaw chun a kiangin, Entia, bangatia ummitni
hithianlo chu a hiu ahem? a tiu a.

25 Chun, ama chun a kiangun, David ich a gualhaw a tak-
samua a gilkial pet a a thil hi kha la sim puau vem?

26 Khatia Abiathar thiampu lianpen a hi pet a, Pathian ina
a lut a, thiampuhaw bep loin nek thianlo vaithum kawi chu a
neka, a gual haw le a piak thu kha, a tia.

27 Chun, ama ma chun a kiangun, ummitni hi mihing a
dinga siam a hin, mihing hi ummitni dinga siam a hipuai;

28 chutichun Mihing Chapa hi ummitni chung tianga hin Lal
a hi, a tia.

BUNG 3

Khut Zeng Asukdam
I CHUN, kikhawpna ina chun a lut kit a, jiachun mi pakhat

khut zeng a la uma.

2 Chun, ama a hek theina dingun ummitni sukdam di leh
sukdamlo di a chang gu jing ua.

3 Chun, aman khut zeng kianga chun, Hung ding dawkin,
a tia.

4 Chun, a kianga chun, Ummitni hin hiphat ahen thiang
hisiat? hukhin ahem thiang satlup? tin, a dawnga.

5 Himalele, a thip del ua, a lungthim uh khak jia chu khawk-
sak piak ma man, lungna puma amauhaw a etvel nungin, Jiapa
kianga chun, La khut jakin, a tia. Chun, a han jak dawka, a khut
chu a damta.

6 Chun, Pharisaihaw chu a pawtua, ama tha theina di dan
ngaituain Herod pawla mihaw tawh a kiho pai tau a.

Mi Dang Asukdamna

7 Chun, Jesu chu a nungjuihaw tawh dil lama chun a chia-
mang tau a; Galili gam apatin mipi nasa takin a jui tau a.

8 Chun a thil hi lopi zia chu a hiat un, Judai gamte, Jerusalem
khuate, Idumia gamte, Jordan galte, Tura leh Sidon khaw
kimvel apat in, mipi nasatak a kiangin a hungua.

9 Mipi jiak chun kuangneu guatsa kawi dingin a nungjuihaw
a sawla, chutilochun ei nek hut hut khan nau, a tia.

10 Mi tamtak a damsak tak jiak chun; natna nei tapoin ama
a khawi theina dingun a baw hut hut ua.

i1 Thagau buakhaw chunle ama chu a mu phawt u leh ama
angin khupbawkin, Nang Pathian Chapa chu la hi, tin a kiko
sek ua.

12 Chun, ama chun, a kianguna umdan chu phuan lodi tin a
kham chak keita.

Jesun Sawlchak Sawm Leh Ni Atelna

13 Chun, tanga chun a hang chia in; aman a dawi dawi a ko
a; amau chu a kiangin a hang chiau a.

14 Chun, a kianga a um theina dingun leh thugen dinga a
sawl theina dingin,

15 thithahaw deldaw theina thu nei dinga a sawldaw thei nan
sawm leh pani a guat ta.

16 Chun, Simon chu Peter a saka;
17 Zebedai- chapa Jakob, chule a naupa Johan amau ni chu a

min Boanerges a saka;
18 ziachu van-gi chate ti na a hi.
19 Andria, Philip, Bartholomai, Matthui, Thoma, Alphai

chapa Jakob, Thaddai, Kanan mi Simon chuleh ama matsaka
pang Iskariot Juda ziacheng chu a hiu a.

MARKA 3

Setan Kithuapi Nasem Ahi Tia Agenuh Jesun Adawnhu

20 Chun, ina a va lutin, mipi a hung kikhawm kik tau a,
vaithum nangawnle a nethei tapuau a.

21 Achanauten jiachu a hiat phet un, Angawl a hi chulam,
tin ama man dingin a kipan tau a.

22 Jerusalem apat dan thu sunhaw hung sukhaw chun, Bel-
zebul a vawp a lu, a tiu a, thitha jiakin a lu lulam, thithahaw a
deldaw sek hi, a tiu a.

23 Jesu chun dan thu sunhaw chu a koa, khaikhin thun a
kiangun, Setanùn Setan ma bangtnem a deldaw thei?

24 iam le ama leh ama kiao tua henla hileh, jia gam chu
ding dawk thei puan a.

25 Insung khat ama leh ama kido henlang hileh, ziate chu
ding dawk thei puan a.

26 Setan le ama leh ama kidoa a kilan chun chu, dingdawk
thei puan tin, mangthai jawn a.

27 Kuale mihat ina lutin mihat chu a kan masak zet lo chun
chu, a sum chu a lakpiak thei puan, a Ran jaw leh a chawm bep
ding a hi.

28 Timatakin ka gen la hiu, mihing chate hi, a maw-na zosiau
â tawh bangtaw banga Pathian gensiatna chenga haw chun,
ngaidam hunnau.

29 Amabo chu kuale Thagau Thiangtho simmaw a gensia
vang chu bangma tikin ngaidamna mu puan a, kumtuang maw-na
lampi chun mawsakin umnn a, a tia.

30 'Ihitha buak vawp a hi a tijiak uh khan jiachu a gen a hi.

Ki Unauna Diktak

31 Chun, a nu leh a unauhaw chu a hungua, pawlama a
dingua, ama ko dingin mi a sawl ua.

32 Akunvela mipi ala chu chak khet ua; a kianga chun,
Ngaitia, pawlama sawn la nu leh la unauten a hawl ui, a tiu a.

33 Chun, ama chun a kiangun, Ka nu leh ka unaute chu kua
a hu vem? tin a dawnhu a.

34 Chun, a kiang vela chuhaw chu a han
ka nu leh ka unaute hi!

35 Kuale Pathian dawigual hi tapo chu, jiate ngei chu ka

en vela, Entiam u,

unaute, ka suapite, ka nute a hiu, a tia.

BUNG 4

Buchi Thepa Khaikhin Thu

i CHUN, dil panga chun thu a hilpan kittan, mipihaw
tamtak a kiangin a hung kikhawm ua, tichun, dila chun kuangin
a chuanga, a chu; mipi zosia chu dil geia thingtanga chun a
um ua.

2 Khaikhin thun thu tamtak a hilin; a hilna a chun a kiangun,
3 Ngai unla, entiamun; buchi thepa buchi then a chia in;

chun, jiagual hi a hung hii,
4 a the petin a khen lampi sika a kian, vachaten a hun nezota.
5 A khen suangteu chung leipatna a kia hen; lei asa lojiakin a

kek paijenin;
6 amabo chu ni a hung san deu phetin a kangvuai tan, zung a

neilo jiakin a keu gawpta.
7 Chun, a khenkhat hampa lingnei lakin a kia hen, hampa a

sanga adep mangta, ga him him a neita pua.
8 A khen khat chu lei phatnan a kia hen, a keka, a khang

liana, a ga tan; sawmthum, sawmguk, jakhatin a pungtai, a tia.
9 Chun, aman, Kuale hetna di bil nei chun he tau hen, a tia.
10 Chun, munthipa a un petin sawm leh panite leh a lianga

umhaw chun khaiklun thute chu a dawng chian ua.
11 Chun, ama chun a kiangun, Pat ian gam thuguk chu

nanguh hiat di phal a hin, pawlama mite å ding vang chun
bangkim khaikhin thu ti a lii;

12 mu vang a mu nau, hiat vang chu a hiat theilona dingun
leh bilin he thei nan tin, angaihna vang chu a hiat thei Iona
dingun; chutichun kihei kitintinuh, ngaihdam hipal khan
nauve, a tia.

Buchi Tlhepa Khaikhin Hilchianna

13 Chun, ama man a kiangun, Jia khaikhin thu hi la hethei
puau maw? Chuti a hi chun bangtinem khaikhin thu dang
zosia haw chu la hiat thei sem dingun?

14 Buchi thepa chun thu chu a the a hi.
15 Chun, lamsika thu thenate chu jiahi a hiu: thu a hiat

phet u leh Setan chun a iungthim ua thu the chu a lakpiak
kawm seka.

16 Chun, jiagualma chun suangteu chung leipatna chuga the
chu jiahi a hi:

17 thu a hiat phet u leh kipak taka jawm paijen .haw hi,
amavang amau a chun zung him him a nei puau-a, chawmlo kal



cha a um un; jia nunga chun thu jiaka daumna ahem, engbawlna
ahem, a hung um phet leh a kilik paijen sek ui.

18 Chun, mi danghaw chu ling laka the chu a hiu, jiate chun
thu chu a he tau a,

19 himalele khawvel lungkhamnate, hausakna thepnate, thil
dang nawpnahaw chu a hung lutin, thu chu a depa, ga loin a
hung um sek.

20 Chun, leipha the chu jiahaw hi a hiu: thu chu hia, tak-
sanga, ale sawmthumte, ale sawmgukte, ale jakhata gate hi a hiu,
a tia.

Thaichi Leh Thaumei Apat Jildi
21 Chun, ama man a kiangun, Thaumei chu a kawina kawi

loa, law nuaiah ahem, jalkhun nuaiah ahem kawi dingin a hun
la sek uh em?

22 Phuan lodinga ip bangma a um paw ngalin, lang lodinga
selguk bangma a um diak puai.

23 Kuanle hiatna dinga bil a nei chun hia hen, a tia.
24 Chun, ama man a kianguh chun, La thu ngaih uh chu

bangahem chingthei un; la tena ngaima un tepiakin ti un,
petam jawbawnin nau.

25 Kuale a nei chu piak ben ti un; kuale a neilo chu a neisun
nasan lakpiak nau, a tia.

26 Chun, ama man, Pathian gam chu jiagual hi a hi:
27 min leia hin chi the taleh, jana ipmun suna tho sek leh,

chi chu ajia hiatloin, hung kekin lakhang taleh; jiagual chu a hi.
28 Lei hin aman ga a hun sua sekin; atil takin a kung, jianunga

chun a vui; chun, jianung kit a a vuia chun bumal pum chu.
29 Himalele, ga chu a hung min phet ]eh bulak a hung hun

tak jiakin, kawite chu a kaidawk paijen hi, a tia.

Pathian Gam Ankam Mu Khaikhin Thu Agen
30 Chun, ama man, Pathian gain chu bangtin ka khaikhin

diam? ahilole, bang khaikhin thun ahem i khaikhin dinguh?
31 Ankam chi changkhat leia a the un, leia chi josia sanga

neupen maleh,
32 a the nunga bo chun a hung keka, thai zosia sangin a hung

lianzaw ta, bak liantak takte ahun neiin, chutichun chungleng
vachahaw chu a buka chun a giak thei sek ui; jiagual chu a hi,
a tia.

33 Chun, jiagual tekak thu tamtak chun, a hiat thei kham
kham un, thu chu a kiangun a gen seka.

34 Himalele tekak thu loin a kiangun thu a gen ngai puai;

ama nungjuite kianga vang chun munthipa bangkim a genchian
sek a hi.

Jesun Tuipi Kinawklai Avauthip

35 Chun, jiani machun, nitaklam a hiin, ama chun, a kiangun,
Galkhat lama sawn kai hitiu, a tia.

36 Chun, mipite chu nusian, ama chu, a um ngai gual gual
chun, kuanga chun a chiapi tau a.

37 Chun, thigawpi hattakin a hung hanga, tui kinawk chun
kuang chu a hun the a, tichun kuanga chun tui dim ma ma di a
hi ta.

38 Chun, ama chu khapchak chu khapa ipmun kuang mei
lama chun a uma. Chun, a kaitho ua, a kianga chun, Hotupa ka
manthai dinguh hi khawk lasa paw em, a tiu a.

39 Chun, ama chu a hung hala, thigua chu a gaiha, dil kianga
chunle, Thipinla, um hiat hiatin, a tia. Chun, thigua chu a haia,
a thip dil delta.

40 Chun, ama chun a kiangun, Bangatia chuti lawm lawma
lau la hiu vem? Taksanna him him la nei nailo la hiu maw? a tia.

41 Chun, a lau ma ma tau a, Jiapa hi kua a hem, thigua leh
dil nasan inle a thu a awih u hi? a kiti tau a.

BUNG 5

Gerasin Gama Thitha Jawl Asukdamna

i CHUN, dil gal, Gerasin mite gam chu a hung tung ua.
2 Chun, kuang apat a pawt nung chun mi pakhat, thitha buak

vawp, than apat hung pawt tawh a kituak tapai jenua;
3 jiapa chun than ate chu umna a nei seka, kuaman thikkhau

inle a hen thei tapuau a;
4 kawl leh thikkhau inle a khit zing sek ua; himalele thik-

khaute chule a bawttanin kawl chule a higawp sekin, kuaman a
sawi nem zo diak puau.

5 Asun ajanin than ate leh tangate chun a kiko a kiko sekin,
suang poinle aki at sek hi.

6 Chun, gamlatak apatin Jesu a mu phetin a taiin, chibai a
va bukin; aw ngaihtaka kiko in,

7 Jesu, Pathian Chungnungpena Chapa, kei leh nang bang iki
jawlna a um em? Ei gawt lo ham ham dingin Pathian minin ka
dawn hi, a tia.

8 Jesu chun a kianga, Nang thitha buakpa, mihing sung apat
hi pawt in, ala ti ta.

9 Ama chun, La min bangahem? tin, a dawnga. Chun, aman
a kiangin, Ka min chu Nuai a hi, tam tak ka hiu, a tia.

10 Chun, jia gam apat chu amauhaw sawl dawk lo dingin
Jesu kiangin a dawn tau a.

II Chun, jiatak tang panga chun vawk hawn tamtak a tau a.
12 Thitha buakte chun, vawk sunga sawn ei lut sakin, amaua

ka lut theina dingun, tin, akiangin a dawn ua.
13 Chun, ama chun thu a pia. Tichun, thitha buakte chu a

pawt ua, vawk sungate chun a lut ua; tui chu a hapun a thi tau a.
14 Chun, a vulte a tai ua, khua leh loate chun a gen ua.

Bang thu atam tia en dingin a hung kikhawm tau a.
15 Jesu kiang a hung tungua, thitha mat, nuai khat mat kha,

puan sila, lungthim pangai pu, kitung a hung mu un, a lau tau a.
16 Chun, a hete chun thitha matpa chunga thil tun dan leh

vawk chanchinte chu jiate chu ala gen ua.
17 Jiate chun ama chu a gam ua pat pawt dingin a ni tau a.
18 Chun kuanga a chuan dilai takin thithan, a matpa khan

Jesu kianga umjing a dawna.
19 Himalele, Jesun a phal puan, a kiangin, La ina la gualte

kiangin chianla, Lalpan nang dinga thil a hi piak hi a lopi dan
leh a hepi dan hi va genin, a tijaw ta.

20 Chun, a chiata, Dekapoli khua ate chun Jesun ama å ding
a thil lopitak a hipiak jia chu tang a va sam ta; mi zosia chun
mak asa ma ma tau a.

Numei Thiput Sukdamna Leh,Jaira Chanu Kaithawna

21 Jesu chu kuanga gal khat lam a hung kai kik chun mipi
tamtak a kiangin a hung kikhawm ua; ama dil kama a uma.

22 Chun, kikhawpna in lawi upate laka mi pakhat, a min
Jaira chu, a hunga; Jesu a mu phat phatin a kengbula a bawk-
khupa,

23 Ka chanu naupang cha a thi vang vanga; a hung hala a
dam theinan, hunga a chunga la khut nga dingin ka ni hi, tin
a dawna.

24 Chutichun, Jesu a kiangin ava chia a; mipi tamtakin a jui
ua, a baw hut hut ua.

25 Chun, numei pakhat kum sawm leh kum ni thiputin a
dam pua,

26 daktor (thiampu) tamtak laka nasatakin sum a sengta, a nei
zosia a sumang zota, phatchuam sangin a khawhjaw ma ma a;

27 Jia nu chun Jesu chanchin thute chu ala hia, a nunga mipi
laka chun a hunga, a puan chu a themta.

28 A puan bep hi khawi lengle, dam mai ingka, ti a kigingcha.

29 Chun, phutlo haloin a thiput chu a kang kawmta, a na chu
sukdam a hitai ti chu a taksaa a kihe ta.

30 Chun, Jesun a sunga thilhitheina pawt sek chu a pawt hi
ti a hun hia, mipi laka chun a kihei vel pai jenta, Kua a hem ka
puan ei khawi kha, a tia.

31 A nungjuite chun a kiangin, Mipin a um lul lul hi la mu
ngalin Kua a hem ei them? bangti dana ti la hem? a tiu a.

32 Chun, ama chun a thempen chu mu guan a en vela.
33 Chutichun, numei chun a chunga thil a hipiak chu hian,

lau leh kithing kawmin a hunga, a man a bawkkhupa, a kiangin
thu diktakin a gen sik sekta.

34 Jesu chun a kiangin, Ka chanu la ginna hi la dampi a hii,
thamuangtakin chianla, la natna apat chu la dam den tan, a tia.

35 A la pau zing laitakin kikhawpna in hotu in apat chu mi a
hungua, La chanu a thitai; bangatia hotupa hi su thachawl di
la hem? a tiu a.

36 Jesu chun a thu genuh chu limsak loin, kikhawpna in
hotupa kianga chun, Lau kin, taksang maiin, a tia.

37 Chun, Peter te Jakob te Jakob unau Johan te bep longal
chu kuama ama jui a phal tapua.

38 Chun, kikhawpna in hotu (lamkaihpa) in chu ava tung ua,
Jesu chun buai lul lul leh kap veng vunga a um uh chu ava mu.

39 Chun, a va luta a kiangun, Bangatia navek umsaka kap la
hiu vem? naupang chu a thi puai, a ipmu a hijawi, a tia. Chun,
amau chun a nuisan tamai ua.

4o Ama chun a leng tak un a deldawka, naupang nu leh pa
tawh a kianga umte chu a pui a, naupang umna chun ava lut a.

41 I, naupang khut chu a tu, a kiangin, Talitha kumi, a tin,
jia chu, nungak, thoin, ka tii, tina a hi.

42 Chun, nungak chu a hung tho a, a chia thei ngalta; ama
kum sawm leh kum ni mi hial ala hi ta. Amauhaw chun maksak
mai nakin mak asa puau a.

43 Chun, aman a kiangun, Jiahi kuaman he kihen, a tichak
keia; chun nek di piak di thu a peta.

BUNG 6

Nazaret Khua Jesu Dawiloa Aumna

I JIATAK apat chu a pawt a, a umna khawlam chu a tungta;
a nungjuite chun a jui pekua.

2 Ummitni a hung hin, kikhawpna ina thu a hil pana; mi
tamtak a thu hete chun, Jiapa hin jia thute hi khawi apat a hiat

ahem? Jiapa kianga pilna piak hi bang pilna ahem? A khut a
hiti lawma thilmak a bawl hi bangti dan ahem?

3 Jiapa hi Mari chapa, Jakob te, Joses te, Juda te, Simon te
unaupa, thingkuang siampa kha hilo ahem? A suapinute le
jiataka i kiangua um hilo a hiu vem? a tiu a, mak asa ma maua.
Tichun a lungdam ta puau a.

4 Jesun a kiangun, Thiamgau chu ama khaw lamate, ama
laichin lakate, ama inate bep lo chun chawihawi loin a um ngai
puai, a tia.

5 Chun, mi damlo tawmchate chunga khut ngat a a hidam
bep lo chu, jiataka chun thilmak him him a hithei pua.

6 A ginchak lojiakun mak asa tenin, thu hil kawm kawmin
khuate a chuan peka.

Sawlchak Sawm Leh Nite Thuhila Akisawlu

7 Chun, sawm leh panite chu a koa, pani nin a sawldawkta,
thitha buakte chunga thuneinale a pia.

8 Chun, a zinnaua mat dingin tiang beplo chu bangma
vaithum le, sakhau le, a kawnggakua dangka le kenlodi tin a
kham chak kei a;

9 kengtawdap vang bu di a tia; Puanak pani ak ki un, a tia.
io Chun, ama man a kiangun, khawiale la tunna inuh chun

tung jingun.
II Khawi khua hileh a lawplo ua, la thuu a ngaih lona tapo ua,

jiakipat chu la pawt phet u leh amauhaw hiatsakna dingin la
kengphek nuai ua leivui bek chu thingtha un, a tia.

12 Chun, a chiatau a, haina di thu a gen ua;
13 thitha le tamtak a deldawk ua, damlo tamtakle sathau a

nuu a, a hidam ua.

Johan Baptis Thi Thu

14 Chun, lal Herod chun ala he ta, a min chu a la thang
tangalin; Baptispa Johan kha mithi lak apat a hung tho kit ta,
jiajiakachun jia thil hitheinate chun amaa chun na a sem a hi
chu, a tia.

15 Mi dang vangin, Elija a hi chui, a tiu a; mi dangin Thiam-
gau a hi chu, thiamgaute laka pakhat gual kha, a tiu a.

16 Herodin a hiatin, Johan a lu ka tan ngei kha a hung
tho kik ta a hi chui, a tia.

17 Herod ngei chun a unau Philip zi Herodia ziakin mi a
sawl dawka Johan chu a matsaka, suangkula kan san a khumta;
Herodia chu zin ala neita.

18 Johan chun Herod kiangin, La unau zi la lakpiak hi a
thiang puai, ala ti kit ta.

19 Ziajiakchun Herodia chun ama chu a thik ten tan, tha a
nuam tan; himalele a thei paw ngalin.

20 Herodin Johan chu midik thiangthotak a hi ti a hiat
jiakin ama chu a lau a, a ja ma man; a thu a hiat phet leh a
lungjing seka; himalele, kipaktakin a ngaitua seka.

21 Chun, Herodin a pianchamphaphak ni chun a miliante,
sepai hotu liante, Galili gama miliante haw dingin zana ankuang
(nunnawp) a bawllaiin phat kitup tak a hungum ta.

22 Herodi chanu ngei chu a hung lut a, a lama, Herod leh a
ankuang uppite chu a su lungdamtan; chun, lal chun numei
naupang kianga chun, La dawi dawi ei ni in, piangka, a tia.

23 Bang hileh lei ni tapo chu ka gam kimkhat hial le piangka,
tin a kianga sia a sam ta.

24 Chun, amachu a pawt a, a nu kianga chun, Bang ka ni
diam? ava tia. Chun, ama chun, Baptispa Johan lu ni in, a al
tia.

25 Ama chu kintakin lal kianga chun ava lut ngalta, Kuangin
Baptispa Johan lu tutak hin lei piak ngal ka nuam hi, tin, a
dawna.

26 Lal chu a lungngai ta ma ma mai a; himalele a kihaksial-
nate leh a an nekpite jiaka chun ala nial nuam pua.

27 Chun, lal chun a vengpa sepai pakhat a sawla, a lu hun
lak di thu a pe ta; chun ama chun suangkula chun a lu ava
tanta.

28 A lu chu kuangin a hun chawia numei naupang kianga
chun a pe ta; numei naupang chun a nu kiangin ava pe ta.

29 Chun, a nungjuite chun a hiat phetun, a luang chu ava
lau a thana a vui tau a.

Sawlchakte Hung Kitna

30 Chun, sawlchakte chu Jesu kiang a hung kikhawm ua,
bangkim, a thilhi tapo leh a hil tapo chu a gen ua.

31 Chun, ama chun a kiangun, Nangmau ngen chan gamthip
muna a chuam chuamin hung unla, chawl tadi un, a tia. Ajiakchu
mi tamtak a kisulpel jet jutun, an nasanle a nemanlo uh a hi.

32 Tichun gamthipna muna kuangin ava chia chuam tau a.
33 Miten a chia pet chu a muu a, mi tamtakin amau chu a

hiau a, khawtina kipat ziatakachun kengin a tai khawm un,
amauhaw sangin ala tung masa jaw taua.

34 Chutichun, ama chu vaukama a pawt chun mipi nasatak

a mun, mala beia belamte gual ahijiakun a hepi ma ma tan,
thu tamtak a hilta.

Jesun Mipi Sangnga Avakva

35 Chun, khua chu a vaigei ten tan, a nungjuite a kiangin a
hungua,

36 Ziahi gamthip mun a hin, khuale a vaigei tangalin; amau
haw hi, i kiangvel loa leh khua ate chiain, a nek dinguh banga-
hem bek a lei theina dingun chiasak tanla, a tiu a.

37 Ama chun a kiangun, Nangmauin nekdi pia un, tin, a
dawnhu a. Chun, amau chun a kiangun, Vaithum makhai jani
man va leia nekdi i piak dinguh ahem? a tiu a.

38 Chun, ama chun a kiangun, Vaithum bangjatahem la nei
uh? han en tiamun, a tia. Chun, a nei jat u a hiat phetin, Panga,
sanga pani tawh, a tiu a.

39 Chun, ama chun a lengun hampa hing chunga chun a pawl
pawla chutsak dingin akiangun thu a pia.

40 Chun, a gualin jakhat po, sawmnga poin a chu chiat tau a.
41 Chun, ama chun vaithum pek panga leh sanga pani chu

ala hen, vanlam enin vangphatna a pia hen, vaithumte chu a
phela, amau ah lui dingin a nungjuite chu a pia; sanga pani chule
mi josia laka a hawma.

42 Chun, a lengun a neu a, a va chiat tau a.
43 Chun, vaithum nawi (them) leh sanga nawi (themte) chu

bawm sawm leh pani a luak dim ua.
44 Vaithum nete chu piting ngawn le sangnga a hui a.

Jesun Dil Chunga Kenga Achiana

45 Chun, ama ngeiin mipi chu a pel vel sungin galkhat lama
Bethsaida khua la chia masa dingin a nungjuite chu kuanga a
chuansak ham hama.

46 Chun, amau chu a pelsak nungin pauchap dingin tanga
chun a chia ta.

47 Chun, nitaklamiri kuang chu dil laitaka chun a la umin,
ama chu ama ngawnin khawmuala chun a uma.

48 Chun, a kuang jap u chu a lunguh jing tenin a mu, thiguan
a hilo lamin a nam ngala, phalvak dikuan laivelin dil chunga
kenga chiain akiang lamuh a hun juana; amau chu pel a gua.

49 Himalele, amau chun ama chu dil chunga kenga chian
ahan muu chun, tha ahem a tiu a, a kiko jak tau a, a lengun ama
a muu a, a thavai ten jiangua.

50 Himalele ama chun amauhaw chu a ho kawm tan, a

kiangun, Thamuangtakin umta un: keima ka hi hilam; lau ki
un, a tia.

51 Chun kuanga chun a kiangua a chuangto ta hen, thigua chu
a thip tamaia.

52 Chun, mak chu asa thim ten un; vaithum thu angaidan a
hepaw ngalua, a lungthimu la a takten ngala.

Genesaret Dila Sukdama Umte

53 Chun, galkhat lam a kaihuh chun Genesaret gam khawmual
a tungua, vaukama chun kuang chu a hen ua.

54 Chun, kuang apat apawt nunguh chun min ama chu ala
hepai tau a.

55 Zia gam vel zosia achun atai sau sau taun, a um hi ti a
hiatna tapouh chun damlote a puanpha pumin a zawnvel ua.

56 Chun, khawneu, khawlianate, loate, khawi ale alutna tapoa
damlote chu tukan poa a lupsak chiatua, apuanmawng bek them
thei a ni tun tun un; ama them tapo chu a damthiang tau a hi.

BUNG 7

Thugosiate Thu Jiaka Kinialna Thu Jesun Adawt

i CHUN, Pharisaite leh lekhasunte laka mi kuate ahem,
Jerusalem khua kipata hungte chu a kiangin a hung kikhawmua.

2 Jiate haw chun a nungjui khenkhatten khut buak* laka
vaithum a nekuh ala mutau a.

3 Pharisaite leh Judahaw zosia chun, upate thugosia chu a
tukdet ten jiakun a khutuh phataka a sillouh chun chu a ne
ngai puau a.

4 Chun tukan mun apat a hung unle a kisil louh leh a ne ngai
puau. Chun, thudang tamtak vawp zing dinga ala hiatsawn teu
chu a um, haite, belte, sumbelte i sil gual hi.

5 Chutichun Pharisaite leh lekhasunte chun, Bangatia la
nungjuite upa thugosia guala umloa, khut thiang loa vaithum ne
a hiuvem? tin, a dawngua.

6 Chun, ama chun a kiangun, Isai hin nanguh mi gukkhelte
thu hi ala gen dik ten hilam,

Jiatehaw hin a kamun ei chawihawi un,
A thinlung vangun ei gamlat ngalun.

7 Bang hilehle a kihil nau a mihing thupiakte a kihil jiakun,
Ei ho sekuh hi a thawn mai a hi, ti jiak gual hin.

* buak-kiti hi sawplo ti-na a hi.

MARKA 6, 7 89



8 Pathian thupiakte chu thathawta mihing thugosia chu la
tuu a hi hi, a tia.

9 Chun, ama man a kiangun, Nangmau thugosiate chu la
vawp theina dingun Pathian thupiakte la dawilo uh hi, a khan
la he nau e!

10 Mosin, La nu leh la pa chawihawiin, Kuale a nu ahem a
pa ahem gensia tapo chu thimai tahen, a tingalin;

I1 nangu vangin jiagual hin la ti sek ui, Min a nu ahem, a pa
kiang ahema, Lei sawnna* ding hi Korban a hitai a tichun,
(jiachu Pathian kianga piak tina ahin),

12 a nu ahem a pa ahem dingin bangma hipiak la phal ta
ngai puau;

13 mi kianga la thugosiau piaksawn uh hin Pathian thu hi la su-
mangthai sekuh a hi; jiagual thil chu tamtak la hi sekuh a hi, a tia.

14 Chun, mipi chu a ko kit a, a kiangun, La lengun ka thu
hi la ngai chiat unla, la ngaithiamun:

15 Mihing pawlam apat a sunga luta ama subuak thei bangma
a um puai;

16 mihing sung apat hung pawtte chu mihing hibuakpen a hi
jawi, a tia.

17 Chun, mipite chu ina a lutsan nungin a nungjuite chun
khaikhin thu chu ama a dawngchian tau a.

18 Ama chun a kiangun, Nanguh le chuti lawma hiatna neilo
la hiu maw?

19 Banghile pawlama kipat mihing sunga lut tapo, a thinlung
sunga lut loin, a gilpi sunga lutin, ekthakna a pawt zawk jiakin
ama chu a hibuak thei puai ti la he puau vem? a tia (jiachu nek
thei tapo nek thian a hi tina a hi).

20 Chun, ama man mihing sung apat hung pawt chun, jia
ngei chun mihing a hibuak sek a hi.

21 Gilpi sunga mi, mihing thinlung apat chun, ngaituana
phalote a hung pawt sekin;

22 kidawichaknate, awchatnate, gitlonate, lepbawlnate. huk-
nate, mitthipnate, gensianate, kisaktheinate, ngawlnate hi;

23 jia thil phalo zosiate chu sunglam apatin a hung pawt a,
mihing chu a hibuak sek hi, a tia.

Jentail Numei Naupang Sukdama Aum

24 Chun, a thoa, jiakipat chu Tura leh Sidon uka a chia tan;
ina a luta, kuama hiat a nuam puan, himalele a ki-im thei
diak pua.

* Matchakua ti-ua a hi.

25 Chutichun, numei pakhat, chanu naupang thitha buak
vawp nei chun, a umdan ala hia hen, a kengbula ava bawk-
khup ta.

26 Numei chu Grik mi a hin, pianna lama chun Surophoiniki
mi a hi hen. Ama chun a chanu sung apat thitha deldawk
dingin a ni a.

27 Chun, ama chun a kiangin, Chate chu lava masa tadi hen;
chate vaithum lakpiaka ui kianga pai chu a melpha puai a tia

28 Ama chun a kiangin, Lalpa, hi chu a hinai, himalele daw-
kan nuaia uitenle chate vaithum nen ketha chu a ne sek hilam.
tin a dawnhu a.

29 Jesu chun a kiangin, La thugen jiak chun chia tanle; thitha
chu la chanu sung apat a pawttai, a tia.

30 Chun, a inah chun a chiatan, a chanu chu thitha nutsia a,
jalkhuna lum ava mu ta.

Bengngawng Pautheilo Sukdamna

31 Chun, Tura gam apatin a pawt kit a, Sidon khua hawin
Dekapoli gam khawtheng pekin Galili dil chu a tung ta.

32 Chun, mi pakhat bengngawng, pau le pau kichian thei lo,
a kiangin a hun pui ua, a chunga a khut ngat dingin a niu a.

33 Ama chun mipi lak apat ama bep chu a pui chuama, a
khutzungte chun a bil hawmte chu a khawia,

34 chun chil a seka, a lei a khawi piaka; van lam enin a ha
huaia, a kiangin, Ephatha a tin, ziachu, hung kihawngin, tina a hi.

35 Tichun, a bilte chu a hung kihawng tan, a lei kanna chule
a hung kitham tan, kichiantakin a pau thei ta.

36 Chun, ama chun a kiangun, kuama genlo di a tichak kei a;
himalele a khap nasat poleh, a tangsappi nasa diak sek ua.

37 Ama chun bangkim phatakin a tin; bengngawngte a hivak
piaka, pautheilote a pausaka, a tiu a, mak asa ma ma jiangua.

BUNG 8

Jesun Mipi Sangli Avakna

1 JIALAI chun mipi tamtak a hungum kik un, chutia nek di
bangma a neilo lai uh chun, Jesun a nungjuite a ko a, a kiangun.

2 Tun mipihaw hi ka kiangin ni thum a um tau, nek ding
bangma a neilo jiakun ka lungsiat ma ma a hi;

3 an ngawla a in lam ua i chiasak mai chun, lam kal laka
basam mai di a hi ngalun, a khenkhat vang chu a hung nau a
gamla ngalin, a tia.

4 Chun, a nungjuite chun, kuan jia gamkeu a hin khawia
vaithumin ziahaw hi a nek khawpuh pe thei di ahem? tin, ama
a dawngua.

5 Jesu chun vaithum pek bangjat la nei awm? tin, amau chu
a dawnga.

6 Chun, amau chun, Vaithum sagi, a tiu a. Mipihaw chu
eia chu dingin thu a pia hen; chun, vaithum sagi chu a la,

kipakna thu a gen jawin, a phelsua a; amauhaw laka hawm dingin
a nungjuite a pia hen; chun, mipi laka chun a hawm tau a.

7 Sanga tawmcha ma a nei un, ama chun jiachule mal a jawla,
jiate chule mipi laka hawm dingin thu a pia.

8 Chutichun, a neu a, a va chiat tau a; a nek bang nen uh
chule bawrn sagi hial a luak dimua.

9 Amau chu sangli hial a hiu a; ama chun amau chu a pel-
sakta.

io Chun, ama chu a nungjuite laka kuanga chun a chuang
kawm tan, Dalmanutha gam chu a hung tungta.

Anungjuite Ginlana Thu Jesun Akawkna
1I Chun, Pharisaite ahung un, ama maw leh theidannan, a

laka van apat teptena hawlin ama chu a nial tau a.
12 Chun, ama chu a lungthim giltakin nasatakin a khawisan,

Bangatia tulai khangthakte hin teptena hawl a vem? Timatakin
ka hil la hiu, tulai khangthakte kiang hin teptena him him piak
hipuan a, a tia.

13 Chun, amau chu a nusia tan, kuanga chun a chuang kit a,galkhat lama a chia ta.
14 Chun, a nungjuite chun vaithum a keng hemil ua, vaithum

pek khat beplo ngal chu kuanga chun vaithum dang him a nei
tapuau a.

15. Chun, ama chun a kiangun, Pharisaite thawi leh Herod
thawi laka chun kiveng unla, chingthei un, a tia.

16 Chun, amau chun, Vaithum ka nei puau, tin, a kingai-
tuau a.

17 Jesun jiachu ala hia hen, a kiangun, Bangatia vaithuim laneilo jiakua kingaitua la hiu vem? Tuhinle la lungthim un lahelo zinguh a hi maw? la lungthim uh chu la hikhauh tau ahem?
18 Mit nei ngala mulo la hiu vem? bil nei ngalin helo la hiu

vem? la hejing puau vem?
19 Sangnga laka vaithum pek nga ka thap lai khan a nawikha bawm bangjat ahem la luak dim uh kha? a tia. Amau chun,

a kiangin, Sawm leh pani, a tiu a.
20 Ahile, sangli laka sagi ka thap lai khan, a nawi kha bawm

bangjat ahem la luak dim uh? a tia. Amau chun a kiangin,
Bawm sagi, a tiu a.

21 Jesu chun a kiangun, Tunle a ngaihna la he diak puau
maw? a tia.

Bethsaida a Mitthum Sukdamna
22 Chun, Bethsaida khua chu a hung tunga, Chun, a kianga

mitthum a hun pui ua, ama them dingin a mu a.
23 Chun, ama chun mitthum khut chu a tu, khua kipat a

kaidawka; a mita chil a seka, a chunga a khut a kawi jawin,
Khua la mu thei em? tin, a dawnga.

24 Chun, a hang dak dawka, Mihing ka mu hen, thing chia
gualin ka mui, a tia.

25 Chun, a mita chun a khut a nga kita; ama chun a en
jinga, a hung dam tamai a, bangkim kichiantakin a mu thei ta.

26 Chun, Jesu chun, Khua hinle lut ki un, kin a ina a chiasakta.

Peterin Jesu Chu Krista Ahi Ti Aphuanna
27 Chun, Jesu leh a nungjuite chu a chiadawkua, Philippi

Kaisari khawpi ate chun a chiau a; chiakawmin a nungjuite
kianga, Miten kua a hi ei tiu, vem? tin a dawnga.

28 Amau chun, Baptispa Johan a hi, a tiu; mi dangin, Elija
a hi, a tiu a; khenkhatin vang, Thiamgau kua ahem, a tiu, tin,
a gen ua.

29 Chun, ama chun a kiangun, Ahileh nangun kua ahi lei
tiu vem? tin, a dawnga. Peter chun a kiangin, Krista chu la hi,
tin, a dawnhu a.

Jesun Athi Ding Thu Leh Athaw Kik Di Thu Agen Khawl
30 Chun, Jesu chun a chanchin kuama genlodi a tichak kei a.
31 Mihing Chapa chun thil tamtak a thawk dite, upate,

thiampu liante, lekhasunte haw dawiloa a um dite, tha ah a um
dite, nithum nunga a thaw kit dite chu amauhaw a gen pan ta.

32 Jia thu chu kichiantakin a gen a hi. Peterin ama chu a
chuamin a puia, a hilvau ta.

33 Ama chu a kiheia, a nungjuite chu a ena, Setan, ka nunga
chian, Pathian thilte ngaitua loin; mihing thilte la ngaitua jaw a
hi hi, tin, Peter a vau a.

Eima Leh Eima Kiphatna

34 Mipihaw chu a nungjuite tawh, a ko a, a kiangun, Kuanle
ei jui a nawp chun, genthei khawksa loin, a kros pun ei jui hen.

35 Kuale a hinna hukkin nuam tapoin chanintin; kuale keima
jiak leh Thupha jiaka hinna chan tapoin hukhing in a.

36 Min khawvel hi a pumin nei henla, a hinna chan ngal leh,
ama å dingin bangahem phachuam di?

37 Min a hinna sanga bangahem a piak thei ding?
38 Kuale tulai khangthak laka thanghuai leh thil phalo hi

nuamte laka keima leh ka thu japi tapo, Mihing Chapa hin,
vansawlchak thiangthote tawh a Pa lopinaa kivana a hung phat
tak leh, jiapa chu hun japi sawnin a, a tia.

BUNG 9

Amel Danglamna

i JESUN a kiangun, Timatakin ka hil la hiu, Jia dinghaw a
khenkhatte hi, Pathian gam thilhitheina tawh a hungtun a mu
masang siau, thi-na teplo hial di a um ui, a tia.

2 Chun, ni guk nungin Jesun Peterte, Jakobte, Johante chu
a pui a, a chuamin tang sang taka amau bep chu a hang chiapi
in, a mau a chun a mel umdan chu a lamdang ta.

3 Tichun, a puansilte chu leia puansawp mite him himin a
sawp vam theilo khawp hialua vamin a hung ång pem pum ta.

4 Chun, Elija leh Mosi chu a kiangin a hung kilakua, Jesu
tawh a kiho tau a.

5 Peterin Jesu a ho a, Rabbi, eiuh å din jia um hi a phai;
bawk pathum khaw hiting, nang dingin pakhat, Mosi dingin
pakhat, Elija dingin pakhat, a tia.

6 Akitchak ma ma jiakin gen di diakle a he thei ta pua.
7 Chun, amauhaw liain sum ahung jingtan; suma chun aw

ahung pawtin, Jia hi ka Chapa dawitak a hi, ama thu ngai
un, tin.

8 Chun, a han en velun, amau leh Jesu bep 1o chu kuama a
mu tapuau a.

9 Chun, tang apat chu a chiasuk laiun, Mihing Chapa mithi
lak apat a thaw kit nung beplo a chun a thil muteu chu kuama
gen lodi a tia.

10 Zia thu chu a vawp zingun, Mithi lak apat thawkit chu
bangtina a hi diam? tin, a kidawng sek ua.

i i Chun, amau chun a kiangin, Bangtidana lekhasunmiten,
Elija hung masa di a hi, ti a hiu vem? tin a kidawngua.

12 Chun, ama chun a kiangun, Elija chu hung masa him
intin, bangkim siam pha di a hi; thil tamtak thuakin, mi sim-

mawin um ding a hi ti, Mihing Chapa chanchin bangtidana
ziakahem?

13 Himalele, ka gen la hiu, Elija chu a hung ta him a hi.
Chun, a chanchin a jiak gual ngei khan, a chunga a nawp nawp-
un a hi ta him a hi.

Pawsal Naupang Thitha Mat Sukdam

14 Chun, a nungjuite kiang a ju tunin, a velua mipi nasatak
leh lekhasunmiten ala nial laitak uh a juk mu.

15 Mipi zosia chun ama a mu phetun mak asa tenun, a
kianga a chia paijen un, chibai a va buk chiat ua.

16 Ama chun a kiangun, Amauhaw tawh bang thu ahem la
kinial uh? tin a dawnga.

17 Mipi laka mi pakhatin a kianga, Mihilpa! ka chapa, thitha
pautheilo vawp chu, la kiangin ka hun pui a; a mat phat phat
leh a sawnpai sekin;

18 chun a chilphuan a nawka, a hate a giala, a gawng huai
huai sekin; la nungjuite hi deldawk dingin ka ti leh a deldawk
thei puau a, tin, a dawnhu a.

19 Chun, ama chun a kiangun, Khangthak taksanna neilote
haw, bang chan ahem la kiangua ka um ding? bangchan ahem
ka ngaih thei ding? ama chu ka kiangin hun pui un, tin a dawn-
hu a.

20 Chun, ama chu Jesu kiangin a hun pui ua; thitha chun
ama chu a mu phatin naupang chu nasatakin a sawia; leia a
kipuka, chilphuan luang jut jutin a kitel tawp tawpa.

21 I, ama chun a pa kiangin, Jiaguala a um patna hi bangchan
a hi tam? tin a dawnga.

22 Ama chun, A naupan lai apat a hitai; chun, ama himang-
thai dingin vel tamtak meiate, tuilak poin a sawnpai a; himaleh
nangin bangahem tibeka la hi thei chun ei lungsiat inla, ei panpi
in, a tia.

23 Jesun a kiangin, La thei chun? a taksang å dingin bangkim
hithei a hi eivei, a tia.

24 Chutichun, naupang pa* chun, Ka taksang hi, ka gin-
lanaah hin ei hu in, tin, a kiko dawk kawm ta.

25 Chun, Jesu chun mipi hung taikhawm laitak a muin,
thitha buak chu a gai a, a kiangin, Nang thitha pautheilo leh
bengngawng, thu ka piak la hi, a sung apat hung pawt inla, lut
kit ta kin, a tia.

* jiataka naupang pa a ti hi, naupang hi a ti-na a hipuan, naupang
hingpa (father) a genna a hi.

26 Chun, thagau chu a kikoa, hapitaka a bawljawin ahung
pawt tan; naupang chu a thi gualin a umta hen, mi tamzaw vang
chun, A thi a hi, a tiu a.

27 Jesu vang chun a khut a tu, a kaithoa; a hung tho tamaia.
28 Chun, Jesu chu ina a va lut chun, a nungjuiten, Bangatia

keiun deldawk theilo ka hiu vem? tin munthipa a dawngua.
29 Ama chun a kiangun, Ziagual hi pauchap bep longal chun

thil dangin a pawt thei pua, a tia.

Jesun Athi Ding Thu Agenlawk Niveina
30 I, jiatak apat chu a pawtdawkun, Galili gam chu a khaw-

thengun, kuama hiat a nuam pua.
3' A nungjuite chu a hil ngalin, a kiangun, Mihing Chapa hi

mihingte khuta matniakin um ding a hin, thatintiun, a thanung
nithum jaw leh tho kitin a, a tia.

32 Himalele, a thugen chu a ngaihdan a hepuau a, ama lah a
dawng kit ngam tapuau a.

Kingaitawm Didan Agenna

33 Kapernaum khua chu ahung tungun; insunga a um petun
a kiangun, Lampi khan bang thu ahem la kinial uh? tin, a
dawnga.

34 Himalele, lampi chun, I lakuh hin kua a lianpen diam?
tia, ala kinial tak jiakun a thip dil del tau a.

35 Chun, ama chu a chun, sawm leh panite chu a ko a, a
kiangun, Kuanle masakpen hi a nawp chun mi zosia sanga
nunung pena a um di a hi, mi zosia sawntawlawia a umdi a
hi, a tia.

36 Chun, chapangcha a kai a, a lakun a dinsaka; a kåwia, a
kiangun,

37 Kuale ka min jiaka jiagual chapang neu pakhat le lawp
tapo chu keima ei lawp hin nau; kuale kei ei lawp tapo chu, kei
ei lawp hi puan tin uh, ei sawlpa lawp hijawn nau, a tia.

Ahun Bepcha Umdinga Hilna

38 Johan chun a kiangin, Lamkaipa, kua a hem la mina thi-
thate deldawk ka muu a, ei jui lojiakin ka khap tau hen, a tia.

39 Jesu chun khap ta kiun; kuale ka mina thilmak hingala ei
gense thei a umlo uh a hi.

40 Kuale ei heklo chu ei lama pang a hi.
41 Kuale Krista mi la hijiakua tui no khat dawn di pe tapo

chu, timatakin ka hil la hiu, a kipakman di chu chån him him
puan a.

97
Midang Lua Lo Dinga Chitthei Ding Thu

42 Chun, kuale jia ei taksangte mi neucha laka pakhat hile a
sulik tapo chu, a ngawngua bu gawtnawina suang lianpi awsakintuisuagiata seplut leu ama an pha jawn a.

43 Chun, la khutin a hikhelsak chun, tan maiin; khut panineia Gehen mei tum theiloa chiasangin khut bula hinna la lutchu nang dingin a phajawi.
44 Lumna him him dailona leh, meikuang mit lona munsangin.
45 Chun, la kengin a hikhelsak chun, tan maiin; keng panineia Gehena paih sangin, kengbaia hinna lut nang dingin aphajawi.
46 Lumna him him dailona leh, meikuang mit lona munsangin.
47 Chun, la mitin a hikhialsak chun, kheldawk maiin; mit panineda Gehena lut sangin, mit pakhat neia Pathian gama lut nangdingin a phajawi.g
48 Lumna him him dailona leh, meikuang mitlona munsangin.
49 Mi zosia meia hi alin umdi a hin, chun, kithawina zosia lechi-al saw di a hi.
50 Clhi hi a phai; himalele chi hi a tam (dat) tak leh banginhi-al kik ding a he ? Nangmau ngeiin chi nei unla, kiho theikicham un, a tia.

BUNG Io

Zi Nawl Thu Adawt Nau
I CHUN, a thoa, jiapata chun Judai gama leh Jordan gala a

chia tan; mipihaw chu a kiangin a hung kikhawm kik ua, chuna hi dan ngai gualin ala jiltil kika.
2 1, Pharisai khenkhat a kiangin a hungua, ama jeet nan, Minzi nawl a thiang diam? tin a dawngua.
3 Ama chun, a kiangun, Mosin bangtin thu a pe em? tin adawnhu a.
4 Chun, amau chun, Mosi chun kinawlna lekha jiakin nawl aphal sek a hi, a tiu a.
5 imalele, Jesun a kiangun, La lungthim tak jiakun hilo ahem thupiak chu a sutpiak sek.
6 Himaleh leilung pian til apat chun, Aau chu numei lehpawsala a siam a hin.

7 Jiajiaka chun pawsalin a nu leh a pa nusian tin, a zi a tuk
di a hi;

8 chun, a paniu chun taksa pumkhat hung hi tan tinuh; chun
pani hita puan tin uh, taksa pumkhat hung hijaw tan nau.

9 Chutichun, Pathianin a jawp tak chu, mihiamin khen ki hen,
a tia.

10 Chun, ina chun a nungjuiten zia thu chu ama a dawng
kik ua.

II I, ama chun a kiangun, Kuale a zi nawla midang nei tapo
chun, a zi chu a thanhuai san a hi;

12 chun, numei chun le a pawsal a khena, midang a kichenpi
chun, a thanhuai san ma a hi, a tia.

Jesun Naupang Haw Vangphatna Apiak

13 A khawi dingin a kiangin naupang cha cha a hun pui ua,
a nungjuite chun ala gaih ua.

14 Amavang Jesu chun jiachu a muin a lungdam paw ma ma
a, nungjuihaw kianga chun, Naupang cha cha ka kianga hun
chiasak unla, zada kiun; Pathian gam chu jiagual mite å a hi
ngalin.

15 Timatakin ka gen la hiu, Kuale Pathian gam chu naupang
haw mu guala mulo tapo chu a sungin lut theilo hial nau, a tia.

16 Chun, amauhaw chu a kawi a, a chungun a khut kawiin
vangphatna a pe ta.

Tangval Hausa Kumtuang Hinna Hawlpa Chu

17 Chun, chia dinga a pawtdaw laitakin, mi pakhat a lama a
hung taiin, aman a khiangkho a, a kiangin, Lamkai thiampa,
kumtuanga hinna ka chan theinan bangtin ka ti diam? tin a
dawnga.

18 Jesun a kiangin, Bangdinga pha lei ti ahem? mi pakhat
bep longal chu kuama a phai a um puai, jiachu Pathian a hi.

19 Thupiak haw chu la hia a pawm: Tual that kin, Thanghuai
kin, Gucha kin, Hek kin, Mi them kin, La nu leh la pa ja in,
tite hi, a tia.

20 I, ama chun a dawnhu a a kiangin, Lamkaihpa, jia thu
zosia chu ka neu apat ka jawm sek hi, a tia.

21 Jesun ama chu a ena, a hepi tan, a kiangin. Lam khat la
vat* hi; chiaila, la nei zosia zuak inla, pasete kiangin pe tan,
chutichun vana go nei la tin; chun, hung inla, ei juiin, a tia.

22 Amavang chu, jia thu jiaka chun a mel a hung dup huk

* sam, tasam ti-na hi.

tan, lungngaitakin a chiamang tahen; sum tamtak nei mi a
hijiakin.

Hausak Nan Mi Adal Thei Dan
23 Jesun, a en vela, a nungjuite kianga chun, Sum haute chu

Pathian gama lut haksa nan na e l a tia.
24 Anungjuite chun a thu gen chu mak asa ten ua. Jesu

vangin a dawnhu kit a, a kiangun, Chapangte haw! sum ging-
chate å din Pathian gama lut a haksa sek na e!

25 Mihausa Pathian gama a lut sangin, sangawngsau pin
bilhawma a lut then a bailam jawi, a tia.

26 Amau chun mak asa ma ma un, a kiangin, Ahi leh kua
ahem hukdam hithei ding? a tiu a.

27 Jesun, amau chu a ena, Jiachu mihing â din hi di gual ei
puai, Pathian å din bo hi guallo di ei puai: Pathian å din bangkim
hithei a hi ngalin, a tia.

28 Peterin a kiangin, Ngaitia, kei un bangkim nusiain ka jui
un, tin a han gen pan a.

29 Jesun timatakin ka gen la hiu, kuale keima jiak leh thu
pha jiaka, in ahem, unau ahem, unaunu ahem, nu ahem, pa ahem,
zi ahem, cha ahem, gam ahem, nusia ngam kheltha chu a
umpuai.

30 Chun, inte, unaute, unaunute, nute, chate, gamte leh
engbawl nate thuak tapo chun, kumtuang hinna hung tung di
khi tawh a leja nulodi kuama a umpuai.

31 Himalele, mi tamtak a masapena umte chu a nunungpenin
la umintin, a nunungpente chule amasapenin la umin nau, a tia.

Athi Ding Thu Jesun Agen Khawl Thumveina
32 Chun, Jerusalem hang chia dingin lampin a um un; Jesu

chu a masan; amau chun mak a sa ma ma un, a hun juite chun a
lau un. Chun, aman sawm leh panite chu a chuamin a puidawka,
Ngaitiam u, Jerusalem khua hang chia kik di i hiu;

33 Mihiam Chapa hi thiampu liante leh lekhasunte kianga
matsakin um ding a hin; amau chun, thi dingin a chunga thu
tanin ti un,

34 Jentailte kianga pian tin uh; amau chun, nuija siamnan
mangin ti un, chil sek khumin tin uh, vuan tin uh, thatin nau;
chun, ni thum nin tho kitna, tin, a chunga thil hung tung dite
chu a kiangun a genta.

Jakob leh Johan Thil Dawt Chu
35 Chun, Zebedai chapate Jakob leh Johan chun, ama chu a

hun naih un, a kiangin, Mihilpa, la kianga ka ni di tapo uh hi
lei hi piak ka nuam ui, a tiu a.

36 Chun, ama chun a kiangun, Nanguh din bang hipiak leng
la nuam awm? a tia.

37 Amau chun, a kiangin, La lopina a chun la changlama
pakhat la veilama pakhat ei chutsaka aw? a tiu a.

38 Jesu chun, a kiangun, La thil niu chu la hepuau a a hi.
Ka dawnna di hai chu la dawn thei ua ahem? ka baptis chan di
chu la chang thei ua ahem? a tia.

39 Amau chun, a kiangin, Thei e, a tiu a. Jesun, a kiangun,
Ka dawnna di hai chu dawn in lau, ka baptis chan dile chang
thei lau:

4o Himalele, ka changlam ahem ka veilama ahema a chut ding
chu keima piak di ei puan, a siampiakteu kianga piak di hi
jawn a, a tia.

Lopina Diktak Chu
41 Chun, mi sawm chiate chun jiachu ala hiatun Jakob leh

Johan chunga chun a lungdam paw ma ma jiangua.
42 Jesu vang chun amau haw chu a ko a, a kiangun, Jentailte

chunga thutan dinga a guat teu chu a chungun a kiletsak ma ma
sekun, a milianteu chun a chungun thu a nei talaw sek ui ti
la hiau.

43 Himaleh, nanguh laka vang hithei puana: kuale la lakua
lopi pen nuam tapo chu, la matchakun a um ding a hi.

44 Kuale la lakua lianpena um a nawp chun, mi zosia suak a
um ding a hi.

45 Mihing Chapa hial bawn jen leh kaitua dinga hung ei
puan, mi tamtak kitatna dinga a hinna pejaw dinga hung a hi
ngalin.

Mitthum Bartimai Hidamna

46 Chun, Jeriko ahung tungun; Jesu Jerikoa kipatin a
nungjuite tawh, mipi nasatak tawh a pawtin khutdaw mitthum,
Timai chapa Bartimai chu, lampama ala chu.

47 Nazaret Jesu ahi ti a hiat phetin, Jesu David chapa, ei
lungsiatin, tin, a kikota.

48 Mi tamtakin thip dingin a vau un, himaleh ama chun,
David chapa ei lungsiatin, tin, a kiko ngei jaw diaka.

49 Chun, Jesu chu a ding tan, Ama chu hun ko ta un, a tia.
Chun, mitthum chu a koa, a kiangin, Lungmuang takin um inla,
tho in, a ko hi, a tiu a.

50 I, ama chun a puan a paiha, a tho a, Jesu kiangin a chia ta.

S1 Chun, Jesun a machu a dawnhu a, a kiangin, La chunga
bangtia ka bawl la nuam em? a tia. Mitthum chun a kiangin,
Rabboni, mu thei ka nuam hi, a tia.

52 Jesun, Chia tan, la ginna hi la dampi a hi, a tia. Chun, a
mu thei kawm tan, lampi chun Jesu a juita.

BUNG II

Jerusalema Jesu Chawihawia Alut Thu

i CHUN, Jerusalem khua a tun kuanin, Oliv tanga Bethphage
leh Bethani khaw kiang a tun un, a teldawte laka mi pani a sawla,

2 a kiangun, La majawnua khua a sawn chia unla; la hang lut
leh lutlo un sabiltung no kihen kuama la chuan ngailona va mun
la ti un; jiachu sut unla hun kaih un.

3 Kuanle, jiakha bangdi la tiu a hem? a tiu leh, Lalpan a dawi
a hi, hun kawikit vakina, a tii, ti un, a tia.

4 Chutichun, a chia tau a, kawtjinga kawtkhak pawlama sa-
biltung no kihen chu ava nuu a, a sut tau a.

5 Jiataka ding kuate ahem chun, a kiangun, Sabiltung no
kha bangdinga la sut uh a hem? a tiu a.

6 Amau chun, Jesu gen guala guala khan a kiangun a gen
ta ua, chun a chiau a phal ta ua.

7 I, sabiltung no chu Jesu kiangin a hun kaih un, a chunga
chun a puanteu a phau a; chun, a hunga a chuangta.

8 Chun, mi tamtakin lampi chun a puan a phau a; midangin
sawlpa a sat ua, a pha tau a.

9 Chun, a malama chiate leh a juitute chun.
Hosanna,
Lalpa mina hung chu a vangphai;

Io Gam hungtung di i Pa David gam chu, a vangphai;
Chungnungpena khin Hosanna, tin, a kiko tau a.

II Chun, Jerusalema, biakin a chun ava lut a, bangkim a etvel
jaw chun, nitaklam le a hi tan, a pawt a, sawm leh panite tawh
Bethani chun a chia tau a.

Theichang Kung Galo Chu
12 Chun, a zingin Bethani khua kipat a pawt nungin a gil a

kialta.
13 Chun, theichang kung daw nei gamlataka um a han mu-

tan, A ga ka mu khak leh, tin, a va chia in; a va tun chun a dua
bep longal chu bangma a mu tapuan; theichang ga phat le a hi
paw himin.

14 Chutichun, Jesun thing chu a ho tan, Tukipat kumtuangin
kuaman la ga ne ta him him kiu hen, a tia. A teldawte chun
jiachu a hiau a.

Jesun Temple Asuk Thiantho Thu

15 I, Jerusalem khua chu a hung tungun, Pathian hona ina
ava luta, biakina thuamphua zuakte leh chawte chu a deldawka;
dangka thengte dawkante leh vakhu juakte chutphate chule a
sawtpai piaka;

16 chun, Pathian hona ina chun kuaman thuamphua a cha-
widaw then u chu a phai tapua.

17 Chun, a kiangun, ka in chu nam zosia å din pauchapna in
tin nau, tia, sut hilo a hem? Nanguh phil mangte kula la mang
mai un, tin, a hilta.

18 Chun, thiampu liante leh lekhasunte chun jiachu a hiatun,
ama a kichat jiakun a sukman theina di dan a hawlun; mipite
zosia chun a thuhilna chu mak asa ma mau a.

19 Nitaklam a hung hi chun Jesu leh a teldawte chu khawpi
kipatin a pawtdawk tau a.

Ginna Thil Hitheina
20 Chun, zingkala a chia phet uh chun theichang chu a zung

tianga keugawpin a mu tau a.
21 Chutichun, Peterin a hun hedawk kit a, a kiangin, Rabbi,

entia, theichang kung pausia la law kha a keugawp tai, a tia.
22 Jesun a kiangin, Pathiana ginna nei un.
23 Timatakin ka hil la hiu, kuanle jia tang kianga hin, Ki-

chawn inla tuisuagiata paiin umin, tia, gingla lohial leh tung-
ngeina ti gingcha tapo chun mun nau.

24 Jiajiakchun ka ti la hiu, bangkim pauchapa la ni tapo uh
chu, a musan kingai unla, chutichun mun lau.

25 Chun, pauchap dinga la din tak phet uh leh kua chung ale
thubuai bang ahem la nei uh chun ngaidam un; vana la Pau
inle la sukkhialna teu chu a ngaihdamn theina dingin, tin, a
dawnhu a.

26 Amabo chu la ngaihdam lo uh lelh la Pau vana min le la
maw nau ngaidam diak puan a, a tia.

Jesu Thuneina Adawt Nau

27 I, Jerusalem khua chu a tung kit un; Pathian ho ina a chia
lai takin thiampu liante, lekhasunmite, upate chu a kiangin a
hungun, a kianga chun, Kua thun ahem jiahi la bawl?

28 Jiate hi bawl dingin kua ahem thupia? a tiu a.

29 Jesun a kiangun, Kenle thu kam khat dawng ingka; ei hil
unla; chun, kenle kua thu ka bawl ahem gen ingka.

30 Johanin a baptis kha vana mi thu ahem, mihing thu? a tia.
31 A kingaihtua un, Vana mi thu i tiu chun, Bang dinga a thu

la taksang puau vem? ei tiven tin.
32 Mihing thu, timai di i hiu vem chu? a tiu a. Mipite chu la

a lau ngalun, mipi zosian Johan chu Ihiamgau tak hin a ngai
ngalun.

33 Chutichun, Jesu chu a dawnhuu a, Ka hepuau, a tiu a,
Jesun le a kiangun, Kenle kua thu jiahi ka bawl a hem gen diak
puangka, a tia.

BUNG 12

Grep Huan Khaikhin Thu
i I, khaikhin thun a kiangun a gen tan, Kuan ahem grep

huan a siamin, palin a umin, grep sukna ding khuk a choa, in
sangtak a sa, a lovengte kiangin a thaw a kilaw dingin a pian,
gam danga a chia ta.

2 Chun, a law phat phe ta chun huana a ga chu a chan di la
dinga chun huan vengpa kianga la dingin suak pakhat a sawlta.

3 Jia mipa chu ala man ua, a vuau a, khut ngawnin a chiasak
tau a.

4 Chun, suak dang a kiangun a sawl kit a; jia chule a lu a su
liamun, jachat um takin ala bawl tau a.

5 Suak dang a sawl kit ngenin, jiapa chu ala that tau a. Suak
dang tamtakle a khenkhat ala vuau a, a khenkhat ala that ua.

6 Chutibepa chun, chapa dawihumtak pakhat bep a nei tan,
Ka chapa hi la ja nadi a puau vem, tin, ama chu a nunungpena
chun a kiangun a sawlta.

7 Himalele, lovengte chun, Jia mipa hi golua dipa chu a hi;
that hitiu khai; chutileh a golua ding tapo chu ei å himai ding a
hi, a kitiu a.

8 Jiaphet chun, ama chu a man tau a, a that ta un, grep huana
kipatin a paihdawk tau a.

9 Ale, huan neipa chun bangtin a hun bawl ta diam? hung
intin huan vengte hun hibei intin, huan chu midangte pe tan a.

10 Jia Pathian lekha thu hi la tiam puau a ahem?
In bawlte suang dawilo kha,
Jia ngei chu a kila suang panna nei pentak a hung hitai.

II Jiachu Lalpa bawl a hin,
I mit mu un a mak a hi, ti hi, a tia.

12 Jiaphet chun, ama chu mat a guau a, himaleh mipi chu a

lau un; jia khaikhin thu chu amau haw dem nan a gen a hi ti a
hengalun: chun ama chu a nusiau a, a chiamang tau a.

Kaisar Kianga Sechawi Piak Thu Adawtnau

13 Chun, a thugen apat man dingin Pharisaite leh Herod
lawia mi kuate ahema kiangin a sawl ua.

14 Amau chu a hung tunun, a kiangin, Mihilpa, mi diktak la
hin, khawksak diak la nei puai ti ka hiau, kuama thet diak neiloin,
ti tak takin Pathian lampi thu la gen sek a hi; Kaisar kianga
panchi piak hi dan ahem danlo?

15 Pe di ka hiu vem pelo di? a tiu a. Ama chun a chitkam
jiau chu hian, a kiangun, Bangdinga ei jeet la hiu vem? Makhai
hun la tiam un, la en tiam ka, a tia.

16 Chun, a hun lau a. Ama chun, a kiangun, Jiahi kua lim
leh kua min a hem? a tin. Amau chun, Kaisar, a tiu a.

17 Jesun, a kiangun, Kaisar thil chu Kaisar kiang pia unla,
Pathian thil techu Pathian kiang pe ta unla, a tin. Jiaphet chun
mak asa ma ma tau a.

Thawkitna Thu Adawtnau

18 Chun, Sadukaite, thawkitna a umpuai tite chu, a kiangin
a hungua, thu a dawngua.

19 Mihilpa, Mosin, Kuanle a unaupan cha neiloin a zi thisan
taleh a unaupa chun a zi chu lua in a naupa å din chi a suan
piak di a hi, tin ei jiak piak hi.

20 Tun, sal sagi a um un; a upapenin zi a neia, suan beiin
a thin.

21 Chun, a panina chun a luaa, suan bei man a thi kita; a
pathumna chun chutima chun.

22 Chutichun, sal sagite chu suan him him neiloin a thi ta un.
Anunungpenin numei chule a thi ta.

23 Thawkit ni phet leh kuapen zi chu a hita diam? tin, a
dawngua.

24 Jesun, a kiangun, Jiajiak hi hilo ahem, la ngaih khial sek
uh, Pathian lekha Thu leh Pathian thilhitheina la hiat lo jiakun?

25 Mithi lak apat a thawkit un nupi pawsal kicheng tapuan tin
uh, vana vansawlchakte gual hijaw di ei tau.

26 Chule, mithite kaithawa a umdi thuu chu-Mosi lekhabu
chun, Chimbuk thu a khan, Pathianin, Kei Abraham Pathian, Isak
Pathian, Jakob Pathian ka hi, tia a ho dan kha la sim puau a
ahem?

27 Ama chu mithi Pathian a hipua hen, mihing Pathian a
hijawi; la ngaikhial nasa ma mau a hi, a tia.

MARKA 12

Thupiak Lopipen Adawtnau

28 Chun, lekhasunte laka mi pakhat a hunga, a kinial uh chu
ala gnai jinga, Jesun amauhaw chu phatakin a dawnhui ti a hiatin,
a kianga, Thupiak zosia laka khawipen hi ahem a lopipen? tin,
a dawnga.

29 Chun, Jesun a dawnhua. A lopipen tak chu jiahi a hi.
Isarael haw ngaitiam u. Lalpa i Pathian chu Lalpa pakhat bep
a hin.

30 Lalpa i Pathian chu La pilna zosia leh La thagau zosian,
La lunggil zosian, La hatna zosian la hepi di a hi, ti hi.

31 Azawma chun jiahi a hi, Nangma la kilungsiat gualin la
vengte le la lungsiat di a hi, ti hi. Ziasanga thupiak lopizaw him
him hi a umpuai, tin a dawnhu a.

32 Chun, lekhajiakpa chun a kiangin, Ahi ngut e, hotupa,
Ama chu pakhat bep a hin, ama lochu kuama dang a umpuau.

33 Chun, ama chu lunggil zosian, hiatna zosian, hatna zosia
hepi a, eima i kilungsiat guala vengte hepi chu, halman kitha-
wina piak sang inle a pha ma mai, ti hi la gen dik ma mai, a tia.

34 Chun, ching-pil takin a dawnhui ti Jesun a mu in, a kian-
gin, Pathian gam chu la gamlat tapuai, a tia. Jianunga chun
kuaman thu him him a dawngngam ta puau a.

Krista David Chapa Chu

35 Chule, Jesun Pathian ho-ina thiam a kisinsak laiin a
kiangun, Krista chu David Chapa a hi ti lekhasunmiten bangti-
dana gen sek a hiu vem?

36 David ngeiin, Thagau Thiangtho in,
Lalpa chun ka Lalpa kiangin,
Ka changlama chu tan,
La galte la kengphek nuaia ka kawi masangsia chu, a tia.

37 Dasvid ngei inle ama chu, Lalpa, a tin, khawilaka a chapa
hingai di a hem? tin, a dawnhu a. Chun, vantang haw chun a
thu chu kipak takin a ngai ua.

Lekhasunmite Laka Chingthei Dinga Ahilna

38 Chun, a kihilnau chun, lekhasunmite laka hin chingthei
un, amau chun puanak chual aka khawlai len a nuam sekun,
kaithiala chibai buk tawh,

39 chun, kikhawpna ina chutpha phapen tak leh gualnawp
ankuangate mun phapen a kal sek ua.

4o Meithai sum a ne sekun, nautang thepna dingin sawt tak

tak a pauchap sekun, jiate haw chun thiamlo chang nasa diak
nau, a tia.

Meithai Thilpiak Thu

41 Chun, thawlawm bawm jawna chun a chu, thawlawm
bawma mipite dangka khum dan chu a en zinga, mi hausa tam-
takin tampi pin a kawi un.

42 Chun, meithai genthei tak a hunga, sum-dangka muja pani
a kawia, jiachu paisa khat hu a hi.

43 Jesu chun a teldawte a koa; a kiangun, Timatakin ka gen
la hiu, thawlawm bawma khete haw zosia sangin zia meithai
gensetak hin a khe tam jawi.

44 Jiate haw zosia hin a neival uh a kawi uh a hin, ama vang
hin chu, a dawilai tak a nei sun sun, a kitodelna dipen tak chu
a piak a hi, a tia.

BUNG 13
Jesun Khawvel Tawp Ding Thu Leh Temple Siat Ding Thu

Agenlawkna

i CHUN, Pathian hona in apat a pawtdaw petin, a teldawte
laka mi pakhatin, a kianga, Lamkaihpa, entia, a suang leh a inte
a lopi sam el a tia.

2 Jesun a kiangin, Jia in nasatakte hi la mu maw? sukchip
loa suang kithua him him ziatakahin um puana, a tia.

3 Chun, Oliv tanga Pathian hom jawna a chut laiin, Peter te,
Jakob te, Johan te, Andria te chun a kiangin,

4 Jiate chu bangtik Ich a hung um diam? Jia josia chu a tun
di phet Ich teptena bangahem um di? e hilin, tin, a gukin a
dawngua.

5 Jesun a kiangun, Kuaman a thep thei lona dingun ching-
kivengun.

6 Mi tamtakin, Krista chu ka hi, tin, keima min kisalin hung
in tin uh, mi tam tak themin nau.

7 Chun, kido thu Ich kido thuthangte la hiat tak uh Ich lung-
kham ki un; ziachu hung tung di him a hi; amavang tawpna chu
la hinai tadi puan a.

8 Nam chuam Ich nam chuam kidoin tinuh gam chuam Ich
gam chuam kidoin tinuh mun chuam chuama lin kilingintin;
kialte umin tin. Jiachu nauvawp kipatna a hi.

9 Himalele, ching-kiveng ta un; vaihawmniite matsakin tinuh;
kikhawpna in ate vuan tinuh; keima jiakin Iamkaihte Ich hausate
man amau haw hiatsakna dingin la dingin lau.

10 Chun, Chanchin Pha hi nam zosia kianga gen masak
ding a hi.

11 Chule, a pui ua a matsak phat takuh leh, Bangahem ka
gen di tin, ngaihtua khawl ki un; a hun tapo a chun a hiatsak
tapo uh chu, zia ngei chu genjaw un; a gendi chu nanguh hilo
di la hi ngalun, Thagau Thiangtho hijaw di a hi.

12 Chule, tha dingin unau leh unau kimat tuasakin tinuh,
pan le a chapa matsakin tin; chaten le a nu leh pa teu do in
tinuh, thasakin nau.

13 Keima min jiakin mi zosia muda hin lau; himaleh a tawp
tianga thuak ngapcha tapo chu, jiapa ngei chu hukhinin um in a.

14 Himalele sumangthaipa kidakum Danial gen chu a dinlona
dinga ding la mu tak uh leh, (a tiam tapoin a umdan he ta hen)
jiatak phet chu leh Judai gama umte chu tang ate taimang uh hen:

15 Chun, inchunga um chu kum tha kihen, a insunga thu-
amphua la dinginle lut diak kihen.

16 Chun, loa um chu a puan la dingin nungkik diak ki hen.
17 Jia nite chun nauvawpte leh nausen neite dingin a chunguh

gikna!
18 Chun, la jamna dinguh chu phalbi laitak a hilona dingin

pauchap un.
19 Jia nite chu gentheina ni hidi a hin, jiaguala nasa him him

chu Pathian siam leichung umtil apat tutiangin ala um ngai pua
hen, bangtik nin le um kik diak tapuan a.

20 Chun, Lalpan jia nite chu hichawm da vang leh mihing
him him damin pawt puannau; himalele, mi teldawte jiakin nite
chu a hi chawmta.

21 Chun, chuti phat chuleh, kuanle la kiangun, Entia! Krista
chu jiahin a um hi, ahem, Entia! jiasawn, ahem a tiu chun,
taksang ki un:

22 Krista lemte leh thiamgau lemte hung pawt di a hingalun,
jiate haw chun teptena leh thilmakte bawlin tinuh, thei vang
leh, teldawte natiangle a thep theina dingun.

23 Nanguh vang chu ching-kiveng un, ngaitiam u, bangkim
ka genlawk la hitau hi.

24 Himalele, jia ni, jia da umna huna chun, ni sukthimin um
in tin, tha vak tapuan tin,

25 vana aksite hung kethan tin, vana thilhitheina umte chu
suklinin umna.

26 Jiaphat chuleh Mihing Chapa chu thilhitheina lopi tak
tawh sum chunga hung mun nau.

27 Jiaphet chule vansawlchakte chu sawlintin, a teldawte chu
kawl killi apat-leitawp apat van tawp tiangin lakhawmin a.

MARKA 13, 14

Kigin Jing Aphatmaw Dan

28 Tun, theichang kunga hin khaikhin thu tiam un: A mit
a hung sela, a dua a hung no chun nipi a naitai ti hia un:

29 Jiagualma chun nangunle, jiate chu a hungtun la mu phet
uh leh ama chu a naitai, kawtkhak bul ngeia a um ti hia-un.

30 Timatakin ka hil la hiu, zia josia chu a tun masangsia tulai
khangthakte hi mangthai puan nau.

31 Lei leh van mangthai intin, ka thu vang mangthai puan a.
32 Amavang, jia ni leh dak thu chu Pa bep lo chun kuaman,

vana, vansawlchak tenle, Chapan le a hepuai.
33 Ching-kiveng unla, kiging jinga umin pauchap jingun; a

phat di chu la hepuau.
34 Mi a in nusia a, a suakte chu thu neisaka, a nasep dinguh

pechiat a, kawtkhak ngakpa le kigin di thu pe diama, gamlataka
zin mangkei gual a hi.

35 Chutichun, kiging jingin um un; inneipa hung di phat chu,
nitaklam ahem, zana ahem, akkhuan ahem, zingkal ahem a hidi
la hepuau:

36 Chutilochun, hung phutin tin, ipmu nalaiin hun huam
khan a.

37 Chun, la kiangua ka gen hi mi zosia kianga gen ka hi,
kiging zingin umta un, a tia.

BUNG 14

Jesu Tha Dandi Angaihtuau

I CHUN, ni ni nunga chun Chiakan Kut leh Thawi panglo
ankuang upna umdi a hin; thiampu liante leh lekhasunte chun,
ama chu zawlthepa mat asuklup theina di dan a hawl a hawl ua.

2 Himalele, Kut sung chu hiki hen, chutilochun mipi laka
buaina hung um pal khan a, a tiu a.

Sathau Gimtui Numeiin Jesu Anuna

3 Chun, Bethani khua, phak Simon inah a um pet a, ankuang
a up petin numei pakhatin alabasta bawma spiknard mantam
tak leh gimtui tak chu a hun chawia, a bawm chu a hikeka, a
luchunga a buakkhumta.

4 Jiajiakchun, mi khenkhat chu a lungna tau a, Bangdinga
thau gimtui hi a himan mai mai a hem?

5 Jia sathau hi makhai jathum sanga tamjaw zawka, Migen-

theite kianga piak thei a hingalin, a tiu a. Chutichun a chunga
a phun phun tau a.

6 Jesu vang chun, Bangma law ki un; bangatia la sukbuai uh
ahem? ka chunga hin thil phatak a ti a hi.

7 Migentheite chu kumkhuan la kiangua um a hiu a, la nawp
phat tapo un amau chu la hepi thei ngalun; keivang chu kum-
khuan la kiangua umdi kei puan.

8 Ahithei kham kham a hi ahi; ka taksa hi vui dingin ala nu
khawl a hi hilam.

9 Tichun, timatakin ka hil la hiu, khawvel zosia khawi ale
Chanchin Pha a genna tapo ua zia numei thilhi hile ama hiat-
zingna dingin genkhawm pek zingin nau, a tia.

Juda Isakariot Gitlo Dan Chu

io Chun, Juda Isakariot, sawm leh panite laka mi pakhat
khan, Jesu chu a kiangua a matsak thei nan thiampu liante kiangin
a va chia a.

II Amauhaw chun a hiat phetun a kipak ten ua, dangka
piang kau, tin a tiam tau a. Chutiphet chun, a matsakna ding
dan kitup a hawlta.

Jesu ngeiin Ateldawte Laka Mi Pakhatin Amatdi Agenna
Leh Ankuang Nunungpen

12 Chun, vaithum thawi panglo ni, ni masapen, Chiakan
Kutab elam no a tha sek nau a chun, a nungjuiten a kiangin,
Chiakan hiatzingna ankuang la nek theihna dingin khawiah a
hem va siam le ung la nawp? a tiu a.

13 Chutiphet chun, a teldawte laka mi pani a sawla, a kiangun,
Khawpi valut unla, jiachun pawsal tuibela tui pun la kituakpi
intin; ama chu zui un.

14 Chun, a lutna tapoa, zia inneipa kianga chun, Hotupa
chun, ka teldawte tawh Chiakan hiatzingna Ankuang ka nekna
ding, maljin pindan chu khawiah ahem? a tii, ti unla.

15 Chutichun, ama ngei chun pindan chungnung liantak,
thuamphua umsa, siamjawsa, etsakintin, jiataka chun ei uh å
din hun bawlun, a tia.

16 Chutichun, teldawte chu a chia tau a, khawpi chun ava
lut ua, a kiangua a gen gual gualin a muu a; Chiakan Ankuang
chu a bawl tau a.

17 Chun, nitaklama chun, ama chu sawm leh panite tawh a
vachia tau a.

18 Chutia, ankuang a up ua, a nek petun, Jesun, Timatakin

ka gen la hiu, La lakua mi pakhat ka kianga an ne ngei hin, ei
matsakin a, a tia.

19 Chuna a lungngai ma ma tau a, pakhat khatin a kianga,
Keima ka hem? a ti chiat tau a.

20 Jesun a kiangun, Sawm leh panite laka mi pakhat, kuanga
ei dia pipa hi a hi.

21 Mihing Chapa hi a umdan a ziak gual uh khan chia di a
hi: himalele, Mihing Chapa matsakdipa chung chu a gik hi! Zia
mihing chu pianglo leh le ama å din phajawn a, a tia.

Lalpa Anthiang Nunungpen
22 Chutia an a neklai uh chun, Jesun vaithum ala, vang-

phatna a piak jawin a phela, a kiangun a pia, La un; ziahi ka
taksa a hi, a tia.

23 Chun, hai a la kit a, kipak thu a genjawin a kiangun a pia;
a lengun a ne chiat tau a.

24 Chun, ama chun a kiangun, Ziahi ka thisan, mi tamtak å
dinga pawt di, thutep kithung chu a hi.

25 Timatakin ka gen la hiu, Pathian gama a thak ka dawn ni
a tun masangsia grep giu ga tui dawn tapuangka, a tia.

Ateldawte Jamjakdi Thu Agenkhawlna Leh Peterin
Aphatsanna Thu

26 Chun, la asak jaw un, a pawtdawk ua, Oliv tanga chun a
chia tau a.

27 Jesun a kiangun, La lengun lunghiloin la umsiksekin lau,
Belam vengpa chu sak ing ka ting, belamte chu kithechekin
tinuh, ti jiak a hin.

28 Hiamlele, ka thaw kit nungin Galili gamin la maangun
chiaingka, a tia.

29 Peter vang chun a kiangin, Alengun lunghiloin um leule,
keivang um puangka, a tia.

30 Jesun a kiangin, Timatakin ka gen la hi, Tuni hin, tujan
ma ma hin, ak nivei a khuan man, nangin thumvei ei phat inla,
a tia.

31 Amavang chun, huaisetakin, La thinaa chun thi di hial
hilengle phat him him puangka, a tia. Jiagualma chun at ichiat
tau a.

Gethsemane Huana Jesu Pauchapna

32 Chun, Gethserr ane, a tiu mun chu a tungun; chun ama
chun, a sawlchakte kiangin, Ka pauchap sungsia jiataka hin la
chu ta un, a tia.

33 Chun, Peter te, Jakob te, Johan te chu a pui a. nasatakathavaiin ala lungkham ta ma mau a.
34 Chutichun, a kiangun, ka lungthim a lungngai ma ma hen,thipi thei hial khawp a hi; jiataka hin um unla, kiging jingun,a tia.
35 Chun, malama neucha a va chiaa, leia a khupbawka, bawlthei hita veleh, ya hun chun ama pel thei dingin a pauchapa.36 Abba, He pa, bangkim la hi theia, jia hai hi ka kiang apatlachawnin; amavang kei thu hiloin, nangma thu thu hijaw tahen,a tia.
37 Chun, a hunga, amauhaw chu ipmun a hun mu tan;Peter kiangin, Simon, la ipmu a hi maw? Hun khat sunglekiging jingin la um thei paw maw? a tia.
38 Thepna la lut lona dingun kiging jingin pauchap ta un.Thagau vangin a ngapcha, taksa vang chu a hatlo a hi, a tia.
39 Chun, a vachia kit a, a thu gen ngaima genin a pauchapkit a.
4o A hung kihei kita chun amauhaw chu ipmun a hun mukit a, a imutuh a suak taluan; dawnhuna danle a hepuau a.41 Chun, a hung kik thumveina chun, a kiangun, Tunvangipmu unla chawl ta un! A huntai; a hun chu a hung tungtai;ngaitiamu, Mihing Chapa hi nigilote khut a matsak di a hiu.42 Tho unla, chiai tiu; en tiam u; ei matsak dipa chu a hungnaih tak hi, a tia.

Iskariotin Jesu Achawpna

43 Chutia, thu a genlai takin, Juda, sawm leh panite laka mipakhat chu, a hung tung kawm tan, ama tawh kigual chunthiampu liante leh lekhasunmite leh upate kiang apat mipite,chemsau leh khetbuk kengin a hung tung tau a.
44 Amatsakdipa chun, Ka chawp pen pen chu ama hin a; manunla phatakin puimang mai un, tia, teptena di ala genkhawlsadiam a hin.
45 Chutichun, a tun phat phatin ama chu a juan ngal tan,Rabbi ! tin, a chawp ngawi ngawi ta.
46 Chun, ama chu a tu tan, a man tau a.
47 I, a kianga dingte laka mi kua ahemin a chemsau a juk-dawka, Thiampu lianpen suak chu a sata, a bil a satthak piaka.48 Jesun, amauhaw chu a hoa, a kiangun, Chemsaute, khet-bukte kengin gucha man di gualin, ei man dingin la hung pawtuh a 

um maw?49 Pathian biakina nisinin nanguh hilin ka um seka, lei man

puau a: Himalele, Pathian Lekha thu chu a hung tun theina di
a hi hi, a tia.

50 Chun, a lengun ama chu a thathawt tau a, a taimansan
siksek tau a.

51 Chun, tangval kua ahem puan maîngat bep silin, ama chu
a juia; chun, jiapa chu ala man ua:

52 Himaleh a puan maingat sil chu a taisana, ngawnchangin
a taimangta.

Thiampu Lianpen Kianga,Jesu Aheknau

53 Chule, Jesu chu Thiampu Lianpen kiangin a pui tau a;
Thiampu lalte, upate, lekhasunmite zosia le a hung kikhawmua.

54 I, Peterin gamla apatin ama chu a juia, Thiampu Lianpen
intual tiangin; suakte laka meilum awiin a chu ta.

55 Chun, Jesu a tha theina dingun thiampu lalte leh vai-
hawmte zosia chun ama hekna a hawl ua; a muthei puau a.

56 Mi tamtakin juau in a hek ua, himalele, a hekna thuu chu
a kituak theilo hiala.

57 Chun, kuate ahem a dingun, zuauin a hek ua,
58 Jiapa hin, Jia Pathian hoin khuta sak hi phiang ka ting,

ni thum sungin hoin dang, khuta saklo sangka, a ti ka hiau,
a tiu a.

59 Himalele, chutichunle a hekna thuu chu a kituak thei
diak pua.

60 Chun, Thiampu Lianpen chu a laia a ding dawka, Jesu
kiangin, Bangma chan la dawnhu paw maw? Jiate hekna hi
bangtidan ahem? tin, a dawnga.

61 Ama vang chu a thip keia, bangmachan a dawnhu puai.
Thiampu Lianpen chun a kiangin, Krista, Maljawl, Chapa chu
la hem? tin, a dawngkita.

62 Jesun, Hi e; Mihing Chapa hi Thilhitheina changlama chu,
van sum laka hung la mudi la hiu, a tia.

63 Chun, Thiampu Lalpen chun a puan a bawtekin, ei hiatpi
dang bang ngai tadi i hem?

64 Pathian a gensiat jia la, la he tau a; bangtin ahem la ngaih
uh? a tia. Chun, a lengun thi takin a guat ua.

65 A khenkhatin ama chu chil a sekkhum pai un, a mai a
tuam un, a nam un, a kiangin, Thiamgaupa, Genin, a tiu a.
Chun, suakte chun a tuk kawmun a beng jawt jawt ua.

Peterin Jesu Thumvei Aphatna
66 Chun, Peter chu nuai lama intuala a um petin Thiampu

Lianpen matchakpa chanu pakhat a hunga:

67 Peter meilum awi chu a mu, a ena; nang hile Jesu Nazareth
mi kianga um kha la hi hilam, a tia.

68 Peter chun, La thugen chu ka helo hial jiang hi, a ngaihna
him himle ke hepuai, tin a phat tan. Chun, sumkula ava pawt a;
tichun, ak a khuangta.

69 Chun, nungak chun a mu kit a, a kianga dingte kianga
chun, Jiapa hi a lakua mi a hi, a ti kika.

7o Himalele, a phat kit ngena. Chun chawmkhat a hijawin a
kianga dingte chun, Peter kiangin, A lakua mi ngei la hii, Galili
gama mi la hi ngalin, a tiu a.

71 Amavang chun, Zia mihing la gen uh chu ka hepuai, tin,
hansia kilawin sia a samta.

72 Chun, akkhuan niveina chu a khuang kawmta. Peter chun,
Jesun a kianga, Ak nivei a khuan man nangin thunvei ei phat
inla, a ti thu kha a hedawk kit ta. Chun, ziachu a ngaihtuain
a kapta.

BUNG 15

Pilat Ma Jesu Adinna

1 CHUN, zingkal phat phatin thiampute chu upate tawh
lekhasunmite tawh vaihawmte zosia tawh a kiho un, Jesu chu
a kan un, a pui un, pilat kiangin a pe tau a.

2 Pilat chun, a kiangin, Judate lal la hi em? tin, a dawnga.
Ama chun a kiangin, Hi e, tin, a dawnhu a.

3 Chun, thiampute chun thu tamtakin a hekun; himaleh
bangma chan a dawnhu puai.

4 Chutichun, Pilatin a dawng kit a, a kiangin, Bangma chan
la dawnhu paw maw? Ngaitia a hekna jojai piu hi! a tia.

5 Jesu vang chun bangma chan a dawnhu ta puan; Pialt chun
mak a sa ma ma a.

6 Chun, Pilatin nunnawp ni leh suangkul ngak pakhat a dawt
tapo uh chu a thadawk seka.

7 Chun, mi pakhat Barabbas a tiu chu, gitlo bawlte laka chun
kanin a uma, jiate chun helna* a chun tual a that uh a hi.

8 Mipi chu a chiato tau a, amau â dinga a bawlpiak sek guala
hidingin a dawn tau a.

9 Chun, Pilatin a dawnhu a, a kiangun, Judate lal hi thadaw
piak leng la nuam diam uh? a tia.

1o Thiampu lalten mitthipna jiakin a hun pui uh ahi ti a he
ngala.

* gitlo bawlna.

11 Himalele, thiampu lalten mipihaw chu Barabbas thadaw
piakjaw dingin a la til khau ua.

12 Chun, Pilat chun, a kiangun, Judate lal la tiu hi bang ka
law tadiam aw? tin, a dawnhu kit a.

13 I, amauhaw chun, Kros a khenden tan, tin a kiko kit ua.
14 Pilat chun, a kiangun, Bangatia em? Bangahem a hikhel?

a tia. Himaleh amauhaw chun, Kros a khenden tan, tin a ha
kiko diak ua.

15 Chun, Pilatin mipihaw suklungdam a nuama. Barabbas
chu a thadaw piaktan; chun, Jesu chu a vawkjawin Kros a khet-
den dingin a pe ta.

Sepaiten,Jesu Nuija Bawlna Amatnau
16 Chun, sepaite chun pal kiupna sung Pratoriam a tiu

vachun, ama chu a puilut un, a lawi ua mi po po a kokhawm ua.
17 Tichun, puansan a silsak un, linglukhuk a phek un, a

khuksak ua.
18 Chibai, Judate Lal, tin chibai a buk tau a.
19 Chun, a lu a chun luangin a vuau a, chil a sekkhum un,

khiangkhoin chibai a buk ua.
20 Chule, nuija bawlna amatjaw un, puansandup chu a lip-

thau a, ama puan a silsak kik ua, kros a khetden dingin a puidawk
tau a.

21 Chun, mi vakvel pakhat, Simon Kurini khua um Alek-
sandar leh Rufa pa chu, gam lam apat hung chu a kros putpi
dingin a man ua.

Jesu Khetdena Aumna
22 Chun, Jesu chu Golgotha muna a pui tau a, jiachu, Lugu

mun tina a hi.
23 I, a dawn dingin uain murra tawh kihel a piau a, himaleh

ala nuam pua.
24 Chun, kros a chun a khenden tau a, a chan chiat dinguh

hiatnan phun sanin a puante chu a kihawm ua.
25 Jesu a khetdenuh chu vaiham laitak a hi.
26 Chun, a heknau lekha chu a chunglama a jiak ua, JUDATE

LAL, tin.

27 Chule, ama tawh kiguala chun, gucha pani a khenden un,
a changlama pakhat, a veilama pakhat.

28 Pathian lekhabun, Ama chu migilote tawh simkhawmin
umina, ti hi a guitunna dingin.

29 Chun, mi chiatua tapote chun a lu a thingun, Ehei! Pathian
hoin phia ni thuma sa kikpa,

30 Kihidaminla, kros apat kha hung kum tanla, tin a engho ua.
31 Jiagualma chun thiamou lalte chun, lekhasunmite tawh,

amauhaw laka enghoin, Midang bawn a hidam seka, ama la
kihidam thei loa;

32 I muu a i taksan theinan, Krista, Isarael lal chu, tuhin
kros apat chu hung kum tahen la, a tiu a. Chun, ama tawh a
khetden piteu chun le ama chu a gaih ua.

Jesu Laicha-na

33 Chun, nitak an nek phat a hung hi chun, sawm lam len
kikhel tiangin nisa a hung thim suakta.

34 Chun, sawm len kikhel phat vela chun Jesu chu aw ngaih
takin Eloi, Eloi, lama sabakthani? tin a kiko dawka, jiachu, Ka
Pathian, Ka Pathian, bangatia ei nusia la hem? tina a hi.

35 Akianga ding khenkhatte chun, jiachu a hiatun, Ngai-
tiam u, Elija a ko a hi, a tiu a.

36 Chun, mi pakhat a tai a, spanj uain thuka dia dimin, mawla
a taka, a han dawn saka. Hum tahen, ama latha dingin Elija a
hung em en tiam hitiu, a tia.

37 Chun, Jesu chu aw ngeitakin a kikoa, a lai a chatta.
38 I, Pathian hoina puanjak chu a chunglam apatin a nuailam

tiangin a hung ek suakta.
39 Chun, a majawna sepai jakhat laka lamkaipa ding chun a

thagau chutia a thasuak* chu a mu in, Jiapa hi Pathian Chapa a
hi ngei mai hi, a tia.

40 Chun, numeite le gamlataka thilin a um un; zialaka chun
Mari Magdalini te, Mari Jakob nau nu tawh Joses nute, Salom
te a pang ua.

41 Ziate chu Galili gama a umlaia ama juia, a naseppiak sekte
chu a hiu, numei dang tamtak Jerusalem khua ama tawh kitawnte
chu le a pangua.

Jesu Vuina Thu

42 Chun, nitaklam la a hi tan, kiginni a hijiakin, ziachu
Ummitni masanga ni hi a hi,

43 Josep Arimathai khuaa um, vaihawmtu jaum, Pathian
gam ngak zing mi a hin, a hungin, hangsan takin Pilat kiangin
a luta, Jesu luang chu a dawnta.

44 I, Pilatin chutia a thi kawm ziang chu mak asan, sepai
lamkaihpa chu a koa, a thina a sawt ta em ti a dawnga.

45 Chun, sepai lamkaihpa kama a hiat phet chun, a luang chu
Josep kiangin a pe ta.

* thasuak ti hi laicha ti-na tawh kibang a hi.

46 Chun, ama chun puan mal ngat a chawn, ama chu alathan,
puan malngat chun a tuama, than suang kikhuakkuaka a lupsak
tan, than kawtkhak chu suangin a sinta.

47 Chun, Mari Magdalini leh Joses nu Mari chun a lupsakna
chu a mujing ua.

BUNG 16

Jesu Krista Thawkitna

1 CHUN, Chawlni chu a hung bei chun Mari Magdalini te
Mari Jakob nute, Salom te chun, ama nu dingin a va chia thei
nan bang khat gimtuite a chawu a.

2 Chun, nisagi masapena, zing takin, nisua nungin, than chu
ava tungua.

3 Chun, than kawtkhak apat suang chu kuan ei lik chawn
piak dia aw?

4 a kiti laiun, a juk dak ua, suang chu kilik dawksan a mu-
tau a, a len ten ngala.

5 Chun, thansunga chun a lut ua, tangval pakhat puanvam
sil, changlam panga chu a muu a; a lungkham tau a.

6 Chutichun, ama chun a kiangun, Lungkham ki un; Jesu
Nazaret mi, a khetden uh kha a hawl la hituak ua; a tho kik tai;
ziatak hin a um nawt puai: en ta unla a lupsak nau hi!

7 Himaleh chia unla, a sawlchakte leh Peter kianga chun,
Galili gama la angun chia di a hii; la kiangua a gen gual ngei
khan, laitak chun mun lau, ti hilun a tia.

8 Chutichun a hung kithingua, a lungkham tak jiakun, a pawt
ua, than apat chun a tai tavang vang ua; a lau jiakun kuama
kiangin bangma a gen puau.

9 Chun, nisagi ni masapen jingin a thaw kik chun, Mari
Magdalini, a sunga pat thitha pasagi a nawdaw piak kianga khan
a kilak masa pena.

10 Chun, ama chu Jesu umpi sekte kianga chun ava chia,
mithi ngaia a ka lai uh chu ava hil ta.

I i Himaleh amau chun a hing kika, mule a mui ti a he nau a,
a gen puau.

12 I, zianunga chun mi pani gam lam juana a chialai un; mel
chuam pun a kiangun a kilak kika.

13 Chun, amau chun sawlchak dangte kiangin ava gen kikua,
ama thu chu le a awi diak puau.

14 Chun, zianunga chun, an a neklai un sawm leh pakhatte
kiang ngeia a kilaka, a thawkik nunga a mute thu chu a ginchaklo
jiakun leh a lungthim khau jiak uh chun a jilgai ta.

15 Chun, a kiangun, Khawvel zosian chia unla, thilsiam zosiakiangin Chanchin Pha hi hilun.
16 A ginga baptisma chang chu hukdamin umina; a gingloa hile chu thiamlo changin umina.
17 Chun jia tepte nate hin a taksangte chun jui pekin a: Kamin thithate nawdawkin tinuh, pau thak ten pauin tinuh;18 Gulte khut in lan tin uh; thina gu bangle dawn leu lebangma ti puan tinuh; damlote chungin a khut kawih in tinuh,dampekin nau, a tia.
19 Chutichun, Lal Jesu chun a kiangua thu a genjaw chun vanah puitoin a uma, Pathian changlama a hang chu ta.20 Chutichun, amau chu a chiadawk ua, gam tinin thu a gentau a, Lalpan amau chu a seppi a, a juite teptena chun thu chua hidet pek ua. Amen.



CHANCHIN PHA LUKA ZIAK

BUNG I

Thu-ma

i JIA thil i lakua hung tung, a til apat a mute leh thu ngaihtua
ten eimau haw ei gen gual khan,

2 mi tamtakin ziak a gaw tau a;
3 Jiajiakchun, Theophil phapen, a bul apat bangkim kichian

takin ka suiin, kijawm pekin nang din ziak lehing phan a, ka ti
a hi;

4 masanga thu a hil uh kha diktak a hi ti la hiat theina dingin.

Johan Baptispa Pian Ding Thu Genlawkna

5 Judai gam lal Herod a damlaiin Abia lawia mi a min Zakari
thiampu pakhat a uma; ziapa chun Aron suan laka mi zin a neia
a min chu Elizabet a hi.

6 A pani un Pathian mit-muin diktakin a um un demna beiin
Lalpa thupiak leh a dan zosia jawmin a um sekua.

7 Amavang Elizabet a chin jiakin cha a nei pua un, a pani un
upa tak a hi tau a.

8 Chun, jiagual hi a hin, a lawite hi dan gual guala Pathian
maånga thiampu a tawih vel laiin,

9 Lalpa biakinah lut leh bangkhat gimtui hal a chang.
Io Chun a gimtui hal laiin, mipi a lengun in pawlama a

pauchap ua.
II Chun, Lalpa vansawlchak pakhat bangkhat gimtui halna

maicham changlama dingin a kianga a kilaka.
12 Zakarin, a mu phetin a amtha tan, lauh le a lau ma ma.
13 Himalele, vansawlchak chun a kiangin, Zakari, lau kin, la

dawt kha a henai, la zi Elizabetin chapa hin piakintin, a min
chu Johan la sak di a hi.

14 Chun, nang limin kipakinla tin; ama a pianin mi tamtak
kipakin nau.

15 Lalpa mu in mi lian hin tin, uain leh ju him him dawn
puan tin; a nu sung apat himin Thagau Thiangthoin hung
dimin a.

16 Isarael suante tamtak Lalpa a Pathian kianglamun kihei
sak kikin a.

17 Chun, pate lungthim chu chate lama kihei sak dite, Lalpa
I18



å dinga mi la kisiamzo dinga Elija lungthim leh a thilhitheina
pun Lalpa malama chian a, a tia.

18 Zakarin, vansawlchak kianga chun, Ziachu bangtin ahem
ka hiat di? keila teksia ka hi tan, ka zi le teksepi a hi tan, a tia.

19 Vansawlchak chun a dawnhun, a kiangin, Gabriel, Pathian
maånga ding sek ka hin; a ho di leh, jia thupha chu gen dinga
hun sawla um ka hi.

20 Ngaitia, ka thugente, a hun taka hungtung di chu, la
taksan lojiakin zia thil chu a hung tun masangsia pauthei puanla,
a tia.

21 Chun, mipite chun Zakari chu a la ngak un, Pathian biakin
sunga a um sawt jiak chun mak asa ma maua.

22 Chun, a hung pawtdaw chun a kiangun thu a genthei
tapuan; biakina thagau kilak a mu a hi ti a he ta un; chun, a
kiangun umdanin thu agen tan, pautheiloin a um jing ta.

23 Chun, jiagual hi a hi, nasaepna phatbi chu a kim phetin
a ina a chia ta.

24 Jia nunga chun, a zi Elizabet chu a hung gai tan, tha nga
a kisel gun,

25 Mi kianga ka min selkhu nan Lalpan ei muin jiagual hin
ei hisak tai, a tia.

Jesu Pian Di Thu Genkhawlna
26 Chun, tha gukna a chun Pathianin Gabriel chu, Galili

gamak haw pakhat Nazaret a tiu a chun, a sawl tan, nungak
thiangtho pakhat,

27 jia nungak chu David suana mi a min Josep zi kham a hin;
nungak min chu Mari a hi.

28 I, vansawlchak chu a kianga a lut a, Chibai? Guatchuam!
Lalpa la kiangin a um hi, a tia.

29 Zia thugen jiaka chun a amthasan jiang tan, Bangtidana
chibai lei buk a hem? tin, a kingaihtuau a.

30 Chun, vansawlchak chun a kiangin, Mari, lau kin; Pathian
ngaitua lam tak la hii.

31 Ngaitia, gaiinla tin, chapa hingin la tin, a mina chun
Jesu la sak di a hi.

32 Ama chu milian hung hin tin, Chungnungpena Chapa
tin nau; Lal Pathianin a kianga a suanpa David chutpha chu
pian tin:

33 Jakob suante chunga kumtuangin lal intin, a gamin tawp
ni nei ta puan tin, a tia.

34 Chun, Marin vansawlchak kianga chun, Jiachu bangtin a
hi diam? pawsal la ka nei puan, a tia.

35 Chun, vansawlchak chun a dawnhu a, a kiangin, Thagau
Thiangtho la chunga hung tungintin chungnungpena thilhithei
nan liakhuintin; jiajiakachun mi thiangtho hung piang di chule
Pathian chapa tin nau.

36 Chun, ngaitia, la laichinnu Elizabet inle a tek nungin chapa
a vawp tai; ching a hi a tisek uh kha, tu tha hi a thagukna a
hitai.

37 Pathian thu suak him him hi thil ti thei loin um puan a,
a tia.

38 Marin, ngaitia, Lalpa suaknu ka hi, la thu gual gualin ka
chungin tung tahen, a tia. Chun, vansawlchak chun a nusia ta.

Marin Elizabet Ahang Ve thu Leh Pachatna Thu

39 Chutilai chun Mari a thoa, thingtanga, Judai gam khaw
pakhata chun a chia kawm tan;

4o Zakari ina a lut a, Elizabet chibai a buka.
41 Chun, jiagual hi a hung hin, Elizabetin Mari chibai buk

chu a hiat phetin, a gilpi sunga naucha chu a tawia; Elizabet chu
Thagau Thiangthoin a hung dim tan; aw ngai takin a kikoa,

42 Nang chu numei dinga a vangpha la hi; la sunga ga (piang)
chule a vangphai.

43 Ka Lalpa nu ka kianga la hung hi bangtidan a hi ta em?
44 Ngaitia, la chibai buk thawm ka nakhanga a lut leh lut

loin, a kipak jiakin nausen ka gilpi sunga a tawi hi.
45 A taksangnu le a vangpha a hi, a kianga Lalpan thu a gen

kha tung ngei di a hin, a tia.
46 Chun, Marin,

Ka hinin Lalpa a chawihawi hi,
47 Ka thagau le ei hukhingpa Pathian chunga a kipak ta

ma mai.
48 A suaknu nam chawm jia a mun, a hepiin;

Ngaitia, tukipatin khangthak zosian vangpha ei ti di a hiu.
49 Mihat khan ka chunga thil lopitak ei hipiaka,

A minle a thiangtho a hi.
5o Ama lau a jate chu khangthak tiangin a hepi sek hi.
51 A banin a thahatjia a etsaka,

Mi kisatheite chu a kingaihtuanauin a suchek (hijak)
jotan.

52 A chutphau a lal chute chu a sawnthan,
Namchawmte chu a chawihawi ta.

53 Gilkialte chu thil phatakin a vakva in,
Hausate chu khut ngawnin a chiaman sak tan.

54 Ei suante kianga a gen gual khan,

55 Abraham leh a suante chu kumtuanga ahepi dandi hiat
zingnan, a suak Isaraelte chu a sawmdawl ta hen, a tia.

56 Chun, Mari chu tha thum hial a kiangin a uma, chun, in
lama a chia kit ta.

Baptispa Johan Pian Thu Leh Vangphatna Thu

57 Chun, Elizabet nau sua chu a hung hun tan; chapa a hun
neita.

58 A vengte leh a laichinte chun Lalpan a hepi ma mai ti ala
hia un, a kipak piu a.

59 I, jiagual hi a hin, a ni giat ni chun nausen zektan dingin
a hung un; a min din a pa min ma Zakari sak a guau a.

60 Chun, a nun, Hilo e, ama hi Johan sak zawk ding a hi, tin
a dawnhu a.

61 Amau chun, a kiangin, La laichinte laka jia min pu hi
kuama a um sam uh em, a tiu a.

62 Chun, a pa kianga chun hiatsakin, A mina bang ahem sa
lehing la dawi? a tiu a.

63 Chun, lekha sutna pek a dawna, A min Johan a hi, tin, a
jiakta,

64 Alengun mak asa ma ma tau a. Chun, phutlohaloin a kam
leh a lei chu a hung kiphel tan, Pathian pakin a hung pau dawk
ngalta.

65 Chun, a kimvela um zosiate chun a lau tau a. Zia thu chu
Juda gam thingtang zosian a thangvel ta.

66 A he tapoin, a lunggilun lungkhama a nei un, Zia nausen
chu bangti bepin a um diam aw? Lalpa khutin ama a panpi
ngalin, atiu a.

67 Chun, a pa Zakari chu, Thagau Thiangthoin a hung dima,
a genlawka,

68 Lalpa, Isarael Pathian chu, pachatin umta hen,
A mite chu a hun kanin, tatna a siam piakin,

69 A suak David sungte laka chun
Hukhinna ki ei siampiak tan;

70 Leichung piantil apat a thiamgau thiangthote kama a gen
gual khan.

71 I dote laka leh ei dangdakte zosia laka hukhinna chu;
72 I suanteu hepi nan tawh A thutiam thiangtho hiat zing

nan;
73 Ei suanpa Abraham kianga sia a sap kha, I dote laka i

suakchan,
74 Ka dam sungin a mit muin thiangtho leh diktaka umin,
75 Lau loa a na ei sep sak di thu kha.

76 A hi, bawi, nang hi chungnungpena thiamgau tin nau;
A lampite bawl dingin Lapla man chia di la hi ngalin;

77 I Pathian thinlung ua hepina jiakin
A gitlonateu ngaidam nan,

78 Jia pen jiaka chun chunglam apatin ni suakin ei hun
chuan than a,

79 Thim laka leh thina lima chute sal di le
Thamuanna lama i keng suansak dingin, a tia.

80 Chun, nausen chu a hung lian deu deu a, a lunggil lam a
hung det tiat tiat tan, Isaraelte kianga a hung kilak masangsia
chu gamthipa a um zinga.

BUNG 2

Jesu Pian Thu

i JIALAI chun, jiagual hi a hin, Kaisar Augustan khawvel
zosia min ziak di thu a pia.

2 (Jia chu Suria gama Kurinia Gam Ukpa a hi laia min ziak
masak pen chu a hi.)

3 Tichun, mi zosia chu a min khum dingun amau khaw
chiatun a chia tau a.

4 Josep le, David chanaute leh a suante a hijiakin, Galili
gama Nazaret apatin, a chia ta.

5 Mari a zi kham nau vawp pum chu tawh, Judai gama David
khua Bethlehem a tiu a chun a chia tau a, min ziak dingin.

6 Chun, hiti hi a hin, jiataka a umlai uh chun, a nau nei chu
a hung hunta.

7 A nau tila chun cha pawsal a neia; chun, puanin a tuama,
jin tunna buka a kidawl tak lojiakun gan an piakna kuang sungin
a lup sakta.

8 Jia gama ma chun belam ching mite a um un, zana a belam
teu a vengun, gam nuaia a giakpi lai un.

9 Ngaitia, Lalpa vansawlchak pakhat a kiangun a hung dinga,
Lalpa lopinan a vel uh chu a hun salvak tan, chun, a lau ma
ma tau a.

Io Chun, vansawlchak chun a kiangun, Lau ki unla, ngai un,
mi zosia din thupha kipakum ka hun tut piak la hiu.

11 Tuni hin nanguh â din David khua Hukhingpa a piangtai,
Lal Krista chu.

12 Chun, jiahi nanguh â dingin teptena a hi; nausen puana
tuam, gan an piakna kuanga lum mun lau, a tia.

13 Chun, phutloin vansawlchak kianga chun vana mite mipi
a hung um ta hukun, Pathian a pak ua,

14 Chungnungpena Pathian lopitakin umta hen,
Nuai chunga a kipak ma ma mihiamte kianga chamna thu

leng tahen, a tiu-a.
15 Chun, jiagual hi a hin, vansawlchakte chun vana a nutsia

phet un belam chingte chun, Tuhin Bethlehem khaw tiangin
chia hiting, Lalpan thu ei hil hung tung chu en hitiu, a ki tiu a.

16 Tichun, kmn-gangtakin a chia tau a, Mari tawh, Josep tawh,
gan an piakna kuanga nausen lum chu tawh a muu a.

17 Ava mu phet uh chun, nausen umdan thu vansawlchakin
a gen kha a gen vel ua.

18 Chun, a he tapo chun belam ching mite gen chu mak asa
ma mau a.

19 Mari vang chun thugen zosia chu a lunggilin a ngaitua a,
a vawp zinga.

20 I, belam ching mite chun vansawlchak gen gual ngeia
bangkim a muu a a ki hiat ziakun, Pathian chawihawi leh pak
kawm kawmin a chia kit tau a.

21 Chun, a zektanna di ni giat a hung tin chun, a mina chun,
gilpi sunga a um ma hima vansawlchakin a saksa him, JESU
a sau a.

Jesu Biakina Apiak Thuu
22 Chun, Mosi dan guala a jethian ni a hung tun chun, Lalpa

kianga piak dingin Jerusalema a hun pui ua.
23 Lalpa dana chun hitin ziak a hi, pawsal suak masa (thisan

pal masa) Lalpa å dinga guat a hi.
24 Lalpa dan ziak dungjuia Lalpa kianga pe dinga chun,

vakhu tuak khat ahem vapal no pani ahem that dingin Jeru-
salem khuan a hang pui ua.

Simeon Leh Mal Ajawl Thu
25 Ngaitia, Jerusalem khua chun mi pakhat a min Simeon a

uma; jiapa chu mi diktak leh Pathian ngaisak tak a hin, Isaraelte
thamuan dipa chu a ngak zinga, a chunga Thagau Thiangtho
a uma.

26 Chule, Lalpa Krista chu a mu masang sia thi puanna ti
Thagau Thiangtho inle a hiatsak sa him a hin.

27 Chule, Thagau hiatsakin Pathian biakina chun ava lut a;
nausen, Jesu chu a nu leh a pan dan ngai guala a chunga hipiak
dinga a hun puilut lai uh chun,

28 ama chun ala paia, Pathian a paka;

29 Lalpa tuhin la thu gual gualin, La suak hi thamuangtakin
chiasak di la hin;

30 La hukhinna ka mitin a mutai.
31 Mi zosia mu dinga la siam kha;
32 Jentailte hilatna vak leh La mi Isaraelte lopina ding chu,

a tia.
33 Chun, nausen thu a gen chu a nu leh pa chun mak a sa

ten ua.
34 Chun, Simeon chun amau chu mal a jawl piaka, a nu Mari

kiangin, Ngaitia, zia naupang hi Isaraelte laka mi tamtak hi
mangthai ding leh din dawsak dinga guat a hi, teptena nial
dinga tawh,

35 (Ahi, nang thinlung leh chemsauin la suntheng in a) mi
tam takin a lungthim ua a ngaitua teu chu a kilat nan, a tia.

Thiamgau Anna Thu

36 Chun, mi pakhat a min Anna thiamgau, Phanuel chanu
Aser nama* mi a uma, ama chu tektak a hin, a nungakjaw nung
apat a pawsal kianga kum sagi a uma;

37 kum sawmgiat leh kum li hial a meithaia, ama chun Pathian
biakin nusia loin a sun a zanin an ngawl hiala pauchapin Pathian
a ho seka.

38 Chutilaitaka chun ama chu a hunga, Pathian kianga kipak
thu a gena, Jerusalem khua suachat kinem zosiate kiang chun
Jesu umdan a gena.

Jesu Chapan Lai

39 Chun, Lalpa dan dungjuia thil zosia a bawljaw un, Galili
gama, amau khua Nazareta chun a chia kit tau a.

4o Tichun, nausen chu a hung lian deu deuin, a hung hat deu
deu a, chitnan a dim tan, Pathian hepina a chunga a uma.

41 I, kum sinin Chiakan Kut hunin, a nu leh a pa chu Jeru-
salem khua chun a chia sek ua.

42 Chun, ama chu kum sawm leh ni a hiin kut dan ngai
gualin a hang chiau a.

43 Chun a pel ua a chia phet un, chapang Jesu chun Jerusalem
khua chun a umsantan, a nu leh a pa chun a hepuau a.

44 Chutichun, a gualte laka um hina a tiu a, ni khat lampin
a chiau a, a laichinte leh a melhiatte laka um ahem a tiu a, a
hawl ua.

* jat min ti-na a hi.

45 A mu zawlo jiakun hawl kawm pekin Jerusalem khuan a
nungkit tau a.

46 Chun, jiagual hi a hin, ni thum nunga chun, Pathian
biakina, mihilte laka chu, a thuu la ngaia la dawngin a mutau a.

47 Chule, a thu hetapo chun a hiatjia leh a dawnhu dan chu
mak asa ten ua.

48 A nu leh pa chun, arna chu a mu un, mak asa ma ma un;
a nu chun a kiangin, Ka cha, bangatia lei hiti bawl ahem?
Ngaitia, la pa tawh thavai takin ka hawl uh ei vei, a tia.

49 Ama chun a kiangun, Bangatia lei hawl awm? Ka Pa ina
ka umdi la he puau a ahem? a tia.

50 Chun, a kiangua a thugen chu a ngaina a hepuau a.
51 Chun, a kiangua a chiasuka, Nazaret khua a ju tunga, a

thu thu un a uma: a nu chun zia thil zosia chu a lunggilin a vawp
zinga.

52 Jesu chu a pil tiat tiata, a hung lian tiat tiata, Pathian leh
mihing dawi chuamin a um tiat tiat ta.

BUNG 3

Baptispa Johan Leh Athugen

1 CHUN, Tiberia Kaisar a lal akipat kum sawm leh nga
kuma Pontia Pilat chu Judai gam ukin a urna, Herod chu Galili
gam lal a hin, a unau Philip chu Iturea leh Trakontis gam lal a
hin, Lusanias chu Abilene gam lal a hia,

2 Annas leh Kaiaphas chu Thiampu lalpente a hiu a, gamthipa
Zakarias chapa Johan kianga chun Pathian thu chu a hung tunga.

3 Chun, ama chu Jordan lui kimvel gam tina a chian, thilhi-
khial ngaidamna, haina baptis thu a gen peka;

4 Thiamgau Isai lekhabu ziak dungjuiin
Gamthipa mi kiko chun,
Lalpa lampi sial unla
A lampite siamjang ta un,

5 Guam zosia sun dim hi siksekintin,
Tangtin, mual tin, hiniam hin tin;
Lampi kawite hung zangintin,
Lampi pawngte hung kigualin tin

6 Chule, mi zosian Pathian hukhinna chu mun nau, a tia, ti
ziak gual khan.

7 Chun, arna chun baptis chang dinga a kianga mipi hung
sukte kianga chun, Gul suante haw, lungnatna hung tung ding
hi jamsan dingin kua ahem gen?

8 Chutichun hai min pu takin ga ta un, Abraham ei suanpa
i pau hilo ahem, la lunggilun ti mai ki un; Pathianin jia mite hi
Abraham suante din a kaitho thei hi, ka ti la hiu hi.

9 Tukipatin heichapi thingbul tina a kawi tau: thing tin ga
pha galo tapo a phukun, meia a pai sek ui, a tia.

io Chun, mipite chun a kiangin, Bangahem ka hi ding uh?
tin, a dawngua.

II Ama chun a dawnhun, a kiangun, Kuale puanak pani nei
chun a neilo kianga pia hen; kuale nek di nei chun, jiagual ma
chun hi hen, tin, a dawnhu a.

12 Chun, panchi dawlte le baptis chang dingin a hung un, a
kianga, Mihilpa bangahem ka hi ding uh, a tiu a.

13 Ama chun a kiangun, A guatpiak sangua tamjaw chu va
phut ki un, a tia.

14 Chule, sepaite chun le, a kiangin, Kei unle bangahem ka
hi ding uh? tin a dawngun. Ama chun, a kiangun, Kuama
mudan hek ki un; la law kham kham tapo un lungawi ta un, a tia.

15 Chule, mite chu a kinem ta un, mi zosian Johan, Krista ho
a hi mai paw dia aw, tia a lunggilua a ngaitua laitak un;

16 Johan chun a dawnhu a, a lengua kiangin, Kei vangin tuiin
ka baptis sek la hiu; a hin keima sanga lopijaw hung di a hin, a
kengtawdap khau tham hawi le kei puai; ama chun Thagau
Thiangtho leh meiin baptis ina:

17 A khutin a japna chawiintin, a phual jap thian tenna ding
leh a bupanga a khumna dingin; a si vang chu mei tum theilo
in halmangina, a tia.

18 Chun, kitilna thu tamtakin mite kianga Chanchin Pha a
gen seka.

Johan Suangkul Lutna

19 Himalele, lal Herod chu a naupa Philip zi Herodias chung
thu leh Herodin thil phalo zosia a hi jiaka chun Johan in a vau a,

20 jialo ah chun thil dang tawh kigawmin Johan chu suangkula
a khumta.

Jesu Baptis Channa

21 I, jiagual hi a hin, mi zosian baptis a chanjaw un, Jesu le
baptis a changin, a pauchapa, van a hung kihawng tan,

22 Thagau Thiangtho chu taksa pun vakhu gualin a hung
suka, a chunga a chu tan; chun van apatin aw a hung pawta,
Nangma ka Chapa dawitak la hi; la chunga ka kipak ma ma hi,
a tia.



Jesu Suante Chanchin

23 Chun, Jesun a mi hil til lai khan ama chu kum sawmthum
hial a hitan, mi ngaih chun Josep chapa a hin, Ama chu Heli
cha a hin,

24 Ama chu Matthat cha a hin, Ama chu Levi cha a hin, Ama
chu Melki cha a hin, Ama chu Janna cha a hin, Ama chu Josep
cha a hin,

25 Ama chu Matthathias cha a hin, Ama chu Amos cha a hin,
Ama chu Naum cha a hin, Ama chu Esli cha a hin, Ama chu
Naggai cha a hin,

26 Ama chu Maath cha a hin, Ama chu Mattathias cha a hin,
Ama chu Semei cha a hin, Ama chu Josek cha a hin, Ama chu
Joda cha a hin,

27 Ama chu Joanna cha a hin, Ama chu Rhesa cha a hin,
Ama chu Zorobabel cha a hin, Ama chu Salathiel cha a hin,
Ama chu Neri cha a hin,

28 Ama chu Melki cha a hin, Ama chu Addi cha a hin, Ama
chu Kosam cha a hin, Ama chu Elmodam cha a hin, Ama chu
Er cha a hin,

29 Ama chu Jose cha a hin, Ama chu Eliezer cha a hin, Ama
chu Jorim cha a hin, Ama chu Matthat cha a hin, Ama chu Levi
cha a hin,

30 Ama chu Simeon cha a hin, Ama chu Juda cha a hin,
Ama chu Josep cha a hin, Ama chu Jonan cha a hin, Ama chu
Eliakim cha a hin,

31 Ama chu Melea cha a hin, Ama chu Menan cha a hin,
Ama chu Mattatha cha a hin, Ama chu Nathan cha a hin, Ama
chu David cha a hin,

32 Ama chu Jesse cha a hin, Ama chu Obed cha a hin, Ama
chu Boaz cha a hin, Ama chu Salmon cha a hin, Ama chu Nason
cha a hin,

33 Ama chu Aminadab cha a hin, Ama chu Aram cha a hin,
Ama chu Esrom cha a hin, Ama chu Phares cha a hin, Ama chu
Juda a hin,

34 Ama chu Jakob cha a hin, Ama chu Isak cha a hin, Ama
chu Abraham cha a hin, Ama chu Thara cha a hin, Ama chu
Nakhor cha a hin,

35 Ama chu Serug cha a hin, Ama chu Ragau cha a hin, Ama
chu Peleg cha a hin, Ama chu Hebe cha a hin,

36 Ama chu Sala cha a hin, Ama chu Kainan cha a hin, Ama
chu Arphasad cha a hin, Ama chu Sem cha a hin, Ama chu Noe
cha a hin, Ama chu Lamek cha a hin,

37 Ama chu Mathusel cha a hin, Ama chu Enok cha a hin,
Ama chu Jered cha a hin, Ama chu Maleleel cha a hin, Ama chu
Kainan cha a hin,

38 Ama chu Enos cha a hin, Ama chu Seth cha a hin, Ama
chu Adam cha a hin, Ama chu Pathian cha a hi.

BUNG 4

Jesu Thepa Aum Thu

i CHUN, Jesu chu Thagau Thiangthoin a dim tan, Jordan
lui apatin a nungkita, Thagauin gamthipa a puilut tan.

2 Diabol thepin ni sawmli a uma, jia sunga chun bangma a
ne puan, a tawpa chun a gil a hung kialta.

3 Chun, diabol chun, a kiangin, Pathian Chapa la hi leh, jia
suang hi vaithum suak dingin thu pe tanla, a tia.

4 Jesun a kiangin, Mihing hi vaithum bepin hing puana, tia
sut a hi, tin a dawnhu a.

5 Mit phet lokalin diabol chun tang sangtaka a puito a,
khawvel gam zosia a etsaka.

6 Chun, diabol chun a kiangin, Jia josia chunga thuneina leh
a lopina hi piangka; kei kianga piaka um a hi ta ngalin, ka nawp
tapo kiangin ka pe sek a hi.

7 Chutichun, chibai ei bukinla, a lengin nanga hisik sek
jiangna, a tia.

8 Jesun a kiangin, Lalpa la Pathian chibai buk inla ama na
bep semin, ti ziak a hi tin a dawnhu a.

9 Chun, diabol chun Jerusalem khua a puia, Pathian biakin
sip zuma chun a kawih a, a kiangin, Pathian Chapa la hi chun,
jiatak apat hin kethan:

10 Nangma veng dingin a vansawlchakte thu piana, ti leh;
II A khut un dawmin ti un, chutilochun la kengin suang sui

kha khan la, ti ziak a hi ngalin, a tia.
12 Jesun a kiangin, Lalpa la Pathian maw leh dik dan kin, ti

a hi, tin a dawnhu a.
13 Chun, diabolin a thepna di zosia a thep jaw chun, a kitup

phatah dingin a nusia ta.

Jesu Nazaret Khua Aum Thu

14 Chun, Jesu chu Thagau thilhitheina pun Galili gama a chia
kit tan, a umdan chu jia gam kimvel zosia chun a thangta.

15 Chun a kikhawpna in ua te mi a hil peka, mi zosia pachatin
a urna.

16 A seiletna khua Nazaret chu a hung tunga; Ummitnin a
hi dan ngai gualin kikhawpna ina a luta, sim dingin a dinga.

17 Chun, thiamgau Isai lekhabu chu a kiangin a piau a.
Chun, lekhabu jial chu a thama, jia thu ziakna laitak hi a tia,

18 Liangvaite kianga Chanchin pha gen dinga ei guat jiakun,
Lalpa thagau chu ka chunga a urna;
Ama chu salte kianga pawtdaw-na thu leh,
Mitthumte kianga mit vak nei kitna dite,

19 Lal lungdam kum thu gen dingin
Ei sawl a hi, ti hi.

20 Chun, lekhabu chu a jiala, nasemte (tuanvaite) a pe kika,
a chu ta. Chun, kikhawpna ina mi zosia mit chu a chunga a
chu-ta.

21 Chun, a kiangun, Zia Pathian Thu Bu thu hi tuni hin la
hiatun a hung tung tai, tin a gen panta.

22 Alengun, ama a pak chau a, a kam suak hepina thute chu
mak asa un. Jiapa hi Josep chapa hilo a hem? a tiu a.

23 Chun, ama chun, a kiangun, Nangun jia khaikhin thu hi,
Daktor, nangma ki hidamin, Kapernaum khua la thil bawl kala
hiat tapo uh kha, jiah in nangma khawlama hinle bawlin, tin, eila
gen di la hi nau hii, a tia.

24 Chun, ama ngeiin, Timatakin ka gen la hiu, Thiamgau
kuama ama khaw lama min a lawp ngai puau.

25 Jiajiak chun diktakin ka gen la hiu, Elija damlaia, kum
thum leh thaguk van a pinga, khawvela kial nasa tak a hung tun
khan,

26 Isarael gama meithai tamtak a um un; himalele, a lakua
kuama kianga Elija sawl a hi puan, Sidon gam lama Sarepta
khua, numei meithai pakhat kiang bepa sawl a hi jawk kha.

27 Chule, thiamgau Elisa damlai khan le Isarael gama phak
tam tak a um un; himaleh a lakua kuama suk thianthoin a um
puau a, Naaman Suria gama mi bep hithianthoin a um jawk
kha, a tia.

28 Chun, kikhawpna ina mi zosian, jia thu chu a hiat phet un
a lungna ma ma tau a.

29 A tho un, khua apat chu sawt daw-a, paithak dingin a
khaw um nau ken panglama chuna pui tau a.

30 Himalele, ama chu a kikalun a kigel dawkta.
31 Chun, Galili gama khaw pakhat, Kapernauma chun a

juchia tan, Ummit nin mite a hila.
32 A thugenin thil a hi thei jiakin mak asa ma ma jiangua.

Thithan Amat Asukdamna

33 Chun, kikhawpna ina chun thitha buak thagau nei mi

pakhat ala umin, aw ngai takin a kiko in.
34 Nazaret Jesu kei leh nang bangahem i ki timatna (jawlna)?

ei sumangthai dinga hung la hi maw? Nang ka hiai, Pathian
Mi Thiang la hi, tin a kikoa.

35 Chun, Jesun a vau a, Thip inla a sung apatin hung pawt'in,
a tia. Chun thitha chun a lai takin a seppaia, nat sak loin a
sunga kipatin a hung pawtta.

36 Chun, a lengun mak asa ma ma un, Jiahi bang thu a hi
tam? Thu nei tak leh thilhithei takin thu a pian, a pawt uh hi,
tin a kiho ua.

37 Chun, jialai vela khaw zosia chun a chanchin a kithangta.

Simon Talpinu Leh Midang Sukdamna

38 Chun, a thoa, kikhawpna in apat chu a pawta, Simon ina
a lut a. Chun, Simon talpinu chu nasatakin a khua a sika, chuti-
chun, ama a dingin ala dawt piakua.

39 Chun, a kiangin a dinga, a khawsik chu a vau a, a pha
jiangtan; chun, a tho kawm tan, a nau a sep piakta.

40 Chun, ni tum kuanin natna chuam chuama na, damlo
taphawt a kiangin a hun pui ua; a lengua chunga chun khut a nga
chiata, a hidam chiat ta.

41 Chule, thitha hawnle, Pathian Chapa la hi, tia kikoin, mi
tam tak sunga kipatin a hung pawt ua. Chun, amau chu a
gaih a, Krista a hi ti a hiat jiakun a pau uh a phal pua.

42 Chun, khua a vak phet in a pawta, gamthip muna a chia
tan; chun, mipite chun a hawl un, a kiangin a hung ua, amau haw
a nutsia lona dingin tho a guau a.

43 Himalele, ama chun, a kiangun, Khaw danga le Pathian
gam Chanchin Pha ka gen di a hin, jia jiak taka chun sawl ka
hii, a tia.

44 Chutichun, Galili gama kikhawpna in ate chun thu a gena.

BUNG 5

Kuang Chunga Pata Mi Ahilna

t CHUN, jiagual hi a hung hin, mipin Pathian thu a ngaih
chet chut ua, ama a bawk hut hut laiin, ama chu Genesaret dil
geia chun a dinga;

130



2 dil gei chun kuang pani um a mun, himalele, sanga man
mite chu a pawt un, a lenteu a sawp ua.

3 Tichun, kuang pakhat Simon å jaw chun a chuanga, a
kiangin vaukam apat neucha kitawl lut dingin a dawna. Chun,
a chu hen, kuang apat chu mipite chu a hilta.

Sanga Mat Leh Thilmak Dang Abawl

4 Chun, thu a genjaw chun, Simon kiangin, Li thuk lam juan
inla, sanga man dingin la lente sepin, a tia.

5 Chun, Simonin a kiangin, Hotupa, gimtakin jan khuan ka
bawlun, bangma ka man pua un, himaleh la thun lente sep kik
ingka, tin, a dawnhu a.

6 Chun, a han se chun sanga a hawnpi tamtak a khu kha tau a,
a len teu chu a ek diak diak ta.

7 Jia phet chun, kuang danga a lawi teu umte chu amauhaw
hu dingin khutin a han jap ua. Chun, a hungun, kuang pani chu
tum vang vang khawpin, a sumg dim gel gel tau a.

8 Chun, Simon Peterin jia chu a mu chun, Jesu khup kiangin
a khupbawka, Lalpa, ei nusia tan, migilo ka hii, a tia.

9 A sanga mat uh chu ama leh a gual ten mak asa ma mau a.
10 Simon lawite ma Zebedai chapa Jakob leh Johan inle mak

asa ten ua. Chun, Jesun, Simon kiangin, Lau kin, tunungleh
vang mihing man tanla, a tia.

II Chun, a kuang teu chu vaukama a pui kai un, bangkim
nusia in ama chu a jui tau a.

Phak Sukdamna Thu

12 Chun, jiagual hi a hin, khaw pakhata a um laiin, ngaitia,
mi pakhat phak bawp hi a uma, ama chun Jesu ala mun, leisin
a khupbawka, Lalpa, la nawp chun lei hithiangtho thei hi, tin,
a dawnhu a.

13 Ka dawi hi, la thiangtho tan, a tia. Chun, phutlohaloin a
phak chu a hung beita.

14 Chun, a kiangin, kuama gen kin, amavang thiampu va
ki-etsak inla, la jethian nan Mosi guat gualin pe tan, mite hiat-
sakna dingin, a ti chak kei a.

15 Himalele, a umdan (chanchin) thu chu a thangjaw diak
tan; mipi nasa tak a thu he nuam leh a natna teu hi dam nuamin
a hung kikhawm lul lul ua.

16 Himalele, ama chu gamthipa a chia chuamtan, a pauchap
seka.

Zeng Sukdamna

17 Chun, jiagual hi a hin, jialai chun, ni khat chu a jiltila.
Chun, a kiangin, Pharisaite leh dan thu mihilte a chu khawm
un, jiate haw chu Galili leh Judai gam khawtin apata leh Jeru-
salem khua apat hung pawt a hiu a; chun, mi sukdam nan Lalpa
thilhitheina chu a kiangina uma.

18 Chun, ngaitia, jalkhum pumin zeng pakhat a hun jawn un;
a maanga kawi dingin hun jawn lut a guau a.

19 Mipi jiaka chun jawn lutna di him him a mu puau a, in
chunga a kalto un, inchung apatin, alai taka, Jesu maanga, a
jalkhun pumin a khaitha tau a.

20 Jesun a ginchak dan uh chu a mu in, a kianga chun, Mihing,
la maw-na ngaidam a hitai, a tia.

21 Chun, lekhaziakmite leh Pharisaite chun, Pathian gensia hi
kua a hem? tin a ngaituau a.

22 Jesun, chutin a ngaituau ti a hiatin, a kianguh chun, La
lunggilun bangahem la ngaituau?

23 La gitlonate ngaidam a hitai, ti leh, Tho inla, kengin chia
tan, ti hi, a khawijaw hi a bailam jaw em?

24 Bang hita leh, khawvela Mihing Chapa hin gitlo ngaidam
theina a nei hi ti la hiat theina dingun, (zeng kianga chun) Tho
inla, la puanpha lan la, la ina chia tan; ti la hi, a tia.

25 Chutichun, a mulai tak un a tho ngal tan, a jalkhun chu a
la tan, Pathian pak kawm kawmin a ina a chia ta.

26 Chun, a lengun mak asa ma ma ta un, Pathian a pak un,
Tuni hin chu thil kidang maktak i muu a hi, atiu a, a lau ma
ma ua.

Levi Akona

27 Jiajaw a chun a pawta, sedawlna muna chu, sedawl mi
pakhat a min Levi a mun; a kiangin, Ei hun juiin, a tia.

28 Tichun, bangkim a nusia a, a dinga, a juita.
29 Chun, Levi chun a ina Jesu â din luai lopi tak a bawla;

tichun, sedawlmite, mi dangte tawh, mi tam takin ama chu a
uppi chiat tau a.

30 Chun, Pharisaite, a lekhasunmiteu chu tawh a teldawte
chunga a phun ta un, Bangatia, sedawlmite leh migilote kianga
la nek ua la dawn uh a hem? a tiu a.

31 Jesun, a kiangun, Mi damtheite chun Thiampu a ngai
puau a, mi damtheilote jawn a ngai uh a hi.

32 Mi diktakte hawl dinga hung ka hipuan, mi diklote haih
sak dinga hung ka hijawi, a tia.

An-ngawl Thu Adawt Nau

33 Chun, amau chun a kiangin, Johan nungjui ten an a ngawl
sek un, a pauchap sek un; Pharisai nungjui tenle jiagualma chun
a hi sek ui; himalele, la teldawte hin, a neu in a dawn sek un,
a tiu a.

34 Jesun a kiangun, Mo puite kianga a pawsal di chu a um-
sung sian mo puite chu la ngawlsak thei sek uh a hem?

35 Himalele, a pawsal di chu a kiang apat puiman nite la tung
intin, jia ni vanga chun la ngawl in'au, a tia.

36 Chun, a kiangun khaikhin thu le a gena: Kuaman puan
thak bawt ekin puan lui a phaw ngai puau, phaw tabang leu le,
a thak chu kaih-ek intin uh, a thak them leh a lui chu kituak
diak puana.

37 Chun, kuaman uain thak savun uain dawnpeng luia a thun
ngai puau, thun tabang leule, uain thakte chun savun pengte chu
phu-kek intin, kibuan tin, savun pengte chule se tantin.

38 Uain thak chu savun uain peng thakate a thun zawk dinguh
a hi.

39 Chun, kuaman uain lui dawn jawin a thak a du ngai puau;
A lui a phajawi, a ti sek ui, a tia.

BUNG 6

Ummitni Chan Thu

I CHUN, jiagual hi a hin, Ummitni khatvei chu, bu leiate a
chia thengun; a nungjuite chun buvuite chu a jut un, a khut-
phekun a nuai thiang un, a neu a.

2 Chun, Pharisai kuate a hem chun, Bangatia Ummitni hi
thianglo chu la hiu a hem? a tiu a.

3 Chun, Jesun a dawnhu a, David a gilkial laia a gualte kianga,
a thil hiu kha jiate haw khale la sim puau-a a hem?

4 Khatia Pathian ina a lut ua, thiampute bep lo chun nek
thianlo vaithum kawi chu a laka, a neka, a gualte kianga a piak-
sawn kik kha, a tia.

5 Chun, ama ngeiin a kiangun, Mihing Chapa hi Ummitni
Lala hi, a tia.

6 Chun, jiagual hi a hin, ummitni danga chun kikhawpna ina
a luta, a hila; ziachun mi pakhat khut changlam zeng ala um in.

7 Chun, lekhsunmite leh Pharisaite chun, a hekna dinguh a
mu theina dingun, a je-et ua.

8 Himalele, aman a lungthim uh chu a hia, khut zeng kianga

LUKA 5, 6 133



chun, Tho inla, a laia ding dawkin, a tin. Chun, a tho a a ding
dawkta.

9 Jesun a kiangin, Ummitni hin hi phat a hem thiang, hisiat?
hukdam a hem thiang, tha? ka dawng la hiu, a tia.

1o Chutichun, a lenguh chun a envela, a kiangin, La khut
jakin, a tia.

11 Chun, a han jaka, a khut chu a damta hen. Chutichun, a
lungchang uh kiteltet talua chu a puak kek vang vang un, Jesu
chunga a bawl dan dinguh a kiho khawm tau a.

Teldaw Sawm Leh Panite Chu

12 Chun, jiagual hi a hin, jialai chun a pawta, pauchap dingin
tanga a chia a, Pathian kiangin jankhuan a pauchapta.

13 Chun, khawvak phetin a nungjuite chu a ko a; a lakua
kipat sawm leh pani a teldawka, a min dingunle sawlchak a
saka;

14 Jiate chu Simon (Peter a tiu kha) leh a unau Andria te,
Jakob tawh Johan te, Philip leh Bartholomai te,

15 Matthai leh Thomas te, Alphai chapa Jakob te Simon
Zelot a tiu te,

16 Jakob chapa Juda te, mi gukkhel Juda Iskariot te a hiu a.
17 Chun amau haw tawh kigualin a pawt dawka, munchama

a dingia, a lawite mipi nasatak tawh, Judai gam zosia apat leh,
Jerusalem khua apat te, Tura leh Sidon lama tuisuagiat kam
apat mi tamtak tawh; jiate haw chu a thu ngai nuam leh a dam-
lonateu hidam nuama hung a hiu a.

18 Tichunthitha buakin a mat haw chule a dam tau a.
19 Chun, a kiangapat thilhitheina a pawta, mipi a hidam

jiakin mipi josia chun ama thep a guau a.

Chung Gikna Leh Navakna

20 Chun, a dak dawka, a n'ungjuite chu a ena, Nanguh gen-
theite haw la vanguh a phai; Pathian gam nanguh å a hii.

21 Nanguh tu gilkialte haw, la vanguh a phai, la va di jiakun.
Nanguh tu kapte haw, la vanguh a phai; la nui di la hijiakun.

22 Mihing Chapa jiaka miten a mudau a, a khendan ua a
vauh ua, la min uh a pha puai tia a paimangkei phet uh leh la
vangphat nau hin'a.

23 Jiani chun kipak unla, limin kichawm un; ngaitiam u,
vana la kipakman dinguh a um tam a hi; jiagualma chun a suan
teu inle thiamgaute chunga ala bawl uh kha.

24 Amavang chu nanguh mihausate haw, la chunguh a gik

hi; la gil uh la kial di a hin. Nanguh tu nuite haw, la chunguh
a gik hi; lungngaiin la kap di la hijiakun.

25 Nanguh tu vate haw la chunguh a gik hi, la gil uh la kial
di a hin. Nanguh tu nuite haw la chung uh a gik hi; lungngaiin
la kap di la hijiakun.

26 Mi zosian apachat phet uh leh la chunguh la gik ina;
jiagual ma chun a suante un thiamgau lemte chunga a bawl
uh kha.

Hepina Nasep Pha
27 Ka thu ngai josiate haw, ka gen la hiu, La galteu chu hepi

unla, a mudate chu aphatna dinguh hi unla,
28 hansia law khumte chu a vangphatna dinguh hi piak unla,

a mudate chu pauchap piak un.
29 Biang langkhat bengte chu langkhat lamle daw un; chun,

la puan lakpiakpa kianga chun la puanak a lak leh nia kin.
30 Adawn tapo kian gin pianla; la dangka lakpiakpa kianga

chun, dawn kik ta kin.
31 Chule, min la chungua a hi dingua, la dawi di gualin mi

chungale hi un.
32 Chule, la hepi bep teu la hepiu hin, bang kipakna a hem

la law ding u? mi gilo ten le ama hepi te kha a hepi sek u a hiy.
33 Chule, la chung ua phate chung a bep la phat uh hin,

bang kipakna a hem la law ding u? mi gilo ten le ziagual ma chun
a hi sek u a hiy.

34 Chun, mukik kinepna kiang a bep a thuamphua la
thunglaksak uh hin, bang kipakna a hem la law ding uh? migilo
ten le a ngaima mu kit ding in migilo te kiang in a thunglaksak
sek ui.

35 Ama vang chu la gal teu he hi un la, a phat na ding uh hi un
la, thunglaksak unla, kinemlo lohialin; chun la kipak man uh
tamna, Chungnnungpena chate hin la ti un; ama chun mi kipakna
dan helo te leh migilo te a hepi sek a.

36 La Pa un mi a hepi gualin mi hepi sawn un.

Midang Chung Athu Tan Piakna

37 Gense ki un, chutichun gensiatin um puan lau; dem ki
un, chuitchun demlo in um puan lau; ngaidam un chun ngaida-
min um in lau:

38 Pia un, piak in um in lau, phatchuamngaitaka tea, sawtchaka,
lawchaka, let jut jut a, la mal chung ua pian nau. La tena ngai
un te piak kit ding a hi un, a tia.

39 Chun, a kiang un tekak thu a gen a, Mitthumin mitthu-

mma pui thei ding a hem? a paniun kuak sunga ke lut lo
ding ahiuva a hem?

4o Teldawte chu a teldawkpa chunga a um puau; ama vang
kuale a hung thiam phet u le, hotu gualin um innau.

41 Ahile, bang a tia la mita tungzam um chu ngaitua lova, la
suapi mit a tiangkang neucha cha um chu la mu a hem?

42 Eima mita tungzam um chu muloa, la suapi kianga, Suapi,
la mita tiangkang neucha cha um chu ei lakdaw piakin
bangtin em la ti thei ding? Mi chilgil! La mita tungzam kha
ladawk masan la, chutichun la suapi mita mawl neu cha cha
lakdaw di chu kichiantakin munla.

43 Thingpha him him gasia ga a um puai; thing phalo la ga
pha ga um diak puan tin. Thing chu ama ga chiata hiat a hi.

44 Miten, khaulingnei guia theichang a lo ngai puau, intun
kunga grep ga a lo ngai diak puau.

45 Mi pha chun a lunggil go bawm a kipat thilphate a thedawk
sek in; mi gilo chun a lunggil go bawm phalo a lungthim dim
let chu a kamin a gen sek a hi.

Hiatna Le Thi Hi
46 Chun, nangun bangatia a hem, ka thu jawm ngallo a,

Lalpa, Lalpa, ei ti sek la hiu vem?
47 Mitin ka kianga hunga, ka thu hia jawm ta po chu kua

gual a hiu vem hiatsak la hiu:
48 In sa-mi, thuk taka chova, suangpi chunga suangphum lem

gual chu a hiu; chun, tui a hung leta, tuizangkhauin jia in chu
a khaw a, a suling thei puan, a sak gunchu ziak in.

49 Amavang, hia zawmlo chu, suang phumloa, leichung
maia in sapa gual chu a hi; chun, tuizangkhauin jiachu a
khaw a, a chim ngal tan; jia in chu a se nasa ma mai, a tia.

BUNG 7

Sipai,jakhat Lawi Upa Suakpa Sukdam
1 CHUN, mite hiata a thu zosia a genjawin, Kapernaum

khuan a luta.
2 I, sepai jakhat laka lamkai kua ahem a suak dawitak a dam

puan, a thi vang vanga.
3 Chutichun, Jesu chanchin a hiat phetin a suakpa chu hung

hi dam dinga dawn dingin a kiangin Juda upa haw chu a sawla.
4 Chun, amau chu Jesu kianga a va tungun, phatchuan ngai

takin a dawn ta un, hunga a suak chu hung hidam dingin.

5 Ama hi hepi tak a hi, ka nam uh a lungsiatin, ka kikhawpna
in uh hile aman ei sakpiak a hi, a tiu a.

6 Chutichun, Jesu chu akiangun a chia tan, Chun, in a tun
kuanun sepai hotu chun a kiangin a gualte a sawlin, Lalpa hung
haksa da maiin, ka in sung la lutna hawi ei puai, a tia.

7 Chuleh, keile nang kianga hung hawi inle ka kihe puai,
jiajiakchun thu bep gen le chin le ka suakpa chu dam mai ina,
a tia.

8 Keile mi thu um ka hin, ka nuaia sipaite a um un; Chian,
ka ti leh a chia sekin; midang kiang inle, Hungin, ka ti leh, a
hung sekin, ka suak kianga le, Jia hi semin, ka ti leh a sem sek
hi, a tia.

9 Jesun jia thu chu a hiatin, jiapa chu mak asa ten tan, a
kiheia, mipi a juite kianga chun, Ka gen la hiu, Isaraelte laka le
hiti lawm lawma ginna nasa hi ka mupuai, a tia.

10 Chun, a mi sawlte chu ina a chia kit tau a, suak chu damin
a mutau a.

Nain Khua Mithi Akaithaw-na
11 Chun, jiajawa chun hiti hi a hi, a zing kita chun khaw

pakhat Nain a tiu a chun a chia a; a nungjuite leh mipi nasa tak
a kiangin a chiau a.

12 Kul kawtkhak kiang a tunin, ngaitia, mithi a hun jawn
dawkun, a nu chapa neisun a hin, ama lah meithai a hin; a
khawte tamtak chu akiangin a um ua.

13 Chun, Lalpa chun meithai chu a mu phetin a hepi ma
ma tan, Kap kin, a tia.

14 Chun, ava naih a luang chu akhawia; chun, a jawnte chu
a ding tau a. Chun, Tangval, Thoin, ka ti la hi, a tia.

15 Chun, mithi chu a hung kitung tan, a hung pau ta. Chun,
Jesu chun a nu kiangin a pe-ta.

16 Chun, mi zosian a lau un, Pathian a pak un, I lak un
thiamgau lopi tak a hung un a hi, a tiu a, Pathianin a mite a
hun kantha ta a hi, a tiu a.

17 Chun, jia thu chu Judai gam zosia leh a a kiang vel gam
tina a kithang suak kawm ta.

Johan Baptispa Chu

18 Chun, Johan nungjuite chun jia thu zosia chu Johan a
gen un.

19 Chuleh, Johanin a nungjuite pani a koa, Lalpa kianga chun
a sawl tan, A hung di-pa chu la hem, midang a hem kala ngaih
dinguh? tin.

20 Chun, mite chu a kiang a hung tun uh chun, Baptispa
Johanin, Ahung di-pa chu la hem, midang a hem kala ngai ding
uh? tin, la kiangin ei sawl hi, a tiu a.

21 Chutilaia chun, Jesu chun nate, hipi veite, thitha matte
tam tak a hidama, mitthum tamtakte le a mituh a hivak piaka.

22 Chun, a kiangun, Chia kit ta unla, thil la muu leh la hiat
uh Johan va gen ta un; mitthumte mit a vak tan, kengbaite
kengin a chia ta un, phakte a thiangtho ta un, bengngawngte le
a vak ta un, mithite kaithawin aum ta un, chaga ten Chanchin
Pha gen a dawng tau.

23 Chun, kuale ka chunga lungdamlona mulo chu a nau a
vak hi, tin a dawnhu a.

24 Chun, Johan sawlchakte a chia kit nungun, Jesu chun
mipite kianga chun, Johan thu a gen tan, Bang en dingin a hem
gamthipa la chia sek uh kha? Luang thiguan a mutling maw?

25 Ahiloleh bangpen bep en dinga chia la hiu vem? Puannem
sil maw? Ngaitiam-u, puan lopi sil leh mi nuamsate chu lal
inate eivei a um sek uh.

26 Ahiloleh bangpen bep en dinga chia la hiu vem? Thiam-
gau maw? Ahi ngei kha lam, ka ti la hiu, thiamgau sangala
lopi jaw.

27 Ngaitia, ka sawlchak la man ka sawl hi, Ama chun la man
la lampi la bawl ina, tia a umdan a jiak uh kha, jiapa hi a hi.

28 Numei hin lak laka chun Johan sanga lopi jaw a um puau;
himalele, Pathian gama mi neu deule ama sang chun a lopi jawu,
ti ka gen la hiu, a tia.

29 Chun, mi zosian a hiat un, sedawl mite tawh, Johan kianga
baptisma la changsa a hiu a, Pathian a thiam ua.

30 Pharisaite leh dan hemite vang chu a kianga baptisma la
chang a hi puau a, amau å dinga Pathianin lem a guatpiak kha
a dawi puau a.

31 Chutichun, Jesu ma chun, Tulai khangthakte hi bang tawh
ka tekak ta diam? bang tawh bangle a hiu vem?

32 Naupang thil leina muna chu, Lilu ka mut piak ua, la lam
ngal puau a; ka kap un la kap diak puau a, tia la kiko khumte
gual uh hi a hiu.

33 Baptispa Johan chu a hunga, vaithum a ne pua, uain le a
dawn pua, nangun, Thitha a jawl a hi hilam, la tiu a.

34 Mihing Chapa a hunga, a nen a dawna, nangun, En tiam-u,
an ne tampa lelh uain du pa, sedawlmite leh migilote gualpa saw!
la tiu a.

35 Himalele, a chate zosian mi chingnu a thiam hi, a
tiu a.

LUKA 7

Jesu Keng Sathau Nu-na Leh Leibat Thu Tekakna

36 Chun, Pharisaite laka mi pakhatin a kianga an ne dingin
a koa, Pharisai ina chun a luta, an kuang a um ta.

37 Ngaitia, jia khua numei pakhat gilo um chun, Pharisai ina
an nen a chui ti a hiat phet in alabasta bawmin sathau gimtui
a hun chawia,

38 Chun, a nunga a kengbula chun kap pumin a dinga, a
mitthin a kengphek a vat cheka, samin a thiaka, a kengphek chu
a chawp ngawi ngawia, sathau gimtui chu a nu a.

39 An ne dinga kopa Pharisai chun jia chu a muin, a lung-
thimin, Jiapa hi thiamgau a hi chun a themnu numei hi kua
ahem, bangtaw bang a hem, helengla kilawma, migilo la a hinga-
lim, a tia.

40 Jesu chun, a kiangin, Simon la kiangin thu kam khat gen
di ka nei hi, tin a dawnhu a. Ama chun, Gen tanla, Hotupa,
a tia.

41 Jesu chun, Dangka thung laksakpa kua ahemin leiba pani
a neia; pakhatin makhai janga a ban, pakhatin sawmnga.

42 Chun, a ditna di a neita puau a, a ngaidam gel gel tan.
Chuti chu a hileli, kuajaw chun a hem ama chu hepi jaw? a tia.

43 Simon chun, A ngaihdan thiamjaw diakpa chu ka ging
chai, tin a dawnhu a. Chun, a kiangin la gen dik hi, a tia.

44 Chun, numei lam chu a nga, Simon kianga chun, Jia numei
hi la mu ia? La ina ka hung luta, nangin ka kengphek silna di
tui lei pe pua, ama hin chu a mitthin ka kengphek ahicheka, a
samin a thiaka.

45 Nangin chawple lei chawp him him pua; ama hin chu ka
hung lut lim apat kha ka kengphek a chawp a hai nai puai.

46 Nangin ka luchang sathau la nu puan; ama vangin ka
kengphek sathau gimtui a nu hi.

47 Jiajiak chun ka ti a hi, A gitlo tam tak kha ngaidamin a
umtai; amanle a hepi ta ma ma a hi hilam; amavang ngaihdam
tawm chun, neukhat a hepi sek hi, a tia.

48 Chun, numei kianga chun, la gitlonate ngaihdam eitai, a tia.
49 A ankuang uppi ten, Gitlonate ngaidam hi kua a hem? aki

tiu a.
50 Jesu chun, umei kianga chun, La ginna hi la dampha a hi,

thamuangtakin chia tan, a tia.

LUKA 8

BUNG 8

Numei,Jesu Nasemte Chu

i CHUN, jiagual hi a hung hin, chawmkhat jaw a chun Jesu
chu thugen leh Pathian gam umdan pha tunsak pekin, khaw lian
leh khaw neute a fang peka, a kiangin sawm leh panite chu a
um ua,

2 numei kua ahem thitha jawl dam kikte tawh damlo dam kit
haw tawh. Jia numeite chu Mari a sung apat thitha sagi pawt
Magdalini a ti teu,

3 chun, Herod sum enkawlpa Chuza zi Joanna te, Susanna te,
mi dang tam takte tawh a hi un; jiate chun amau neisa gingin na
a sep piak ua.

Thaichi Thepa Tekakna Thu

4 Chun, mipi nasa tak a hung kikhawm un, khawtina mi a
kiangin a hung un, tekak thun thu a gena.

5 Buchi the-pa buchi thein a chia a; a the pet in a khen lampi
geiin a kethan, min a chuan denun, chungleng vachaten a luakjo
tau a.

6 A khenkhat suang chunga a kethan; a hung ke phat leh a
nawn lojiakin a keu gawp kawm ta.

7 A khenkhat iing lakin a kethan, hampa tawh akek khawmun,
a dep mang zota.

8 A khenkhat lei phat nan a kethan, a hung keka, a le jakhatin
a hung ga tan, a tia. Jia thu chu a genlai takin a kiko ua, Kuale
hiatna dinga bil nei chun, he tahen, a tia.

9 A nungjuite chun, a kiangin, Jia tekak thu bi bang tina a
hem? tin a dawngua.

1o Chun, ama chun Pathian gam thugukte chu nanguh hiat
vang phal a hin, mi dang kianga vang chu, tekak thu bepa gen
a hi; mu maleule, mulo a hi theina dingun, bilin he ma leule, a
ngaihna a hiat theilona dingun.

II Tekak thu kha jiahi ahi: Buchi chu Pathian thu a hin.
12 Chuleh lamgeia haw chu thu hesate hi a hiu a; diabol a

hunga, a taksan lo ua, hukhin a hitheilona dingun a lungthim ua
kipat thu a lakpiak sekin.

13 Chuleh suangteu chunga ketha chu jiate hi a hiu: thu chu
a hiat phat phat ua kipak taka jawm paijente hi a hiu; amavang
jung him him a nei puau a chawmcha a awi un, patepna um phat
leh a pul tha pai ta un.

14 Chuleh ling laka ketha haw chu jiahaw hi a hiu: a hiat

nungun a chiau a, damsung khankhua lungkhamnate, hausak-
nate, nawpsaknate, chun a depa, a ga piting sek puau a hi.

15 Chuleh leiphatna ketha chu jiahi a hiu: lungthim kitup
tak leh phatakin thu a hiau a, a vawp jingun, sekdo takin a ga
sek ui.

16 Kuaman meisel den belin a khu ngai puau, jalkhun nuaia
le a kawi ngai puau; a lut tapoin a vak a mu theina dingun a
kawina munin a kawi jaw sek ui.

17 Bangjiakin em itile, kiphuang lodinga kiim bangma a
umpuan, hiatlo ding leh langlo dinga thuguk bangma a um
diak puai.

18 Jiajiak chun bangtin la ngai awm chingthei un; kuale a nei
tapo piak belap in tinuh; kuale a neilo tapo neia a kingaituana
sia chule lakpiak in'au, a tia.

Kisuapi Tak Takna
19 Chun, a nu leh a suapi ten Jesu kianglam a hun juanun,

amavang mipite jiaka chun a kiang a hung tung thei puau a.
20 Chun, a kiangin, La nu leh la suapi ten nangma mu guan

tuala sawn a ding jing ui, tin a hil ua.
21 Ahin, arna chun, a kiangun, Jia Pathian thu hia taksangte

hi ka nu leh ka suapite a hiu, tin a dawnhu a.

Jesun Tuipi Kinawk Avauthipna
22 Chun, hiti hi a hin, jialai chun ni khat chu kuangin a

chuanga, a nungjuite tawh, chun, a kiangun, Dil gal langkhat
lama sawn kai hitiu, a tia, chun, kuang chu a tham un, a chia
tau a.

23 Chutia a chia pet un, Jesu chu ala ipmu tan; dila chun
thigawpi a hung hang suk tan, a kuanguh chun tui adim vang
vang tan, kicha takin a um tau a.

24 Chun, a kiangin a va chiau a, a kaitho un, Lamkaihpa,
hotupa, mangthai di ka hi tau hilam, a tiu a. Chun, arna chu a
hung khangloa, thigua leh tui kinawk chu a gaih a, a thip tan,
a thip dil del ta.

25 Chun, a kiangun, Khawiah a hem la gin nau? a tia. Chun,
a lau tau a, mak asa ma ma ta un, Jiapa ki kua a hem? thigua
leh tui nasanle thu a pia hen, a thu thu a nun uh hi, a kitiu a.

Gadara Gama Thithavawp Adamsak
26 Chun, Galili gam jawna Gadarin mite gam chu a hung

tunga,
27 Chun, ama chu thingtang a kaihdaw in, khawpi kipat

thitha vawp mi pakhatin a tuakin; jiapa chu sawt tak puan him
him silloin a uma, in him him ale a um puan, than poa a um
sekjaw.

28 Ama chun, Jesu chu a mu phat in, amaanga khupbawkin
a kikoa, aw ngaih takin, Jesu, Pathian Chungnungpena Chapa,
kei leh nang bangahem i kitimatna um? La kiangin ka thum hi,
ei bawl genthei da tan, a tia.

29 Jesu chun thitha buak chu jiapa sunga kipat chu pawt
dingin thu ala pe ta ngalin. Jiapa chu thitha chun a man matchet
jingin; mi hawn thikkhau leh bul a tuk un, a veng zing sek un,
himalele, a kanna teu a phutanin, thithan a naw mangin gam-
thipa a vakmang sekta.

30 Chun, Jesu chun, La min bangahem? tin a dawnga. Ama
chun, Tepmak, a tin, (a sunga thitha tamtak a lut jiakin)

31 Chun, lei awnga chia dinga sawllo dingin Jesu kiangin a
thum ua.

32 Chun, jiataka chun tanga vawk hawn tamtak a tau a; chun,
a kiangin vawk sungate lut theina thu a dawn ua. Ama chun
thu a pe-ta.

33 Chun, thithate chu mi sung apat a pawt'un, vawk sungate
chun a lut un; chun, vawk hawn chu kawlah a tai tha suk ta un,
dila a tai lut un, tui hapva in a thi zotau a.

34 Chun, a vakhaw chun thil umdam chu a mu un, a tai un,
khua leh loahte chun a gen ua.

35 Chun, Bang thu a hita em? tia en dinga a hung pawt dawk
un; Jesu kiang a hung tung un, thithan a pawtsanpa chu puan
sila, lung pil takin Jesu keng bula a hung mu ta un; chutichun a
lau ma ma tau a.

36 Chun, a muhaw chun thitha vawppa dam dan thu chu a
mau haw chu ala gen tau a.

37 Chun, Gadarinhaw gam vela mi zosia chu, a lau ma ma
jiakun, ama chu a kiangua kipat chiamang dingin a ni tau a;
chun, kuanga a chuangin, a kinungle kitta.

38 Chun, thitha pawtsanpa khan chu vang Jesu chu umjing
dingin a tho a.

39 Himalele, Jesu chun, Laina chianla, Pathianin nangå dinga
thil a bawl piak hi a lopi dan va gen tan, tin a chiasakta.

4o Ahin, Jesu chu a kile kita mipin ala dawn un; ala ngak him
him le a hiu a.

41 Chun, ngaitia, mi pakhat a min Jaira, kikhawpna ina vai-
hawmpa chu a hunga, Jesu kengbula a khupbawka, a ina chia
dingin a koa;

42 bangjiaka ko a hem itileh, chanu changkhat kum sawm

leh kum ni di a hem a neia, jiachu a thi vang vang a hin. Chun,
Jesu chu a chia laiin, mipi haw chun a tuam lut lut ua.

43 Chun, numei pakhat kum sawm leh kum ni thiputin a dam
puan, a sum zosia chu thiampu gawi nan a mangjo tan, kuama
chan a hidam thei ta pua un,

44 jianu chu a nunglamin a hunga, a puanmawng a khawia;
phutlo haloin a thiput chu a kang ta.

45 Jesu chun, Ei khawi kha kua ahem? a tia, Kei ka hipuai,
a ti chiatun, Peter leh a gualte chun, He pu, mipihawn a tuam
lut lutun a hi, a tiu a.

46 Himalele, Jesun Kua ahemin vang ei khawi hi, thilhitheina
ka sung apatin a pawt hi ti ka hiai, a tia.

47 Numei nu chu a kiim zota pua hen, kithing pumin a
hunga, a maangin a khupbawka, a khawi dan leh phutlopi a dam
dan chu mi zosia heta chun a genta.

48 Chun, ama chun, a kiangin, Ka cha nu, la taksanna chu la
dampi a hi, lungmuang takin chiatan, a tia.

49 Jia thu chu a genlai takin kikhawpna ina vaihawmpa in
apat chu mi pakhat a hunga, La chanu a thitai, Hotupa chu hi
thachawl lo maiin, a tia.

50 Ahijiakin Jesun jia thu chu a hiat in, Lau kin, taksang
maiin, dam kit in a, tin a dawnhu a.

51 Chun, in chu a va tun phet chun, Peter, Johan, Jakob
chule chapang nu leh pa beplongal chu kuama lut a phal tapua.

52 Chun, a lengun ala ka un, a awm uh chum chumin; chuti-
chun, ama chun, Kap ki un, a thi puai, aipmu a hi, a tia.

53 Chun, a thitai ti a hiat jiakun a nuisan mai ua.
54 Jesu chun a khuta a tu, Nungak thoin, tin a koa.
55 Jiaphet chun a thagau a hung kita, a tho dawk pai tan;

chun, nekdi pia un tin thu a pe-ta.
56 A nu leh a pa chun, kidang asa ma ma un; himaleh ama

chun a thilbawl chu kuama genlo dingin a kham ta.

BUNG 9

Sawlchak Sawn Leh Nite Thuneia Asawl

1 CHUN Jesun sawm leh nite chu a kokhawma, thitha zosia
chunga thilhitheina leh thuneina leh natna hidam theina apia.

2 Chutichun, Pathian gam thu gen di leh damlote hidam
dingin a sawl dawkta.

3 Chun, a kiangun, La khual jinnau å dingin tiangkhut a hem,

LUKA 8, 9 143



sakhau a hem, vaithum a hem, dangka a hem, bangmacha keng
ki un.

4 Chuleh, latunna in tapo ua chun tung zingun, jiapa in apat
chun pawt sek un.

5 Chuleh a tunsak nuamlo tapo khua apat la pawt phet uh leh
amau haw hiatsakna dingin la kengphek ua leivui chu thing-
tha un, a tia.

6 Chutichun, a chia tau a, a khua a khuan a chuan un, gam
tina kipakna thupha a gen un, mi a hidam pek ua.

Herod Lungkhamna

7 Chun, lal Herod chun a thil bawl zosia chu ala he ta hen;
khenkhatin, Johan kha a hing kikta a hi, a tiu a,

8 khenkhatin, Elija a hung kilak ta a hi, a tiu a, a khenin
malai thiamgau kua ahem a tho kita a hi hi, a tijiakun a lung-
kham tau a.

9 Chun, Herod chun, Johan lu ka tanta khalam; himalele,
hiti lawma a thu ka hiat hi kua a hem? a tia. Chun, ama chu
mu a tupta.

Jesun Mi Sangnga Vaithum Panga Avak Thu
10 Chun, sawichakte chu a hung kitun, a kiangua a thilbawlte

chu a gen ua. Chun, amachun amau haw chu a puia Bethsaida
khua a tiu a chun a chuamin a chia ta.

11 Himalele, mipi haw chun a hiatun, a jui pek ua; ama chun
amau haw chu ala mun, Pathian gam thu a gena, hidam ngai
tapo a hidama.

12 Chun, ni tum kuan a hi tan; sawm leh panite chu a hungun,
a kiangin, I kianga khuate leh loate chia in, tunna di leh nekdi
a mu theina dingun mipi hi sawl tanla; jia gamthipa um i hi
ngalun, a tiu a.

13 Ama vangin, a kiangun, Nangun nekdi pia un, a tia. Chuleh
amau haw chun, Jiate zosia dinga hin nek di i va chawk piaklo
chun, vaithum panga leh sanga pani bep 1o chu bangma i nei
puau, a tiu a.

14 Upa ngenchale sangnga hial a hiu a. Chun, a nungjuite
kiangin, Alawi lawiun chutsakun, sawmnga ngan, a tia.

15 Jiaguala chun a hi tau a, a chutsak chiat ua.
16 Chun, vaithum panga leh sa-nga pani chu a la, van lam

enin vangphatna a pian, a tham tan, mipi ma a chun luipiak
dingin a nungjuite kianga chun a pe ta.

17 Chun, a ne chiat tau a; a nek banguh chu paipek sawm
leh pani a luak dim tau a.

LUKA 9

Jesu Chu Krista Ahi Ti Peterin Aphuandaw

18 Chun, jiagual hi a hin, Jesu ama ngawna a pauchap pet in,
a nungjuite chu a kiangin a um ua; a kiangun, Mipi hawn kua a
hi ei tiu vem? tin a dawnga.

19 Amau chun, Baptispa Johan a hi, a tiu, midangin, Malai
thiamgau kua ahem a tho kit taa hi, a tiu, tin a dawnhuu a.

20 Chun, ama chun, a kiangun, Ahileh nangun kua a hi lei
tiu vem? a tia. Peterin, Pathian Krista chu, tin a dawnhu a.

Jesun Athi-a Athaw kit Ding Thu Agen Masakna
21 Chun, jia thu chu kuama genlo dingin a khap chak keia;
22 Mihiam Chapa hin thil tam tak a thawk ding a hin, upa

haw leh thiampu liante, dan thu sun haw dawiloin um ding ahin,
tha in um ding a hin, ni thum ni kaithaw in um ding a hi, a tia.

23 Chun, ama chun mi zosia kiangin, Kuanle ei jui nawp
chun, ama genthei di kikhuallo hialin, nisin ama kraws kiputin
ei jui hen.

Eima Bangma Kingaihlo Di Thu
24 Kuale a hinna hukhing nuam tapoin chan intin; kuale

keima jiaka a hinna chan tapoin, jiapa ngei chun hukhinng in a.
25 Min vannuai leisiat a pumin nei henla, kisumangthai a hem

ahiloleh kisuse leh ama dingin bangahem phachuam di?
26 Kuale, keima leh ka thu japi tapo, Mihing Chapan, ama

lopina tawh, a Pa lopina tawh, a vansawlchak thiangtho lopina
tawh a hung tak phet leh jiapa chu hun japi in a.

27 Ahin, diktakin ka gen la hiu, jiataka ding haw a khen khat
hi, Pathian gam a mu masangsiau thi-na teplo hialdi a um ui,
a tia.

Jesu Mel Lamdanna
28 Chun, jiagual hi a hin, jia thu chu a gen akipat ni giat a

hema chun, Jesu chun Peter tawh, John tawh, Jakob tawh a
pui a, ni dingin mual chunga a kalto tau a.

29 Chun, a ni laitaka chun a mel umdan a hung danglam tan,
chuleh a puansil chu a vam tan, ei saldang theiin a hung um ta.

30 Chun, entia, mi panin ama a kiho pi un, jiate chu Mosi
leh Elija a hiu a;

31 lopitaka kilakin Jerusalema a thi-a a thaw kit di thu a
kiho ua.

32 Peter leh a umpi haw chu aipmu un, a hung khatlaw
phet un a lopi dan leh a kianga mi pani ding chu a mu tau a.

33 Chun, chutia a kiho uh a kikhen dilaitakun, Peterin Jesu
kiangin, Lamkaihpa, jiataka um hi eihaw dingin a nuam hi; buk
pathum suang ingkau, nang din pakhat, Mosi din pakhat, Elija
din pakhat, a tin, a thugen chule helo pin.

34 Chutia jia thu a gen pet in sumpi a hung jingin, amau chu
a hun lia tan; suma chun a lut-u chun a lau tau a.

35 Chun, suma chun aw a hung pawt tan, Jia hi ka Chapa ka
teldaw chu a hi, ama thu ngaiun, a tia.

36 Chun, aw chu a kithup phet in Jesu chu ama ngawnchan a
mu tau a. Chun, a thip bekun, chun, jialai vel chun a thil muu
chu kuama kiang a gen puau a.

Thitha Vawp Chapang Khat Adamsakna

37 Chun, jiagual hi a hin, a zinga chun tangapat a chiasuk
nungun, mipi a tama tamin ala dawn ua.

38 Chun, ngaitia, mipi laka chun mi pakhat a kikoa, Mihilpa,
ka chapa en dingin ka dawn la hi, ka chapa neisun a hi ngalin.

39 Ngaitia, thithan a man sekin, a kiko dawk phut sekin, a
chilphuante nawk khawpin a bawl sekin, nasataka thi mila a bawl
nungin a nusia ham sekin.

4o La nungjuite kiangin, deldawkun tia ka sawl uh lehla, a
thei pua un, a tia.

41 Jesun, khangthak taksanna neiloa khang kisamte haw,
bangchan a hem la kiangua ka uma, ka khawngaih ding? La
chapa chu jiahin hun pui tan, tin adawnhu a.

42 Chun, a hunglai takin thitha chun a hekpai tan, a sawisa
ta. Himalele, Jesu chun, thitha buak chu a gaih a, chapang chu
a hidam tan, a pa kianga a chiasak ta.

43 Chun, mi zosian Pathian lopi jia chu mak asa ma ma tau a.

Jesun Athi Di Thu Agenlawk Niveina

44 Chutia, mi zosian a thilbawl zosia chu mak a sak laiun,
Jesu chun a nungjuite kianga chun, Jia thu chu la nakhangun
lut tahen. Mihiam Chapa hi mihiamte khuta matsakin um in a,
a tia.

45 Ahijiakin, a thu gen chu a ngaihna a he puau a, a hiat
theilona dingun a ki im a hin; chuleh jia thu chu ama dawt
dilah a kicha un.

Kingaitawm Di Dan Thu
46 Chun, I lakuh hin kua a hem a lianpen? tin a kinial tau a.
47 Chutichun, Jesu chun a lunggil ua a ngaihtuau chu a hian

chapang khat a kaia, a kiangin a dinsaka, a kiangun,

48 Kuale, ka min jiaka jia chapang neucha hi lawp tapo chu
keima ei lawp hin a; kuale kei ei lawp tapo chu ei sawlpa lawp
hin tin: la lakua neupen hi ahi a lianpen, a tia.

49 Johan chun, Mihilpa, kua ahem la mina thitha deldawk
ka muu a, nang ka jui nau a. a panlo jiakin ka kham tau ei vei,
a tia.

50 Jesu chun, a kiangin, Kham ki un, kuale nanguh dolo tapo
chu nanghaw lama pang a hi, a tia.

Jesu Jerusalem Juana Achia Samari Mihawn Atunsak
Nawplonau

51 Chun, jiagual hi a hin, ama laktoa a um dingin, Jerusalem
khua chia kiguan a angngat in,

52 amasangin thangko di a chiasakin; chun a chia ta un ama
dinga guatsa ala kawi piak dingin Samari mi haw khaw khata
a lut tau a.

53 Chun, amittetdan chu Jerusalem khaw lam juana alat
jiakin ama a lawp ta puau a.

54 Tichun, a nungjui Jakob leh Johan chun jia chu a hiat
phet un, Lalpa, jiate kaklupna ding hin van apat mei ko tha
lehing pha lasa paw em? a tiu a.

55 Ama chu a kiheiin, a phawk ta.
56 Chun, khaw danga a chia tau a.

Nungjui Tak Tak Kihetna

57 Chutia, lampi a chia pet un, kua ahemin a kiangin, La
chia-na tapoin jui ingka, a tia.

58 Jesu chun, a kiangin, Si-al ten kua a nei un, chunga leng
vacha tenle bu a nei un, Mihiam Chapa hin chu a lu ngakna anei
puai, a tia.

59 Chun, Jesu chun, midang kiangin, Ei jui un, a tia. Hima-
leh, ama chun, Lalpa, ka pa ei vuisak tadi in, a tia.

6o Jesu chun, a kiangin, Mithi chun a mithiu kivui tau hen,
nang chianla Pathian gam thupha va genjak tan, a tia.

61 Chun, midang inle, Lalpa, jui ingka; a hinla, ka ina mite
kam phan ei thak sakin, a tia.

62 Jesun a kiangin, Kuale lokaihnaa langkawn tu-ta kiheia
nunglam en chu Pathian gama mi dihawi a hi puai, a tia.

LUKA 1o

BUNG 1o

Sawlchak Sawrnsagi Asawlna Leh Ahung Kitnau

1 JIAJAWA chun Lalpan midang sawmsagi a guata, a chia-na
di khaw tin leh mun tina, a masangin pani nin a sawlta.

2 Chun, a kiangun, Bu at ding a tam ma man, himaleh a
nasemdi a tawm ui; chutichun, a bu at dinga nasem dinga sawl
dingin bu neipa kianga chun ni un.

3 Chia unla; ngaitiam un, ngei hawn laka belam no um gualin
ka sawl la hiu.

4 Dangka dip, sakhau, kengtawdapte keng ki unla, lampi
kuama chibai buk ki un.

5 Chuleh, in la lutna tapo ua, a masa penin, Jia ina hin lung-
muanna tung hen, ti unla.

6 Jiachu lungmuanna chapa a um chun la lungnuanna thuu
chu a chungun um jing in a; a umlo chun chu la chungun hung
kit in a.

7 Jia in bepa chun um zing unla, a piak tapo uh chu ne mai
un; nasempa chun a tham.an a mudi ahi.

8 In khat apat in dangin kichawn ki un. Chuleh khawi khua
hitaleh la lut nau a chun min ala lawp chun, la angua a lui tapo
uh chu neu in.

9 A khuau a damlo umhaw chule bawldam unla; chuleh a
kiangun, Pathian gam chu la kiangun a tungtai, ti un.

1o Amavang khawi khua hilele, la lut nau a a tunsaklo uh leh,
a khawlai uate pawt unla,

I1 La khaw leivui uh ka kengphek ua kai hile la chungua ka
hun thinthak khum la hiu; a hinla, Pathian gam la kiangua a
hung tung tai ti hi hia un, ti unla.

12 Ka gen la hiu, jia ni chun jia khawte thawk sanga chun
Sodom khaw thawk di chu a dan um jawna.

13 Korazin, la chung a gik na el Bethsaida la chung a gik
nae! Nangmau ah thil kidang tak bawlte kha Tura leh Sidon
khua kibawl hileh, saidip puan silin, leivui laka chun siam
tan'au.

14 Ahinla, thu kitanni leh nanghaw thawk sangin, Tura leh
Sidon khaw thawk di chu a dan um jawna.

15 Nang Kapernaum, van tiangin chawisan hidi la hem?
Mithi khaw tianga sawtluta umdi leivei.

16 Kuale, nanguh thu ngai chu, keima thu ngai a hin, kuale a
dawilo tapo chu, kei ei dawilo a hiu; kuale kei ei dawilo chu, ei
sawlpa pampaih a hii, a tia.

17 Chun, sawmsagite chu kipak takin a hung kile ta un,
Lalpa, thitha hawle la min jiakin ka thu thuun a um un, atiu a.

18 Ama chun, a kiangun, van apatin kawlphe guala Setan
hung ketha kha ka mu ei vei.

19 Ngaitiam u, gulte, ainuvette chawtna thu leh melmapa thil
bawl theina zosia chunga thuneina ka piak la hiu; bangma chan
nanghaw suse thei puan au.

20 Ahin, thithate la thu thuu ah a um jiakun kipak ki un; vana
a min uh khum a hijiakin kipak jaw un, a tia.

Jesu Kipakna Thugenna
21 Chun, chutilai taka chun Jesu chu Thagau Thiangthoa

chun a kipak ma ma tan, Aw, he Pa, lei leh van Lalpa, nangin
mipil leh mi lungthim thiamte kianga jia thu hi la ima, nausente
kianga la phuan jiak hin ka chawian hi; a hin, he Pa, jiaguala ti
chu la lungdamna lam a hi.

22 Bangma zosia ka Pan ei piakdaw suak a hi tai, Chapa chu
kua a hem, Pa lo chun kuaman a hepuau; Pa chule kua a hem,
Chapa leh a kiangua Chapan a gendaw nawpnate bep lo chun
kuaman a hepuau, a tia.

23 Chun, a nungjuite lama a kiheiin, a gukin, La thil mu teu
hi a mu na mitte hi a vang a phai!

24 Ka ti la hiu, thiamgau tam tak leh lal tam tak tenle la thil
mu teu hi mu a nuam sek un, a hijiakin a mu puau a; nakhanga
la hiat teu hi hiat a nuam un, ahinla a hepuau a, a tia.

Kumtuang Hin Kiamlo Nei Dan di
25 Chun, ngaitia, dan he mi khat a dingin, a je-et nan, Lam-

kaihpa, kumtuang hinna neina dingin bangt in hidi ka hem? a tia.
26 Ama chun, a kiangin, Dan thu bu bang a kisun em? jia-

taka chun bang la sim sek em? a tia.
27 Chun, ama chun, Lalpa la Pathian chu la lunggil takin,

leh la thagau pumpin, la hatna zosian, la lungthim zosian la hepi
di a hi; Nangma la ki hepi gualin la vengte le la hepi di a hi, ti
hi, tin, a dawnhu a.

28 Chun, ama chun a kiangin, La dawnhu kha ngei hi; jiagual
chun bawl inla, hing inla, a tia.

29 Ahin, ama chu, thiam kichansak a kiguan, Jesu kiangin,
Ahile, ka vengte chu kuate a hem? a tia.

Samari Mi Phapa Thu
30 Jesu chun a dawnhu a, Kua ahem Jerusalem khua kipatin

Jeriko khuan ju chia di a hin, mi philmangte a kituakpi a, jiate

chun a puan a lakpiak un, a vua un, thi vang vangin a nusiau a.
31 Chun, thiampu khat jia lampi chun a juchia khelin, a mu

phat phatin lam sik langkhat lamin a pelta.
32 Chun, chutima chun Levi mi khat jia mun chu a phak

phat phat in ama chu a mun lamsik langkhat lam man a pelta.
33 Ahin, Samari gama mi kua ahem khualjinin a hun sikha

tan, a mu phat phatin a hepi ma ma tan,
34 a kiangin ava chian, a liamnate chun sathau leh uain a

sunkhumin a tuam tan, ama van puak chunga chun a chuansak
tan, jintunna buka chun a puilut tan, a kaihtua ta.

35 Chun, a jinga chun cheng khat ala dawkin, jintunna ngakpa
chu a pe tan, Phatechan ala jen inla, jia kalval hi la sen leh ka
hung kik phet leh hun din nangka, a tia.

36 Jiate pathum laka chun philmang haw sikha hiang leh nai
chu kuapen la gingcha em? a tia.

37 Chun, ama chun, A hepipa chu, a tia. Jesu chun, a kiangin,
Nangle jiagualma chun va bawl tan, a tia.

Martha Leh Mari

38 Chun, a jin malamun khaw khata a lut un; numei pakhat
a min Martha a tiu ina chun a tunga.

39 Jianu chun suapi pakhat a neiin, a min chu Mari a hin, jia
nu chu Lalpa keng bula a chu hen, a thu a ngaiin.

40 Martha vang chu tawi lumlet in a lungjing tenin; chuti
chun a kiangin a hunga Lalpa, ka suapi nun kei ngawn tawi
lumlet dinga ei thathawt hi phamaw lasa paw em? Ei kithuapi
dingin sawlin, a tia.

41 Ahin, Lalpa chun, Martha, Martha, thil tam tak la ngaitua
a, lungjing la hi;

42 thil pakhat bep a khawk hi; Mari chun chan pha a telin,
jiachu lakpiak di ei puai, tin a dawnhu a.

BUNG II

Jesu Pauchapna (ni-na)

I CHUN, jiahi a hin, Jesu chu khawitak mun ahem in a pau-
chapin, a pauchap jaw chun a nungjuite pakhat in a kiangin,
Lalpa, pauchap dan Johan in a lawite a hil gual khan ei hil tanla,
a tia.

2 Chun, ama chun, a kiangin, La pauchap uh leh jiagual hin
ti un,

Ka Pau vana mi, La min jaum hen. La gam hung tung
hen.

Vana min a tigualun, leiah mitenle tiu hen.
3 Nisin ka nek khawpun an ei pian,
4 Ka thiammaw nau ei ngaidamin, keihawnie ka thil bateu

zosia ka ngaidam sekun. Chuleh thepnaa ei puilut kin, a tia.

Pauchap Jingdi Thu Leh Zan Khanga Gual Pha Maljin
Tun Thu

5 Chun, ama man a kiangun, La lak uh hin kua ahemin gual
nei ta henla, zanlaia a kianga chia in, Lawm, vaithum pek thum
a thungin ei laksakin;

6 ka gualpa khualjinin ei hun taw in, bangma neksakdila ka
nei puan, ti leh;

7 in sunga pangin, Ei subuai kin, tun kawt a kikhak tai, ka
chatele ka kiangin jalkuna a ipmu ta un; thoin ka hung pe thei
puai, tin dawnhu taleh.

8 Ka gen la hiu, A gualpa a hijiakin tho in va pelo lehle, a ni
tun tun jiakin thoin a dawijat chu va pian'a.

9 Chuti chun, ka ti la hiu, Ni un, chun pian'au; hawlun, chun
mun lau; kil un, chun hawn piak in'au.

1o Kuale a ni tapoin a musekun, kuale a hawl tapo chun a
mu sekun, kuale a kil chu hawn piak di a hiu.

II Nang haw laka pa hi, a chapan vaithum dawn leh, kua
ahem suang pe di? a hileh, sanga dawn leh, kua ahem a thasanga
gul pedi?

12 Ahi leh, aktui dawn leh ainuvet pedi a hem?
13 Nanguh migilo in bawn la cha teu thil pha piakna dan la

hiat uh leh, la Pau vana mi chun a dawnte chu Thagau Thiangtho
pe nalawm in'a e ! a tia.

Setan Jiaka Thilbawl Ahi Ti Thu Jesu Adawnhu Nau

14 Chun, Jesu chun thitha pautheilo pakhat a deldawka.
Chun, thitha chu a pawtdaw phet in pautheilopa chu a pau tan;
mipi haw chun mak asa ma mau a.

15 Himalele, a khenkhat chun, Thitha lal Beelzebul vanga
thithate deldawk a hi, a tiu a.

16 Akhenin, ama jedawt nan, van apat melchikna a ni un.
17 Ama vang chun a ngaitua teu a hian, a kiangun, Khawi

gam hileh ama leh ama kido tapo chu a mangthai sek ui; insung
khat kido le a mangthai sek ui.

18 Setan le ama leh ama a kido chun, a gam bangtin ding

dawk di a hem? Beelzebul vangin thithate a deldawk hi, lei ti
ngalun.

I9 Chutia, kei Beelzebul vanga thithate deldawk ka hi chun,
la chate un kua jiakin a hem a deldaw sek uh? Jiajiak chun
amauhaw chu nangmau haw thu tana pang di a hiu.

20 Amavang chu, kei Pathian khutzung vanga thithate del-
dawk sek ka hi chun, Pathian gam la kiangun a hung tung tai.

21 Mihat chun chem leh thal bukim chawia a in a ngak
sungsia, a thuamphua a bit zing hi;

22 ahivangin, ama sanga hatjawn a bulu a, a hun jaw phet
leh a kiginna a galvan bukim chu a lakpiak tan, a nei a lakpiak
chu a hawmjak ta.

23 Kuale, kei lama panglo chu ei do a hi; kuale ei lakkhawmpi
lo chu a thejak a hi.

Piang Thak Lo Tak Takte Adinga Lau-um

24 Thagau buak chu mi sung apat a pawtdaw phat phat leh,
chawlngakna hawlin tui umlona mun tina a vak a vak sekin;
chawlna him him a mu puan, ka hung pawtdaw na in ma ma
khan chia kit tangka, a tia.

25 Chun, a hung leh kiphiat nama kijut namin a mu tan.
26 Chuleh ava chia in, ama sanga gilojaw thitha dang sagi a

hun puiin, jiataka chun a lut un, a umjing sekun; jia mihingpa
umdan nunung chu amasa sangin a khawkjaw ta a hi, a tia.

27 Chun, hiti hi a hi, jia thute chu a genlai takin, mipi laka
numei kua a hem a kiko dawka, a kiangin, La vawpna gilpi leh
la nawi chep kha a vangphai, a tia.

28 Ama chun, Ahi nai, a hijiakin Pathian thu hia jawmte chu
mi vangpha a hijawu, a tia.

Melchikna Hawite Akawkna
29 Chun, mipite chu a kianga a hung kikhawp laiun, Jesu

chun, Tulai khangthakte hi khangthak gilo a hiu; melchikna a
hawlun, himalele, Jona melchikna bep lo chu a kiangua mel-
chikna him him piak hipuan a.

30 Jona chu Ninevi mite dinga melchikna a hi gual khan,
Mihiam Chapa le tulai khangthakte ding hin melchikna la hin a.

3' Sim lam lalnu khathupi tan ni leh tulai khangthakte
kianga him tho in tin, thiamlo hun chansak in a; Solomon pilna
ngaidi bepin bawn kawlkawdawng apat a hung ngalin; entiam u,
Solomon sanga chungnung jaw jiahin a um hi.

32 Ninevi khua mite chu thupi tan ni leh tulai khangthakte
kianga hin ding in ti un, thiamlo chansak in'au, Jona thugen

jiakin a lunghei thei un, entiamun, Jona sanga chungnungjaw
jiahin a um hi.

Meivak Thu Kihilna

33 Kuanle, meisel adetin ningawma a kawi ngai puai, law
le a khukhum ngai puai, mi alut tapoin a mu theina dingun a
kawina ngaiin a kawi sek jawu.

34 La mit chu la taksa meisel a hin; la mit a chim a hileh la
taksa le a pumin vak intin; a phatlo vang chun la taksale thim in a.

35 Jiajiak chun, la sunga vak chu thim khatto a hidiam ki
en phan.

36 Chutichun, la taksa hi khawilai takle thim loa a puma a
vak suak keia a thimna a umlo chun chu, meisel vak nasa takin
a salvak gualin vak suak kei ding a hi, a tia.

37 Chun, agen petin Pharisai pakhatin ama chu an ne din a
koa; chun a luta, an ne din a chu ta.

38 Chun, Pharisai chun a ankuang um chu a mu in, an nekma
khut sillo chu mak asa ta.

39 Chun, Lalpa chun, a kiangin, Nanghaw Pharisai ten hai
leh kuang pawlam la sawp thiang nau a; la sunglam uh dawha
leh gitlo nan a dim ngalin.

40 Mingawlte haw, a pawlam siampa chun a sunglam le a
siam hilo a hem?

41 Himalele, a sunga thil um chu migentheite kianga piak
dingin mangun, chuti chun, ngaitiam u, nanguh dingin bangkim
a thiangta a hi.

42 Ahin, nanghaw Pharisaite haw, la chunguh a gik hi! Pudi-
nate, lokhate, anche lo hing te sawma pakhat la pe sek un, thu
dik leh Pathian hepina chu la limsak ngai pua un, a hinla jiate
chu eivei la bawl dinguh, a dangte chule dawtda diak loin.

43 Aw, Pharisaite haw, la danau ve! Kikhawpna ina chutna
phapen leh kaithiala chibai bukte la dawichuam sek ua.

44 La danau ve! Khul ahi ti hiatloa, a chunga heloa mi a
chia sek nau gual chu la hiu, a tia.

45 Chun, dan hemi khatin, a kiangin, Hotupa, jia thu la gen
hi keihaw le ei suasal la hi, tin a dawnhu a.

46 Ama chun, Dan thu thiam haw, nanghaw le la chunguh a
gik hi! Van gik tak mi la puaksakun, nanghawn la, van chu la
khutzung chaunle la khawi ngai puau a.

47 La da nau ve ! La puteu, la pateun thiamgau haw a that un,
nanghawn a than in teu lasa sekua.

48 Chuti chu a hijiakin, la puteu la pateu thilbawl teu chu la

hiatpi un pha lasak piu a hi; amau hawn a thatun, nanghawn a
than in teu la sak piakun.

49 Jiajiak chun, Pathian chit nanle, A kiangun thiamgauhawle
sawl ing ka tin, a khen that intin uh, a khen engbawl in'au;

50 Chuti chun, Abel thisan kisua apat, Zakaria a thaua a thisan
pawt tiang khan, chule, thiamgau zosia thisan, vannuai leisiat
kiphu tila thisan pawt zosia kha, tulai khangthakte chunga hin
phuba kila ding a hi.

51 Ahi, ka gen la hiu, tulai khangthakte chunga kila ding a hi.
52 nanghaw dan thu hete haw, la chunguh a gik hi. Chitna

chabi chu la chiaman pi un; nanghaw la la lut puau a, mi lut
dila la phal pua un, a tia.

53 Chun, jiakipat a pawt phet chun, danthu sunhaw leh
Pharisaihaw chun ama chu a chamlo hiala thu gen saka, a thu
gen khelna mat dingin a changua,

54 haphinin a phin tau a.

BUNG 12

Jesun Anungjuite Gukkhello Dingin Chingthei un Tia Agenna

I CHUTI sunga mipi sang tamtak kichuanden tawp tawp
khawp hiala a hung kikhawpun, Jesu chun amasapenin a nung-
juite kiangin, Pharisaite thawi, chitkamna laka chun, chingthei un.

2 Langlo dinga selguk bangma a um puan; hiatlo dinga ip le
bangma a um diak puai.

3 Jiajiak chun khawthima la thu gen tapo uh le khawvaka hian
tin uh; sungpi kawma nakhang bula la thugen uh kha le inchunga
dingin la kiko pin'au.

Anungjuite Atilna Thu

4 Gualte haw, ka gen la hiu, Taksa thata, jianunga bangma
dang bawl kit theilote chu, lau ki un.

5 Ahinla, la kichat dinguh chu genkhawl ingka; A tha nungale
Gehena pai theina thu neipa chu lau ta un; a hi, ka gen la hiu,
ama chu kicha un.

6 Vachawng panga paisa ni a zuak sek uh hilo a hem? Ahin,
a lakua pakhat chale Pathianin a hemil ngai puai.

7 La samjang teu nasan hile tiam siksek a hii. Lau ki un;
vachawng tam tak sangin la lul zawu.

8 Chule, ka gen la hiu, Mite anga ei panpi tapo Pathian
vansawlchakte angin Mihing Chapan panpi in a.

9 Ahin, la mite anga ei kilepsan chu Pathian vansawlchakte
anga kilepsan hin a.

10 Ahin, Mihing Chapa gense tapote chu a gensiatnau chu
ngaidam piak hintin; Thagau Thiangtho hial gensia vang chu a
gensiatna chu ngaidam piak hipuana.

II Chun, kikhawpna ina mite, lalte, thunei mite maanga a
pui phet uh leh, Bangtin ahem, bang thun a hem ka dawnhu di,
bang thu a hem ka gen di, tin lungkham ki un;

12 jiaphat tak chule, bang ahem la gen dinguh Thagau Thiang-
thoin gen nana, a tia.

Mihausa Mingawl Huaihappa

13 Mipi laka kua a hemin, Jesu kianga, Mihilpa, ka un go ei
hawm dingin genin, a tia.

14 Himalele, ama chun, a kiangin, Mihiam, nanguh chunga
kua a hem vaihawm leh sum hawm dinga ei guat? a tia.

15 Chun, a kiangun, Chingthei unla, huaihapnalak him hima
chun kivengun; sum hau hi mihing dampi ei puai, a tia.

16 Chun, a kiangun tekak thu a gena; Mihausa kua a hem a
nei a pung ma man;

17 tichun, a kingaitua tan, Bangtin ka ti tadia aw? ka bu leh
bal kawi khawmna di la ka nei puan, a tia.

18 Chun, hitin bawl maika; ka bu inte phiang ka tin, a sanga
lianjawn sang ka tin; jiachun ka bu leh ka sum zosia kawikhawm
ingka.

19 Chun, ka thagau kiangin, Thagau kum tam tak dinga sum
tam tak la khawl hi; chawl inla, nenla chanla, nuamsatakin um
tan, tingka, a tia.

20 Himalele, Pathianin, a kianga, Mi ngawlpa, tujana hin la
thagau ni di a hiu; la thil guat sia chu kua di a hita diam? a tia.

21 Pathian å dinga neilo a, ama å dinga khawl tapo chu, chuti
chu a hi, a tia.

Lungkhamnza Thu Anungjuite Akawkna

22 Chun, anungjuite kiangin, Jiajiak chun ka gen la hiu, Bang
ka ne diam aw? tin, la taksa thuu a lungkham ki un.

23 Nek di sangin hinna a thupi jawn, sil leh chen sang inle
taksa a thupi jawi.

24 Vaakte hi ngaitua tiam un, bu a tu diak pua un, at le a at
diak puau, bupangte, bu inte le anei puau; ahivangin Pathianin
a vak zingin; nanghaw chu vachate sangin la dawium zawkjia
mai uh chu!

25 Chuleh nanghaw laka lungkham jiaka kua a hem a dunglam
tawng khata hisau diak thei?

26 Jia a neupen hibawn hithei loin, bangatia thil dang la
lungkham sek awm?

27 Mualhawi pak khan dan khu ngaitua tiamun; na a sem
pua un, patle a khek ngai puau; himalele, kahil la hiu, Solomon
ngeile a lopina zosia a kivan khan jia mualhawipak pakhat hitaw
le a kibang puau.

28 Chutichun, gamlak hampa, tuni banga hing, a zinga thuk-
khuka pai kik di bawn, Pathianin chutilawma a jep chun, aw,
nanghaw taksanna nei tawm haw, jiasanga chun sil leh chen pe
nalawm in'a e !

29 Chule, la nek dinguh la dawn dinguh hawl ki un; lung
lawng takin um ki un.

30 Khawvela nam tinin zia thil zosia chu a hawl sekun a hi;
jiate chu la dawi ui ti la Pau in a hejing nai.

31 Ama gam hawl jaw taun, chutichun, jia thil haw chu piak
belap ina.

32 Lawi tawmcha haw, kicha ki un; gam a piak dinguh hi la
Pau kipakna lam tak a hii.

33 La nei zosiau juak unla, migentheite kiangin pia un; vana
guchate chia lona, leikha neksiat lona a chun, dangka dip lui
theilote, sum bei thei lodingin kikhawl un.

34 La go umna tapo un la lungthim uh le a um sekin.

Kiging Jinga Un Angaijia Leh Suak Ginum Thu Khaikhinna

35 Kawng gak jingin, la meisel le kuang jingin um unla;
36 min a puu an ne ahung phata, kawtkhak a hun kil phat

phat leh, la hawn paijen dinga ala ngak jing gual hin, um un.
37 A puu a hung phata suak ala ngak jinga a mute chu a

vangphau; timatakin ka gen la hiu, Ama chun a puan hun cheng
intin, amau haw chu ankuang upsak intin, amau haw jenin pang
di a hi.

38 Janlai ahem, thaw phat ahema a hunga, jiaguala a hun mu
chun, jia suakte chu a vang phan au.

39 Amavang, jiahi hia un, gucha a hung diphat inneipa chun
hele, ngak intin, a in chu phiatvan sak puan a.

4o Nanghaw le kiging jingin um un, la kigin lokalun Mihing
Chapa hung di a hi, a tia.

41 Chun, Peterin, Lalpa, jia khaikhin thu hi keimau haw bep
a hem lei hil, mi dang zosia? a tia.

42 Chun, Jesu chun, Sum vawpa ginum, piltak, a pun a hun

156 LUKA 12



tapoa ana nek dinguh hawm piak dingin a chanaute chunga
lawi upa a guat dichu kuapen a hi diam?

43 A pu a hung phata suak jiagual bawl a hun mu chu a
vangphai.

44 Diktakin ka hil la hiu, A nei zosia chunga thunein pansak
in a.

45 Ahinla, jia suak chun, a lungthimin, Kapu hung vak jiang
puan a, tin, suak nute, suak pate la vel taleh, chule ne le dawnin
la kham taleh,

46 jia suakpa pu chu, a ginchak lo ni, a hiatlo pet in hung
intin, tum ni hun sua intin, mi ginumlote chan gual chansak ina.

47 Suak a pu dawi gual he zing ngala la kiging lo chu, a pu
dawigualle bawllo chu tamvei tak vuan'au.

48 Ahinla, helo sapi vawkna khawp thil bawl chu, tawmcha
vuan'au. Kuale tamtak a piak pau chu tamtak phut kit in'au;
kuale tamtak a vawpsakpau kianga chun tam deu phut in'au.

49 Khawvela, mei ketha dinga hung ka hii; tuhinle kang pai
taleh ka ti nalawm e !

50 Ahinla, baptisma chan di kaneia, jia kichai masia chu ka
ning a kitel nalawm lawm e!

51 Khawvela chamna lensak dinga hungin lei ngaituau vem?
Ahi puai, ka hil la hiu, Do lensak dinga hungjaw ka hi;

52 tunung tak leh sung khat mi panga kido in tinuh, pathumin
pani, panin pathum.

53 Pan a chapa, a chapan apa; a nun a chanu, a chanun a nu;
a pin a mo, a moin a pi, a tia.

Phat Hetna Leh Melchikna

54 Chun, mipi haw kianga chun, Tum lama sum hung suak
la muu le, Gua judi a hi, la tisek un; chule, a hingut ngei seka.

55 Chule, simlam apata thigua a han leh, Nipi hidi ei tai, la
ti sekun; ahingei sek hi.

56 Nanghaw jum leh jualtuate haw, khawvel leh van umdan
hila la he thiam ten un, bangatia tulai thil hi hethiam lo la hiu
vem?

57 Chule, bangatia, nanghawn a diklam chu la kingaitua lo
uh a hem?

58 Chun, thutante kianga la langpa tawh la chia phet uh leh,
chia kawmin alaka kiteldawna ngaitua tei teiin; chutilo chun,
thutanpa maanga puilut intin, vaihawmpa chun mi matsak intin,
mi manpa chun suangkula khum khana.

59 Ka gen li hi, pai khat tianga la piak tin masangsia, jia
kipat chu pawtlo hil hial la, a tia.

LUKA 13

BUNG 13

Kisik Alopi Dan
i CHUN, chuti laitak chun, kuate a hem ala um un, jiate

chun, Galili gama mi, Pilatin a thisan uh a Pathian hona sathate
laka a chawpawl chu, a hiatun Jesu chun a hun gena.

2 Chun, ama chun a kiangun, Galili gama mite chu, jiagual
thil chu a thawk jiakun Galili gama mi zosia sanga gilo diak a
hiu la gingchau a ahem?

3 Ahi puai, ka gen la hiu, nanghaw le la lunguh a kiheilo
chun chu jiagualma chun mangthai inlau.

4 Chule, Siloam in sang chipa mi sawm leh giat a dellupte
kha le, Jerusalem khua umte zosia sanga gilo jawn la gingchau
a hem?

5 Hilove, ka gen la hiu, nanghaw le la lunguh a kihei lo chun
chu jiagualma chun mangthai inlau, tin a dawnhu a.

Theichang Gabei Khaikhin Thu
6 Chun, jia khaikhin thu hi agena: Mi khatin gerep huana thei-

chang khat a neiin; chun, a kunga chun a ga a hung hawlin,
pakhat chale a mu pua.

7 Chun, gerep lei kaituapa kianga chun, Ngaitia, kum thum
sung hin jia theichang kunga hin aga kava hawl sekin, pakhat
chale ka mu ngai puan; phuk mai tan; munle a lua hilo a hem?
a tia.

8 Chun, ama chun a kiangin, He pu, tukum bek hi umta hen,
a kimvel lai ingka ting bawngek vuk tadingka;

9 jia kipat chu a ga leh la pha, a ga loleh lah phuk maiin, a tia.

Ummitni Numei Khat Ahidam
zo Chun, ummit ni kikhawpna in pakhata thu a hilin.
11 Ngaitia, numei pakhat kum sawm leh kum giat hatlo

thitha mat a uma; jia nu chu a ting bawnga ding jang theilo hial
a hin.

12 Chun, Jesu chun amanu chu a mu phatin a koa, a kiangin,
Numei, la hatlona chun a tha tai, a tia.

13 Chun, a chunga a khut a ngan; chawmlo kal chan a ding-
jang kawm tan, Pathian a chawihawi ta.

14 Chun, Jesun, ummitni mi a hidam jiakin kikhawpna ina
vaipawhaw chu a lungnau a, mipite chu a ho un, a kiangun,
Mihing nasepna di ni guk a um hilam; jia sunga chun hung
unla, kihidam un, ummitni hung loin, a tia.

15 Ahinla, Lalpa chun, a kiangin, Nanghaw jum leh jualtuate
haw, ummitnin la banguh a hem, sabiltung ahem a an nekna
kipat thama, tui dawnsak dingin la kaidawk sek uh hilo a hem?

16 Jia numei hi Abraham chanu a hin, ngaitiam u, Setanin
kum sawm leh kum giat a mat hi, ummitni hita ich jia a kanna
hi thappiak lodi gual a hia a hem? tin a dawnhu a.

17 Jia thute chu a gen phet in a melmate zosia chu a zakcha
tau a; mipi vang chu a thil lopi bawl josia jiaka chun a kipak
suak kei ua.

18 Jiajiak chun, ama chun Pathian gam chu bangtawbang a
hem? bang tawh ka tekak diam?

19 Ankam mu changkhat mi khat in a laka, a huana a the
gual chu a hi; jiachu a hung keka, thing a hung suaka, chungleng
vachate chu a baka chun a giak ua, a tia.

20 Chule, Pathian gam chu bangtawh ka tekak kik diam aw?
a ti kita.

21 Thawi numei khat in a laka, changbuang dan thum laka
a lenga a jetsuak masia a vui tawbang a hi, a tia.

Haksa Taka Hinna-a Lut

22 Chutichun, khaw lian ich kaw neute a chuan pekin, thu a
hil pekin Jerusalem a juanta.

23 Chun, mi khatin a kiangin, Hukhina um haw chu tawmcha
a hiu vem? a tia. Ama chun, a kiangun,

24 Kawtkhak chipa chun lut gaw ham un; ka hil la hiu, Mi
tam takin lut guan tinuh lut thei puan au.

25 In neipa chu a thaw a, kawt a khak nunga chun, nanguh
pawlama dingin, Lalpa kawt ei hawn piakin, tia kåwtkhak la hun
kil phet uh Ich, ama chun, Khawilam mi la hiu vem ka hepuai,
tin ala dawnhuna;

26 jiaphat chule, nanghawn, Lei mulai takin le ka neu in, ka
dawn uh khalam, ka khawsung gawlchiak kalua le lei hil sek
khalam, la tin lau;

27 chule, aman ka hil la hiu, khawigam mi la hiu vem ka
hepuai; nanghaw thil phalo bawl zosiate haw, ka kiang apat
chiamang sik sek un, la tin a.

28 Abraham te, Isak te, Jakob te, thiamgau zosiate chu
Pathian gam sunga um la muu a, nanghaw pawlama deldaw la
hiu la kihiat phet uh le, jiachun ka leh hagial chu um in a.

29 Chule, sak leh thang, sim leh mal apatin hungin tin uh,
Pathian gama hung chun nau.

30 Chule, ngaitiam u, nunungpente le masapena um di a um
un, masapente le nunungpena um di a um ui, a tia.

LUKA 13, 14

Herod Anialna

31 Chutilai tak chun Pharisai kuate ahem a hungun, a kiangin
Pawt inla, jia kipat hi chiamangin; Herodin tha a guai, a tiu a.

32 Ama chun, a kiangun, Jia si-al kianga chun jia thu hi va
gen un: Ngaiun, tuni leh zinga khin, thithate deldawk ingka tin,
damlote le hidam ingka tin, a ni thum nin kichai tangka.

33 Abang hita leh, tuni tawh jinga tawh thai tiang khin chiapek
di ka hi; Jerusalem khaw pama thiamgau thi thei a hipuai, a tia.

Jerusalem Sunna

34 Aw, Jerusalem, Jerusalem! thiamgau thatpa, la kianga a
hun sawl teu suanga la seplumpa! akpin a note a tha nuaia a awp
khum guala la chate bangvei jat a hem awp khum ka guat kha!
Ahijiakin la nuam puau a.

35 En tiam u, la in uh chu a ngawna nutsia piakin a umtai.
Ka hil la hiu, Lalpa mina hungpa chu a vangphai, la ti masiau
chun, ei mu kit ta paun lau, a tia.

BUNG 14

Ummitni Mi Vung Ahidam
i AHIN, jiagual hi a hin, ummitnin Pharisai upa khat ina an

ne dinga a chia in, a en-gu zingua.
2 Chule, ngaitia, a maanga chun damlo mi vung khat a umin,
3 Chuti chun, Jesun dan hemite le Pharisaite chu a ho in, a

kiangun, Umnitnin hidam a thiang em thiang lo? a tia.
4 Amau haw chu a thip bekua, Chun, ama chun damlo chu

a tun, a hidam tan, a chiasak ta.
5 Chun, akiangun, Nanghaw laka la sabiltung uh a hem,

bawng a hem tuikula kelut tale, ummitni hita le kua ahem
kaidawk loa um di? a tia.

6 Jia thu chule a dawnhu thei kit puau a.

Kingaitawmna Leh Kilawpna Thu

7 Chule, mi a chiaite un chutna pha pha a tel sek uh a mun,
a kiangun, khaikhin thu a genta:

8 Kichenna gual vakna ankuang um dinga kuanle a chial phet
leh chutna pha pena chu kin; a chuti lole, la sanga mi phajaw
la chial khan tin uh, a chialpa chun,

9 Jiapa chutna di awtin, hun tin tin; nang chu jakcha takin
chutpha phalo pena chun chun la.

10 A chial phat phat u leh chutna phalo penin va chu jaw
tan; chutichun, a chialpa chu a hung phet le, la kiangin, Lawm,
chutna pha deu a sawn va chun, hun ti jawna. Chule, la ankuang
uppite mitmu a chun chawhawiin um inla.

11 Kiletsak tapo chu neu intin uh; kingaitawm chu chawisana
um ding a hiu, tin a kiangun a gena.

12 Chule, a chialpa kianga chun le, Sun a hem zan a hema
gual la vak phet leh, la gualte, lasuapite, la Sang gamte, la veng
hausate chu kokin; a chutilo le, amau hawn nang hun ko thuk
kit intin u, dinjo kit khan au.

13 Gual la vak phet leh, michavaite, mi pian phalote, keng-
baite, mitthumte kojaw tan;

14 jiate chun ditna di a neilo jiakun, la vang a phai; midikte
thawkit phet le dit kit di la hi, a tia.

Kichenna, Gualvakna Khaikhin Thu

15 Chun, a ankuang uppi kua ahemin jia thute chu ala hian,
a kiangin, Pathian gama an nedi chu a vangpha na e, a tia.

16 Ahin, ama chun, a kiangin, Kua ahemin zana gualvakna
lopitakin a bawla, mi tamtak a chialin; chun, a nek phat bepin,
a mi chialte kiangin,

17 Hung unla, tun bangkim a kisiam zotai, ti dingin a suak
a sawlta.

18 Chun, amauhaw chun thu khat chiat paulapin ala kithugual
tau a. Amasapen pan, a kiangin, Lo ka chaw hen, a ena ka chia
a ngai hi; ei lungsiat inla ei ngaithiamin, a tia.

19 Chun, mi dangin, Bawngchal tuak nga ka leiin, a siat a
phat en dingin chia di kahi, ei lungsiat inla ei ngaithiamin, a tia.

20 Mi dangin, Zi ka neiin, jiajiak chun hung thei puangka,
a tia.

21 Chun, suakpa chun, a pu kiangin, jia thute chu ava gena.
Chun, in neipa chu a lungna tan, a suakpa kianga chun, Chia
kin-gang inla, gawlchiak kala leh khawpi sung lamlian ate chianla,
gentheite, piangsualte, mitthumte, kengbaite jiahin hun pui
lutin, a tia.

22 Ahin, suakpa chun, He pu, la thu ei piak guala khan ka ti
tan, a hijiakin mun a awng nalai hi, a tia.

23 Chun, a pu chun, suakpa kianga chun, Chianla, lamlianate,
daiate chianla, ka in a dim theina dingin mi hun them lut ham
hamin.

24 Ka hil la hi, Mi ka chialte khan pakhat chanle ka gualvakna
an ne puan au, a tia.

Jesu Jui Nuam Tapoin Ama Kraws Akiput Di

25 Chun, mipi tamtak a kiangin a chia un; chun a kiheiin a
kiangun,

26 Kuale ka kianga a hung chun, a pate, a nute, a zite, a
chate, a suapite, a suapinute, ama hinna lam tianga itcha lohiala
a umlo chun ka nung jui thei puan a.

27 Kuale ama kraws kiputa ei juilo tapo chu ka nungjui hi
thei puan'a.

28 Nanghaw laka kuanle, insang sak gaw lechinuh, sak jaw-na
khawp sumla nei uh le neilo he dingin leh aman dijat chutmuna
sut masa lodi kua la hiu vem?

29 A chutilo chun, suangphum zota, a sak jaw theilo chun, a
en tapo chun,

30 Jiapa hin, in a helin, sakla a sazo thei puan, tin nuisan
khan au.

31 Chun, lal kua a hem lal dang do dinga a chia dingin, mi
sing ni tawh ama do dinga hung chu, mi singkhatin a ngam dile
ngamlo di, mi dawng lodi?

32 Chuti a hilo ngal leh, lal dang chu gamla taka a umpet in,
kichamna lam thutep ni dingin palai sawlin a.

33 Jiagualma chun, nanghaw laka hin, kuale a nei zosia nut-
sialo tapo chu ka nungjui hi thei puana.

34 Chi hi a phai, a hinla chi le a tam tak leh bangin hi-al kit
di a hem?

35 Lei dinginla a pha puan, eklei ding inle a phatna a umpuan;
min pawlama a paidawkun. Kuale hiatna dinga nakhang nei chun
hia hen, a tia.

BUNG 15

Belam Mang Thu

1 CHUN, sedawlmite leh migilote zosian a thu hedingin a
hun juan ua.

2 Chun, Pharisaite leh danthuziakte chun, Jiapa hin migilo
a kivawppiin, a kiangun an a nei, tin a phun gel gel tau a.

3 Chun, aman a kiangun, jia khaikhin thu hi a genta:
4 Nanghaw laka kuanle belam jakhat nei leu chin, a lakua

pakhat mansua tabang leu chin, gamthipa sawm kua leh kuate
nuasiain, a mang chu la mu masangsiau kua ahem hawl lodi?

5 Chun, la mu phat tak u leh kipak takin la liangko un la pu
sek un.

6 Chun, in la tun phetuh leh la gualteu leh la veng teu la

kokhawmun, a kiangun, Ei kipakpi un, ka belam mang kha ka
mu kit tai, la tiu a.

7 Ka hil la hiu, jiangualma chun mipha sawmkua leh kua lung
kiheina nei diaklote chunga sangin migilo pakhat lungheina
chunga hin vana mi kipak jawn'au.

Sum Matsua Thu

8 Chule, numei kuale makhai sawm neiin pakhat mansua tale,
meisel hala, in phiat in, a mukit masia kua hem gunchu taka
hawl lodi?

9 Chun, a mu kit chun, a gualte leh a vengte a kokhawma, Ei
kipakpi un, ka makhai matsua kha ka mu kittai, a tisek.

10 Kagen la hiu, Jiagualma chun Pathian vansawlchakte
maanga chun migilo pakhat lungheina jiakin a kipak sek uh a hi.

Chapa Taimang

I I Chule, mi kua a hemin chapa pani a neia:
12 Chun, a neujawpa chun, a pa kiangin, He pa, ka go chan

ding chu ei pian, a tia. Chun, a sum chu a hawppiakta.
13 Chun, ni chawm khat jawa chun a chapa neujaw chun a

lengin a lakhawma, khaw gamla taka a chia ta, jiachun nuamsa
takin a uma, a sum chu a sumang jota.

14 Chutia a sum a sukman jaw phat in, jia khaw lama chun
kial nasatakin a tungta; nekdi a tasamta.

15 Chun, jia gama mi pakhat chu a va bel tan; jiapa chun
vawk an pe dingin a lo lama a sawlta.

16 Chun, bangkhat hawng vawkin a nekte chu nek a nuam
tan; kuamanla bangma a pe puau a.

17 Chun, a hung khatlaw phet in, Ka pa kianga suak sumlaw
ten neksenloa nei a tam siat u tawh, keila jiahin gilkialin thi di
kei tan!

18 Tho ingka tin, ka pa kianga chiang ka tin, a kiangin, He
pa, vana mi chunga le nangma mitmu in thil ka hikhial hi;

19 la chpa takle ka hi tapuai; la kianga sum lawte pakhat
gualin ei siam mai tan, va ti tangka, a tia.

20 Chutichun, a tho a, a pa kiangin a chia ta. Ahin, gamla-
taka a um laiin a pan a mu tan, a hepi ma ma tan, a dela, a iktang
leh a iktang a sutua a, a chawp ngawi ngawi ta.

21 Chun, a chapa chun a kiangin, He pa, vana mi chunga le
nangma mitmuin thil ka hikhial hi; la chapa tak le ka hi ta puai,
atia.

22 Ahivangin, a pa chun, a suakte kiangin, Puan phapen kha

hun la kin-gang unla, hun silsak un, chule, khutsebi busak unla,
kengtawdap le hun busak un.

23 Chule, bawngno a thau pen kha hun la unla, that un,
kipak takin nei tiu:

24 Bangjiakin em iti ie, jia ka chapa hi a thisa hung hing kit
a hi; a mangsa kimu kit a hi, a tia. Chutichun nunnawp a bawl
pan tau a.

25 Jialai chun a chapa upa jaw chu loa a umin; chun a hunga
in kiang a hung tunin lasak gi leh lam thawm a he ta.

26 Chutiphet chun, suak pakhat a ko a, Bang bawl a hi tau
vem? tin a dawnga.

27 Chun, ama chun, a kiangin, La nau a hung tungin, dam-
taka a mukit jiakin, la pan bawngno thau tak kha a thata a hi,
atia.

28 Chun, a lung ana tan, a lut nuam tapuan; chun, a pa a
hung pawta, a them ta.

29 Ahijiakin ama chun, a pa kiangin, Ngaitia, kum jiachanpi
hi ka vak tan, la thu hi la ka nial kha puan; ka gualte tawh
gualnawp ka bawlna dingin kelno cha le lei pe ngai pua.

30 Ahin, jia la chapa nawchijuakte kianga la sum nejoap hi a
hung phet in ama dingin bawngo thaupen la tha piakin, a tia.

31 Chun, a pa chun, a kiangin, Ka chapa, ka kianga umjing la
hi hilam, ka nei josia hi nang å a hii.

32 Kipak tak leh nawp taka umdi a hi; jia la nau hi a thisa
tho kit a hin, a mangsa, i mukit ta a hi, a tia.

BUNG 16

Sum Vawppa Ginumlo

i CHUN, Jesun a nungjuite kiangin, jia thu hile a gena:
Mihausa kua ahemin sum vawppa a neia; jiapa chun a sum
asumang mai mai hi tin a kiangin a hek tau a.

2 Tichun, ama chun, ama chu a ko a, a kiangin, La chung-
chang thu ka hiat hi bang thu a hem? La sum vawp dan hun
ziak siksekin; tukipat sum vawpa pang thei ta puanla, a tia.

3 Chun, sum vawppa chun, a lungthimin, Ka pun ka sum
vawp ei haisak di hi bangtin ka ti diam aw? lei laih di la ka ngap
puan, khutdaw la ka jak a chan.

4 Ka sum vawp ei haisak phet leh a ina ei umsakna dingun
ka bawl dan di ka hetai, a tia.

5 Tichun, a pu sum bate chu a ko tan, amasapen kianga chun,
Ka pu sum bangjat a hem la bat? a tia.

164 LUKA 15, 16



6 Ama chun, Sathau te-na jakhat, a tia. Ama chun, a kiangin,
La lekha lanla, chun la, sawmnga sunin, a tia.

7 Chun, midang kiangin, nangin bangjat ahem la bat? a tia.
Ama chun, bu te-na dan jakhat, a tia. Chun, ama chun, a kiangin,
La lelkha lanla, sawmgiat sunin, a tia.

8 Chun, a pu chun, sum vawppa kituplo chu a dan hiat jiakin
a pakcha tan; khawvak chate sangin jia khawvel chate hi a tulai
dan uh hin a pil jawu.

Hausakna Mat Dikdi

9 Ka hil la hiu, Sum lemin jawl leh gual kisiamun; sum a bei
phat le kumtuanga umna chu a umsakna dingun.

i Kuale, tawmcha chunga ginum chu, tam tak chunga le a
ginum hi; kuale, tawmcha chunga gin umlo chu, tamtak chunga
le a ginum ngai puai.

ii Sum lem chunga bawn la ginumlo uh le, kuahem sum tak
tak vawpsak ding?

12 Mi dang å chunga bawn la la ginum taklo ua le, nang-
mauhaw å di chu kua ahem a pedi?

13 Suak kuama chan mi pani na a sem kawp thei puau;
pakhat mudan pakhat dawiin tin, ahilole, pakhat panpin pakhat
dangdak in a. Pathian leh sum na sem kawp thei puan lau, a tia.

Pharisaite Asuasalna

14 Chun, Pharisai dangka ngainate chun jia thute chu a
hiat un, a nuisan ua.

15 Chun, ama chun, a kiangun, Mi mitmua kiphatsak mai
la hiu; ahinla, Pathianin la lungthim uh a he nan; mihing laka
a chawihawi u chu Pathian mitmuin kidakum tak a hi.

16 Ahin, dan thu leh thiamgaute thu chu Johan hung um
tiang khan a uma; jia kipata chun Pathian gam Thupha hi a gen
un, mitin thagum hat in a lut chiat ua.

17 Ahijiakin, Dan thu sut vawm neupen chale a bei sangin
van leh khawvel manthai a bailam jawi.

18 Kuale, a zi nawla, zi dang nei tapo, a thanghuai a hi;
kuale, mi zi nawlsa kichenpi tapo a thanghuai a hi.

Mihausa Leh Lazar

19 Mihausa kua ahem a uma, puansan dup leh puan mal
ngat tak a sila, nisin nuamsa takin a um seka.

20 Chun, mi pakhat a min Lazar khutdaw, a pumpi meima
dim, a kawtkhak bula a lupsakun, mihausa dawkana an mal
ketha chu nek a nuam seka,

LUKA 16 165



21 chule, uicha haw chun a meima chu a lia piak sek ua.
22 Chun, jiagual hi a hin, khutdaw chu a thi tan, vansawlchak

ten a pui un, Abraham angsunga a kawi tau a. Mi hausa chule
a thi tan, a vui tau a.

23 Chun, mithi khua chun nat genthei tak thuak him himin
a um tan, a hang khawdat leh, gamla taka Abraham angsunga
Lazar um chu a mu ta.

24 Chun, ahan koin, He pa, Abraham, ei lungsiat inla, Lazar
kha hun sawlin, a khutzung muk kha tui hun nutawp henla, ka
lei hidaina dingin; jia meikuang hin ei hi na ma ma hi, a tia.

25 Ahijiakin, Abrahamin, Ka Chapa, nangin la damlai khan
thil pha la mun, jiagualma chun, Lazar inle thil phalo a mu kha
he tan; tuvangin ama jiahin lungmuang takin a umin, nangma
genthei thuaka um la hitai. .

26 Jialoa chun, jia kipatin nanghaw kiang chia nuamte chia
thei lona dingin leh, kuama jia kipat kha kei uh kianga a hung
galkaih thei lona dingun, kei uh leh nanguh kikala hin leihawm
liantak a siam un a hi, a tia.

27 Chun, ama chun, Ahile, he pa, ka ni a hi, ama chu ka pa
ina bek chiasakin, suapi pawsal panga ka neiin;

28 amauhaw chu jia natna muna hin hung khan au, phatchuam
ngaitakin va gen tiam hen, a tia.

29 Ahinla, Abrahamin, Mosi leh thiamgaute a um nau;
amauhaw thu chu ngai uh hen, a tia.

30 Ama chun, He pa Abraham, hi love; mithi laka mi ngei a
kiangun chia le a lunguh hei in'au, a tia.

31 Chun, ama chun, a kiangin, Mosi leh thiamgaute thu a
taksan lo uh le, mithi laka tho kit hi maleule taksang diak puan au,
a tia.

BUNG 17

Jesu Thugen Khenkhat

i CHUN, Jesu chun, a nungjuite kiangin, Kiliknate umlo
thei a hipuan; a hinla, a umsakpa a da hi.

2 Jia mi neuchate laka pakhat mai hile a kiliksak sangin, a
kiliksak dipa ngawnga chun sumhek suang aw sakin, tuisuagiata
kisep lut leh, ama å din phajawna.

3 Chingthei un, La suapin thil a hikhel chun, phawkin; a
lung a hei chun, ngaidamin.

4 Ni khat la chunga sagivei thil hikhialin, sagivei, Ka kipha-lam hi, tia a thum le, la ngaidam di a hi, a tia.

5 Chun, sawlchakte chun, Lalpa kiangin, Ka taksan nau ei
belap piakin, a tiu a.

6 Lalpa chun, Ankam inu chang khat tawbang taksanna la
nei uh chun, jia thingtheimi kung kianga hin, Hung kibawt inla,
tuisuagiata kiphu in, tin la ti un, la thuu nung in a.

7 Ahinla, nanghaw laka kuanle, lei letin a hem, belam chingin
a hem suak nei unla, a lokuan hung tun phat leh, La an ki nekin,
kua ahem la ti di?

8 Jiachu tisangin, Ka nek di ei bawlpiak inla, puan cheng
inla, ka nek ka dawnjaw masia chu ei jenin; jiajaw chule nangin
nen dawn nanla; kua a hem la tilo di?

9 La thu thu a umjiakin lasuakpa kiangin kipakna thu la
gen ngai uh em?

10 Jiagualma chun nanghawn le la kiangua thupiak zosia
guala la bawl nungun, Suak phachuamlo i hiu; I sep uh hi i sep
di him uh a hi, ti un, a tia.

Jesun Mi Phak Sawm Ahidam

II Chun, hiti hi a hin, Jerusalem juana a chia in, Samari leh
Galili gam chu a pel ta.

12 Chun, khaw khata a lut in, phak sawmin a tuak un, jiate
chu gamla taka dingin; aw ngai takin,

13 Jesu, Mihilpa, ei lungsiat in, a tiu a.
14 Ama chun, amauhaw chu a han mu phetin, a kiangun,

Thiampute va ki-etsak ta un, a tia. Chun, chutia a chia pet uh
chun a thiang chiat tau a.

15 Chun, a lakua pakhat in a damtai ti a kihiat phetin, a chia
kita, Pathian chawihawiin a kiko ta;

16 chun, a kengbula bawkkhupin, kipakna thu agen tan; ama
chu Samari mi a hi.

17 Jesun a dawnhu a, Mi sawm kha la thiang tau hilo a hem?
kuate kha khawiah a um tau vem?

18 Pathian pak dinga chia kit, jia chidangpa tilo hi, min
kuama a mu puau maw? a tia.

i9 Chun, a kiangin, Tho inla, chia tan; la ginna hi la dampi
a hi, a tia.

Pathian Gam Hungtung Di

20 Chun, Pharisai ten Pathian gam hung tun di a dawt jiakun,
a kiangun, Pathian gam chu mutheiin a hung puai.

21 Entia, jia hi! a hem, Jia saw! a hem, ti diak puanau; ngaiun,
Pathian gam chu la lakun a um hi, tin a dawnhu a.

22 Chun, a nungjuite kianga chun, Mihing Chapa damlai
nite hi ni khat bek hi la mu nawp ni teu la um in a, ahinla, mu ta
puan lau.

23 Jiaphat tak chule, la kiangun, Entia, jiataka saw! Entia,
jiahi! tin tinuh; pawtdawk ki unla, amau chule jui ki un;

24 vannuai langkhat lama kawl a pheta, vannuai langkhat lam
tianga a salvak gual hin, Mihing Chapa hi a hung kit ni le umdi
a hi.

25 Ahinla, jia masanga chun thil tam tak a thawk di a hi,
tulai khang thakte hi paiin um in'au.

26 Noa damlaia thil umdan gual khan, Mihing Chapa hung
ni le um di a hi.

27 Noa kuanga a lut a, tui a hung leta, a lengua a thi gam niu
kha a tun masangsia, a nen a dawn un, nupi pawsal a kichengua.

28 Jiagualma chun, Lot damlaiin a hung uma; ne leh dawnin,
zuak leh leiin, a phu un chule a sa un;

29 Ahin, Sodom khua pat Lot a pawt ni chun van apatin mei
leh katin a zun, a lengun a mangthai tau a.

30 Jiagualma chun, Mihing Chapa hung kiphuandaw ni leh
um in a.

31 Jia ni chun kuale a sum insunga um, ama inchunga um
chun, la dingin kum ki hen; loa um chule hung kit ki hen.

32 Lot zinu chu hezing ta un.
33 Kuale a hinna hukhinna hawl tapoin chan in'au, kuale a

hin chan tapoin hukhing in'au.
34 Ka gen la hiu, jia jana chun jalkhun pakhata mi pani lum

chu, pakhat chu lakin um intin, pakhat chu nutsiain um in a.
35 Numei panin sumhek khata bu hek in tinuh, pakhat lakin

um intin, pakhat nutsiain um in a.
36 Mi pani loa um in tinuh; pakhat lakin um intin, pakhat

nutsiain um in a, a tia.
37 Chun, amau chun, a kiangin, Lalpa, khawia em? tin a

dawnhuu a Chun, ama chun, a kiangun, Saluang umna tapoa
mulukawlte umkhawm in'au, a tia.

BUNG 18

Vaihawm Thiamlopa
1 CHUN, aman thada lohiala pauchap zing jiang di a hi ti

hetsak nan a kiangun khaikhin thu a gena;
2 Khawpi pakhata vaihawm khat a umin, jiapa chun Pathian

la a lau puan, mihing le a ja diak pua.

3 Chule, jia khua chun meithai pakhat a uma; ama chun, Ka
kilanpipa chunga, phuba ei lakpiakin, tin, a kiangin a chia zinga.

4 Chun, ama chu chawmkhat sung chu a nuam puan; ahi-
jiakin, chawmkhat ti a chun a lungthimin, Pathian lauloin
mihing jalo malengle,

5 jia meithai nun ei suklungjin jiak hin a phuba lakpaik mai
tiam ka e, chutilochun hung jing intin ei hi lungjing zing di a
hi, a tia.

6 Chun, Lalp a chun, Vaihawmpa kituplo thugen chu hia un.
7 A chungua jai ladaw tadi malele, a mi tel, a sun a jana ama

kote phuba chu lakpiaklo di a hem?
8 Ka gen la hiu, A phubau chu lakpiak kawm in a. Ahivangin

Mihing Chapa hi a hung phat tak le khawvela hin taksanna a
hun mu na diam? a tia.

Pharisai Leh Sedawlpa

9 Chun, mi diktak hi kigingcha, mi dang zosia bangma sim-
chalo kuate ahem kiangin jia khaikhin thu hi a gena.

io Mi pani Pathian hona ina pauchap dingin a chiau a;
pakhat chu Pharisai a hin, pakhat chu sedawlpa a hin.

i i Pharisaipa chu a dinga, ama changin jiagual hin a pauchap
tan: Pathian midang guala, negute, diklote, jawntatte, ka hilo
jiakin Leh jia sedawlpa gual hile ka hilo jiakin la chunga ka
kipak hi.

12 Hapta khat sungin nivei an ka ngawlin; ka nei tapo sawma
pakhat ka pe sekin, a tia.

13 Sedawlpa vang chu gamla taka a dingin, van lamle a dak
ngam tapuan, Pathian kei migilo hi ei lungsiatin, tin a awm a
chum a chum tan.

14 Ka gen la hiu, Amasa sangin jiapa chu thiam changin a
umin a ina a chia suk ta. Kingai thupi tapo tawm intin uh,
kingaitawm chu chawihawiin um in'au, a tia.

Jesun Ciapangte Vangphatna Apiak

15 Chun, a them dingin a kianga a chateu a hun pui ua; a
nungjui ten jiachu a mu phet un a phawk ua.

16 Ahijiakin, Jesun amau chu a koa, Chapang haw chu ka
kiangin hung sak unla, jada ki un; Pathian gam chu jiagual mite
å ding a hi.

17 Timatakin ka gen la hiu, Kuale, Pathian gam chu chapangte
lawp guala lawplotapo a sungin lut hilhial puan a, a tia.

LUKA 18

Kumtuang Hinna Leh Hausaknan Aluadan

18 Chun, hotu kua ahenin, a kiangin, Mihilpa pha, kumtuang
hinna channa aingin bangtin ka bawl diam? til a dawnga.

19 Jesun, a kiangin, hangdinga pha ei ti la hem? mi pakhat
bep lochu kuama a pha a um puau, jiachu Pathian a hi.

20 Chule, thupiakte chu la he nai, Thanghuai kin, Tualthat
kin, Gucha kin, Mi hek kin, La nu leh la pa chawihawiin, tite
hi, a tia.

21 Chun, aman, jia thu zosia chu ka naupan lai apat ka hun
zawp a hi, a tia.

22 Jesun, jiachu a hiatin, a kianga, Tunle la ti nailo pakhat a
um hi; la nei zosia zuak inla, gentheite kiangin hawmin, chuti-
chun vana go nei inla; chule, hung inla, ei julin, a tia.

23 Ama chun, jia thu chu a hiatin, a lungngai ma ma tan, mi
hausa a hijiakin.

24 Chun, Jesu chun ama chu a ena. Sum haute chu Pathian
gama a lut ainguh haksa nana el

25 Mihausa Pathian gama a lut sangin sangawngsau pin bila
a lut then bailam jawna, a tia.

26 Jia thu hete chun, Ahile, kua ahem hukhin hithei ding?
a tiu a.

27 Ama vang chun, Mihing bawl theilo chu, Pathian bawl
thei a hi, a tia.

28 Peterin, Ngaitia, keihawn ka in ka lo uh nusian ka zui
ui, a tia.

29 Ama chun a kiangun, Timatakin ka hil la hiu, Kuale
Pathian gam jiaka a in a hem, a zi a hem, suapi a hem, nu leh pa
a hem, chate ahem nusia tapo chu,

30 tu damsung ma ma hinle a sanga tamjaw mulodi kuama a
umpuau, a hung tung kik di kumtuang hinna tawh, a tia.

Jesun Athi Di Thu Agenkhawl Athumveina

31 Chun, sawm leh panite chu a chuamin a pui a, a kiangun,
Ngaitiam u, Jerusalem khua chiato di ka hi; thiamgaute thu
ziak zosia kha Mihing Chapa chunga hin tung di a hi.

32 Jentailte kiangin pian ti un, chil sekkhum in'au;
33 chun, vuan tin uh, that in'au, chun ni thum nin tho kit

in a, a tia.
34 Jia thu him him chu a ngaina a hepuau a; a thugen chu

amau laka selgukin a uma, bang gen ahi ti le a he puau a.

LUKA 18, 19

Jesun Mitthum Ahidam

35 Chun, jiagual hi a hin, Jeriko khua a tun dingin, mitthum
pakhat lamgeia khut dawn ala chu;

36 jiapa chun mipi chia thawm chu a hen, bangahem tin mi
a dawnga.

37 Amau chun, Nazaret Jesu chia a hi ti a hil ua.
38 Chun, ama chun, Jesu, David Chapa, ei lungsiatin, tin a

kikoa.
39 Chun, amasate chun thip dingin a vau ua; ahijiakin, ama

chun, David Chapa, ei lungsiatin, tin a kihako sem ta.
40 Chutichun, Jesu a dinga, a kianga hun pui dingin thu a

pe ta, chun, a kiang a hung tun phet in,
41 La chunga bangtia ka ti la nuam em? tin a dawnga, Chun,

ama chun, Lalpa mu thei ka nuam hi, a tia.
42 Chun, Jesu chun, akiangin, Mu thei tan, la taksanna hi la

dampi a hii, a tia.
43 Chun, phutlutpin khua a mu thei tan, Pathian pak kawm

pekin ama chu a jui tan, mi zosia chun, jiachu a mu un, Pathian
a pak ua.

BUNG 19

Jakai Leh Jesu Kimu-na

1 CHUN, Jesu Jeriko khuan a luta, khawthen a gua.
2 Chun, ngaitia, mi pakhat a min Zakai a tiu chu a umin;

ama chu sedawng lamkaih a hin, ama chu mi hausa tak a hia.
3 Chun, Jesu chu bangtawbang mi a hem, tin mu agua hen;

mipi a tam jiakun, ama la a niam ngala, a mu thei pua.
4 Chun, amalamin a taia, a en dingin theichang leka a kal

tan, jia lampi chu a hun haw-na di chu a hi ngala.
5 Chun, Jesu chun jia mun chu a hun phak phet in a daka, a

kiangin, Zakai, hung kum kin-gangin; tuni hin laina tung di ka
hi, a tia.

6 Ahin, kintakin a kum tan, kipaktakin ama chu a tunsakta.
7 Chun, jiachu a mu phet un, a lengun, Migilo ina tung

dingin a lut tai, tin a phun ua.
8 Chun, Zakai chu a dinga, Lalpa kianga chun, Ngaitia,

Lalpa, ka sum kimkhat gentheite kiangin piangka, chule, kua
sum hita le, ka la lepguk a um leh le, a munlin din kik ingka,
a tia.

9 Chun, Jesun, Zakai chungchang a gena, Tuni hin jia ina hin
hukdamna a hung tung tai, amale Abraham chapa a hii.

1o Mangthaite hawla hukhing dingin Mihing Chapa hi hung
him a hi, a tia.

Talent Thu

II Chun, jia thute chu a ngaihthak laitakin, Jerusalem khua a
nai tak jiak leh Pathian gam hung lang ngal dinga a a ginchak
jiakin khaikhin thu a gen khawma:

12 Chutichun zia thute hi a gena: Mi pha kua ahem gam ukna
thu va la hung kit dingin khaw gamla taka a chia.

13 A chia dingin a suakte sawm a koa, a kiangun sana dangka
sawm a pia, Ka hung tun kit masia jiahin surmkawl ala vei un,
a tia.

14 Ahijiakin, a khawten a mu nuam puau a, Jiapa hi hausa
dingin ka dawi puau, ti dingin a nunga thangko a taisak tau a.

15 Chun, hiti hi a hin, gam ukna thu chu a lakjawa, a chia kit
phet chun, a suak dangka a piakte chu, a veipun jat uh hiatna
dingin, a kosakta.

16 Chun, amasapen a hunga, He pu, la dangka kha sawmin
a pung hi, a tia.

17 Arna chun, a kiangin, Suak pha, la hi phai, tawmcha
chunga la ginum jiakin khaw sawm chunga vaihawmin umin,
a tia.

18 Chun, a jawmapa chu a hunga, He pu, la sum kha pangan
apung hi, a tia.

19 Ama chun, a kiangin, Nangle khaw panga chunga vai-
hawmin umin, a tia.

20 Chun, mi dang a hunga, He pu, entia, jia la dangka kha!
khawsaul thekna puanin ka tuam zing hi;

21 mi khel tak la hijiakin ka lau hi; la kawilole la la theia, la
tu lole la at theiin, a tia.

22 Ama chun, a kiangin, Suak gilo, la kam suak apat ngeiin
thiamlo ka chansak hi. Mi khel tak ka hin, ka kawilole ka laka,
ka tu lole ka at la he maw?

23 Chuti ka hi leh, bangatia ka sum chu veipunna ina la kawilo
a hem? chutile, ka hung tak le a pung tawh ka sik di a hi, a tia.

24 Chun, a kianga dingte kianga chun, A sum chu lakpiak
unla, cheng sawm neipa kianga khan pia un, a tia.

25 Ama chun, a kiangin, He pu, ama chun cheng sawm a nei
nai, a tia.

26 Ka hil la hiu, a nei tapo piak belap intinuh, a neilo chu a
neisun nasan lak piak in'au.

27 Ahin, jia ei dote a hausa dingua ei dawilote hi, hun pui
unla, ka maang hin that un, a tia.

LUKA 19

Jesu Jerusalema Chawihawia Alut Thu

28 Chun, jia sia a gen jawin Jerusalem lam juan toin ma
a puita.

29 Chun, hiti hi a hin, Bethphage le Bethani khaw kiang, Oliv
tang a tiu chu a tunin, nungjuite laka mi pani a sawla,

30 La majawn ua khuaa sawn va chia unla; jia la lut til nau a
chun sabiltung no ki hen kuama la chuan ngai lona, va mun la
ti un; jia chu tham unla hun kaih un.

31 Chule, kuanle, Bangatia la thap a hem? tia a dawt uh le,
hi tin gen un, Lalpan a dawi a hi, tin.

32 Chun, a sawlte chu a chia tau a, a hil gual ngei uh khan
a va mu tau a.

33 Chun, sabiltung no chu a thap lai tak un, a neite chun, a
kiangun, Sabiltung no kha bang dinga tham la hiu vem? a tiu a.

34 Amau chun, Lalpan a dawia a hi, a tiu a.
35 Chun, Jesu kianga a hun kaih un; a chunga a puan uh

aphau a, Jesu chu a chuansak tau a.
36 Chule, a chia-na di lampi chunle, a puan uh a pha pek ua.
37 Chun, a tun di kuana, oliv tang khup di kuana chun,

nungjui mipi zosian a thilmak bawl zosia a mu jiakun, a kipak
un, aw ngai takin, Pathian a chawihawi ua,

38 Lalpa mina Lal hung chu a vangphai; vana chamna thu
leng henla, chungnungpena khin lopina um ta hen! a tiu a.

39 Chun, mipi laka Pharisai khen khat in, a kianga, Mihilpa,
la mihilte hi phawkin, a tiu a.

4o Amavangin, ka hil la hiu, jiate hi a thip uh leh suangchang
bek kiko dawk di a hi, tin a dawnhu a.

Jesun Jerusalem Aka Khum

41 Chun, a tundi kuanin khua chu a mu tan, a ka khum ta,
42 Aw, nang lawm hin tusung hin lungmuanna di thu hi la he

tave lechin! tunla la mu thei lona dingin a kiim ta.
43 La gal ten la kimvelin kul bawl in tin uh, la kimvelin

umchak in tin uh,
44 La sunga la chanute, nangma tawh leia pai intin uh; la

sunga suang kitiang him him le khek puan au; a hung etthak lai
uh la hiatlo jiakin jiagual nite chu la chunga hung tung in a, tiin.

Jesun Biakin Ahithiantho

45 Chun, Pathian hona ina chun a va luta, thuamphua zuakte
chu a va deldawka;

46 Ka in chu pauchapna in hina, tia sut a hi; nanghawn mi
philna khukin la mang jaw un, a tia.

47 Chun, thiampu lalte leh, lekhasunte leh, nautang laka lawi
upa deu ten, ama himanthai a guau a;

48 ahinla, mihawn a thu phatchuamngai taka a ngaih jiakun,
a law-na dan a he puau a.

BUNG 20

Jesun Kua Thuneina Ahem Na Asep Tia Adawtnau

1 CHUN, ni khat chu hiti hi a hin, Pathian hona ina mite a
hila, Gospel thu Pha a hil pet in, thiampu lalte leh lekhasunmite
chu, upate tawh, a kiangin a hung phut ua,

2 Kua thu jia thil hi la hi a hem? Kua ahem thu pia? ei
hilin, a tiu a.

3 Ama chun, a kiangun, Ken le thu kam khat ka dawng la
hiu, ei hil un,

4 Johan baptisma kha vana mi thu a hem mihing thu? tin a
dawnhu a.

5 Chun, a kingaituau a, Vana mi thu, ti leu hing, Bangatia a
thu taksanglo la hiu vem? ei tin tin.

6 Mihing thu ti leu hingla, mi zosian suangin ei sep in tinuh;
Johan chu la thiamgau a hi a ging ngalun, a tiu a.

7 Khawilam thu jaw a hem ka hepuau, tin a dawnhu tau a.
8 Jesun, a kiangun, kenle kua thun ahem jia thil hi ka bawl,

gen diak puangka, a tia.

Gerep Huan Tekak Thu

9 Chun, nautang kiangin jia tekak thu hi a gena: Kua ahemin
gerep huan a bawiin, a lei kaituate kianga chun a lei thaw law
dingin a pian, sawttak cham dingin gam danga a chia ta..

io Ahin, a ga law phat a hiin, a chansik ala piak dingun lo
kaituate kianga chun suak pakhat a sawl ta; ahijiakin, lo kaituate
chun, ala vel tau a, khut ngawnin a chiasak kit tau a.

II Chun, suak dang a sawl kita, jia chule ala vel kit ngen ua,
jachat um takin a siam ua, ngawnchang man a chiasak kit tau a.

12 Chun, a pathumna a sawl kit ngena; jiapa chule ala hiliam
un, a paidawk tau a.

13 Chun, gerep huan neipa chun, Bangtin ka ti diam aw? Ka
chapa dawitak sawl mai ingka; ama hi ala ja diak khak uh leh,
a tia.

4 Ahijiakin, lo kaituate chun ama chu ala mu phet un, Jiapa

hi go lua dipa chu a hi; that hitu, tichun, a go ei å hin a, tin a
kiho ua.

15 Chun, gerep huan apat chu a paidawk tau a, a that tau a.
Ahile, gerep huan neipa chun a chungun bangtin a hun bawl
ta diam?

16 Lo kaituate chu hun himangthai intin, huan chu mi dangte
pian a, a tia. Jiachu a hiat un, Jialawm chu tung ki hen! a tiu a.

17 Himalele, ama chun amauhaw chu a ena, Jia thua sut uh
hi, bangahem? In samite suang dawilo kha, Jia ngei chu a kila
suang panna neipen a hung hitai, ti hi.

18 Kuale, jia suang chunga kilik tapo kiphelsua intin; a delden
khak vang chu gawtnawi dim dem in a, atia.

Panchi Thu Adawt Nau

19 Chun, chutilai tak chun, lekhasunte leh thiampu lianten
mat a guau a; a hinla, mipi chu a kicha un; jia khaikhin thu chu
la amauhaw demna kawma a gen a hi ti a he ngalua.

20 Chun, ama chu vaihawmna leh thuneina piak lut dingin,
a thu genkhial la dingin, a changgu zingun, a entha a kisiam un,
mipha guala um migukkhelte chu a sawlun, a chang dingin.

21 Amauhaw chun, Mihilpa, thu diktak genin mi la hila,
kuama thet chuam diak neilo in diktakin Pathian thu la hil sek
hi, ti ka hiau.

22 Kaisar kiang panchi ka piak uh a thiang em thianglo? tin
a dawngua.

23 Ahin, ama chun, dawha a bawl uh chu a hia, a kiangun,
24 Makhai ei etsak tiamun, Kua lim leh kua min a hem a

chuang hi? a tia. Amau chun, Kaisar, a tiu a.
25 Chun, ama chun, a kiangun, Chuti ahile, Kaisar thilte chu

Kaisar kiang pia unla, Pathian thilte chu Pathian kiangin pe ta
unla, a tia.

26 Chutichun, mipi hiata a thugen khiai lak di a mu puau a;
a dawnhu na chu mak a sa ma mau a, a thip chet chut ua.

Thawkitna Thu Adawtnau

27 Chun, Sadukai thawkitna a um puai tite laka mi kuate
ahem a kiangin a hungua;

28 Mihilpa, Mosi chun, kuale, suapipan zi nei henla, cha
neiloin thi tale, a suapipan a zi chu luain, a suapipa dingin chi
a suan piak ding a hi ti thu ei sutpiak a hi.

29 Ahin, unau sal sagi a um un; a upa penin zi a neia, cha
neiloin a thi ta.

30 Chun, a panina chun aluaa, ahin, cha neiloin a thi ta.

31 A pathum na chun a lua kita; jiagualma chun a sagi-na
tiangin: cha neiloin a thi tau a.

32 A tawpa numeinu chule a thi tan.
33 Chutichun, thawkit phat tak leh kua zi a hita diam? a

lengun a kichenpi chiat ngalun, a tiu-a.
34 Chun, Jesun, a kiangun, Tulai jia khawvel chate hi a

kichengun, chenle a kichensak him un;
35 himalele, jia huna pang tak le, mithi lak apat thawkitna

pang taka guat tapote chu, a kicheng ta puau.
36 Thi le a thi thei ta pua un, vansawlchakte tawh kibangin

um tan tinuh; thawkitna chate a hijiakun Pathian chate hi
tan au.

37 Mosin le chimbuk thu-a chun, Pathian chu Abraham
Pathian, Isak Pathian, Jakob Pathian, a ti chun mithihaw kaitha-
win a um ui ti a phuang hi.

38 Ama chu mithi Pathian a hipuan, mihing Pathian a hijawi;
ama ngaih chun mi zosia a hing sik sek ui, a tia.

39 Lekhasunte a khenin, Mihilpa, la gen dik ma mai, tin a
dawnhuu a.

4o Thu dangla a dawng ngam ta puau a.

Jesu Chu David Chapa Ahem?

41 Chun, ama chun, a kiangun, Krista chu David chapa a hi,
bang dinga kiti ahem?

42 David La bu, Sama chun, Lalpa chun ka Lalpa kiangin, Ka
changlama chu zingin,

43 La melmate la keng chawtphaa ka kawi masangsia, a tia.
44 Chutichun, Davidin ama chu Lalpa, atia, bangtin a chapa

hithei di ahem? a tia.

Lekhasunmite Laka Chingthei Dinga Ahilna

45 Chun, mi zosia hiatin a nungjuite chu a hila,
46 Lekhasunmite laka chingthei un; puanak chual aka khawlai

len a nuam un, chule kaithiala chibai bukte, kikhawpna ina
chutna pha pente, gualnawp bawlna mun phapente a dawi-
chuam sek ua;

47 meithaihaw sum a neu a, nautang thep nan sawt tak a
pauchap ua; jiahaw chun thiammaw chang tam diak in'au, a tia.

BUNG 21

Meithai Sum Tua Thu
I CHUN, a dak dawka, mi hausa ten sum dawlna bawma a

sum dawl lai tak uh a mu ta.
2 Chun, meithai vaicha tak khatin paisa ni a hun tua ala mu.
3 Timatakin, ka hil lahiu, Jia zosiate sanga hin jia meithai

genthei tak hin a tuak tam jawi;
4 midang zosia hin a nei val chiat uh a tuak un; amavangin a

dawi laitak, a neisun a hun tua a hi, a tia.

Jerusalem Siat Di Thu Agenna

5 Chule, kuaten a hem Pathian hoin thu, suang phatak le
thilpiak khawma a jep dan uh chu, a gen laiun, ama chun,

6 Jia la thil mu teu hi, sukchip loa suang kitiang him him
jiahin um puan a; jiagual ni chu la tung in a, a tia.

7 Ahin, amau chun, a kiangin, Mihilpa, jiachu bangtikle a hung
um diam? jiate chu a hung umdi tak leh melchikna bang a um
diam? tin a dawngua.

8 Ama chun, athep thak lona dingun chingthei un. Mi tam-
takin, Krista chu ka hi, A phat tung di ei tai, tin keima min
kisalin hung in'au; jiate chu jui ki un.

9 Chule, kido thu leh lungjinna la hiat phet uh le lau ki un;
jiate chu tung masa di him a hi, a kichaina vang chu tung ngal
tadi puan a, atia.

10 Ahin, a kiangun, Nam chuam leh nam chuam kido in
tinuh, gam chuam leh gam chuam kido in'au:

II Linling huasia takin ling intin, mun chuam chuama kialte
tung intin, hite leng intin, van apat thil lauumte leh teptena
nasatakte hung um intin.

12 Ahinla, jia thil zosiate tun masangin, man in'au, kikhawpna
ina mite le suangkul mite kianga puiin hun higenthei in'au, keima
min jiakin lalte leh thunei zote kiangin pui in'au.

13 La thiam chan nau la hijaw ma mana.
14 Jiajiak chun dawnhu na ngaitua lawk lodingin la lunggilun

kiphudet unla.
15 La melmate zosiau a dodalua a nial thei lona dingun kam

le pilna hun pedi ka hii.
16 Chun, la nu leh la pate un, la suapi teu, la unau teu, la

jawl la gual teule a manin pang in'au; a khenkhat that in tinuh.
17 Keima min jiakin mi zosia muda hin lau.
18 Ahinla, la sam zang khat chaule mangthai puana.
19 La sekdona jiakun (thawkhatna) la hinnau hukhIng lau.

20 Ahin, sepai ten Jerusalem a up uh la mu tak ule, mangthai
di a hi ti hia un.

21 Chuti phat chule Judai gama umte chu thingtanga taimang
uh hen; a sunga umte chun pawtsan uh hen, gama umte chu a
sunga lut kiu hen.

22 Jia ni chu phuba lak ni a hii, thu a ziak zosiau a hung tun
theina dingin.

23 Jia nite chun nauvawpte leh nausen nawi cheplai neite chu
a vangsiau, khawvela hin daum nasatak a tundi jiak leh jia chite
chunga hin lungnatna a tundi jiakin.

24 Chemsauin thin tinuh, nam zosia kianga suaka puiin um
in tinuh; Jentailte ni a bukim masangsia Jerusalem khua chu
Jentailte chawtdenin um in a.

25 Nisate, thate, aksite khin melchikna um intin; tuisuagiat
kitum leh kinawk jiakin leia le nam tin da umna leh gentheina
tung in a.

26 vannuai leisiat chunga thil umdi lungkhamna le ngaitua
nan mite hatsamin um nau; van thilhitheinate chu kiling di
a hin.

27 Chuti phat chule Mihing Chapa hi thilhitheina le lopina
nasatak kengin sum. jinga hung mun'au.

28 Jia thil haw chu a hung tun limin, ento unla, khawda
dawkun; la kitatna dinguh chu a nai tak jiakin, a tia.

Kiging Jinga Um Angaihi

29 Chun, a kiangun khaikhin thu a gena: Theichang kung
leh thing dang zosia en un;

30 Ahung seldawa a no tak le, jiachu la muu a, nipi hidi ei
tai ti la hiau.

31 Jiagualma chun nanghawn le jiate chu ahungtun la mu
phet u le, Pathian gam a hung naitai ti he ta un.

32 Timatakin ka hil la hiu, Thil zosia a tunkim masangsia
tulai khangthakte hi bei puan au.

33 Lei leh van beiin tin, ka thu vang mangthai puan a.
34 Amavang chingthei un, chutilochun nek va takluat tawh, zu

khamte, damsung umdan ngaitua tawh, la lungthim uh dim talaw
khana, jia ni chun thang awk gualin phutlopin la chungua hung
tung phutna.

35 Jiagual tak ngei chun leichung zosia umte chunga chun
tung chiat di a hi.

36 Chutichun, jia thil hung tung di zosia chu pumpel tak leh
Mihing Chapa anga ding taka teldaw la hi theina dingun, bangtik
laiinle pauchap zingun, atia.

37 Chun, nisin Pathian ho ina a hil seka; jan tin a pawta,
Oliv tanga chun a giak seka. Chun, zingkalin, a thu ngai dingin,
mi zosia Pathian ho ina a kiangin a hungua.

BUNG 22

Juda Gitlo Dan

1 CHUN, Chiakan kut, a tiu thawi sawlo vaithum kut chu a
nai ta.

2 Chun, thiampu lian haw leh danthusunmite chun a tha theina
di dan a hawl tau a, nautang la a lau ngalua.

3 Chun, sawm leh nite laka pang Juda Iskariot a ti pau sunga
chun Setan a lut ta.

4 Ama chu a va chian, thiampu liante leh kikhawpna vaipaw
haw chu a matsak theina di dan ava kiho pi ta.

5 Amau haw chu a kipak ma ma tau a, dangka piak dingin a
tiam tau a.

6 Chun, ama chunle pha asa tan, mipi umlo kala matsakna
kitup a hawlta.

Zan Annek Nunungpen Aguatnau

7 Chun, Chiakan Kut, belan no tha-na, vaithum thawi
buaklo ni chu a hung tungta.

8 Jesu chun, Peter leh Johan chu Chiakan kut an i nek dinguh
vabawlun, tin a sawlta.

9 Amau chun, a kiangin, Khawia va bawl le ung la nuam ia?
a tiu a.

1o Jesu chun, a kiangun, Ngaitiam u, khawpi la lut un,
pawsal tuibela tui pu khatin kituakpin la ti un; a lutna ina chun
zuilut mai un.

1I Chule, in neipa kianga chun, Ziltilpan, ka lawite tawh
Chiakan Kut an ka nekna dingu, maljin indan chungnung chu
khawi a hem? a tii, ti unla.

12 Chule, ama chun indan chungnung liantak, thuamphua
umsa, etsak intin; jiataka chun bawl ta un, a tia.

13 Chun, a chia tau a, a kiangua a gen gual gualin a mu
tau a; Kut an chu a bawl tau a.

Zan An Nunungpen

14 Chun, a nek phat a hi phet chun, ama chun ankuang a
uma, a sawlchakte chun a uppiu a.

15 Chun, a kiangun, Ka thil thawk masangin jia Chiakan Kut
an hi nekpi ka nuam ma ma la hiu.

16 Ka hil la hiu, Jia hi Pathian gama a tak tak a hi masangsia,
ne kit talodi ka hi, a tia.

17 Chun, hai a la, kipak thu a genjawin, Jiahi la unla ki-
hawmun;

18 Tukipat Pathian gam a hungtun masangsia chu gerep gui
ga tui hi dawn kit talodi ka hi, ti ka gen la hiu, a tia.

19 Chun, vaithum a la, kipakna thu a genjawin a thama, a
kiangun a pia, Jiahi ka taksa, la thasangua piak di chu a hi; lei
hiat jingna dingun jiahi bawl sek un, a tia.

20 Chun, nitak an nekjawa chun, chutima chun hai chu a la,
Jia hai hi ka thisana thu tep thak chu a hi, la thasangua pawt
di chu.

21 Ahinla, entiam un, ei matsak dipa khut chu ka kianga
dawkan chunga a um hi.

22 Mihing Chapa hi a guat gualun chia di a hi; a hinla, a
matsak dipa mihing chung chu a gik hi! a tia.

23 Amau chun, I lakua jiagual thil bawl di chu kua a hi diam
aw? tin a kidawng tau a.

Lopina Dik Chu

24 Chun, a lakua kua pen a lianpena a guat diam, ti thu
kinialna a suakta.

25 Ama chun, a kiangun, Jentail haw hausate chu a chungun
a lal ma ma un; a chungua thuneimite chu Nu le Pa, ati sek ua.

26 Ahinla, nanghaw chu jiagual chu hipuan lau; la lak ua
lian pen chu a neupen gualin um henla, lianpen chu a tawi a
chan pen gualin umjaw hen.

27 Ankuang um le a tawi lumletpa chu kuajaw a hem a lian-
jaw? Ankuang umpa chu hilo di maw? Ahin, kei vang la lakun
a tawi lumletin ka umjawi.

28 Thepna ka tuak sungsia nanghaw ei umpite la hiu a;
29 ka gama ka dawkana la nek la chak theina dingun, ka Pan

gam ei guat piak gualin gam ka guat piak la hiu;
30 jiachun Isarael nam sawm leh nam nite vaihawm piakin

lalchutpha a la chun lau.

Peterin Akilepsan Di Thu Agen Khawl

31 Simon, Simon, ngaitia, Setanin bu ngel guala a ngel theina
dingin, a ni la hiu; ahijiakin la ginna a beilona dingin ka pauchap
piak hi;

32 chule, nangin la lung la hei phet le la suapite le la phu det
di a hi, a tia.

33 Chun, ama chun, a kiangin, Lalpa la kianga chun suangkul
leh thi-na dinga le jui dingaa kigaw sadiama um ka hi, a tia.

34 Arna chun, Peter, ka gen la hi, lei hiatna a hin thumvei lei
kilepsan masia tuni hin ak khuang puana, a tia.

35 Chule, a kiangun, dangka dipte, sakhaute, kengtawdapte
keng loa ka sawldaw khan thil him him la tasam khau em? atia.
Amau chun, Tasamlo, a tiu a.

36 Ama chun, a kiangun, Tuhin chu kuale dangka dip nei
chun keng hen, sakhau le, kuale chemsau neilo chun a puan zuak
henla chaw hen.

37 Kagen la hiu, Ama chu migilo laka a tiam khawm tau, ti
thu kisun kha ka chunga hung tung di a hi; ka chungchang thute
kha tung jodi ei tai, a tia.

38 Chun, amauhaw chun, Lalpa, entia, chemsau pani a um
hi, a tiu a. Ama chun, a kiangun, A hun bep hi, atia.

Gethsemane

39 Chun, ama chu a pawta, a dan ngai gualin Oliv tanga chun
a chia ta; a nungjui tenle a jui ua.

40 Chun, a mun chu a va tun chun, a kiangun, Thepna la lut
lona dingun pauchap un, a tia.

41 Chun, suanga sephakna tiang a hem ava chia chuam tan;
khiangkhoin a pauchapa,

42 He Pa, pha lasak le zia hai hi ka kiang apat lachawnin; ahin,
kei thu hiloin, nangma thu thu hijaw tahen, a tia.

43 Chun, vana kipatin vansawlchak pakhat a suhal dingin a
kiangin a hung kilaka.

44 Ahin, a thavai ma ma jiangin, phatchuam ngai jawdiakin a
pauchapa; a khawsaul chu, thisan gualin lian takin a vatha ta.

45 Chutia a pauchap jawa chun, a thoa, a nungjuite kiangin a
hunga, a lungngai jiakua ipmun a hun mu ta, a kiangun,

46 Bangatia ipmu la hiu vem? thepna la lut lona dingun tho
unla, pauchap un, a tia.

Jesu Amat Nau

47 Chutia thu a genlai taka chun, ngaitia, mipi a hungun,
sawm leh panite laka pang Juda a tiu chu a hung malan; chun,
chawp dingin Jesu a hun juana.

48 Himalele, Jesu chun, a kianga, Juda, Mihing Chapa hi
chawpa matsak di la hem? atia.



49 Chun, a vela mite chun, thil hung tung di chu a hiatun,
Lalpa, chemsauin sat di ka hiu vem? a tiu a.

5o Alakua, kua ahemin, Thiampu lianpen suakpa chu a sata,
a changlam bil a satthak piaka.

51 Chun, Jesu chun, ahoa, Jiachan bep hi phal un, atia.
Chun, a bil chu a thema a bawl damta.

52 Chun, Jesu chun a kianga hung thiampu lal te, Pathian
hoina lamkaite le upate kianga chun, Chemsaute, khetbukte
kengin, gucha man di guala, hung pawt la hiu maw?

53 Pathian hoina la kiangua nisin ka umlai khan la matguan
lei ban puau a, a hinla, tuhi la tawi phat uh a hin, thim thuneina
tawh, a tia.

Peterin Jesu Akilepsanna

54 Chun, a man tau a, a pui ua, Thiampu Lianpen ina chun
a pui lut tau a. Peter chun gamla takin a juia.

55 Chun, intual lailunga chun mei a semua, a chu khawm ua,
Peter chule a lakun a va chu.

56 Chutia mei vaka a chut pet un, nungak khatin a mu tan,
a en zinga, Jiapa hile a kianga um kha a hii, a tia.

57 Amavang chun, Numei, ama chu ka hepuai, tin a kilepa.
58 Chawmkhat jawin mi dangin a hun mu kita, Nangle a

lakua mi la hi hilam, atia. Peter chun, Mihing, la hipuai, a tia.
59 Chun dak khat vel dinga chun mi dangin, Jiapa hile a kianga

um kha a hi ngei ngei hi; Galili gama mi a hi hilam, a ti chak
kei ta.

60 Peter chun, Mihing, la thugen chu ka hepuai, a tia. Chun,
phutlopin, a pau laitaka chun ak a khuang kawm ta.

61 Chun, Lalpa chu a kiheia, Peter chu a ena. Peter chun,
Lalpan, Tuni hin ak a khuan man thumvei ei kilepsan inla, a
kianga a ti thu kha a hun hedawk kit ta.

62 Chun, a pawt dawka, a kapta chuai chuai a.
63 Chun, Jesu mana tuhaw chun nuija siam nan a mangua,

a vuau a.
64 A mit a tuam ua, Kua ahem a vua? genin, tin a dawngua.
65 Chule, thu dang tamtak inle a gensian, a vau ua.

Jesu Thiampu Lalte Ma Adin Thu
66 Chun zing khawvak vakin nautang upa ten, thiampu lalte

le lekhasunmite chu, a hung kikhawm un, a vaihawm nau a chun
a pui tau a.

67 Krista la hi ngei leh ei hilin, a tiu a. Ama chun, a kiangun,
Gen malengle taksang puan la ti un;

68 dawng malengle ei dawnhu puan la ti un, ei thadawk diak
puan lau.

69 Himalele, tukipat hin Mihing Chapa hi Pathian thilhitheina
changlama chu tan a, a tia.

70 Chun, a lengun, Nang hi Pathian Chapa chu la hia a hem?
a tiu a.

71 Amau chun, thu dang bang ngai tadi i hiu vem? eimau
ngeiin ama kamsuak i hetau hi lam, atiu a.

BUNG 23

Rom Gam Ukpa Pilat Kianga Jesu Adinna

i CHUN, mipi kikhawm zosia chu a tho un, Jesu chu Pilat
kiangin a pui tau a.

2 Jiapa hin ka chi teu a pui sia hen, Kaisar kianga se piak di
a kham in, Krista, Lal ka hi, a kiti ka hiau, tin a hek tau a.

3 Pilat chun, a kiangin, Judate lal la hi em? tin a dawnga.
Ama chun, a kiangin, Hi e, tin a dawnhu a.

4 Chun, Pilat chun thiampu lalte leh mipite kianga chun,
Jiapa chunga hin bangma a siatna ka mu puai, a tia.

5 Himalele, amau chun, Galili gama a panin, jia mun tiang
hin, Judai khaw tina hilin, mi zosia a chawk nawk sekin a hi, tin
ha panin a pangua.

Herod Anga,Jesu Din Thu

6 Pilatin jiachu a hiatin, jiapa chu Galili gama mi a hi le hi
lo a dawnga.

7 Chun, Herod uksunga mi a hi ti a hiat phet in, Herod
kiangin a sawl tan, jialai chun ama chu Jerusalem khuan a uma.

8 Chun, Herod chun Jesu a mu chun a kipak ma ma a; a
chanchin a hiat jiakin, masang apat mu a nawp him a hin, a
thilmak bawl bangahem bek mu a kinema.

9 Chun, thu tam tak a dawnga; himalele, bangma chan a
dawnhu puai.

io Chun, thiampu lalte leh lekhasunmite chun, dingin thei-
tawpin a hek tau a.

II Herod leh a sepaite chun Jesu chu a muda tau a, nuija
siam nan a mang tau a, puan lopi tak silsakin Pilat kiang a sawl
kikta.

12 Jia ni taka chun Pilat leh Herod chu a kiho thei tau a;
jiama chun kituaklo hial a hiu a.

Pilat Baraba Leh Jesu Thu

13 Chun, Pilatin thiampu lalte, thuneite, mi zosiate a ko-
khawma, a kiangun,

14 Mite a puisiai, tia ka kianga la hun pui uh kha a hin, ngai
un, la ma un ka suasala, la hekna thuu a khan jiapa chunga hin
bangma phat lona ka mu puai;

15 Herod inle a mu diak puai; i kiangua a hun sawl kit mai
a hi hilam; en un thina khawp bangma a bawl pua hilam.

16 Jiajiak chun vel ing ka tin, thadawk mai di ka hi, a tia.
17 (Kut naa nawp nawpa bawl dingin mi pakhat chu a pe-

dawkin)
18 Himalele, kigual takin a kiko ua, Jiapa hi chu hi mangthai

inla, Baraba kha ei thadaw piak jaw tan, a tiu a.
19 (Jiapa chu khawpi sung a chawnawk jiak leh tual tha jiaka

suangkul lut a hin)
20 Pilat chun Jesu chu thadaw a nuama, a kiangun thu a gen

kita; himaleh, a kiko ua,
21 Kraws a khendenin, kraws a khendenin, a tiu a.
22 Chun, ama chun a thumveina chun a kiangun, Bangatia

ahem? Jiapa hin bangahem a sukkhial? Thina khawp hial a
chunga bangma ka mu puai; jiajiak chun vel ing ka tin, thadawk
mai di ka hi, a tia.

23 Amau haw chun, aw ngaitakin kraws a khenden dingin ha
nin a niu a. Chun, a husau chu a vau dai ta.

24 Chun, Pilat chun a dawt gual ua chu hi dingin thu chu
a tanta.

25 Mi chawk nawk leh tualtha jiaka suangkul ngak a dawt uh
kha a tha dawka; Jesu chu a nawp nawp ua a bawl dingun a pe-ta.

26 Chun, a puimang pet un, Simon, Kurini khua mi, gam
lama pat hung mi a manua, Jesu nunglama pu dingin a chunga
kraws chu a nga tau a.

27 Chun, mipi leh numei awm chuma kap kap, mipi tam
takin a jui ua.

28 Jesu chu a kiheia, Jerusalem chanute haw, ei ka ki un,
nanguh leh la chate dingin kap jaw ta un.

29 Ngaitiam u a ni hung tung intin, jia ni chun Numei
chingte, nauvawp ngailona gilpite, nau chep ngailo nawite chu
a nau a vak hi, la tin'au.

30 Jiaphat tak chule, miten, tang kiangate, Ei deldenin, la
tin tin uh; mual kiangate, Ei khu in la tin'au.

31 Thing hing bawn jiaguala a bawl uh chun, a keu chu
bangtaw bangin a bawl diam uh, a tia.

32 Chun, a kianga midang pani, migilo, tha dingin a pui ua.
33 Chun, Lu Gu (Kalvari) a tiu mun chu a tun un, jiataka

chun kraws a a khenden ua, migilote chu tawh, a changlama
pakhat, a veilam pakhat.

34 Chun, Jesu chun, He Pa amau hi ngaidamin; a thil hiu a
hepuau a a hi, a tia. Chun, aisanin a puansil chu akihawmua.

35 Chule, vantang haw chun dingin a enjing ua. Chun,
thuneimite chunle, Midang bawn a hi dam sek hilo a hem;
Pathian tel Krista a hi phawt chun kihi dam ta hen, tin a
engho ua.

36 Chun, sepai tenle arna chu nuija siam nan a mangua, a kian-
gin a hung ua, zu thuk a piau a.

37 Judate lal la hi chun, ki hi damin, a tiu a.
38 Chun, achunglama chun? JIA PA HI JUDATE LAL A HI, tin

lekha a urna.
39 Chule, migilo pakhat a khai uh chun Jesu a vau a, Krista

chu hilo la hem? kihi dam inla, kei uh ni hile ei hidam tanla,
a tia.

40 Pakhat pa vang chun, dawnhu kawmin a phawka, Pathian
hial le la lau paw maw? kibang taka a gawt uh hi.

41 Ei ni vang hi gawt di him le i hin, i thil bawl man bep mu
i hin, jiapa vang hi chu bangma a sukhial puai, a tia.

42 Chun, Jesu la gam la tun phet leh ei he zinga aw, a tia.
43 Ama chun, a kiangin, Timatakin ka hil la hiu, Tuni hin

ka kianga Paradis a um inla, a tia.

Jesu Thi Thu

44 Chun, an nek phat a hung hi-a, jia kipat chu dak guk apat
dak kua tiangin khawvel a hung thim suak keita,

45 ni vak a bei kei tan; Pathian biakina puanjak chu a laia a
kithek ta.

46 Chun, Jesu chu aw ngaitakin a kikoa, He Pa, la khuta ka
thagau ka vawp sak hi, a tia. Jiachu a tijawin a thagau a kikhen
pi ta.

47 Chun, jia lamkaihpa chun thil umdan chu a mu in, Jiapa
hi matheiloin mi diktak hi ngei in a, tin Pathian a pakcha ta.

48 Chun, jia etnawp chu en dinga mipi hung kikhawm zosiate
chun thil umdante a mu un a awm teu chum chumin a chia
kit tau a.

49 Chun, melhiat zosia le, numei Galili gam apata hun juite
chu, jia thilte chu enin gamla taka a dingua.

Jesu Avui Nau

50 Chun, ngaitia, mi pakhat a min Josep, vaihawmpa, mi
phatak, diktak a uma,

51 (a vaihawm uh leh a thilbawl uh kha le pha asa lo him a hin)
Judate khua Arimathai mi a hin, Pathian gam a thangaih seka.

52 Jiapa chu Pilat kiangin a hunga, Jesu luang a dawna.
53 Chun, ala than, puan mal ngat in a tuama, than, suang

vihawm, kuama kawi khakna lohiala chun a lupsakta.
54 Jiani chu kiginni a hin, Ummitni a hung hi vang vangta.
55 Chule, numei Galili gam apata a kianga hungte khan a jui

pek ua, than le a luang lupsak dan chu a muu a.
56 Chun, a chia kit tau a, gimtuite le sathau gimtui a siam ua.

BUNG 24

Than Hawm Sung

I CHUN, Ummitni chun thupiak gualin a chawl tau a; ni
sagi ni masapena vang chun, phalvakin, gimtui a siam teu chu
chawiin, thana chun a va chiau a.

2 Than apat suang chu chawn mangin a muu a; chun, a lut
tau a.

3 Lal Jesu luang chu a mu tapuau a.
4 Chun, jiagual hi a hi, chutia lungdawng taka a umlai tak u

chun, ngaitia, mi pani puan vam mi saldang thei khawp sil a
kiangun a hung dingua;

5 chun, a lau ua, a mai uh leia a sitden laiun, amau chun, a
kiangun, Bangatia, mithi laka mihing la hawl awm?

6 Jian a umta puai, a tho kit tai; Galili gama a umlai a a
thugen kha he kit ta un,

7 Mihing Chapa hi migilote khuta matsakin um intin, kraws
ah khenden intinuh, ni thum ni chun tho kit di a hi, a tikha,
a tiu a.

8 Chutichun, amau haw chun a thu chu a ngaitua dawk tau a,
9 than apat chu a chia kit tau a, sawm leh pakhatte leh midang

zosiate kianga chun jia thil zosia chu a gen ua.
10 Jia numeite chu Mari Magdalini, Joanna, Jakob nu Marite

a hiu a; a kiangua numei dangtenle sawlchakte kianga chun jia
thu chu a gen ua.

II Ahinla, jia thu chu thu mai maiah a guatun, a taksan piak
puau a.

12 Himaleh Peter chu a thoa, than lama chun a tai tan; a

186



khuna, a juk ena, puan malngat umte bepcha chu a mu; chutia,
thil umdan chu maksa takin a in lama a chia kitta.

Emmau Lampi,Jesu Kilakna

13 Chun, ngaitia, jia nitaka chun, a lakua mi pani chu Emmau
khua a tiu a chun chia di a hiu a, jia khua chu Jerusalem apat in
ching sawmguk a hia.

14 Thil hung tung zosia chu a gen pek ua.
15 Chule, hiti hi a hin, a gen ua a kinial laiuh chun, Jesu

ngeiin ahun juana, a kiangun a chia ta.
16 Ahin, ama chu a hiat theilona dingun, a mit uh chu hivaih

in a umta.
17 Chun, a kiangun, Chia kawma la gen uh kha, bang thu a

hem? a tia. Chun, ngui takin ading tau a.
18 Chun, a min Kleopas a tiu chun, a kiangin, Jerusalem

khua nangma ngena cheng la hem, tulaia thil umdan hi la hepua
a hem? a tia.

19 Ama chun, a kiangin, bang thil a hem? a tia. Chun, ama
chun, a kiangin, Nazareth Jesu, Pathian leh mi zosia mitmu a a
thu leh a thilbawla thiamgau minthang tak chanchin thu;

20 thiampu liante leh ka lawi upa hawn tha thu piak dingin
a pui tau a, kraws chunga a khetden dan thute kha le.

21 Keihawn la Isaraelte tandawk dipa kha a hi ka kinep siat uh
tawh. Bang hi tale, jia thil tunna chu tuni pumin ni thum a
hi tai.

22 Chulema, ka lawi lakua numei kua kua a hem, zingkalin
thana a chiau a, ei hi lungdawng ngei ui;

23 A luang la a mu tapuau a, Pathian vansawlchakte kilak ka
muu a, jiate chun ahung kittai ti a gen ui, a hun tiu a.

24 Chulema, ka umpi teu laka kuate a hem thana chun a va
chiau a, numeite gen gualma chun a muu a; himalele, ama la a
mu diak puau a, a tiu a.

25 Chun, ama chun a kiangun, Mingawlte haw! thiamgaute
thugen zosia taksanna lama bengngawngte haw!

26 Krista chun zia thil chu thuakin a lopina a chun lutdi him
hilo a hem? a tia.

27 Mosi leh thiamgaute zosia lekhan a pana, Pathian lekha
zosia ama chanchin ziak tapo chu amauhaw chu a hila.

28 Chun, a chia-na di khua chu a nai tau a; ama chu gamla
deu a chia gaw gualin auma.

29 Kamin a tho tau a, Ka kiangun um tanla; ni le a niam
tan, tumle tum di a hita hilam, a tiu a. Chun, a kiangua um
dinga chun a lutta.

30 Chutia, akiangua an ne a chutlaiin, vaithum ala, vang-
phatna a pia, a thama, a kiangun a pe-ta.

31 Chun, a mit uh chu a hung vak phut tan, a mel a hun he
tau a; ama chula a mangthai kawmta.

32 Lampi ei holimpi laia Pathian Lekha Thute ei hilchet lai
khan i lungthim a hal huai huai him hilo ahem maw? a kitiu a.

33 Chun, jiapet taka chun a kipan ua, Jerusalem khuan a chia
kit tau a, sawm leh pakhatte leh a gual teu umkhawm chu a
muu a.

34 Lalpa chu a tho kit tak tak a hi, Simon kiang ale a kilaktai,
ala tiu a.

35 Chun, amau inle lampi thil hung tung leh vaithum a
thapa, a mel ahiat dan teu chu a gen tau a.

Jesu Sawlchak Haw Kianga Akilakna

36 Ahin, jia thu chu a genlai takun ama ngei chu a lakun a
hung dinga, a kiangun, La chungun lungmuanna umta hen, a tia.

37 Ahin, amauhaw chu thagau mun a kingai ua, a kicha mau
mau a, huaisia a sa ma ma tau a.

38 Ahin, ama chun a kiangun, Bangdinga iungdawng la hiu
vem? Bangatia la lungthim ua taksan lona hungum a hem?

39 Ka khutte, ka kengphekte hi en un, Keirna ngei ka hi hilam!
Ei them unla, en un; lei mu gual uh hin thagauin phe leh gu a
nei puai, atia.

40 Jiachu a genjawin a khutte a kengpekte a kiangun a etsaka.
41 A kipak takluat jiakua, mak a sak sungun, a kiangun,
42 Jiahin nek di bangma them la nei awm? a tia. Chun,

sa-nga kikang khat a piau a.
43 Chun, ala, a angsunguh chun a ne ta.
44 Chun, a kiangun, Jiahi ka thu kha a hii, Mosi Danate,

Thiamgau Lekhabute, Pakna Labute ka chanchin sut tapo a
hungtun dan di la kiangua ka umlaia ka gen sek kha, a tia.

45 Chutichun, Pathian Lekha Thu hiat nan a lungthim uh a
hipil tan; a kiangun, jiaguala hin sut a hi,

46 Krista chun da um thuak intin, ni thum nin mithi lak
apat tho kit ina;

47 ama minin lungheina thu leh gitlo ngaidamna thu Jeru-
salem apat in nam zosia kiangin gen in'au.

48 Jia thil zosia chu alenga hia nanghaw la hiu.
49 Chun, ngaiun, ka Pa thutep chu la chungun hun sawldi

ka hi, ahinla, chunglam apat thilhitheina a hun thuam masang
siau chu khawpi hin um zingun, a tia.

Vana Akal Tona

50 Chun, Bethani daikiang tiangin amau chu a puidawka; a
ban a jaka, vangphatna a pia.

51 Chutia vangphatna a piaklai taka chun amau chu a ki-
khenpi tan, vana pui toin aumta.

52 Chun, chibai a bukun, kipak ma man Jerusalem khuan a
chia kit tau a.

53 Chun, Pathian biak inah chun Pathian pakin a um zing
tau a.



CHANCHIN PHA JOHAN ZIAK

BUNG i

i ATILIN thu a uma, Thu chu Pathian tawh um a hin, Thu
chu Pathian a hi.

2 Jiachu atilin Pathian kiangin a um in.
3 Bangkim a len,gin ama siam a hi; thil siam josia ama siam

lo bangma siam ei puai.
4 Amaa chun hinna a umin, jia hinna chu mihiamte vakna

a hi.
5 Chun vak chun thim lak a hun salin; thimin jia chu a he

puai.
6 Pathian hunsawl mi khat a hungin, a min chu Johan a hi.
7 Ama vanga mi josian a taksan theina ding un vak thu chu

hettuasak dingin, hettuasaka ama chu hung a hi.
8 Ama chu vak chu a hi puai, vak thu chu hetsaka hung a

hi jawi.
9 Khawvela hung mitin hun salvak chu vak tak tak a hi.
10 Ama chu khawvela a hungin, khawvel hi ama siam a hi,

ama bo chu khawvelin ama a he puai.
II Ama chu ama mite kiangin a hungin, ama miten a la taksang

puau a.
12 Himalele ama la taksang tapote chu Pathian chate a hi

theina dingun a pia hen.
13 Jiate chu thisan hin ei pua un taksa dawiguala hin a hi

diak puau va mihiam lunglama hin le ahi diak puau, Pathian hin
a hi jawu.

14 Chun thu chu taksa a hung suakin, i lakun a hung chengin,
eihawn a lopina Pa kipat chapa changkhat lopi chu, lungsiat le
thu taka dimin i mu tau a.

15 Johanin a thu a hiatsakin, ka nunga hung di khan ei makhel
tai; ka masanga um jingsa a hi jiakin, tia ka gen chu ama hi ahi,
tin a kikoin.

16 A bukimna i chang chiat hepi chunga hepi sawn kitna
tawh.

17 Dan thu Mosin a piai, hepi le thutak Jesu Krist vangin
a um hi.

18 Kuaman bangtiklai man le Pathian a mu puai, a Chapa
changkhat nei, Pa angsunga um ngei khan, a chanchina gen tai.

Jesu Kianga Baptispa Johan thu Hiatsak Chu

19 Chun, Judaten, Kua la hem? tia dawng dingin, Jerusalem
apat a kianga Thiampute leh Levi chilaka mite a sawl lai u khan
jiate hi Johan thu la hiatsak kha a hi:

20 kilep loin a gendawka, Krist chu ka hi puai tin a ki gen
dawka.

21 Chun, amau chun a kiangin, Kua la hem? Elija lahem?
tin a dawng ua. Chun, ama chun, Ka hi puai, a tin, a le Thagau
kha la hem? a tiu a. Chun, ama chun, Hi love, tin a dawnhu a.

22 Chun, amau chun a kiangin, A hi le, kua la hem? ei sawl-
chate ka dawnhu theina dingun ei hil tan la. La chanchin him
bang gen di la hem? a tiu a.

23 Chun, ama chun, Lalpa lampi siamgual un: tia gamthipa
tangsam aw ka hi, Thiamgau Isai gen gual khan, a tia.

24 A mi sawlteu chu Pharisaite kianga mi a hiua.
25 Chun, amau chun a kiangin, Krist bek, Elija bek, thiamgau

bek la hi lo chun, bangatia la baptis sek em? tin a dawng kit ua.
26 Chun, Johanin a kiangun, Ken tuiin ka baptis sekin, la

lakun mi pakhat la hiat lo uh a ding hi,
27 ama chu ei jui di pa chu a hin, a kengtawdap khau tham

hawi le ka hi puai, tin a dawnhu a.
28 Jia thil chu Jordan gala Bethani khua, Johanin a baptisna

a khan a ti a hi.
29 Chun, azinga chun Johanin Jesu a kianga hung dingin a

mun. Hi tin a tin, Entiammu, Pathian Belam No khawvel Gitlo
chia pipa saw.

30 Jia pa saw a hi, Mi pakhat ei kheltan khan ei juina, ka
malama um jing him a hi, ka ti kha.

31 Ama chu ka la he pua hen; himaleh, Israelte kianga a hung
ki latnan, tuia baptis dingin hung ka hi, a tia.

32 Chun, Johanin a thu a hiatsaka, a gen a, Thagau chu
vakhu gualin van apatin hung kum ka mun, a chungin a chu
jiangin.

33 Ama chu la ka he puan, himalehle, tuia baptis dinga ei
sawlpa khan ka kiangin, Kua chunga le Thagau ju chu, a chunga
um jing la mu tapo, ama chu Thagau Thiangthoa baptisdipa
chu hina ei tia.

34 Jiachu ka mu ta hen, jia pa hi Pathian Chapa a hi ti ka
hiatsak tai, a tia.

Baptispa Nungjuite Le Jesu

35 Chun, a jing kitin Johan a dingin a nungjuite pani tawh;

36 Chun, Jesu vak vel vel chu a han enin, Entiammu Pathian
Belam No saw a tia.

37 A nungjuite pani chun a thu gen chu a hiau a, Jesu a jui
tau a.

38 Chun, Jesu a kiheia, a hun juite chu a mun, a kiangun,
Bang hawl la hiu vem? a tia. Amau chun Rabbi, jiachu mihilpa
tina a hin, khawiah la um em? a tiu a.

39 Aman a kiangun, hung leu chin mun lau, a tia. Chun a
chiau a a umna chu a muu a, jia ni chun a kiangin a um jingun;
nitak an huan phat lai tak a hia.

40 Johan thu gen chu hia Jesu juite pani chu, a pakhat jawk
chu Andria, Simon Peter suapi a hia.

41 Ama chun amasapenin ama suapi Simon a mun, a kiangin,
Messia ka mu tai a tia, (jiachu Krist tina a hi.)

42 Chutichun Jesu kiangin a hun pui in, Jesu chun ama chu
a ena, Johan chapa Simon la hi, Kipha titan nau, a tin, (jiachu
Peter tina a hi.)

43 Chun, a jinga chun Jesu chu Galili gama chia a guan,
Philip a mun, Ei jui in a ti.

44 Philip chu Bethsaida khua um a hin, jia chu Peter leh Andria
umna khua ma a hi.

45 Philip chun Nathanael a mun a kiangin, A umdan Mosi
Dan lekhabu sut le Thiamgaute sut kha, ama chu ka mu tai,
Nazaret Jesu Josep chapa chu a tia.

46 Chun, Nathanael chun a kiangin, Nazaret khua thilpha a
pawt thei em? a tia. Philip chun, Hungin la en tiamin, a tia.

47 Jesu chun Nathanael chu a kianga hung dingin a mun, a
umdan a la genin, Entiammu Israel mitak, mawna nei lo saw
a tia.

48 Nathanael chun a kiangin, Nangin bangtin lei he em? a
tia. Jesu chun a kiangin, Philipin a ko masanga khan theichang
bula la um lai khan ka mu ei vei, tin a dawnhu a.

49 Nathanaelin a kiangin, Rabbi, Pathian chapa la hi, Israelte
Lalpen la hi tin a dawnhu a.

50 Jesu chun a kiangin, Theichang bula ka mui ka ti jiakin
lei taksang a hi maw? Jia sanga thil lopi jaw la mun la, tin a
dawnhu a.

51 Jesu ma chun a kiangin, Timatakin timatakin ka hil la hiu,
Van kihawnga Pathian vansawlchakte Mihiam Chapa chunga hin
kumtha leh kalto la mun lau, a tia.

BUNG 2

Kana Khua Mo Puina

i CHUN, ni thum ni chun Galili gama Kana khua chun
kichenna gualvakna a um a, jiataka chun Jesu nu a um a.

2 Jesu le a nungjuite le kichenna gualvakna an ne dingin a
chiau å.

3 Ahin Uain a kiting ta puan, Jesu nu chun a kiangin, Uain
a tasam tai, a tin.

4 Ahin, Jesu chun a kiangin, Numei nang eila hiatpiak di
bang hem um? ka phat a tung nai jep lo a hii a tin.

5 Chun, a nu chun a tuanvaite kiangin, La kiangua a gen
tapo chu bawl mai un, a tin.

6 Jiataka chun Judahaw dana kisukthianthona tuibel guk
mawn ni mawn thum dawl di chiat a um in.

7 Jesu chun, a kiangun, Tuibelate chun tui sung dim chiat
un, a tin. Chun, amau chun bel chu a sung dim chiat tau a.

8 Chun, a kiangun, Tun thal unla gualvak vaihawmpa kiangin
chiapi un, a tin. Chun, a chiapi tau a.

9 Chun, gualvak vaihawmpa chun tui Uain suak ta mai chu
a tepa, a hung pawtna chu a he puan, (tui thalte vang chun a he
nau a) ji nei dipa chu a ko tan, a kiangin,

10 Mitinin a limin Uain pha a kawidawk sek un, chule, a tam
deu a dawn nungun a dau deu chu a kawidawk sekun. Nangin
vang tutiangin Uain chik la kawi jing hi, a tin.

ii Jesu chun jia thilmak a bawl kipatna hi Galili gama Kanna
khua a bawl a hin, a lopi jia a latsak tan; chun, a nungjuite chun
ama a taksang tau a.

12 Chun, jia nunga chun Kapernaum khuan a ju chia a, a nu
tawh a suapite tawh, a nungjuite le jia chun sawtpi a um puau a.

Biakin Hi Thianthona

13 Chun, Judate chawpkan kut a nai tan, Jesu Jerusalem
khuan a hang chian.

14 Chun, Pathian hona in a bawngte, belamte, vakhute juak,
chule, dangka sangnawnhaw chu khawm a mun.

15 Chun, khauhualin jepna a siamin, belam le bawng a lengin
Pathian hona in a kipat chu a nawdawk tan, dangka sanghaw
dangka chu a buakthak piak tan, a dawkanteu a sawtpai piak tan;

16 chun, vakhu juakte kianga chun, jia thilte hi jia kipatin
chiapi ta un, ka Pa in sumkawlveina inin mang ki un, a tin.

17 Chun, La ina ka phatchuamngainan ei ne jona, ti jiak a hi
ti a nungjuite chun a he kit tau a.

18 Chutichun, Judaten a kiangin, Jia thil la bawl hi a mel-
chikna bang lei mu sak thei em? tin a dawnhuu a.

19 Jesu chun, a kiangun, Jia in hi suchim unla, ni thum
sungin tungdawk kiting ka, tin a dawnhu a.

20 Chun, Judate chun, Jia in hi kum sawmli le kum giat
hiala sak a hin, nangin ni thum sungin maw la tundaw ding? a
tiu a.

21 Himalele ama taksa in thu gen a la hi jawn.
22 Jiajiakchun, mithi lak apat a thawkitin, jia thu chu a gen

tai ti a nungjuiten a la he kit tau a; chun Pathian lekha thu le
Jesu thu gen chu a taksang tau a.

23 Chun chawpkan kuta Jerusalem khua a um lai chun, a
thilbawl makte chu a muu a, mi tamtakin a min chu a ging
tau a.

24 Ahinla, Jesu chun amauhaw chu a ngampi puai, mi josia
a hetsuak jiakin,

25 mihing thu kuama hilchet a ngai lo jiakin; aman mihing
sunga um tapo chu a he suak kei in.

BUNG 3

Nikodem taw A Kihonau
1 PHARISAIHAW laka mi a min Nikodem a tiu Judate

vaihawm pakhat a um in;
2 Jiapa chu jana Jesu kiangin a hung a, a kiangin, Rabbi,

Pathian kiang apat mihil dinga hung la hi ti ka hiau; Pathian
a chungua a um lo chun jia thilmak la bawl gual hi kuaman
bawl thei puan nau, a tin.

3 Chun, Jesu chun a dawnhu a, a kiangun, Timatakin tima-
takin ka hil la hiu, mi kuale a pianthak lo chun, Pathian gam
mu thei puan nau, a tin.

4 Nikodemin, a kiangin, mi a tek nungin bangtin piang thei
di ahem? a nu sunga ni vei lutin piang thei di ahem? a tin.

5 Jesu chun, a dawnhua, Timatakin timatakin ka hil la hiu,
mi kuale tui a le thagaua a pianthak lo u chun Pathian gama lut
thei puan nau.

6 Taksa a piang tapo chu taksa a hin; Thagaua piang tapo
thagau a hi.

7 La pianthak di ka ti hi maksa kin.
8 Thigua le a nawpna lam lamin a hang sekin, a git la hia

hen, himale khawiah kipata hung ahem, khawi chia di ahem ti
chu la he puai; kuale Thagaua piang chu jiagual chun a um sek
ui, a tin.

9 Chun, Nikodemin a dawnhu a, a kiangin, jia thilte chu
bangtin em a um thei di, a tin.

10 Jesu chun a dawnhua, a kiangin, Israelte lamkaipa la hi
ngalin, jia thilte chu la he paw maw?

11 Timatakin, timatakin ka hil la hi, ken ka hiat chu ka gen
sekin, ka mu chu ka hiatsak sek hi; himalele, la taksang ngai
puau a.

12 Khawvela thil ka gen bawn la taksan louh le, vana thil chu
gen leng le bangtin taksang di la hiu vem?

13 Vanah kuama hang chia ngai ngal lo, van apata hungsukpa
bep lo ngal hi chu, mihing Chapa vana um hi.

Gamkeua Sum Gul Khai Thu

14 Chun, Mosian gamkeua gul a khaikan guala khan Mihiam
Chapa le khaikanin um di a hi;

15 kuale a ging taphawt chun ama vanga kumtuang hinna a
neina dingun.

16 Pathianin khawvel a hepi ma ma a, chutichun, a Chapa
changkhat nei sun chu a pe tan, ama chu kuale a ging taphawt
chu mangthai lova, kumtuanga hinna a nei jawkna dingun.

17 Khawvel thiam lo chansak dingin Pathianin a Cha khaw-
vela a sawl puai, khawvel ama vanga a dam theina dingin a hun
sawl jaw a hi.

18 Kuale ama ging chu thiam lo changin um puan nau, kuale
a ging lo chu tukipatin thiam lo chang ngalin nau, Pathian Chapa
changkhat nei min a gin lo jiakun.

19 Jiahi thiamlona chu a hi, vak khawvela a hunga, himalele,
miten vak sangin thim a dawi jawu a, a thil hiteu a phat lo
jiakin.

20 Kuale thil pha lo bawl tapoin vak a dawi puau, vak a le a
hung nuam puau, chutilochun a thil bawlteu kilangin a.

21 Ahinla kuale a hi dik phawt chu a thilhiteu Pathian vanga
hi a hiu ti kilatna dingin, vaka chun a hung sekun, a tin.

Baptispan Jesu Thu a Hiatsak Kitna
22 Jia josia nunga chun Jesu chu a juite haw tawh Judai gama

a chiau a, jiataka chun Jesu a kiangun a um jinga, a baptis seka.
23 Johanin le Ainon a, Salim khaw kianga, a baptis a, jiataka

chun tui a tam jiakin a hi; chun, mi a hung un, baptisma a
chang ua.

24 Jia laia chun Johan chu suangkulin a la khum nai puau a.
25 Chun, Johan nungjuite le Juda pakhat silthian dan thun a

kinialun.
26 Chun, Johan kiangin a hungun, a kiangin, Rabbi, Jordan

gala la kianga um, a thu mi la hiatsak khan, ngaitia, jiapa khan
mi a baptis hen, mi josia a kiangin a hungun a hi, a tiu a.

27 Johanin a dawnhu a, Mihiamin bangma a nei thei puau,
van a mi piak lo chun.

28 Kei Krista ka hi puai, ama ei sawl masak ka hi, ka ti kha
nangmau ngei ei hiatpite la hiu.

29 Mo neipa chu a pawsal chu a hin; himalele pawsal lawipa
ding jinga a thu hepa chu, pawsal aw jiakin a kipak ma ma a; ka
kipakna a tung ta a hi a tin.

30 Ama chu pung tiat tiatin tin, kei chu niam di ka hi.
31 Chunglama hung chu mi josia sanga chungnungpen a hin;

leia piang chu leia mi a hin, lei thu a gen sekin, vana kipata
hung chu mi josia sanga chungnungpen a hin.

32 A mu le a hiat taphawt a hiatsak sek a hi; kuaman la a
thu hiatsak a taksang puau a.

33 A thu hiatsak taksang chun, Pathian chu mi diktak a hi,
tin, a min suai namin a jiakin.

34 Pathian sawl chun Pathian thu a gen seka; ama chun te
chitchiatin Thagau a pe puai.

35 Pa chun Cha a hepia, a khuta bangkim a lengin a pe tai.
36 Kuale Cha taksang tapo chun kumtuang hinna a nei tau;

ahinla, kuale Cha thu awi lo taphawt chun hinna nei puan nau,
Pathian lungsiatna a chungun a um jing jaw a hi, a tin.

BUNG 4

Jesu le Samari Numei

i CHUN, Jesu chun Johan sangin nungjui tam jaw a siam
le a baptis hi ti Pharisaiten a hiau ti Lalpa chun a hiat phatin,

2 (Jesu ngei chun a baptis puan, a nungjuiten a baptis jaw
sek un)

3 Judai gam chu a nusia tan, Galili gama a chia ta.
4 Samari gama chia theng di a hin. Chutichun, Samari gam

khaw pakhat, Sukar a tiu chu a hung tung a, Jakobin a nau
Josep mun a piakna kiang kha a hin;

5 Jakob tuikhuk kha le jia chun a um a.
6 Chutichun, Jesu chu a thachawl jiaka chun tuikhuk geia

chun a chu tan: sun an nek phat laitak a hin.

7 Chun, Samari numei pakhat tui khai dingin a hunga, Jesun
a kiangin, tui dawn di ei pian, a tin.

8 A nungjuite chu la, nek di chawn, khuan a chia tau a.
9 Chun, Samari numei nu chun, a kiangin, nang Juda mi la

hin, kei Samari numei ka hin, bangtidan ahem, ka kianga dawn
di la ni? a tin. (Judate chun Samari mite banginachan a mang
ngai puau).

10 Chun, Jesun a dawnhu a, a kiangin, Pathian thilpiak le
dawndi ei pian la kianga tipa hi he le chin chu, nangin a kiangin
ni jawn la; chun, ama chun tui hing pe di a hin, a tin.

i i Chun, numei nu chun a kiangin, Pu, a khaina di bangma
lah la nei puan, tuikhuk a thuk siat siat tawh, khawitaka kipatin
ahem tui hing chu la mu?

12 Ka pu Jakob sangin la lian jaw ahem? Ama chun jia
tuikhuk hi ei pia hen, aman le a dawnin, a chate le a ganchaten
le, a tin.

13 Jesun, a dawnhu a, a kiangin, kuale jia tui dawn tapo chu
a dangchak kitin a;

14 Kuale a kianga ka piak di tui dawn tapo chu, kumkhuan a
dangchak puan nau, ken a kiangua ka piak di tui chu a sungun
tui nak hung umin tin, kumtuang hinna tiangin put toin na,
a tin.

15 Chun, numei chun, a kiangin, He pu, jia tui chu ei pian,
ka dangchak lonan leh, jia gam gama tui khai dinga ka hung
lona dingin, a tin.

16 Jesu chun, a kiangin, la pawsal va koin la, jian hung kitin,
a tin.

17 Numei nu chun, a kiangin, pawsal ka nei dang em, tin a
dawnhua. Jesu chun a kiangin, Pawsal ka nei puai la ti hi la ti
dik hi;

18 pawsal panga la nei tan, tu la nei hi la pawsal a hi puai, jia
thu hi la gen dik ten hi, a tin.

19 Numei chun, a kiangin, He pu, thiamgau la hi ka he dawk
tai.

20 Ka pi le puteu chun jia tanga hin Pathian chibai a buk
sek un; amavang chu, nanghawn, mihingin Pathian chibai a
bukna mun dinguh chu Jerusalem khuan a um hi; a ti sek un,
a tin.

21 Jesun a kiangin, Numei ka thu gen hi taksang in, jia tang
khel lo a le, Jerusalem khua khel lo a le Pa la ho hun uh tung di
a hi tai.

22 Nanghawn la hiat ho piu la ho sek un, keihawn ka hiat bep
chau ka ho un. Hukhinna Judate kiangakipat a hi ngalin.

23 Ahin a phat hung tung di ei tai, tuhinle a tung ina ei tai,
jia hun tak chu leh Pathian ho tak takten buk tak takin Pa chibai
bukin nau, Pan jiatawbang mi chu ama ho dingin a hawl a hi.

24 Pathian chu thagau a hin; ama ho diten thagau le buk tak
jetin chibai a buk diu a hi, a tin.

25 Numei nu chun a kiangin, Messia Krist a tiu chu hung di
a hi ti ka hiai, ama chu a hung phat le bangkim ei la hilin a,
a tin.

26 Chun, Jesun a kiangin, Keima a hopa hi arna chu ka hi
hilam, a tin.

27 Chutilaitak chun a sawlchakte a hungun, numei tawh a
kiho u chu mak a sa ten un; himaleh, kuaman, banghawl la hem?
Bangdinga numei ho la hem ti le a ti puau.

28 Chun, numei chun a tuibel a nusian, khaw lamin a chia
tan, mi kianga,

29 Ka thil ti tapo ei hil jiang sek mi pakhat a umin, hung unla
hung entiam un; Krist chu hi mai khatin na a tin.

30 Chun, khawpi mite chu a hung pawtdawk tau a, a kiang
lam a juan tau a.

31 Jia kikala chun a sawlchakte a kiangin a hungun, Rabbi, an
nen, a tiu a.

32 Himalele ama chun a kiangun, an la hiat lo uh nek di ka
nei hi, a tin.

33 Chun, a nungjuite chu a kiho tau a, a nek di min hun
chawi piak di a hi diam maw? a ki tiu a.

34 Jesu chun a kiangun, ei sawlpa dawigual hi leh a na sep
jaw di hi ka an a hi.

35 Nanghawn, bu lakna di tha li a um na lai hi la tiu hi lo
ahem? Ngai un, ka hil la hiu, dak unla lote en tiam un, tu jiang
hin le lak dingin a min kuai a hi tai.

36 A atpan a at man a mu sekin, kumtuanga hin tianga um
dingin ga a lakhawm seka, a tupa le a atpa a kipak gel theina
dingun.

37 Pakhatin a tu seka, mi dangin a at seka, ti thu hi a dik
ngei mai hi.

38 La sepgim lo at dingin ka sawl sek kha; mi dangin a sem
u hen nanghawn a sepsau chu la sutjawp mai u a hi a tin.

39 Chun, numei chun, ka thil hi tapo ei hil jiang, tia a hiatsak
thu jiaka khan, jia khua um Samari mi tamtakin Jesu a ging
tau a.

40 Chutichun Samari mite chu Jesu kiangin a hungun, a
kianga um dingin a ngek tau a; tichun jia muna chun ni ni a
cham tan.

41 Chun, mi dang tamtakin ama nu jiakin a taksang taua.42 Chun, amau chun, numei kianga chun, tuhin nang thu genjiaka taksang ka hi ta puau; keimau ngeiin a thu ka hiau va,jiahi khawvel hukhingpa Krista chu a hi ngei hi ti ka he tau, atiu a.
43 Jia ni nunga chun, jiatak apata chun a pawta Galili gamaa chia tan.
44 Jesu ngeiin, thiamgau chu ama khaw lama vang chawi-hawiin a um ngai puai ti a hiat sak seka.
45 Chutichun, Galili gam a hung tunin Galili gama miten ala pak un, Jerusalem khua kut laia a thilbawl josia a mu jiakukhan; amauhaw le kutnaa chun a chia sam un.
46 Chun, Galili gama Kana khua tui Uain a chansakna khaa hung tung kita. Chun upa kua ahem a um a, a chapa Kaper-naum khuan a dam puan.
47 Chun, Jesu Judai gam apatin Galili gama a hung hi ti ahiatin a kiangin a va chia a, a chapa juk hidam jiang dingin adawn jianga, a thi vang vang a hi tan.
48 Chun Jesun a kiangin, teptena le thilmakte la mu lo chuntaksang him him puan la, a tin.
49 Upa chun a kiangin, He pu ka chapa a thi man hung sukmai tan, a tin.
50 Chun Jesun a kiangin, chia kit mai tan, la chapa chu a damtai, a tin. Jiapa chun Jesu thu gen chu a taksangin a chia tan.51 Chun a chia daw pet takin a suakten a hung dawn un, lachapa chu a dam tai a hung tiu a.
52 Ama chun a kiangun a dam kipatna a dawng tan, amauchun a kiangin jani pung sagi takin a khawsik chu a dam tai atiu a.
53 Jia chun, Jesun a kianga la chapa a dam tai tia a gen hunlai tak kha a hi ti a pa chun a he tan; chun ama leh a inkuanpitejosian a ging tau a.
54 Jia chu Jesun a thilmak hi a ni veina a hi; Judai gamapat Galili gama a hung in.

BUNG 5

Bethesda Tuikula Mi Zeng hidamna
I JIA thil nunga chun Judate kut pakhat a um a; Jesu Jeru-salem khua a hang chia a.
2 Chun, Jerusalem khua chun belam kawtkhak kiangin dila um a,

3 jia chu Hebrai pauin Bethesda a tiu a, inlim panga a nei a.
4 Jia chun dam lote, mitthumte, kengbaite, zengte tamtak a

lum un.
5 I jia chun kum sawm thum le kum giat dam 10 kua ahem

a um in.
6 Jiaguala chun sawt tak a lum hi ti Jesun a mu chun, a

kiangin, Hidam la nuam em? a tin.
7 Chun, dam 10 pa chun, He pu, tui a kinawkin dila ei kawi

di ka nei puan, ka chia sungin mi dangin ei khel sek un, tin a
dawnhu a.

8 Jesun a kiangin, Thoinla, la puanpha lan la, la kengin chia
tan, a tin.

9 Chun, phut loin jia pa chu a dam tan, a puanpha chu a la
hen a chia tan.

1o Jia ni chu Ummitni a hin. Chutichun Judaten a dam pa
kianga chun, Ummitni a hii la puan la lak a thiang puai, a tiu a.

II Ahin, ama chun a kiangun, Ei hidampa ngeiin ka kiangin,
La puan lan la, la kengin chia tan, ei tin a hi tin a dawnhu a.

12 Chun, amau chun a kiangin, La puanpha lan la, kengin
chian, la kianga tipa chu kua ahem? tin a dawng un.

13 Himalele, a dampa chun kua a hi a he puan, jia taka chun
mipi a um jiakun Jesu la a chia mang ta ngalin.

14 Chawmkhatti nunga chun Jesun ama chu Pathian hona
ina a mun, a kiangin, Ngaitia la dam tak hi thil hikhial kik ta
kin, chutilochun, thil pha bo jawdiak la chunga hung um khan
na, a tin.

15 Chun, jiapa chu a va chia, a Judate kiangin a hidampa chu
Jesu a hi ti a va gen a.

16 Chutichun, Ummitni jia thilte chu a hi jiakin Judaten
Jesu a engbawl tau a.

17 Himalele, Jesun amau chu a hoin, a kiangun, Ka Pan le
tu tiangin le na a sem hi, ken le ka sem sek hi, a tin.

18 Chutichun, Judaten tha a gaw jaw diakun, Ummitni a
chan Io jiak bep le hi loin, Pathian ama Pa a hi saka, Pathian
guala a kisiam jiakin a hi.

Jesu Paah Kinelcha a Hi Jia a Genna
19 Chun, Jesun a kiangun, Timatakin, timatakin ka gen la hiu,

Chapan ama ngenin bangma a hi thei puai, Pa thilhi a mu bep
bo chu; thil a ti gual tapo chu, Chapan le a hi sek hi.

20 -Pan Chapa a lungsiata, a thil hi tapo a kiangin a etsak sek
hi; Jiate haw sanga thilhi lopi jaw hi a kiangin la etsakin na,
mak la sak dingun.

21 Pan mithite a kaitho a, a hinsak sek gualin, Chapan le a
dawi tapo a hidam sek hi.

22 Pan kuama thu vai a hawmsak ngai puai, thu josia Chapa
a hawmsak jawi; mi josian Pa a ja gual un,

23 Chapa le a jana dingun. Kuale Chapa ja lo chu, Pa a
sawlpa chu le a ja lo a hi.

24 Timatakin timatakin ka gen la hiu, Kuale ka thu hia, ei
sawlpa ging chun kumtuanga hinna a nei tai, maw chansakin a
um ta puan thina apat a pawt a, hinna a lut jaw tan a hi.

25 Ti tak takin ti tak takin ka gen la hiu, phat tung di ei tai,
tuhin le a tung jing hi, chuti phat chu le mithiten Pathian
Chapa aw hian tinuh, a he tapo hingin nau.

26 Pan amaah hinna a nei gualin, Chapa le amaah hinna neiin
a siam a.

27 Mihing Chapa a hi jiakin a kiangin thu tanna a pian a hi.
28 Jia hi mak sa ki un, a phat tung di ei tai, chutiphatphet

chu le thana um josian a aw hian tinuh, pawt siksek nau;
29 thil pha bawlte chu hinna changin thoin tinuh, thilpha lo

bawlte chu mawna changin tho kitin nau.

Jesu Thu Hiatpina Thu

30 Keiman ka thun bangma ka hi thei puai. Ka hiat gual
gualin vai ka hawm sekin; ka vaihawm chu dik tak a hi, keima
thu thun um ka gaw pua hen, ei sawlpa thu thu jaw um ka guat
jiakin.

31 Keiman ka umdan hiatsak leng, ka thu hiatsak dik puan a.
32 Ka umdan hiatsakpa chu mi dang a hi; ama chun ka um

dan a hiatsak chu a dik ti a hiai.
33 Nangun Johan kiangin mi la sawl un, ama chun thu tak

umdan a la hiat sak kha lam.
34 Keima hiatsak hi vang mihing kipat ei puai: a hinla nang-

haw damna dingin jia thute hi ka gen a hi.
35 Jia Johan chu Thaumei kuang tak le vak tak chu a hi, a

vaka chun kipak taka chen la nawp uh kha.
36 Himalele hiatsakna ka nei hi Johan hiatsakna sang khan

a chungnung jaw a hi: Pan thil hi jaw dinga ei piak, ka hi ngei
hin Pan ei sawl hi ti ka chanchin a hiatsak a hi.

37 Pa ei sawlpa chun le ka chanchin a hiatsak tai. Nanghawn
bangmatikin le a aw la he ngai puau a, a mel le la mu ngai
diak puau.

38 A thu le la lungthimun la vawp diak puau, a sawlpa hi la
ginchak lo jiak un.

39 Pathian Lekha la sim ngun un, a sunga kumtuang hinna

uma la ginchak jiak un: jia Lekha chu ka chanchin hiatsakpa
chu a hi ngalin.

40 Himalele hinna nei dingin ka kiangin la hung nuam
puau a.

41 Keiman mi chawihawina ka la puai.
42 Nanguh ka he nai, Pathian hepina la lungthimun la nei

puau.
43 Ka Pa mina hung ka hi hilam, nangun lei mu puau a; mi

dang ama minin hung le la, ama chu mu thei la ti un.
44 Nanghaw kipakcha tua a ki mu theite haw, bangtin ahem

la taksan thei dinguh? Pathian tak bepa pawt chawihawina chu
la hawl paw ngal un.

45 Ken Pa kianga ka hek gingcha ki un: a hek pakhat a um
hi, la ginuh Mosia hi.

46 Mosi la taksan u chun kei le ei taksang di la hiu va; ama
chun keima chanchin a hi a jiak.

47 Himalele, a thu jiak chu la ginchak bo u le, bangtin em
ka thu la ginchak ding u? a tin.

BUNG 6

Mipi Sang Nga Avak
1 JIA thilte nunga chun, Jesu Galili dil, Tiberias dil a tiu,

galkhat lama chun a chia ta.
2 Chun, damlote chunga thilmak a hite chu a mu jiakun,

mipi tamtakin ama a zui tau a.
3 Chun, Jesu chu tanga chun a chiatoa, chun, jiataka chun a

nungjuite kiang a chu ta.
4 Chun, Judate chiakan kut chu a naita.
5 Jesu chu a dakdawka, mipi tamtakin a kianglam hun zuanin

a mu, Philip kiangin, Jiate haw nek ding hi, vaithum khawiah a
hem i lei dinguh? a tia.

6 Jia thu chu ama chetnan a gen a hi: a hi ding chu aman a
hezing ngalna.

7 Philipin a dawnhu a, Themcha khat chiata chang di hi
ziang leule vaithum makhai jani* manin le tin puan a, a tia.

8 A nungjuite laka pakhat, Simon Peter, suapipa Andrian, a
kiangin,

9 Jiahin pawsal naupang pakhat a umin, ama chun vaithum

* cheng 100 tavng.

pek nga leh sanga pani a nei hi; a hinla, mi jiajat laka hin jia
chu bangkham hi di ahem? a tia.

10 Jesun, Mihaw chu chutsakun, a tia. Jia muna chun hampa
tamtak a uma. Chutichun mite chu a chuu a, a tamlam uh chu
sang nga hial a hiu a.

1I Chun, Jesun vaithum chu a la, kipak thu a genjawin, a
nungjuite kiang a pia, a nungjuiten a chute haw kianga a hawm
ua, jiagualma chun san gate chule a dawikham chiatun a hawma.

12 Chun, a va phetun, a nungjuite kiang chun, A mangthai
umlo hialin a nen valsia chu luakkhawm un, a tia.

13 Chutichun, a luakkhawm tau a, sap bu kisiam vaithum
pek nga kipat chun, a nek banguh chu paipek sawm leh pani a
luak dim ui.

14 Jiajiakchun, ama chun a thilmak hi chu a musak phetin,
amauhaw chun, Thiamgau khawvela hung di chu ama ngei ngei
hi a hi, a ti tau a.

Jesu Akichawn Manga Gamthip Azawt Chule Tui Chunga
Lam Azawt

15 Chutichun, ama chu hausa siam dingin mattei guan hung
di a hiu ti Jesun a hiat jiakin, tanga ama ngenin a chiamang
kikta.

16 Chun, nitaklam a hung hiin, a nungjuite chu dila chun a
ju chiau a,

17 chun, kuanga a chuangua, Kapernaum khaw lam juanin a
kitawl tau a, Jiachun khua la a thim tan, a hijiakin, Jesu a kiangun
a hung nai puai.

18 Thigawpi nasataka a han jiakin tui a kinawk sang tul tul
ziangta.

i9 Ching sawmni leh ching nga ahem ching sawmthum a
hem a jap* tungun, Jesu chu tui chunga kenga hungin kuang
lam hun juanin a mu un, a lau tau a.

20 Himale, ama chun a kiangun, Keima ka hi, lau ki un, a tia.
21 Chun, amau chun kuanga chuansak a nuam tau a; a hin,

chawmlokal chan kuang chun a zawt nau mun a tung kawm
paita.

Miten Melchikna Ahawl-u

22 Ajingin dil lian gal langkhat lama mipi ding haw chun,
jiataka chun a nungjuite chuanna longal chu kuang dang a um

* kuangkhe a jap.

puan, chun, Jesu chula a nungjuite chuanna kuanga chun a
chuang puan, a nungjuite amau ngawnin a chiau ti a hiau a;

23 (ahijiakin, Lalpan kipakna thu a gen nunga, vaithum a
nekna mun kianguh khan, Tiberias kipata kuang neute a hung
tung a um ngala;)

24 Chutichun, mipihaw chun Jesu leh a nungjuite a um-
tapuau ti a hiau a, amauhaw chu kuanga a chuangun Jesu hawlin
Kapernaum a hung tung tau a.

25 Chun, amau hawn dil lian gal langkhat lampanga a mu un,
Rabbi, bangtika jialam la tung la hem? a tiu a.

Hinna Vaithum

26 Jesun, amauhaw chu a dawnhun, Timatakin, timatakin,
ka gen la hiu, thilmakte la mu jiak uh hiloin, vaithum la nekva
jiakua ei hawl la hi jawu, a tia.

27 An mangthai hawlin semgim ki un, kumtuang hinna an
hawlin semgim jaw un. Jia an chu Mihiam Chapan pe di a hi, a
jiak chu Pa Pathianin ama chu a tepte tai, tin a dawnhu a.

28 Chun, ama chun a kiangin, Pathian na ka sep theina dingun
bang hi di ka hiu vem? a tiu a.

29 Jesu chun a kiangun, Pathian na sep chu jia hi a hi; a hun
sawlpa hi taksang leu chin, tin a dawnhu a:

30 Chun, ama chun a kiangin, Melchikna bang-gual bawl di
la hem, ka muu va ka gin theina ding un? Bang thil la bawl
diam? a tiu a.

31 Ka pi le puten gamthipa mana kha a neu a, Van a kipat
chun vaithum a nek dinguh a piai, tia jiak a hin, a tiu a.

32 Chun, Jesun a kiangun, Timatakin timatakin ka gen la hiu,
Vana pata vaithum pepa chu Mosi ei puai; vana pata vaithum
tak tak chu ka Pa piak la hi jawu.

33 Pathian vaithum chu, vana kipata hung kum tha van nuai
mi hinna dinga piak chu a hi, a tin.

34 Jia chu a hiatun, Lalpa, jia vaithum chu kumtuangin ei
pian, a tiu a.

35 Jesun a kiangun, Keima hi hinna vaithum chu ka hi;
kuale ka kianga hung tapo chu a gilkial puan a, kuale ei ging
chu bangmatikin a dangchak puan a.

36 Himalele nangun lei mu jiak unla lei ging puau ti ka gen
la hiu kha.

37 Ka Pan ei piak chengsia chu ka kianga hung di a hin; a
hung tapo chu la deldawk lo hial di ka hi.

38 Keima dawi gual hi dinga vana kipat hung kei puan, ei
sawlpa dawi gual hi dinga hung kum ka hi jawi.

39 Ei sawlpa dawi gual chu jia hi a hi, Aman ei piak josia
mansua lo hiala ni nunung ni le a lengin kaitho jaw leng.

4o Chun, jia hi ka Pa dawi gual a hi, kuale Chapa mu taksang
tapo chun kumtuang hinna nei ta leu; chun ken ni nunung ni
le kaithoing ka.

41 Chun, vana kipata vaithum hung suk chu ka hi, a ti jiakin,
Judate chu a chunga a phun un.

42 Jia mipa hi Josep chapa Jesu hi lo ahem, a nu le a pa le i
hiau va, Van apata hung kum ka hi bangti tia a ti ahem? a tiu a.

43 Jesun a kiangun phun phun kiun,
44 Pa ei sawlpan a hip lo chun chu kuama ka kianga hung

thei puan nau; chun, ken ni tawpni le a hung chu kaitho kit ka.
45 Thiamgaute Lekhabua Pathian hilin um chiatinnau, ti jiak

a hi. Mi josia Pa thu hia zil taphawt chu ka kiangin a hung
sek ui.

46 Pathian kianga kipat a hung pawtdawkpa ti lo chun,
kuaman Pa chu a mu kha puau; a ma chun vang Pa chu a mui.

47 Timatakin timatakin ka gen la hiu, Kuale a taksang chu
kumtuang hin kiam lo nei a hi tai.

48 Kei hi hinna vaithum ka hi.
49 La pi le puteun gamthipa khan mana a neu a, a thiu va,
50 Jia hi vana kipata vaithum hung kum chu a hi, min a

nekua a thi lona dingun.
51 Kei hi vana kipata vaithum hung kum chu ka hi, kuanle jia

vaithum hi a nek chun kumtuangin hing jingin a, a hi, van nuai
hinna dinga ka piak di chu ka taksa hi a hi, a tin.

52 Chutichun, Judahaw a kinial tau a, Jiapa hin bangti dana
a taksa nek din ei pe thei di ahem? a tiu a.

53 Jesun a kiangun, Timatakin timatakin ka gen la hiu, Mihing
Chapa taksa la nek ua, a thisan la dawn lo uh chun, nanghawn
hinna nei lo la hiu.

54 Kuale ka taksa ne ka thisan dawn chu kumtuang hinna a
nei tai, ama chu ken ni tawpni phet le kaithoing ka.

55 Ka taksa hi bu tak tak a hin, ka thisan hi dawn di tak a hi.
56 Kuale ka taksa ne ka thisan dawn tapo chu, keimaah a um

jing sek hi.
57 Pa hing chun ei sawla, Pa vanga mihing ka hi gual man,

kuale ei ne chu keima vangin hingin a.
58 Jia hi vana kipata vaithum hung kum chu a hi; pi le puten

a nek ua a thi gualuh kha hi loin, kuale jia vaithum ne tapo
chu kumtuangin hing jingin a, a tin.

59 Kapernaum khua thu a hil peta jia cheng chu kikhawpna
ina a gen a hi.

JOHAN 6, 7

A nungjuite Ginla Na

6o Chutichun, a nungjuite laka mi tamtakin jia thu chu a hiat
un. Jia hi thu haksatak a hi, kuan he thei di ahem? a tiu a.

61 Jia thua chun a nungjuite a phun ui ti, Jesun a lungthimin
a hian, a kiangun, Jia thu hin a hilungdam lo ahem?

62 A chutile mihiam Chapa hi masanga a umna ngaia a kalto
mu leu chin bang law di la hiu vem?

63 Hinna pia chu Thagau a hin, taksa chu bangma a hi puai;
la kiangua thu ka gente hi thagau a hin, hinna le a hi.

64 Ahivangin la lakua a khen a ging lo la um un, a jiak chu
Jesun atil apat a ging lopa le ama matsak di pa chu a he ngalin.

65 Chun a man, Jiajiakchun a hi la kiangua, Pan a panpi lo
chun chu kuama ka kianga hung thei puan a. ka ti kha a tin.

66 Jia kipat chu a nungjuite tamtak a chia mang tau a, ama
a kivawppi kit ta puau a.

Peterin Jesu Chu Krist a Hi Ti a Phuanna
67 Chutichun, Jesun sawm le panite kiangin, Nanghawn le

chia mang la nuam ua ahem? a tin.
68 Chun, Simon Peterin a kiangin, Lalpa kua kianga chia di

ka hem? nangin kumtuang hinna la nei hi lo ahem,
69 Nang Pathian mi thiangtho chu la hi ti ka ging tau a,

hiat le ka he tau, a tin.
70 Jesun a kiangin, Nanghaw sawm le panite hi keima tel hi

lo la hiu vem? Nanghaw laka mi pakhat diabol la hi kit ngal
un, a tin.

71 (Iskariot Simon naupa Juda, sawm le pani laka pang pa
thu kha a gen a hin, ama chu a matsakdipa chu a hi ngal in.)

BUNG 7

Jesu Le A Suapite

i JIA jaw nunga chun Jesu chun Galili gama a jin tan;
Judaten ama tha a guat jiakun Judai gam chun a jin nuam ta
puan.

2 Chun, Judate puan buk Kut chu a nai tan.
3 Chutichun, a suapiten, a kiangin, Jiataka kipat hin Judai

gama va chian la, la nungjuiten le la thil bawl hi a mu theina
dingun.

4 Minthan gua kuaman gukthimin thil a bawl ngai puau.

Thil jia cheng hi la bawl a hi leh van nuai mi kimusak tan, a
tiu a.

5 A suapite nasanin le ama chu a taksang puau a.
6 Jesu chun a kiangun, Ka phat a tung nai puai; nanghaw

phat vang kumtuangin a tung jing hi.
7 Khawvelin nanghaw a jada thei puau, kei vang ei jada

sekun, a thil bawlteu a dik puai tia ka genchet piak sek jiak in.
8 Nanghaw kutna hang chia un, kei vang tu chunga kut a hin

hang chia ta di lo di ka hi, ka phat a la tun lo jiakin, a tin.
9 Jia thu chu a kiangun a gen a, Galili gamin a la um jing a.
10 Himalele, a suapite chu kutna a chiato nungu chun, ama

le vantang hiat loin, a guk gualin a hang chia a.
II Chun, Judaten kutnaa chun ama chu a hawlun, Khawiah

a um em? a tiu a.
12 Chun, a chunga mipite laka mi a phun-gu sup sup un, a

khenin, Mi pha a hi, a tiu a; a khenin, Hi love, mipi a bum jaw
sek a hi, a tiu a.

13 Ahinla, Judate a kitchak jiakun kuaman a chungchang thu
a gen lang puau a.

Jerusalema Jesu chun Ama Pathian kianga pata Hung a hi
Thu A genna

14 Chun, kut lun laitakin, Jesu chu Pathian hona ina a hang
chia a, a hil tan.

15 Jiapa hin lekha simna nei loin bangtinahem lekha a hiat?
tin mak a sa ma mau a.

16 Jesu chun amau chu a dawnhua, Ka thu hil hi kei å a hi
puan, ei sawlpa å a hi jawi.

17 Kuale ama dawigual hi nuam chun, ka thu hil hi Pathiana
kipat ahem keima phuakawma ka gen ahem hian nau.

18 Kuale ama phuakawma thu gen chu, ama phatna kihawl a
hin; a sawlpa phatna hawl vang chu, jiapa chu mi dik tak a hi,
ama a chun diklona him a um puai.

19 Mosin Dan chu la kiangun a pe pua ahem? Himaleh, la
lakua kuaman Dan chu la jawm ngal puau a. Nanghawn
bangatia tha ei gua la hiu vem? a tin.

20 Chun, mipi chun, thitha jawl la hi; kuan tha a gaw em?
tin a dawnhuu a.

21 Jesu chun a dawnhua, a kiangun, Thil pakhat ka hi kha
mak la sau a.

22 Jiakjiak hin a hi, Mosin zektan thu kha a piak (Mosi
bawldaw ei puan, khangluite bawldaw a hi jawn). Ummitni le
zek la tan u hi.

23 Mosi Dan sukkek lona dingin Ummitnin le pawsalin a zek
a tan sek chun. Kenle Ummitni mi ka hidam jiakin ka chunga
la lungnau maw?

24 A kilat gualin ngaitua ki unla, diktakin ngaitua jaw un.
25 Jerusalem khua mi khenkhatin, Jiapa hi tha a guat pau

kha hi lo ahem?
26 Entiam-mu, kilang takin thu a gena, himale le a kiangin

bangma a gen puau a. Ama hi Krist a hi ti vaipawhawn a he
chian u a hi diam aw?

27 Jiapa hi a pianna lam tiangin i he ngal un, Krist vang chu
a hung tun phet leh a pianna kuaman he puan nau, a tiu a.

28 Jiajiakchun Jesun Pathian hona ina a mi hil kawmin a
kiko a, nangun lei hiau, ka pianna le la hiau. Himalele keima
thu hung ka hi puai, ei sawlpa chu diktak a hi, ama chu la he
puau.

29 Ken vang ama chu ka he nai, a kianga hung kipan ka hi,
ama ei sawl ka hi, a tin.

30 Jiajiakchun ama mat a guau a, himalele a phat a tun lo
jiakin kuaman a chunga khut a tha puau a.

31 Mipi a khen tamtakin ama chu a taksang un, Krist a hung
tun phet le jiapa hi sanga tam jaw thilmak hun bawl di ahem?
a tiu a.

32 Pharisaiten jia thu a hin a chunga mipi a phun melmului
ti a hiat un; a man dingin, thiampu liante le Pharisaiten man mi
a sawl tau a.

33 Jesun, chawmkhat la kiangun um ta ding ting, ei sawlpa
kianga chia di ka hi.

34 Nangun ei hawlin la tiun, himalele ei mu puan lau; ka
umnan le hung thei puan lau, a tin.

35 Judate a ki ho un, I mu lo dingin jiapa hi khawia chia di
ahem? Grikte laka pem jakte kianga chia in, Grikte va hil
ding ahem?

36 Nangun ei hawlin la tiun, ahinla ei mu puan lau; ka umnan
le hung thei puan lau a ti hi, banga tina ahem? a tiu a.

Hinna Tui Hing Jing
37 Chun, kut pel di ni, nipi ni pen taka chun, Jesu a dingin, a

kiko tan, Kuale a dangchak chu ka kianga hung hen la, dawn hen.
38 Kuale ei taksang chu Pathian lekha gen gualin tui hing

luite a sunga hung luang dawkin a, a tin.
39 Jia thute chu a gingchaten Thagau a nei ding thu a gen a

hi; Thagau chu piak a la hi nai puan, Jesu chawihawia a um lo
jiakin.

4o Jiajiakchun, mipi laka a khenin jia thute hi a hiatun, Jia
hi Thiamgau mawng mawng a hi, a tiu a.

41 A kimkhatin, Ama hi Krist chu a hi, a tiu a. A kimkhatin
Krist chu Galili gama pawtdawk ngai di ahem? a tiu a.

42 Krist chu David suante laka, David umna Bethlehem khua
pawt di a hi ti Pathian lekha bun a gen hilo ahem? a tiu a.

43 Chutichun ama jiakin mipi a bung a bungin a kikhen
tau a.

44 Khenkhatin mat a nuam un, himalele kuaman a chunga
khut a tha puau a.

45 Chun, man mite chu thiampu liante leh Pharisaite kiangin
a hungun; bangatia hun pui lo la hiu vem? tin a dawngun.

46 Man mite chun, Jiapa thu gen guala sawn kuaman thu a
gen ngai puau, tin a dawnhuu a.

47 Pharisaite chun a kiangun, Nanghaw le dawha bawla um
la hi tau maw?

48 Upate leh Pharisaite laka ama taksang a um tau vem?
49 Jia mipi dan he lote hi hanse thuak a hiu, tin a dawn-

huu a.
5o Nikodem, masanga Jesu kianga hung kha, a lakua pang

pakhat a hin, a kiangun,
51 Mi ama kam ngei a thu hiat leh a thil bawl hiat man, i

danin mi thiam lo a chansak ngai em? a tin.
52 Amau chun, a kiangin, Nang le Galili mi la hi maw?

Hawlin la, Galili gama chun thiamgau kuama pawt ding a um
puai ti he tan, tin a dawn huu a.

53 Chun, mi tin amau in chiata a chia tau a.

BUNG 8

A jawntat Lai taka Numei A mat uh

1 JESU vang chu Oliv tanga a chia jaw tan.
2 Jingkalin Pathian hona ina a hung lut kita, mi josia a kiangin

a hungun; a chut pumin a mauhaw chu a hil tan.
3 Chun, dan thu jiakte leh Pharisaiten numei a jawntat lai

taka a matuh pakhat a hun pui un; a lailungin a din sakun.
4 Jesu kiangin, Jilsakpa jia numei hi a jawntat pettaka kiman

dawk a hin.
5 Dan lekhabu Mosian mi jiagual hi suanga selup di thu ei

pian; nangin bangtin la ngai em? a tiu a.
6 Jia thu chu ama chetnan a tiu a, hekna di amu theina

dingun. Jesu chun a khut jungin leia lekha a jiak a.

7 A dawt a dawt jiakun, ama chu a tho a, a kiangun, La lakua
gitlona nei lo tapoin ama chu suangin sep masa pen hen, a tin.

8 Chun, a chu kitin a khut jungin lei a jiak kit tan.
9 Amau chun jia thu chu a hiat phet un, a lian pena kipat a

neupen tiangin pakhat khatin a chia mang tau a, Jesu ngen chu
a um tan, numei a laia a umna ngaia um chu tawh.

10 Chun, Jesu chu a dakdawka, a kiangin, Numei, khawilama
a um tau vem? Kuaman thiam lo a chansak puau maw? a tin.

I I Lalpa kuaman thiam 1o ei chansak puau, a tin. Jesu chun,
Ken le thiam lo ka chansak puai; chian la, tunung tak le gilo
nawt kin, a tin.

Khawvel Vak Chu
12 Jesun a kiangun, Kei khawvel vak ka hi; kuale ei jui chu

thimin leng puan tin, hinna vak nei jawn a, a tin.
13 Pharisaiten a kiangin, Nangma thu hiatsak la hi, la thu

hiatsak a dik puai, a tiu a.
14 Jesu chun, a kiangun, Keima thu hiatsak maleng le, ka thu

hiatsak a a dik a hi; ken ka hung pawtna leh chiana di tiang ka
he nai; nanghawn ka hung pawtna leh ka chiana di la he puau.

15 Nanghawn taksa dungjuiin thu la tan sekun, ken chu
kuama thu ka tan puai.

16 Ahin, keiman thu tan ta lengle ka thu tan chu diktak a hi;
keima chang ka hi puan, Pa ei sawlpa tawh um ka hi jawi.

17 La dan lekhauva, Mi pani thu a dik hi tia sut a hi kha lam.
18 Kei keima thu hiatsak ka hin, Pa ei sawlpa chun le ka thu

a hiatsak hi, tin a dawnhun.
19 Chun, a kiangin, La Pa khawiahem a um? a tiu a. Jesu

chun, Nanghawn kei lei he puau, ka Pa le la he puau; kei lei
hiatuh le, ka Pa le hian lau, tin a dawnhu a.

20 Jia thute chu Pathian hona ina sum khawlna muna a gen
a hin; a phat a tun lo jiakin kuaman a man puau a.

Manthaina Hung tung di Thu A Genna

21 Chun, ama chun, a kiangun, Chia mang di ka hi, nangun
ei hawlin la tiun, gitlo nei jimgin thin lau, ka chiana hung thei
puan lau, a ti kita.

22 Judaten, ka chiana hung thei puan lau a ti hi ama kithat
di ahem? a tiu a.

23 Ama chun a kiangun, Nanghaw nuai lama suak la hiu;
kei chu chung lama suak ka hin; nanghaw jia khawvela suak la
hiu a; kei chu jia khawvela suak ka hi puai.

24 Jiajiakachun la kiangun, Gitlona nei jingin thin lau ka ti

kha; kei hi ama chu ka hi, la taksan lo lai siau gitlona nei jingin
thin lau, a tin.

25 Amau chun a kiangin, Kua la hi em? a tiu a. Jesun a
kiangun, Atil apat la kiangun ka gen kha lam.

26 Nangu chungchanga thu tamtak gen di le thu tan di ka
nei hen; himaleh ei sawlpa chu mi diktak a hin; a kianga thu ka
het tapo khawvel kianga ka hil a hi, a tin.

27 Pa thu a kiangun a gen hi ti a he puau a.
28 Jesu chun, a kiangun, Nangun Mihiam Chapa hi la khaikan

nungun, ama chu ka hi ti le, ken keima thun bangma ka hi puai,
Pan ei hil gualin jia thute hi ka gen jaw a hi ti hun hian lau.

29 Ei sawlpa chu ka kianga a umin, ei thathawt puai; ama
kipakna di thil ka gen jing jiakin, a tin.

30 Jia thute chu a gen laiin mi tam takin ama chu a taksang
tau a.

Judate Tawh A Kinialnau
31 Jiajiakachun Jesun Juda ama taksangte kianga chun, Ka

thu la um jingu le, ei jui tak tak hin lau;
32 chule thu dik tak hian la tiun, thu tak chun suaka kipat

thadawkin tin, a tin.
33 Chun, amau chun a dawnhuu a, a kiangin, Abraham

suante ka hiu, tu tiangin kuama suakin ka um ngai puau; Suak
haisakin na la ti chu bangtidana la ti ahem? a tiu a.

34 Jesun a kiangun, Timatakin timatakin ka hil la hiu, kuale
thil gilo hi tapo chu, gitlona suaka um a hi.

35 Suak chu kumkhuan a um jing puan; chapa vang kum-
khuan a um jing hi.

36 Chapa chun nanghaw suaka a haisak leh, a pawtdawk tak
tak hin lau.

37 Abraham suan la hiu chu ka he nai; ahinla keima tha lei
guau a; ka thun la lung sungua mun a nei lo jiakin.

38 Ken ka Pa kianga thil ka mu ka gen seka; nangun le la
pa kiangua la hiat u chu la gen sek u hi lam, a tin.

39 Amau chun, a kiangin, Ka pau Abraham a hi, tin a dawn
huu a. Jesun a kiangun, Abraham chate la hiu le Abraham thil
bawl la bawl dinguh a hi.

4o Himalele, Pathian kiang apat thu dik ka hiat jiaka nan-
ghawn tha ei gua la hiu a; Abrahamin jia gual hi a bawl ngai
puai.

41 Nangun la pau thil la bawl sek un, a tin. Amau chun a
kiangin, Jaucha hin ka hi puau, Pa pakhat ngen ka nei un,
Pathian bep chu, a tiu a.

42 Jesun a kiangun, Pathian la pau a hi chun, nanghawn kei
ei hepin lau; Pathian kianga pawt leh a kianga kipat hung ka hi
jiakin; keima thu hung ka hi puan, ama ei sawl ka hi jawi.

43 Bangtidana ka thu he lo la hiu vem? ka thu la dawnsawn
thei lo jiakun a hi.

44 La pau diabol kianga pawt la hiu, la pau dawigual hi la
nuam un. Ama chu a lima kipat tualthat a hin, thu diktaka a
um ngai puan, a sunga thu diktak a um lo jiakin. Juau thu ama
phuakawm a gen sekin, juau thei a hin, juau pa le a hi.

45 Thu diktak ka gen jiakin, nangun lei taksang lo u a hi.
46 La lakua kuaahem la gilo hi ei ti ngam ding um? Thu dik

ka gen sapi le bangatia ei gingcha lo la hiu vem?
47 Pathian kianga pawt chun Pathian thu a taksang sek hi;

jiajiaka hin nangun la taksang puau, Pathian kianga kipan la hi
lo jiakun.

48 Judaten a kiangin, Samari mi thitha zawl la hi ka tiu kha,
ka ti dik nau hi lo ahem? tin a dawnhuu a.

49 Jesu chu, Thitha zawl ka hi puai; ka Pa ka chawihawi jaw
a hi, nanghawn ka min la gensiau va a hi.

5o Ahinla, keima phatna hawl ka hi puan; a hawl khat le a
ngaitua mi pakhat a um hi.

51 Timatakin timatakin ka hil la hiu, Min ka thu a mat chun,
bangmatikin thi ni nei puan a, a tin.

52 Judaten a kiangin, Thitha zawl la hi tun ka he tau. Abra-
ham a thi tai, thiamgaute le, nangin, Min ka thu a mat chun
bangmatikin thina tep puan a la tin.

53 Ka puu Abraham sanga lian jaw la hem? Ama le thiam-
gaute le a thi tau a; nangin kua ka hi kiti la hem? a tiu a.

54 Jesun, keima kichawihawi leng, ka kichawihawina chu
bangma hi puan a; ka Pathian la tiu, ka Pa chu ei chawihawipa
a hi.

55 Nangun ama chu la he puau a; ken ama chu ka he nai;
Ama ka hepuai ti leng nanghaw guala mi juauthei hing ka; chuti-
chun ama ka hian, a thu le ka mang sek hi.

56 La pau Abraham chu ka ni mu di a hi jiakin a kipak ma
ma sek hi, tin a dawnhu a.

57 Judaten a kiangin, Nang kum sawm nga le hi loin, Abraham
la mu ahem? a tiu a.

58 Jesun a kiangun, Timatakin timatakin ka hil la hiu,
Abraham um masangin le ka um tai, a tin.

59 Chutichun a sena di suang a lau a; himaleh Jesu chu a
kiselgun, Pathian hona in apat a pawtdawk tan.

BUNG 9

A Pian Lima Kipat Mitthum A hi Vakna
1 JESUN a chia kawmin a pian lima kipat mitthum pakhat

a mun.
2 A nungjuiten a kiangin, Rabbi, mitthum sa a pian hi kuan

ahem thil hikhial, ama ahem, a nu le a pan? tin a dawng un.
3 Jesun a kiangun, Jiapa hin a hikhial puan, a nu le a pan le

a hikhial puau; Pathian nasep a chunga a kiphawtna ding a hi
jawi.

4 Sun a hi petcha hin ei sawlpa na ka sep di a hi; jan hi di ei
tai, jia phet chu le kuaman na sem thei ta puan nau.

5 Khawvela ka um sungin khawvel vak chu-ka hi, a tin.
6 Jia chu a gen jawin, leia a chil a seka, a chil chun tungman

a siam a, tungman chu a mita a nu a, a kiangin,
7 Chianla Siloam dila va sil in, a tin. (Siloam chu sawl tina

a hin) chun a chia a a va sil a, mit vakin a hung kit tan.
8 Chun, a vengte leh masanga khut a daw musate chun, Jiapa

hi khutdawa chu sek kha hi lo ahem? a tiu a.
9 Mi dangin, Ama kha a hi, a tiu a. Mi dangin, Ahi puai, a

kipuapi a hi zawi, a tiu a. Ama chun ka hi nai, a tin.
10 Amauhaw chun a kiangin, La mit bangtin em a hung vak?

a tiu a.
II Ama chun, a min Jesu a tiu khan tungman a siam a, ka

mit a nu a, Siloam dila chian la va silin ei tia, jia chun ka chia
a, ka va sila khua ka mu thei mai a hi, a tin.

12 Amau chun, a kiangin, Ama chu khawiah a um tam? a
tiu a. Ka he puai tin a dawnhu a.

13 Chun amauhawn masanga mitthumpa chu Pharisaite
kiangin a pui tau a.

14 Jesun tungman a siama a mita a nu ni chu ummit
ni a hin.

15 Ahin, Pharisaite chun mit vak a neina dan a dawng kit
un. Ama chun a kiangun, tungman a siamin ka mita a nuin ka
va sil leh khua ka mu thei jiang a hi, a tin.

16 Pharisaite khenkhatin, Jiapa chu Pathiana kipat hung hi
puan a, Ummitni khawk a sa paw taluai, a tiu a. Khenkhat
in, Mi giloin bangtin ahem jiagual thilmak hi a bawl thei di?
a tiu a. Chun, a kinialun, a kibungkhen tau a.

17 Chun, mitthumpa kianga chun, ale, la mit hivakpa kha
nangin bangtin la ngai em? tin a dawng kit un. Ama chun,
Thiamgau a hi, a tin.

18 Himalele, Judaten mit vakpa nu le pa a ko masangsiau,

mitthum a hin, mit vak a nei tai ti, a chungchang thu chu a
taksang puau a.

19 Chun, a nu leh a pa kiangin, Jiapa hi la chapau mitthuma
piang a hi la tiu kha a hi em? Bangtidana tu mu thei a hi ta
em? tin a dawngun.

20 A nu leh a pa chun, Jia hi ka chapau a hi nai, mitthuma a
pian le ka he nau,

21 ahinla, tun bangtidana khua mu thei a hi ta em ka he
puau; ama dawng un, upa le a hi tan, ama chungchang ki gen
thei a hi tai, a tiu a.

22 Judate a kichak jiakun a nu leh a pa chun jia thu chu a
genuh a hin; Judaten a masang himin le, kuanle Ama chu Krist
a hi, a ti chun kikhawpna ina kipatin nawdaw hin a tia ki thu
tuaksa him a hiu a.

23 Jiajiakachun a nu leh a pan, Upa a hi kha lam, ama thu
chu ama dawngun, a tiu a hi.

24 Chun, mitthum chu a ko kit ngen un, Pathian bep la chawi-
hawi di a hi, jiapa kha mi gilo a hi ti ka hiau, a tiu a.

25 Ama chun, Mi gilo a hi le a hi lo ka he puai; ka hiat chu
jia hi a hi masang chun khua ka mu puan, tun khua ka mu thei
tai, tin a dawnhu a.

26 Amau chun a kiangin, La chunga bangtin a bawl em? La
mit bang a law a vak ahem? a tiu a.

27 Ama chun a kiangun, Dana khan ka gena, la he nuam
puau va; bangatia tu he nuam kit la hi tau vem? Nanghaw le
ama jui hi la nuam ua ahem? tin a dawnhu tan.

28 Chun, ama chu a gaih tau a, Nang ama jui la hin; keihaw
Mosi jui ka hiu.

29 Pathianin Mosi a ho hi ka hiau, ahin jiapa hi khawiah
hung pawt ahem ka he him him puau, a tiu a.

30 Amapa chun a kiangun, Jia chu a hi a makna chu, khawiah
hung pawt ahem ti la hiat lo ua, ka mit a vak ngala, tin a
dawnhu a.

31 Pathianin mi gilo thu a ngai puan; Pathian ngaisak le a
lungguat lama umpa thu bep a ngai hi, ti i hiau.

32 Khawvel siam til apat kuaman mitthum sa piang mit a
hivak kit hi ti a he ngai puau.

33 Jiapa hi Pathian kianga hung a hi lo chun, bangma hi thei
puan a, tin a dawnhu a.

34 Amauhawn a kiangin, Nang la pumchanga gitlo a piangin
lei hil maw? a tiu a. Chun, ama chu a nawdawk tau a.

35 Chun, a deldawk ui ti Jesun a hiat phetin; a hawl dawka,
Pathian Chapa la taksang em? a tin.

36 Ama chun, He pu, ama chu kua ahem, ka taksan theina
dingin? tin a dawnhu a.

37 Jesun a kiangin, Ama chu la mu tai, tu nangma hopa hi a
hi, a tin.

38 Ama chun, Lalpa, ka taksang hi tin chibai a buk a.
39 Jesun, Vaihawm dingin jia khawvela hin hung ka hi,

mitthumte chun mitvak a neina dingun le, mitvakte chu a mituh
a thumna dingun, a tin.

40 Chun, a kianga Pharisai umte chun jia thu chu a hiau a,
a kiangin, Keihaw le mitthum ka hiu ahem? a tiu a.

41 Jesu chun a kiangun, Mitthum la hiu leh, gitlona nei puan
lau; tu vangin, Khua ka mu thei hi, la ti jiakun la gitlonau a um
a hi, a tin.

BUNG io

Belampu Pha
i TIMATAKIN timatakin ka gen la hiu, Kuale belam huang

kawtkhaka lut lo a, a danga kal-lut chu, jiachu gucha leh phil-
mang a hi.

2 Kuale, kawtkhaka lut chu, belam chingpa a hi.
3 Ama chu kawtkhak ngakpan kawt a hawnpiak seka, belam

ten a aw a he sek ua; ama belamte chu a min un a ko chiata,
chun amau chu a puidawk sek.a hi.

4 Ama å zosia a pawtdaw sak phet leh, a malamun a chiaa; a
aw a hiat jaikun, belam ten ama a jui sek ui.

5 Mi dang nung vang zui lohialin nau, a kiang apat taimang
zawnnau, mi dang aw a hiatlo jiakun, a tia.

6 Jia khaikhin thu hi Jesun a kiangun a gena; himaleh bang thu
a hem a kiangua a gen ti a hepuau.

7 Chutichun, Jesun a kiangun a gen kika, Timatakin, timata-
kin ka gen la hiu, kei hi belam kawtkhak chu ka hi.

8 Ka ma hung zosiate kha guchate leh philmangte a hiu; ahin
belam ten a thuu a ngai puau.

9 Keima hi kawtkhak chu ka hi; mi kuale keima ah lut chu
hukdamin umintin, lutin pawtintin, nek dile mun a.

Io Gucha chu gu di leh that di leh hise loding chun a hung
puai; kei chu hinna a neina dingun hung ka hi, tamtaka a neina
dingun.

II Kei belam chingpa pha ka hi; belam chingpa pha chun
belamte a dingin a hinna a piai.

12 Sumlaw, belam chingpa tak hiloa, belam le ama å hilo chu,

ngei hung a mutak leh belamte chu a nusia a jammangta; chun
ngei chun amauhaw chu a mana, belamte chu a jamchek tau.

13 Sumlaw a hijiakin, belamte chu a ngaitua pha nuam pua
a hi.

14 Keima hi belam chingpa pha ka hi; Pan ei hiat leh ken Pa
ka hiat gual man,

15 keiman kei å zosia ka hiai, keima å zosian le ei hiau; chule
belamte å din ka hinna le ka piai.

16 Chun, jia belam huanga hilo le, belam ka nei nalai hi;
amau le ka hun pui di a hi, ka aw le hiannau; chutichun, pawl
khatin umintin uh a chingpa pakhat tawh.

17 Jiajiakchun, Pan ei hepi a hi, ka lak kik dinga ka hinna ka
piak di jiak hin.

18 Kuaman ei lakpiak puana, keima thu thu ka piak zawk di
a hi. Pe thei ka hi, la kik thei le ka hi, Jia thupiak hi ka Pa apat
ka mu a hi.

19 Jia thute a gen jiak chun, Judate lakin a bung bunga ki-
khenna a um kiktai.

20 A lakua tamtakin, jiapa hi thitha vawp leh mingawl a hi;
bangatia a thu la ngaih uh ahem? a tiu a.

21 Adangten, Thu jiatawbang hi thitha vawp thu gen a
hipuai. Thithan mitthum mit a hivak theia a hi em? a tiu a.

Jerusalem Khua Kipumpiak Kutna,Jesu Achia

22 Chun, Jerusalem khua Kipumpiak kut lai a hia, jiachu
phalbi lai a hi.

23 Chun, biakinah Solomon inlima a vak tawl tawla.
24 I, Judate a kimvela a hungua, a kiangin, Bangchan ahem

lunggim taka lei siam ding? Krista la hi leh, kichiantakin ei
hilin, a tiu a.

25 Jesun a dawnhu a, Keiman nanguh ka gentai, ahijiakin la
taksang puau; ka Pa mina thil ka hi hi, jiahin ka chanchin a
hiatsak a hi hi.

26 Himalele, la taksang puau, ka belam laka mi la hilo jiakun.
27 Ka belamten ka aw a hiau, kenle- amau haw ka hiai, chun,

amau hawn ka nung a jui sek ui;
28 chule, a kiangua kumtuang hinna ka pesaka; bangtik chanin

mangthai puannau, kuama chan ka khut apat ei lakpiak diak
puannau.

29 Ka Pa, amauhaw kei ei pia chu, mi zosia sanga lianpen a
hi; kuaman Pa khut apat chu lakpiak thei puana.

30 Kei leh Pa chu pumkhat ka hiu, tin, a dawnhu a.

JOHAN 10, II

Judaten Do Lungput Agelguknau

31 Chutichun, Judaten ama sena dingin suang a luak kit ua.
32 Jesun amauhaw a dawnhu ta, Pa kianga pawt nasep pha

tamtak ka etsak la hi tau hi; jia na kisem haw khawipen jiaka
chu keima suanga lei seu ahem? a tia.

33 Judaten a dawnhuu a, Nasep phat jiaka suanga ka seu a
hi puai; Pathian la gensiat jiak leh nang, mihiam hi ngala,
Pathiana la kisiam jiakin a hijawi, tin, a dawnhuu a.

34 Jesun amau a dawnhu a, La dan lekhabuu a pathiante la
hiu, ka ti a hi, tia ziak hilo a hi em?

35 Pathian thu tunna haw bawn pathiante a sak uh leh Pathian
lekhabu thu chu kek thei a hipuai,

36 Pan a sukthiana khawvela a sawl chun, Pathian Chapa ka hi,
ka ti jiaka, bangatia, Pathian la gensiai, lei tiu ahem?

37 Ka Pa nasem ka hilo chun, ei taksang ki un.
38 Amabo chu, ka sep a hi chun, kei ei taksanglo ma leu

chinle, nasepte bek hi taksangun; Pa keimaah a um ti leh, kei Pa
ah ka um ti la hiatua, la taksan theina dingun, a tia, a dawnhu a.

39 Chutichun, amau hawn ama chu mat a gaw kik tau a,
himaleh a khut ua pat a pawta, a chiamangta,

40 chun, Jordan gala, Johanin amasa baptisma a chansakna
lama chun a chiamangta; chun, jiataka chun ava chenga.

41 Chun, mi tamtak a kianga a hungua, amauhaw chun,
Johanin thilmak bangma vang a hipua, himalele, Johanin jiami
chungchang thu a gen tapo kha a dik suak kei hi, a tiu a;

42 jiataka chun mi tamtakin a taksang tau a.

BUNG 11

Athisa Lazar Akaithaw Kit

1 MARI leh a suapinu Martha chenna Bethani khua a chun
mi pakhat a min Lazar a tiu chu a dampua.

2 (A damlo chu Lal sathau nu a, a sama a keng nawtnu Mari
suapipa Lazar chu a hi.)

3 Jiajiakchun, a suapinute nin, Jesu kiangin, ngaitia, Lalpa,
la hepi chu a dampuai, tin, mi a sawl ua.

4 Jesun jiachu a hiat phatin, jia natna hi thi-na di a hipuai,
Pathian lopina di a hijawi, Pathian Chapa chu jiajiaka hin
chawihawih a hitheina dingin, a tia.

5 Jesun, Martha te, a suapinute leh Lazar chu a hepi a hi.

6 Chutichun a dampuai ti a hiat phatin, a umna ngaia chun ni
ni a umzing nalaia.

7 Chun, jianunga chun, a nungjuite kianga, Juda gama chia
kik hitiu, a tia.

8 A nungjuiten a kiangin, Rabbi, Judate chunle suanga se a
guau a; jialama chu chia kik di la hia ahem? a tiu a.

9 Jesun a dawnhu a, Ni khat sunga hin dakkal sawm leh pani
a umpua ahem? Mi kuale, suna a vak chun, a kisui puai, jia
khawvel vak hi a mujiakin.

1o Amabochu, mi zana a vak chun, a kisui hi, amaah chun
vak a umlo jiakin.

I1 Jia thilte chu a gen a; chun, jia a genjaw a chun a kiangun,
I gualpau Lazar chu a imutai, a hin, a imu kaitho dingin chia
di ka hi, a tia.

12 Chutichun, a nungjuiten a kianga, Lalpa, a imut ahile,
damta venti, a tiu a.

13 Jesun jiachu a thi a genna a hia; himalele, amau chun a
awl kala, a imut a gen a hi tin a ngaituau a.

14 Chutichun, Jesun kichiantakin, a kiangun, Lazar a thi a
hi, tin a genta.

15 Nanghawn la taksan theina dingun, jiataka ka umlo chu
nanghaw a dingin ka kipak hi; himalele, tun hungun a kianga
chia hitiu, a tia.

16 Tichun, Thoma, Diduma a tiu chun, a nungjuipi haw
kianga, Chiauvin, eihaw le ama tawh thikhawm dingin chiai tiu,
a tia.

17 Chutichun, Jesu a tun phatin, ni li thana a umtai ti a hia.
18 Bethani chu Jerusalem kiang a hia, ching* sawm leh

chingnga gamla a hi;
19 Chun, Judate tamtak chu Mari leh Martha, a unaupa thi

chungchanga thamuan dingin a kianga a hung ua.
20 Chutichun, Marthan Jesu a hung hi ti a hiat phat chun,

ava dawnta; Mari vang chu ina ala chu zinga.
21 Chun, Martha chun Jesu kianga, Lalpa nangma jiataka um

hile chin, ka suapipa thilodi hiven.
22 Tuhin le Pathian kianga la dawt tapo, Pathianin piana ti

ka hiai, a tia.
23 Jesun amanu kiangin, La suapipa thi kik di a hi, a tia.
24 Marthan a kianga, Ni tawp ni leh thawkitnaah chun, tho

kitin a ti ka hiai, a tia.

* Lo ching?khat chu furlong khat tawh kibang a hi, mel kal khat
sungin furlongý8 a um.

25 Jesun amanu kiangin, Kei hi thawkitna leh hinna chu ka
hi; kuale, ei ging chu thi malele hing zingina;

26 chun, kua hilele hinga ei ging chu kumkhuan thi puana;
jiachu la gingcha em? a tia.

27 Amanu chun a kiangin, Ginge, Lalpa ka gingchai, nangma
Krista, Pathian Chapa, khawvela hung di chu la hi ti ka ging
hi, a tia.

28 Chun, jiachu a genjaw phatin, amanu chu a chiamangta,
a suapi nu Mari chu a gukin a ko a, Zilsakpa chu jiataka hin a
uma, a ko hi, a tia.

29 Amanu chun jiachu a hiat phat phatin kintakin a thoa, a
kianga a chia ta.

30 (Jesu chu khawpi sung hung lut lolaia, Marthan ava dawn
laia, a umna mun a chu um nalai a hi.)

31 Chun, Judate, a thamuan dinga a ina umpite chun, Mari
kintaka thoa pawtdawk a muu chun, thana kap dingin chia di a
hem a tiu a, a zui ua.

32 Chutichun, Mari Jesu umnna a tun phatin, ama chu a mu,
a kengbula a khupbawka, a kianga, Lalpa, jiataka um hile chin
ka suapipa thilodi hiven, a tia.

33 Tichun, Jesun Mari kap leh amanu hun zui Judate kap chu
a mu phatin, a lungthimin a hama, a lungngaita,

34 Khawiah la kawi uh em? a tia. Amau chun a kiangin,
Lalpa, hunginla, enin, a tiu a.

35 Jesu a kaptai.
36 Jiajiakchun Judaten, En un, bangtibanga a hepi a hitam!

a tmu a.

37 Himalele, a lakua khenkhatin, mitthum mit hivakpa hin,
jia mipa hi a thilo sak thei pua a hem? a tiu a.

Lazar Thana Jesu
38 Chun, Jesu chu a lungthimin a ham kita, than lama chun

a chia ta. Than chu kawhawm khat a hia, a kawt chu sunga
khata kisin a hi.

39 Jesun, Suang hi ladawkun, a tia. A thipa suapinu Martha
chun a kianga, Lalpa, tuhin vang ui tana, a thi-na ni li a hitai,
a tia.

40 Jesun, a kianga, La taksan chun Pathian lopi jia munla, ka
ti pua ahem? a tia.

41 Tichun, amau hawn, a thi a kawina mun ua pat chu, suang
chu a ladawk tau a. Chun, Jesu a vandaka, He Pa, ka thu la
ngaithak jiakin la chunga ka kipak hi.

42 Bangtiklaiinle nangman ka dawtna la ngaitha zing hi ti ka

hiai, a hijiakin, jia mipi ka kimvela dinghaw hin nangma sawl
ka hi hi a taksan theina dingua, ka ti a hi bep hi, a tia.

43 Jiachu a genjaw phatin, aw ngeitakin a kikoa, Lazar, hung
pawt dawkin, a tia.

44 Tichun, mithi chu a khut a keng than puana kituam pu-
min, a mai khawsaul thekna puana kituam pumin a hung dawkta.
Jesun a kiangun, Tham unla, chiasak un, a tia.

45 Jiajiakchun, Mari kianga hung, Judate tamtakin a thilbawl
chu a muu in, a taksang tau a;

46 himalele, khenkhat Pharisaite kiang a chiau a Jesu thilbawl
zosia chu ava gen tau a.

Thiampu LalteJesu Thina Ding Ngaitua Kiho Vai Asawmu

47 Chutichun, thiampu lalte leh Pharisaite chun vaihawmtute
a kokhawm ua, Eihawn bangahem i hi dinguh? Jiapa hinla
teptena tamtak a bawl zing zianga, a tiu a.

48 Jiaguala i mawk thathawt uh chun mi zosian ama taksang
in tinuh, chuleh Rom mite hungintinuh i munthiangtho uh leh
i chiteu su mangthaiinnau, a tiu a.

49 Himaleh a lakua khat, Kaiapha, jia kuma chun thiampu
chungnunga pang a hia, ama chun a kiangun, Nanghawn bang-
macha la he him him puau;

50 i nam zosiau a lenga a manthai lona dinga, mi zosia sika mi
pakhat thi, nanguh a dingin a phai ti la ngaitua diak puau, a tia.

51 Jiachu aman ama thu a gen a hipuai, jia kuma chun thiampu
chungnung a hia, a chite dinga Jesu a thi ding chu a genlawk
ahijawi,

52 chun jia namte a dibep chu a hipuai, Pathian chate khaw-
vela zak zosiate a puikhawmna dingin le a hii.

53 Chutichun, jia ni apat chun, ama tha theina di ngaituan
a kiho khawm tau a.

54 Jiajiakchun, Jesu Judate laka a langin a vak kik tapua, jia
apat chun gam keu nai lama khaw pakhat Ephraim a tiu a chun
ava chiajawta; jiatak chun a nungjuite tawh a umzing tau a.

55 Chun, Judate Chiakan Kut chu anaita, agam agam apat mi
tamtak Kut masanga ala kisuthiang dingin Jerusalema a chia
tau a.

56 Chutichun, amau haw chun Jesu a hawl ua, biakin ah chun
a dingua, khat leh khat a kiho ua, Bang la ngaituau vem? Ama
chu kutna ah hi hung lodi ahem? a kitiu a.

57 Thiampu lalte leh Pharisaite chun, kua hilele a umna hia
chun, a mat theina dingun puan di a hi ti thu a piaksau a hitai.

JOHAN 12

BUNG 12

Bethani-a Marin Jesu Thau Anu

I CHIAKAN Kut ma ni gukin, Jesun mithi lak apat a
kaithaw Lazar umna Bethani khua chun Jesu a hungta.

2 Jiataka chun ama å dingin zan an a siam ua; Marthan nek
a bawla, Lazar ahile chu ankuanga ama tawh chu haw laka chu
pang a hi.

3 Chun, Marin helpibei, thiangtak Spiknard kiti thau gimtui
man tamtak ser kimkhat a hun chawia, Jesu keng a nu, a samin a
keng chu a thiaka; tichun a gimnam chun insung chu a luasuak
ziangta.

4 Himalele, a nungjuite laka khat Simon chapa, Juda Iskariot
(ama matsak dipa chun),

5 Bangatia jia thau gimtui hi mnakhai jathum mana zuaka
migentheite kianga kipe lo ahem? a tia.

6 Migentheite a ngaisak jiaka jia thu chu a gen a hipua, ama
chu gucha a hia, chule dangka dip a vawpa, asunga kikawi chu
a lak sek jiak zawk a hi.

7 Chun, Jesun, ka kivui ni a dingin amanu chun khek ta
hen, a tia.

8 Migentheite chu kumtuanga la kiangua um a puau vem;
keibo chu kumtuanga la kiangua umdi ka hipuai, a tia.

9 Chun, Jesu jiataka chun a um hi ti a hiau a, Juda haw mi
tamtak Jesu chungchang jiang hiloin, mithi lak apat a kaithaw
Lazar khale mu nuam kawmin a kiangin a hung tau a.

10 Chun, thiampu lalte chu Lazar le hi lum dingin a kiko ua,
II ama jiaka Judate tamtakin a pakaisan ua, Jesu a gin sek

jiakun.

Lopitaka Jerusalema Alut
12 Azinga chun, kutna hung mipi tamtakin, Jesu Jerusalema

hung di a hi ti a hetau a.
13 Tichun, tum bakte chawiin, a dawn dingin a pawt tau a,

Hosanna, Lalpa mina Israel Lal hung chu a na a vak hi, tin a
kiko ua.

14 Chun, Jesun sabiltung no a mu, a chunga a chuanga;
15 Laukin, Zion chanu;

Enin, la Lal chu,
Sabiltung no chunga chuangin,
A hung hi, tia ziak gual khan.

16 Jia thu chu amasan a nungjuiten a hepuau a; himalele,
Jesu chawihawiah a um nunga chun, a chanchinah jia thu chu

zek a hi ti leh, a chunga jia thil chu ala bawl ngei hi ti a hun
he tau a.

17 Chun, Lazar than apat kodawka, mithi lak apat a kaithaw
laia, a kianga mipi umte khan, a thu chu a hiatsak ta ngen ua.

18 Jia teptena a bawl a hiat jiak takua chu a hi mipi chun ala
dawn uh.

19 Jiajiakchun Pharisaite amauleh amau a kiho ua, Enun,
bangma la law theilo uh a hi; entau, khawvelin a nung a jui tak
khu, a tiu a.

Grik Mite Thil Dawt
20 Chun, kutna Pathian chibai buk dinga hang chiate laka

Grik mi khenkhat a um ua.
21 Tichun, jiate chu Galili gama Bethsaida khuaa mi Philip

kianga chun a hungua, a kiangin, He pu, Jesu mu ka nuam ui,
a hung tiu a.

22 Philip ahunga Andria a hung genta; chun, Andria leh
Philip chun Jesu a hung hil tau a.

23 Chun, Jesun amauhaw chu a dawnhu a, Mihiam Chapa
chawihawia a um phat chu a tungtai.

24 Timatakin, timatakin ka gen la hiu, Bu chang khat leia a
kiaka, a thilo chun, a changin a um zing hi, a thi ahile chu,
tamtakin a ga sek hi.

25 Kuale a hinna thala chun a mansua sek, kuale jia khawvela
a hinna ngaitawm chun kumtuanga hinna di vawp zingin a.

26 Kuanle ka na a sep chun ei zui hen; keima umna chu, ka
nasemte le a umdiu a hi; kuanle ka na a sep chun Pan ama chu
chawihawiina.

27 Tuhin ka lung a dawngtai. Bangahem ka gen di? He Pa,
jia dakkal* apat hin ei hukdawkin. Ahijiakin, jia dinga hi tu
hun tianga hung ka hi.

28 He Pa, la min chawihawiin, a tia. Chutichun, van apat aw
a hung gita. Ka chawihawi tai, chawihawi kik ngeningka, a tia.

29 Chun, mipi a kianga dingte chun jiachu a hiau a, van-gi a
hi, a tiu a. Adanghawn, vansawlchakin ama a hoa a hi, a tiu a.

30 Jesun a dawnhu a, Jia aw chu keiå dinga hung pawt a
hipuai, nanghaw å dingin a hijawi.

31 Tuhin jia khawvel hi vaihawmlai a hi; tuhin jia khawvel
lal hi paidaw di a hitai;

32 chun, Keima lei apat khaikana ka um chun, mi zosia
keima kianga huaikhawm di ka hi, a tia.

* hun.

33 Jia thu chu a thi dan di hiatsak nan a gen a hi.
34 Chun, mipi chun a kiangin, Krista chu kumtuangin

umzing di a hi ti Dan Lekhabun ka hiau hi; Mihing Chapa
khaikana umdi a hi, bangti ti-a la ti ahem? Jia Mihing Chapa
chu kua ahem? a tiu a, a dawnhuu a.

35 Jesun a kiangun, Thimin la phak lona dingun vak la nei
sunguh hin lengun; kuale, thima leng chun, a chiana di a
hepuai.

36 Vak la nei petchau hin, vak chate la hitheina dingun, vak
chu taksangun, a tia. Thu jiacheng chu a gena, a pawtdawka
amauhaw apat chu a kiselguta.

Juda Gamin Ataksan Lonau, Nungjui Guk Umte Chu

37 A angun teptena tamtak bawl maleh, ama a taksang puau;
38 Thiamgau Isai thugen,

Lalpa, ka thugen uh kuan a taksang em?
Chule Lal khut thahat kua kianga ahem a kilat?

tia a gen chu a guitun theina dingin.
39 Jiajiak hin a hi a taksan theilo uh, Isaiin,
Qo Aman a mituh a hi thuma chule a lunguh a hi ngawl a,

Achutiloleh a mitun mu khan tin uh,
Chuleh a lungun hen tin uh,
Chuleh hung kihei kikintin uh,
Keiman amau hidam get khangka,

tia a gen kik jiak hin.
41 Isaiin a lopijia a mu leh a chanchin thu a gen jiakin jia thu

chu a gen a hi.
42 Himalele, upahaw a khen tamtakin Jesu a taksang tau-a;

amabochu Pharisaite jiak chun, kikhawpna in apat ei kaidawk
khana tin a gendawk a umpuau;

43 ajiak chu Pathian chawihawi sangin mihiam chawihawi a
dawi zawk jiakun.

44 Chun, Jesu a kikoa, Kuale ei ging chu kei ei ging a hipuai
ei sawlpa ging a hijawi.

45 Kuale ei mu chu ei sawlpa mu a hi.
46 Kuale, ei taksang tapo thima a umzing lona dingin, kei

khawvel salvaka hung ka hi.
47 Kuale ka thugen he-na, awilo malele, ken a thu ka tan-

puai;* khawvel thutan dinga hung ka hipuai, khawvel hukhing
ding zawka hung ka hi.

48 Kuale kei ei dawiloa, ka thugente vawplo chun maw chansak

* thutan ti hi thiamlochansak ahilole vaihawmpiak ti-na ahi.

pa pakhat a nei a hi, ka thugen kha, jia thu ngei khan ni nunung
ni leh ama chu thiamlo chansakina.

49 Keima phua kawmin ka gen puai; Pa ei sawlpa chun ka
gen di leh ka hil di hi thu ei pejaw a hi.

5o Ama thu ei piak chu kumtuanga hinna a hi ti ka hia;
jiajiakchun thu ka gen hi, Pa ei hil gual guala ka gen a hi.

BUNG 13

Jesun Anungjuite Keng Asil

i CHIAKAN Kut man Jesun jia khawvel hi pawtsana, Pa
kianga a chia phat a tungtai ti a hia, ama 1ni khawvela um a hepi
sekte chu, a tawp tianginle ahepi zinga.

2 Chun, zan-an neklaiin diabolin Simon chapa Juda
Iskariot lung sungin ama matsakna lungthim khumsa a kawi
a hita,

3 Jesun, Pan thil zosia a khuta a kawi leh ama Pathian
apat hung pawt a hite, Pathian kianga a chiadite hezing Sa-pin

4 a zan-an nekna kuang apat a kipandawka, a puansilte a
kawia, kithekna puan ala, a kawng a gaka.

5 Chun, kisilna kuanga tui a luia, a nungjuite keng a sila, a
kawnggakna kithekna puan chun a thiak peka.

6 Ama, Simon Peter kiang a hunga, Peterin a kianga, Lalpa,
nangin ka keng ei silpiak di maw? a tia.

7 Jesun a dawnhu a, Ka bawl hi nangin tun la hepuai; dantak
phet leh la he nanla, a tia.

8 Peterin a kianga, Ka keng sil him him puanla, a tia. Jesun
a dawnhu a, a kianga, Ka sil lo chun keiah bangma chan nei
puanla, a tia.

9 Simon Peterin a kianga, Lalpa, chuti a hichun ka keng
ziang bep hiloin, ka khut leh ka lu le lam, a tia.

10 Jesun a kianga, A kisilsa chu a keng tilo a dang sillo a
khawk puai, a pumpin a thiang suak nai; chuleh, nanguh la thiang
nau, amabo la lengun la hipuau hi, a tia.

II Amatsak dipa chu a he ngala; jiajiakchun, La lengun la
thiang puau, a ti a hi.

12 Aman a lengua a siljawa, a puan a kilaka a chut kik phatin
a kiangun, La chungua ka thilbawl hi bangtina ahem leh, la
hiau vem?

13 Nangun Zilsakpa leh Lalpa lei tisek ui; la ti dik ui, ka hi
him ngeia.

14 Kei, la Lalpau leh Zilsakpau man la kenguh ka sil leh
nanguh le la kenguh la kisilpiak dinguh a hi.

15 Ajiak chu ken nanguh ka bawl guala nanghawn le la bawlna
dingua, etsakna ka bawl a hi.

16 Timatakin, timatakin ka gen la hiu, suak a pu sangin a
lian jaw puai; sawlchakle a sawlpa sangin a lian jaw diak puai.

17 Jia thilte chu la hiat u chun, bawl leuchin la nau vakina.
18 La lengua thu ka gen a hipuai; ka telte chu ka hiai, ahi-

jiakin, Ka vaithum ne pan ka chunga a kengtaw a lamtai, tih
Pathian Lekha Thu kha a hungtun theina di a hi.

19 Tukipat a hungtun man ka gen la hiu, a hungtun phat leh
keima hi ama kha a hi ti la taksan theina dingun.

20 Timatakin, timatakin ka gen la hiu, Kuale ka mi sawl tapo
lawp chu, keima ei lawp a hi; kuale kei ei lawp chu, ei sawlpa
lawp a hi, a tia.

Amatsaka Pang Dipa Jesun Ako

21 Jesun jiachu a gen jawin a lungdawng ten zianga, Tima-
takin, timatakin ka gen la hiu, la lakua pakhat ei pedawka (mana)
pang di a hi, a tia.

22 Nungjuite chu khat leh khat a ki entuau a, kuapen a gen a
hi a hepuau.

23 Jiapet chun, nungjuite laka pakhat, Jesun a hepi chu a
anga kinel a hia;

24 Simon Peterin a hogu, Kuapen gen ahem, ei hil tia, a tia.
25 Tichun, ama chu Jesu anga chun a kinelchak ngaia chun

a kinelcha zinga, Lalpa, jiachu kua ahem, tin a dawta a hile,
26 Jesun a dawnhu a, Vaithum hal ka diaa ka piak dipen tak

chu a hi, a tia. Chutichun, vaithum hal chu a dia jawin, ala,
Simon chapa, Juda Iskariot chu a pe ta.

27 Jia vaithum hal chu a kilakjaw phat chun Setan a sunga a
lut ta ngala. Chutichun, Jesun a kianga, La hidi chu hi vakin,
a tia.

28 Ahijiakin, kuaman bangti jiaka a juti gen ahem, dawkan
sika umte khat chanle a hepuau.

29 Khenkhatin, Juda chun dangka dip a vawp jiaka, Jesun,
Kutna dinga i pawimaw tapo uh chaw un, ahiloleh Mi gentheite
kianga bangkhat piak di, a ti ahem, a tiu a hi.

30 Chun, ama chun vaithum hal chu a la, a pawtdawk paita;
jiachu zan a hi.

Kilhepina Thupiak Thak
31 Ama a pawtdaw phat chun, Jesun a gena, Tuhin chu

Mihing Chapa chawhawiin a umtai, amajiakin, Pathian le chawi-
hawiin a um ahi;

32 chule Pathianin le ama gual ngeia chun ama chu a chawi-
hawi di a hi, chun chawihawi ziangina.

33 Naute haw, la kiangua chawmchakhat bep umdi ka hi.
Nangun ei hawlinlau; chun, Judate kianga, Ka chiana dinga
hung thei puan lau, tia ka gen gual khan, tun jiagualma chun
nanguh kiangale ka gen a hi.

34 Thupiak thak ka piak la hiu hi, kihepi unla; ken nanguh
ka hepi gual hin nanghaw le kihepi un.

35 La kihepiu chun, mi zosian ka nungjuite la hiu tih jia
chun hiannau, a tia.

Peterin Aphatsan Ding Genlawkna

36 Simon Peterin a kianga, Lalpa, khawiah ahem la chia di?
a tia. Jesun a dawnhu a, Ka chiana dinga nangin tuhin ei zui
thei puanla; dan-nungtakleh vang chu ei zuiinla, a tia.

37 Peterin a kianga, Lalpa, tuhi bangatia em ka hun zui thei
lodi? Nangma jiakin ka hinna le piang ka, a tia.

38 Jesun a dawnhu a, Keima jiakin la hinna pedi la hem?
Timatakin, timatakin ka gen la hi, thumvei lei phatsan masang
sian, ak khuang puana, a tia.

BUNG 14

Pa Kiang Zawtna Lampi

i LA lungthimuh lungkham ki hen; Pathian la gingui, keile
ei ging ta un.

2 Ka Pa ina umna tamtak a um hi; umlo hile la kiangun gen
tangka; nanguh å dingin mun siam chiadi ka hi.

3 Chuleh nanguh å dinga mun ka bawljaw phat leh, hung kit
ing ka tin, ka kianga dingin hung pui di ka hi, ka umna nanguh
le la um theina dingun.

4 Ka chiana ding mun a lampi nangun la he nau, a tia.
5 Thoman a kiangin, Lalpa, khawiah la chiadi ka he puau;

bangtin ahem a lampi ka hiat thei dinguh? a tia.
6 Jesun a kiangin, Kei lampi leh thutak leh hinna ka hi;

keimaah chialo chu kuama Pa kiang a tung ngai puau, a tia.

Jesu Leh Pa Pakhat

7 Kei ei he hileu chin, ka Pa le hedi hiveu chin; tukipatin ama
la hiau, ama chu la mutangalua, atia.

8 Philipin a kiangin, Lalpa, Pa chu keiuh ei musak tanla,
chutileh keiuh å dinga pha ziang di hiven, a tia.

9 Jesun a kiangin, Philip, jiachanpi la kianga ka uma, himaleh
lei he diak paw maw? Kuale kei ei mu chu Pa mu a hi; Pa chu
keiuh ei musakun, bangti ti a la ti ahem?

io Keima Pa ka um leh Pa keimaah a um ti gingchalo la vem?
La kiangua thu ka gen hi, keima phuak kawm ka gen ei puai;
Pa chu keimaa umin na a sem a hijawi.

1I Keima Pa ka um leh Pa keima a um ti ei taksang ta un;
ahiloleh, na kisem cheng jiak bek hin taksang ta un.

12 Timatakin, timatakin, ka gen la hiu, Kuale ei taksang chun
ka thilbawlte hi, aman le bawlina; jiate sanga nasep lianjaw ala
hi ina, Pa kianga ka chia di jiakin.

13 Chun, keima mina thil la dawt tapo uh chu, hipiak ka, Pa
chu Chapa jiaka chawihawia a um theina dingin.

14 Nangun keima mina la dawt dinguh chu, bang hiziang
talehle, jiachu hipiakingka.

Thagau Dik Atiam
15 Keima lei hepiu a a hileh, ka thupiakte zawminlau.
16 Ken Pa kiang dawningting, ama chun lungmuanna dang

hun pian a, la kiangua kumtuanga um dingin,
17 jiachu Thagau diktak a hi, khawvelin jiachu a nei thei puai,

ama a mulouh leh a hiatlo jiakun; nangun vang ama la hiau,
nangmau ah a chen zing jiakin, chuleh umle hung umdi a hi.

18 Chaga takin nusia puangka; La kiangua hung kikdi ka hi.
19 Khawvela min chawmlo kalcha sungin ei mukik tapuana,

himaleh, nangun vang ei mun lau; Keiman hinna ka nei jiakin,
nanguh le la hin diu a hi.

20 Jia ni tak chuleh kei la Pa ka umte, nanguh keimaa la
umteu, kei nangmau a ka umte la hian lau.

21 Kuale ka thupiakte neia, zawm chu, ei hepi a hi; Kuale ei
hepi chu, ka Pa chun hepiina, keimanle ama chu ka hepi a, a
kianga ka kimusakdi a hi, a tia.

22 Chun, Juda, (Iskariot lozawk chun) a kiangin, Lalpa,
keiuh kianga kimusaka, khawvel kianga kimusaklo chu, bangatia
ahem? a tia.

23 Jesun a dawnhu a, Min ei hepi a hile, ka thu zawmina,
ka Pan le ama chu hepiina chuleh a kianga hungingtinguh ama
chu chenpiing kau.

24 Kuale ei hepi lochun ka thu a zawm puai; thu la hiatteu
hi keiå a hipuai; Pa ei sawlpa å ahijawi.

25 La kiangua ka umsunga hin, jia thute hi ka gen la hiu.

26 Chun, Lungmuanna, Thagau Thiangtho, Pan ka mina a
hun sawldi khan, jia ngei chun bangma zosia hilchianina, chule
la kiangua ka thu gen zosia hi hun hiatdawsak chiatina.

27 Lungmuanna ka nutsia la hiu; keima lungmuanna ka piak
la hiu; khawvelin a piak guala ka piak la hipuau. La lungthim
uh lungkham ki hen, laule lau diak ki hen.

28 Chiamangingka tin, la kiangua hung kit di ka hi ka tichu
la hetau hi. Ei hepi hileu chin, Pa kianga ka chia di hi kipak
inlau; Pa chu kei sanga lianjaw a hi.

29 Tun, ahung guitun ma a hin, ka gen masak la hiu a, a hung
guitun phat leh la taksan theina dingun.

30 La kiangua thu tam gen tapuangka, khawvel lal hung di
eitai. Ama chun keima a hin bangmacha ýhuneina a nei puai;

31 himaleh, ken Pa ka hepi, Pan thu ei piak guala thil ka bawl
a hi, khawvelin a hiatnadi a hijawi. Tho tiamun, jiataka kipata
hin pawtdawk hitiu.

BUNG 15

Grepgui Leh Abakte

1 KEI grep gui diktak ka hi, ka Pa a huan neipa a hi.
2 Ka kizawppi bak galo tapo a paisek; a gatapo a hithiangtho

seka, a ga tam zawk diakna dingin.
3 La kiangua thu ka gen ziaka hin tunle la thiangtho pantau.
4 Keiman umzingun, keile nangmau a chun umzingingka.

Bak chu grep gui tawh a kizawplo leh ama bepa a ga theilo
gualin, nanguh le keima la umzinglo ua leh, ga thei puan lau.

5 Kei grep gui chu ka hi, nanguh a bakte chu la hiu; kuale,
keimaa a umzinga, keile ama a ka umzinga chu, ama chu tam-
takin a gasek; keima lo a hin bangma la hithei puau.

6 Mi keimaah a umzing lo chun, a bak guala paimanin a uma,
a vuai sek; chun, a chawmua, meilaka a pailutua, a kang sek.

7 Nanguh keima la umzingua, ka thu nangmaua a umzing
chun, la dawi tapouh dawn un, nanguh an hipiakin um sekina.

8 Jiajiakahin ka Pa chu chawisanin a umsek, tamtaka la gau
hin; chutichun ka nungjuite hin lau.

9 Pan ei hepi gualin kenle ka hepi la hiu; ka hepiin umzing
ta un.

1o Nangun ka thupiakte la zawp ua a hileh ka hepiin umzing
inlau; ken ka Pa thupiakte ka zawma, a hepi ka umzing guala hin.

11 Ka kipakna nangmau a a umzingna dingin leh la kipaknau
a bukim theina dingin, jia thu hi la kiangua ka gen a hi.

12 Jiahi ka thupiak chu a hii, keiman ka hepi gualin, nangmau
le ki hepi unla.

13 Min a gual apai å dinga a hinna a piak sanga hepina lianjaw
kuaman a nei puai.

14 Ka thupiakte la bawl ua a hileh, ka gualte hinlau.
15 Suak tikit nawt ta puangka, a pu thilbawl suakin a hepuai;

gualte ka ti zawtai; Pa kianga thil ka hiat zosia a lengin nanguh
ka hiatsak la hitau hi.

16 Nangun lei tel puau, keiman ka tel zawk la hiu, vaga di leh
la gau umzing dingin ka guat la hizawu; ka mina Pa kianga la
dawt tapouh a piak theina dingin.

Khawvel Leh Thagau Dik
17 La kihepi theina dingun thupiak jiacheng hi ka piak la hiu.
18 Khawvelin nanguh a huat chun, nanguh a huat man kei

ei hawtai, ti la hiau.
19 Nanguh khawvelmi hita leu chin, khawvelin ama mite chu

hepiina; khawvelmi la hipaw ngalua, khawvela mi ka teldaw
zawk la hiu a, jiajiakchun khawvelin a hawt la hiu.

20 Suak a pu sangin a lopijaw puai, ti thu ka gen tak kha,
hezingunla. Amauin kei ei sukgenthei uh leh, nanguh le sugen-
theiinnau; ka thu a zawpua a hileh, nangmau thule zawminnau.

21 Himalele, jia thil zosia ka min jiakin la chungua hun bawl
innau, kei ei sawlpa a hiatlo jiakun.

22 Kei a kingua hungloa thu genlo hi leng gitlona neilodi a
hiu a; tunvang a gitlo jiakun a kilepna dinguh a nei tapuau.

23 Kuale, kei ei hua chun, ka Pa le hua a hi.
24 Midangin thil a hi ngailote, a lakua hilo hileng, gitlona

nei puannau; tun a hilevang ama un kei leh ka Pa ka pani un ei
mutau a, huatle ei haw tau.

25 Bang chu hitaleh a dan lekhabu sungua. Ajiak beiin ei
huau hi, ti thu zek kha a guitunna dingin a tiu a hi.

26 Himale, Lungmuansak ka hun sawldi, Pa kianga kipat hung
dawkdi Thagau diktak chu a hungtun phat leh ama chun ka
thu hiatsakina;

27 nangunle hiatsakinlau, a lima kipat ka kianga umzing la
hijiakun.

BUNG 16

1 SUKPUKA la umlona dingun thu jiacheng hi la kiangua
ka gen a hi.

2 Amauhawn kikhawpna in apat hun kaidawkintinuh; ahi,

kuale a that di tapote chun Pathian chunga thilpha bawl dingin
kihe sekinnau, jiatawbang phat chu hungtung di a hi.

3 Jiachu hun bawlinnau, Pa leh kei hi ei hiatchian lojiakun.
4 Jiagual thu hi la kiangua ka genpiak tak hi, a phat a hung

tun tak leh, ka gensa hi la hiatdaw kit theina dingun. Jia thil hi
a lima kipat ka genpiaklo la hiu, la kiangua ka um jiaka hin.

5 Tun ahilevang ei sawlpa kianga chiadi ka hita; nangun vang,
Khawiah chiadi la hem? tin lei dawng puau.

6 Jia thu la kiangua ka gen jiaka hin la lungthimuh chu
lungngaiin a dimzotai.

7 Himalele, thu diktak ka hil la hiu; ka chiadi hi nanguh å
dingin a phazawi; chialo leng, Lungmuansak la kiangua hunglodi
a hi, ka chia ahile vang la kiangua hun sawldi ka hi.

8 Ama chu a hung phat leh gitlo thute, belna thute, chuleh
vaihawm thu ten khawvel athiamlonau hiatsakina:

9 gitlona thute chun maw ala changinnau, kei ei taksanlo
jiakun;

10 belna thute chunle thiamlo ala changinnau, Pa kianga
chiadi ka hin, nangun ei mu kik tapuan lau;

II vaihawm thute chun thiamlo changinnau, jia khawvel
vaihawmtute hi thiamlona a kilik dijiakun.

12 La kiangua gendi thu tampitak ka nei zinga, amabo tun la
tin tadi puau.

13 Thagau diktak chu a hungtun phat leh, thudiktak zosia a
chun hun puilutinnau: aman a phuakkawm thu gen puana: ahiat
tiangbep gendi ahi; chun thil hungtung dite chu hun taklat
piakin a.

14 Ama chun kei ei chawisangin a; keia zosia chu lantin, la
kiang ngeiun hun taklangin a.

I5 Pa nei zosia chu keia a hi; jiajiakachun, keia ngei chu
lantin, la kiangua hun taklangin a ka ti hi.

Kithakna Thu
16 Chawmchakhat jawle nangun kei ei mu tapuan lau; chule

chawmchakhat jawmale ei mukikdi la hiu, a tia.
17 A nungjui khenkhatte a kiho ua, chawmkhatjaw leh ei mu

puan la tinuh, chule chawmkhat jawle ei mukikinlau; chun Pa
kianga ka chiadi jiakin, tia i kiangua a gen hi, bangatina ahem a
kitiu a.

18 Chuleh amauma chun, Chawmchakhatjaw a ti hi, jiahi
bangatina ahem, bang gen ahi i hepuau hi, a tiu a.

19 Chun, Jesun dawt a nuam ui ti a hia, akiangun, Chawm-
chakhat kalcha nangun kei ei mupuan lau tileh chawmchakhat

kalcha-ma nangun kei ei mukit lau ti hi, jia ka thugen hi ki-
dawngtua la hiu maw?

20 Timatakin, timatakin ka gen la hiu, nanguh kapin mauinla
tinuh, khawvel mite ahile chu kipak di a hiu; nanguh chu lung-
khaminlau, himalele, la lungngaihnau chu kipakna hungchang-
in a.

21 Numei nau a suak ding tak leh a lungkham sek, a hun tung
ahijiakin, himale, a nau asuak tak leh a lungkhamna chu a hemil
zotai, khawvela mihing khat a pian jiaka chun.

22 Jiaguala chun tuhin nanguh la lungkham ui; himaleh ken
nanguh mukikdi ka hi, la lungthimuh ala kipakina, chun la
kipaknau chu kuaman lakpiak puana.

23 Jia ni tak chuleh kei bangmacha ei dawng puan lau, Tima-
takin, timatakin ka gen la hiu, Pa kianga bangkim la dawt ua leh
aman keima minin hun piana.

24 Tutianghin nangun ka minin bangma la dawn kha naipuau;
dawnun, mun lau, la kipaknau a bukim theina dingin.

25 Thu jiacheng hi ken, ahemin la kiangun ka gentai; ahema
genloa, kichiantaka nanguh Pa thu ka gennadi phat hungtung
di ahi.

26 Jia ni tak chuleh ka minin dawninlau; chun, nanghaw a
dingin ken Pa kianga dawningka, ka ti ahipuai.

27 Pan ama gual ngeiin a hepi la hiu a, nangun kei lei hepiu a,
chun Pa apat hung ka hi la taksan jiak un.

28 Pa kianga kipat khawvela hung ka hi; khawvel nusiaa Pa
kianga chia kikdi ka hi, a tia.

29 Chun, a nungjuiten, Ngaitia, nangman tun thu ahema
gentaloin phuangtakin la gen hi, a tiu a.

30 Nangin bangma zosia la hia, kuama dawtdi la ngai puai
ti tun ka hetau; jia hin Pathian kiang apat hungpawt la hi ti ka
taksangtau, a tiu a.

31 Jesun amauhaw chu a dawnhu a, Tuhin maw la taksan uh?
32 Ngaiun, a phat a tung hi, ahi, a hungtungtai; jiaphat tak

chuleh nangmau in chiatin chekzakinla tinuh, keima ngawnin
ei nusian lau; himalele, kei ngawn ka hipuai, Pan keima ei
umpinai.

33 Nangun keimaah lungmuanna la mutheina dingun thu
jiacheng la kiangun ka gen a hi. Khawvela lungjin-gentheina la
nei ui; himaleh lim-kipakun, keiman khawvel ka zotai, a tia.

BUNG 17

Jesu Pauchapna

i JESUN thu jiacheng chu a genjaw phatin, vanlam a ena,
He Pa, phat chu a hungtungtai; Chapan nangma a chawihawi
theina dingin la Chapa chawihawiin,

2 jiaguala mi zosia chunga thuneia la siam khan, akianga la
piak tapote chu kumtuanga hinna a piak theina dingin.

3 Jiahi kumkhawtuanga hinna chu a hi, Pathian tak khatbep
nangma leh la sawl Jesu Krista ahiatuh hi.

4 Nangman thilbawl dinga leipiak kha ka hizoa, khawvel
chunga nang ka chawihawitai;

5 chule tun, He Pa, khawvel umma nangma tawh i umlaia
la lopina chu, jia lopina chun nangma ngei tawh kigawmin ei
chawihawiin.

6 Nangman khawvel apata pawt lei piak mite kianga la min
ka hilangta; amauhaw chu nangå a hiu a, nangin amauhaw chu
kei leipiak ahi; chun amauin la thu a zawmtau.

7 Tun amauun nangin thil kei leipiak zosia, la kianga hung-
pawt ahi ti a hetau hi;

8 nangin thu leipiakte kha a kiangua ka pia, chun ama un
jiate haw chu a dawngua, la kianga pawt a hi ti diktakin a hetau a,
chule nangma sawl ka hile a taksangtau.

9 Amauhaw å dinga dawn ka hi; khawvel å dinga dawn kei
puai; nangin kei leipiakte å ding bepa dawn ka hi; nangå ahi-
jiakun;

10 keiå zosia chu nangå a hia, nangå chu keiå a hi; amauhaw
jiaka hin chawihawiin ka um hi.

11 Chun, tuhin kei khawvela hin umlodi ka hitai, amauhaw
vang khawvela a umnalai ui, chule keima la kianga hungdi ka
hitai. Ka Pa Thiangtho, eiteni pumkhat i higuala amauhawle
pumkhat a hi theina dingun, nangin kei leipiakte haw hi la min
vawpin.

12 Akiangua ka umsung khan, nangin kei leipiakte haw hi la
minin ka vawpa; amauhaw hi ka venga, pakhatchale a mangthai
a umpuau; Pathian lekhabu thu guitunna dingin mangthai chapa
bep chu a mangthaitai.

13 Tuhin vang la kianga hungdi ka hitai; chun ka kipakna
amauhaw ah a uma a neikimna dingun, khawvela jia thu hi ka
gen ahi.

14 Ken la thu a kiangua kapetai; chun keima khawvela mi ka
hilo gualman amauhawle khawvela mi a hilo jiakun, khawvelin
amauhaw chu a hawtai.

15 Nangin amauhaw hi khawvel apat ladawkin tia dawn ka
hipuai, migilo lakapat chun hukdawkin, ka tizawk a hi.

16 Keima khawvela mi ka hilo gualman, amauhawle khawvela
mi a hipuau.

17 Thutakin amauhaw hi suthiangin; la thu chu thutak ahi.
18 Nangin khawvela kei leisawl gual khan, kenle amauhaw hi

khawvela ka sawl ahi.
19 Chule amauhaw hi thutaka sukthiana a umtheina dingua

amauhaw jalin keima ka kisuthiang ahi.
20 Jiatehaw ådibepa hi dawn ka hipuai, amauhaw thu apata

kei ei taksang zosia å dingale,
21 amauhaw chu pumkhat ahina dingua; He Pa, keima

nangma sawl ka hi hi khawvel miten a taksan theina dingua,
nangma keiah la uma, keima nangah ka um guala hi, amauhawle
eiteni-a aum theina dingua ka dawt ahi.

22 Nangin lopina leipiak kha ken amauhaw ka pe ta; eiteni
pumkhat ihi guala, amauhawle pumkhat ahi na dingun;

23 kei amauah, nang keimaah, amau pumkhata a umua a
bukim theina dingun; nangin kei leisawl tileh lei hepi gualin
amau hi la hepi tih, khawvelin a hiattheina dingin.

24 He Pa, nangman leipiak lopina chu nangin leipiakhaw hin
a mutheina dingun, keima umnaa chun ka kianga amauhawle
umleu kati ahi; leichung pianmanle nangin lei hepi ahitak jiakin.

25 Aw ka Pa diktak, khawvel miten nang la hepuau hi, ken-
vang nangma ka hiai; nangman kei leisawl hi, jiatehaw hin a
hetau hi.

26 Nangman kei lei hepina chu amauhawah auma, chule
keimale amauah ka umtheina dingin la min amauhaw ka hiatsak
a hitai, ka hiatsak kit zingdi a hi, a tia.

BUNG 18

Jesu Amatna thuu

1 JESUN thu jiacheng chu agenjaw phatin apawtdawka,
Kidron luiguam chu a nungjuite tawh agalkaiua; jiatakachun
huan a uma, jia huan sunga chun ama leh a nungjuite a luttau a.

2 Ama matsaka pang Juda chunle jiatak mun chu a hiat ahia;
Jesun a nungjuite puia, jiataka chu tamveitak chiazing sek a hiu.

3 Chutichun Judan sipai hawn tawh Thiampu lalte laka
mapuihaw leh Pharisaite laka asawllumletteu* a puia, thaumei,
meisel chuleh hiam-matchakte chawiin jiatak mun chun a chia-
tau a.

4 Tichun, Jesun achunga thil hungtung dizosia chu alengin a

hia, ava pawtdawka, amauhaw kianga chun, Kua hawl la hiu

vem? tin ava dawnga.

5 Amauhaw chun, Nazaret Jesu tin a dawnhuu a, Jesun a

kiangun, Keima hi ka hi, a tia. Ama matsak dipa Juda chule

alakua a dinga.
6 Jutichun a kiangua, Keima hi ka hi, a tiphatin, a nung-

chawnua, tuala a puktau a.

7 Amauhaw Ihu adawng kita, Nanghaw kua hawl la hiuem? a

tia. Amau chun, Nazaret Jesu, a tiu a.

8 Jesun a dawnhu a, Keima hi ka hi, tia la kiangua ka genta

khalam; tichun, kei ei hawl la hiu leh jiatehaw hi chiasakun, a tia.

9 Nangman kei leipiak zosia khatchale ka mansuapuai, tia

agen chu guitunna dinga a ti a hi.
io Tichun, Simon Peterin chemsau khat aneia, a zukdawka,

thiampu lal suakpa a sat leha changlam bil a satthatai. Jia suakpa

min chu Malka ahi.
II Chun, Jesun Peter kianga, Chemsau chu apai a thunin;

Pan ei piak noa hi dawnlodi ka hia ahem, a tia.

12 Chutichun sipai pawlte tawh a lawi upa lalpen uh tawh

chule Judate sawllumletten Jesu a manua, a kanua.

13 Anna kianga a pui masau a; jia kuma thiampu lala pang

Kaiapha puzawn* ahijiakin.

14 Jia Kaiapha chu a hi, Mi zosia dinga mi khat a thi a pha-
zawi, tia Judate vaisawmpipa kha.

Peterin Jesu Aphat

15 Chun, Simon Peterin Jesu nung ajuia, a nungjui dang

khat tawh. Jia nungjuipa chu thiampu lal chutawh kihia a hiu a,

Jesu tawh Thiampu lai in huangsunga a lutkhawm tau a,

16 Peter ahile chu kawtpawlama a dingzinga. Chutichun,

Thiampu lal tawh kihia, nungjuipa chu a hunga kawt ngaknu

kianga chun a gena Peter apuiltta.

17 Kawt ngak nungaknu chun Peter kianga, Nangle jiamipa

nungjui haw laka khat la hem? atile, Aman, Ka hipuai, a tita.

18 Jiatakachun suakte leh sawllumletten a dap jiakin meihawl

a tik un, a din pumin mei a awi ua, Peter le dingkawmin mei

chu a awia.
19 Thiampu lalpen chun Jesu chu a nungjui haw chanchin

leh a jiltil dan thu a dawngta.

20 Jesun ama a dawnhu a, Keiman khawvela mite kianga

* zi-pa ahem pawsal pa ahem.



phuangtaka kala gen a hitai; kikhawpna inhaw aleh chule Judate
kikhawpna biakina kala jiltil zingsek a hi, agukin bangma ka
genpuai.

21 Bangatia kei leidawt ahem? Akiangua ka thugenjia chu ka
thu hete dawngtan; ngaiin, bang thu ahem ka gen a henau
hi, a tia.

22 Aman thu jiacheng chu a gena a hile, akianga ding sawl-
lumlette laka pakhatin Jesu a benga, Thiampu lalpen jiaguala
chu dawnhu ngai ahem? a tia.

23 Jesun ama chu a dawnhu a, Thu gilo ka gena ahile, ka
gitlona ei hiatsakin; thu pha gen ka hi a ahile bangatia lei bet
ahem? a tia.

24 Chun, Annan ama chu a kikan pumin Kaiapha Thiampu
Lalpen kianga a sawltai.

25 Jiatakachun Simon Peterin dinmunin mei a awia; chun
amau chun, Nangle a nungjuite laka khat la hem, tin a dawngua
a hile, ama chu akilepa, Ka hipuai, a tia.

26 Thiampu Lalpen suakpa pakhat Peterin abil a satthak-
piakpa chanaute khatin a kianga, Keiman huana khan nangma
ama tawh ka mulo bek la hia ahem? a tia.

27 Peterin a phat kitta; chun ak akhuangta.

Rom Gam Vaihawmtu Pilat Anga Jesu
28 Tichun Jesu chu Kaiapha in apatin Praetoriuma apuitau a.

Jiachu zingkal ahia. Ahijiakin chiakan kut an a nektheina dingun,
Praetoriuma chun amauhaw a lutpuau.

29 Chutichun Pilat apawtdawka amau chu a dawnga, Jiamipa
chunga hin hekna* bang thu la nei awm? a tia.

30 Amau chun a dawnhuu a a kianga, Jiamipa migilo hidale
nangma khuta pedawk puangkau, a tiu a.

31 Chun, Pilatin a kiangua, Nangun ama hi pui unlang, la
dan gualun a thu tantauin, a tia. Judaten a dawnhuu a, Keihaw
danin mi thana di dan aumpuai, a tiu a.

32 Ama bangti thi-a athi ding thudan Jesun a gen chu a
guitunna dinga juti a hi.

33 Chutichun Pilat chu Praetorium sunga chun a lut kit a
Jesu a koa, a kianga, Nangma Judate Lal la hem? a tia.

34 Jesun a dawnhu a, Jiachu nangma lungpuakdawa la gen a
hem, ahilole midangin ka chanchin la kianga a genua ahem?
a tia.

35 Pilatin a dawnhu a, Keima Juda mi ka hem? La chite leb

* Lungnatna, lungdamlona, lungkimlona.

thiampu lalten ka khuta ei piakdawu la hi chu; bang la bawl
khiala ahem? a tia.

36 Jesun a dawnhu a, Kei ka gam khawvel hi a hipuai; ka
gam jia khawvel hi hile Judate khuta piaka ka umlona dingin ka
suakten do tantinu; tunla ka gam jia khawvel hi a hipuai, a tia.

37 Chun, Pilatin a kianga, Ahile nangma lal la hem a tile,
Jesun Lal ka hichu la genkhai. Thutak thu hetsak dinga jia-
dinga hi hung pianga, jiadinga hi khawvela hung ka hi. Kuale
thutaka mi tapo chun ka aw a hiau, a tia.

38 Pilatin a kianga, Bangahem thutak chu, a tia. Chun, jia
thu chu a genjawin, Judate kianga chun ava pawtdawk kita a
kiangun, Achunga thiamlona ka mu him him puai.

39 Ahijiakin nangun Chiakan Kuta mi pakhat ka pawtsaknadi
dan mawng khat la nei ui; chutichun Judate lal hi pawtdawsak
leng la lunguh a hidiam? a tia.

40 Chun amau chu a kiko kikua, Jiami hichu hikihen, Barabba
kha hijaw hen, a tiu a. Barabba chu philmang mi khat a hi.

BUNG 19

Pilatin Jesu,Judate Khuta Apiakdawna

1 CHUTILAICHUN Pilatin Jesu a puia a vaw ta.
2 Chun, sipaite chun linglukhuk a phekua, a khuksakua,

puansanle asilsakua;
3 chutichun a kiangin a hungua, Chibai, Judate Lal! a tiu a,

a bengua.
4 Chun, Pilat chu a pawt kika a kiangun, Entiamun, bangma

a mawna ka mupuai ti la hiatna dingun la kiangun ka hun
puidaw a hi hi, a tia.

5 Chun, Jesu chu linglukhuk leh puansan silpumin ahung
pawt a. Pilat chun a kiangun, Jiahin mihiam chu aum hi! a tia.

6 Chun thiampu lalte leh manmite chun ama a muphetun a
kiko ua, Kros-ah khendenin, kros-ah khendenin, a tiu a. Pilatin
a kiangun, Chiapi unla, kros-ah khendenun; ken chu bangma
a gitlona ka mupuai, a tia.

7 Judate chun a kiangin, Ka danuh pakhat a uma, jiadungjuia
chun Pathian Chapa akisiam jiakin a thiding a hi, a tiu a.

8 Chun Pilatin jia thu chu a hiatin, alaujaw diaka;
9 praetorium sunga a lut kika Jesu kianga, Khawilama mi la

hem? a tia. Himaleh Jesun bangman a dawnhu puai.
1o Jiajiakchun Pilatin a kiangin, Nangin kei lei dawnhulohial

maw? Thadawk thei ka hi leh kros-a khenden thei ka hi la helo
ahi em? atia.

II Jesun a dawnhu a, Chunglam apata piak lahilo leh, ka
chungthu bangmacha nei thei puanla; jiajiakachun la khut a ei
ei pedawkpa chun gitlona anei lianjawi, a tia.

12 Jiaphatchun thadaw agua; himalele, Judate akikoua, Jiami
hi la thadaw leh Kaisar gualpa hipuanla; kuale lala kisiam tapo
Kaisar do ahi, a tiu a.

13 Pilat chun jia thute chu ahiatphetin, Jesu chu apuidawka,
amin Suangkizim, Hebrai pau a, Gabbatha atiu jiamuna chun
Vaihawmna chutphaah a chu ta.

14 Jiani chu Chiakan Kut dinga Kiguatlawkni dak gukvel
ditak ahi. I, ama chun Judate kianga chun, Jiahin la Lal uh
aum hi, a tia.

15 Chun amau chu a kikoua; Himangthaiin, himangthaiin,
kros-ah khendenin! a tiu a. Pilatin akiangua, La Laluh kros-ah
khenden ding ka hi em? a tia. Thiampu lalte chun, Kaisar lochu
Leng dang ka neipuau, tin a dawnhuu a.

16 Tichun Pilatin ama chu kros-ah khetden dingin akiangun
a pe ta.

Jesu Kros-a Kikhenden

17 Chutichun Jesu chu a puitau a, chun a kros di a kiputa,
Lugu mun a tiu, Hebrai pau-a Golgotha atiu, mun chu juanin
a chiadawkta.

18 Jiatakachun ama chu kros-ah a khendenua, chun midang
pani asik langtua gela ama tawh akhenden khawm ua, chun
akalun Jesu.

19 Pilatin aminlaw * lekhan aziaka, kros leklamin a taka,
NAZARET JESU, JUDATE LAL' tin ziak ahi.

20 Jia lekha chu Judate akhen tamtakin a simua; Jesu kros-ah
akhetdenna munuh chu khawpi kiang ahia; Hebrai paute, Latin
paute leh Girik paute haw ziak ahi.

21 Chutichun Judate leh Thiampu lalten Pilat kiangin, Judate
Lal tin ziakkin, Aman, Keima Judate Lal Ka hi Atii, tin ziak-
jawn, a tiu a.

22 Pilatin, Ka ziak kha ka ziakzotai, tin a dawnhu a.
23 Chun sepaiten kros-ah akhetdenjaw un, apuante alau a,

munlin ahawmun, sepaite halkhat khatin a changua; a puanak
le alau a. A puanak chu khuilo puanak a hia, angawng apat a
taw tianga ga ahi;

* English ah title.

24 jiajiakachun amau chun, Puaiek puaitiu, kua âdingpen
ahem ai-san jawi tiu, a kitiu-a.

Pathian lekha thu,
Ka puante akihawmun, Ka puanak avangpha changhen,
tin ai asanua, ti thu chu aguitunna dingin.

25 Jia thilte chu sepaiten abawltau a; maleh Jesu kros kianga
chun, a nu, a nu suapinu tawh, Mary Clopas zi tawh, Mary
Magdalini tawh a dingua.

26 Chun Jesun a nu leh a nungjui a hepi chu akianga ding
amu, a nu kianga chun, Numei, entia la chapa! a tia.

27 Chun nungjuipa kianga chun, Entia la nu! a tia. Chun
jiaphatchun, a nungjuipan ama chu a inin a puita.

28 Jianunga chun, Jesun thil zosia abukim* tai ti a hia, Pathian
lekha thu guitunna dingin. Ka dang achak hi, a tia.

29 Jiataka chun uain thuk bel pakhat dimin akitunga, chuti-
chun sponge pakhat chu uain thuka diadimin, hyssop mawl
lekin a takua, a muka a han su-tuau a.

30 Chun, Jesun uain thuk chu a dawnjawin, Akichaitai, atia.
Chun, a khuna, a thagau a khenta.

Cheia Asut'u Leh Than'a Akivui

31 Chun kut kiginni ahijaikin, aluang chu ummitni kros-ah
aumdenlona dingin (jia ummitni chu nilopi ahijiakin), Judaten
Pilat kiangin a keng sukbawta, aluang lakmanna dingin adawn ua.

32 Chun sepaite chu a hungua a kikhetdenpi amasapa keng
leh khatpa keng chu a vawbawngua;

33 Jesu kiang chu ahungtungua athi ahitai ti ahiau a, akeng
chu asubawng tapuau.

34 Amabo sepaite laka mi pakhat chun a nak cheichan a suna,
thisan leh t=ai ahung pa ta ngal a.

35 Amupa chun a hiatsaktai, a thu hiatsak hi a dik a hi; a
gendik hi tile a kihiai, nangunle la taksan theina dingun.

36 Pathian Lekha Thu, A gu pakhatle hibawt hipuan a, ti thu
guitunna dingin jia thil chu ahungum tai.

37 Pathian Lekha Thu danginle, Asutnau chu hun eninnau,
a tia.

38 Chun jianunga chun Arimathia khua amin Josep Jesu
nungjui khat ahia, himalele Judate akichak jiakin, aguka bawl a
hia, ama chun Jesu luang chu puakdaw dingin, Pilat kiangin a
dawna; chun Pilatin ala phalta. Chutichun a hunga a luang chu
a pawmangta.

* hizo, kichai.

39 Chun Nikodem, atila zanah akianga hung khan, murra leh
aloe helsa ser sawmnga ahem chawiin, a hunga.

40 Jesu luang chu alau a, Judate kivui dan gualin bangkhat
gimtuite chutawh, puannemin a tuam ua.

41 Chun krosah akhetdenna munuh chun huan pakhat a
uma; huana chun kivui khakna ngailo than thak khat a urna.

42 Chutichun Judate kiginni ahijiakin chule jia than chu a
kiangchamau ahijiakin, Jesu chu jiachun avuitau a.

BUNG 20

Than Angawntai

i CHUN, ni sagi nimasapen, zinga khua thim nalaiin, Mari
Magdalini chu thana chun a chiaa, suang chu than apat lak-
chawnin a mu.

2 Chutichun ataia, Simon Peter leh anungjui dang Jesun a
hepi kianga, akiangun, Than apat i Lalpau chu a chiamanpitau,
chule khawiah alupsaku ahemle ka hepuai, a tia.

3 Chutichun, Peter apawt a, anungjui tawh, than lam chu a
zuan tau a.

4 Atai tau a ahile nungjui dang chun Peter ataikhela, than
chu atung masata;

5 chun akhuna avak etleh, puannem umte chu a mu; himaleh
asunga alutpua.

6 Chun Simon Peter chule anunga a hungtunga, than sunga
a luta; puannem umte leh,

7 a lu kinawia puan um chu, puannemte laka umloin, jialsan
mundanga la um a mu.

8 Chun than tung masa nungjui dang chule a lut a, a mu, a
taksangta.

9 Mithi lak apat thokik ding ahi ti Pathian lekha thu kha a
henai puau a ahi.

10 Chutichun, nungjuite chu amau inlamin a chiakik tau a.

Jesu Mari Kiang Akilakna
ii Hinmalele, Mari chu than kianga dingin a kapa, akakawmin

a khuna thansung chu avak ena;
12 chun vansawlchak puanvam suin, Jesu luang lupna muna

chun pakhat a lu lama, pakhat a kenglama chu a mu.
13 Amau chun akiangin, Numei bangdinga kap la hem? a

tiu a. Ama chun, akiangun, Ka Lalpa achiamanpiu a, akawinau
ka hiatlo jiakin, a tia.

14 Chutia agenjaw phetin, anunglama akiheia, Jesu ding
amu, Jesu ahi ti a hepua.

15 Jesun a kiangin, Numei bangdinga kap la hem? Kua ahem
la hawl? a tia. Ama chun huan hawngpa ahem a tia, a kiangin,
He pu jiatakapat la puakdaw ahile, la kawina mun ei hilin, ken
pawdawkingka, a tia.

16 Jesun a kiangin, Mari, a tia. Ama chu a kiheia, Hebrai
pauin, Rabboni, a tia. (Jiachu Jilsakpa tina a hi).

17 Chun, Jesun a kiangin, Ei tu kin; tutianginle Pa kiang
ka kalto nailo a hi; amabochu, ka unaute kiang vachianla,
akiangun, ka Pa la Pau, ka Pathian, la Pathian kiangun kalto
ding ka hi, a tii, va tin, a tia.

18 Chun Mari Magdalini chu avachiaa, anungjuite kiangin,
Lalpa ka mutai, a tia, a kianga a thugen dante chule a hila.

Sawlchakte Kianga Jesu Kilakna
19 Chun, jia ni, ni sagi ni masa pena nitaklama chun, Judate

agin jiakun nungjuite chu kawt akikhakkhum laiun, Jesu chu
alakun ahung dinga, akiangun, La chungun Lungmuanna um
hen, a tia.

20 Aman jiachu agenjawin, akhut leh anak akiangun a etsaka.
Lalpa chu a mu un nungjuite chu a kipaktau a.

21 Jesun a kiangun, La chungun Lungmuanna umhen; Pan
kei eisawl gualman, kenle nanguh ka sawl la hiu hi, a tikika.

22 Jia thu chu a genjawin, a chungun a hu a thakhuma, a
kiangun, Thagau Thiangtho nei un.

23 Kua gitlole la ngaidam tapouh, ngaidam hintin; kua gitlole
la ngaidamlo tapouh, ngaidamlo, hin a, a tia.

Jesu Thoma Kiang Akilakna
24 Sawmlenite laka khat, Thoma Diduma atiu chu, Jesu

hunga chu amauhaw laka chu umlo a hi.
25 Chutichun nungjui dangte chun a kiangin, Lalpa ka

mutau, a tiu a. Himalele ama chun a kiangun, A khut a thikkil
kikhetna bete kha ka mu a, thikkil kikhetna beliam chu ka khut-
zunga ka khawia, anak liama ka khutzung ka thunlo chun taksang
puangka, a tia.

26 Chun, ni giat nunga chun, nungjuite chu insunga a um-
kikua, Thoma chule akiangun a uma. Kawtte chula akikhak
suakkei ahia, Jesu chu ahunga, alakun a hung dingta, akiangun,
La chungun Lungmuanna un hen, a tia.

27 Jiaphatchun Thoma kianga chunle, La khutzungin han
khawiinla, ka khutte hi enin; La khutin han baninla, ka naka
thunin; taksangloin umkinla, taksangin, a tia.

28 Thoma chun a kiangin, Ka Lalpa leh ka Pathian la hi, tin
a dawnhu a.

29 Jesun a kiangin, Nangin kei lei mujiaka la taksan a hi maw?
Muloa taksangte chu anau avak hi, a tia.

Jia Chanchin Pha Thiltup Chu

30 Jesun a nungjuite maanga chun, teptena mak kidang
tamtak a bawla, jiate chu jia lekhabu hi ziak a hipuai;

31 Jesu chu Krista Pathian Chapa ahi ti la taksanna dingu
leh, la gin ua amina hinna la neina dingun ziak a hi.

BUNG 21

Tiberia Dilpanga Jesu Kilakna Thu

i JIANUNGACHUN, Tiberia dila Jesu chu a nungjuite
kiang a kilak kika; a kilak chu hiti hi a hi.

2 Simon Peter leh Thoma Diduma a tiu, Galili gama um
Nathanael tawh, Zebedee chapa panite leh nungjui dang panite
tawh umkhawm a hiu.

3 Simon Peter chun a kiangun, Sanga manin chiadi ka hi, a
tia. Amau chun a kiangin, Keiuh le la kianga hungingkau, a
tiu a. Chun akipanua kuangin a chuangua; jia zana chun bang-
macha aman puau.

4 Chun thingzang vakin Jesu siatphoah a dinga; ahijiakin,
nungjuite chun Jesu ahi ti a hepuau hi.

5 Jesun a kiangun, Naute, Sanga la nei awm? atile, amau chun
a dawnhuu a, Ka neipuau, a tiu a.

6 Ama chun a kiangun, Kuangsik changlam panga chun len
sepleu chin maninlau, a tia. Jiabepa chun a seu leh, sanga
tamjiakin a kaidawk zotapuau a.

7 Chutichun, nungjui pakhat, Jesun a hepi khan Peter kianga
chun, Lalpa ahi, a tia. Simon Peterin Lalpa ahi ti a hiat phetin,
a puanak a aka, ama chu nasema ngawnchanga um a hia, dila
chun a chuaktha ta.

8 Himalele, nungjui dangte chu kuang khat a, lena sanga chu
zukkawmin ahun zuan ua, apang apat gamla locha a hia, tawng
jani vela gamla bepcha ahi.

9 Luipang ahungtun phatun, jiataka chun suangmeihawl
meia kitik leh achunga sanga leh vaithum kikawi a muu a.

10 Jesun a kiangun, Tu la sanga matuh kha akhen hunla un,
a tia.

II Chutichun Simon Peter chu kuanga chun ava chuanga,
sanga liantak tak ja leh sawmnga leh thum dimset len chu ava
kaidawka; nga juti tam malele len chu a ekpuai.

12 Jesun a kiangun, Hungun, zingan hung ne un, a tia.
Lalpa ahichu a hiau a, nungjuite pakhat chanle, Kua la hi em?
tia dawng a umpuau a.

13 Jesu chu a hunga, vaithum chu ala, sanga chule akiangun
apia.

14 Jiachu Jesu mithi lak apat athawkik nunga anungjuite
kianga akilak thumveina a hi.

Peter Kianga Jesu Thu Dawt Pathum

15 Chun, zingan a nekjawu a chun, Jesun Peter kiangin,
Simon, Johan chapa, nangin jiatehaw sanga hin kei lei hepijaw
em? a tia. Ama chun, I, Lalpa nang ka ngainai ti la hiai, a tia.

16 Ama chun a kiangin, Ka belamnote vakin, a tia. Aniveina
chun, Simon, John chapa, nangin kei lei hepi em? a tia. Ama
chun, a kiangin, I, Lalpa ka ngainai ti la hiai, a tia. Ama chun
a kiangin, Ka belamte chingin, a tia.

17 Athumveinaman, a kiangin, Simon, John chapa, nangin
kei lei ngaina em? a tia. Thumveihial, nangin kei lei ngaina em
ati jiakin, Peter lung anawpmaw ta, a kiangin, Lalpa, nangin
bangkim la hia; ka ngainai tile la hiai, a tia. Jesun a kiangin, ka
belamte vakin.

18 Timatakin, timatakin ka gen la hi, la naupan laia khan la
tai la kigaka, la nawpna lam lamin la chiaseka; la upat phat leh
chu, la khut phal inla tin, midangin la tai hun gakpiakintinu,
la chianawplona lam lamin hun puiinnau, a tia.

19 Jia thu chu ama bangti thi a thin ahem Pathian achawi-
hawidi ti hiatsakna dingin agen a hi. Jiachu agenjawin a kiangin,
'Ei juiin, a tia.

20 Peter chu akiheia ahile Jesun nungjui ahepi, azanan
nekua, a anga kinelcha, Nangma matsakdipa chu kuapen ahem?
tipa khan a hun zui a mu.

21 Peterin ama chu a muphatin, Jesu kiangin, Lalpa, jiamipa
hi bangtidi ahem? a tia.

22 Jesun akianga, Ka hung kik masian ama hi umzing dingin
dawi taleng, jiachu, bangdi la tem? Nangin kei eijui thim tan,
a tia.

23 Jia thu jiaka chun, jia nungjuipa chu thilo dingin unaute
laka akithangta; Jesu chunla ama kianga, Ama thipuan a a ti
ahipua. Ka hungkik masian ama hi umzing dingin dawitaleng,
jiachu, nangman bangdi la tem? a tibep a hingala.

24 Jiacheng thu hiatsakpa leh, jiacheng thu ziakpa hi jia
nungjui chu ahi; ama thu hiatsak chu a dik hi ti ihiau hi.

25 Chun jiachenglo hile Jesu thilhi adang tamtak aum hi;
jiatehaw chu alengkeiin kiziaksuakkeile, kei ngaituan, lekhabu
kiziak chengsia chu khawvelin dawl puan a, ka tii.



SAWLCHAKTE NASEP

BUNG 1

Thusmapui

i THEOPHIL, ma lekha khan, Jesu thil hi Ich a thu hil
kipat thu zosia Ich;

2 Thagau Thiangtho panpi a sawlchak telte kianga thu a tep
zaw a vana puitoa a um ni tiang kha, ka ziak a hi.

3 Jia sawlchakte kianga chun genthei chu a thawk zaw nungin,
hiatna tam taka hingin a ki etsaka, ni sawmli zet a kiangun a
kilaka, Pathian gam thu a gen seka.

4 Chun, a umkhawm nau a pawla, Jerusalem khua nusia ki
un, Pathian thutiam ka gen la hiat uh kha a la ngak zingun, a tia.

5 Johan khan tuiin a baptis seka, himalele, ni sawtlo cha
nungin Thagau Thiangtho in baptis changinlau, a tia.

Jesu Vana Alawn Thu

6 Chun, amau chu a hung khawm ua, a kiangin, Lalpa, tuhin
a hem Isaraelte kianga gam la piak kik di? a tiu a, a dawng ua.

7 Ama chun a kiang un, Pan a hun leh a ni ama thu thu a nei
Ich a guat chu, nanghaw hiat di ei puai, a tia.

8 Amabo, Thagau Thiangtho chu la chung ua a hung tun
phat Ich thilhitheina neiinlau; chun, Jerusalem khua ate, Juda
Ich Samari gam khaw tin ate, kawl kil tianginle ka thu hete hin
lau, a tia.

9 Ahin, jia thu chu a gen zawin a mu zing laiun, vana pui
toin a um a; sumpin a mu phak lo un a puito tai.

io Chun, a chiato laia van lam a et zing laiun, mi pani, puan
vam silin, a kiangun a hung ding ua;

ii Jia mite chun, Galili gama mite haw, bangatia van lam ena
ding zing la hiu vem? Jia Jesu la kiang ua pat vana puitoa um
hi, vana a chiato la mu gualmau ah hin, ama ngei hi hung suk
kik di a hi, a tiu a.

Sawlchak Sawm Leh Pani Tel Thu
12 Chun, Olivet tang a tiu apat chun Jerusalem khuan a kik

tau a; jia tang chu Jerusalem khaw kiang a hia, ummitni chiana
hun bep a hi.

13 Chun, a tun un a um nau pindan chung nung ah chun a

lut to ua, Peter leh Johan tawh, Jakob leh Andria tawh, Phillip
leh Thoma tawh, Bartholomai leh Mathai tawh, Alphai chapa
Jakob le, Simon Zelota pawla mi le, Jakob unau Juda cheng chu
a hiu.

14 Jia haw zosia chu, numei khenkhat tawh Jesu nu Mari
tawh, Jesu unaute tawh lungthim mun khatin phatchuam ngai
takin pauchapin a um zing ua.

15 Chun, jia ni chun unaute laka Peter a ding dawka, (a
lengun ja leh sawm ni hial a hiu).

16 Unaute haw, Jesu man haw mapui a pang, Juda a chung
chang thu, Thagau Thiangtho in David kama a gensa Pathian
lekhabu thu kha chu a guitung di him a hi.

17 Ama chu ka lak ua sim khawm a hia, jia nasepna ahin le
chan a nei ngala.

18 Tuhin, jia mipa hin, a gitlo man sumin, mun pakhat a lei
a, a bungbusipin a chu, a tumpi a puakkek a, a gil zosia a pawt-
dawk tai.

19 Jia thu chu Jerusalem khua um zosian le a la hiau a;
chutichun, jia mun chu amau haw pau in, Akeldam, a sau a, jia
chu, Thisan mun, ti na a hi.

20 Pakna La bu chun jiagual hin zekin a uma: A umna suk-
ngawnin um hen la, Asunga kuama um ki hen, jialeh A hotu
hina mi dang chang hen, a tia.

21 Jiajiakchun, Lal Jesu i lak ua lut sek pawt sek a um sung sia,
Johan baptis apat, i kiang ua pat vana puitoa a um ni tiang khan,

22 Jia ei pawl zingte laka mi pakhat a thaw kikna ei hiatpi
dingin a um ngei di a hi, a tia.

23 Chun, mi pani a guat ua, Josep Barsaba a tiu, a min dang
Justus, pakhat chu Matthia a hi.

24 A pauchap ua, Nang Lalpa mihing lungthim zosia he pa,
Juda chu ama muna chia dingin jia nasepna sawlchakna hi a
kilik sana,

25 a thasang dingin jiate pani a kuazaw hi ahem la tel? ei
hiatsakin, a tiu a.

26 Chun, ai a san ua, a aisan uh chu Mathia chungin a kilika;
jiachun, sawlchak sawm leh pakhat laka sim khawm a hi tai.

BUNG 2

Thagau Thiangtho Thilpiak
i CHUN, Pentikost ni a hungtun in, a lengun mun khatin a

umkhawm ua,

2 Jiachun, thakhatpin vana kipat thigua hattak gi tawbang
hialin a hung tung phuta, jiachun, aumna in uh chu a hi dim ta.

3 Chun, meikuang tawbangin leite chu hung kikhen zakin, a
chungun a kilakta.

4 Amau haw chu Thagau Thiangtho in a dim chiat tau a,
Thagau Thiangtho in a pau daw sak gual chiatin, pau danglamin
apau tau a.

5 Vannuai nam tin lak apat Pathian ngaisak Judate Jerusalem
khua a cham lai tak uh a hia.

6 Chun, jia gi chu a hiat phatun, mipi a hung kikhawm ua,
mi zosian a pau u chu amau pau chiata a hiat jiakun a lungthim
un a la buai tau a.

7 Chun, a lengun mak a sau a, a lungkham ua, En tiam u,
jia thu gente zosia hi Galili gama mi a hi puauva ahem?

8 Bangatia ahem i pianpi pau tawbanga i hiat chiat uh?
9 Khenkhat Parthai namte, Medes, namte Elamites namte i

hiu a; khenkhat Mesopotamia gama umte, Kappadokia gama
umte, Ponta gama umte, Asia gama umte,

10 Phrugia gama umte, Pamphulia gama umte, Aigupta gama
umte, Kurini khaw kiang vela Libia gama umte i hiu a; khenkhat
Rom khaw mikhual-Judate leh Juda phung kaite i hiu a;

II khenkhat Kret tuikual khum kala mi leh Arabia gama mi
i hi ngal ua; ahijiakin Pathian thil hi lopite a gen uh eimau pau
chiata i hiat uh hi, a tiu a.

12 Chun, a leng uh chun mak a sa ma ma tau a, a ngaina a
he ta puau a, Jiahi bangti dan ahem? tin a kidawng tau a.

13 Khenkhatin a nuisan ua, uain thak kham a hiu hi, a tiu a.

Pentikost Ni Peter Thu Gen

14 Ahin, Peter chu sawm leh pakhatte tawh a ding khawm
ua, ama chun aw ngei takin a gena, Juda gama umte leh Jeru-
salem khua um zosia te haw, jiahi hia unla, ka thu le ngai un.

15 Jiahaw hi la ginchak gualun akham puau, vaihamsan bep
a hi hi.

16 Jiahi Thiamgau Joel in a gen kha a guitunna di a hi zawi:
17 Pathianin ni nunung ate chun jiagual hi hin tin, mi zosia

chungin ka thagau bun thang ka ting; chutichun, la chapa teu
leh la chanu teu in ka thu genin tin uh; la tangval teu in kilak-
nate mun tin uh, la tekse teu in mangin matinnau:

18 Ahi, jia ni tak chule ka suak nu leh la suakpate chunginle,
ka thagau hun bunthung ting, ka thu genin nau;

19 Chun, chunglam, vana thilmakte, nuailan leia teptenate
musaking ting; Thisante, meite, meikhute tawh:

20 Nisa thim suakintin, Tha thisana suakintin, Lalpa ni lopi
tak leh minthang tak chu a hung tun man;

21 Chun, jiagual hi hin tin, kuale Lalpa min lam tapo chu
hingin a, a tii, a ti kha.

22 Nanghaw Isarael mite haw, jia thu hi hia un: Nazaret Jesu
Pathianin ama mangin la lak ua thil lopite, thil maktakte, teptena
te a hi khan a hiatchet sak kha; nangmau ngeiin jia chu la he
ngal ua:

23 Ama kha Pathian gel zawsa leh hiatlawk gualin a matsak
ua, nanghawn mi gilote khutin kros-ah la khen den ua, la that
tau a.

24 Ama chu, Pathianin thinan a kannate chu a phel piaka, a
kaitho ta, ama chu thina tuk guallo a hijiakin.

25 Chun, David in a thu a gena, Lalpa chu ka angin ka mu
zing seka, ka kichawn lona dingin ka changlama a uma;

26 Jiajiakchun, ka lungthim a lima, ka lei le a kipak hi; ka
taksa le kinem takin chawlin a.

27 Ka thagau mi thi khuan nusia puan la tin, la mi thiangtho
muat mang phal him him puan la.

28 Nangman keima lampite lei hiatsaka; la mai suakakipak
nan lei dim saka, a tia.

29 Unaute haw, chi suanpa David thu hi lau loin la kiangun
ka gen thei hi: ama chu a thi, vui le a vui tau a, a than le tutiang
hin i kiangun a um zing a hi.

30 Ama chu thiamgau a hia, Pathianin alaiguia piang khat a
lalchutpha chunga chutsak ding, kihaksiala thutep chu a gen hi
ti a hia.

31 Chutichun, jia thu a hiat masak jiakin; Krista thawkikna
di thu a gen a hi, Mithi khua nutsiain a um pua, a luangle a
muat mang puai, tin.

32 Jia Jesu chu Pathianin a kaithaw kik ta hima, keihaw ka
lenguh hin a hetpite ka hiu.

33 Pathian khut changlama chawihawiin a um a, Thagau
Thiangtho tep chu Pa kiang apat a mu, la muu leh la hiat uh hi
a hun butthak chu a hi.

34 David chu vana a kalto puai, ama ngeiin,
Jehoin ka Lalpa kianga,
Ka khut changlamin chu zingin,

35 La melmate la chawtpha
Ka siam masang sian, a tii, a tizaw a hi kha.

36 Jiajiakchun, Isarael nam zosian kichiantakin heu hen, jia
Jesu la khetden ngei uh kha, Pathianin Lal leh Krista hi kawp
dingin a siam a hi tai, a tia.

37 Chun, jia thu chu a hiat phet un a lunguh chu sut gual a
hung hita, Peter leh sawlchak dangte kianga chun, Unaute haw
bangti di ka tau vem leh? a tiu a.

38 Chun, Peterin a kiangun, Kisik unla gitlo ngaidamna
dingin Jesu Krista minin Baptisma chang chiat un; jiachun,
Thagau Thiangtho piak hi mun lau.

39 A thutep nanghaw å di tawh, la chateu å di tawh, gamlataka
mi zosia å di tawh, i Lalpau Pathianin a kianga a ko tapote å di
tawh a hi, a tia.

40 Chun, thu dang tamtakin a hilchiana; Tulai khangthak
gitlona lak apat hin kihilim un, tin a hil a.

41 Chun, athu zawm tapoin Baptisma a chang tau a; jiani a
chun mi sang thum hial belapin a um ua.

Kristian Pawlte Sakhaw Thu Ahin Dan Uh Chu
42 Chun, amau haw chu sawlchakte thu hil leh, kithua

khawmin leh vaithum phelin leh pauchapin phatchuamngai-
takin a um zing tau a.

43 Chun, mi zosia chun a lau ma ma tau a, sawlchakte chun
thilmak leh teptena tamtak a hiu a.

44 Jiachun, a ging tapo chu a umkhawm ua, thil zosia a nei
kawp ua:

45 A goteu, athilteu a zuak ua, a pawimawu hun bep bepin a
hawm sek uh a hi.

46 Chun, nisin lungthim mun khatin Pathian hona ina chun
phatchuamngaitakin a umdet zing ua, a in unle vaithum a
phelun, lungawi takin a ne sek ui.

47 Pathian a chawihawi un, mi zosia lungawi nan a um sek
ua, Chun, hukhin tapote chu Lalpan nisin a kiangun a belap
ngen sek a hi.

BUNG 3

Sawlchakte Thilhi Mak Masapen: Kengbai Hidarn
1 NI khat chu, Peter leh Johan pauchap hunin, jiachu ni

kihei a hia, Pathian biakin ah lut dingin a chiato tau a.
2 Chun, mi pakhat a nu sung apat kengbai a hun zawn ua,

biakin a lutte kianga khutdaw dingin Pathian biakina Kawtkhak
hawi a tiu bula chun nisin leh a lupsak sek ua.

3 Ama chun Peter leh Johan Pathian biakina lut ding a mu
phatin, a khut a la daw a.

4 Chun, Peterin ama chu a en zinga, Johan tawh a hiu a, Kei
uh ei hun en tia, a tiu a.

5 Chun, ama chun bangkhat to ei pe di hin nau a tia, lunglut
takin a hang ena.

6 Himalele, Peterin, dangka leh sana bangma ka nei puai,
himalele ka neisun piang ka; Nazaret Jesu Krista minin kengin
chia tan, a tia.

7 Chun, a khut changlamin a tu, a kaitho ta; thakhatin a
kengte leh a akkhawmit gute a hung pha ta ngala.

8 Chun, ama chu a kichawma a dinga, kengin lam a zawt
pantai. Chun, amau chu tawh biakin ah lutin, a vaktawl tawl
ua, kichawm chawmin Pathian a chawihawi tai.

9 Chun, kenga a chia leh Pathian a pak chu mi zosian a
mu tau a,

io Biakin kawtkhak hawi bula khutdaw chu sek kha a hi ti a
hiau a; a chunga thil tung chu mak a sa ma ma mai ua, a buai
ma mau a.

I1 Chun, aman Peter leh Johan chu a tuk zing laiin, mi
zosian mak a sa ma mau, Solomon hulliap a tiu a chun a hung
tai khawm ua.

Biakina Peter Thugen

12 Chun, Peterin jia chu a mu phatin, mite chu a dawnhu a,
Nanguh Isarael mite haw, jiahi bangatia maksa la vem? Keiun
keihaw tha hat leh biak dik jiaka ama hi lam ka zawt sak theia la
ngai ua lei et zinguh ahem?

13 Abraham leh Isak chule Jakob Pathian, i pu i pa teu
Pathian chun, a suak Jesu a chawihawi a hi hi; ama chu la
matsak ua, Pilatin pawtsak a guat khan le ama la dawi puau kha.

14 Mi thiangtho leh diktak kha la dawi puau a, tualthatpa
kha la kiang ua piak di la dawn zawu a.

15 Hinna bulpi chu la that ua: himalele, Pathianin ama chu
mithi lak apat a kaitho kika; jia hechiante chu ka hiu.

16 Chun, ama min gin jiakin amina chun jia la muu leh la
hiat uh hin jiapa hi a hi hat tai; ahi, ama jiaka ginna hung um
chun la leng ua mitmuin a hidam a hi ta hi.

17 Chuleh tun, unaute haw, la hotuteuin a ngawl man ua a
ti gual uh khan, la ngawl jiak ua jiahi la tiu a hii, ti chu ka
hiai.

18 Himalele, Pathianin a thiamgau zosia kama, Krista chun
genthei a thawk di thu a hetsak lawk kha, jiaguala khan a guitung
ta a hi.

19 Jiajiakchun, la gitloteu chul manga a um theina dingin la
lunguh hei un, hung kinung hei kik un, chutichun, Lalpa kiang
apat hal dawna hung tung thei intin;

20 chuleh nanghaw å dinga a guatsa Jesu Krista chule la

kiangua hun sawl theiin nau.
21 Amabo chu bangkim siamphat hun a tun ma sia vanin

ama chu kawl phawtintin; jia a siamphat di thu chu Pathianin
leilung pian til apat a thiamgau thiangtho umte kama a gensa
ngawn a hi.

22 Mosi ngeiin, Lal Pathianin keima ei siam gual tak ngei hin,
la unaute laka thiamgau pakhat hun siam piakintin; ama chun
la kiangua thu a gen tapo chu la ngaithak dinguh a hi.

23 Mi kuale jia thiamgau thu ngaitha nuamlo tapo chu mi
lak apat suk mangthai di, ti a hi.

24 A hi, Samuel a um apat a nunga thiamgau zosia thu gen
tapo kha, tulai chanchin ding hi a genlawk sek uh a hi.

25 Nang haw hi thiamgaute leh thutep um chate la hi ngal
ua: Pathianin Abraham kianga, La suan jiakin khawvela nam tin
maljawlin umin nau, tin la pi leh puteu, la pateu kianga a tep
kha.

26 Pathianin a chapa Jesu chu a guat a, la gitloteu kiheisan
chiata maljawl piak dingin nanghaw kianga a sawl masak pen a
hi, a tia.

BUNG 4

Hidudana Masapen: Peter Leh Johan Vaihawmtute Anga
Adinnau

i CHUN, Peter leh Johanin mite kianga thu a genlai uh chun,
thiampu haw leh biakin hotute, Sadukai haw tawh a kiangun a
hung tung phut ua,

2 mi a hil jiak uh leh Jesu jiaka mithi lak apat thawkik thu a
hil jiakun a lungawi paw ma mau a.

3 Chun, a man ua, nitaklam a hijiakin, a zing tiangin suang-
kula a khum tau a.

4 Ahijiakin, a thu ngaithate laka tam takin a gingchau a; a
tam lam uh chu pa ting ngawn le sangnga hial a ting ui.

5 Chun, a zinga chun a hotuteu cheng tawh upate tawh,
6 Annas Thiampu Lalpen tawh, Kaiapha tawh, Johan tawh,

Aleksandar tawh, thiampu lalpen chite zosia tawh Jerusalem
khua ah chun a kikhawm ua.

7 Chun, Peter leh Johan chu a laia a dinsak ua, Bang thilhi-
theina leh kua minin ahem jia thil hi la bawl uh? tin a dawng ua.

8 Jiaphet chun Peter chu Thagau Thiangtho in a dima, a
kiangun, Mi zosia hotute, upate, mi hatlo bawl phat thu,

9 Jia mipa hi bang jiakin ahem a hung dam tak? tin tuni hin

lei suasal ua leh, nanghaw zosian he un, Isarael mi zosian le he
tau hen.

10 Nazaret Jesu Krista kros-ah ala khet den uh Pathianin
mithi laka kipat a kaithaw kik kha, ama min ngeiin jiapa hiji-
ataka hin la maua damin a ding ta a hi.

II Nang haw in satute haw, suang la seman uh, a kila suang
panna nei tak hung hi kha ama hi a hii.

12 Mi dang kua kiang a le hukhinna a um puai; vannuai
mihing sak laka ei hukdam thei min dang him him a um puai,
a tia.

13 Chun, Peter leh Johan hansan jia chu a mu phet un, lekha
thiamlo mi leh nam chawm mi mai a hi ti a hiat un, mak a sa
ma ma ziang ua; Jesu kianga um a hitau ti chu a he tau a.

14 Chun, a mi sukdam chu a kianga dingin a muu a, bangman
a dem thei puau.

15 Chutichun, amau haw chu a kikhawpna in ua pat a chuama
um dawk dingin a sawl dawk ua, amau leh amau a kiho ua.

16 Jia mite haw hi bang i law ta diam uh? Thilmak minthang
tak a bawl ui ti hi, Jerusalem khua um zosian le kichiantakin a
het tak uh hi; ei hawn le i nial thei ta puau a hi.

17 Himalele, mi kianga a puan daw diak lona dingun, tukipat
hin kua kianga le jia mina thu a gen kik lona dingun vau hi tiu,
a tiu a.

18 Chun, amau haw chu a ko ua, Jesu mina thu a gen nawt
lo hialna ding uh leh mi a hil nawt lo hialna dingun a kham
chak kei tau a.

19 Ahijiakin, Peter leh Johanin a kiang un, Pathian mitmu in
Pathian thu zawp sangin nanghaw thu zawp a dik zaw em,
ngaitua un.

20 Kei un vang thil kam uu leh ka hiatteu kha gen loin ka
um thei puau, a tiu a.

21 Chun, amau chun a vau zaw diak ua, a tha dawk tau a,
mipite jiakin gawtna lemchang a mu puau a; a thilhi jiak uh
khan mi zosian Pathian a chawihawi ngal tau a.

22 Thilmaka a hidam pau chu kum sawmli sanga tamzaw
upa a hi.

Peter Leh Johan Agualte Kianga Akile Kik Uh:
Kristiante Thagau Ah Adim Kiknau

23 Chun, Peter leh Johan chu a pawt phat un a gualteu kianga
a va chiau a, thiampu lalte leh upaten a kiangua a gen tapo uh
chu a gen sik sek ua.

24 Chutichun, a ngaithate chun a lengun aw ngeitakin Pathian

kianga, Lalpa, nang van te, lei te, tuisuagiat te, asunga umte
zosia Siampa la hi;

25 nangin Thagau Thiangthoin, ka suanpau la suak David
kamin, jia thu hi la gen a hi:

Jentelte bangdia lungna a vem?
Nam tinin bangatia thil phachuamlo a ngaituau ahem?

26 Khawvela lalte a pang gual ua,
Hotute le a pungkhawm ua,
Lalpa leh Krista chunga chun, tin.

27 Adiktakin, jia khawpi sunga hin la Cha thiangtho Jesu, la
sathau nu chunga khan, Herod leh Pontia Pilat, Jentailte leh
Isarael mite a pungkhawm uh a hi,

28 la khut leh la lungthima hung tung dinga la guat lawk tapo
kha hi dingin.

29 Chutichun, tun, Lalpa a mi zilgainateu hi en in; la suakte
hangsan takin la thu gen sak inla,

30 mite hidam dingin nangman la khut zak inla; la cha
Thiangtho Jesu min jiakin teptena leh thilmak takte le hi sakin,
a tiu a.

31 Ahin, a pauchap zaw phat uh chun, a kikhawpna in uh
chu a hung kilinga, a lengun Thagau Thiangthoin a hung dim
tau a, hangsan takin Pathian thu a gen tau a.

Sum Neikawp Thu

32 Chun, a gingte mipite chu lungthim munkhat leh ngai-
tuana munkhatin a um ua; a lak ua pakhat chan le a sum nei uh,
Kei a chuam a hi, a ti puau; thil zosia a kikawp zaw sek ui.

33 Chun, sawlchakte chun hatna chungnung takin Lal Jesu
thaw kikna thu a gen sek ua; a lengua chunga chun hepina
nasatak a uma.

34 Chun, a lak ua tasam kuama a um puau a; gamte, inte a
nei tapo in a zuak ua, a man chu a hun chawi ua,

35 sawlchakte keng bula chun a kawi sek ua; a pawimawu
hun bep bep chiatun a hawm sek uh a hi.

36 Chun, Joseph, sawlchakten Barnaba a tiu chu (jia min
umzia chu-Lungmuanna chapa tinaa hi.) Levi chu Kupra
tuikual gama mi a hi,

37 Lo ching khat a nei chu a zuaka, sum chu a hun chawia
sawlchakte keng bula a hung kawi ta.

BUNG 5

Anania Leh Saphira

i HIMALELE, mi khat a min Anania, a zi Saphira tawh a
um ua, Anania chun a lei a zuaka,

2 a man a kimkhat a im ta, jia chu a zin le a hia, a kimkhat
chu a hun chawia sawichakte keng bula chun a hung kawi ta.

3 Himalele, Peterin, Anania, Thagau Thiangtho them di leh
lei man a kimkhat im dingin bangtia setanin la lung hi dim
ahem?

4 A umsung sia kha nang å hi zing lo ahem? La zawk nung
khan le la thu thu um hilo ahem? Mihiam them la hi pua,
Pathian them la hi zawi, a tia.

5 Chun, Ananian jia thu chu a hiat phatin a kipuka a thi ta;
chun, a he tapo chu a lau ta ma mau a.

6 Chun, tangvalte haw chu a tho ua, a zawn dawk ua, a
vui tau.

7 Ahin, dakkal thum zaw velin, a zi chu thil umjia chu helo
in a hung lut ta.

8 Chun, Peterin a kiangin, ei hilin, Lei chu jiajat bep hin a
hem la zawk uh? a tia. Ama chun aw, jiajat bep hin a hi, a tia.

9 Chun, Peterin, a kiangin, Bangatia Lalpa Thagau zeetnan
hung ki thugual la vem? Ngaitia, la pawsal vuitute keng chu
kawtkhak bula a hung umtai, nangle zawn dawkinnau, a tia.

1o Ahin, thakhatin a keng bula chun a kilik ta ngala, a thi
kik ta; chun, tangvalte chu a hung lut ua, ama chu thisan a
hung mu kik ua, a zawn dawk ua, a pawsal kianga chun a vui
tau a.

1i Chun, kochuamte haw zosia leh jia thu he tapote chu a
lau ta ma mau a.

Sawlchakten Teptena Leh Thilmak Ahi Uh

12 Chun, mi lakin Pathianin sawlchakte khutin teptena leh
thilmak tam tak a hi sek, chun, amau chu a lengun lungthim
munkhat pun Solomon Hulliapa chun a kikhawm sek ua.

13 Mi dang kuama a lakun a pang ngam ta puau a; himalele,
min amau haw chu a pakcha ngal ua.

14 Chun, a ging thak numei leh pawsal tam takin Lalpa kianga
chun a hun belapsa ngen ua.

15 Chutichun, mi damlote haw le gawlchiakkalate a zawn
dawk ua, jalkhunate, puanphaate a lupsak ua, Peter chu a
vaktua na a lim bekin khenkhat to a lia theina dingin, a tiu a.

16 Ahin, Jerusalem khaw kiang vel khua apat mipite chuledamlote, gamhuai thianglo suk gimte a hun pui ua, a hung

kikhawm ua, jiate chule a dam chiat tau a.

Sukgenthei Niveina. Peter Leh Johan Vaihawmte Anga
Adin Kitnau

17 Chun, thiampu lalpen leh a gualte zosia a hung kipan ua(jia a gualte chu Sadukai pawl a hiu a.)
18 sawlchakte chu a man ua, vantang tanna inah a khum

tau a.
19 Himalele, zanin Lalpa vansawlchak pakhatin kawtkhakte

chu a hun hawnga, a puidawk ta.
20 Pathian biakina va ding unla, mite kiangin jia Hinna thuzosia hi va gen un, a tia.
21 Chun, jia thu chu a hiat phat un, khawvak hun lai velin,Pathian hona ina chun a va lut ua, a hil tau a. Himalele,Thiampu lalpen leh a gualte chu a hung ua, vaihawmte lehIsarael suan zosia leh upate zosia a kokhawm a, sawlchakte chuhun pui dingin suangkula chun mi a sawl ua.
22 Himalele, mawl chawite chu a hang chiau leh suangkulachun a hang mu puau a; tichun a hung kik taua,23 Suangkul chu phataka kikhakin, a ngakte le kawtkhak bulading zingm ka mu ngal ua; himale, ka han hawng ua, a sunginkuama ka mu puau! tin a gen ua.
24 Ahin, Pathian biakin hotu leh thiampu lalten jia thu chua hiat phat un, Jia thu hi banggual takin a hung puang dawkta diam? tin, a lungkham ta ma mau a.
25 Chun, mi pakhat a hunga, a kiangun, En tiam u, suangkulami la khumteu khan Pathian biakinah dingin mi a hil ui! tin aa hung hila.
26 Tichun, hotu chu mawlchawite tawh a va chiau a, vantanga lau jiakun phuang takin a hun pui ua, chutilo chun suanga ase dinguh a lau ua.
27 Chun, a hun pui tung phet uh chun, vaihawmte ma angachun a dinsak ua. Chun, thiampu lalpen chun a dawnga.28 Jia mina hin thu gen nawt lo hial di ka ti ngal ua; he un,la thu hil un Jerusalem khua la hi dim zaw tak uh hi, jiapa hilupthisan phuba chu ka chung ua lupsak la guat uh a hi hilam,a tiu a.
29 Himalele, Peter leh sawlchakte chun, Mihing thu sanginPathian thu ka zawp zawk ding uh a hi.
30 Nanghawn Jesu thinga khaikanga la thau kha, i PauPathian ngeiin a kaitho kik ta a hi.

31 Ama ngei kha Pathianin Lal a leh Hukdampa um dingin
a changlama a chawihawi ta, Isaraelte gitlo simsak leh ngaidam
dingin.

32 Jia thu hi a hete haw ka hiu; Thagau Thiangtho, Pathianin
a thu awi tapote kianga a piak kha, a hetpitu a hi kika, a tiu a, a
dawnhuu a.

33 Chun, amau chun jia thu chu a hiat phet un a thin uh a
khei ta ma ma a, tha a gaw tau a.

34 Himalele, vaihawmte laka chun a min Gamaliel, Pharisai,
Dan hetu, mi zosia laka minthang tak mi pakhat chu a dinga, mi
haw chu chawmkhat sawl dawk dingin thu a pe ta.

35 Chun, vaihawmte kianga chun, Isarael mite haw, jiate
chunga la thil bawl ding u hi chingthei un.

36 Tuma khan le, Theodas, Mi lian ka hi, tin a hung uma;
jiapa chu tawh mi tam tak, jali lai, a la pakai ua; ama chu tha in
a umta; a thu awi tapote le a lengun a chekzak tau a, bangmacha
a hi ta puau.

37 Jianunga chun, min jiaklaia khan Galili gama mi Juda kha
a hung um kika; a kianga mi kimkhat a puimang a; himalele,
ama chule a thi ta, a thu awi tapote chule a lengun a chekzak
tau a.

38 Jiajiakchun, tunle ka ti a hi, jiate hile khawi ki unla, um
mai uh hen, jia a thil hi guat uh leh a thil tup uh hi, mihing hi
daw mai a hi leh mangthaiin a;

39 Amabochu, Pathian bawldaw a hi leh amau haw hi himang
thai thei puan lau; chutilo chun Pathian do hi kha tawlin lau,
a tia.

4o A gen chu lem a ti tau a: tichun, sawlchakte chu a ko ua,
a vuau a; a vawk zaw phatun Jesu mina thu gen lo hial di a
ti tau a.

41 Chutichun, vaihawmte lak apat a pawt dawk ua, jia min
jiaka chun mualpho thuak tak a hi jiakun a kipak ma mau a.

42 Chun, nisin Pathian biakin a te leh amau haw in ate, Jesu
chu Krista a hi ti a hai diak puau a.

BUNG 6

Kochuam Upa Masapente. Mi Sagi Apansak Thuu

i CHUN, jialaia chun, sawlchakte thugen awi haw chu a pun
be be phatun, a nisin thil hawm ua a meithaiteu a ngaisak sek
lo jiakun Grik Judate chu Hebraite chungin a phunnawi tau a.

2 Chun, sawm leh pani te chun a nungjui mipi haw chu a ko

khawm ua, Pathian thugen haisanin la nek di thu bep uh ngaitua
chu a pha puai.

3 Jiajiakchun, unaute haw, la lak ua Thagau leh chitna dim,ml minpha ngen mi sagi tel un, amau chu jia thu ngaitua dinga
chun siam hitiu.

4 Keihaw bo chu pauchap leh thu na semin um zing zawng
kau, a tiu a.

5 Jia thu chun mipi zosia chu a kipaksaka; tichun, Stephen
ginna leh Thagau Thiangtho a dim tawh, Philip tawh, Prokolas
tawh, Nikanor tawh, Timon tawh, Parmenas tawh, Nikolas Juda
phungkai Antiokei khua cheng tawh a tel ua;

6 jiate chu sawlchakte anga a dinsak ua: chun, amau chun a
pauchap piak ua, a chung ua a khut uh a ngau a.

7 Chun, Pathian thu chu a hung zaka; Jerusalem khua chun
nungjuite a pung ta ma mau a; thiampute lak inle mi tam takin
a awi tau a.

Sukgenthei Thumveina: Stephen Vaithawmte Anga Apui Thuu
8 Stephen chu lungsiatna leh thilhitheinan a dima, mite

lakin thilmak leh teptena lopitak a hi seka.
9 Ahijiakin, Suak pawtte, Kurini khua mite, Aleksandria

khuaa mute kikhawpna a tiu a chun leh Kilikia gama mite, Asia
gama mlte leh kikhawpna mi kimkhatte chu a hung kipan ua,
Stephen chu a hun nial tau a.

io Himalele, a pilna leh a genpitu Thagau chu a nial tha thei
ta puau a.

II Chun, amau chun mi a sawl guu a; jiate chun, Mosi leh
Pathian a gensiat ka hiau, a tiu a.

12 Chun, mite, upate, lekhaziakte a kitil ua. Stephen chu a
hung man ua, vaihawmte kiangin a pui tau a;

13 chun, zuau sakhi a siam ua, jiate chun, Jiapa hin jia In
Thiangtho leh Dan hi a gense zing sek hi;

14 Jia Nazaret Jesu hin, jia In hi phel than tin, Mosin dai ei
piakte kha hi danglam di a hi ti ka hiau, a tiu a.

15 Chun, vaihawmte kitung zosia chun Stephen a et zing
ua a hileh a mai put chu vansawlchak maisua tawbangin a muu a.

BUNG 7
Stephen Thugen: Isarael Ginglote kianga Vaihawmte

Anga Adin Thuu
I CHUN, Thiampu lalpen chun, Jia thu hi a dik nam?

a tia.

256



SAWLCHAKTE NASEP 7

2 Chun, Stephen chun, Unaute haw, pate haw, ngai un; Ei
suanpa Abraham, Haran khua a um man, Mesopotamia gama a
umlai khan lopina Pathian chu a kianga a hung kilaka.

3 A kiangin, La khaw lam leh la chite lak apat pawt inla, gam
ka etsakna di lama chun chia dingin hung pawt in, a tia.

4 Chun, arna chu Kaldai gam apat chun a hung pawta, Haran
khua a hung um ta; chun, a pa thi nungin jiapat chun tu la
chenna khaw lam ua hin Pathianin a pem lut sak ta.

5 Chun, jiatak hin chu bangma mun lua di, a keng ngakna
kham le, a pe puai; himalele, arna leh a nunga a suante tianga go
dinga ka piak di a hi, tin, cha a nei ma pek apat khan thu a tiam a.

6 Chun, Pathianin jiagual hin thu a gena: A suan teu mi gam
lama pem intin uh, suakin kum sawmli siam intin uh, engbawl
in nau, tin.

7 Jialeh, Pathianin, a suak lutna teu nam chu ken a thu tan
ing ting, jiajaw phat chule hung pawt in tin uh jiatak mun hin
keima ei ho in nau, a tia.

8 Chun, Pathianin kitepna zektan thu a pia; chutichun,
Abrahamin Isak a hinga, a ni giat nin a zek a tana; chun, Isak
chun Jakob a hinga, chun, Jakob chun chi suantu sawm leh
panite kha a hinga.

9 Chun, chi suantute khan, Josep a thangsiat jiakun, Aigupta
gam lama a zuak mang tau a; ahinla, Pathianin a umpi a,

10 A genthei thawkna zosia ah a hukdawk ngena. Aigupta gam
lal Pharo ang sunga lungsiatna a pia, mi ching tak a hi tile a
hiatsaka; chun, arna chun Aigupta gam leh a ina mi zosia chunga
hotun a siam ta.

ii Chun, Aigupta leh Kanan gam zosia kial a hung tunga,
gentheina nasatak a hung tung ta; ei suanpateu chun nek di him
him a mu ta puau a.

12 Himalele, Aigupta gam sungin bu a um hi ti chu Jakob in
a hiat phatin, ei suantu te chu a sawl dawk ta, jiachu a chia
masakna pen uh a hi.

13 Chun, a chia nivei nau ah chun, Josep chu a suapite kiangin
a ki hetdaw sak ta; Josep suapi haw chu Pharo a hiatsak tau a.

14 Jiaphat chun Josep chun mi a sawla, a pa leh a inkuanpi
te a lengun mi sawmsagi leh panga te chu arna kiang lamin a va
ko sak ta.

15 Chun, Jakob chu Aigupta gam lamin a chiasuk ta, a thi ta,
ei suanpateu chule a thi tau a.

16 Chun, a luang uh chu Shekem khuan a paw galkai ua,
Abrahamin than Hamor chate kianga Shekema dangka surna a
chawka chun a vui tau a.

17 Chun, Pathianin Abraham kianga thu a tep kha a hung tun
dingin, a phat a hi di kuanin, mi haw chu Aigupta gama chun
pung in leh a hung tam deu deu tau a.

18 Josep he pha lo lal dang a hung lal tiang khan.
19 Jiapa chun i chiteu chu dawha thiamin a bawla, i pi i pu

teu chu a sunawmna a, a nausen teu chu hing lo dingin a paihdaw
sak seka.

20 Jialai chun Mosi a hung pianga, a mel a pha ma ma zianga,
a pa inah tha thum a vak ua,

21 a kawidaw phat un, Pharo cha nun a kilak dawka, ama cha
dingin a vak ta.

22 Chun, Mosi chu Aigupta gama chitna zosia a hil ua, ama
chu thu leh a thil bawlte chun a lopi ma ma ta.

23 Chun, ama chu kum sawmli a tin di kuanin, a suapite
Isarael chate chu, kanthak a gaw ta.

24 Chun, a lak ua mi pakhat suk genthei thuaklai a va mu, a
va panpi a, suk genthei thuakpa phuba chu a lakpi ta; Aigupta
mi pa chu a that ta.

25 Mosi chun ama khutin Pathianin amau haw a hukdawk hi
ti a he diam uh tin a ngaitua a, a suapi haw chun la a he puau a.

26 Chun, a zing phetin amau laka mi pani kidel laitak a hang
mu, a va chia a, Pute haw suapi khat hilo la vem; bangatia nanguh
leh nanguh diklo taka kibawl la vem? tin lep a hang gua.

27 Himalele, a suapipa chunga gitlo bawlpa zawk chun Mosi
chu a sawn dawka, Ka chung ua vaihawm di leh thu tan dingin
kua a hem nang siam?

28 Zani Aigupta mi la tha gual khan tha lei guat a hi maw?
a tia.

29 Jia thu jiaka chun Mosi chu Midian gam lama a zama, jia
muna chun chapa pani a hang nei a.

30 Chun, kum sawmli a tin nungin, Sinai tang gam thipa
chun hampa buk lakin Lalpa vansawlchak a kiangin meikuangin
a kilaka.

31 Mosin a mu phatin a thil mu chu mak a sa ma ma a, a en
dingin a hang nai laiin, Lalpa awn a hun ho ta.

32 Kei la pu la pa teu Pathian, Abraham Pathian, Isak Pathian,
Jakob Pathian chu ka hi, a la tia, Mosi chu lauin a kithinga, a en
ngam ta pua.

33 Chun, Lalpa chun, a kiangin, La kenga la kengtawdap kha
sut in; la dinna mun kha mun thiangtho a hi.

34 Aigupta gama ka mi umte genthei dan ka mu zinga, a
gentheina aw teu le ka he zinga, amau haw huk dawk dingin
hung kumtha ka hi. Hung tia, Aigupta gamin sawl ing ka, a tia,

35 Jia Mosi kei haw chunga vaihawm di leh thutan dingin kua
hem siam tia a nawl uh chu, hampa buka, vansawlchak a kianga
hung kilak khan a panpi a, Pathianin ama ngei chu, vaihawm di
leh hukdampa hi kawm dingin a sawl tai.

36 Ama chun Aigupta gam ate, tuisuagiat san ate, gamthip
ate chun, kum sawmli sungin thilmak leh teptenate a musak
phawta, amau haw chu a pui dawk tai.

37 Pathianin Isaraelte laka kei ei siam guala hin, thiamgau
pakhat siam piakin a, ti pa kha jia Mosi hi a hi.

38 Jiapa chun gamthipa mi pung laka Sinai tanga, a kihopi
vansawlchak kiang leh i pi i pu teu kianga um kha a hi; ei pesawn
dinga thu hing la pa kha a hi.

39 I pu i pa teu chu a thun a nung nuam puau a, amau a
sawn dawk ua, Aigupta gam lamin a lung uh a suleng ua.

40 Aron kiangin, ei puipa dingin Pathian te ei siampiak in,
Mosi Aigupta gam apat ei pui dawk hi la khawi ah bangti a hi
tam, a um dan ka he ta puau, a tiu a.

41 Chun, amau haw chun, jiaphat a chun bawng no lim a
siam ua, a lim chu gan thatin a biau a, amau khut suak chunga
chun a kipak tau a.

42 Jiajiakachun, Pathianin a kihei mangsan ta, vana aksi
chibai a buk theina dingun amau chu a tha kang ta; Thiamgau
lekhabu chun, jiagual hin a ki ziaka,

Isarael mite haw, gamthipa kum sawmli sunga
Sa that leh gan thatin kei lei ho awm?

43 Molok puan in leh la pathian uh Rephan aksi chule,
Ho dinga a lim la siam teu kha,
La zawm zaw sek ua;
Jiajiakachun, Babulon khaw khellain pekin
Pui mang ing ka, tia ki gen gual chu a hi.

44 A lim a mu guala siam dingin Mosi hilpan a guat guala
khan, ei suantu teu chun gamthipa khan hiatsakna hona puan-
buk chu a nei ua.

45 Jia buk chu ei suantu teu inle a nei sawn pek ua, Pathianin
ei uh ei suante masanga Jentail a nawdaw te gam a lua lai uh
khan, Josua lawiin a lutpiu a; David hung um tiang khan jiachun
a um zing ta.

46 Jia David chu Pathian mitmuin dawisak takin a urna,
Jakob Pathian å dinga mun a siam piak dingin a dawna.

47 Himalele, Solomon in, in chu a sak piak zaw tai.
48 Ahijiakin, chungnungpen chu khuta sak in ah chun a cheng

ngai pua: Thiamgau chun:
49 Lalpa chun, Van ka chutpha a hia,

Lei ka keng ngakna a hi:
In bang gual a hem lei sak piak ding?
Ka chawingakna mun khawitak a hem?

50 Thil zosia hi a lengin ka khut siam hilo a hem?
tia a gen gual khan.

51 Mi lochalte haw, lungthim bil vi lote haw, bangtiklaiin
lengan Thagau Thiangtho la dodal zing ui; la puteu bawl
gualin la bawl zing ui.

52 La puteun in Thiamgaute laka kua kha le a bawlsiatlo uh
a uma a hem? Mi diktak hung di thu genlawkte kha a that ua;
jia Mi Takzet chu matsakpa leh thatte nangmau haw hi tuhin
la hiu a pawm-

53 Dan vansawlchakte piak sawn kha mu ngala zui lote haw!
a tia.

Stephen Thi Thu: Martar Masapen: Paul Kilatna Masapen

54 Jia thu chu a hiat phat un, a lungchanguh kikal dawk a
banga, Stephen chunga chun a ha a gial tau a.

55 Ahijiakin ama chu Thagau Thiangtho a dirm a hia, van
lam a en zinga, Pathian lopi dan leh Pathian changlama Jesu
ding a mu;

56 En un, van kihawngte ka mu hen Pathian changlama Mihiam
Chapa ding le ka mui, a tia.

57 Ahijiakin amau chu aw ngei takin a kiko ua, a nakhang teu
a hum ua, kithu gual takin a nawu a,

58 khaw pam lamin a nawdawk ua, suangin a sep ua, a hete
haw chun Saul a tiu tangval pakhat keng bula chun a puanteu
a kawi khawm ua.

59 Chutia Stephen suanga a se pet uh chun, ama chu a pau-
chapa, Lal Jesu ka thagau lan, a tia.

60 Chun, a khiangkho a, aw ngei takin a kiko a, Jia a thil
hikhel uh hi, a chungun maw puaksak kin, a tia. Chun, jia thu
chu a gen zaw phatin a ipmu ta. Saul chun le a thi chu lem a sa.

BUNG 8

Higentheina palina: Kochuam kichekjakna

i CHUN, jia ni chun, kochuam Jerusalem khua umte chu
min nasatakin a engbawl ta phut un; chutichun, sawlchakte bep
ti lo chu Juda le Samari gam khaw tina a taijak tau a.

2 Chun, Pathian ngaisak kuate ahemin Stephen chu a vui un,
nasatakin a kau a,

3 Saul bo chun kochuamte a engbawl bek bek a, in tina a lut

a, numei pawsalin a kaidawk a, suangkula a khum sek a.
4 Chun, a taijakte chu khaw tina a chiau a, a kiangun Krista

thu a kiko piu a.

Philip Samari gama a chiana

5 Chun, Philip chu Samari khuan a ju chia a, a kiangun
Krista thu chu a kiko pi a.

6 Mipiten a thu a hiat ua, a thilmak bawlte a muu chun
Philip thu gen chu lungthim munkhatin a ngaisak un,

7 thitha buakte chu mi tamtak a matteu sunga kipatin aw
ngeitaka kikoa a pawt jiak u leh, jeng leh keng bai tamtak le a hung
tak jiak un.

8 Chun, jia khua chu nasatakin a kipak tau a.

Simon dawithiam chu

9 Chun, a min Simon, mi pakhat a um a; arna chun, Mi lian
ka hi, tin, tuma khan jia khua chun dawi mangin Samari khua
mite mak titakin a la siam sek a;

1o mi josia chun, mi setaka kipat a lalpen tiangin, Jia mipa hi
Pathian thilhitheina, Lopi, a tiu kha a hi,. tin a thu a ngaisak
sek ua.

11 A dawi matin sawttak maksa taka a siam jiakin a thu a
ngaisak u a hi.

12 Himalele, amau chun Pathian gam chanchin pha leh Jesu
Krist min Chanchin Pha Philip gen chu a awih phet un, a
numei a pawsalin baptisma a chang tau a.

13 Jiale, Simon ngeiin le a hun awi tan, baptisma a chan
jawin Philip kiangin a um jinga, teptena leh thilmak nasatak hite
chu a mu, mak a sa ma ma a.

Peter leh Johan Samari gama a chianau

14 Chun, sawlchak Jerusalem khua umte chun Samari miten
Pathian thu a awi tau ti a hiat phet un, Peter leh Johan chu a
sawl tau a.

15 Amau chu a tun suk phetun, Thagau Thiangtho a nei
theina dingun a pauchap piak ua.

16 Jia masanga chun a lakua kuama chungin a la tung nai lo
a hi; Lal Jesu mina baptis chang mai mai a la hi nalai un.

17 Chun, sawlchakte chun a lu chungun khut a ngau a,
Thagau Thiangtho a mu tau.

18 Ahin, sawlchakte khut ngak jiakin Thagau Thiangtho piak
a hi ti chu Simonin a mu phatin amau chu sum piak a gaw ta.

19 Jia tawbang lhuneina hi ei pian, Kua chung kua chung
hilele, ka khut ka ngakna phawta Thagau Thiangtho a mu
theina dingun, tin, a kiangun dangka piak ka guat a hi.

20 Himalele, Peterin a kiangin, La sum chu nang la manthai
gualin mangthai hen, Patbi,an thilpiak dangka suma lei la guat
jiakin.

21 Jia thu hin panna la nei puai, chan le la nei him him puai;
la lungthim Pathian mitmun a dik lo jiakin.

22 Jiajiakchun, la gitlo kisik inla, Lalpa kiangin pauchapin, la
lungthima la ngaituate hi a ngaidam thei khak le.

23 Thil khakna mita leh, gitlo kanlikna la um hi ti chu ka hiai,
a tia.

24 Ahin Simonin, La thil hiat u hi ka chunga bangma a tun
lona dingin nangun Lalpa kiangin ei pauchap piak un, tin a
dawnhu a.

25 Chutichun, amau chun Lalpa thu chu a hiatsakua a gen
jaw un, Jerusalem khuan a chia kik tau a; Samari gam mite
khaw tamtak kianga thu pha chu a hilang pek tau a.

Philip le Ethiopi mi tilge thu
26 Chun, Lalpa vansawlchakin Philip chu a hoa, kipan inla

sim lama Jerusalem khua kipata Gaza jawtna lampi khan chian
la; jia lampi chu gamthipa chia pek a hi, a tia.

27 Chutichun, a thoa a chia ta. Chun, ngai tia, Ethiopia
gama mi pakhat, Ethiopia lengnu Kandaki nuaia mi tilge lal tak,
a go josia vawppa, Jerusalem khuan Pathian ho dingin a chia a;

28 a hung kit lam chun a kangtalaia chuang pumin Thiamgau
Isai lekhabu a sim pek a.

29 Chun, Thagau chun Philip kiangin, Jia kangtalai khu nai
inla va kipawl pin, a tia.

30 Ahin, Philip chu mi tilge kiang lamin a tai a, Thiamgau
Isai lekhabu a sim chu a hia, La sim chu a umjia la he em? a tia.

31 Ama chun min ei hilchet lo chun bangtin he thei di ka
hem? a tia.

32 Ahin, Philip chu a kianga kitung dingin a chial ta. Chun,
Pathian lekha a sim laitak chu jiahi a hi: Ama chu belam guala
tha dingin a pui tau a; belam no a mul mette anga a kidaw hiat
hiat gualin, aman le a kam a kek puai.

33 A tawm laiin vaihawmna chu lak piakin a um a, a suan
khang gui thu kua ahem gen ta ding? Khawvela kipat a hinna
a lak piak ta ngal un, ti hi.

34 Chun, mi tilge chun Philip a dawnga, Thiamgauin jia thu
hi kua thu ahem a gen, ama thu ahem mi dang thu? a tia.

35 Philip chun a gen a, jia Pathian Lekha Thu chu a bula a
pan a, a kiangin, Jesu thu a hil a.

36 Chutichun, a chia a chiau le tui umna mun khat a tung
un, jia phat chun mi tilge chun, En tia, jiahin tui a uma,
baptisma ka chan thei lona di ei dal bang a um em? a tia.

37 Chun, Philip chun, la lungthim josia taksanna la nei chun
la chang thei hi, a tin; ale ama chun, Jesu Krist hi Pathian Chapa
ngei a hi ti ka taksang hi, tin a dawnhu a.

38 Jiaphet chun a kangtalai chu a dinsak un, a paniun, mi tilge
leh Philip chu tuia chun a chiau a, Philipin ama chu baptis a
chansak ta.

39 Chun, tuia kipat a hung pawtdaw phat a chun, Lalpa
Thagau chun Philip chu a la mang tan, ahin, mi tilge chun a
mu nawt ta puan, lim le kipaktaka a chia tak jiakin.

40 Himalele, Philip chu min Azota khuan a mu kik tau a;
ama chu a chia pek a, Kaisari khua a tun masang sian khawtina
kipakna Chanchin Pha chu a kilatsak malam pek a.

BUNG 9

Saul Pianthakna

i SAUL chun Lalpa nungjuihaw a vau thu leh tha a guat thu
a gen nalai jinga, Thiampu Lianpen kiangin a chia tan,

2 jia lampi chu kua hilele a mutapo, numei hile pawsal
hile kana Jerusalema a hun kaih theina dingin Damaska khua
kikhawpna in josia piak dingin lekha a va dawn a.

3 Chutia a chia laia chun Damaska khua a tun di kuanin,
phutlo halopin van apat vak a kiangin a hung vak ta phut a:

4 Ama chu leia a kipuka, a kiangin, Saul, Saul, nangin bang-
atia ei engbawl ten la hem? tin aw a hia.

5 Ahin, ama chun, Lalpa kua la hem? a tile; Lalpa chun a
kiangin, sukmang dinga la engbawl Jesu chu ka hi, a tia;

6 Chun, ama chu nasatakin a kithinga, mak a sa ma ma a,
Lalpa bang hi dinga lei dawi em? a tin. Lalpa chun a kiangin,
Tho inla khawpi lutin, la sep di la genin nau, a tia.

7 Ahin, a kitawnpite chu thip bekin a dingun, aw vang chu
a heu a, mi chu a mu puau.

8 Ale, Saul chu lei apat a thoa, a mit a han tet leh bangma a
mu thei ta puan, a khutin a kai un Damaska khua chun a pui
lut tau.

9 Chun, ni thum khaw muloin a um a, bangma ne leh dawnin
a um puai.

Damaska khua Saul a Chiana

10 Chun, Damaska khua chun a min Anania zilsak pakhat a
um a, Lalpa chun a mang gualin a kiangin, Anania, a tin, Ama
chun, Entia, Lalpa jian ka um hi, a tia.

I I Chun, Lalpa chun a kiangin, Tho inla, kawtjing Zang a tiu
khawsung gawlchiak kala khun va chian la, Juda ina Tarsa khua
mi, a min Saul a tiu chu va hawlin, a Pauchap laitak a hi;

12 a min Anania mi pakhat luta, a mit hivak dingin a chunga
khut ngatin a um tai, a tia.

13 Chun Anania chun, Lalpa jiapa chun Jerusalem khua la
mi thiangthote a engbawl dan thu mi tamtak kam apat ka hiai;

14 Ahin jianhin le, la min panpi tapo kân dingin thiampu
lalpente kianga thu a mu jing a hi, tin a dawnhu a.

15 Himalele Lalpa chun, a kiangin, Chia maiin, Jentailte,
lalte, Isarael suante kianga ka min putlutna dinga ka bel guat
chu a hi.

16 Ka min jiaka bang gual gentheina ahem a thawk di a
kiangin hun hiatsak di ka hi, a tia.

17 Chun, Anania chu a va chia a, ina chun a lut a; chun, a
chungin a khut a nga, Ka nau Saul, la mit vakna di le, Thagau
Thiangthoa dima la um theina dingin, Lalpa, la hungna lampi
kilak Jesu khan ei hung sawl a hi, a tia.

18 Jiapettaka chun a mita kipatin phulip a hung ketha ta
ngal a; chun a thoa, baptisma a chang ta.

19 Chun, an a ne, a tha a hat ta. Damaska khua nungjuite
kianga chun ni bangjat ahem a um a.

20 Kikhawpna inate chun Jesu chu Pathian chapa a hi dan
thu a tangkopi ta ngal a.

21 Ahin, a thu gen he josia chun mak a sa ma ma jiangun,
Jiapa hi Jerusalem khua jia min lam josiate engbawl jing sekpa
kha hi lo ahem? Jia mite chu thiampu lalte kianga kansa pui
dinga hung a hiu kha lam; a tiu a.

22 Saul chu a hat deu deua, jia kipat chu Krista a hi taktak hi
ti chu a hilchian a, Damaska khua Juda umte chu a nial dang
jing ta.

23 Chun, ni tampi nungin Judahaw chu Saul that dingin a
kiho khawm tau a:

24 Himalele, a thiltup u chu Saulin a la he ta. Amauhaw chun
a tha theina dingun, kul kawtkhak josia chun a sun a janin a
chang tau a.

25 Himalele, a nungjuiten ama chu a pui un, bawmin kul
tukvana chun a va khaitha tau a.

Tarsa leh Jerusalem khua A jinna

26 Chun, Saul chun Jerusalem khua a tun phetin, sawlchakte
chu va pawl a gua: amauhawn ama chu sawlchak a hi ti a ginchak
lo jiakun ala lau tau a.

27 Barnaban ama chu sawlchakte kiangin a hun puia, lampi
Lalpa a mu a ho dante, Damaskaa Jesu mina hangtaka thu a gen
dante haw chu a kiangun a gen a.

28 Ahin, Saul chu Jerusalem khua chun lut le pawtin a um
a, Lalpa minin hangtakin thu a gen sek a.

29 Chun, Grik Judahaw lakin thu a gen a, a nial a; amau chun
ama chu tha a guau a.

30 Chun, suapite chun jiachu a hiat un, Kaisari khuan a pui
thau a, Tarsa khaw lamin a sawl tau a.

31 Chutichun, kochuamte chu Judai gam vela te, Galili gam
vela te, Samari gam vela te chun a det deu deu tau a, muang
takin a um tau a; Lalpa lau takin Thagau Thiangtho thamuanin
a um ua, a pung deu deu tau.

Peterin Ludda a sukdamna

32 Ahin, Peter chu gam tina a vak vak laia chun, Ludda khua
mi thiangtho umte kianga chun a va chia a.

33 Jiachun, mi pakhat a min Ainia a jen jiaka kum giat jal-
khuna lum a mun.

34 Chun, Peter chun a kiangin, Ainia, Jesu Krista chun a
hidam tai; Tho inla la puanpha jialin, a tin. Jia phata chun a
tho thei ta ngal hi.

35 Chun, Ludda khua leh Saron phaia umte josia chun Ainia
chu a mu phet un Lalpa lamin a kihei tau a.

Dorkas hin kik Thu
36 Chun, Joppa khuaa chun a min Tabitha mihilpa pakhat a

uma, (Tabitha umjia chu Dorka a hi); jia numei chun thilbawl-
phat le thilpiak a hau ma mai.

37 Chun, jialai chun a dam puan, a thi ta; chun, a silthiangua
pindan chungnungin a lupsak tau a.

38 Chun, Ludda khua chu Joppa khaw kiang a hi jiakin,
nungjuihaw chun Peter jiachun a um hi ti a hiau a, mi pani a
sawl ua, Hung vaigei lo hialin, ka kiangun hungin, tin.

39 Chun, Peter chu a kipana a kote ni chu tawh a kitawn tau
a, a tun phata chun pindan chungnunga chun a pui ua; meithai
josia chu a kianga dingin kap kawmin Dorkas a dam laia puanak
le puan a bawlpiak haw chu a la etsak ua.

40 Himalele, Peter chun a lengun a pawtsaka, a khiangkhoa, a
pauchapa, chun, a luang lam a nga, Tabitha thoin, a tia. Amanu
chun a mit a hun ten, Peter a mu phat chun a hung kitung-
dawk tai.

41 Ahin, Peter chun a khut a pian a kaitho tai; chun, mi
thiangthote le meithaite chu a ko a, hingin a musak tai.

42 Jiachu Joppa khua josia chun a he tau a, mi tamtakin
Lalpa chu a ging tau.

43 Chun, Peter chu Joppa khuan ni tamtak Simon savun
siampa ina chun a cham jing a.

BUNG io

Peter leh Kornelia: Chanchin Pha Jentail laka Piakin a um

i CHUN, Kaisari khuan mi pakhat a min Kornelia a uma;
Itali pawla tiu sepai ja lamkai a hi;

2 Pathian ngaisaktak a hia, a sunghawuin Pathian a lau ma
mau a, mi kianginle thilpiak tamtak pe sek mi a hin, Pathian
kianga pauchap jing mi a hi.

3 Ni khat ama chun an huan phat velin, mang tawbangin
kichiantakin Pathian vansawlchak a kiangin a hunga, Kornelia,
hung tin a mu.

4 Chun, Kornelia chun ama chu a en jinga, a laua, Lalpa
bangahem? a tin. Chun, ama chun a kiangin, La pauchapnate
le la thilpiak thute kha hiatjing dingin Pathian kiang a tung tai.

5 Tun Joppa khuan mi sawl inla, mi pakhat Simon, a min
chawm Peter a tiu chu va kosakin;

6 ama chu tuisuagiat panga savun siampa mi khat ina tung a
hi, a tia.

7 Chun, vansawlchak a kihopipa chu a chiamang phetin,
Kornelia chun a suakte mi pani le a nasem jingte laka Pathian
ngaisak sepai pakhat a ko a;

8 thu josia chu a kiangun a gen suak keia, Joppa khua chun
a sawl ta.

9 A jingkalin, a chia lai un, khaw kiang a tundi kuanun, Peter
chu pauchap dingin sun kim vai hin inchunga a kalto a:

10 Chun, a gil a hungkial ta, an nek a nuam tan; a nek di a
bawl laitakun, bangahemin a hun jel ta.

1i Chun, van kihawngin, bangkhat puan liantak guala, a ningli
kihen, leia hung kikhaitha a mu;

12 a sunga chun sa nam kim keng pali nei, leinuaia vak ganhing
namkip, jiale chunga leng vacha namkip a um a.

13 Chun a kiangin, aw khatin, Peter, tho inla, that inla, nen,
a tia.

14 Himalele Peter chun, Lalpa, hilove, thianglo le buak
bangtiklaiin le ka ne ngai puai, a tin.

15 Chun, a niveina aw chun a hun gen kita, Pathianin a
hithiantho nung chu thianglo ti kin, a tia.

16 Jiagual ngawn chun thumvei a hung uma, bawm chu vana
khaitoin a um kit ta.

Kornelian Peter ko dinga Mi a sawlna

17 Chun, Peter chun a mang guala thil a mu chu, bangtidan
a hi tadiam tia a ngaitua laiin, Kornelia mi sawlte chun Simon
in chu a hun hawl un, kelkawt bula a hung ding tau a.

18 Simon, Peter a tiu chu jiachu tung ahem? tin a dawng ua.
19 Chun, Peter chun a mang tawbanga a mu chu a ngaitua

laiin, Thagauin a kianga, Enin, mi pathumin a hawl ui.
20 Ahin tho inla, kumsuk inla, bangma gingla lo hialin amau-

haw chu juiin; amau chu ka sawl a hiu, a tia.
21 Jiaphet chun Peter chu mite kianga chun a kumsuka, a

kiangun, la hawl u chu ka hi; banghi hung la hiu vem? a tia.
22 Chun amau chun, Vansawlchak thiangtho pakhatin Kor-

nelia, sepai ja chunga vaihawm, mi diktak, Pathian kicha mi,
Juda nam josia laka mi minpha, kianga chun, la thugen a hiatna
dingun a ina nangma ko dingin a hil a hi, a tia.

23 Jiaphet chun, aman amauhaw chu a ko luta, a giaksak ta.
Chun, a zinga chun Peter chu a kipana amauhaw tawh a kitawn
tau a, Joppa khua suapi kua kua ahem inle a jui ua.

24 Chun, a jing kita chun Kaisari a tung tau a. Korneli chun
a suapite leh a gual pha cheng a la kokhawma, amau chu a la
ngak jing ua.

25 Chun, Peter a hung lut di kuantakin Korneli chun a la
dawn a, a kengbula a bawkkhupa, Pathian chibaibuk gualin
a buk a.

26 Himalele Peter chun ama chu a kaithoa; Thoin, Keile
mihiam ka hi, a tia.

27 Chun, a kianga thu gen kawmin a lutua, mi tamtak um-
khawm chu a va mu.

28 A kiangun Juda min nam dangte kianga chia le pawl a
thian bo jia nanghawn la hiau a hi; himale, kuama thiang 10 ka
ti di ei puai ti chu, Pathianin ei hiatsak a hi.

29 Jiajiakchun ei hung ko phat phat u khan nial loin ka hung
jiang a hi, jiajiakchun, bang hi dinga lei hung ko u ahem? a tia.

30 Chun, Kornelia chun, ni li a hi ta, tuphat vela hin ka ina

jan an huan p.hatin pauchapna muna ka pauchap le; Entia, mi
pakhat puan vamtak silin ka maangin a hung dinga;

31 Korneli, la pauchapna kha hiatin a um tai, mite kianga la
thilpiakte kha le Pathianin a he jing hi.

32 Jiajiakchun Joppa khuan mi sawl inla, Simon, a min
chawm Peter a tiu chu hang ko sakin; ama chu tuisuagiat
panga savum siampa Simon ina tung a hi, a tia.

33 Jiajiakchun, a ko dinga mi ka hun sawl pai jiang a hi; la
hung hi a phai. Chutichun, Lalpan thu a piak tapo he dingin,
ka lengun Pathian mitmuin jia hin ka ding uh a hi, a tia.

Peter Thugen, Jentailte kianga

34 Peterin a gen a: Pathianin mi dawichuam diak a nei puai
ti hi diktakin ka hiai;

35 Ahijiakin, nam tin laka kuanle ama a jaa, umdan dik bawl
tapo chu, ama kipakna lam mi a hiu.

36 Ama chun thamuanna Chanchin Pha, Jesu Krista kama
hilin, Isarael suante kiangin thu a thawt a: (Jesu chu mi josia
Lal a hi).

37 Johanin a tangkopi sek baptis nunga khan, Galili kipatin
Juda gam pumpin a thang suak tan, jia thu hi nanghawn la
he nau.

38 Nazaret Jesu chungchang thu chu, khatia Pathianin ama
chu Thagau Thiangtho leh thilhitheina a vuk dante haw kha; ama
chun mi chunga thilpha hi leh diabol bawlgenthei josia hidamin
a vak tawl tawl a, Pathianin a umpi jiakin.

39 Juda gama leh Jerusalem khua a thilbawl josia te, a hetpite
chu ka hiu a, ama chu thingleka khaiin a that tau a.

4o Ama chu Pathianin ni thum nin a kaitho kit a, kichiantakin
a musak a.

41 Amabochu, mi josia kianga hi loin, Pathianin he dinga a
guatlawkte kianga bep a hi, keihaw, mithi laka a thawkit nunga
a kianga ne le dawna umte kianga hin a hi jawi.

42 Ama chu mithi leh mihingte chunga vaihawm dinga Pathian
guat chu a hii, tia mi kianga tangkopi di leh hiatsak dingin
Pathianinthu ei piai.

43 Kuale, ama chu a ging tapo a min jiaka gitlo ngaidamna
um ina ti, jia a umdan hi thiamgau josian a hiatsak sek u kha a
hi, a tin.

Thagau Thiangtho Jentailte Kianga piaka a Um

44 Chun, Peterin jia thu chu a gen laitakin, a thu ngaitha
josiate chunga chun Thagau Thiangtho a hung tung ta.

45 Chun, zek tante laka a gingte, Peter hun juite chun,
Thagau Thiangtho piak chu, Jentailte chunga lebutthak a hi
jiakin mak a sa ma mau a.

46 Ajiakchu pau het lote thugen leh Pathian pakin a he
ngal ua.

47 Chun Peterin, jiate hi eihaw guala Thagau Thiangtho
changte hi, baptisma a chan lona dingun min tui a mat uh a khap
thei ua ahem? a tia.

48 Chutichun, Jesu Krista mina baptisma chan ding thu a
pia. Jia jawa chun ni bangchan ahem hial cham dingin a tho
tau a.

BUNG 1I

Peterin Jentailte kianga a thilbawl a selkhuna

1 CHUN, Judai gama sawlchak umte leh unau umte chun
Jentailten le Pathian thu a hun awi tau ti chu a he tau a.

2 Chun, Peter chu Jerusalem khua a tun to phatin, zektante
chun a la awimawu a,

3 a kiangin, zektan lote ina la lut a, amau haw tawh la ne
khawm un, a tiu a.

4 Ahijiakin, Peterin a bulapat a banin a kiangun a hilchian a.
5 Joppa khuan pauchapin ka um a, bangahemin ei hun jel a,

ka mang gualin bangkhat bawm puan liantak gualin, a ning li
kikhit, vana kipat hung kikhaitha ka mu, ka kiang tak ngeiin ei
hun nai a;

6 ale, jia chu ka en jing a, ka ngaitua a, lei chunga um, a keng
pali sate leh gam sa jiale lei nuaia khupbaw vak leh van lai jawla
leng vachate ka mu:

7 Chun, aw chun, Peter tho inla, that inla nen, ei tin ka hia.
8 Himalele, ken, Lalpa hi love; thil thiang lo leh thil buak

bangtik laiin le ka kamin a lut ngai puai, ka tia.
9 Himalele, van apat aw chun, a ni veina chun, Pathianin a

sukthiansa chu nangin thiang lo ti kin, tin ei dawnhu a.
10 Jiagual ngen chun thum vei a hung um a, chun, vana khai

toin a um tai.
II Chun, ngai tiam u, Kaisari khua apat ka kiangin mi pathum

a hun sawl a, ka umna kelkawta chun a hung ding jiang tau a.
12 Chun, Thagauin kuama dawichuam diak lova, amau haw

jui dinga chun ei sawl tai. Jia unau gukte hin le ei jui un, jia
mipa ina chun ka lut tau a,

13 chun ama chun, ka kiangun, a ina van sawlchak umdan leh,

van sawlchak chun Joppa khuan mi sawl inla, Simon Peter a tiuchu va puisak in:

14 ama chun nangma leh la chanaute josia hukdama la umnading uh thu gen piak di a hi, tin a gen dan le ei hil a.15 Chun, thu ka gen limin, Thagau Thiangtho i chungua atun lim lai gualma khan, a chungun a hung tung ta.
16 Chun, Lalpa thu, Johanin tuiin mi a baptis sek kha, amabo

chu, nanghaw Thagau Thiangthoin baptisma changin lau, a tidante kha ka hun he dawk kik ngen a.
17 Jiagual chu a hin, Lalpa Jesu Kris a gin phat phatua,Pathian thilthawn piak eihaw ei piak gual kha a kiangua a piaktaknunga chun, kei hi Pathian nial gual ka hia ahem? a tia.18 Jia thu chu a hiat phetun a thip tau a, Chuti a hile Pathianin

Jentailte chu le hing dinga a sim uh a phal ta a hi chu lam, tin,Pathian a chawihawi tau a.

Antiokei khua Jentail Kochuamte
19 Chun, Stephen jiaka higentheiah taijakte kha, Phoiniki gamte, Kupra tuikualkhum te, Antiokei khaw tiangin a chiau a,Judate kiang bep lo chun mi dangte kiangin thu chu a gen puau a.20 Himalele, a lakua mi kimkhat chu, Kupra tuikualkhum lehKurini khaw mi a hiu a; jiate chu Antiokei khua a tun phatunGrik mite kiangin le thu a gen ua, Lalpa Jesu Chanchin Pha chua puang tau a.
21 Chun, Lalpa khut chun amau chu a panpi a, mi tamtakina ging tau a, Lalpa lam chun a kihei tau a.
22 Chun, amau um chan chu Jerusalem khua kochuamhawchun a la he tau a: jiajiak chun Barnaba chu Antiokei khawtiangin a sawldawk tau a.
23 Chun, ama chu a tun phatin, Pathian lungsiat dan chu amun a kipak ma man, phatchuamngaitakin Lalpa tu jingun tin,a til a.
24 Barnaba chu mi pha tak a hin, Thagau Thiangtho leh ginnadim a hi. Ahin, mi tamtak le Lalpa kianga a hung lut belap tau a.25 Chun, Barnaba chu Saul hawl dingin Tarsa khuan a chiaa; chun, a hang mu phat chun Antiokei khua chun a hun pui a.26 Chun, kum khat hial kochuamte kikhawpna chun a panga,mi tamtak le a hil seka. Antiokei khua chun a hi, sawlchaktechu, Kristian, a ti masak pen nau chu a hi.

Barnaba leh Saulin Jerusalema Thu a gen u
27 Chun, jia laia chun thiamgau kuate ahem Jerusalema kipatAntiokei khuan a va chiau a,

28 Chun, a lakua mi pakhat a min Agaba a ding dawk a, van
nuai josian kial nasatak ke ding a hi ti Thagau hilin a hetsak a;
jia kial chu Klaudi lal laiin a hung tung ta.

29 Chutichun, sawlchakte chun panpina a thei kham khamun
thawt di a guau a; jia chu a hi ta ngei un a hi,

30 Barnaba leh Saul khuta chun upate kiangin a thawt tau a.

BUNG 12

Gawtna pangana: Herodin a gawtna leh Peter suangkula a
pawt thu

i CHUN, jia lai chun lal Herodin kochuamte laka kuate ahem
higenthei guan a khut a lam ta.

2 Chun, Jakob, Johan suapipa chu chemsauin a satlum a.
3 Jia chun Judate a kipaksak hi ti a hiat phetin, Peter chule

mat a gaw kit ngen a. (Jia nite chu thawi pang lo kut hun lai
a hin).

4 Chun, a mat nungin suangkulin a khum a, a ngak dingin
sepai pawl li, pali chiatin a kisan saka, Chiakan kut jaw phat le
mi josia kianga puidaw a guat a hi.

5 Jiajiakchun, Peter chu suangkula a khum ta diu a; himalele
kochuamten ama dingin phatchuamngai takin Pathian kiangin a
pauchap piak sek ua.

6 Ahin, Herodin puidaw di a guat jan taka chun, Peter chu
sepai pani kikalin thikkhau butin a ipmu; a vengte chule kawt-
khakbula umin, suangkul chu a veng ua.

7 Chun, ngai tia, Lalpa vansawlchak pakhat a kiangin a hung
dinga, suangkul sung chu a hun salvak ta, ama chun Peter pang
chu a hun beng a, Tho vakin, a tin, a henna khaute chu a khuta
kipat a kitham ta.

8 Chun, vansawlchak chun a kiangin, La kawng gak inla, la
kengtawdap butin, a tia. Jia phat chun aman jia gual chun a hia,
ama chun a kiangin, La puan sil inla ei juiin, a tia.

9 Chun, Peter chu a pawt a, a jui tan; vansawlchak tawidan
chu a tak a hi ti a he puan, manga a mu hi jawn a hia.

10 Chun, a vengte tuatil pen leh a jawma chu a khel nungun,
khawpi sung lam lutna thik kawtkhakbul chu a tung tau a, kawt
chu amau å dinga chun a la kihawng kawrnin a la um a, chun, a
pawtua khaw sung lam lian khat a khel ua, vansawlchak chun a
nusia ta.

II Ahin, Peter chu a hung pil phet chun, Lalpan a vansawl-

chak a sawl dawka, Herod khut leh Juda mite kinepna josia kipat
ei hukdam hi ti tun diktakin ka he tai, a tia.

12 Chutia, a kingaitua jawa chun, Johan, Marka a tiu, a nu
Mari ina chun a va chia a; jiataka chun pauchapin mi tamtak a
la um khawm ua.

13 Chun, sumkul kawtkhak a han kik phatin, a min Rodi,
nungak pakhat a dawnhu dingin a va chia a.

14 Chun, Peter aw chu a hiat phatin, a kipak jiakin kawt chu
hawng loin, a tai lut kik tan; Peter kawtkhakbulin a ding hi ti a
hang gen a.

15 Himalele, amau chun, a ngawl la hi ta maw, a tiu a, Aman
a hi tak tak a hi a tia, a pang tei tei a. Chun, amau chun, Van-
sawlchak a hi chu, a tiu a.

16 Ahin, Peter chun kawt chu a kik jinga, kawt chu a hang
hawn u le ama chu a mu tau a, mak a sa ma ma jiang ui.

17 Ahin, Peter chun a thipna dingun a khutin a jap a, Pathianin
suangkul apat ama a pui daw dante chu a gen ta. Ahin, jia thu
hi Jakob leh a unaute kianga gen un, a tia. Jiaphat chun ama chu
a pawt dawka mun dangin a chia ta.

18 Chun, ni a sua phet chun, sepaihaw chun, Peter khawia a
um ta diam? tin buai phamaiin a buai puau a.

19 Chun, Herod chun a hawla a mu ta him him pua, a ngakte
chu a suasal a, tha dingin thu a pe ta. Chun, Herod chu Juda
gama kipat Kaisari khuan a jina, jia chun a um jing a.

Herod Thi thu

20 Chun, Tura leh Sidon khua mite chunga chun a lung a na
ma ma a; ahin, amau chun, Blasta, lal in sung vaihawmpa a va
kiho thei pi tau a, thu khatin a kianga a hungun, a khaw lamun leng
khaw lama puk chaw sek a hi jiakun, kichamna a dawn ua.

21 Chun, a kitep niu a chun, Herod chu leng vanin a kivana,
a lalchutphan a chu, a kiangun thu a gen a.

22 Chun, mi josia chun, Pathian aw a hi, mihing aw a hi puai,
tin a kiko ua.

23 Ahin, ama chun Pathian kianga chawihawina a piak 1o
jiakin Lalpa vansawlchakin phutlohaloin a mana, gulkutin a ne,

a thi ta.
24 Pathian thu a hile vang a jak deu deu a.
25 Chun, Barnaba leh Saul chun a na sep uh a jaw phat un,

Jerusalem khua kipat chu a nungkik tau a, Johan, Marka a tiu
chu a kiangun a pui tau.

BUNG 13

Antiokeia Kochuamte

i CHUN, Antiokei khua kochuam umte laka chun thu gente
leh mihilte a um un; jiate chu Barnaba te, Sumeon Niger a ti teu,
Kurini khua Luki te, lal Heros suapi Manaina te, Saul te a hiu a.

2 Chun, Lalpa na a sem ua, an a ngawl lai un, Thagau Thiang-
thoin, Barnaba leh Saul hi a hiu ka guatdan gualtakua sem dingin
ei hi chuam piak un, a tia.

3 Chutia an ngawla a pauchap jawuah chun a chungun a khut
uh a ngau va, a chiasak tau.

Barnaba leh Saul Kupra thialkala a chiau

4 Chutichun Thagau Thiangtho sawldawn a pawt dawk tau
a, Selukai khuan a chia suk ua, jia kipat chun Kupra thialkala
kuangin a chiau a.

5 Chun, Salamis khua a um laiin, Juda kikhawpna inate
Pathian thu a gen sek un; Johan kha le a nasem dingun a pui un.

6 Chun, tuikual gam sung chu Paphos khaw tiangin a taw
suk ua, Bar-jesu a tiu, Juda mi, mitvai dawithiam, thiamgau lem
a um a, ama chu a mu dawk ua.

7 Ama chu lal thasangpa, Serjia Paul, mi piltak kianga um a
hi. Chun, jia tuikual gam pawpa chun Barnaba leh Saul a ko a,
Pathian thu ngaithak a nuam a.

8 Ahijiakin, Elumas, (Barjesu min dang umjia hi dawithiam
a hia), jiapa chun tuikual gain lal thasangpa chu awilosak guan,
amau chu a la kal a.

9 Jiaphetchun, Saul (Paul a ti mau chu) Thagau Thiangthoin
a dim a, ama chu a en jing a,

1o Nang mi them leh jakdaum josia dimpa, nang diabol chapa,
thil pha josia melmapa, Lalpa lampi diktakte hi suksiat hai puan
la maw?

I I Jiale tun enin, Lalpa khut chu la chunga a kia a hi, chawm-
khat la mit thumin tin, nisa mu puan la, a tia. Jia phat phat
chun sum leh thimna chun ama a baw ta ngala, a khuta kaidi
hawlin a vak a vak ta.

12 Ahin, tuikual gam pawpa chun jia thil chu a mu phat
phatin, Lalpa jilsak thu chu mak a sa ma man, a taksang tai.

Pisidia gama Antiokei khua: 7udate kianga Paul thu gen

13 Ahin, Paul chu a lawite tawh Paphos khua kipat chun

kuangin a chia tau a, Pamphulia gama Perga khua a tung ua;
chun, Johan khan amau chu a nusia kit ta.

14 Himalele, amau chu Perga khua kipatin a chia pek un,
Pisidi gama Antiokei khua a tung un; ahin, Ummitnin kikhawpna
ina a lut un, a chu tau a.

15 Chun, Dan Lekhabu leh Thiamgaute Lekhabu a sim jaw
phatun kikhawpna ina lawi upate chun a kiangun mi a sawl un,
Suapite haw, mite tilna thu bang ahem la nei uh chun gen un,
a tiu a.

16 Paul chu a dinga, a khut a jaka, a gen a, Isarael mite leh
Pathian kichate haw, ngai un.

17 Jia Isarael chite Pathian hin ei suanteu kha a tel a, Aigupta
gama a tan lai u khan a mite chu a chawisang a, a ban thahat
chungnung chun amauhaw chu a pui dawk ta a hi.

18 Chun, kum sawmli hial gamthipa khan a thilbawlteu chu
a en jinga.

19 Ahin, Kanaan gama nam sagi a hitawm jaw nunga khan a
gam uh chu lua dingin a pe kit pek a, kum ja li leh kum sawmnga
sung sia khan.

20 Jianunga chun vaihawm dite a pe seka, thiamgau Samuel
tiang khan.

21 Chun, jianunga chun leng a dawn ua, jiaphat chun Pa-
thianin Saul, Kisa chapa, Benjamin nam a mi kha, a kiangun a
pia, kumsawmli sung dingin.

22 Chun, ama chu a chawnmang nungin, a leng dingun,
David a siamta; Pathianin jia thu chu a hiatsaka, David Jessai
chapa ka lungthim gual pu mi ka mutai, ama chun ka dawi gual
tapo hi bukim ina, a tia.

23 Jia suante kianga chun Pathianin, thutiam gual taka chun.
Isaraelte kianga Hukdampa Jesu a hung tut tai.

24 Ama hung ma chun Johanin kisikna baptisma chan di thu
Isaraelte kiangin a gen lang ta.

25 Johanin a lampi a zawt suak di kuanin, Nanghawn kua a
hi lei tiu vem? Kei chu ama chu kei puai, ahin ka nunga mi
khat hungina; kei chu a kengtawdap khau sut takle kei puai,
a tia.

26 Unaute haw, Abraham suante haw, la lak ua Pathian lau
zosia te haw, ei haw, kianga hin, jia hukdamna thu chu ei hun
thawt dawk ta a hi hi.

27 Jerusalem khua um ten, a hotu teu tawh ama chu a hiatlo
jiakun leh thiamgaute thu, ummitni sin leh a sim sek uh kha, a
hiat thiam ho hial jiakun, ama chu a thiam ho sakua, jia thu chu
a butit tau a.

274



SAWLCHAKTE NASEP 13
28 A thina khawp hial a chunga thu a mulosa unle, Pilat

kiangin tha dingin a dawn ua.
29 Chun, a thu thiamgauten a jiak lawk josiau kha a sukbutin

jaw phat phatin, thingapat chu a la thau, a thana a lupsak tau.
30 Ahijiakin, Pathianin mithi laka kipat a kaitho kik ta;
31 Chun, Galili gama kipat Jerusalem khaw tianga a kitawnpi

haw kianga chun ni tamtak sung a kilak sek a, jia mite chu tuhin
mi kianga a thu hete chu a hiu.

32 Keihawn le ei suanteu kianga thutep kha a umdan kipakum
chu ka hung hil la hiu;

33 Pathianin Jesu a kaithawa khan, i chateu laka hin jia chu a
mualsua a hi. Pakna labu panina a chun, Ka chapa la hi, tuni
hin ka hin la hi, tia, jiak guala khan.

34 Muatna muna chia kit bo dingin, ama chu Pathianin mithi
laka kipat a kaithaw dijia thu chu hitin a gen a, David kianga
hepina dettaka ka tep piak kha nangma piang ka.

35 Jiajiakachun, La dangin, La Mi Thiangtho chu a muat
mang di phal puan la tin, a ti kit a.

36 David chu Pathian vaihawm piak dungjuiin a dam-gualpite
na a sep jaw khan, a ipmu ta, a suante kiangin a lupsak tau a, a
muat mang ta a hi.

37 Ahijiakin, Pathian kaithawpa kha chu a muat mang bo a
hi kha.

38 Jiakjiakchun, unaute haw ama jiaka chun gitlo ngaidam
theina thu la kiangua gena um a hi,

39 kuale ama ging tapo chu bangkima ama thiam chansakin a
um un, Mosi dana vang thiam chansakin la um thei puau.

40 Jiajiakchun, chingthei un, chuti lo chun thiamgaute lekhabu
a gen uh kha la chungun hung tungin a,

41 Musit mite haw en un, Mak sa unla, mangthai un; La dam
sung uh hin thil khat ka bawl hi, Jia thil chu min gen leule Tak-
sang him him puan lau, a ti kha, a tia.

42 Chun, a pawtdaw phet un Ummitni kita ia thu chu gen
kit dingin a dawn ua.

43 Ahin, kikhawmte chu a pel phet un, Judate leh a phungkai
teu laka Pathian ngaisak mi tamtakin Paul le Barnaba chu a jui pek
un; amau chun a la kiholim piu a, Pathian lungsiatnaa um jing
dingin a til nasau a.

Sawlchakte,Jentail lama a kiheinau

44 Chun, Ummitni kita chun Pathian thu ngaitha dingin,
khawpi sunga mi josia a hung kikhawm tau a.

45 Himalele, Judate chun mipite chu a mu phat phatun a
thangse ma ma tau a, Paul thu gen chu gen sian a nialkal lumlet
tau a.

46 Paul leh Barnaba vang chun hangtakin a gendawk tau a,
Pathian thu hi nanghaw kianga gen masak di him a hi; himalele
lala dang kik un, kumtuanga hing tak lova la kiguat nung uh chun,
hia un, Jentailhaw kiang lam nga ta veng ka tiu.

47 Jiagual chun Lalpan thu ei pia a hi. Jentailte hivak dingin
ka guat a, Kawlkawdawng tianga Hukhingpa la um theina dingin,
ti jiak guala khan, a tia.

48 Chun, Jentailte chun jia thu chu a het phet un a kipak un,
Pathian thu chu a chawihawi tau a, ahin, kumtuang hinna nei
dinga guat tapo chun a ging tau.

49 Chun, Lalpa thu chu jia gam kual sunga chun a jak suak
ta.

50 Himalele, Judate chun numei jaum Pathian ngaisakte leh
khua leh khua upate chu a til tau a, Paul leh Barnaba chu a eng-
bawlsak tau a, a gam ua kipatin a deldawk tau a.

51 Chun, amau chun a kengua leivui chu a thingthau a,
Ikonion khua chu a tung tau a.

52 Ahin, sawlchakte chu kipakna leh Thagau Thiangthoin a
dim tau.

BUNG 14

Ikonion gama Paul le Barnaba thu

1 CHUN, Ikonion khua chun Judate kikhawpna a lut gel un,
thu a gen sek un, chutichun, Grik leh Juda tamtakin le a awi pha
hial ua.

2 Himalele, awi nuam 10 Judaten Jentailte lungthim a til ua,
suapite chu a ki-muda tuasak un.

3 Jiajiakchun, Lalpa thu chu hangsantaka genin jiataka chun
sawt deu a um un, ama chu teptena leh thilmakte a khutun vawp-
sakin, a hepina thuu a hiatsak sek un.

4 Ahin, khua mite chu a kikhing tau a; a khenin Judate chu
a panpiu a, a khenin sawlchakte chu.

5 Ahin, Jentailte, Judate, a hotuteu chu tawh sawlchakte chu
jachatumtaka siam leh suanga se a guat laitakun, amau chun a la
hiau a,

6 Lukaoni gam lam ma chun Lustra leh Derbe khua leh a
kimvel gamate chun a taimang ua;

7 Jiachun, Chanchin Pha a gen pek tau a.

Lustraa. Antiokeia a chia kitna

8 Chun, Lustra khua chun kengjeng kua ahem a kitung sek
a, a pian tila kipat kengbai him a hin, kengin a chia ngai puai.

9 Ama chun Paul thu gen a ngai a, chun, Paul chun ama chu
a en jinga, damna dinga ginchakna a nei hi ti a hian, aw ngeita-
kin, La kengin ding mamin, a tia.

10 Chun, ama chu a chawm dawka, a kengin a chia ta.
I I Ahin, mipite chun Paul thilbawl chu a mu phetun, Lukaoni

pauin ngeitakin, Pathiante chu mihiam gualin i kiangun a hung
kum ta a hi e! a tiu a.

12 Ahin, Barnaba chu Jupiter a tiu a, Paul chu thu genpa jaw
a hi jiakin Merkuri a tiu a.

13 Chun, Jupiter biakin daikianga um chu, a thiampupau chun
bawng chalte, pakcha khi limte, kawtkhak kiang vela a hun la,
mipite chu tawh hona dingin tha a gaw tau a.

14 Sawlchak Barnaba leh Paul chun jiachu a hiat phetun, a
puan uh kaithekin, mipi laka chun a chawm lut tau a, a kiko jak
tau.

15 Pute haw, bangatia jia thilte hi la bawl uahem? kei u le, la
nungchang gual puu mihiam ka hiu hilam; jia thil man lote hi
la kiheisan ua, vante, leinuaite, tuisuagiat te, a sunga um josiate
le a siampa Pathian hing kianga la hung kawp theina dingun
Chanchin Pha ka hun tut piak uh la hiu.

16 Ahin, Pathian chun malaiin nam tinin amau lampi chiat a
hawu a phal sek a,

17 himalele, ama hiatsakna um loin a kisiam ngai puau a,
chutichun na a sem sek un, vana kipat guate leh kum phat kumte
a pian, la lungthim nek ding uh leh kipaknan a sukdim piak sek la
hiu kha, a tiu a.

18 Chun, jia thute chun mipiten hona dinga gan tha a guat u
kha a khap jo hamham a.

19 Himalele, Antiokei leh Ikonion khua mi Juda kuate ahem
jiataka chun a hung un, mipite chu a them jo tau a; chutichun
Paul chu suangin a sep tau a, thi dinga a ginchak jiakun khua
kipatin a kaidawk tau a.

20 Himalele, jilsakte chu a vela a din laiun, a hung thoa, khua
chun a lut kit tau a.

Antiokeia a nungkitnau

21 Chun, a jinga chun Barnaba tawh Derbe khuan a chia tau
a, jia khawte kianga chun Chanchin Pha a gen un, nungjui

khuaa te a chia kit ngen ua.
22 Daum tamtak thuakin Pathian gam i lut di him uh a hi, tin,

nungjuite lungthim chu a hidet un, ginna um jing dingin a til jiang
ua.

23 Chun, kochuam upate gam tinin a guat piak pek un, an

ngawl puma a pauchap jawu chun, a gin uh Lalpa kianga chun a

vawpsak tau a.
24 Ahin, Pisidia gam chu chuan suakin, Pamphuli gam chu a

tung tau.
25 Chun, Perga khua thu a gen jawu in Attalia khuan a ju

chiau a;
26 jiataka kipat chun kuangin a chuang un, Antiokei khua chu

a hung tung kit tau a, jiachu a thil bawl jaw sau chu bawl dinga

suapiten Pathian lungsiatna vawpsaka a pawtnau kha a hi.

27 Ahin, a tun nungun kochuamte chu a ko khawm un,

Pathianin amau manga thil a bawl josia leh, Jentailte dinga ginna

kawtkhak a hawnpiak jiateu chu a gen tau a.
28 Chun, nungjuite laka chun sawt deu tak a cham tau a.

BUNG 15

Jentail Kristiante leh Mosia Dan thu

1 CHUN, mi kuate ahem Judai gama kipatin a hung suk ua,

Mosi Dan guala vun la tan sak 10 uh chun hukdam hi thei puan

lau, tin unaute chu a jiltil tau a.
2 Chutichun, Paulleh Barnaba chuamautawhphamaiinakinial

puau a a kilan jiakun, Paulleh Barnaba chu amau laka kuate ahem

le, jia thubuai chunga chun, Jerusalem khua sawlchakte le upate

kianga hang chia dingin a guat ua.

3 Ahin, kochuamte chun a hang thau a, amau chun Phoiniki

gam leh Samari gam a chuan suak tau a, Jentailte lung kihei dan

a gen pek ua, unaute josia chu nasatakin a kipaksak tau a.

4 Chun, Jerusalem khua a hang tun phatun, sawlchakte leh

upate chun a la lawp un, chun, Pathianin amau haw manga thil

a hi josiate chu a hil tau a.

5 Ahijiakin, Pharisai pawl, ging mi kuate ahem a kipan un,

Jentailte chun vun a tan diu a hi, jia le Mosi dan le awi dingin

thu tep khel di a hi, a tiu a.

Jerusalema Sakhaw Vaihawm lawi

6 Chun, sawlchakte leh'upate chu jia thu ngaitua dinga chun a

kikhawm ua.

7 A kihanial jaw nungun Peter chu a kipana, a kiangun,
Unaute haw Jentailten keima kama Chanchin Pha thu hia awi
dinga, Pathianin malaia la lakua kipat ei guat jia kha la hiau.

8 Ahin, lungthim hepa Pathian chun eihaw ei piak gual khan
Thagau Thiangtho a kiangua pian a chungun a kipak hi ti a
hiatsak a.

9 Chun, aman eihaw leh amau the chuam loin, gin jiakin a
lungthim uh a hithiangtho ta.

io Jiajiakchun, i pu i pateu leh eihaw puak jaw lo ngawngkawl
kha, tun sawlchakte chunga ngak guan, bangatia Pathian hing la
nialkal uh ahem?

i 1 Amauhaw gin gualman eihawn le Lalpa Jesu ei lungsiatna
jiaka hukdam hi dingin i kigingchau a, a tia.

12 Jiaphat chun mipi josia a thip bep un, Barnaba leh Paulin
Pathianin amau manga Jentail te laka teptena leh thilmak a bawl
thu kha a gen sung sia chun a ngai ua.

13 Chun, a gen jaw un Jakobin a gen kik ngena, Unaute haw
ka thu gen ngai un,

14 Pathianin ama min paw dinga a lakua pat mite la dawk
dingin Jentailte a hun kan sak thu kha, Simon hin a gen tai.

15 Ahin, jia thu chu leh thiamgau thu chu a kime a hi,
16 Jia jawa chun kinunglekit ka ting, David hona buk kilik sa

kha sa phang ka, a siatna josia le sa phang ka tin, chun, tung
dawk kit ka.

17 Mi dang Jentailhaw po po ka min ei kikawppite chun,
Lalpa a hawlna dingun, jia hona in chu tung ding kit ka, tin,

18 Khawvel siam til apat jia thu hiatsak sekpa Lalpa chun a
gen hi, a tia ti jiak a hi.

19 Jiajiakchun, jia gual hin ka ngaituai, Jentailte laka Pathian
lam ala ngahaw chu hilung gim loin,

20 milim hona thil thiang lo nekte, jawnthanhuaite, hawi-
thawte, sa meklup leh thisan nek haw hai san dingin a kiangun ki
jiak jaw leh ka ti pen a hi.

21 Mosin malaia kipat khan khaw tina a thu kikopipa a nei
sek ngal a; kikhawpna inate Ummitni sin leh a thu chu sim a
hi sek hi.

Jentail Kristiante kianga Lekha thawt
22 Chun, sawlchakte, upate, kochuamhaw po po chu tawh, a

lawi lakua mi tela, Paul leh Barnaba kianga Antiokei khua chiasak
pha a sau a; a telteu min chu Juda (Barsaba a tiu) leh Sila a hiu;
amau chu a lawi lakua upa deu a hiu.

23 Chun, jia gual hin a jiak ua, a khutun a thawt tau a:-Sawl-

279



chakte leh, unaute laka upaten Antiokei khuaa te, Suria gama te
Kilikia gama Jentail unau umte chibai a buk ui.

24 Ka lawi lakua mi kuate ahem thu genin a hun hibuai le,
la lungthim uh a higenthei hi ti chu ka hiau a, a kiangun thu
bangma ka pe paw ngal ua.

25 Jiajiakchun, thugual taka ka kikhawpun, ka dawitak uh
Barnaba leh Paul,

26 Lalpa Jesu Kris min jiaka a hinkhuau siat law jianga umte
ni tawh la kiangua hun sawl di pha ka sau a.

27 Jiajiakchun, Juda leh Sila ka hun sawl uh a hi, ama unle jia
thu mama hi a kam un genin nau.

28 A jiak chu Thagau Thiangtho inle pha a sa, kei unle pha
ka sau a; jia a khawkpi cheng sim lo hi chu puak gik jaw diak la
chungun nga lo ham leu hing phan a;

29 milim hona sa nekte, sa thisan nekte, sa meklup nekte,
kilekte hai unla ka tiu a hi; jiate hi la hai uh chun nang uh dingin
phan a. Damtakin um un, tin.

30 Chun, a sawl uh chun a chia tau a, Antiokei khua chu a ju
tung tau a; chun, mipi chu a kokhawm ua, lekha chu a piau a,

31 chun, a sim jaw phetun thamuanna thu jiaka chun a kipak
ma mau a.

32 Chun, Juda leh Sila chu thiamgau a hiu a, thu tamtakin
unaute chu a thamuan un, a phu det tau a.

33 Chun, jiataka chun sawttak a um nungun, amau haw sawlte
kianga nungkit dingin,

34 unaute chun thamuangtakin a chiasak kit tau.
35 Paul leh Barnaba a hile chu Antiokei khua a chun Lalpa thu

chu hilin a um jingun, mi dang tamtakte tawh.

Paul leh Barnaba kikhenna: Paul ni vei jinna

36 Chun, ni bangjat ahem nunga chun Paulin Barnaba
kiangin, Tun chia kik hi ting khaw tina Lalpa thu i gennaua
unau umte haw kha kantha kawmin, a umdan uh en hi ti, a tia.

37 Chun, Barnaba chun Johan (Marka a tiu chu) a kiangun
pui a nuam a.

38 Paul bo chun ama chu pui pha a sa puan, Pamphulia gama
amau a la nutsia jiakin leh, na sepna a kiangua a chia lo jiakin.

39 Ale, a kinial nasa ma ma mai un, a kikhen tau a, Barnaba
chun Marka chu a kiangin a pui a, Kupra thialkal lamin kuangin
a chia tau a.

40 Paul chun Sila a tela, unauten Lalpa lungsiatna a vawpsak
nungun a chia tau a.

41 Chun, kochuam pawlte chu hidet malam pekin Suria leh
Kilikia gam a chuan suak tau.

BUNG 16

Lustra Khua Paulin Timothi Amudaw
1 CHUN, Derbe khua leh Lustra khua chu a tung ua; chun,

jiataka chun sawlchak pakhat a min Timothi a urna, ama chu a
ging Juda numei chapa khat a hi, a pa bo chu Grik a hi.

2 Ama chu Lustra leh Ikonion gama unauten a genphat ten
zianguh a hi.

3 Paulin ama chu a kianga zui dingin a dawia; jiachun, jia
gama Juda umte jiaka chun a vun a tan piaka, a pa Grik a hi
chu a lengua a hiatsuak keiuh a hijiakin.

4 Chun, amau haw chu khaw tina a vak tawl tawl ua, Jeru-
salem khua sawlchakte leh upate vaihawm kha zawm dingin
unaute kiang a pe pek ua.

5 Jiaguala chun, kochuam pawlte chu ginnan a det tau a, nisin
leh a pung deu deu ua.

Asia Minor Tung Dinga Paul Zinna
6 Chun, Thagau Thiangthoin Asia gama thugen di a khap

jiakin, Phrugia gam leh Galatia gam a tawsuak tau a.
7 Chun, Musia gam zawn a geiun, Bithunia gama lut a guau

a; ahijiakin Jesu Thagauin a phal pua.
8 Jiaphat chun Musia gam chu a nusiau a, Troas khua a

chiasuk ua.
9 Chun, zanin Paulin a mang gualin, Makedonia gama mi, mi

pakhat dingin, Makedonia gama hung kai inla ei hung panpiin,
tia dawnin a mu.

10 Chun, jia mang chu a matjaw phat chun, Makedonia gama
chun chia ka gaw tangal ua, a kiangua Chanchin Pha hil dinga
Pathianin ei ko a hi ti ka hiau a.

1 i Chun, Troas khua pat lawngin ka pawt ua, palzanin Samo-
thrakia ka zuan ua, chun, a zingin Neapolis ka tung tau a.

Paul Leh Sila Philipiah: Makedonia Agalkaihuh
12 Jiapat chun Philipi khua ka tungua, jiachu Makedonia

gama khawpi khat chu a hi, jia gam kualsunga chun khawpi
pawimawpen a hi, Rom khua pemte khua a hin: jia khua chun ni
tam deu ka cham ua.

13 Chun, ummitnin kul kawtkhak pawlama luikama, pau-

chapna mun hi dinga ka ginchak ua chun ka chiau a; ka kitung
ua, numei hung kikhawmte haw kianga chun thu ka gen ua.

14 Chun, a min Ludia a tiu, puansan dup zuak numei khat,
Thuatira khawpi um, ama chu Pathian ho a hia, ama chun ka
thu gen uh a he tahen, chun, Paul thugen zawm dingin Lalpa
chun a lungthim kawt a hawn piak tai.

15 Chun, ama leh a chanau ten baptisma a chan zawu in,
Lalpa ging tak taka lei ngaih uh leh ka in ah hung tung un, tin
eila tho a, eila tu ta.

16 Jiajaw chun pauchapna muna ka chialai un, nungak aisan
thiam thitha zawl khat tawh ka kituak ua, ama chun a aisan sek
jiaka chun a pute chu sum tamtak a musak seka.

17 Jia nu chun Paul leh keihaw ei hun zui a, jia hukdamna
lampi gente hi, chungnungpena Pathian suakte a hiu, tin a kiko a.

18 Jiaguala chun ni sawttak a ti seka. Jiaphat chun, Paul chun,
a he khawp ma ma ta, a kiheia, thitha kianga chun, Jesu Krista
minin a sung apat pawt dingin thu ka pia la hi, a tia. Chun,
jialaitak chun a pawtdawk pai ziangta.

Paul Leh Sila Suangkula Alutnau Leh Apawt Kiknau

19 Chun, a pute chun a sum mu nau a beitai ti a het phatun,
Paul leh Sila chu a man ua, vaihawmte kianga kaithiala a kailut
tau a.

20 Chutichun, thutante kianga a pui ua, jiate hi Judate a hiu
a, khawsung a hi buai ma mau a,

21 dan bangahem a lawp uh leh zawp thiang lote hi a gen sek
ua, Rom mi i hi ngal ua, a tiu a.

22 Jiaphat chun mipite chule sawlchakte bawl dingin a hung
kipan ua, thutante chun a puanteu chu a lipthak piak ua, mawla
vawk di thu a piau a.

23 Chun, tamtakvei a vawk zaw un, suangkula a khum ua, a
chingte kianga phataka chin di tin thu a piau a.

24 Jiagual taka chun thu a piak jiakun a chingte chun a henna
sungnung zawn a khum ua, a kengteu ah chun bul a tuk ua.

25 Himalele, zan lai taka chun Paul leh Sila chu Pathian
kiangin a pauchap ua, la a sau a, suangkul lut dangte chun a
ngai tau a.

26 Chun, thakhatpin lin nasatakin a hung linga, kawtkhak
zosia a kihawng ta, mi zoia bulte chu a hung kitham zota.

27 Chun, suangkul ngakte chingpa chu a imut a hung khanglo
a, suangkul kawtkhak zosia chu kihawngin a mu, suangkul
ngakte chu taimang zotan'au a tia, a chemsau a dawka kithat di
a kisa.

28 Ahijiakin, Paul chu hapin a kiko a, Bangma kilaw kin, ka
lengun jiahin ka um zing nau, a tia.

29 Chun, a chingpa chun thaumei a dawma, a tailut a, lau leh
kithing kawmin Paul leh Sila maangin a bawkkhupa;

30 Chun, a pui dawka, Pute haw, hukdama um dingin bang
ahem ka hidi? a tia.

31 Chun, amau chun, Lalpa Jesu gingin, jiachun hukdamin
um inla, nang tawh la chanaute tawh, a tiu a.

32 Chun, amau chun, ama leh a insunga umcheng het dinga
chun Lalpa thu a gen ua.

33 Chun, aman jiapet taka chun amau chu a pui a, a vawkna
beteu chu a sawp piaka, chun, ama leh a chanaute zosia chun
baptisma a chang ngal ua.

34 Chun, a inah a puitoa, nek di a pia, chun Pathian a gin
jiakun amau chu alengun a lim ta ma mau a.

35 Chun, ni a hung suak leh thutan hawn, Jiate kha pawtsak
un, tin, mimante a sawl ua.

36 Chun, suangkul ngakpa chun Paul kiangin a gena, Vai-
hawmte chun pawtsak dingin mi a hun sawl uh a hi; jiakiaka-
chun tun pawt unla thamuang takin chia ta un, a tia.

37 Himalele, Paul chun a kiangun, Rom mi ka hi ngal ua, ka
thiam uh leh thiamlo uh hiat loin, vantang mitmun lei vuau a,
suangkula lei khum ua; tuhin gukthima thadaw lei guat uh a
hem? chuti chu hi him him puana; amau haw ngei hung uh hen
la ei hung puidawk uh hen, a tia.

38 Chun, mimante chun jia thu chu thutante kianga chun a
gen ua, Rom mi a hi ti chu a het phatun a lau tau a.

39 Chun, ava chiau a, ava them them ua, a puidawk ua, khua
pat pawtmang dingin a zawl tau a.

40 Chun, suangkul apat a pawt ua, Ludia in ah chun a lut ua,
chun, unaute chu a kimu piu a, a thamuan ua, a pawt tau.

BUNG 17

Thessalonika Kochuam Amudawnau

i CHUN, Amphipolis leh Apollonia khua a chia theng ua,
Thessalonika khua a tung ua, jiachun Judate kikhawpna a uma;

2 Chun, Paul chu a dan ngaiin a kiangun a luta, ummitni
thumvei Pathian lekha thu apat phatakin a sutpi a;

3 Krista chu genthei thuak di him a hi dante, mithi laka le
tho kik di him a hi dante chu a hilchianin, a hilang seka, Jia Jesu
a thu ka gen hi, ama hi Krista chu a hi, a tia.

4 Chun, a lak ua mi kimkhat, Pathian ngaisak Grik mite leh
numei pipui haw tamtakin a ging tau a, Paul leh Sila lamin a
kai tau a.

5 Ahijiakin Judate chun a thangsiat jiakun, kaithial muna mi
thabei, mi gilo kuate a hem a kiangun a pui ua, mipi a ko khawm
ua, khawpi zosia chu a chawk buai ua, Jason in a buluu a, amau
chu mipite kianga puidaw dingin a hawl tau a.

6 Chun, amau chu a um puau a, Jason leh unau dang kua kua
a hem chu khawpi sung vaihawm haw kiangin a kailut ua, a
kiko ua, khawvel chawkbuaite kha jiahin le a hung ui,

7 jia Jason hin a in ah a tunsaka, Amin Jesu, lal dang a um
hi, tin, Kaisar thu kalin a um sek uh a hi, a tiu a.

8 Chun, mipi leh khawsung vaihawm hawn jia thu chu a hiat
phat un a buai tau a.

9 Chun, Jason leh a dang dangte kipat chun a thasang ua hen
di bangkhat a lau a, a tha dawk tau.

Paul Leh Sila Berea Khua Achiau

1o Chun, unaute chun kintakin a zan a zanin Paul leh Sila
chu, Berea khawpi lama a sawl tau a; jiatak chu a tun phat un
Judate kikhawpna a lut ua.

II Jiataka mite chu Thessalonika khuaa mite sang chun a la
pha zawu a, lungthim kipak takin thu chu a sang ua, a thu gen
uh chu a dik a diklo hiatna dingin nisin Pathian lekha bun a
hawl sek ua.

12 Jiajiakchun, jiahaw chun mi tamtak inle a ging tau a; Grik
numei zaumte leh pawsal ten le tamtakin a ging tau a.

13 Himalele, Thessalonika khua Judate chun, Paulin Berea
khua Pathian thu a gen hi ti a hiat phat un, jia chun le a va chiau
a, mipite a tilsian a chawk buai kik tau a.

14 Jialai taka chun unau ten Paul chu Tuisuagiata a sawl
dawk tau a, Sila leh Timothe bo chu jiachun a um zing ua.

15 Chun, Paul puite chun, Athen khaw tiangin a pui ua, chun,
Sila leh Timothe chu a hung kin thei tawp un ka kiangin hung
uh hen, ti thuthawt a puau a, a chiatau a.

Paul Athen Khua Aum

16 Chun, Paulin Athen khua amau chu a ngaklaiin, khawpi
sung chu a ho uh milim chu dim setin a mu, a lung a na zakta.

17 Jiajiakchun kikhawpna in ah Judate leh Pathian ngaihsakte
chu a nial seka, kaithial mun ah tawh a mu tapo a nial seka.

18 Chun, Epikuria mi leh Stoik mite laka miching kuate a
hem inle ama chu a hung nial ua. A kimkhatin, Jia mi kamtampa

hin bang ahem a gen guat? a tiu a, adang kimkhat chun, Gam
dang pathiante thu genpa ho hin a, a tiu a: Jesu thu leh a thaw-
kikna thu a gen jiaka chun.

19 Chun, ama chu a tuu a, Areopaga ah chun a hun pui ua,
a kiangin, Jia thu hil thak la gen sek hi ka he thei diam uh?

20 Ajiak chu, nang thil mak bang ahem ka nakhang ua hin la
hiatsaka, jiajiakachun, jia thil umdan hi hiat ka nuam ui, a tiu a.

21 (Jia Athen mi haw chu tawh jiachu cheng, gam dang mite
zosia le a kiman chang uh leh bangma dang bawl loa, thupha
gen a hiloleh a ngaina hun ah a mat sek uh a hi.)

Areopagaa Paul Thugen

22 Chun, Paul chu Areopaga* laitaka chun a dinga, a gena,
Nanghaw Athen khua mite haw, bangma chengin sakhaw ngaisak
tak mi la hiu ti ka hiai.

23 Ka chia kawmin la chibai bukteu ka et laiin, maicham
pakhat a chunga, HIATLO PATHIAN ADIt ti ziak ka mu a hi. Jia-
jiakachun, heloa chibai la buk ua la ho sek uh kha, jia thu chu
ka gen la hiu a hi.

24 Pathian, khawvel leh a sunga thil zosia siampa chu lei leh
van lal a hijiakin, khuta sak in ah ten a cheng ngai puai;

25 thil ngainat nei gualin, mihiam khuta zen lumlet le a
hipuai, ama ngei chu bangkim kianga, hinnate, hattheinate leh
thil zosia pepa a hizawi.

26 Chun, leichung zosia um dingin, pakhata kipatin vannuai
mi chitin namtin a siama, amau haw chu hun a teppiaka, a chen-
nau le gamgi a khen piaka;

27 Pathian a hawl ua, a mai a mai ua, a mu theina dingun,
ahijiakin, ama chu eihaw kuama sapapat hin le a gamla puai.

28 Ama jiaka chun i hing ua, i tawi ua, um i hi ngal ua;
nangmau haw la phuak thiam kuate ahem inle, Eihaw le a suanteu
i hiu, tia a gen gual uh khan.

29 Chutia, Pathian suante i hi nunguh chun, Pathian ti‡ chu
sanate, suangmantamte, dangkate, suangte. mihiam themthiam
leh lem guata sekte gual hi a hem tia i ginchak dinguh a hi puai.

30 Chutichun, i hiatlolai hun teu a ngaithiama, a hinla, tuhin
gam tina mi zosia sim dingin thu a pe ta a hi:

31 Aman ni a tep jiakin, jia ni ah chun, a mi guat chu, leia
mite diktakin ngaitua sak ina, jiachu Pathianin ama chu mithi
lak apat kaithoin, mi zosia kianga a hiatsak tai, a tia.

* Mars hill. Mars tang ti na a hi.
t HIATLO PATHIAN KIANGA. ‡ a taksa, a Pathianna.

32 Chun, mithi lak apat thawkikna di thu chu a hiat phat un,
a kimkhatin a nuisan ua, a kimkhatin, Jia thu hi la kiang apat
ngaitha kik ing kau, a tiu a.

33 Chun, Paul chu a lak ua pat a pawtta.
34 Ahijiakin, mi pakhat ama kiangin a kai ua, a taksang tau

a, jiate laka kimkhat chu Areopaga mi Dionusia leh numei
pakhat a min Damaris leh a kiangua mi dangte tawh le a hiu.

BUNG 18

Paul Korinth Ah Aumna

i JIANUNGA chun Paul chu Athen khua apat a pawt dawka
Korinth khuan a chia ta.

2 Jialaia chun Klaudian Judate zosia a lengun Rom khua apat
pawtdawk dingin thu a piak jiakin, a zi Priskila tawh Itali gama
kipat hung tung til, Ponto gama piang, Juda mi khat a min
Ajuila chu a mu, amau kianga chun a chia ta.

3 Amau chu a kiveinau chu thakhat a hijiakin, amau kianga
chun a tunga, na a semkhawm sek ua, kiveinau chu puanin
siam a hi.

4 Chun, ummitni sin leh kikhawpna ina gunchutakin thu a
hil seka. Judate leh Grikte chu thep lut a gua.

5 Chun, Sila leh Timothi chu Makedonia gam apat a hung
tun phat un, Paul chu thugen lam bepin a kipia, Jesu kha Krista
a hi ti chu Judate kiang a hilchian seka.

6 Ahijiakin, amau hawn a dodal ua, a gentawm un a hileh,
Paulin a puan a thinga a kiangun, La thisan uh chu la lu chung
ua chu hen, kei ka thiang hi; tukipat Jentailte kiangin chiang
ka, a tia.

7 Chun, jia kipat chu a chiaa, a min Tita Justa mi pakhat ina
a luta, jiapa chun Pathian a ho seka; a in chu le kikhawpna in
tawh kizawm a hi.

8 Chun, kikhawpna in vaihawmpa Krispa chun a chanaute
zosia tawh Lalpa a ging ua, Korinth khua mi tamtakin le a hiau
a, a ging ua, baptisma a chang tau a.

9 Chun, zana chun Lalpan Paul kianga chun, a mang gualin
a kimu saka, Lau kin la, thip loin thu gen ngenin:

io Kei la kiangin ka um zing hi, chun, hi-na dingin kuaman
la chungin khut tha puana; jia khua hin, mi tamtak ka nei jiakin,
a tia.

ii Chun, Paul chu jiataka chun, a lakun kum khat leh tha
guk a umta.

Gallio Leh Paul

12 Chun, Gallio Akaia gama lal thasanga a um laiin, Judaten
kigual takin Paul chu a bawl ua, vaihawmna chutpha maanga
chun a pui ua,

13 Jiapa vet hin dan lo guala Pathian ho dingin mi a them pai
sek hi, a tiu a.

14 Chun, Paulin dawnhu a guat leh, Gallio in Judate kiangin,
Judate haw jiahi thil diklo thu a hem, thil phalo hi a hem hileh,
mathei loin ngaitua di ka hia,

15 Ahijiakin, thute, minte, la dan chung thu teu mai a hileh,
nanghawn hawmzaw un; keivang jia gual thu chu ngaitua ka
nuam puai, a tia.

16 Chun, vaihawmna chutpha pat chu amau chu a nawdawk ta.
17 Chun, Grik mi zosian kikhawpna hotu Sosthenes a man

ua, vaihawmna chutpha maanga chun a vuau a. Gallio chun jia
a thil bawl uh chu bangman a ngai pua.

Paul Suria Gam Lama Achiakik

18 Chun, jia nunga chun Paul chu ni sawttak a cham zinga,
jiazawa chun unaute chu kam phan a tha, a khen ta, jia kipat
chu Suria gam lamin lawngin a chuangta, Priskilla leh Akuila le
a kiangin a chia pek ua; Paulin kitepna a nei jiakin Kenkria
khua ah chun a sam a met ta.

19 Chun, Ephesi khua chu a tung ua, amau chu a nusia ta;
ama ahile vang kikhawpna in ah a luta, Judate kiangin phatchuam
ngai takin thu a gena.

20 Chun, sawt deu ni chuang dingin a dawn ua, himalele, a
lemti pua.

21 Pathianin a phal a hileh la kiangun hung kik ing ka, tin
kam phan a vaithaka. Ephesi khua apat chu lawngin a chuang ta.

22 Chun, lawng apat chu Kaisari khuan a kuma, Jerusalem
khuan a chiaa, kochuamte chu chibai a buka, chun, jiajawa chun
Antiokei ah a chia ta.

23 Chun, jiachun sawtpi a um nungin jiapat chun, Galatia leh
Phrugia gam chu a taw peka, sawlchakte zosia chu a hidet
malam peka.

Ephesi Khua Apollos Chu
24 Chun, Juda pakhat a min Apollos Aleksandria khua piang,

mi ching tak, Ephesi khua chun a va chia; ama chu thu gen
thiam tak leh Pathian lekha thute he ma ma a hia.

25 Ama chu Lalpa Lampi thu zilsa a hin, lungthima phatchuam

287



SAWLCHAKTE NASEP 18, i9

ngaitak a hi jiakin, Jesu chanchin chu phatakin a gena, Johan
baptis thu bep a he ngala.

26 Chun, kikhawpna ina chun hangsan takin thu a gen pan
ta, jiaphat chun Priskilla leh Akuila chun a thu gen a hiat phat
un, a in un a pui tau a, a kiangin Pathian Lampi dikzaw diakin a
hilchian tau a.

27 Chun, ama chun Akaia gam chia galkai a guat phatin,
unauten a til ua, ama a la lawpna dingun sawlchakte kianga
chun lekha a zek piak ua, chun, a tun phatin Pathian lungsiat
nan a gingte haw chu nasatakin a panpi a.

28 Vantang hiatin Judate chu nasatakin a nial danga, Pathian
lekha thu mangin Jesu kha Krista chu a hi ti a hiatsak seka.

BUNG 19

Paul Ephesi Ah: Baptispa Johan Nungzuite Kristian Ahunghiu

i CHUN, Paul chun khawsak bial a taw suaka, Apollo Korinth
khua a um sungin Ephesi khua a tunga, sawlchakte kua a hem a
mu; a kiangun,

2 La gin til lai uh khan Thagau Thiangtho la chang awm? a
tia. Chun, amau chun, a kiangin, Chang lo, Thagau Thiangtho
a um hi ti him le hiat le ka hepuau, a tiu a.

3 Chun, ama chun, Bang baptisma a hem la chan uh? a tia.
Amau chun, Johan Baptisma, a tiu a.

4 Chun, Paul chun, Johan khan mi kiangin, Ei hun zui di pa
(Jesu chu) la la gin dinguh a hi, tin simna baptisma in a baptis
sek kha, a tia.

5 Chun, jia thu chu a hiat phat un, Lal Jesu minin baptisma
a chang tau a.

6 Chun, Paul chun a chung ua a khut a ngata, Thagau Thiang-
tho chu a ehungun a chu ta; jia phat chun pau hiat lo ten thu a
gen ua, Pathian thu le a gen dawk tau a.

7 Aleng ua chun pating sawm leh ni hial a hiu.

Ephesi Khua Paul Umdan
8 Chun, Paul chu kikhawpna ina a lut seka, tha thum

tiangin hangsan takin thu a gena, amau haw chu Pathian gam
thu a sutpi a, a zawl lut ta.

9 Ahijiakin, mi kimkhat a lochal ua thu a nunlo ua mipi anga
lampi chu a gensiat phat un, aman, amau haw chu a nusian,
nungzuite chu a pui chuama, Turanna sikula ni sinin a kiho-
limpi ta.

io Jiagual ngawn chun kum ni lai a bawla; chutichun Asia
gama un zosia Judate leh Grikten le, Lalpa thu chu a he ta
hial ua.

II Pathianin Paul khutin thilmak lopi tak hitheina a pia.
12 Chutichun, a kithek hulna puante leh a chenthuate chule

damlote kiang a hun chawi ua, a damloteu a dam sek ua, a sung
ua patin gamhuai thianglote le a pawt sek ua.

13 Chun, Juda vakvai dawi thiama kivei kuatenahem thagau
thianglo neite haw chunga Jesu min panin, Paulin a thu a gen
Jesu min in thu ka piak la hi, tin Jesu min a lam vet seka.

14 Chun, Juda mi, thiampu lal pakhat Skeva chun jiagual ti
veusek chu chapa sagi a nei a.

15 Himalele, gamhuaiin, a kiangun, Jesu ka he nai, Paul le ka
hei, nanghaw hi kua la hiu vem? tin a dawnhu a.

16 Chun, gamhuai vawp chun a hun baw a, a paniu chun a
thazo ta, jiachun, jia in apat chun ngawn chang leh liamin a
taidawk tau a.

17 Chun, jia thu hi Ephesi khua um zosia Judate leh Grikte
kiangin le a thang ta; chun, a lengun a lau ua, Lalpa Jesu min
chawisanin a um ta.

18 Chun, ginglote leh mi kim khat tam tak a hung ua, a thil-
hiteu thupha a hung chawi ua, a kipuang tau a.

19 Dawi mang tamtakten le a lekhabuteu a hung chawi
khawm ua, mi zosia mit mun a hal tau a, a man a ngaituau a
chun dangka singnga hin a hiau.

20 Jiagual taka chu nasan Lalpa thu chu a zaka, a zo ngena.

Paul Thil Ngaitua
21 Jia nunga chun, Paulin, Makedonia gam leh Akaia gam

chu taw suak phawta, Jerusalem khua chia a lungthimin a ngaitua
a, jiachu ka chia zaw phat leh Rom khua le taw ngal ing ka, a tia.

22 Chutichun, a nasemte Timothi leh Erasta chu Makedonia
gama a chiasak phawta, ama a hile chu Asia gama a um phawta.

23 Jialai vela chun jia lampi jiaka chun mi buai namenin a
buai ta puau a.

Ephesi Thubuai
24 Mi pakhat a min Demetria, dangka sek mi chun, dangka

Diana lim siamtu chun, a sek thiamte kiangin kiveina tamtak a
pe seka.

25 Chun, ama chun, amau haw chu a ko khawma, a nasep
gual uh semte tawh; a kiangun, Pute haw jia i kivei nau hi i
haudawnau a hi ti la hiau.

26 Jia Ephesi khua bepa hin hi loin, Asia gam khawvel zosia
hial inle, jia Paul hin, Khuta siam pathiante hi pathian a hipuai,
tin mi tampi a thempai ta, a pakaisak zotai ti hi nangmau haw
ngei inle la muu a hiat le la hiau.

27 Chutichun, i nasepu a khelthak dibep hi loin, pathiannu
lopitak Diana hona in hile hun ngaitawmintin uh, Asia gama
mi zosia leh khawvela min a biak zinguh hi, a lopi siat tawh,
hung tawmina ti hi a lauum a hi, a tia.

28 Chun, jia thu chu a hiat phat phat un, a lungna ta ma mau
a, Ephesi khua Diana hi lopitak a hi! tin a kiko ua.

29 Chun, a khuau in a buai chiat tau a, Gaia leh Aristarka,
Makedonia gama um, Paul nungjuite chu a man ua, a lengun
etnawp inah a tailutpi tau a.

30 Chun, Paul chun, mipi laka lut a guat leh nungjui ten a
phal puau a.

31 Chun, Asia gama hotupente kua ahem Paul gualte a hiu a,
a kiangin mi a sawl ua, etnawp inah chun lut ham ham lo dingin
a them ua.

32 Chun, kikhawmte chu a buai tau a, mi tamzaw chun a
kikhawpna pen uh le a hepuau a, jiajiaka chun, kimkhat thu
pakhatin a kiho ua, kimkhat thu dangin a kiho ua.

33 Chun, mipi laka mi kimkhatin Aleksandar a thiamnau thu
gen dan di chu a hil ua, Judaten ama chu mi malama chun a
sawn phei ua. Aleksandar chun a khutin a zapa, mi zosia kianga
chun a thiarnna thu gen a gua.

34 Himalele, ama chu Juda mi a hi ti a hiat phat phatun, dak
kal ni lai chu aw ki gual takin, Ephesi khua Diana hi lopitak a
hi, ti ngawnin a kiko ua.

35 Chun, khua lekhaziaktu chun mipi chu a vauthip zaw phat
un, Ephesi khua mite haw, Diana lopitak ho in leh van apat
milim ketha kha, Ephesi khua mite hi vengtu a hi ti helo hi kua
a hem a helo um?

36 Chutichun, jia thu nial gual a hilo nungin, la thip hiat
hiat dinguh a hi, thu ngaitua loin bangma la hi dinguh a hi puai.

37 Jia mite, jia la hun puiteu hi, biakin suammangte a hi him
him puau, la pathiannu'u gensete le a hi diak puau.

38 Chutichun, Demetria leh a gualte themthiamten le kua
lak inle thupawi a nei uh leh, thupawi genna in hawnsan a um
zing a pawm, gam vaihawmte le a um ua, jiachun kihek uh
hen.

39 Thil dang pawi nei him la hi leh kikhawp pangaiin lem
innau.

4o Tunin, thu buai takluat jiakin i chung ua thu hung um

ding le lauum tak a hi, abul umlo a, chuti chu a hi ngala, jia
kikhawp pipen hi bangma i genthei dinguh a hi pua hi, a tia.

41 Chun, jiagual thu chu a genzaw un kikhawmte chu a
pelsak tau a.

BUNG 20

Paulin Jerusalem Ataw Nunungpen: Makedonia leh Grik
Gama Achia

1 CHUN, thubuai chu abei nungin, Paulin sawlchakte chun a
kosaka, a pui a, kam phan a khena, Makedonia gama chia dingin
a pawt ta.

2 Chun, thu tamtakin sawlchakte chu pui zingin jia gam chu
a taw suaka, Grik gam a tung ta.

3 Chun, jiachun tha thum a um nungin, Suria gam lama
kuanga chia di a hia, Judaten ama a gawt deu jiakun, Makedonia
gama chiathen a gaw tazaw.

4 Chun, Purrha chapa Sopata, Beroi khua umte, Thessalonika
khua um Aristarka leh Sekunda te, Derbe khua um Gaia te
Timothi te, Asia gama mi Tukika leh Trophima te a kiangin
Asia gam tiangin a zui ua.

5 Jiate chun ka mau ei pui ua, Troas khua chun eila ngak
zing ua.

6 Keihaw chu thawi panglo vaithum kut nungin Philipi khua
patin kuangin ka pawt ua, ni nga nungin Troas khua, a kianguh
ka tung ua; jiachun ni sagi ka cham ua.

Eutuk Chanchin

7 Ni sagi masapena chun, vaithum hawm dinga ka kikhawp
laiun, Paulin a zinga chia a guat jiakin, a kiangun pha takin a
gena, zanlai tiangin thu a gen peka.

8 Chun, pindan chungnung ka kikhawpnau ah chun thaumei
tamtak a uma.

9 Chun, a min Eutuk tangval pakhat tukvana chun a chu, a
vuang a vuang a, chun Paulin thu a gen sawt tak jiak chun,
a imut suak chu a thuak zota pua, in sawng thumna pat chu a
ketha ta, a thi san a mudawk ua.

10 Himalele, Paul chu a kuma, a chunga a bawka, a paia,
lungkham ki un, a nuk a chat nai puai, a tia.

I1 Chun, Paul a kalto kika, vaithum chu a phela, an a ne,
sawt tak, khawvak tiang hialin a kiangun thu khawchang a gena,
jianunga chun a chia ta.

12 Chun, tangval chu damin a pui ua, thamuan mai nakin a
thamuang puau a.

13 Chun, keihaw bo chu, kuangin ka hung tau a, Assos khaw
zuan di kuanga chun ka chuang masau a, jiachun Paul chu
chuansak ka guau a, ama chun kenga hung di a guat jiakin,
jiaguala chun ama chun a guat him a hia.

14 Chun, Assos khua ei kisuktuapi phatun ka chuansak tau a,
Mitulini tuikual khua ka tung tau a.

15 Jia pat chun kuangin ka chia kik ua, a zinga chun Kia
tuikaul zawn ka tung ua, a zinga chun Samos tuikual ka tawu a:
chun a zing kika chun Mileta khua ka tung kik ua.

16 Chun, Paulin Asia gama um sawt a guat jiakin, Ephesi
khua chu kuangin pel a guatsa him a hia, a thei leh Jerusalem
khua Pentikost ni huam a gua, a chia kin a hi.

Mileta Upa Haw Kianga Paulin Kithakna Thu Agen

17 Chun, Mileta khua apat chun Ephesi khua mi a sawla,
kochuam upate a kianga a va kosaka.

18 Chun, a kiang a hung tunun, ama chun a kiangun, Asia
gam ka taw til ni kipat kha la kiangua ka um sungsia khan ka
umdan kha la heu.

19 Thunuai ka gawl sa pin le, Juda ten ei gawt jiak ua mitthi
pawt leh thil genthei ka chunga chute thuak kawmin, Lalpa na
ka sep jia kha;

20 khatia a phachuam di thu la kiangua bangma gen ka ki
padam puai, vantang laka te, in tinah te, ka hil seka,

21 Judate leh Grikte kiang inle Pathian lama lungthim lamlet
thu leh, i Lalpau Jesu Krista lam ginna di thu ka hiatsak sek kha.

22 Chun, en un, tuhin lungthima chialo thei lova ka ki hiat
jiakin, Jerusalem klfua chia di ka hi, jiachun ka chungah thil
hung tung di tiang ka he puai;

23 Thagau Thiangthoin, Kånna leh gentheinan a dawn hi,
tin khaw tina ei hiatsak seka, jiabep chu ka hiai.

24 Himalele, ka kitaisiakna lampi ka mabak ka zaw ngei di
leh, Pathian lungsiatna jia Chanchin Pha hiatsak dingin, Lalpa
Jesu kianga jia nasepna na ka mu kha, semzo phawt leng ka
hinna hile thakla takin ka guat puai.

25 Chun, ngai un, nanghaw zosia Pathian gam thu tangkopi
ngena, ka vak ka vak seknate hin, ka mel mu kik nawt ta puan
lau ti ka hiai.

26 Jiajiak chun, mi zosia thisanin ka hul a hi ti tuni hin ka
hiatsak la hiu.

27 Pathian gel zosia a lenga la kiang ua gen ka kipadam pua
kha.

28 Pathian kochuamte ama thisana a leite chu, vak dingin
nanghaw leh la gualteu chungah chun chingthei un, Thagau
Thiangthoin a chungua hotu dinga a siam la hiu hi.

29 Ka pawt nung leh ngei hangsante la lakun hung lut intin,
a hawn haw chu hun hawi puana ti chu ka hiai.

30 La lak ua mite ngei hile a kimkhat pawt dawka, amau haw
nung chu a zuina dinga a puilutna dingun, thu chuam gen hung
um inlau.

31 Jiajiakchun, kiveng pha un, kum thum hial mitthi pawt
puma, a sun a zan mi zosia hil ka hai ngailo kha he zing unla.

32 Tuhin Pathian leh a lungsiatna thu ka vawpsak la hiu,
jiachun a siam len thei a hi, mi lungthim thiangthote kianga go
chan a neisak thei kik a hi.

33 Kuama, dangkate, sanate, puanchente ka awtcha ngai
pua kha.

34 Jia khutte hin keima leh ka gualte pawimaw a sepdaw sek
kha, nangmau ngeiin la hiau.

35 Bangkim ka hi tapoah ka puihuai zing sek kha, jiaguala
sem gim kawm leh, Lalpa Jesu thu he zing kawmin hatlote la
panpi dinguh a hi; ama ngeiin, Bangkhat lak sangin piakin
lukhawng a nei zawi, a ti kha, a tia.

36 Chun, jia thu chu a gen zawin, a khiangkhoa, a lengun a
pauchap pi a.

37 Chun, a lengun a kap tau a, a ik uh leh Paul ik sutuan a
chawp ngawi ngawi ua.

38 Ka mel mu kik tapuan lau ti thu a gen chu a lungngaihna
pen uh a hi. Chun, kuang tianga chun ama chu a hang tha tau a.

BUNG 21

Mileta Kipat Tura Ah Achia
I CHUN, amau chu tawh ka kikhen ua, kuangin ka pawt ua,

jianunga chun zangtakin Kos tuikual ka tung ua, chun, a zingin,
Rhodi tuikual ka tung kik ua, jiapat chu ka chia pek ua, Patara
khua ka tung ua;

2 chun, Pheinikia gama kaidi kuang pakhat ka muu a, ka
chuang ua, ka chiapek tau a.

3 Chun, Kupra tuikual ka muu a, veilam pangin ka pel ua,
Suria gam lama ka chiapek ua, Tur khuan mualkanga ka pawt
phawt ua, jiachun sum (thuamphua) suathak di a um jiakin.

4 Chun, sawlchakhaw ka hawl dawk ua, jiachun ni sagi ka
cham ua, amau chun Thagau hilin, Paul kianga Jerusalem khua
taw lodi, a tiu a.

5 Himalele, jia ni zawah chun ka pawt ua, ka chia tau a,
unaute chun a lengun, a zi a chateu tawh daikiang tiangin ei
thau a, tuisuagiat kama chun ka khiangkho ua, ka pauchap ua.

6 Chun, damtakin, ka kitiu a, kuanga chun ka chuang ua;
amau haw chu a in lam ua a chia kik tau a.

Kaisari Azawtnau

7 Chun, Tur khua pat kuangin ka pawt nungen, Ptolemais
khua ka tung ua, unaute chibai ka buk ua, a kiangun ni khat ka
cham ua.

8 A zinga chun ka pawt ua, Kaisari khua ka tung ua; Chan-
chin Pha gentu Philip in ah ka lut ua, ama chu sagite laka pakhat
kha a hia, a kiangin ka cham ua.

9 Jiapa chun chanu pali a neia, nungak thiangtho a hiu a,
Pathian thu a gen sek ua.

10 Jiachun ni tampi ka cham ua, jialaia chun, Juda gam apat
a min Agaba thiamgau pakhat a hung suka.

I I Ka kiangua a hunga, Paul kawnggak a la, a khutte, a kengte,
ama leh ama a kikana, Jerusalem khua Judate chun jiaguala hin
jia kawnggak neipa hi kan in'au, Jentailte khutin pian'au, Thagau
Thiangthoin a tii, a tia.

12 Chun, jia thu chu ka hiat pahtun, keihaw leh jia khua mite
chun Paul chu Jerusalem khua chialo dingin ka dawn ua.

13 Ahinla, Paul chun a dawnhu a, Bangatia kap kapa la lunguh
suhel la vem? Lalpa Jesu min jiakin Jerusalem khua kan bep
ka huap puan, thi le ka huap a hi, a tia.

14 Jiaphet chun, thep gual a hilo phatin, Lalpa thu thu hi
hen, ka tiu a, ka hai tau a.

Jerusalem Azuan: Juda Kristiante Sugual Dinga Paul
Hapi Apan

15 Jianunga chun ka vanteu ka siam ua, Jerusalem khua ka
hang chiau a.

16 Kaisari khua sawlchak kua kua ahemin ei zui ua, amau
chun a min Mnason, sawlchak masa pawl Kupra tuikuala um
pakhat tunna ka nei dingpau chu a pui ua.

17 Chun, Jerusalem khua ka tun phat un, unauten limtakin
eila lawp ua.

18 Azinga chun Paul lawiin Jakob kiang ka chiau a, jiachun
upate zosia le a um ua.

19 Paulin amau chibai a buk zaw phatin, a nasepna manga
Pathianin Jentailte laka thil a bawlsak tapo chu a kip a kawiin
a gena.

20 Chun, unaute chun, jia thu chu a hiat phatun Pathian a
pakchau a; chun, Paul kianga chun, Suapi Judate laka gingtu
tam dan la mu; alengun dan thu lama phatchuam ngaitak a hiu a.

21 Ahin, nang Jentailte laka Juda umte zosia kianga chun a
chateu zek tanlo di leh, dan guala um lodi tin, Mosi paithakna
di thu la gen hi ti, mi kama la thu gen hi a hiau a.

22 Bangtidi a ta diam? la hung tung hi ti la hun he ngei
intin uh.

23 Jiajiakchun, la kianga ka gen gual uh hin genin; Thutep
nei pawsal pali ka kiangun a um ui;

24 amau chu pui inla, a kiangun kisu thiang inla, a sam uh a
met theina dingun sum tuak piakin; chutileh mi zosian mi kama
la thu a hiat tapo uh kha, ti tak tak ei puai ti hen tin uh, nangma
ngeile Dan zuia diktakin la umzawi ti he zawn'au.

25 Jentailte laka gingtute chungchang thu vang, milim hona
thil nek lama te, sa thisan nekte, a kimeklum nekte, kingaih
(gitlo thanhuai) lamate a kisuk thian dinguh a hi, tin ka vaihawm
ua, ka ziak tau kha, a tiu a.

26 Chun, a zinga chun Paulin pawsal haw chu a pui a, a
kiangua a va kisuthianga, Pathian hona inah chun a luta, amau
å dinga sa tha chiat di a piak ma chun kisukthianna ni nei phawt
di a hiu ti thiampu kianga a genlawk ua.

Jerusalema Thubuai Leh Paul Amatnau

27 Chun, ni sagi chu a tin di kuanin, Asia gama Judate chun
Paul chu Pathian hona inah chun a muu a, mipi zosia chu a til
hang ua, ama chu a man ua.

28 A kiko ua, Isarael mite haw, ei hu un! Jiapa hin gam tina
mi zosia kianga, Juda mite, Dante, jia inte gensepa kha a hi;
jialo chunle Pathian hona inah hin Grik mite le a lutpi a, jia in
thiangtho hi a hibuak ta a hi, a tiu a.

29 (Jiama chun khaw sunga chun Ephesi khua um Trophim
chu a kiangin a muu a, Paulin jiachu Pathian hoin ah a lutpi a
gingchau a hi.)

30 Chun, a khuan a phu mut mut ziang tau a, mite chu a
taikhawm ua; Paul chu a man ua, Pathian hona in apat a kaidawk
ua; kawtkhakte haw chu a khak ta ngal ua.

31 Chun, ama chu tha a guat lai un, Jerusalem khua mi zosia
a buai ui ti thu sepai hotu lalpen kiang a tunga.

32 Chun, ama chun sepaite leh sepai jalamkaite chu a pui ta

ngala, a kiangin a taisuk ua; chun, amau chun sepai leh hotu
lalpen chu a mu phat un Paul a vawk uh a hai tau a.

33 Chun, hotu lalpen chun a hun zuana, Paul chu a tu,
thikkhau pani bul di thu a pia, kua a hi leh bang ahem a hi a
dawnga.

34 Chun, mipi laka chun a kimkhat thu khatin a kiko ua, a
kimkhat thu dangin a kiko ua, navek a um bekset jiaka chun,
aziajang a hethei puau a, kulpi sung puilut di thu a pia.

35 Chun, Paul chu kalbi lei a tun laiin mipin a bawl nasat
takluat jiakun sepai ten ama chu a dawmkang pek ua;

36 ajiak chu, mi zosian, Hi mangthai un, tin a zui huai huai
ngal ua.

37 Chun, Paul chu kulpi sung a puilut di kuan un, ama chun
sepai hotu lalpen kianga chun, La kiangin thu kam khat ka gen
thei diam? Chun, ama chun, Grik pau la he em? a tia.

38 Man mite tilsia, mihiam philmang haw sangli gamthipa pui
dawkpa, Aigupta gama um kha hilo la hem? a tia.

39 Paul chun, Juda mi, Kilikia gama Tarsa khua um ka hi,
khaw mai maia piang kei puai; ei lungsiat inla, mi zosia kiangin
thu ei gensakin, a tia.

40 Chun, lem a sak phata chun, Paul chu kalbi leiah chun a
dinga, mi zosia thipna dingin a khutin a zapa; chun, a thip chut
ziang phat un Hebrai pauin a gena,

BUNG 22

Judate Kianga Paul Thugen
i UNAUTE haw, pate haw, tuhin la kiangun ka thiamna thu

gen di ka hi ngaitha un, a tia.
2 (Chun, Hebrai pauin a kiangun thu a gen hi ti a hiat phatun,

a thip zaw diak ua: chun, ama chun,)
3 Juda mi ka hi, Kilikia gama Tarsa khua piang ka hi, hima-

lele, jia khua hin Gamaliel keng bula chun zila seilian ka hi, i pu
i pateu Dan umdan bukim tak zila um ka hi, tuni nanghaw
zosia tawh bang gual tak hin, Pathian â dinga phachuam sek
sam ka hi.

4 Chun, jia lampi mite hi tha di khawp hialin ka sugenthei
seka, a mei a pan ka kana, suangkulin ka khumsak seka.

5 Thiampu lalpen leh upate zosian le jia thu chu lei hiatpiu,
a kiangua pat inle unaute piak dingin lekha ka mu kha; chun,
Damaska khua um zosia, a gawt dingin, kân pumin Jerusalem
khua pui dingin ka chia kha.

6 Chun, ka chiaa, Damaska khaw kiang ka tunin, sunkim vai
tak hin, thakhatpin van apat vak ka kiangin a hung vak phut
zianga.

7 Jiaphat chun leiin ka kilika, ka kiangin, Saul, Saul, nangin
bangdia ei engbawl la hem? tin aw ka hia.

8 Chun, ken, Lalpa, kua la hem? tin ka dawnhu a. Chun,
ama chun ka kiangin, Nazaret Jesu lei engbawl hi ka hi, a tia.

9 Chun, ka gual ten vak chu a mu nau a, ei hopa aw a hile
vang a hepuau.

io Chun, ken, Lalpa, bangahem ka hi di? ka tia. Chun,
Lalpa chun ka kiangin, Tho inla, Damaska khua lutin, thil zosia
la hi dinga guat tapo a la hilinnau, a tia.

II Chun, jia vak lopitak jiaka chun khua ka mu thei ta pua,
ka gualten khutin ei kai ua, Damaska khua ka lut ta.

12 Chun, mi pakhat Anania, dan thu dungjuia Pathian ngaisak
leh Judate zosia chun a gen phat uh jiachun a chenga.

13 Ka kiangin a hunga, chun, a dinga, chun, ka kiangin a
gena, Suapi Saul, mit vak neiin, ei tia. Chun, jialaitak chun
ama ka zuk mu ta.

14 Chun, ama chun, I pi leh puteu Pathianin a dawi gual he
di leh mi diktak chu mu, a kamsuak he dinginle a guat tai.

15 La mu leh la hiat cheng thu khan, mi zosia kianga, ama
thu hiatpitu hin la.

16 Chun, bangdia um zing la hem? Kipan inla ama mina
pauchap kawmin baptisma changinla, la gitlonate sawp thiang
tan la, ei tia.

17 Chun, Jerusalem khua hin ka chia kik nungin, Pathian
hona in sunga ka pauchap laiin, bangahemin ei jela;

18 chun, kintakin Jerusalem khua apat pawtin; ka chanchin
la gen di chu pawm puannau, ei tilai ka mu.

19 Chun, ken, Lalpa kikhawpna in tina gingtu tapo suangkula
ka khuma, ka vawk sek kha a he ngal ua;

20 chun, la thu hetu Stephan thisan a sua laiuh khan keile a
kianga ka dinga, ka la lemtipi a, athatte puan haw chu ka la ven
piak tawla, ka tia.

21 Chun, ama chun, Chiamaiin, jiapat gamlataka Jentailte
kianga sawl zawng ka, ei tia.

Paulin Rom Mi Ahijia Alsuklatna

22 Chun, jia thu tiang chun a ngaithau a; chun, aw ngeitakin,
Jiagual mi hi leichung apat hin himangthai un; hing hawi a hi
puai, a tiu a.

297



SAWLCHAKTE NASEP 22, 23

23 Chun, a kiko ua a puanteu a lipthau a, a pai ua, leivui
vana kitung zenin a theua.

24 Jiaphat chun sepai hotu lalpen chun Paul chu kulpi sunga
puilut thu a pia, a chungah jiagual taka a kikona pen uh chu
hiatna dingin vawk phawta suasal di, a tia.

25 Chun, savungui aakandet zaw phatun, Paulin a kianga ding
sepai jahotu kianga chun, Rom mi him him la vaw thei em,
thiamlo chansaksale hi kik ngallo? a tia.

26 Chun, sepai jahotu chun jiachu a hiat phat phatin, sepai
hotu lalpen kianga chun a chiaa, La thil bawl di hi chingthei tia
khai! jiapa hi Rom mi a hi, a tia a hila.

27 Chun, sepai hotu lalpen chu a hunga a kiangin, Rom mi la
hi maw? ei hilin, a tia. Ama chun, Ka hi, a tia.

28 Chun, sepai hotu lalpen chun, Jia khaw mi hi-na dingah
chun kenle dangka tamtak ka seng ei vei, a tia, a dawnhu a.
Chun, Paul chun, Kei chu Rom mi hima piang ka hi, a tia.

29 Jiaphat chun a dik a maw hetdawna dinga bawl gawte
chun, ama chu a nusia ta ngal ua; sepai hotu lalpen chun le
Rom mi a hi ti a hiat phat chun a lau ta, a kansak jiakin a lau a.

30 Chun, a zinga chun, Juda ten bang jiaka Paul hek a vem
ti hiatchian guan, sepai hotu lalpen chun ama chu a phela,
thiampu lalte leh vaihawmte zosia kikhawp di thu a pia, Paul a
puidawka, amau ah a dinsak ta.

BUNG 23

Vaihawmte Anga Paulin Thu Agen

i CHUN, Paul chun vaihawmte chu a en zinga, Unaute haw
tuni tiangin Pathian mitmu a pha lama ka hiat tapo bawlin ka
um sek hi, a tia.

2 Chun, thiampu lalpen Anania chun Paul kianga dingte
kianga chun, a muk betpiak dingin, a tia.

3 Paul chun, a kiangin, Nang suangpal zutvampa, Pathianin
nang beng zaw hen, nang dan guala mi ngaitua dinga la chu,
dan lo guala mi bet di la gaw maw? a tia.

4 Chun, a kianga mite chun, Pathian thiampu lalpen la vau
maw? a tiu a.

5 Chun, Paulin, unaute haw, Thiampu Lalpen a hi ti ka
hepua a hi; la chipite hotu chunga thu phalo gen kin, ti le zek
a hi, a tia.

6 Chun, Paulin a kimkhat Pharisaite, a kimkhat Saddukaite a
hi ti a hiat phatin, vaihawmte laka chun a kiko a, Unaute haw

Pharisai ka hi, Pharisai chapa le ka hi; mithi kinepna leh thaw-
kikna thu hin zawnhoin ka um a hi hi, a tia.

7 Jiachu a gen zaw chun Pharisaite leh Saddukaite chu a la
kinial ua, vaihawmte chu a la kilang khen tau.

8 Saddukai ten mithi thawkikna him a um puai, a ti sek ui;
Pharisaite a hiu leh vang jia lampi pani chu a um hi ti a gingcha
ngal ua.

9 Jiaphat chun, nasatakin a buai tau a; Pharisai lama mi
lekhaziakte kimkhat a ding ua, a nial ua, Jiapa hi bangma a gitlo
ka mupuau; thagau inle, vansawl chak inle ama hi ho hilele bang
ahem pawi di, a tiu a.

10 Chun, a kinial nasat deu deu jiakun, sepai hotu lalpen
chun, Paul chu sattelinnau ti a lau a, sepaite kiang, hang chiaa
a lakua pat hun pui a, kulpi sunga hun puito dingin, a tia.

II Chun, a zana chun Lalpa chu Paul kiang a dinga, Tha-
muang takin um in, Jerusalem khua ka thu la hiatsak gualma
hin Rom khuan le la hiatsak di la hi, a tia.

Paul Tha Ding Thu Judate Kikhamna

12 Chun, ni a hung tum phatin, Judate a pang gual ua, Paul
a tha masangsiau bangma nek leh dawn lodi tin sia a sam ua.

13 Jia thu, mi phil dinga kikhamte chu sawmli val a hiu a.
14 Chun, amau chu thiampu lalte leh upate kiang a chiau a,

Paul ka tha masiau bangma nelo dingin ka kikham tau.
15 Jiajiakachun nanghawn vaihawmte kianga a thu kichian

zaw diaka ngaitua guan, la kiangua hung pui dingin sepai jahotu
lalpen kiangin kilangin hang gen un; la kiang nai uh a hung tun
man le, keihaw ama that dingin a kisazosa ka hiu, a tdu a.

16 Himalele, Paul suapinu chapan ala hia, kulpi sunga chun
ava luta, Paul ava hila.

17 Chun, Paul chun sepai jahotu pakhat a ko a, Jia tangval
hi hotu lalpen kianga puiin; a kianga thu bangahem a gen di a
nei a hi tuak hi, a tia.

18 Jiaphat chun sepai hotu lalpen kianga chun ava puia, Paul
suangkul lut khan ei koa, jia tangval hi la kianga pui dingin ei
sawla, la kianga thu bang ahem gen di a nei a hi tuak hi, a tia.

19 Chun, sepai hotu lalpen chun a khutin a tu, a chiamanpi a,
a gukin, Bangahem hil di lei nei chu? a tia, a dawnga.

20 Chun, ama chun, Paul thu kichian zaw diaka la ngaitua
dingin zing leh vaihawmte anga puidawk dingin Judaten dawt
di a lemti gual ua.

21 Himalele, a thuu a la awi kin, a lakua mi sawnli sanga
tamin a chang zing ua, jiate chun ama a tha masang siau bangma

ne leh dawn lo dingin a kikham ua, tuhin la thu ngakin kisa
zosan a um zingui, a tia.

22 Chun, sepai hotu lalpen chun tangval chu a sawl kik ta,
Jia thu hi mi kuama kianga hiatsak kin, a tia.

Paul Kaisari Ah Asawluh
23 Chun, sepai jahotu pani a ko a, Zan imut thipin Kaisari

khaw tianga chia dingin sepai jani tawh, sakawl chung chuang
mi sawmsagi tawh, cheicha chawi jani tawh siam un, a tia;

24 chun, gam awptu Felik kianga chun phataka a tunsak
theina dingin Paul a chuansakna ding sate le a la siam un, a tia.

25 Chun, jiagual hin lekha a ziaka:
26 Klaudia Lusia Felik gam awptu phapen chibai a buk hi.
27 Jiapa hi Juda ten a man ua, a tha di kuanun a kianga sepaite

puiin ka chiaa, Rom mi a hi ti ka hia, ka hukdawk ta.
28 Chun, a hekna pen uh hiat ka nuama, a vaihawmte kiang

ka puidawka,
29 jiaphat chun a dan thu teu bangahema hek a hiu ti chu ka

hia, himalele, a hekna thuu ah hin thi-na leh kanna khawp dingin
bangma ka hepuai.

30 Chun, Juda ten ama a chang ui ti min ei hiatsak phatun,
la kianga ama hi ka hun sawl ngal a hi, a hekte leh thubuai a nei
tapo uh la kianga gen dingin thu ka piai, a tia.

31 Chutichun, sepaite chun a thupiak guala chun Paul chu a
zan a zanin a pui ua, Antipatri khua a tunpiu a.

32 Chun, a zinga chun sakawl chung chuangte chu a kianga
chiapek dingin a nusiau a, kulpi lama chun a chia kik tau a;

33 chun, ama chu Kaisari khua a tunga, gam awppa kianga
chun lekha chu a piau a, Paul le a ang un a dinsak ua.

34 Chun, gam awppa chun a sim zaw phat chun Paul umna
lam a dawnga. Chun, Kilikia gama mi a hi ti a hiat phat in;

35 A hekte hungtun phat leh la thubuai ngaituai tiu, a tia.
Chun, Herod vaihawmna inah ven di thu a pia.

BUNG 24

Felik Anga Paul Thu Angaituau

1 CHUN, ni nga nungin thiampu lalpen Anania a hung tung
suka, upa kuate a hem tawh, a min Tertulla thu gen thiam
pakhat tawh; chun, Paul chung thubuai chu gam awppa kianga
chun a gen ua.

2 Chun, Paul chu a kodaw nung ua chun, Tertulla chun ama

300



SAWLCHAKTE NASEP 24

a hek pana: Felik phapen, nangma jiaka thamuang ma ma ka
um jiak un leh, la etkawl jiakin jia namte å ding hin gitlote
khapin a um jiakin,

3 kum khuan khawi mun inle lungawi takin ka kipak sek ui.
4 Amabo chu nang å dinga chim um talua hile ka dawi pua,

la nunnem nan thu kam khat ahem chu ei ngai thak piak dingin
ka dawn hi.

5 Jiapa hi mi muda umtak, khawvela Juda zosia chawkbuaitu
leh,

6 Nazaret mite pawla a puipau pen pakhat a hi ka hiau;
7 Pathian biakin hibuak a gua, jiajiakachun ka mat uh a hi;
8 nangma ngeiin dawng chian inla ka heknau thil zosia hi

ama kiangin he thei inla, a tia.
9 Chun, Judate chun le, Jia thu chu jiagual chu a hi, tin a

panpiu a.
10 Chun, gam awppa chun thu gen dinga Paul chu a khuta a

jap phatin, Paul chun, Nang kum tamtak jia chite vaihawm-
piakpa la hi ti ka hiat jiakin, kipaktakin ka thiamna thu gen di
ka hi.

1I Jerusalem khua Pathian ho dinga ka chia kipat ni sawm leh
ni ni khel hipuana ti chu het thei hin tin.

12 Hoin ate, kikhawpna in ate, khua ate kuama ka nial leh ka
til siat amauin ei mu him him puau;

13 tunle ei hekna thuu hi lakiangin abul gendawk thei puan nau.
14 Himalele, jia thu hi la kiangin puang ingka, Pawl chuam a

tiu lampi dan thu gualin i pu i pateu Pathian ka ho seka, Dan
leh Thiamgaute lekhabu ziak zosia gingin;

15 chun, mi dikte leh mi diklote thawkikna um ina ti Pathian
lama ka kinema, jiahaw hin le jiachu a gingcha ngal ua;

16 jiajiakchun, Pathian lama leh mihing lamale lungthim
phatak hi put ka gaw zing seka.

17 Chun, kum tamcak nunga hin, ka chipite kianga thilpiak di
leh sa tha di chawiin ka hunga,

18 chun, jia thil ka piaklai chun, mipi pang loin, buai loin,
Pathian hona ina thiangthoin ei muu a.

i9 Himalele, jiachun Asia gama um Juda kuate ahem a um
uh kha, jiate chun ka chungah thu a nei ua leh jiahin la ang ngei
hin ei hek dinguh a hi.

20 Ahiloleh jiate ngei hin vaihawmte anga ka dinlai khan, ka
hikhel bangahem gen uh hen,

21 jia thu kam khat jiakin ho a hilo ngal leh, a lakua dingin,
mithi thawkik thu, tuni hin la m-iaang ua zawnhoa ka um hi, ka
tia, a tia.

Felikin Akiheknau Akhap
22 Chun, Felik chun lampi thu a hiatchet deu deu phatin,sepai hotu lalpen Lusia chu a hungtun phat leh la thu hi lemhitiu, tin, a kawi ta diu a.
23 Chun, Paul chu duat deu a, a gualte nasep piak khap loa,veng dingin sepai jahotu kiangin thu a pia.
24 Chun, ni bangjat ahem nungin Felik chu a hung kika, azi Drusilla Juda numei tawh, Paul chu a kosak ua, Krista Jesuginna thu chu a ngaitha.
25 Chun, Paul chun, dikna thute, kisum thute, vaihawmnahung um dite phatakin a hil laiin, Felik chun lauum a ti ma ma,Chia kik phawt tadin, hun lemchang la nei phat leh ko ingka,a tia.
26 Chun, Paulin dangka a piak le a kinema, jiajiakchun a kozing deu a, a ho vet sek a hi.
27 Himalele, kum ni nungin, Porkia Festan Felik chu a hunsang ta; chun, Felik chun Judate kianga min phat a dawia, Paulchu kansan a nusia ta.

BUNG 25

Paul Festa Anga Adin Thu
i JIAPHAT chun Festa chun gam chu a awpta, ni thumnungin Kaisari khua apat chu Jerusalem khuan a hang chia a.2 Chun, thiampu lalte leh Juda puitute chun a kiangin Paulchung chang chu a selamin a la hiatsak ua.

3 Jerusalem khua hung pui dingin a lungsiatna a la dawn ua,lampi a la chana, tha a guau a.
4 Ahijiakin, Festa chun, Paul chu Kaisari khua a veng zinguha hi, keile chia pai di kei tai.
5 Jiajiakchun, jiapa chun gitlona a nei leh, a lakua thuneitapoin ei zui unla, hek un, a tia, a dawnhu a.
6 Chun, a lakua chun ni giat a hem, ni sawm a hem khel valchu a cham pua, Kaisaria khua a chiasuk kik ta; chun, a zingachun vaihawmna chutnan a chu, Paul chu hung pui dingin thua pia.
7 Chun, ama chu a hungtun phatin, Jerusalem khua Judahungte chule a kiangin a ding ua, a chunga thubuai tamtak giktak tak a gen a gen ua, ahijiakin, a bul chu a suidawk thei puau a;8 chun, Paul chun a thiamna thu a gena, Judate dan chungahte, Pathian hona in thu ate, Kaisar chung ate le, thil him him kahikhel puai, a na.

L

9 Himalele, Festa chun Judate laka min phat a dawia, Paul
kianga chun, Jerusalem khua hang chiaa, jiachu ka anga jia thu
hi hawm la dawi em? tin, a dawnhu a.

1o Paul bo chun, Kaisar vaihawmna chutpha anga, ei hawm
piakna dingin ka ding hi; Judate chunga thil bangma ka sukhial
puai, nangle jiachu la hechian ma ma ngala.

1I Migilo ka hia, thi-na khawp hial thil ka bawl a hile, thi le
ka nial puai; himalele, jiate ei hekna thu hi abul bangma a umlo
a hile, kuaman a kiangun ei pe thei puannau, Kaisar kiang tung
ingka, a tia.

12 Festa chun, a vaihawmpite a dawtvel zawin, Kaisar kiang
tun la gaw tena, Kaisar kiang chiatei di la hi, tin, a dawnhu a.

Agrippa Leh Berniki

13 Chun, ni bangjat ahem nungin lal Agrippa leh Berniki
chu Kaisari khua a hung tung ua, Festa chibai a buk ua.

14 Chun, ni tamtak jiachun a cham ziakun, Festa chun Paul
thubuai chu lal kianga chun a gena. Felik khan suangkul ngak
kua ahem a nusia a;

15 Jerusalem khua ka umlai khan thiampu lalte leh Juda upa
ten, a chungchang thu ei gen ua, thiamlo chansak a dawn ua.

16 Chun, ken a kiangun, A hek uh leh a hekte tawh kimatuaa,
a hekna thuu a, a thiamna thuu a genna lemchang a mu masang
siau, mi him him gawt dinga thadaw hi, Rom khua mi dan ei
puai, tin ka dawnhu a.

17 Chun, jiahi a hungtunun, kenle sawt dang loin, a zinga
chun vaihawmna chutphan ka chu, jiapa chu hun pui dingin thu
ka pia.

18 Chun, a hekte a dinlai un, ka ginchak gual ngeiin a chunga
bangma thubuai a gen puau a;

19 a sakhaw danteu leh Jesu mi pakhat thi ta, Paul chun, A
hing kik a hi, tin a gena, jiajiakachun, a chungah thubuai a nei
uh a hizawi.

20 Chun, ken jia thu chu ngaituana him ka hepua, Jerusalem
khua chiaa, jia chu, jia thu chu hawmpiak a nawp a nawp lo ka
dawnga.

21 Ahijiakin, Paul chun lalpen hawm dinga kawi phawt chu
a dawizaw ta. Jiajiakchun, Kaisar kiang ka chiasak thei masangsia
veng dingin thu ka pia, a tia.

22 Chun, Agrippa chun Festa kianga chun, Keile jiapa thu
gen chu ngaithak ka nuam zing seka, a tia. Chun, ama chun,
zing leh a thu gen ngaitha di la pawm, a tia.

23 Chutichun, a zinga chun Agrippa leh Berniki chu lopi

takin a hung ua, thu genna inah a hung luta, sepai hotu lianpente
tawh, khua mi lopi deu deu cheng tawh, chun, Festa thun Paul
a hun puilut sak ua.

24 Chun, Festa chun, lal Agrippa leh jiataka ka kiangua um
zosia te haw, jia la mu hi a hi, a chung chang thu Judate zosian
a lengua hing nawt lodi tia a kiko ua, Jerusalem khua leh jia ei
ho nau kha.

25 Himalele, thi-na khawp hialin bangma a hi puai, ti ka hia
chun, aman lalpen kianga lut a guat jiakin sawl ka guat a hi;

26 himalele, a thu mumalbangma ka lal kianga ziak di ka hepua.
Jiajiakachun la angua ka hun puidaw a hi, lal Agrippa nang anga
hun pui deu ka hi, a thu dawt suak zaw tak leh bangahem bek
ziak di ka mu theina dingin.

27 Suangkul ngak, lalpen kianga sawla, a chunga a hekna thuu
hiatsaklo chu, ngawlhuai inle ka hei, a tia.

BUNG 26

Agrippa Anga Paul Thugen

i CHUN, Agrippa chun, Paul kianga chun, La thiamna thu
gen thei la, a tia. Chun, Paul chun, a khut a phala, a thiamna
thu a gena.

2 Lal Agrippa, Juda ten ei heknau zosia ka thiamna thu tunin
la anga ka gen di jiakin kipak ka kisa ma ma a, jiahi ka kipakna
pen a hi,

3 Judate laka dan leh thubuai zosia chunga la chit jiakin,
jiajiakchun muang taka ei ngaithak piak dingin ka dawn hi.

4 Atila ka naupan lai apat ka chite laka leh Jerusalem khua
ka umdan kha Judate zosian le a hiau;

5 atil apat ka chanchin a hiau, khatia ka sakhaw dan ua a
khelpen dan pangaia Pharisaia ka um kha, a nawp ua leh ei
genpi thei ui.

6 Chun, Pathianin i pi i puteu kianga thu a tep kha, kinepna
jiakin tuhin vai hawmpiaka ding ka hi;

7 jia thutiam chu, i nam sawm leh nam ni un, sun leh zanin
Pathian na phatchuamngaitakin semin mu a kinem sek ua, jia
kinepna thu jiaka chun Judaten ei hek uh a hi, lal Agrippa.

8 Pathianin mithite a kaitho hi tihi bangatia ahem ginchak
umloa la ngaitua?

9 Kenle, Nazaret Jesu min dona hin thil tampi hi le hing
phan ka gingcha seka.

io Jiagual ngei chun Jerusalem khuan ka bawl seka, chun,

thiampu lalte kiang thu ka mu, mi thiangthote laka mi tamtak
suangkul ate ka khum seka; chun, a tha laiun tha lemsa lamin
ka pang seka.

II Chun, kikhawpna in tinin ka gawt seka, Jesu thu tawmsak
ka gaw ham ham seka, a chungun ka hangsan ma ma zianga, gam
dang khaw tiang inle ka sugenthei seka.

12 Jiagual hi dinga chun thiampu lalte thu mu leh, a sawlnau
lekha chu chawiin, Damaska khuan ka chiaa;

13 ahin, aw lalpa, ka chiapet sunlai taka chun, vana kipat vak
bangahem ni vak sangavakzaw, kei leh ka chiapite kiangin
vakin ka mu.

14 Chun, ka lengun leiin la kilik chiat ua, Hebrai pauin,
Saul, Saul, nangin bangdia ei sugenthei la hem? Sutna thikzum
nang å din a nai, tin aw ka hia.

15 Chun, ken, Lalpa, kua la hem? ka tia. Chun, Lalpa chun,
Jesu lei sukgenthei zing hi ka hi;

16 himalele, tho inla dingin, jia la thil mute leh, la kianga ka
hung kilakna di thilte tawh, jia nasem ding chu leh hetu dinga
siam dingin la kianga ka hung kilak a hi;

17 mi zosia leh Jentailte khut apat hukhingingka;
i8 a mituh hivak dingin a kiangua ka sawl la hi hi, tak chuleh

thima thu chu vak lamin nusian nau; Setan thu neina chu
Pathian lamin nusian nau, sual ngaina thiamna a muna dingun
leh ei gin jiakua thiangtho sate laka go chan a neina dingun, a tia.

i9 Jiajiakchun, lal Agrippa, vana mi kilak chu ka nial pua,
20 a tila Damaska khua umte kianga, jianunga chun, Jeru-

salem khua um kiang ate, Juda gamtina um kiang ate, Jentailte
kianginle, sim min pu taka, thil hi, sima Pathian lam a kiheina
dingun ka hil sek zaw a hi.

21 Jiajiakchun a hi, Judaten Pathian hona ina ei man ua, tha
ei guat nau hi.

22 Himalele, Pathian kiang apat panpina ka mu jiakin tuni
tiangin mi lian leh mi neute thu hiatsaka ka um zinga, thiam-
gaute leh Mosin hung tung di a tiu thu beplo chu thu dang
gen loin;

23 Krista chun genthei thuakintin, mithi lak apat a thaw kik
tak jiakin, mi zosia kiangin leh Jentailte kianginle vak musaktu
masapen hin tin, a ti thuu kha, a tia.

24 Chun, jiaguala thiamna thu a genlai chun, Festa chun,
ngeitakin, Paul la ngawl a hi: la zil tam nan a sungawlta a hi, a tia.

25 Himalele, Paulin, mi chungnung Festa, ka ngawl paw vei,
thu diktak leh thu chingtak ka gen zaw a hi.

26 Jia thu hi lalin a hiai, a kianginle lau loin ka gena, jia thu

hi a kianginle bangma ip a hi puai ti diktakin ka hiai; jiahi kil
thipa bawl a hilo jiakin.

27 Lal Agrippa, thiamgaute thu la gingcha em? la gingchai ti
ka hei, a tia.

28 Chun, Agrippa chun, Paul kiangin, Sawtlocha sunga thepa
Kristiana siam lei guat a hi hilam! a tia.

29 Chun, Paulin, Sawt hen la sawtlo leh le nang bep ka ti
pua, tuni ka thu he zosia hile, keima guala um dingin Pathian
kianga ka dawn a hi, amabo kawl hi but loin, a tia.

30 Chun, lal tawh, Gam awppa tawh Berniki tawh a kianga
kitung cheng chu tawh a kipan dawk ua;

31 Chun, a chuamin a chiau a, a kiko ua, Jiapa hin thi na
khawp leh kawlbu nadi khawp bangma a hipua hi lam, a tiu a.

32 Chun, Agrippa chun Festa kiangin, Aman Kaisar kianga
tut di thu tepsa hida leh pawt mai di, a tia.

BUNG 27

Paul Roma Chia Dinga Kuanga Achuanna

i CHUN, Itali gama chia dinga thu a suklik phatun, Paul leh
suangkul ngak dang kuateahem Augusta sepai lawia hotu a min
Julia a hang kosak ua.

2 Chun, Adramuttiam khaw kuang, Asia gam tuisuagiat
kama khaw umte taw kawm dipena chun ka chuang ua, tuisua-
giata ka chiatau a; Makedonia gama um Aristarka, Thessalonika
khua um chu ka kiangun a uma.

3 Azingin Sidon khua ka tawu a. Chun, Julia chun Paul chu
a bawlpha tena, kisuhal dingin a gualte tawh a lendaw saka.

4 Chun, jiapat chu tuisuagiata ka chia kik ua, thigawpin a hilo
lama ei mut jiakin Kupra tuikual lia lama ka tai ua.

5 Chun, Kilikia gam leh Pamphulia gam tuisuagiat ka khel
nungun Lukia gama Mura khua ka tung ua.

6 Jiachun, sepai jalamkai chun Aleksandria khaw kuang Itali
gam taw di chu a mu, jiachun ei chuansaka.

7 Chun, ni sawt tak awl awlin ka chiau a, Knidos khaw zawn
haksa takin ka tung ham ham ua, thigawpin ei nan jiakin Kret
tuikual lian ka chiau a, Salmoni zawn ka tung ua:

8 haksa takin kaimun hawi a tiu mun chu ka tung tau a, jia
kianga chun Lasia khua a uma.

Malta Tuikuala: Tui Kinawk Leh Kuang Kek Atuak

9 Chun, ni tamtak a bei tak jiak leh kuanga chia a lauum tak

jiakin, An ngawl ni chu a kipel ta hiala, Paul chun amau chu
a gaiha,

10 a kiangun, Pute haw, kuanga tu chia hi siatna leh man-
thaina nasatak hungtungin a ti ka hiai, sum leh kuang chunga
bep ka tipua, eihaw chung ngei inle ka ti a hi, a tia.

II Hiamalele, sepai jalamkai chun, kuangpu leh kuang neite
thu a gingcha zaw.

12 Chun, phalbi thawkna dingin kuang kaimun chu a phatlo
jiakin a tam zawn, jiapat tuisuagiata pawtdaw a, Phoiniki khua
tun hama, jiachu phalbi mat a guatpiu a; Phoiniki chu Kret
tuikuala chawlmun pakhat a hi, mal sak leh sim sak ngatua a hi.

13 Chun, thanglam thigua chu awl awla a hung han phatin,
a lung gualuh hin a heu a, kuang tuktanna chu a kethau a, Kret
tuikual kam chu a zui a zui ua.

14 Himalele, sawtlo cha sungin, mualkang lama pat chun
thigawpi nasatak a hung hang sukta, jia thigawpi chu Euroclidon
a tisek ui.

15 Chun, kuang chu a hung mut kha, malama a tawl zawlo
phatun, ka mawk tha tau a, ei tawk ei tawk ta mai a.

16 Chun, a min Klauda tuikual neucha le lama ka tai ua,
haksatakin kuang neu ka man ham ham ua;

17 chun, a kaidaw nungun, kihukna khaute a mang ua, kuang
nuailama chun a kaivel ua, a kan ua, chun puanzakna bangkim
a hipiak ua, a chutilole Surtis a ei tawklutna ti a lau ua, chutichun
ei tawk ei tawk ta maia.

18 Chun, azinga tui kinawkin ei chaw lumlet jiaka chun,
kuanga sum chu tui lakin a paitha pan tau a.

19 Chun, azing kika chun kuang sunga van chu amau khut
ngeiin a paidawk tau a.

20 Chun, ni sawttak, ni le, aksi le a kimu pua, thigawpin
phamai naka ei nawi lojiakin, hin di him chu ka ki gingcha ta puau.

21 Chun, an nelova sawttak a um nungun, Paul a lakun a
dinga, Pute haw, Kret tuikuala khan ka thu awi leu chin jiagual
siatna hi i chungua tung lodi hiven.

22 Himalele, tuhin le thamuang taka um dingin ka til la hiu;
la lakun kuaman la hinnau mansua puan lau, kuang a hile chu
beiin a.

23 Ana ka hia, a na ka sep sek Pathian kha, jia vansawlchak
pakhat tuzana hin ka kiangin a hung dinga, ka kiangin,

24 Paul, lau kin, Kaisar anga ding di la hi; chun, en in,
kuanga la kianga chia zosia hile Pathianin a piai, ei ti a hi.

25 Jiajiakehun, pute haw, thamuang takin um un; Pathian ka
ging hi, ei hil gual ngeia chun umin a.

26 Jiajiakchun, tuikual khat bekin pawt tei hitiu, a tia.
27 Chun, Adria tuisuagiata thigawpin le lam le lama ei tawk

ei tawka, zan sawm leh zan li a tin zan chun, zan khang laiin
kuang pute haw chun mualkang naiin a gingchau a.

28 Jiaphat chun, tui thuk lam chu a teu a, lam sawm ni a hia;
chun, sawtlo cha sungin a te kik ua, lam sawm leh lam nga a hia.

29 Chun, kuangmei lamin kuang tuk tanna pali a khiau a, a
chutilole suang phawm lakin ei tawk dawk kha tawl na, ti a lau
ua; chun, khawvak kal a ngak la ten ziang tau a.

30 Chun, kuang pute haw chun kuang lu lama, a tuktanna
khe di guala thepa, kuang neu chu tuisuagiata khiaka, taisan
a guau a,

31 jialaitak chun Paulin, sepai jalamkai leh sepaite kianga chun,
Jiate haw hi kuanga a umzing bo uh le hing thei puan lau, a tia.

32 Jiaphat chun, sepaite haw chun kuangneu gui chu a sat
tan ua, a tha tau a.

33 Chun, khua a vak di kuanin, Paulin mi zosia an ne dingin
a sawla, Tuni hi ni sawm leh ni li a hitai, bangma ne loin la ngak
ua, la ngawl zinguh a hi.

34 Jiajiakchun, an ne dinginka sawl tawl la hiu, la damna
dinguh a hi; la lakun kuama samzang pakhat chale mangthai
puana, a tia.

35 Chun, jia thu chu a gen zawin vaithum a la, mi zosia anga
chun Pathian kiangin kipak thu a genta; chun, a phela a ne
pan ta.

36 Chun, amau hawle thamuang takin a um ua, an a ne tau a.
37 Chun, kuanga chuang, mi chu ka leng un ja ni leh sawm-

sagi leh guk ka hiu.
38 Chun, a nek zawu a chun, bu chu tuisuagiata a paih ua,

kuang a hi zang deu ua.
39 Chun, ni a suak phatin mualkang chu khawitak a hem a

he puau a; ahijiakin khawitak kaimun a hem tiaupho nei a muu
a, jia chunga chun a thei phawt leh kuang taidaw sak a guau a.

40 Chun, kuang tuktanna chu a attan ua, tuisuagiata a nusia
tau a; jia chu tawh kuang zapna kanna chu a phel ua, malam
puanzak chu thigaw mut thei di danin a kaito ua, tiaupho lam
chu a zuan tau a.

41 Ahiajiakin, tuizangkhau pani kisuktuana mun ka lut khau
a, kuang chu lei a sutsak tau a; jiakchun kuang lu lam chu a
tangta, khawilin butloin a umta, a meilam a hile chu tui kinawk
a nasat jiakin a kek panta.

42 Chun, sepai ten suangkul ngakte chu tha a guau a, a chuti-
lole tui zap kaiin tin uh, taimang nau ti a lau ua.

43 Ahijiakin, sepai jahotu chun, Paul hukhin a nuama, a thil
ngaituau chu a khapa, tui zap thiam tapo tuisuagiata chawp
thaka mualkanga ala kai masau hen,

44 adang chu, kimkhat thingpek chung ate, kimkhat kuang
van chung ate, kai dingin thu a pia, jiaguala chun a lengun
mualkang chu damtakin a kai chiat tau a.

BUNG 28

Melita Tuikuala Paul Achia
i CHUN, ka kaizaw phatun, tuikual min chu Melita a hi ti

ka he dawk tau a.
2 Chun, pauchuamten lungsiat namenin eila lungsiat puau

a, gua a hung zuk jiakin leh a vawt jiakin, mei a sem ua, ka
lengun eila lawp ua.

3 Chun, Paul chun, thing lawm khat a chawma mei a tika, a
sat phatin gul a hung pawta, a khut a chuk piaka, a bek zinga.

4 Chun, pauchuamte chun ganhing a khuta kikhai zing chu a
mu un, Jia pa hi tualthat hi ngeiina, tuisuagiat apat taidawk
himalele, Phubalatu chun a hin a awi tapua a hi, a tiu a.

5 Ahijiakin, ama chun ganhing chu meiah a thing tha, bangma
a tipua.

6 Amau chun, a vung a hem, thakhata thi kilik ngal dingin a
gingchau a; chun, sawttak a ngak zing ua, bangma a tipuai ti a
hiatun a lungthim uh a kiheia, Pathian a hi a tizaw tau a.

7 Chun, jia mun kianga chun, jia tuikuala lalpen a min Publia
gam a uma, jiapa chun eila lawpa, ni thum kipaktakin ei tunsaka.

8 Chun, Publia pa khawsik leh santen veiin ala lum zinga;
chun, Paul chu a kiangin ava luta, a pauchapa, a chungin a khut
a nga, a hidamta.

9 Jiachu a hizawin, jia tuikuala natna nei tapo chu a hung ua,
a dam chiat tau a;

i jiate haw chun nasatakin eila chawihawi ua; chun, ka chia
di kuanun ka pawimaw tapo uh kuangin a hung kawi ua.

Rom Khaw Zuanin Achiapek

1 i Chun, tha thum nungin a min Phir, Aleksandria khaw
kuang, phalbi tuikuala umta, jia kuanga chun ka chuang tau a.

12 Chun, Surakus khua ka tawu a, jiachun ni thum ka cham ua,
13 Jia pat chu ka chia kual ua, Region ka tung ua, chun, ni

khat nungin sim thigua a hung hanga, a zing kikin Puteoli khua
ka tung kik ua:

14 Jiatak chun unaute ka muu a, a kiangun ni sagi ni chuang
dingin ei dawn ua; jiachun Rom khaw lama ka chia pek tau a.

15 Chun, unau ten ka umdan a hiat phatun, jiapat chun
Appia vaihawmna mun leh Khualbuk pathum tiang ei dawn
dingin a hung ua: Paulin jia haw chu a mu phatin Pathian
kiangin kipak thu a gena, a muangta.

16 Chun, Rom khua ka tun un Paul chu a vengpa sepai bep
tawh um dingin thu a pe tau a.

Rom Khua Paulin Judate Akimupi

17 Chun, ni thum nungin Paulin Judate hotu deu tapo a ko
khawma; chun, a hung kikhawp uh chun, a kiangun, Unaute
haw, mi zosia leh i pi i pute dan chunga bangma ka hilo sapin
le Jerusalem khua kipatin Rom mite kiangin ei tan sak uh ahi.

18 Chun, amau chun ei dawt chet zaw phatun, thi-na khawp
hial ka chunga bangma a umlo jiakin thadaw ei guau a.

19 Ahijiakin Judaten jiachu a nial jiakun Kaisar kiang tut Io
thei kei ta pua; ahijiakin ka chite hekna neia ti ka hi puai.

20 Jiajiakachun, nanghaw mu leh ho dingin ka ko la hiu;
Isaraelte kinep ka kikawppi jiaka jia thikkhau hi but ka hi ngala,
a tia.

21 Chun, amau chun a kiangin, La chanchin Juda gam apat
lekhan le ka mu puau, unau kuanle jiavaia hunga thubuai a hung
gen kha puau, gen le a gen puau.

22 Amabo chu jia pawl hi gam tina gensiat a hiu a, nang
lungngaih dan chu bang gual ahem hiat ka nuam ui, a tiu a.

23 Chun, ni a tep piak ua, jia ni chun a tunna ina mi tampi
a hung kikhawm ua; zingkal kipat nitak tiangin jia thu chu
hilchiana, Pathian gam thu a hiatsaka, Mosi dan lekhabu thu leh
thiamgaute lekhabu thun Jesu lama amau chu a thema.

24 Chun, kimkhatin, a thu gen chu a gingchau a, kimkhatin a
gingcha puau.

25 Chun, amau leh amau a kithu tuak ta puau a, Paulin thu
neukhat a gen zawn a pawt dawk tau a. A thu gen chu jiahi a
hi: Thagau Thiangthoin thiamgau Isai kamin, la pi la puteu
kama a gen kha, a dik ma mai,

26 Jia chite kianga hin hang genin, La nakhang uh chun hian
tin, a ngainabo chu he him him puan lau; mu le mun la tin uh,
hiat a hile chu he him him puan lau.

27 Jia namte lungthim hi, a lelawt ta, a bengteu a ngawng
deu a, a mit uh a sing ua, a chutilo leh i mit un mun tin, i nakhang
un hiana, i lungthim un he sam intin, chia kik hi tinguh, Aman
ei hidam kha tawlna a tiu a, a tia.

28 Jiajiakchun, Pathian hukdamna thu hi Jentailte kianga
thawt a hi ti hia un,

29 amauin vang ngaile ngaithan nau, a tia.

Thuchaina

30 Chun, Paul chu kum ni pum lum aman inman a piaka
chun a uma, a kianga chia tapo ala lawp seka.

31 Pathian gam thu a gena, Lal Jesu Krista thu le hangsan
takin a hil seka, kuaman ama a khap puau.

ROM KHUA MITE KIANGA
SAWLCHAK PAUL LEKHA THAWT

BUNG 1

Chibai Bukna
1 PAUL, Jesu Krist suak, sawlchak dinga ko, Pathian

Chanchin Pha gen dinga a kawichuama um chun,
2 jia Chanchin Pha chu Pathianin malaia a lehkha thiangthoa

thiamgaute kama a la tiam tan,
3 a Chapa thu chu a hii, taksa lama chun ama chu David

phunga piang a hin,
4 thianthona lam thua bo chun mithi laka kipata a thawh

kitna chun Pathian chapa ahi jia nasatakin a hiatsak tan;
5 i Lalpau Jesu Krist ngei chu, a min jiaka taksanna thu chu

nam zosia laka mi taksansak dingin, ama vanga chun hepina leh
sawlchak hina chu i chang tau a;

6 nangu le jiate laka chun Jesu Krist å hi dinga ko chu la hiu.
7 Rom khua Pathian dawichuam tak, mi thiangthoa um dinga

ko zosiate kianga chun; Pathian i Pau leh Lal Jesu Krist kiang
apat hepina leh chamna la kiangun um ta hen.

Paulin Roma Chia Atupna

8 Leisiat chung zosia la taksanna thu'u a kithan jiakin la
lengua chunga ka kipakna thu Jesu Krist jiakin Pathian kiangin
ka tut masa ta di a hi.

9 A Chapa Chanchin Phaa ka thagauah a na ka sep ei hiatpi
chu Pathian a hi:

10 Ka pauchapnate a chun hemil loin la min uh ka sua zingin,
tu bek hin la kiangua ka hung theina dingin Pathianin pha a sak
gual guala, hung zinna phat kitup ka nei tei tei theina dingin ka
ni zing a hi.

11 La detna dingun thagau lama thilpiak bang ahem ka piak
theina dingin mu kal ka ngakla a hi.

12 jia chu la ginnau leh keima ginna a kithamuan tua theina
dingin ka ti a hi.

13 Suapite, Jentel dangte kianga ka thagimman ka mu tak
.gual khan, nanghaw laka le a ga ka mu theina dingin, la kiangun
tam veipi hung ka gaw tai tila hiatlo ding uh ka dawi puai; ahinla,
jia masia khan danin ka um seka.

14 Grik mite leh pauchuamte lakin bat ka neia, mi pil leh mi
ngawlte kiangin le.

15 Chutichun, nangu Rom khua um te kianga le Chanchin
Pha ka theitawpa ka gen dingin kisa jo jinga um ka hi.

Gospel Chanchin Thu

16 Chanchin Pha chu ka japi puan, kuale a taksang ta po å
din hukhinna dinga Pathian thilhitheina a hin; a limin Judate
å dingin a hin, chule, Grik mite di a hung hi kitin.

17 Jiataka chun taksan diak kitna dingin, ginnan Pathian dik
jia chu a hung kilangin, Mi dik chu ginnan damina, ti ziak gual
khan.

Jentailte Phatlo Dan

18 Thutak diklo taka dawngte, Pathian ngaisaklona leh
diklona po po chunga chun vana kipatin Pathian lungnat a hung
kilang a hi.

19 Pathianin a hiatsak tak ziakin, Pathian umdan hiat dite chu
a lungsungua hiatsakin a umta.

20 Amaah a thil mu theilo (kumtuang thilhihtheihna leh
Pathian a hizia chu) leinuai kisiam lim apat kichiantaka mun a
umin a thil siama chun a kilang a hi;

21 jiajiakchun suanlam di a nei puau; Pathian he zing ngalin
Pathian gualin a chawihawi puaua, kipakna thu le gen diak loin
manlo mai mai a ngaitua jaw tau a; a lungthim ngawl uh chu a
hung thim ta.

22 Pila kingaiin mi ngawl a hi tau a,
23 Pathian thi theilo chungnunna chu, mihiam thi thei leh

vachate, buibawngte leh ganhing gualin a chansak tau a.
24 Jiajiakchun a taksau jachatum taka kisiamtua dingin a

lungthim nawpna gualun pawlchetaka um phalin Pathianin a
kiheisan tai.

25 Pathian thu tak chu juaua chansakin, a siampa ho sangin
a siamte chu hoin a tacha ta jawua. A siampa chu kumtuanga
pachat tak a hi. Amen.

26 Jiajiakchun Pathianin jachatumtaka huk phalin a kiheisan
tan; a ziteu nasan le a umdan pianpiu chu dan lo guala um
dingin a kisiam lamdang tau a;

27 pawsalten le numei matdan ngai chu haisana hukin a
kidawicha tua tau a; pawsal leh pawsal le phalotakin a kibawl
un, a gitlo man mu dinguh chu amau leh amau chun a muu a.

28 Chun, Pathian hiat a nawplo jiakun, thil melphalo tak tak
bawl dinga a dawilo gual lungthim nei phalin Pathian in a
kiheisan tan;

29 kituplona zosia, gitlona zosia, du-amna zosia, huaihapna
zosian a hung dim tau a, itsiknate, tualthanate, kinaknate,
bumnate, nunchan phalo zosian a dim un;

30 kihoguk mangte, mi gensiat mangte, Pathian zakda hawlte,
hawithawte, bakjamte, kisatheite, mi kilekte thil phalo pan-
dawkte, nu leh pa thu awi lote,

31 lungthim beite, thu tepsa awsete, lungsiatna pianpi nei
ote, hepina neilo mite a hung hi tau a;

32 jiagual bawlte chu thi tak a hiu ti Pathian guat chu he zing
ngalin bep bawl le hi loin mi dang a bawlte chunga chun le a
kipak ua.

BUNG 2

Judate le Thiammaw Chang a Hiu

1 JIAJIAKCHUN, aw mihiam, mi awimawpa kua hile chin le,
suanlam di him la nei puai, mi dang la gensiatna ngeia chun
nang leh nang maw la ki chansak a hi ei vei! nang mi awimawpa
ngeiin le jiagual chu la bawl sek ngalin.

2 Jiagual thil bawl sekte chunga chun Pathianin a gensiatna
chu thu diktak a hi ti a hiatsaka.

3 Aw mihiam jiagual bawl sekte awimawpa, nangin le jiagual
chu la bawl sekin a hi, Pathianin a gensiatna chu pumpel din la
gingcha ahem?

4 Ahilo leh, Pathian phatnan la lungheina dingun a pui sek
hi ti he loin, a phatna haujia leh, a et thei jia leh, a jaidaw thei
jiate chu la ngaitawm ua ahem?

5 La lung tak leh la lulul jiakin, lungnatna leh Pathian vai-



hawmna diktak hung kilat di nia chun la chunga lungnatna ki
khawlkhawm la hi jawi.

6 Pathian chun mi zosia a nasep dungzuiin thu tan piakin a,
7 thil pha bawl ham hama, lopina leh chawihawina leh man-

thai theilona hawlte kianga chun hinna pian a.
8 Amavang kichuam bawla, thu tak Zawmlo a, diklona jawmte

chunga chun lungnatna leh lungdamlonate, daumna leh lung-
ngaina nasatak umin a,

9 mihiam thil hikhial tapo thagau chunga umin tin. Juda mi
thagau chunga um masan tin, chule Grik mi thagau chunga
um kitin a:

10 ahinla, thil pha taka bawlte zosia kianga chun lopina te,
chawihawina te lungmuanna te piak hin a; Judate kianga piak
masak hin tin, chule, Grikte kianga hi kitin a:

1I Pathianin mi dawichuam diak a nei puai.
12 Kuale, Dan nei lova thil hikhial chu Dan nei lovin mang-

thaiin a; chun, kuale Dan nei zinga hikhial chu, Dan guala tan
piakin umin a.

13 Dan bep hete chu Pathian mitmun mipha a hi puau a,
Dan guala bawlte chu mi pha tiamin um jawn nau;

14 Dan neilo Jentailte bawn a lungthim pianpiua dan thilte
kha a bawl uh leh, Dan neilo ma leule amau leh amau chu
danin a kisiam kawmun;

15 a lungthimun dan nasep chu ziak a hi ti a etsak un; jia
chu a sia leh pha hiatnau chun a hiatpiu a, a lungthim teu chu
a kiniala, a kal leh thiam a kichansak vakun, a kal leh maw a ki
chansak vak ua.

16 Pathianin ka Chanchin Pha gen guala mihiamte thuguk
Jesu Krist manga a ngaitua ni chun.

17 Himalele, nang Juda min pu ngala, Dan chu la kineppia,
thian la suanga, a dawigual la hiata,
18 Dan thu hila la um jiaka thil phatak chu pha la saka;
19 nang ngei chu mitthumte puipa, thim laka umte salvakpa;
20 mi ngawlte hichingpa leh nausente hilpa hin la kingaia,

Dana chun pilna leh thu tak umdan la nei jiaka;
21 jiagual chu la hi ngala hile, nang mi dangte hilpa, nang leh

nang kihil hilo la hem?
22 Nang gucha lo dinga mi hilpa, nangin la gu sek maw?

Nang jawn thanhuai bawl lo dinga mi hilpan, nang la thanghuai
sek maw? Nang milim jadadipan, nangin milim hona ina thilte
la gu sek maw?

23 Nang Dan suangpan, nangin Dan la hisiat jiaka Pathian
min chu suse sek la hi maw?

ROM 2314



24 A ziak gual ngei u khan, Pathian min chu nanghaw jiakin
Jentailte lakin sukpawiin a umtai.

25 Dan jawmpa la hi chun zektan chu a phachuam ma ma
a hi; Dan hisepa la hi chun chu la zektan chu tanlo tawh kibang
a hitai.

26 Jiajiakchun zek tanlo min Dan thu guatte chu a vawp
chun, a zektanlo chu tan guala ngaih hi lodi ahem?

27 Chule, a piana zektan loin bawn Dan thu a jawp suak
chun nang, lekha thu le zektan dan nei ngala Dan hisepa chu,
dem lodi a hiu em?

28 Akilang maia Juda mi hi chu Juda mi tak a hipuai; a langa
taksa maia zektan chu zektan tak a hi diak puai.

29 Ahinla, a lang mai hi lova Juda mi hingal chu Juda mi
tak a hii; chule, zektan tak chu lunggil lama tan a hin, lekha
thu mai hiloin, thagauah a hi; ama chun mi pachat a law puan,
Pathian pachat a law jawi.

BUNG 3

Jakda Adawnhuna

i ALE, Juda mi chun phatchuamna bang a nei diak awm?
zektan chule a phatchuamna bang ahem?

2 Bangmakaiin a phachuam hi, Pathian thute a kiangua vawp-
saka a um jiak a hi pen hi.

3 Mi khenkhatten ginna neilomaleule bang hi diakdi a hiu
em? A ginlonau chun Pathian ginum jia chu bangma loin a
siam diakua ahem?

4 Hi naisai love; Pathian chu mi diktak hi hen la, mi dang
chu mi zuauthei hi jawu hen;

Nang la thu genin thiam la ki chansak theia,
Vaihawma la umin le la jaw theina dingin, ti ziak gual

khan.
5 Ahinla, i kituplonateu hin Pathian kitupna chu a hilat

melphat diak chun bang gen ta di hem? Pathianin mi a gawt
hin, mi diklo a hia ahem? (Mihiam dan guala ka gen a hi).

6 Hi love; chuti a hi chun Pathianin bangtin ahem khawvel
vaiahawm di?

7 Ahin, ka juau gen jiaka Pathian thu dik jia ama hi lopi
khawp hiala a lat kit pek chun, bangatia keile mi gilo guala maw
chansaka um sek ka hem?

8 Bangatia (Lei hek ua, mi khenkhatin ka gen lo hial ei gensak

gualin) Thil pha a hungtun theina dingin thil phalo bawl hitiu,
tia i gen jawk lo uh? Jiagual mite chun thiamlo a chan uh chu a
phai.

Vannuai Mi Popo Tit Lona

9 Ahilo leh, amau sangin a pha diakua ahem? Hilove, Judate
leh Grikte chu siatna suaka um chiat a hiu ti tumasanga khan le
i ngaw tau kha lam;

10 Kuama mi dik him him a umpuau, pakhat cha le a um
hial puau;

I I Kuama he thiam him him a um puau,
Kuama Pathian hawl him a um puau.

12 Lam hilova a kihei suak kei tau a, bangmacha mat tak
lovin a um kei taua:

Kuama a pha lama chawn a um ta puau; pakhat cha le a
um puau.

13 A gawlhawm uh chu than kihawng a hin, a lei un kithepna
thu a gena.

A kam sungun gul gu a um a.
14 A kam uh chu kikhamna leh thu khan a dim a.
15 A keng uh chu thisan sua dingin kal a suan hat un,
16 A lampiu a chun manthaina leh daumna a uma,
17 Lungmuanna lampi le a he puau.
18 A mit un Pathian kichatna him a um puai, ti ziak gual

khan.
19 Danin banghitale a gen tapo chu Dan thu thu umte kianga

a gen a hi ti i hiau a, kam zosia a chip theina ding leh, khawvela
mi zosia Pathian vaihawma a um theina dingun.

20 Kuale dana thilhi jiakin a mitmuin thiam changin um
puan a; dan jiakin gitlo hiatbukimna hung um a hi ngala.

Krist Taksanna Ziaka Dikna
21 Ahin, tunvang Dan leh Thiamgaute hiatsak gualin Dan

lova Pathian phatna chu suklatin a umtai.
22 Jiachu Pathian phatna, Jesu Krist ginna jiaka ama taksang

tapo kianga suklata um chu a hi; kuama bangma chuam a hi puai.
23 Mi zosian thil a hi khial zo tau, Pathian lopina a changzo

ta lo uh a hi.
24 Krist Jesu tatdaw-na jiaka Pathian hepina a thawna thiam

chansaka um a hi tau.
25 Pathian hepina malaia gitlonate kihiatlosaka a um jiak

khan Pathianin ama phat jia etsak dingin, Jesu Krist chu a thisan
taksanna jiaka, gitlo thupha chawina dingin a guata:

26 tulaia a phat jia etsakna di a hin, ama ngei chu mi pha a
hi theina ding leh, Jesu taksanna nei ta phawt thiam chansaktu
a hi theina dingin.

27 Kisuanna chu khawi a um ta em? Pawlama khak khumin
a umtai. Bang danin ahem? Thilbawl danin ahem? Hi love,
Taksanna danin a hi jawi.

28 Chutichun, Dan thilbawl jiak hiloin, taksanna jiakin min
thiam chang dingin i gingcha a hi.

29 Pathian chu Judate Pathian bep ahem? Jentailte Pathian le
hi bo a hia ahem?

30 Hi e, zektante chu a taksan jiakua thiam chansakpa dinga
le, zektante chu a taksan jiakua thiam chansakpa Pathian pakhat
bep a hi chun, Jentailte Pathian le hi ngeina.

31 Ahi le, ginna jiak bepin Dan chu bangma hi loa i siam
uh ahem? Hi love, Dan chu i phudet jaw ma mau a hi.

BUNG 4

Abraham Etkakna Chu

i AHILE taksa lama i pu'u Abraham chun a mu phawt leh
bang gen di i hi tau em?

2 Abrahamin a nasep jiaka thiam a chan chun, suan di a nei
hi; Pathian lama vang a nei puai;

3 Pathian lehkhan bangtin ahem a gen? Abraham chun
Pathian a taksangin, jia taksanna chu a dikna ngaih a hi, tin
a gen a hi.

4 Chule, nasemtu law chu hepina ngaih ei puan, bat guala
ngaih a hi jawi.

5 Ahinla, nasem lova Pathian ngaisak bo thiam chansakna
taksang jaw taksanna chu ama phatna ngaih a hi.

6 Mi, a nasep ngaitua lova, Pathianin pha a ngaih chu vang-
phat a piak jia thu Davidin le:

7 A hikhialnateu ngaidama umte leh,
A gitnau khukhuma um chu avangphau;

8 Lalpan gitlona neia a ngaih bo chu avangphau,
tia a gen gual khan.

9 Ahile, jia vangphatna chu zektante bep kianga ahem a um,
zektan lote chunga le? Abraham taksanna chu a phatna guat a
hi, i ti chu.

10 Jia chu bangtidana ngaih a hi diam? A zektan man a hi
diam, a tan nungin? A zektan nungin a hi puan, a zektan man
a hijawi.

11 Ahin, vuntan lova a um laia taksanna dikna chu a mui ti
kihiatna, vuntan melchikna chu a mun, jia dikna chu amau â
dinga guat a hina dingin vuntanlote laka a taksang zosia pa a hi
theina dingin; vuntante pa le a hi theina dingin.

12 Vuntante pa bep a hi puan, ama i pau Abraham vuntan
lova a um laia, ginna a nei guala neikawmte pa a hi jawi.

13 Dan jiaka Abraham le a suante kianga chun khawvel go lua
di thu chu tiam a hi puan, a taksanna phatna jiaka a hi jawi.

14 Dana mite chu go luatute a hiu chun, taksanna bangmacha
mat a hi ta puan, thutiam chule bangmacha ei puai;

15 Dan chun lungnatna a siam sekin;
16 Dan umlona a chun hikhelna le a um diak puai, Jiajiak-

chun lungsiatna a hi theina dingin; taksanna jiakin ahi hi, suan
zosiate chun thutiam chu thawn loin a mu'u; Dan nei mi bep
ten a mu dinguh ei puan, Abraham taksanna neiten le mun nau.

17 Mithite kaithopa leh, thil um lote tak nei guala genpa, a
taksan Pathian mitmua chun Abraham chu i lengua pa a hii;
suan tamtak pa dingin siam ka, ti ziak gual khan.

18 Kinepna di him a um loin le kinem takin a gingcha, chi
tamtak pa a hung hi theina dingin; Jia jat khin la suante la umin
nau, tia a gen gual khan.

19 Ginna det 1o diak loin, a taksa thi guala um chu a ngaitua
a, (ama chu kum ja hial a hi tan), Sari ching chule a ngaitua a;

20 ahinla, ginna tasamin Pathian thu bep a gingla diak puan,
Pathian a chawihawi tan,

21 a thutiam chu a lawtin sak thei ti a gingcha ten in, a ginna
chu a hung det jaw tan.

22 Jiajiakchun a ginna chu a dikna guat a hi tai.
23 Ahin, a ginna chu a dikna ngaih a hi ti ama jiak bepa ziak

a hi puan, eihaw jiakin le a hi.
24 Jesu i Lalpau mithi laka kaithopa taksangte chu i hiu, i

ginnau chu dikna ngaih hina.
25 Jia Jesu chu i gitlona jiakun matsakin a uma, thiam i

channa dingun kaithawin a um tai.

BUNG 5

Ginna Ga Chu
1 JIAJIAKCHUN, ginna jiaka thiam changa umin, i Lalpau

Jesu Krist jiakin Pathian tawh kichamin um hi tiu;
2 ama jiakman jia lungsiatna i din detna a hin ginnan i lut

tan, Pathian lopina kinemin kipak takin um hi tiu.

3 Jia bep chu hi loin a daumna le kipakin um hi tiu;
4 daumna chun sekdona a siamin, sekdona chun hetchianna a

siamin, hetchianna chun kinepna a siam hi ti i hiau.
5 Chule, Thagau Thiangtho i kiangua ei piak khan Pathian

hepina chu i lunggilua a hun buak tak jiakin kinepna chun a
himualpho puai.

Krista Thihnaa Pathian Hepina Hilata Um Chu

6 I hatlo laiuhkhan a hun takin Krist chu mi gilote thasangin a
hung thi tan.

7 Mi dik thasanga thi min nuam khel puan nau, mi pha
thasanga chun mi kuaahem bekin thi a ngam khat to kha diam.

8 Himalele, Pathian chun a mi hepina chu pachat takin a
latsaka, mi gilo i hi lai ua Krist i thasangua a thi jiak khan.

9 Chutichun, a thisana thiam chansaka i um tak uh hin chu,
ama jiak man Pathian lungnatna kipatin hukhinin um ngei hi tiu

10 Gal i hi lai abawn, a Chapa thina jiaka Pathian tawh
kicham i la hi tak uh chun, kichama i um tak nung uh hin a
hinna jiakin hukhinin um ngei hi tiu.

II Jia bep chu le a hi puan, kichamna tu ei musakpa i Lalpau
Jesu Krist jiak chun Pathiana chun i kipakun a hi.

Adam Kipata Thina Leh Krist Apat Hinna Chu
12 Chutichun, mi pakhat jiakin gitlo khawvela hin a lut tan,

gitlo jiakin thina a lutin; jiagualma chun mi zosian thil a hikhel
tak jiakun thinan mi po po ei jen suak ta.

13 Dan um masangin gitlo khawvela a um tan; dan a um lo
chun gitlo a hi puai;

14 Himalele, Adam akipat Mosi um tiangin Adam hikhelna
guala thil hikhial lote chunga le thina chun vai a hawm seka.
Adam chu hung um kit ding tawh tekak a hi.

15 Ahinla, thil thawnpiak chu hikhelna tawh a kibang puan,
Mi pakhat hikhelna jiakma khan bawn mi tamtak a thiu chun
Pathian lungsiatna leh mi pakhat Jesu Krist lungsiatna jiaka
thilpiak chu, mi tamtak chunga vukin um ngei na.

16 Chun, jia thilpiak chu mi pakhat gitlo jiaka thil hung um
chu tawh a kibang puan; thiamlo chansakna vaihawmna chu mi
pakhat jiakin a hung uma, thiamchansakna thilthawn piak bo
chu gitlo tamtak jiakin a hung um jaw a hi.

17 Mi pakhat gitlona jiakin, mi pakhat jiakma a khan thinan
vai a hawm chun lungsiatna nasatak leh dikna thilpiak la changte
khan, mi pakhat Jesu Krist jiaka khan hinna chun vaihawm
ngeiin a.

18 Chutichun, mi pakhat hikhelna jiakin, thiamlo chansakna
vaihawmna chu mi zosia chungin a hungum tan, jiagualma chun
thil pakhat bawl jiak chun, hinna muna dinga thiamchansakna
thilthawnpiak chu mi zosia chungin a hung um tai.

19 Mi pakhat thu awina jiaka khan mi tamtak chu mi gilo a
hung hi tau a; jiagualma chun mi pakhat thu awina jiakin mi
tamtak chu mi pha hung hin nau.

20 Chun, hikhelna chu a kilat diak theihna dingin Dan a hung
um kit ngalin. Ahinla, gitlo punna tapoa lungsiatna chu a pung
diak pek hi;

21 gitlo chun thinan vai ahawm gualin, lungsiatna chun,
phatnan kuntuang hinna channa khawp hialin i Lalpa Jesu Krist
jiaka vai a hawm theina dingin.

BUNG 6

Krist Tawh Kizawm Chun Gitlona Tawh Kika~p Thei
Eipuai

i BANG gen di i hi tau em? Lungsiatna chu a pun diak theina
dingin gitlohin um zing di i hiu em?

2 Hi love, Eihaw gitlona lama thi tasate bangtia gitloa la hing
zing thei ding i hiu em?

3 Eihaw laka Jesu Krist ah baptisma changte sia chu a thinaa
baptis in i um ui ti la he puau maw?

4 Jiajiakchun, a thinaa baptisma i chan chun, a kianga vuiin
i um un; Pa lopinan mithi laka Krist a kaithaw gual khan, eihaw
le hinna thaka i um theina dingin.

5 A thina kibatpi ama tawh i kizawp tak chun, a thawhna
kibatpi a le kizawm hi tiu.

6 Jiahi hiai tiu: i mihing lui chu a kianga khetdenin a um tan,
sual taksa chu sukmana a um theinadingin, tu kipat chu gitlo
suaka um ta lo dingin.

7 Kuale thi ta chu, gitlo laka apawt tai.
8 Chule, Krist kianga i thi tak chun, a kianga hing di i hiu ti

ka ging a hi;
9 Krist chu mithi laka kipat kaithawin a um a, thi kit ta puana

ti i he ngalun; thihna chun ama chunga thu a nei ta puai.
1o A thina chu gitlona lama kumtuang å dingin khatvei bep

thi a hin, a hinna vang chu Pathian lama hing a hi.
II Jiagualma chun nanghaw le gitlo lama thi tan kingai unla,

Pathian lama vang chun Krist Jesu a hingin kingai un.

12 Jiajiakchun, la taksa dawigualula hawlna dingun, lataksau
thitheia chun gitlonan vaihawm ki hen.

13 La taksa bakteu hi phatlona matchak dingin gitlona kiangin
pe phal ki un; ahinla, mithi laka kipata hing kit gualin Pathian
kiangin kipia unla; la taksa bakteu chule phatna matchak thei
dingin Pathian kiangin pe phal jaw ta un.

14 Gitlona chun la chungun thu nei ta lo di a hi ngalin, Dan
vaihawma um la hi puau a, lungsiatna vaihawma um la hi jawu.

Suaka Umna Akipat Etsakna

15 Bangtin a hi ta diam? Dan nuaia um hi lova, lungsiatna
vaihoma um i hi jawk jiakun gilo di i hiu em?

16 Hi love, Kua kianga le a thu'u awi dinga suaka la lut u
chun, thinakhawpa gitlo suak ahem hi talele, a thu la awipau
suak chu la hiu ti la he puau em?

17 Ama vangin Pathian kiangin kipakna thu um ta hen, gitlo
suak hi leu chin le, hil dan, a kianga kipiakna chu lung thim tak
jeta la jawp; gitlo lak apat pawt la hi tan,

18 gitlona kipata thadawn la um un, phatna suakte la hung hi
tau a. (La taksa hatlona teu jiakin mihiam danin thu ka gen a hi);

19 la taksa bakteu chu thianglo kianga leh siatna dinga siat-
nakianga la piak phal gual u khan, tuhin la taksa bakteu chu a
thianna dingin phatna kianga suak dingin pe phal ta un.

20 Phatlona suakte la hi lai u khan phatnalam chun la kithial
un a hi.

21 Tu la thil japiteu a hin jia lai khan ga banggual la la mu
sek u em? Jia thil tawpna kha thina a hi ei vei.

22 Tuhin vang chu gitloa kipata kithiala um in, Pathian suakte
la hung hiu hin, Thianna mu khawpin ga la nei tau ei vei; jia
tawpna kumtuanga hinna chu tawh.

23 Gitlo man chu thina a hin; Pathian thil thawn piak bo chu
i Lalpau Krist Jesu vanga kumtuang hinna a hi.

BUNG 7

Kichenna Kipat Etsakna
I AHILE, suapite, dan chun mi a dam sung sian a chunga

vai a hawm hi ti la he puau em? (Dan he mite kianga ka gen
a hi).

2 Numei pawsal nei chu a pawsal dam sung sian danin a
pawsal ah chun a kanden sekin; ahinla, a pawsal a thi chun,
pawsal chungchanga chun dana kipatin thadawin a um tai.

3 Ahinla, a pawsal damsunga mi dang a nei chun, jawntat nu
tin nau, a pawsal a thi a hile vang dana kipatin thadawn a um
tai, mi dang nei leh le jawntat a hi ta puai.

4 ahin, suapite mi dang, (mithi laka kipata a kaithaw ngei kha
kichenpi thei lau, Pathian lama a ga theina dingun). Krista taksa
jiakin dan lama chu thain la um tau a.

5 Taksa i um lai u khan Dan jiaka dawigual phatlona hung
pawtte chun, i taksa bakate, thina khawpa ga dingin na a sem
seka.

6 Tunvang chu ei tu-pa laka thi tan, Dan apat thadawin i um
tau a, lekha sut lui gual mai hi loa, thagau thaka na i sep thei nan.

Dan Leh Phatlona

7 Bang gen di i hi tau em? Dan chu phatlona ahem? Hi love,
Dan jiaka hiat hi lo leh chu gitlo he lo di ka hin; Dan chun
Awtcha kin, ti lo leh chu, awchat hi helo di ka hi.

8 Ahinla, phatlonan. thupiak jiak chun, phat kitup mu'n,
awchatna zosia ka chungin a umsaka.

9 Tuma khan kei dan loin ka hinga; ahinla, thupiak chu a
hung um phetin phatlonaa hing dawk kitin, kei chu ka thi ta.

10 Chun, hinna dinga thupiak chu thina di jaw a hi ti ka hun
he tan,

II phatlona chun thupiak jiakin, phat kitup mu'n ei la them
tan, thupiak chu mangin ei that ta a hii.

12 Dan chu a Thiangthoa, thupiak chule a Thiangthoin, a
dikin, a pha a hi.

13 Ale, thil pha chu kei â dingin thina ahung hi ahem? Hi
love, Phatlona chu kei dingin thina a hi jaw ta a hi; chule, phat-
lona chu a pha puai ti a kilat theina dingin, thilpha chu mangin
ei that ta a hi.

Mihiama Mi Pani Chu
14 Dan chu Thagau lam thil a hi ti i he ngalun: kei vang

taksa lama mi, gitlona suaka zawk tasa ka hi.
15 Ka nasepte hi a ngaihna ka he puan, ka septe hi ka sep

nawp lam le a hi puan; ka zakda lam tak chu ka semjaw a hi.
16 Ka sep nawplo chu ka sep chun, Dan chu aphai tia awi

hing ka.
17 Ahinla, na ka septe hi kei sep a hi ta puai, phatlona keima

ah um chun a semjaw a hi.
18 Keimaa hin (jiachu ka taksaa hin, tina a hin) thil pha him

a um puai ti ka hiai, thil pha hi nawpna chu keima a hin a um
nan, thilpha hina chu a um puai.

I

ROM 7322



19 Phatna, hi ka nawp chu ka hi puan, phatlona hi ka nawplo
hi ka hijaw sek a hi.

20 Ka nawplo lam ka hi chun, a hipa chu kei ka hi ta puan,
phatlona keimaa um chu a hi jaw tai.

21 Ahin, jia dan hi ka hun he dawk tai: thil pha bawl ka nawp
laiin phatlona ka kiangin a hung um sek a hi.

22 Ka lunggil takin Pathian dan chunga ka kipak sekin;
23 ahinla, ka taksa bakate hin dan danglam a um ti ka hiai,

jia chun ka lunggila dan chu a doin, ka taksa bakate gitlona umte
kianga chun suakin ei pui sek a hi.

24 Mi genthei ka hi na lawm lawm e! Jia thina taksa pat hin
kuan ei puidawk ta diam?

25 Jesu Krist i Lalpa jiakin Pathian kiangin kipakna thu ka
gen a hi, keima tak chun, ka lunggil chun, Pathian dan na ka
sem seka, ka taksa bo chun phatlona dan na a sem sek a hi.

BUNG 8

Thagau Hinna Chu

i CHUTICHUN, tuhin chu Krist Jesu umte dinga chun
thiamlo chansakna him a um ta puai.

2 Krist Jesu Hinna Thagau dan chun gitlona leh thina dana
kipat chun ei tandawk ta ngalin.

3 Taksa jiaka dan chu a hatlova, a hi thei lo di hial chu Pa-
thianin ama Chapa ngei taksa gitlona gual pu gitlo kithawiná
dinga hunsawlin, taksa gitlona um chu thiamlo a chansak ta a hi;

4 taksa dana chia lova Thagau dana chiapa i hiu hin Dan thu
guat chu mualsua ah a um theina dingin.

5 Taksa dana umte chun taksa lam thilte a dawi sek un;
6 Thagau dana umte vang chun hinna leh lungmuanna a

dawi ui;
7 taksa dawi lam chu Pathian dona a hin. Jia chu Pathian

danin a um puai, umle a um thei diak puai.
8 Jia jiak chun taksaa umte chun Pathian a kipaksak thei puau.
9 Ahinla, taksaa um la hi puau a, Thagau a um la hi jawu;

chuti ahile Pathian Thagau chu nangmauah cheng a hi, ahin
kuanle Krist Thagau a nei lo chun ama a mi a hi puai.

Io Krist chu nangmaua a um chun, gitlohna jiakin taksa a thi
a hin; thagau vang chu phatna jiakin hinna a hi.

1I Himalele, mitthi laka kipat Jesu kaithopa Thagau kha
nangmauah a um leh, mithi laka Krist Jesu kaitho kitpa khan

nangmauah um thagau jala chun, la taksa thi thei teu chu hinsak
kitin a.

12 Jiajiak chun, suapite haw, bat i nei ui, taksa dana um
dingin taksa kianga vang a hi puai.

13 Taksa dana la um u chun thi ngei di la hiu; amavang chu
taksa nasepte chu Thagaua la tha sek u chun hingin lau.

Pathian Chapa

14 Pathian Thagau pui a um tapo chu Pathian Chate a hiu a.
15 Kicha taka um ciingin suak hina Thagau la mu jawu a hi

ngal puan, cha hina thagau la mu jawu a hi; jia thagau jala chun,
Abba! Pa! tin a kiko sek ui.

16 Thagau ngei chun eihaw thagau tawh kithuan Pathian chate
i hiu ei hetsak a hi.

17 Chule, chate i hiu chun golua di i hiu, Pathian go lua ding,
Krist luapi dite i hiu, chuti ahile ama thawkpi hii ting, akianga
chawihawia i um theina ding in.

Lopina Um Ding Chu
18 Tulai thawknate hi lopina i chungua hilata hung um di le

chun tekak khawpin ka ngai puai.
19 Thilsiamte chun kinemtakin Pathian chate hung kilatna

chu a ngakla taua.
20 Thilsiam zosiate chu, thil teplo thu thu umsakin a um tau

a; (a nawpua um ahi puau a, a umsakpa jiak a hi);
21 thilsiamte zosia chun kinepna neiin siatna suaka kipata

thadawa umin nau, Pathian chate nawptatna minthanga chun lut
di a hiu a.

22 Thilsiam po pote chu tu tiang hin thum leh nau nawitui
khat thuakin a um tau ti i hiau.

23 Jia bep chule hi loin, eimau ngei le, Thagau ga masa neite
hin le, cha i hi nau (i taksa tatnau chu ngakin, eimau hial le i
lunggilun i thum uh a hi.

24 Kinepnan ahi hukhina i um uh; ahinla, mu thei zing
kinepna hi kinepna ei puan. Min a mu thei zing chu bangtin
ahem a kinep sek?

25 I mu lo i kinep chun i ngak ham ham sek a hi.
26 Jiagualma chun Thagau chun i hatlonateu a panpi sekin,

bangguala pauchap di ahem ti i he paw ngalun; ahinla, Thagau
chun eihaw dingin gen theilo hialathumin ei pauchap piaka.

27 Chun, Pathian dawidan danin mi thiangthote chu a pau-
chap piak sek jiakin, lunggil lam enpa chun Thagau dawi lam
chu a hesekin a hi.

L

28 Chule, Pathian hepite aman a guata a kote dinga chun, a
phatna dingun bangkimin a seppiak sek hi ti i hiau;

29 a hiatkhawlte chu ama Chapa gual guala um dingin a
guatkhawla, a Chapa chu suapi tamtak laka nau lutil a hung hi
theina dingin.

30 Chun, a guatkhawlte chu a ko ngeiin; a kote chu thiam a
chansak kitin: Chule, thiam a chansakte chu a chawihawi kitin
a hi.

Pathian Hepina

31 Jia thu a chun bang gen di i hi tau em? Pathian ei lamah
a pan chun kua ahem ei do thei ding?

32 Ama Chapa hial bawn hawi lova, i lengua thasanga pepa
chun, thil dang zosia le a thawna ei pe lodi ahem?

33 Pathian mi telte chu kuan hek di a hem? Thiam chansakpa
kha Pathian chu a hin. Kuan thiamlo a chansak ta diam?

34 A thi chu Jesu Krist chu a hi ngalin, ale, mithi laka kipata
tho kita Pathian changlama uma ei hiatpiakpa ma kha a hi.

35 Krist hepina apat kuaahem ei khen thei ding? Daumna
ahem, lungngaihna ahem, bawlsiatna ahem, kialin ahem, sil leh
chenlonan ahem, kichatnan ahem, chemsau ahemin ei khen di
ahem?

36 Nangma jiakin nisinin thain ka um in;
Belam thi di guala ngaih ka hi,
Ti ziak guala khan.

37 Khen love, jia zosia a chun ei hepipa jiakin lopitaka galzo
sanga gal zo i hiu.

38 Kichiantakin ka hiaa hi; thina ahem, hinna ahem, vansawl-
chak ahem, lalna ahem, thil umsa leh a hung um di ahem,

39 sanna ahem, thukna ahem, thilsiam dang him him inle i
Lalpa Jesu Krist ah um Pathian hepina apat chu ei khen puana.

BUNG 9

Israelte Taksanlo Jiaka Paul Lungnatna

1 KRIST ah chun thu tak tak ka gen a hi, zuau ka gen puan,
Thagau Thiangtho jala chun, ka sialeh pha hiatnan le ei hiatpi a.

2 Ka lunggila hin ginumna nasatak leh lungngaihna mang
theilo ka nei ei vei.

3 Ka suapite, taksa lama ka chipite sangin, kei hi Krist kiang
apat thethak khawp hiala hanse puan um leng ka ti jaw a hi.

4 Israel mi a hi ngalun, cha hina te, lopinate, thuthun zosia

te, Dan piaknate, Pathian nasepnate, thutep zosia amau â a hin,
pute chu amau pu a hiu a,

5 taksa lam thuah Krist chu amau laka kipat hung pawt a hi
ngalin; ama chu thil zosia chunga um a hin, kumtuanga paktak
Pathian a hi. Amen.

Pathian Thutep Chu Athawn Puai

6 Ahinla, Pathian thu chu bangma hilo guala um a hi ta puan.
Israel suante chu Israel mi a hi chiat puau;

7 Abraham suante a hi jiakun a lengun a chate a hi diak puau;
Isak ah hin la suante tin nau, ti a hi jawi.

8 Jia taksa chate chu Pathian chate a hi puau a, thutep chate
chu Abraham suana ngai a hiu, tina a hi jawi.

9 Thutep chu jiahi a hi: Tu phata hin hunging ka ting, Sari
chun cha pawsal neiin a, tihli.

1o Jia bep chu a hi puan. Rebekin le mi pakhat i pu'u Isak
apatin nau kiphik a vawp lai khan naucha chu a sua man,

II asia leh pha a la hiat man thil hi ziak hi loin, a kopa dawi
jiak hi jawn tel lam thuah Pathian thu guat chu a det theihna
dingin, a kianga chun,

12 A upa jawn a nau jaw na sem ina, Pathianin a ti kha.
13 Jakop chu ka hepi a Esau chu ka muda hen, ti ziak gual

khan.

Pathian Chu Chawn Diklo Ahi Puai

14 Bang gen di i hi tau em? Pathian chu phatlona um ahem?
15 Hi love, Ama chun, Ka lungsiat tapo chu liungsiating ka

ting, ja ka ngaihna tapo chunga chun ja ngaiing ka tin, tin Mosi
kiangin a gena.

16 Jiajiak chun, a dawipa jiak ei puai, a tanpa jiak le ei puan,
a lungsiatpa Pathian jiakin a hi jaw a hi.

17 Pathian Lekha Thun Pharaoh kiangin, Jiajiak bepa hin ka
tundin la hi, nangmaah chun, ka thilhitheina ka etsak theina din
leh, khawvel zosia ka min a than theina dingin, a tia.

18 Pathianin a nawp nawp a lungsiata, a nawp nawp a hi lulul
sek a hi.

Pathian Chu Lal Chungnung Ahi

19 Nang chun ka kiangin, Bang dinga la dem zing la hem?
La dawi gual kuan a kalh em? ti di la hi tuaka.

20 Ahi, himalele, aw mihiam, Pathian nial him pa chu kua la
hem? Thilsiam chun a siampa, kianga, Bangatia jiaguala lei
siam ahem? ti di ahem?

L

21 Bellei tang khata bellei pakhat phatak, bel pakhat phalo
taka siam dingin bel vawpa chun bel chunga thu a nei pua ahem?

22 Lungnatna mel mangthai takte chunga chun, Pathianin a
lungnatna leh a thilhitheina kilatsak nuam malehle a daw ham
ham chun bang khawk di ahem?

23 lungsiatna bel, lopi dinga la siamkhawlte chunga chun a
lungsiatna hau jia a etsak theina ding a hi phawt chun.

24 (Jia lungnatna belte chu Judate lak apat bep hi loin,
Jentelte laka kipata kote le i hiu).

25 Hose lekhabu ah chun,
Ka mite hi ngai lo chu, ka mite, ting ka tin,
Chule, hepi ngai lo nu chu, Hepi nu, ting ka tin.

26 Chun, hiti hi hung hina, a kiangun,
Ka mi la hi puau, tia a umna mun ngeia chun,
Pathian hing chate sakin umin nau, tia a gen gualma khan.

27 Isaiin le Israelte thupiak pian, Israel mite chu tuisuagiata
piaunel jatin tam ma leule, a gawt mabak sia chu hukhinin umin
nau. Lalpa chun kin-gang taka sem zo diamin,

28 lei chunga a gawt ding thu chu a mualsua di a hin, a ti kha.
29 Isai man,

Mipite Lalpa chun ei suan di ei la khek piak lo leh chu,
Sodom khua gualin la umtai ti ung. Gomora khua guala

siamin la um tai ti ung,
tia a la genlawk tak gual khan.

Israelte Tin Lona

3o Bang gen di i hi tau em? Jentelte phatna dellote chun
phatna la pha tau a hi, ginna jiaka phatna chu.

31 Israel phatna dana del vang chun phatna dan chu a phazo
ta puau a.

32 Bang jiak ahem? Ginna tawh kithua a del puau a, thilbawla
a del jiakun a hi. Kipalna suanga chun a kipal pai tau a;

33 Ngaitia, Zion a chun kilikna suang leh,
Dalna suangpi ka kawiin;
Kuale ama taksang tapo chu
Mualpho puana,

ti ziak gual khan.

BUNG 1o

1 SUAPITE, ka lunga ka guat leh, amau dinga Pathian kianga
ka pauchapna jiak pentak chu, hukhin a hung hi theina dinguh
a hi.

2 Pathian lama phatchuam a ngai ui ti ka hiatpi hi, ahinla,
jiachu hetna nei bukima gunchu a hi puau.

3 Pathian phatna he loin, amau phatna hidet guan Pathian
phatnaa chun a kipe lut diak puau a.

4 Krist chu ama taksang nuam tapo dinga phatna a mu theina
dingua dan himangthaipa chu a hi.

Phatna Lampi Thak Chu Mi Zosia Di Ahi
5 Mosi chun, mi dan phatna jawmpa chu, jia phatna vanga

chun hingin a, tin a ziaka.
6 Taksanna jiaka phatna bo chun, hi tin a gena, La lunggila,

Kua ahem vana kal di? (jiachu Krista hang puitha ding tina a hin).
7 Kua vansama ju kum di ahem? (Jiachu mithi laka kipat

Krist ju pui dawk ding tina a hi) ti ki un.
8 Ahile bang agen em? thu chun a naih hi, i kam leh la lung-

thim inle a um hi, tin a gen a hi. Jiachu ginna thu i gen sek hi a hi.
9 La kamin Jesu hi Lalpa a hi tia la panpi a, mithi laka kipatin

Pathianin a kaitho ti la lunggila la taksan phawt chun hukhinin
um inla, ti hi.

10 Min a lunggil ua a taksan chun, phatna amusek ui, kamin
a panpiu a, hukhinna a musek uh a hi.

II Pathian Lehkha Thu chun, kuale ama taksang tapo chu
zakcha puana, a ti a hi.

12 Juda leh Grik mite chu bangmachan a danglam diak ngal
puau a, Lalpa pakhat a lengua chunga Lalpa a hin; ama hawl
tapo chunga chun phatna a hau ngalin.

13 Kuale Lalpa min lam tapo chu hukhinin umin nau, ti a hin.
14 Ale, a taksanlo u chu bangtin a lam diam u? A thu a hiatlo

uh chu bangtin a taksang di a hiu em? Thu gen um loin bangtin
he di a hiu em? Sawl a hi lo u chun bangtin thu gen thei di a
hiu em?

15 Thil pha chanchin kipakum huntutte kalsuan chu a melpha
na e ! ti ziak gual khan.

16 Ahinla, Thu Pha chu a lengun a gingcha diak puau. Isaiin,
Lalpa ka thu gen uh kuan a gingcha em? a tia.

17 Chutichun, ginna chu hiatna jiakin a hung um seka; hiatna
chu Jesu Krist jiakin a hung um a.

18 Ale, a nakhangun a hepuau ahem? He e,
A thawm uh chu gam tina a kithangin,
A thu'u chu kawlkawdawng tiangin a kithang suakin.

19 Ahile, Israel miten a he puau va ahem?
Jata sim kham lote chu mangin,
Thangsiat saking ka tin.

Nam ngawlte chu mangin,
Hi lungnang ka tin,

tia Mosin a gen masa pena.
20 Chule, Isaiin hangsan takin,

Ei hawllote muin ka uma,
Ei lam lote kiangin hiatsakin ka uma, a tin.

21 Israelte thu avang chun,
Thunung lote ding leh nial hatte dingin,
Sun nitumin ka bante ka jak sek kha, a tin.

BUNG II

Israelte Nialna Chu Abukim Puai

i AHILE, Pathianin a mite chu a paitha ahem? Paitha love,
Keile Israel mi, Abraham suan, Benjamin phung ka hin.

2 Pathianin mi a hiat masakte chu a paitha puai Pathian Lekha
Thu chun Elija thu a gen hi la he puau em? Ama chun Israel
mite chung thu Pathian kiangin a tut a,

3 Lalpa, la thiamgaute a that un:
La maichamte a hichim un;
Keima bep ka um tan,
Keile tha ei guau a hi,

a ti hi.
4 Ahinla, Pathianin bangtin a dawnhu em? Baal maanga le

ding ngai lo, mi sang sagi keima dingin ka la khek zing a hi, tin
a dawnhu a.

5 Jiagualma chun, tulai hinle hepinaa tel dungjuia paithak
bak sia chu a um nau.

6 Hepina jiak a hi chun thilhi jiak hi ta puan tin; chuti a hilo
chun hepina hi hepina hi ta puana.

7 Bangtin a hita diam? Israel mite chun a hawl u chu a mu
ta puau a, a Kitelte vang chun a mu'u a, a dang zosiate chu a
bengngawng zo tau.

8 Pathianin tuni tiang hin a kiangun imutvuanna thagau a
pian, mu thei lona mitte, hiatthei lona nakhangte, ti ziak gual-
khan.

9 Chule, David chun,
A dawhkan uh chu amau å dingin thang leh pial leh kipalna

leh, ditkitna hi hen;
10 A mu thei lona dingun a mitteu hung thum hen la; Nangin

a tinguh hibawng zingin,
a tia.

II Ale, a kipalnau chu a kipal paih sawnna dinguh ahem?
Hi love, A kipal jiakun Jentelte kianga chun hukdamna chu a
hung tung jaw tan a hi, Israelte thangsiat sakna dingin.

12 Chutia akipalnau ma khawvel hausakna a hia, a kiamnau
le Jentelte hausakna a hi ngen leh, a bukimnau chu a hausaknau
hi diak nana e l

Hukdamna Chu Jentelte Ding Ahi

13 Chutichun, nanghaw Jentelte kianga ka gen a hi. Kei
Jentelte sawlchak ka hi jiaka ka nasep hi ka gen phat a hin;

14 Ka chipite ka thangsiatsak thei hamna dingin ieh, a lakua
mi khenkhat ka hukdam theina dingin.

15 Amauhaw kipaithakna bawn khawvel tawh kichamna a hi
chun, amau kipak kitna di chu thina kipat hin kitna 1o chu bang
hi di ahem?

16 Chun, ga masa chu a thiantho chun, a lengin jiagualma
chu a hi chiat ui; chule a zung chu a thiantho chun, a bakte
chule a thiangtho tai.

17 Chun, a bak khenkhatte chu hi bawtin a umin, nang
gamlak oliv ma la hin, amau laka kijawma la uma, oliv thinga
phatna zung kikawppi la hi chun, a bak dangte laka kisathei kin.

18 Kisathei male chin le, nang a jung vakpa la hi puan, a jung
chun nang a vak jaw la hi.

19 Chule, nangin, Zawpa ka um theina dingin a bakte chu
hi bawt a hi a tii, tin la tin.

20 Ahi, a taksan lona jiakun hibawtin a um un, nang la tak-
sanna jiakin la dingdet a hi.

21 Kisuang kin la, kicha jawn; Pathianin a bak takte bawn a
hawi lo chun nang le hawi diak puana.

22 Chutichun, Pathian phat jia leh lauum jia chu ngaitua tan;
a kilikte dinga kichatum a hin, a phatna la umzing lo chun, nang
le satbawtin umin la.

23 Chule amauhaw chu taksang lova a um zing lo uh chun,
jawpin umin tin u; Pathianin amau chu a jawm kit thei ngalin.

24 Nang gam oliv phunga kipat satthakin bawn, piandan lo
guala oliv thing pha jawpa la um chun, a bak tak takte chu a
bulpi, oliv thing ngeia chun jawp hi nasa nan nau ve!

Pathian Thutep Tawpkhawk Chu Mi Zosia
Dingin,jahngaihna Ahi

25 Suapite, jia thuguk hi la hiatlo u ka dawi puai, chutilo
chun kipilsak khan lau, Jentel bukimna a hung tun ma chun

Israel mi khenkhat chunga bengngawnna hung tung ta di di a
hi, ti hi.

26 Chun, Israel mi zosia hukhinin umin nau;
Ziona kipatin Hukhingpa chu hung pawtin tin,
Jakob kianga Pathian ngaisaklona himangthaiin tin,

27 Jiachu a kiangua ka thutep ding chu a hin,
A gitlonau ka lakman phet leh,

tia ziak gual khan.
28 Chanchin Pha lam ngaituaa chun, nangmau jiakin melma

a hiu; kitelna thu lam ngaitua chun, i pu i pateu jalin dawi chuan
te a hiu.

29 Pathianin a thilthawnpiakah leh a kona chun a lung a kihei
ngai puai.

30 Masang khan Pathian thu la awi puau a, ahinla, tuhin chu
a awi lo jiakun hepina la mu'u a;

31 Jiagualma chun tuhin chu Pathianin a hepi jiaka hin,
lungsiatna chu a mu theina dingun amauin le a awi ta lo uh a hi.

32 Pathianin a hepi chiat theina dingin mi po po awilona chun
a khum chiat tan.

33 Pathian pilna leh hiatna hau jia chu a thuk na lawm lawm
e A vaihawmnate chu hiat thei gual. leh, a lampite chu sui thei
gual a hi pawna e! Lalpa lunggil chu kuaahem hia?

34 A lem guatpia kuaahem va pang?
35 A dit kit dinga kuaahem thil pe masa?
36 Ama kipat le ama vang le, ama dinga thil zosia hungum a

hi ngalin; ama kianga chun kumtuang lopina chu um ta hen.
Amen.

BUNG 12

Hinna Thak Chu
1 CHUTICHUN, suapite, Pathian lungsiatna jiaka hin

kithawina hing leh thiangtho leh Pathian kipakna tak hi dingin,
la taksau chu kipe dingin ka dawn la hiu; jiachu la nasep di him
uh a hi.

2 Jia khawvel dan gual hin um kiun la, Pathian dawi gual a
pha leh, kipak tak leh pha bukim chu la hiatchian theina dingun,
lungthim thaka umin, hung danglam ta un.

Thagau Thilpiak Mat Dik Dan

3 Pathianin ei piak hepina vanga hin la lakua kuanle la kisuan
nau chu a khel avala kisuang loin, Pathianin mi tin kianga ginna

kiphu tawk a piak dungjuia, phataka ngaitua jaw dingin ka ti
chiat la hiu.

4 Taksa pumkhatin bak tampi a neia, a bak zosia nasep chu
a kibang puai;

5 Jiagualma chun eihaw tampi hileuhingle Krist ah chun taksa
pumkhat i hiu a, bak khat khat chu i hi tua chiat ui.

6 Lungsiatna i kiangua piak a hi chiat gual hin thil thawnpiak
hi a chuam chuamin i mu chiat ui, thu gen di a hi chun, i ginna
tawh kilawm chiatin gen hitiu;

7 nasem di a hi chun i nasepnau a chun kipe det hitiu mi
hilpa chun le hil mai hen la,

8 mi kophilpa chun kophil hen; thil pepa chunle itlo hialin
pia hen, vaihawmpa chun taimatakin vaihawm ta hen mi lung-
siatpa chunle kipaktakin lungsiat ta hen.

Kristian Hin Dan

9 Hepina chu kithepna pang loin hi hen, phalo chu jada unla,
a pha lam chu tudet ta un.

10 Suapite, hepina lama chun kihepi takin kilainattua chiatun;
chawihawina lama chunle kidawipi chiatun; taimatna lama chun
thabeiin um ki un; thagau lama chun phatchuam ngai unla,

II Lalpa na sem unla; kinepna lama chun kipak unla
12 ginumna lama chun sekdo unla;
13 pauchapna lama chun pauchap ham ham unla, mithiang

thote taksapna a chun khawtua unla, maljin bawlphata un.
14 A bawlsete chu vangphatna pia unla, pau sian ho ki un.
15 Kipakte chu kipakpi unla, kapte chu kapi un.
16 Ngaitua kibangin um tua chiat unla, kiletsak talaw ki un,

mi niamte kivawppi jaw un.
17 Mi gilo chu thuk ki un, mi zosia ngaiha thil melpha chu

ngaitua khawl un.
18 A thei phawt chun nanghaw lam bek mi zosia tawh kicha-

min um un.
19 Dawitakte, phuba la ki unla, Pathian lungnatna awt jaw

ta un, Phuba him him keima lak di a hi, ken thuk nang ka,
Lalpan a tii, ti jiak a hi ngala.

20 Jiajiak chun la melma a gilkial chun nekdi pian la, a dang
a chak chun dawn di pian, jiagual chu la bawl leh a lu chunga
meiam la kawikhawl hin a.

21 Gitlona thatjawn um kinla phatnan gitlona chu thazo
jaw tan.

BUNG 13

Vaihawmte Thu jawp Di

1 THUNEI chungnungte thu thun mi zosia nung chiat uh
hen, Pathian thu loin thu nei a um puau, chule a um chengsia hi
Pathian pansak chiat a hiu.

2 Jiajiak chun, kuale thuneite nial tapo chu Pathian guat
dodal a hin; a dodalpa chun amau chunga vaihawmna mun nau.

3 Vaihawmte chu thilpha bawlte dingin kichatum a hi puau
a, thil phalo bawlte dingin bo kichatum a hiu. Ale, vaihawmpa
kicha loa um la nuam em? Thil pha bawllechin pachatin um inla;

4 ama chu la phatna dinga Pathian nasempa a hin, A hinla,
thil phalo la bawl chun lau in, chemsau chu a chawi mai mai
puai; ama chu Pathian nasempa, thil hikhialte chunga lungnatna
phuba la dipa a hi.

5 Jiajiak chun, lungnatna Iau jiak bep hiloin, la sia leh pha
hiatna jiakin le vaihawmpa thu thun la um di a hi.

6 Jiajiak hin hi lo ahem khasana le la liau sek uh; jiagual thil
ngei chu hi ham ham dinga Pathian nasemte a hi ngal un.

7 Mi zosia kianga piak di tapo chu pia un; khasana piakna di
kianga chun pia unla, to kaina dinga chun to kai unla, kichat di
chu kicha ta unla, ja di chu ja ta un.

Suapi Kihepina
8 Kihepi tuana bep lo chu kuama cha thil ba ki un; a mihing

pi hepipa chun dan chu a jawm bukim tan.
9 Jawntat kin, tual that kin, gucha kin, awtcha kin, ti leh

thupiak dang him him hi, Nangma la kihepi gualin la vengte la
hepi di a hi, ti hin a khaikhawm suak tai.

io Hepina chun vengte a bawlse puan, jiajiak chun hepina
hi dan haw bukimna a hi.

Krist Ni Anaijia
I1 Tulai thil umjia la hiat jiakun, ipmute dingin khatlaw a kul

tak jet hi tila hiat jiakun, jia chu ka gen la hiu; tuhin chu i awi lim
lai sanguh khan chu i hukhinnau chu a nai jaw tai.

12 Zan hi a bei vang vang tan, khua vak di ei tai, jiajiak chun
khawthim thilhitheina chu paih unla, khawvak kivanin kivan hitiu.

13 Suna um gualin phatakin um hitiu, ju dawn buai leh ju
khama um loin, huk leh kidawichak chinga um loin kidel leh
kithangsia um loin,

14 Lalpa Jesu Krist chun kivan jaw unla, la taksa nawpnau
pitin dingin bangmacha hi gaw ki un. -

ROM 14

BUNG 14

Mi Hatlote Khawtuana

1 TAKSANNA lama hat maw mi chu, a hatlona dem loin
lawm un.

2 Mi pakhatin bangkim ne theiin a ki gingchan, mi hatmaw
vang chun anche bep a ne sekin.

3 Bangkim ne mi chun a nelo chu mutawm ki hen; a nelo
chun le a nepa chu dem ki hen; Pathianin ama chu a lawm tai.

4 Midang suak gensepa chu kua la hem? a din leh a kilik chu
a pu å ding a hi. Ahinla, ama chu dinsakin umin a. Lalpa chun
a dinsak thei hi.

5 Mi pakhatin ni khat hi ni dang sangin a ngai thupi diak
seka, mi dangin ni popo chu kibang chiatin a ngai sekin a hi.
Mi zosia amau lunggilin ki hechian tau hen.

6 Ni ummitpa chun, Lalpa chawihawina dingin a ummit
sekin. Chule, bangkim nepa chun, Pathian kiangin kipakna thu
gena, Pathian chawihawina dingin a ne seka.

7 Kuama eima å dinga hing i hi puan, kuale eima å dinga thi
i um puau.

8 I hin chun Lalpa å dingin i hingin, i thi inle Lalpa å dingin
i thiu; jiajiak chun i hinin le i thi inle Lalpa å i hiu.

9 Krist thina leh a hung thawkitna jiak chu mi dam leh mithi
Lalpa a hi theina hi a hii.

10 Ahinla, nangin bangdinga la suapi la dem ahem? ahilo
leh, nangin bang dinga la suapi la mutawm ahem? Pathian
vaihawmna maanga chun i lengun ding di i hiu.

Krista Ni Anai jia

11 Lalpa chun, Mi zosia ka maangin kunin tin uh,
Lei zosia le Pathian kiangin kiphuanginnau,
Tin sia ka samin a hi,

a tin, ti ziak a hi.
12 Chutichun, i lengun Pathian kiangin eimau umdan chiat

i gen dinguh a hi.
13 Jiajiak chun ki gense tua ta puai tiu, kuanle a suapi kalna

ahem kilikna ahem bawl lo gaw chiat tau hen.
14 Ama leh ama ngawna chun thianglo bangma him a um

puai ti Lalpa Jesu a chun ka he ma ma hi, bangkhat thianglova
ngaipa chun; ama å din thianglo a hi.

15 La thil nek jiaka la suapi lungthim a nat chun, hepina dan

la jawm talo ahi. A thi thasanga Krist thi piakna chu i thil nekin
hibei ki hen.

16 Chutichun, nanguh dinga phatna chu a se lama genin um
ki hen;

17 Pathian gam chu nek leh dawn lam thu a hi puan, phatnate,
chamnate, Thagau Thiangtho kipaknate a hi jawi.

18 Kuale jia thu a chun Krist na sep chu Pathian ki pak lam
leh, mi pachatin a um sek hi.

19 Ahin, chamna di leh khanto sak tuana di thilte chu del
hi tiu.

20 La thil nek jiakin Pathian nasep suse kin. Thil popo chu
a thiangthoin, himaleh, a thil nekin mi a kiliksak chun a nepa
dingin phalo a hi.

21 La suapi kilikna di a hi chun, sa nek lote, ju dawn lote,
thil bangkim bawllo a pha jawi.

22 Taksanna la nei chun Pathian maangin nang bep hiatin
nei maiin. Ama phatsaknathiam kichansak lo chu a chung a
jang hi.

23 Amavang chu a ginglapan a nek chun, ginna a neklo jiakin
thiamlo a changin a hi; bangma ginna nei loa bawl chu a pha
puai.

BUNG 15

Taksang Kichian Lote Chunga Sekdo Di

i CHUTICHUN, eihaw mi hatte hin eima kipakna hawl loin
mi hatlote hatlona i thawkpi jaw dinguh a hi.

2 I vengte chiat khandawna dingin a phatna dingun kipaksak
gaw chiat hi tiu;

3 Krist chunle ama kipakna a hawl puan. Nangma gaihte
gaihna chu ka chungin a chutai, ti ziak gual kha a hi jawn.

4 Pathian Lekha Thun sekdona leh lungmuanna mu ki nepna
i nei theina dingin, masanga ziak taphawtte chu eihaw kihilna
dinga ziak a hi.

5 Sekdona leh thamuanna Pathian chun Jesu Krist gen gualin
lungthim munkhat pu dingin umsak ta hen;

6 I Lalpa Jesu Krist le Pa chu lungthim munkhat leh kithu-
guala i chawihawi theina dingin.

7 Jiajiak chun Krist chun, Pathian hi lopina dinga a pachat
gualma khan, kipakcha tua chiat un.

8 Ka gen chu jiahi a hii: suante kianga thutep chu phudet di
leh, Pathian thu dik ti hiatsakna dingin Krista chu vuntante
nasempan a hung uma,

9 a lungsiatna jiaka Jentelten Pathian a chawihawi theina
dingun; Jiajiakchun Jentelte laka chun, Chawihawiing ka tin,
Larnin pakna dingin La sang a, ti ziak gual khan.

10 Chun, nanghaw Jentel zosiate, A mite tawh kipakun a ti kita.
1I Chun, nanghaw jentel zosiate,

Lalpa chu chawihawi unla; Mi zosian le
Ama chu chawihawi uh hen, a ti kita.

12 Chule, Isaiin, Jessai jung jam chu umin tin, Jentelte Lala
um dingin, A hung pawt di chu umin tin, Ama chu Jentelte chun
kinep phan tin uh, a ti kita,

13 Thagau Thiangtho thilhitheina iala kinepna la hau theina
dingun Kinepna Pathian chun taksa jiaka kipaknaleh chamna
zosian sungdim chiat ta hen.

14 Chun, ka suapite, pilna zosia la hau ua, la kikawktua thei
ui ti keima ngeiin le diktakin ka he nai.

15 Ahin, hiatsak kit di gualin khawi lai lai ahem hin hang-
santakin ka ziak a hi; Pathinin ei piak lungsiatna jiakin Jentelte
kiangin Krist Jesu nasempa ka hi.

16 Jentel ka piakte chu Thagau Thiangtho hithiantho a hiu a,
lawptak a hi theina dingun Pathian Thu Pha lama Thiampu na
ka sem a hi.

17 Chutichun Pathian lama chun, Krist Jesu a chun suan di
ka nei a hi.

18 Jentelte taksansak dingin Krist thilbawl le thu hilin keima
ei manga a thilbawlte bep lo chu bangma gen ngam puang ka;

19 melchiknate, thilmakte, thilhitheina leh Thagau Thiangtho
thilhitheina a chun ei mangin a hi, Jiajiak chun Jerusalem khua
leh a kimvel gama kipatin lllurikon gam tiangin, Krist Thu Pha
chu gam tina ka gen kim tan:

20 mi dang suangphum chunga heltuak ka hilona dingin, Thu
Pha chu Krist min lama a umna muna chun gen loin,

21 A chanchin la gen ngai lona mite chun Mun ti un, A la
he ngailote chun, He tan nau, ti jiak gual khan.

Paul Thiltup Chu
22 Jiajiak tak chunle a hi, la kiangua hung di ka thul zing sek.
23 Tuhin vang jia gam vela hin nasepna mun him ka nei puan,

kum tamtak chu la kiangua hung di thanuamin ka um tan,
24 Spain gama ka chia po le chia malama mu ka kinemin,

nangu pawl deu zet leng, jialama ka ju chiana a chun le lei hung
thak uh ka kinem a hi.

25 Tunvang chu mi thiangthote na sem dingin Jerusalem
khuan chia phawt di ka hi.

26 Makedonia leh Akaia gama mite chu lungawi takin Jeru-
salem khua mi thiangthote laka mi gentheite å dingin sum a dawl
ta ngalun.

27 Ahi, lungdam taka a tuaku a hin, akiangun bat le a hau
un; Jentelten thagau lam thila a kikawppiu chun, khawvel lam
thilin amau a khawtua thuk uh a kul him a hi.

28 Jiajiak chun jiachu sem joa, a ga le phataka amau ka musak
jaw phet le nanguh chuan malamin Spain gama chia peking ka.

29 Chun, la kiangua ka hung phet le Krist maljawlna bukim
puan hunging ka ti ka hia a hi.

30 Suapite, tuhin, lei pauchap piaknau a chun phatchuam-
ngaitaka ei pauchappiak dingin Lalpa Jesu Krist leh Thagau
Thiangtho hepinan ka ni la hiu:

31 Juda gama ginglote laka kakik theina ding leh Jerusalem
khaw å dinga khawtuana ka chawih hi, mi thiangthote kipakna
tak a hung hitheina dingin.

32 Pathian phatsak dan tak a hung hi theina dingin:
33 Chamna Pathian chu la lengua kiangin um ta hen. Amen.

BUNG 16

Chibat Bukua

1 I SUAPI nuu Phoibi, Kenkriai khua kochuamte nasemtu
hi kimelhiatsak ka nuam a hi.

2 Lalpa mina mi thiangthote gualma la la lawpna dingun leh,
la panpiu a ngaina tapoa la panpi theinadingun. Ana ngei hile
mi tamtak panpitu a hi sekin, keima ngei le ei panpi a hi.

3 Prilkilli leh Akuila, Krist Jesu a ka naseppi, ka hinna hu-
khinna dinga, ngawng daw ngamte kha, chibai ei la buk piakun,

4 kei ngen hiloin Jentel kochuam pawl po poin amau kianga
chun kipakna thu a gen ui.

5 A in ua kochuam kikhawmnte chu chibai eila buk piak un aw.
6 Ka dawitak, Epainet, Asia gama Krista awi masapen kha

chibai ei buk piak unla. Mari nanguh dinga semgim nu kha,
chibai eila buk piak un.

7 Ka chipi Andronika le Junia ka tanpiteu kha chibai ei buk
piak un; amau chu sawlchakte laka min thangtak a hiu a, kei
sanga Krist ah um masa jaw a hiu a.

8 Amphila Lalpaah dawitak kha, chibai ei buk piak un.
9 Krist ah ka naseppiu Urbana leh ka dawitak Stakhu kha

chibai ei bukpiak un.

10 Krist ah mi Apellia kha chibai ei buk piak un. Aristobul
chanaute laka mite kha chibai ei buk piak un.

II Ka chipi, Herodion kha chibai ei buk piak un. Narkissa
chanaute laka Lalpaa umte kha chibai ei buk piak un.

12 Truphaina leh Truphossa, Lalpaa nasem gim sekte kha,
chibai ei buk piakun. Dawitak Parsi, Lalpaa nasem gim ma ma
kha chibai ei buk piak un.

13 Lalpaa teldaw, Rufa leh a nu, ka nu ma kha, chibai ei buk
piak un.

14 Ansunkrita te, Phlegon te, Hermia te, Petroba te, Herma
te, akiangua suapi umte tawh chibai ei buk piak un.

15 Philologo leh Julli Nire leh asuapi nu leh Olumpa leh a
kiangua mi thiangtho umte zosia kha chibai ei buk piak un.

16 Chawp thiangthoin chibai kibuk un. Krist kochuam pawl
po poin chibai a buk ui.

17 Suapite, kihilna thu, nangu hilnawnna lampang kikhenna
leh kilikna siamte chu veng pha dingin leh kiheisan dingin ka ni
la hiu.

18 Jiagual mite chun, i Lalpa Krist na chu a sem puau a, a
gilpiu na a bawl jawu a hi, a kam phat uh leh a kamthiam un mi
pil lote a them sek uh a hi.

19 La taksan jiau chu mi popo kiangin a kithang suak tan.
Jiajiakachun nanguh chung thun ka kipak a hi, ahinla, a pha
lama pilin, a phalo lama pillo dingin ka dawi la hiu.

20 Chun Chamna Pathian chun la kengphek nuai un Setan
chu hun chawtnawi sakin a. Lalpa Krist lung siatna chu la
kiangun um ta hen.

21 Ka naseppi Timothi leh ka chipi Lukia te, Jason te Sos-
peter te, lawiin chibai a buk ui.

22 Kei Terti, jia lekha thawt ziakpa hin Lalpa minin chibai
ka buk hi.

23 Kei leh kochuam zosia tunnapa, Gaia chun chibai abuk hi.
24 Khua sum vawppa Erasta chun chibai a buk hi.

Phat Theina dinga Pauchapna

25 Tuhin, nanguh hidet dingin: ka Chanchin Pha leh Krist
thu gen gualin, thuguk kipuanna gual khan, jia thuguk chu
kumtuangin a kiselgu sekin,

26 tunvang chu kilatsak a hitai, ginna chu a taksanna dingun,
kumtuang Pathian thupiak gualin, thiamgaute lekha thu chun
nam zosia kiangin a hiatsak ta, nanguh hidet theipa Pathian pil
bep kianga chun,

27 Jesu Krist jiakin kumtuang lopina um ta hen. Amen.

1 KORINTH 1

KORINTH KHUA MITE KIANGA
SAWLCHAK PAUL LEKHA THAWT

PAKHATNA

BUNG 1

Chibai Bukna
i PAUL, Pathian dawiguala Jesu Krista sawlchaka ko, leh

i suapipau Sosthen chun:
2 Korinth khua Pathian kochuam umte, Jesu Krist-a hichuam,

mi thiangtho hi dinga kote kianga, gam tina i Lalpau (amau leh
keiuh Lalpa) Jesu Krist min lam zosia kianga tawh.

3 Pathian i Pau leh Lalpa Jesu Krist kiang apat hepina leh
chamna la kiangun umta hen.

4 Krista Jesu Pathian lungsiatna la kiangua piaka aum jiak
khan la chung thuua Pathian kiangin kipakna thu ka gen
sek a hi.

5 Bangkima, thu genna tinchenga leh hiatna tinchenga ama
ah chun hihausaka la um thu'uva khan;

6 Nanghaw laka Krista thu ka hiatsak chu ka phudet tan ahi;
7 chutichun, i Lalpau Jesu Krist hung kilakna ngakin, thil

piak him hima la lawsam paw nau;
8 ama chun i Lalpau Jesu Krist ni-a chun demna beia la um

theina dingun hidet di ahi.
9 Pathian chu taksanumtak a hin, aman a Chapa i Lalpa Jesu

Krista kithuapi dinga ako lut la hitau.

Kochuam Laka Kikhenna Thagau
io Chun, suapite haw, la lengua thu kibang la genua, la lakua

kikhenna him a um lona dingin, lungthim munkhat le ngaitua
munkhata phataka la kizawp det keina dingun i Lalpau Jesu
Krist minin ka ni la hiu.

1I Ka suapite, la chungchang thuu chu, nangu laka kinialna
a um hi ti Kloi chanauten ei gen uh a hi.

12 Jiahi ahi ka ti chu, nanghaw a milipin, kei Paula pawl ka
hin, keima Apollo pawl ka hin, keima Kipha pawl ka hin, keima
Krista pawl ka hi, la ti suak keiun a hi.

13 Krist chu a kikhen ahem? Paul la thasangua khetdenin a
uma ahem? Ahiloleh, Paul mina baptis in la um ua ahem?

14 Nanghaw keimakhuta baptis chang la hiu, ati lona dingun,
15 Krispa leh Gaia tilo chu, adang kuama cha baptisma ka

chansak lo jiakin Pathian kianga kipakna thu ka gen a hi.
16 Stephen chanaute vang ka baptis nai, jiate tilo chu mi dang

ka baptis em ka hepuai.
17 Krist chun baptis dingin ei sawl puai. Chanchin Pha gen

dingin ei sawljaw a hi; thu chingkama gen loin; chutilochun
Krist Kros chu bangma loah chansak khan nau.

Kros Thil Hitheina Chu

18 Kros thu chu mangthaite å ding chun ngawlna a hin,
eihaw hukdam zingte dinga chun Pathian thilhitheina a hijawi.

19 Mi pil pilna chu himangthaiing ka tin,
Lungthim thiamte thiamna chu paithang ka tin, tia ziak

ahi.
20 Miching chu khawiah a um em? Lekha ziakte chule khawi

a um awm? Jia khawvel nialpa chu khawiah um ahem? Pa-
thianin khawvel pilna chu a ngawl huai hi ti a hiatsaklo ahem?

21 Pathian chitnaa chun, khawvelin pilna manga Pathian a
hiat theilo nungun, thu gen ngawlhuaitak mangin ama gingte
hukdam chu Pathianin pha asa ten ngala.

22 Judate chun teptenate a phut sek ua, Grikte chun pilna
a hawl sam-ua;

23 keihaw chun Krist khetden thu ka gen sekun; jiachu
Judate å dingin kilikna, Jentailte dinga chun ngawlna a hi;

24 ahinla Judate hitaleh, Grikte hitaleh, Koah umte å dinga
chun Krist Pathian thilhitheina leh Pathian pilna chu a hi.

25 Pathian ngawlna chu mihiam pilna sangin a pil zawn,
Pathian hatlona le mihing sangin a hatjawi.

26 Suapite a ko-na hi ngaitua tiamun, taksa lama mipil tak
takte, mi pha tak takte ko a hilo jiau hi;

27 himalele, Pathianin khawvel thil ngawlhuai chu a teljaw
tan, mipilte chu a jachat theina dingun;

28 chun, khawvel thil sia leh mutawm umte, thil la umlo
tiangin a tel jawn, thil la umsate chu bangma hilova asiam theina
dingin;

29 chutichun, Pathian kianga mi kuale kisuang thei puan nau.
30 Nanghaw vang chu ama vangin, Krist Jesu-a chun la um

un ahi; ama chu Pathian kianga kipata ei ådinga pilna siam a
hin, belna ate, thianthona ate, kitatna ate; a ziak guala khan,
Asuang tapo chun Lalpa chu suang tau hen.

i KORINTH 2

BUNG 2

Lunggil Leh Pathian Leh Thu Bul Jilna
1 SUAPITE, kei chu, Pathian thuguk gen dinga la kiangua

ka hunglai khan ka thugen lopi jiak leh chitna sangtak tawh
hung ka hi puan,

2 Jesu Krista ama ngei khetdena a um thu beplo chu nanguh
kiangin bangma hiat ka gaw puai.

3 Chun, hatlo leh kichan, nasataka kithing pumin la kiangun
ka uma.

4 Ka kam suak leh ka thugente chu thu chinga thepna thu a
hi puan, Thagau leh thilhitheina hiatsakin ahijawi;

5 la ginnau chu mihing pilna kinga lova, Pathian thilhitheina
kinga aum thei jawkna dingin.

6 Amavang chu pitingte kianga chun thuching ka gen sekua;
ahinla jia leichung thu ching chu a hipuan, jia leichung vaihawm
mangthai dite thu ching le ahi diak puai;

7 Pathian thu ching selguk chu ka genjaw sekuh ahi, thu
ching ipguk, i chungnunna dingua Pathianin khawvel um ma-
sanga aguat khawl tak chu a hi.

8 Jiachu jia khawvel vaihawmte him him hin a hepuau, heleu
chu lopina Lalpa chu khenden puan nau.

9 Mit mu khaklo, bil ale hiat khak lo,
Mihiam lunggila lut ngailo,
Pathianin ama hepi tapo â dinga,
A guat tapo chu,

tia jiak gual jawk khan.
10 Keivang Pathianin jiachu ei hiatsakta a hi; Thagau chun

bangkim a phawldawk sekin; Pathian thu laigil le.
1I Mihing thute chu mihing lunggil sunga thagau ummalo

chun kua ahem he ding? Jiagualma chun Pathian thute chu
Pathian Thagau malo chun kuaman a hepuau.

12 Chutichun, a thawna Pathian thil ei piakte chu i hiat
theina dingun, eimau khawvel thagau hiloin, Thagau Pathian
kianga kipat chu i mujawu ahi.

13 Mihing pilna hilna thu hiloin, Thagau hilna thu ah gen
jawn, Thagau lam thu chu Thagau mite kianga genchianin, jia
thu ei piakte chule i gen ua.

14 Khawvel mi chun Pathian Thagau thil chu a kipakpi puau,
amau ngaih chun ngawlhuai ahin; Thagau-a hiatchian ahijiakin
a hetheilo him uh a hi.

15 Thagau mi vangin thil bangkim a hechian sekua, ama chu
kuaman a hechian thei puau.

16 Kua ahem Lalpa lungil he-ta ama hil thei ding? Eihawn
vang Lalpa lunggil i puu ahi.

BUNG 3

Kikhenna Thagau Diklo Jia Hilchetna

i SUAPITE, Thagau mi kianga gen gualin la kiangun ka gen
thei puan, taksa mite kianga gen gualin ka genjaw sek ahi kha;
Kristaa nausente kianga gen gualin.

2 Bu-guma vak loin nawituia ka vak la hiu, bu la nek thei
nailo jiakun; tunle bu la ne thei nailouh ahi;

3 nanghaw tutiangin taksa mi la hi nalai ua ahi, la lakua
kithangsiatna, kinakna aum sekin, taksa lama chawn hilo la vem?
chule mi chawm chawna chawn hilo la hiu vem?

4 Mi khatin, Keima Paula pawl ka hi, la tiua; mi dangin,
Keima Apollo pawl ka hi, la tilai siau chu; mihiam hilo la vem?

5 Apollo chu bang ahem? chule, Paul chule bang ahem?
Nasempa, nanguh ginsak ding bep a hiu; jia chule Lalpan a piak
dungjui gela sem a hiu.

6 Ken ka phun, Apolloin tui a buakin, Pathianin a khansak ahi.
7 Chutichun, a khansakpa Pathian beplo chu a phupa chu

bangmacha ei puan, tui buakpa chule bangma ahi puai.
8 Chun, a phupa leh tui buakpa chu pumkhat a hiua, ahinla,

amau nasep dungjui un kipakman mn gel gelin nau.
9 Keiuh chu Pathian na seppi ka hiua, nanguh loma chu la

hiua, Pathian in sak machu la hiu.

Mihilte Haw Maw Puak Ding Dan

io Pathian hepina ka kianga piaka aum dungjuiin in sa lamkai
piltak gualin ken suangphum ka hel tuakin, midangin achunga
in a bawlun, ahin, mitin achunga abawl didana chun chingthei
chiat tau hen.

II Suangphum heltuaksa lochu kuaman suangphum dang a
hel thei puaua, jia suangphum chu Jesu Krist chu a hi.

12 Jia suangphum chunga chun kuanle, sana ahem, dangka
ahem, suangmantam ahem, thing ahem, nasawl a hem, bupawl
ahemin bawl taleh, mitin nasep chu kilangin a;

13 nisa chun hilang di a hin, mei guala kilak di ahin, mei ngei
chun mitin nasep chu banggual ahem phaw-chian tana.

14 Kua nasep hitaleh a chunga aum zing chun, ama chun
kipakman muna.

15 Kua naseple a kak chun ama chun chanin a, a taksa vang
hukhinin umina, ahinla meia chiatheng gual hina.

16 Pathian in la hiu leh Pathian Thagau nangmaua a um
helo la hiuem?

17 Kuanle Pathian in chu a hibuak chun Pathianin ama chu
hibuakina, Pathian in chu a Thiangthoin, jia in chu nangmau
kha la hiu.

18 Kuale ama leh ama kithem ki hen, nanghaw laka kuale
pila kingai chu ahung pil theina dingin mingawl hung chang
phawt hen, Jia khawvel pilna hi Pathian ngaia chun ngawlhuaitak
ahi.

19 Ama chun, mipilte chu a pil kileknan a awk sekui, ti jiak
ahi.

20 Lalpa chun mipilte ngaituana chu a thawn ahi ti a hiai, ti
jiak a hikita.

21 Jiajiakchun, kuanle mihingte suang ki hen.
22 Bangkim hi nanguh å ahin, Paul ahem, Apollo ahem,

Kipha ahem, khawvel ahem, hinna ahem, thi-na ahem, thil
umtasate ahem, a hung um dite chutawh alengin naguh å a
hisuak hi.

23 Nanghaw le Krista å la hiu, Krist chule Pathian å ahi.

BUNG 4

Pathian Kianga Sawlchakte Mawpuakna

i KEIMAUHAW hi Krista nasemdi leh Pathian thuguk kem
dingin min ei ngai-ua.

2 Jiahin thil kem di chu mi ginum hi angai kit ahi.
3 Ahinla, nanghawn lei etchetnau leh mihing ngaituanan lei

etchetnau chu keiuh å din thil neucha cha ahi;
4 keimale ka ki-enchian diak ngai puai. Bangma kidemna ka

kihe puan; ahinla, jiachun thiam ei chansak diak puan; ei en-
chianpa chu Pathian a hijaw a hi.

5 Chutichun, a pha tmasangin bangma chian ki-un, Lalpa
hung masang sia; ama chun thima thil selgukte chu khawvaka
hun la dawkin tin, lungthim chuamtele hilangin a; jiaphet chule
mi zosian Pathian laka chun a chan kham khamun pachat law
chiat tannau.

6 Chun, suapite haw, thu kijiak chu la khelkhup lona dingun
leh keimau apat la jil theina dingun, jia thute chul a phat theina
dingun kei leh Apollo ka kibel uh a hi, la lakua kuanle pakhat
suanga pakhat la kilek khum lona dingun.

7 Nang kuan la bawl chuam diak em? La chan lo chu bang
ahem la nei? La chan a hi ngal chun bangdia chan lo gual a la
kilek pi?

8 Tu kipatin la tai* tau, tu kipatin la hausa tau, kei uh pang
lovin vai la hawm tau a hi hilam; vaihawm tak tak leu chin ka
nawp ahin, keihawn le nanghaw tawh vai ka hawm thei na
ding un.

9 Pathianin kei uh sawlchak hi thi ding a guatsa gualin anu-
nung pena ei lak daw a ka ngai a hi, khawvel te leh van sawlchak
te leh mihingte mit mu a etnawp a siam in kaum ua.

Io Keihaw vang Krist jiakin mi ngawl ka hiu a, nanghaw
vang chu Krista jiakin mi ching la hi jawu a; keihaw vang ka
jawngkhal un, nang uh chu lahat nau; nanghaw chu mi chawisan
in la um un, keihaw chu mi mu tawmin kaum un.

II Tu tiangin le gilkial le dangchakin ka um un, sil leh chen
ka nei puau a, mi khut thak nawina ka hiu a, umna bulbal ka
nei puau a;

12 keimau khuta nasemin ka gim un; min ei gai le vang-
phatna ka piau a; min ei dai chakvai leh ka thuak han. ham un;

13 min ei hek leh ka them un; tu tiangin le khawvel buaksia,
thil buak josia gualin min ei siam a hi.

Pa Guala Lungthim Pia Jilgai
14 La jachatna dinga ka ziak ahipuan, ka cha dawichuamte

hilna guala ka ziak a hi.
15 Krist-a chun mihil sing khat nei maleu chinle, pa vang

tampi la nei puau; ken Jesu Krist-a chun Chanchin Phan ka hin
la hiu kha.

16 Jiajiakchun Timothi, Lalpaa ka cha dawitak leh ginum chu
la kiangua ka hun sawl a hi;

17 Ama chun Krist-a ka umdan, gam tina kochuam haw pawl
tina ka hil sek gual hi, hiatsak kitin a.

18 Chun, kei la kiangua hung kitlo di gualin khenkhat la
kilekua.

i9 Ahinla, Lalpan pha asak chun, chawmlokalin la kiangua
hungka; chun, mi kilekte thu hiloin, a thilhitheinau chu hejaw
tangka.

20 Pathian gam chu thun aum puan, thilhitheinan aum jawi.
21 Bang la dawi jawu em? tiangpum tawh la kiangua hungdi

ka hem, hepina tawh, thunuaigawl lungthim pun a hem?

* (8v) kipak, lim

BUNG 5

Kilek Jiaka Thu Khawk Nasatak Chu
i NANGHAW laka kilekna a um thu a thang veng vungin,

jiagual kilekna chu Jentelte lakale aum ngai puan, nanghaw laka
mi pakhatin a pa zi a kichenpi kha.

2 Chun, jia thil bawlpa chu nanghaw lak apat deldawka lung-
ngaipi sangin la kilek khum jawu a.

3 Keima ngei hi taksa chun kapang paw-na chu, thagau a chun
ka pang zing hi, jiagual thil chuti lawm lawma bawlpa chu
tuhinle Lalpa Jesu minin nanghaw laka pang leh kilawm takin
kala ngaitua jaw-tan;

4 nanguh leh ka thagau chu i Lalpa Jesu thilhitheina a ki-
khawmin,

5 jiagual mi chu, a thagau Lalpa ni a chun hukhina aum
theinan a taksa himangthai dingin, Setan pe le hing ka ti a hi.

6 La kileknau a pha puai. Thawi tawmchan changbuang chu
a pumpin a jensuak sek hi ti la hepuauva a hem?

7 thawi panglo la hi gualma un, changbuang tang thak la
hung hitheina dingun, thawi lui chu jenthiangun. I Chiakan
kutna dinguh le a that ta un, Krist ngei chu;

8 jiajiakchun, kut bawl hitiu. Thawi luia kut loin, nunsiat leh
gitlona thawia kut diakloin, takna leh dikna changbuang thawi
pang loin kut hitiu.

9 Ka lekha thawta khan, kidawichak mangte kivawppi lodingin
la kiangun ka ziaka;

io jia khawvela kidawichak chingte ahem, huaihap leh lepgute
ahem, milim hote ahem hi kivawppi lodi ti ka hipuai; jiagual chu
hitaleh khawvel apat pawt ngei di la hi ngalua.

ii Tun vang, kuale Suapipa min pu ngalin, kidawichak ching
mi ahem, mi huaihap ahem, milim ho ahem, mi gaih mang mi
ahem, ju kham mi ahem, lepgu mi ahem hitale, kivawppi lodin
ka ziak ahi; jiagual mi kianga chun nekle nelo dingin.

12 Pawlama mite chu ken ka ngaituana di bang aum em?
Nangun sunglamamite la ngaituau a,

13 pawlama mite bo chu Pathianin a ngaitua sek hilo ahem?
Jia migilo chu la lakua kipat deldawkun.

BUNG 6

Kristian Lek Kristian Kikala Thubuai

I LA lakua kuanle midang chunga thubuai nei leu chin, mi

thiangthote kianga tut loin mi diklote kianga tut ngam di la
hiuem?

2 Ahile, mi thiangthote chun khawvel hi ngaitua di a hiu ti
la hepuauva ahem? Chutia, khawvel hile la ngaitua dingua um
ahi chun, thil neuchate hile ngaitua khamlo hidi la hiuva ahem?

3 Tulai hinkhaw thu chu genlo, vansawlchakte tiangle, ngaitua
di i hi ti la he puauva ahem?

4 Chutichun, tulai damsung khawsak thute ngaitua di la nei
ua kochuamte laka mi pampaite chu la ngaitua sak sekua ahem?

5 La jachatna dingua ka gen a hi. A suapite kala thu tanchai
thei miching pakhat bek la muthei puau maw?

6 suapin a suapi vaihawmna a tut sekin, ginglote kiang ahisek
ngala.

7 Ahin, jiahi la kituplonau pakhat chu a hipaijen hi, thubuai
la neitua seku hi. Bangatia diklo taka thawkna chu la tuak jaw
puau em? Bangatia hitawmna chu thuak jawlo la hiu vem?

8 Ahi, nangmau ngeiin la suapiteu chungale la hidik puau a,
la hitawm sekua.

9 Ahile, mi diklote chun Pathian gam lua puannau ti la he
puauva ahem? Thep thakin um kiun, kidawichak mangte ahem,milim hote ahem, jawntatte ahem, mi hukte ahem, mi zi gimte
ahem,

io gukchak mang ahem, gaih mang ahem, lepguk mangte
ahemin Pathian gam lua puannau.

II Nanghaw khenkhat jiagual mi chu la hi sekua; ahinla,
Lalpa Jesu Krist min leh i Pathian Thagaua silthian la hi tau a,
hithiantho la hi tau-a, thiam chang la hi tau.

Kristian Hin Dan Leh Thilbuak Kituaklo Jia
12 Kei å ding thil bangkim bawl a thiangin, ahinla, thil

bangkim bawl apha khel puai; thil bangkim bawl a thiangin,
ahinla, bangmacha suak dingin ka kiphal puai.

13 Nek dite chu gilpi å dingin a hin, gilpi chu nek dite å din
ahin; himalele, Pathianin himangthai gel gelin a. Chun, taksa
hi kingaihna ding ahi puan, Lalpa å din a hijawn; Lalpa chule
taksa å ding ahi.

14 Chun, Pathianin Lalpa chu a kaithoa, eihawle a thil-
hitheinan ei kaithoina.

15 La taksau chu Krista bakte ahi ti la hepuaua ahem? Krist
bakte chu lakpiaka kizuak thanghuaite baka siam di i hiu vem?

16 Hilove, kizuak thanghuai jawp chu ama tawh pumkhat ahi
ti la hepuau a ahem? A paniu chun taksa pumkhat hung hitan
tinuh, a tia.

17 Lalpa jawm chu ama tawh thagau pumkhat a hiu.
i8 Kidawichak hi jamsan un. Mihing thil hikhial zosia hi

taksa pawlama ahin; midawichak ching chun ama taksa chunga
thil a hikhial a hi.

19 Ahile, la taksau chu la sungua um Pathian kiang apat la
muu Thagau Thiangtho in ahi ti la hepuau a ahem? Nangmau
a la hi puau a, man piaka chawksa la hitau eivei:

20 jiajiakchun la taksau a chun Pathian chawihawi ta un.

BUNG 7

Numei Pawsal Kichen Thu: Nei Lova Um Leh Kinawl Thu

i LA thil hun ziak thuteu kha: Pawsal chun numei khawilo
a phai.

2 Ahinla, kidawinate aum sek jiakin pawsalin zi chuam nei
chiatuh henla, numei inle pawsal chuam nei chiat uh hen.

3 Pawsal chun a zi kiangin a chandi pia hen; jiagualma chun,
numei inle a pawsal kiangin a chandi pia hen.

4 Zi chun a taksa chungin aman thu a nei puan, a pawsal chun
thu aneijaw a hi; jiagualma chun pawsalinle ama taksachung in
thu anei puan, a zi chun thu aneijaw a hi.

5 Pauchap dinga la kipiak theina dingun leh, la kivawp kit
theina dingun, sawtlocha sung dinga pha la sak gel gello uh
chun kuama kikakin um kiun, chutilochun kitimlel jiakin Setanin
them khana.

6 Ahin, jia thu hi piak gualin ka gen puan, phal lam thun ka
genjaw a hi.

7 Mi zosia keima gual hin umchiat leu ka nawp ahin, amavang
mitinin Pathian kiang apat thilpiak amau mulam chiat anei ui,
pakhatin a chuamin, pakhatin a chuam man.

8 Himalele, lengkul leh meithaite kianga chun jiagual ka gen
ahi: Keima gual gualin umleu amau å din phana.

9 Kitim jaw-na aneilo uh leh kicheng mai uh hen; huk sangin
kichen chu aphajawi.

io Chun, kicheng sate kianga chun thu ka piai (keima piak
vang hiloin, Lalpa piak ahijawi): Zi chun a pawsal khen ki hen.

II A khen vanglak leh pawsal nei kit taloin um mai hen,
ahilole, a pawsal matawh kicham kit uh hen: chun, pawsal unle
a zi nawl ki hen.

12 Mi dang kianga chun Pathian hiloin keiman thu ka gen hii:
Suapi kuanle Pathian awilo zin neitaleh, ama chu lungdamtaka
akianga a umzing nawp chun, nawl ki hen.

13 Chun, numeiin pawsal Pathian thu awilo a nei chun, a
pawsalin akianga umzinga chenkhawmdi a nawp phawt chun,
nawl ki hen.

14 Pawsal ginglo mi chu a zi vangin hithianthoin a uma, a zi
ginglo mi chule a pawsal vangin hithianthoin aum kitin; chuti
ahilo chun a chateu chu thiangtho puanau, ahinla, a thiangtho
zing nau.

15 Ahin, a ginglo jawk chun nawl taleh, nawl mai hen, jiagual
chu suapipa ahem suapinu ahem chu kikan aum puai; Pathianin
vang chamnan eiko a hi.

16 Aw ji, la pawsal la hukhin dileh hinlodi bangtin la he em?
Aw pawsal, la ji la hukhin di leh hukhin bo di bangtin la he em?

17 Abang hitaleh, Lalpa chun mi zosia kiangin a hawm ngai
ngai chiatin leh Pathianin mi zosia a kona ngai ngai gual chiatin
umtau hen. Jiagualchun kochuam pawl zosian ka guat hi.

18 Vuntan tasa ko aum awm? Vuntan Io mi la hikiu hen.
19 Pathian thupiakte jawmbeplo chu vuntan hi bangmacha

ahi puan, vuntan Iole bangmacha ei diak puai.
20 Mi zosia koa aumlaiua a chan ngai ngaiuh khan umzing

chiat tau hen.
21 Suak la hi puma kiko la hem? bangma ngaitua kin; la pawt

thei ngal chun chu mang jaw tan.
22 Suak hipuma Lalpa koa um chu Lalpa suak pawtsak a hiu a;

jiagualma chun suak hilova um koa um chu Krista suak a hii.
23 Man piaka chawk la hitau; mihingte suakin lut ki un.
24 Suapite haw, mi zosia koa aumlaiua la chan ngai ngaiuh

khan Pathian kiangin umzing taun.
25 Ahin, nungak thiangtho lam thu-ah chun Lalpa thupiak

him ka nei puan; ahin, ginuma um dingin Lalpa kiang apat
hepina mu ka hijiakin ka khawtua dan geningka.

26 Tulai a gentheium jiakin jiahi pha din ka gingchai, la um
ngai ngaiun umta un.

27 Zi-a kikanden la hi em? A thapna di hawl kin. Zi kikanden
lo la hi em? Zi hawl kin.

28 Himalele, zi la nei chun thil la hikhial puai, nungak thiang-
thoinle pawsal anei chun thil ahikhial diak puai. Ahinla, jiagual
mite chun taksaa chun daum thuakin nau; ahinla, kenvang
thawk saklodi ka nuam ahi.

29 Ahijiakin, suapite haw, jiahi ka ti ahi; phat hi hichawma um
ahin, tunung chu zi neite chu aneilo guala aum theina dingun;

30 kapte chu kaplo guala aum theina dingun, kipakte chu
kipak lo guala aum theina dingun, thil leite chu aneilo guala aum
theina dingun,

31 khawvel chawnna mangte chun a mat takluat lona dingun,
jia khawvel hi a mangthai zing ahi.

32 Ahinla, lungkham neiloa la um dinguh ka dawipiak la hiu.
Ji neilo chun Lalpa kipakna didan ngaituain Lalpa lam thil chu
a lungkham sek.

33 Ji nei vang chun a zi kipak theina dandi ngaituan khawvel
lam thil chu a lungkham sek.

34 Chun, pawsal nei leh nungak thiangtho chu a kibang pua.
Pawsal neilo chun a taksa leh a thagaua chun thiangtho taka aum
theina dingin Lalpa lam thil chu a lungkhamin; pawsal nei chun
a pawsal kipak theina di ngaituan khawvel thil lam chu a lung-
kham jaw sek.

35 Jiachu nanghaw phatna dinga kagen a hi; khaua ka khi
theina dinga ka gen ei puan, umdan melpha la um theina dinguh
leh, Lalpa na chu buai lova la sep theina dingua ka gen ahi.

36 Amavang, kuanle a chanu nungak thiangthoa a lensawtsak
jiaka hidik loa a kihiata, ama chu a kulsiat nailoa, anei a phamaw
hi a ti chun, a nawp nawpin neisak mai hen; thil a hikhial puai.

37 Ahinla, lungthim dettak pu, kul saloa, ama nawp lam chu
guitun theia, a chanu nungak chu umpi zing lungthim tupna
neipa chun hipha jawna.

38 Chutichun, pawsal neisakpa chun ahiphai, ahinla, a neisak
lopa chun ahipha chungnung diak hi.

39 Ji chu a pawsal damsungsia kan ahin; ahinla, a pawsal a
thi chun a dawi dawi nei theina, amavang Lalpa kianga um mi a
hi ding ahi.

4o Ahinla, ka ngaidanin, aum ngaia aum chun navak jawna;
kenle Pathian thagau chu nei din ka kigingcha ahi.

BUNG 8

Milim Hote Kithawina

i CHUN, milimte kianga kithawina thu kha chu i lengun
hiatna i neinau ti i kihe nau, Hiatna hin chu mi a kihawithaw
sakin, lungsiatna chun mi a siamphai.

2 Kuanle thil khat ka hiai ti a kiginchak chun, a hiatdi gual
chu a he nai puai;

3 amavang kuale Pathian hepi chu, jia ngei chu ama hiat a hi.
4 Milim hona kithawina sa neknaa chun, khawvela hin milim

him him chu bangmacha ahilojiau leh, pakhat bep tilo Pathian
dang him aum lo chu i hiau a.

5 Vana ahem, nuaia ahem Pathian min pu um maleu (jiagual
pathian tamtak leh lalpa tamtak aum un.)

6 Eihaw dinga vangin Pathian pakhat bep auma, ama kianga
kipatin bangkim a suakin, eile ama å dinga um i hiu; Lalpa
pakhat bep (Krist chu) a umin, ama jiakin bangkim a uma,
eimaule ama jiaka um i hiu.

Suapi Hatlo Khawtua Panpi Ding

7 Ahivangin mi zosia kiangin hiatna chu a umpuan, jiajiak-
chun mi khenkhatin tutiang hin milim ho ngai ahijiakun, milim
kianga kithawina gual takin a ne sekun; chun, sia leh pha hiatna
chu a hatjaw taklo jiakin abuak sek a hi.

8 Ahinla, nek ding hin Pathian mit ei tunsak diak puan tin;
nelo lehingle sediak puai ting, nelehingle pha diak puai tiu.

9 Himalele, chingthei ta un, chutilochun nawp nawpa la
tawinau hi bangahem tin mihatlote din kilikna hipal khana,

io Nang, hiatna nei mi, kuanle milim hona ina ankuang uma
a muu chun chu, amau chu mi hatlo la hiu henla, asia leh pha
hiatnau chun milim laka kithawina thil ne-ngam lodi ahem?

ii Chutichun, la hiatna jiakin mi hatlo (suapi a thisika Krista
a thina chu) mangthai di a hi.

12 Suapite chunga jiagual thil chu la hikhial ua, asia leih pha
hiatnau a hatlo naksapa la sukliam paluh hin, Krista chunga thil
hikhial la hiu.

13 Jia thil jiaka chun nek di hin ka suapi a hatsaklo chun, ka
suapi ka hatsak lona dingin kumkhuan sa him him neta puangka.

BUNG 9

Athuneina Ajawp Thei Jiakua Paul Chunga Etsakna Chu
i NAWPTAT hilo ka hem? Sawlchak hilo ka hem? I Lalpa

Jesu mu hitalo ka hem? Nanghaw chu Lalpaa ka naseppi hilo
la vem?

2 Mi dangte dingin sawlchak hilo lengle, nanguh å ding bek
chun ka hi; Lalpaa ka sawlchak hina melchikna chu nanguh la
hiu eivei.

3 Ei suasalte ka dawnhuna chu jiahi a hi.
4 Nek leh dawn dingin thu ka nei puauva ahem?
5 Sawlchak dangte, Lalpa suapite leh Kipha guala khan zi

ngansia-mi puivel dingin thu ka nei pua ahem?
6 Ahilole, nasemlo dingin kei leh Barnaban thu ka neilo

diakua ahem?

7 Sipai kuaahem ama kivaka gal kap ngai? kuaahem a ga
nelova grep huan siam ngai? Ahilole, kuaahem gan-gual nawitui

nelova, gan-gual enkawl ngai?
8 Jia thute chu mihing gualin ka gen ahem? Dan thun le jia

ngei chu a gen hilo ahem?
9 Mosi Dan lekhabua chun, Bawngchalin bu a chillaiin a muk

kan kin, ti ziak ahi. Pathianin bawngchal å dibepin ahem a

ngaitua piak?
io Eimauhaw ding bepa gen hilo ahem? Hi e, eihaw å ding

bepa ziak ahi; lokaihpa chun kinepna neiin kaih di ahin, bu
vawpa chunle chan neidi kinemin vawkdi ahi.

II Keihawn thagau lam thil chu la kiangua ka tu takua leh,
la taksa lam thilteu chu keiun at mai leungle, thil thupitak hi

di ahem?
12 Mi dangin bawn la chungua thuneina a chan uh chun,

keihaw hin chang jawdiak lodi ka hiu vem? Ahinla, jia thuneina

chu ka mang puau; Krista Chanchin Pha ka dal lona dingun

bangkim ka thuak ham ham jawu a hi.

13 Thil thiang siam velpa chun Pathian hona ina thil a nek

le, maicham nasemte chun maicham tawh chanvo a nei ui ti

helo la hiu vem?
14 Jiagualma chun, Lalpa chun Chanchin Pha gente chu

Chanchin Pha nek mudin a guat ahi.

15 Ahinla, ken chu jiahaw chu pakhatchale ka manglo a hi;
ka chunga jiagual chu la hilona dingun jia thute hi ka ziak a hi

diak puai; kuanle ka suan hi bangma lova a siam sangun, thi
mailengle kei å din a phajawi.

16 Chanchin Pha hi gen maleng suan di him ka nei puan, bawl
makmaw ka chunga kinga ta ngal a. Chanchin Pha gen lo leng ka

chung gik di a hi ngal in.
17 Jiachu ka thu thu ka bawl chun kipakman ka nei a hi;

ahinla, keima thu thu ahilo chun Chanchin Pha vawpna na ei

vawpsak mai hina.
18 Ka kipakna man chu bangahem? Chanchin Pha ka thuneina

chu ka matjawlo nan, Chanchin Pha ka genin, law lova Chanchin

Pha na ka sep thei hi ahi.
19 Kua suak hilo lengle, mi tamjaw diak ka laklut theina dingin

mi zosia suakin ka kisiam tai.
20 Chun, Judate ka laklut theina dingin Judate kianga Juda

mi gualin ka um seka; Dan nuaia umte ka laklut theina dingin
Dan nuaia umte kiangin Dan nuaia um gualin ka um seka, Dan
nuaia um diak loin;

21 dan neilote ka laklut theina dingin dan neilote kianga dan

neilo gualin ka um seka, Pathian dan awilo diak loin, Krista dan
jawm zingin.

22 Hatlote ka laklut theina dingin hatlote kianga hatlo gualin
ka um seka; bangtilam ahem beka khenkhatte ka hukhin theina
dingin mi zosia kianga bangakai cheng ka suakta.

23 Chanchin Pha jiakin bangkim ka bawl sekin, chan ka nei
theina dingin.

24 Kitaitekte chu alengun a tai ua, ahinla, pakhat bepin hat-
man a musek hi ti la hepuau ahem? La mu theina dingun jia-
gualma chun tai un.

25 Chun, kidemna kuale a hi ham ham tapo chu bangkimin a
kisum sekun; amau chun lallukhuk sethei mu dingin a hi un,
eihaw vangin lallukhuk setheilo mu dingin a hi.

26 Jiagual taka chun, taipi mumal helo loin, i tai sekua.
Jiagualma chun beingawn mai phu loin ka buan sekin,

27 ka taksa ka nek vak vak sekin, suakin ka lutsak seka; chuti-
lochun mi dangte kianga ka kikopi nungin bangahem tin keima
ngei hi pampaiin um kha pal khang ka.

BUNG 1o

Isaraelte Umdana Kipat Hilchitna

i SUAPITE haw, jiahi heloa la um dinguh ka lung anuam
puai, khatia i pi i puteu zosia sum nuaia a um ua, alengua tui-
khanglian le a kai u kha;

2 Mosi zui a hitheina dingun suma leh tuia baptis a changun
a hi,

3 chule, alengun thagau lam an munkhat le a nekhawmun;
4 alengun thagau lam dawn dile a dawn chiatun: amauhaw

zui thagau lam suangpi tui pawt kha a dawnkhawm chiat u kha;
jia suangpi chu Krista a hi.

5 Himalele, a lakua mi tamjaw chunga chun Pathian a lungdam
tapuan; gamkeu a khan a thi tau a.

6 Thil phalo a ngaitua gualuh i ngaitua lona dingua, ei etsak
nau a hi.

7 Alakua khenkhat milim ho ahi gualuh khan, milim ho mi hi
ki un, Mipi chu ne dileh dawn dingin a kikhawm un, kihel
dingin a pawtua, ti ziak a hi.

8 Alakua khenkhatin nungak a dawichau,a, ni khata sing ni
leh sang thum a thi law gual uh khan, kidawicha puai tiu.

9 Alakua khenkhatin Lalpa a patep jiakua gulin a chuklup
gual khan, Lalpa chu patep diak puai tiu.

io Alakua khenkhat a phunchiak ua himangthaipan a himan-
thai pha guala khan, phunchiak diak puai tiu.

11 Jiate chu a etsakna dinga suak ahin; eihaw phat nunung
hung tunnate hi ei hilna dinga ziak a hi.

12 Jiajiakchun, kiging zinga ding chu chingthei ta hen, chutilo
chun kilik khana.

13 Mihing do thei kalval thepna la chungun a chu kha puai;
Pathian taksanum tak a hin, la dojaw kalval uh thepna la chungun
tunsak puana; la thawkjawna dingun thepna tawh kigualin
taidawna lampi bawlpiakin a.

Milim Ho Hi jaamsan Ding Ahi

14 Jiajiakchun, ka suapite haw, milim ho hi jamsan ta un.
15 Michingte kianga gen gualin ka gen la hiu; ka thugen hi

ngaitua un.
16 Vangphatna no vangphatna i piak hi, Krista thisan kikawp-

pina hilo ahem? Vaithum ka thap sek hi Krista taksa kikawppina
hilo ahem?

17 Eihaw mi tamtak hi vaithum tang khat i hiu hilam, i lengun
vaithum tang khata kipat i chang sekuh a hi.

18 Taksa lama Isaraelte chu entiamun; kithawina sa nete chun
maicham chu a kikawppi puau vem?

19 Bang gen di i hi tam? Milim laka kithawina chu thil ahi
ti le, milim chule thil a hi ti ka gen ahem?

20 Jentelte kithawina chu, Pathian laka hiloin, thitha laka a
kithawi sek ui ti ka gen a hi; nanghawn vang thithate la kikawp-
piu ka dawi puai.

21 Lalpa no leh thitha no dawnkawp thei puan lau; Lalpa
dawkan leh thitha dawkana nekhawm thei diak puan lau.

22 Ahilole, Lalpa chu mitthip dinga, chawthaw i guau ahi
maw? Ama sangin i hatjawuva ahem?

23 Thil bangkim bawl a thiangin, ahinla, thil bangkim bawl
apha diak puai. Thil bangkim bawl a thiangin, ahinla, thil
bangkim bawl chun ei siampha puai.

24 Kuanle ama phattheina dibep hawl loin, mi dang phatna
di hawljaw tau hen.

25 Sa zawkna a zawk tapouh chu sia leh pha hiatna jiaka
bangma dawng loin ne mai un;

26 lei leh asunga thil um mi zosia chu Lalpa â a hiu a.
27 Ginglo laka kuaahemin a koa, chia la nawpuh chun, sia leh

pha hiatna jiakin bangma dawng loin, a piak tapouh chu ne
mai un,

28 Amavang, kuaahemin, jiahi kithawina a hi, tia a hil chun,
a genpa jiak leh sia lehphahiatna jiakin ne ki un;

29 nangmasia leh pha hiatnan ka ti puan, mi dang sia leh pha
hiatna chun ka tijaw a hi.

30 Bangatia, mi dang sia leh pha hiatna chun ka nawptatna a
dem ahem? Kipaktaka ka nek leh, achunga kipakna thu ka gen
a chunga hin bangatia dema um ka hem?

31 Chuti ahile, la nek unle, la dawn unle, la hi tapouh chun
Pathian lopina ding bep chiatin hi un.

32 Judate å dingin le, Grikte å dingin le, Pathian kochuamte
å dingin le a kilik pha-na di him him un bangmacha bawl ki un:

33 Ken keima dinga phatchuamna hawl loin, hukhin a hi-
theina dingua, mi tamtak å dinga hawl jawn, mi zosia bangkima
ka kipaksak thei gual hin, Judate din le, Grikte din le, Pathian
kochuamte din le a kilik phana dingun bangmacha bawl ki un.

BUNG ii

Kochuam Kikhawpna Numeiin Lukhuk Akhuk Dingu Ahi
i KRISTA dungsun ka hi gualin, kei dung hun sun ta un.
2 Chun, bangkima lei hiatzing jiakun, thugo ka gen dungjuia

la kep jiakun ka pakcha ma ma la hiu.
3 Amavang, pawsal tapo luchang chu Krist a hin, numei

luchang chu pawsal ahi; Krist luchang chu Pathian ahi ti la hiat
dinguh ka dawi a hi.

4 Pawsal lukhuk khu puma pauchap ahem, thugen tapo ahem
chun, a luchang chu a himualpho a hi.

5 Ahinla, numei lukhuk khu loa pauchap ahem, thugen tapo
ahem chun, a luchang a himualpho a hi; metkawl tawh kibang
a hi.

6 Numei lukhuk khu lova aum chun metkawl ngal ngal hen;
amavang chu numei å din sam met ahem, metkawl ahem ajachat
um chun, lukhuk khu jaw hen.

7 Pawsal chu Pathian tawbang leh chungnunna a hijiakun
lukhuk khu lo him him di a hiu hen; numei ahile chu pawsal
lopina a hi.

8 Pawsal hi numei apat pawt a hipuan; numei ahile chu
pawsal apat pawt a hi.

9 Pawsal hi numei å dinga siam a hi diak puan; numei vang
pawsal å dinga siam a hijawi.

10 Jiajiakachun, vansawlchakte jiakin numei chun pawsal
thunei melchikna a khuk dinguh a hi.

II Himalele, Lalpaa chun numei hi pawsal beiin a um thei
puan, pawsalle numei beiin a um thei diak puai.

12 Numei hi pawsal apat pawt ahigualman, pawsal hile numei
apat piang ahin, ahinla, bangkim hi Pathiana kipata pawt siksek
a hi.

13 Nangmau kingaitua maiun, numeiin lukhuk khu loa Pathian
kiang a pauchap hi a melpha ahem?

14 Pawsal hin sam sau a nei chun, a tandi chu jachatum ahi
ti la lungthim pianpiuale hiatsak lo la hiu em?

15 Numei chunsam sau a nei le ama dingin a lopina zawk di
a hi; a sam chu a khuna dinga piak a hin.

16 Abanghitale, kuale nial dinga kilawma a um chun, jiagual
dan him him chu i nei puau; Pathian kochuam lawiten la a nei
diak puau.

Lalpa Zanan Mat Diklona Thu

17 Amavang jia thu ka hilna ahin ka pakcha thei puai, la phat
diakna lam dingu hiloin, la siat diakna di lamua la kikhawp sek
jiakun.

18 Amasapenin, kochuam laka la kikhawp phatu le la lakua
kikhenna a um sek hi ti mi gen ka hian, gingle ka gingcha a hi.

19 La lakua a tak takte a kilat theina dingin, la lakua ginna
chuamle aumdi him a hi.

20 Chutichun, la kikhawpun, Lalpa anthiang nek theina di
hawi ei puai;

21 mitinin la nekun nangmau janan la ne masa sekun; chuti-
chun, mi pakhat gil a kiala, mi pakhat a khama.

22 Bangtidan ahem? nek leh chak di la nei puauva ahem?
Ahilole Pathian kochuamte mutawma, bangma neilote chu la
mualphosak uh ahem? La kiangua bangahem ka gen di? Pakcha
di ka hem? Jia thu a hin ka pakcha theilo la hiu.

23 Ka thugen sawn kha Pathian kiang apat ka mu eivei,
Lalpa Jesu a matsak di zana khan, vaithum a la,

24 kipakna thu a genjawa a thapa, Jiahi ka taksa la thasangua
piak di chu a hi, lei hiatzingna dingun jiahi bawl sekun, a tia.

25 Jiagualma chun, zanan nekjawn no chu a la, Jia no hi ka
thisana thutep thak chu a hi, la dawn takuh leh lei geldawna
dingun dawn sekun, ati kha.

26 Jia vaithum chu la nekua, no chu la dawn phatuh leh, a
hung kit masia, Lalpa thina chu la etsak sekuh a hi.

27 Jiajiakchun, kuale ne tak hilova, vaithum ahem ne, Lalpa
no dawn tapo chu, Lalpa taksa leh thisan chunga maw changina.

28 Chuti ahijiakin, kuale ki ngaitua lawk chiatu hen, jiagualma
chun vaithum chu nen noa chu dawn uh hen.

29 Lalpa taksa chu ngaitua lohiala a nek leh a dawn chun,
ama chunga vaihawmna dingin a nen a dawn sek a hi.

30 Chuti ahijiakin, la lakua mi tamtak la hat puauin la veisiau
a hi, nensan la ipmu ta puau.

31 Amavang, phatechan kingaitua sek lehing chu vaihawm
piakin umlodi i hiu.

32 Ahinla, vaihawm piakin umta lehing le, khawvel tawh maw
pawkhawma i umlona din, Lalpa thununin i um seku a hi.

33 Jiajiakchun, suapite haw, an ne dinga la kikhawp phatu
leh kingak khawm sekun.

34 La kikhawpua vaihawmna la tuakpha lona dingun, a gilkial
tapoin a in lama ne hen. Thu dang chu ka hung kit phat phat
leh gen jang kit nangka.

BUNG 12

Thagau Thilpiak Chuam Chuam Leh Akizawp Khawm Dan

1 CHULE, suapite, thagau lam thilpiakte chu la hiatlouh ka
nuam puai.

2 Jentelte la hilaiu khan, khawilam khawilamale a puinau a
khan, jia milim aw neilote lama khan puimana la um uh kha la
henau.

3 Jiajiakchun, kuaman Pathian Thagaua thu genin, Jesu chu
hansedawl a hi, a ti ngai puau a; chun, kuanle, Thagau Thiang-
tho beplongal chun, Jesu chu Lalpa a hi, a ti thei ngai puau ti
ka hiatsak la hiu.

4 Thilpiak chuam chuam a umin, Thagau vang munkhat a hi.
5 Tawidan chuam chuamle a umin, ahinla, Lalpa chu mun

khat a hi.
6 Nasep dan chuam chuamle a umin, mi zosia bangkima

sempa chule Pathian munkhat a hi.
7 Ahinla, phatchuam chiat theina dingin Thagau hiatsakna

chu mi zosia kianga piakchiat a hi.
8 Mi pakhat kianga pilna Thagau piak a hin; mi dang kianga,

jia Thagau thu ma chun hiatna piak a hin;
9 mi dang kianga chun, jia Thagau ma chun, ginna piak ahin; mi

dang kianga Thagau munkhata chun, hidamtheina thilte piak ahin;
io mi dang kianga chun, thilmak hitheinate piak ahin; mi

dang kianga chun, thugen theina piak ahin; mi dang kianga chun
thagaute hiat dik theina piak ahin; mi dang kianga chun pau

hiatlo chi chuam chuamte piak a hin; mi dang kianga chun, pau
hiatlo hilchettheina piak a hi ngenin;

II ahinla, jia zosia chu, Thagau kibangma chun mi zosia
kianga a nawp gual guala hawmin na asem sek.

Taksa Apat Hilchetna
12 Taksa hi pumkhat ahin, tamtakpi kika bak nei a hin, a bakte

chu tam malele, taksa pumkhat a hiu a; Krist chu jiagual chu a hi.
13 I lengun Judate ahem, Grikte ahem, suak ahem, suaklo

ahem, taksa pumkhata umdingin Thagau pakhat bepa baptis i hi
chiatun, Thagau pakhat bep ei dawnsak chiat a hi.

14 Taksa hi pumkhat a hin, bak tamtak a hijawi.
15 Kengphek hin, khut ka hilo jiakin taksa laka ka pang puai,

ti tale, jiajiakchun taksaa panglo a hidiak puai.
16 Chun, bil hin, Mit ka hilo jiakin taksa laka kapang puai, ti

tale, jiajiakchun taksa laka panglo a hi diak puai.
17 Taksa pumpi hi mit jiang hi ta le, thil gi hiatna chu khawi

lai a hi ta diam? A pumin thil gi hiatna hi chiat ta leu, thil gim
hiat theina chu khawitak a hi ta diam?

18 Ahinla, Pathianin bak zosiate hi taksaa chun a dawina
tapoa a umsak chiat a hita.

19 Chule, jia josia chu bak khat bep hitale, taksa hi khawiah
a um tadiam?

20 Tunvang bak tamtak himaleule, taksa pumkhat a hitau.
21 Chule, mit hin khut kiangin, Bangmachan ka dawi puai, a

ti thei puai; luchang inle kengphek kiangin, Bangmachan ka
dawi puai a ti thei puai.

22 Chutia tisangin, taksa bak hatloa kilangte hi a phamaw
diak ma mau a hi.

23 Chule, bangmaloa i ngai taksa bakte hi gamchengin i
chawihawi chungnung diak sek a hi; chule i bak hawilo sia hi
gamchengin a hawita a hi.

24 I bak mel pha sia vang hin jia guala sep chu a ngai puau a;
himalele, Pathianin phatna nei lo bak chu chawihawi nasa jawn
taksa hi a lep khawm a hi jawi,

25 taksa a hin kikhenna him him a umlova, bakte hi kibang
chiata a kilungjinpi tua chiat theina dingun.

26 Chutichun, bak pakhatin a thawk chun, bak zosian a
thawkpi un, bak khat chawihawia a um chun, bak zosian a
kipakpiu a hi.

27 Jiaguala chun, nanghawle Krista taksa la hiu, a bakte la
hichiat ui.

28 Chun, Pathianin khenkhat chu kochuamte laka a kawia,
pakhatnaa chun Sawlchakte, a panina a chun, thugente, a pa-
thumnaa chun, mihilten a kawia, jianunga chun thil kidanglam
bawlte a umun, jiajawa chun, hidam theina thilpiakte, panpi
theina thilpiakte, vaihawm theina piakte, pau hiatlo jat chuam
chuama thugen theina piakte chu a um kita.

29 Alengunn sawlchak a hi siksekua ahem? a lengun thugenmi
a hi chaitu em? alengun mihil a hi chiatu em? alengun thilmak
bawlpa a hi chiat awm?

30 alengun hidam theina thilpiakte a nei chiatu em? alengun
pau hiatloin thu a gen thei chiatu em? alengun thu a hilchian
chiatu em?

31 Thilpiak chungnungpente chu thangai chungnung diakun.

BUNG 13
Hepina Hi Thilpiak Chungnungpen Ahi

i MIHING pau le vansawlchak pauten thu gen maleng le,
hepina ka neilo chun, dak gi mai mai ahem, vaikhutbet gi mai
mai ahem hingka.

2 Chule, thugen theina neiin, thuguk zosia hiat theina zosia
hen, tang chawn theina khawp hial ginna bukim nei maleng le,
hepina ka neilo chun bangmacha hipuang ka.

3 Chule, migentheite vak nan ka sum zosia pezo kei maleng,
ka taksale kang dingin pe maleng, hepina ka neilo chun kei å
din bangma phachuam puana.

4 Hepina chun a dawtheia, a ngilneiin, hepina chun a itsik
puan; hepina chu a kipakcha puan, a kisathei puan,

5 a tawi melse puan, ama makhua bep a ngaitua puan, a
lungna nuam puan, phatlona lam a ngaitua puan;

6 diklona a kipakpi puan, thutak vang a kipakpi sekin;
7 bangkim a thuak ham hamin, bangkim a taksangin, bangkim

a kinemin, bangkim a thuak mualsuak sek.
8 Hepina hi bangchaninle bei puan tin; amavang, thu hiat-

nate hi um male mangthai di a hin, pau hiatlote hi um male la
haiina.

9 Bukim loin i hen, bukim loin thu i gen sekuh a hi.
io Abukim a hungtun phet le akimlo hi awbei hi tana.
1i I chapan laiin chapang pauin i pau a, chapang hiatin i

hian, chapang ngaituain i ngaituan, tun i hung pitin nung hin
chapang hidan chu i haisan ta.

12 Tun vang limeta kichian loin imu liai luaiin, jiaphat chule

kimaituain hi tana: tun vang bukim loin ka hian, jia phet chule
mi hiat bukim gual hin he tang ka.

13 Chutichun, jia pathum, ginnate, kinepnate, hepinate hi
umzingintin; jialaka a chungnung minthangpen chu hepina
hi a hi.

BUNG 14

Thu Genlawk Theina Leh Pau Hiatloa Thugen Tieina
Thilpiak

i HEPINA hi del zingun la, thagau thilpiak chu thangai
pen un;

2 ahinla, thu la gen thei diakna dingun thangai diak un. Pau
hiatloa thu gen chun mihing kianga gen hiloin, Pathian kianga
gen a hijawi; kuaman a thu gen chu a hepuau a; ahinla, thagaua
chun thuguk a gen a hi.

3 Thu genpa vang chun mihing kianga siamphatna thu po,
kitilna thu po, lungmuanna thu po a gena.

4 Pau hiatloa thu gen chun ama bep a kisiam phan, thugenpa
vang chun kochuamte a siampha ahi.

5 Chule, la lengun pau hiatloa thu la genu ka dawipiak la hiu;
himale, thagau thu la genu ka dawipiak diak a hi; kochuamnten
kisiamphatna a mutheina dingun a genchian kitlo ngal chun,
thu genpa chu pau hiatloa thu genpa sangin a chungnungjaw
him him a hi.

6 Suapite, tuhin, pau hiatlote thu genin la kiangua hung
tabang leng, hiatsakna lampang ahem, hiatna lam ahem, thugenna
lam ahem, jilsakna lampang ahem la kianga ka gen lo chun
bangahem ka sukphat chuamna ding um?

7 Thil hinna neilo, thil gi theite leh, lilu ahem, dingdung
ahem, umje neia a gitlo chun, bang la juiin ahem a kaih ti bangtin
em a hiat thei ding?

8 Pengkul hi mumal neiloa a git chun kuaahem gal kap dinga
kisiam thei ding?

9 Jiagualma chun nanghawn la hiat bailama leia la gen louh
chun, bangtawbang thu la gen awm ti kuan he thei di ahem?
thigaw hang gual mai maia thugen hi di lapuau em.

Io Khawvela hin pau jatchuam chuam tamtak a umin; ahinla,
umje neilo him him a um puai.

II A pau umjia bang gen ahi ka hiatlo chun, kei chu a thu
genpa å dingin pau helo gual hing ka tin; a genpa chule kei å
din pau helo gualma hina.

12 Chutichun, nangunle, thagau thilpiak chunga phatchuam

la ngai jiakua kochuamte siamphat theina dinga la hausak theina
dingun hawl un.

13 Jiajiakchun, pau hiatloa thu gen chun, a genchet theina
dingin pauchap hen.

14 Pau hiatloa ka pauchap chun, ka thagauin a pauchap ngeia,
ka hiatna vang chu a phachuam diak puai.

15 Bangtin ahita diam aw? Thagauin pauchap ka tin, hiat-
theinan le pauchap ka ting; thagauin la sang ka tin, hiattheinan
le sang ka ting.

16 Chutilochun, thagaua vangphatna pe lengle, a helote umna
kipakna thu la gen chun, bangtin em la thugen heloa, Amen a ti
thei dingu?

17 Nang chun kipakna thu la gen pha ngeia, mi dang vang
chu a siampha diak puai.

18 Nanghaw sia sanga pau hiatloa thu ka gen tam jiakin,
Pathian kiangin kipakna thu ka gen a hi;

19 himalele, kochuamte kikhawpnaa chun, pau hiatloa thu
sing khat gen sangin, mi dangte ka hil theina dingin ka hiat
theina thu panga bepa gen ka nuam hi.

20 Suapite, lungthim lama chapang ki un; ahinla, phatlona
lama chun nausen gual hi unla, lungthim lama chun pitingun.

21 Dan Lekhabua chun, pau chuam thawte kama chun, gam
dang mite muk in, jiate kianga hin thu gening ka; chutisapi chunle
ei ngai diak puannau, Lalpan a tii, ti jiak ahi.

22 Jiajiakchun pau hiatlote ging mite dingin melchikna a hi
puan, a ginglote dingin a hijawi; thugen hi chu gonglote dingin
melchikna a hipuan, a gingte dingin a hi bep hi.

23 Jiajiakchun, kochuam zosia kikhawm unla, la lengun pau
hiatloa thu la gen u chun, a helote ahem, a ginglote ahem hung
tale, ngawl sa lodi a hiu vem?

24 La lengua thu la gen u chun chu, ginglo ahem, la helo
ahem hung lut taleh, a thiamlo jia la lengua hilat hitan tin, la
lengua la suasal u hi tana;

25 chutichun khupbawkin Pathian chibai buk tan tin u,
Pathian la lakua a um tak tak hi ti genin nau.

Pathian Honaa Thil Adan Cha Kawi Angaih Jia

26 Suapite haw, bangtidi a hi ta em? la hung kikhawpun,
pakna la ahem, thugen ahem, hiatsakna thu ahem, pau hiatlo
ahem, hilchetna la nei chiat sekun. Bangkim siam phatna dinga
mat hi hen.

27 Kuanle pau hiatloa thu agen chun, pam ahem, atampenin

pathum ahem hileu, kitha than gen u henla; pakhatin letdawk
hen;

28 a letdawkdi a umlo chun kochuamte kikhawpnaa chun thip
bekin um hen la, ama leh Pathian kianga gen mai hen.

29 Thu genten le, pani ahem, pathumin ahem, gen u henla,
mi dang chun gunchutakin ngaituau hen.

30 Ahinla, a kianga chu mi dang kianga hiatsakna thu piaka
a um chun, a masa chu thip mai hen.

31 Mi zosian a jil theina dingun, la lengun pakhat khatin la
gen thei ngal un.

32 Thugente thagau chu a thugente thu thun a um un.
33 Pathian chu buaina Pathian a hipuan, kichamna Pathian a hi

jaw ngal a; mi thiangthote Kochuamte pawl josia a um gual hin.
34 Kochuamte kikhawpna chun numeite chu thip kei uh hen;

amau chu a thugen u chu phal a hipuan; Dan Lekhabun a gen
gualin, thu kimangin umjaw tau hen.

35 Chule, bang hitaleh a jil nawp a nei uh chun, in lama a
pawsal teu dawnguh hen; kochuamte kikhawpna numei thu gen
chu jachat a um ngalin.

36 Pathian thu hi nangmau laka pawt ahi maw? Ahilole,
nangmau kianga bepa hung tung a hi maw?

37 Kuale thu gen ahem, thagau mi ahem ala ngaih uh chun,
la kianga ka thu ziak hi Lalpa å a hi ti la hetau a.

38 Ahinla, kuanle ahiatlo chun, heloin um mai uh hen.
39 Jiajiakchun, ka suapite haw, thu gen hi nuam tun tun ziang

unla, pau hiatloa thu genle khap ki un;
4o himalele, bangkim melphatak leh diktaka bawl hi hen.

BUNG 15

Mithite Thawkitna

i SUAPITE haw, Chanchin Pha ka gen kha gen kitingka;
jia Chanchin Pha chu la kipak ua, jiama chu la din ua;

2 ka thugen kha la taksan mai mai uh hilo a, la tukchak kei
uh a hi chun, jiatakama chun hukhin zingin la um u a hi.

3 Amasapenin, ka mû chu ka gen sawn la hiu kha, Jia Krista
chu Pathian Lekha thu gen gual ngeia i gitlo jiaka thin, a vuiun,

4 Pathian Lekha thu dungjuiin ni thum nin kaithaw kitin
a uma;

5 Kipha kiangin a hung kilat kha:
6 jianunga chun sawm leh panite kiangin a kilak kita, jiate

laka mi tamjaw chu tutiang hin ala dam un;

7 khenkhat bo chu a thi tau a, jianunga chun Jakob kiangin a
kilak kita, jianunga chun sawlchak zosiate kiangin;

8 chun, atawppena chun, a hun loa piang gual, keima kiang-
inle a kilaka.

9 Kei chu sawlchak laka le a neupen tak, Pathian kochuamte
ka bawlsiat jiaka sawlchaka guat hawilo kahi ngalin.

io Himalele, Pathian lungsiatna jiakin ka hi hi ka hi tan; chun
a lungsiatna ei piak chu a thawnin a um puan, chutisangin amau
josia sangin ka sep nasat jawk kha; Himalela, keima ngawnin ka
sem puan, Pathian lungsiatna ka kianga um khan a sem jaw a hi.

II Bang hitaleh, kenle, amauinle, jiagual khan ka gen un,
nangun khatin la awi ua.

12 Chun, Krista thu, mithi laka kipat kaithawin a um hi ti
thu a genuh chun, bangtidana nanguh laka mi khenkhatin, mithi
thawkitna him a umpuai, ti la hiu vem?

13 Mithi thawkitna him him a umlo chun Krist khale kaitha-
win um puana;

14 chule, Krista chu kaithaw a umlo chun, ka thu gen uh hi
bangma hi puana, la hinuh hile bangmahi puana.

15 Ahi, Krist a kaitho ti Pathian i hiatpi jiak khan, Pathian
lam thu le ei hiatpipa juautheilo hing kau, mithite kaithaw a
umlo u chun, ama le kaitho puana.

16 Mithite kaithaw a um diaklo uh chun, Krista kha kaithawn
um puana.

17 Chule, Krist kha kaithaw a umlo chun, la ginnau chu
bangmacha hi puana, la gitlonaua chun la umzing hin lau.

i8 Chuti ahi chun, Kristaa ipmute kha a mangthai hi tannau.
19 Tulai damsung bepa Krist chunga kinepna nei i hiu chun

mi lak laka lungsiat um tak hii tiu.
20 Ahivangin, Krist chu mithi laka kipat kaithawin aum tak

tak a hi, a thite thi mapuipa a hung hitai.
21 Mihiam jiaka thina a um jiakin, mihiam jiakman mithi

thawkitna a hungum kit ta.
22 Adama chun mi zosia a thi gualun, Krist-a chun mi zosia

hidamin umin nau.
23 Ahinla, eimau phat dungjuiin Krist chu thawkitna mapuipa

a hin; jianunga hung kitna a chun a mite hinnau.
24 Jianunga chun kichai tan tin, jiaphet chule, aman vai puan

tin, thuneina, thahatna zosia a sukman keia Pa Pathian khuta
gam chu a piakdaw ding ahi.

25 A galte zosia a kengnuaia a kawi masangsia ama chu lala
umdi him a hi.

26 Gal nunungpen sukmanga umdi chu thina hi ahi.

27 Ama chun a keng nuaia bangkim a kawi tan, anuaia bang-
kim a kawi ti hin, a nuaia bangkim kawipa chu a pang puai ti a
lang him in.

28 Chutia, a nuaia bangkim kawia a um nungin, Chapa ngei
chule a nuaia bangkim kawipa nuaia chun kawiin a uma, Pathian
chu bangkima bangkim a hitheina dingin.

29 Jiagual chu a hilo chun, mithi baptisma changte chu bang
a law ta diam uh? mithite chu kaithawa a umlo dingu leh, banga-
tia a mau baptisma chang sek a hiu vem?

30 Bangjiakin ahem keihaw hile dakkal sina dipdap zinga
ka um u?

31 Suapite, Krist Jesu i Lalpau a ka suannau hi salin, Ni sinin
ka thi sek a hi.

32 Keiman mihiam bawl guala Ephesi khua sahangte kha
kidelpi ka hi chun, kei dinga phachuam bangahem um di? Mithi
kaithaw a umlodi chun hungun, nen dawn hitiu, jinga thi di i hiu.

33 Thepthakin um kiun; Gual phaloin nunchan pha a susian
a hi.

34 Diktakin khangdawkun, thil hikhial ki un; khenkhatin
Pathian hetna him la nei puau; jiahi la jachatna dingua ka gen
a hi.

35 Ahinla, mi khattoin, Mithite bangtin kaithaw umdi a hiu
em? banggual taksa pun hung di a hiu em? a tiu hina.

36 Nang mi ngawl, nangma ngeiin la tu sek hi a thi jetlo chun
a kek thei puai;

37 khawnunga a kung a bak hungum di chu la tû a hipuan,
kawlbu ahem, bu dang ahem hi tale, a chang bep la tû a hi;

38 Pathianin ama dawigualin taksa a pian, achang takip kianga
chun a taksa chiat dinguh a piai.

39 Amavang sa zosia le a kithakhat puaua, mihiam taksa a
chuamin, sa taksa a chuamin, vacha taksa a chuamin, sanga
taksa a chuam a hi.

40 Van taksate a uma, lei taksa le, ahinla, taksa lopina a
chuamin, lei taksa lopina chu a chuam a hi.

41 Ni lopina chu a chuama, thapi lopina a chuamin, aksi
lopina chu a chuama; aksi le aksi le lopinaa chun a kibang
puau hen.

42 Mithi thawkitna hile jiagualma chu a hi. Muatmang theia
kitû a hin, muat theiloa kikaitho a hi;

43 mantheiloa kitû a hin, lopi taka kikaithaw a hin, hatloa kitû
a hin, hattaka kikaithaw a hi;

44 mihing lama taksa tuin a uma, thagau lama taksa kaithawin a
uma, Mihing lama taksa a um chun thagau lama le taksanumina.

45 Jiagualma chun, mihing masapen Adam chu mihing a hung
hii, ti jiak a hi; Adam nunungjaw chu hinna pepa thagau a
hung hii.

46 Ahinla, thagau lam chu a um masa puan, mihing lam chu
a um masa jawi; jianunga chun thagau lam chu auma.

47 Mihing masapen chu leia mi, leia siam a hin; mihing
panina chu vana mi a hi.

48 Leia siam mi gual khan, leia siam mite hile a hiu a; vana
mi gual kha, vana mite chu le a hiu a.

49 Chun, leia siam mi kibatna kha i put gualun, vana mi batna
chu pu di ma i hiu.

50 Suapite haw, Taksa leh thagau hin Pathian gam lua thei
puana; muatthei hin muat theilo chu lua diak puana, ti ka gen
a hi.

51 Ngaitiam u, thuguk gen di ka hi: I lengun ipmu khel puai
tiu,

52 ahinla, pengkul nunungpen a git phet le, mitphet lokalin,
hidanglamin um chiat tai tiu; pengkul chu gi di a hin, chutichun,
mithite chu muat theiloa kaithawn umintin u, eihaw le hidang-
lamin um tai tiu.

53 Jia muatthei hi muat theilona chang tan tin, jia thi thei
hile thi theilona chang di eitai.

54 Chutia, jia muat thei hi muat theilo a chana, thi thei hin
thi thei lona a chan phet le, jia hun ngeia chun, Jawna chu thinan
a val jotai, ti thu hungtungina.

55 Aw thina, la jawna chu khawiah a um ta em? Aw thina,
la gu chu khawia a um ta em?

56 Thina gû chu gitlona a hin; gitlo thilhitheina chu dan chu
a hi.

57 Ahinla, I Lalpau Jesu Krist vanga hatna ei pepa Pathian
kianga chun kipakna thu umta hen.

58 Jiajiakchun, suapite, dawichuamte haw, dettakin, thembut
lo hialin, Lalpa na hi phatchuamngaitaka sem zingin um un, la
sepgim nau chu Lalpaa chun thawn ngai puana ti la he tau.

BUNG 16

Jerusalema Mi Higentheite Âdinga Sumdawl
1 CHULE, mi thiangthote å dinga sum dawl thu kha chu,

Galatia gama kochuamhaw lawi kianga te thu ka piak gualin
nangun le la bawl un.

2 Ni sagi ni masapena chun mi tinin, vangphatnala mû dung-

juiun kawi khawl chiat unla; ka hung phat tak leh dawl dawl
angai lona din.

3 Chun, la hepinau thilpiak chu Jerusalem khua chiapi dingin
ka hungtun phet le kua hitale pha la sak tapo u lekhate chawiin
sawling ka.

4 Chule, ka chia ahivang chun chu, kei tawh kitawn mai kau.

Kithakna Thu Leh Ama Chung Thu

5 Chun, Makedonia gam ka chawt suak phet le la kiangun
hunging ka tin; Makedonia gam chu chuan him him di ka hi.

6 Nangu kianga vang ka cham zing mai thei hi, phalbi sung
le a hi theiin, khawiale ka chiana ding tapoa nangun lei thak
theina dingun.

7 Tun chiakawma mû mai chu ka nuam puan, Lalpan pha a
sak chun la kiangun chawmcha khat cham ka kinema.

8 Himalele, Pentikos tiangin Ephesi khua hin cham zinging ka,
9 kawt liantak leh sawttak kei din a kihawng ngalin, ei do

tamtak a um ua.
io Chun, Timothi kha a hungtun chun kipadam loa la kiangua

a um theina dingin chingthei un; ken ka sep gualma hin Lalpa
na chu a sema.

II Jiajiakchun, kuaman mûtawm kiu hen; ka kianga a hung
theinan lungmuangtakin tha unla; suapite tawh kiguala ama la
mû ka kinem hi.

12 I suapiu Apollo thu kha chu, suapite kigualin la kiangua
hung dingin ka dawna, ahinla, tun hung a nuam puan; a hung
thei phat phat leh hung maina.

13 Kiveng unla, ginnan dingdet unla, kihansak unla, hattakin
um un.

14 La bawl tapo u chu hepina bawl hi hen.
15 Suapite haw, Stephan chanaute chu Akai gama Pathian thu

gen masapen a hiu a, mi thiangthote jen lumleta kipia a hi, ti
la hiau;

16 jiagual mite kianga le, nasema panpi le, semgim tapote
kianga chun lut dingin ka ni la hiu.

17 Stephan te, Fortunatas te, Akaika te a hungu hi ka kipak
hi, la umlo u le kilang loa ei umsak jiakun.

18 Amau hin ka thagau le la thagau u ei hihal un, jiagual mite
hi chawihawi un.

19 Asia gama kochuam pawlte hin chibai a buk ui. Akuila
leh Priskilla, a in ua kikhawmte hi tawh Lalpaa chun chibai
tamtakin a buk ui.

20 Suapi zosia hin chibai a buk ui. Chawp thiangthoin chibai
kibuk chiatun.

21 Kei Paul keima khut ngeia chibai ka bukna a hi.
22 Kuanle Lalpa a hepi lo chun hanse dawngin umta hen.

I Lalpa chu a hung hi.
23 Lalpa Jesu hepina chu la kiangun um ta hen.
24 Krist Jesu a ka hepina hi la lengua kiangin um ta hen.

Amen.

KORINTH KHUA MITE KIANGA
SAWLCHAK PAUL LEKHA

THAWT PANINA

BUNG 1

Chibai Bukna Leh Kipakna Thzu Genna
1 PAUL, Pathian dawichuama Krist Jesu sawlchak leh i

unaupau Timothi chun: Korinth khua Pathian kochuam umte
kianga, Akaia gam zosia mi thiangtho um zosiate kianga tawh.

2 Pathian i pau leh Lalpa Jesu Krist kiang apat hepina leh
chamna la kiangua um ta hen.

3 I Lalpa Jesu Krist Pathian leh Pa, hepinate Pa leh tha-
muanna zosia Pathian chu, pachatin um ta hen.

4 Pathianin eimauhaw ei thamuanna ngeiin daum bangtaw-
bang umte chule i thamuan theina dingin, ama chun i daumna
zosian ei thamuan seka.

5 Krist thawknate chu i chunguh hin a val a let gual ngei
hin, i thamuannau hi Krist vangin a valin a let a hi.

6 Chun, daumna ka um u leh, nangmauhaw thamuanna di leh
hukdamna ding a hi hen; thamuanna ka um uh leh, nangmauhaw
thamuanna di ma a hin, jiachun ka daum thawk nau hi sekdotaka
la thawk nau a hin na a sem sek a hi.

7 Chule, daumna chang la hi jiak gual mau a hin, thamuanna
chang male la hiu ti ka hiatun, ka kineppinau hi a det a hi.

8 Unaute haw, Asia gama ka chungua daum tun thu kha la
hiatlo uh ka dawi puau va, khatia, nasataka, thawk jawdi hawi le
hi loa, dam him him le kinem lo khawp hiala deldena ka um
uh kha.

9 Ahi, eimaleh eima kiging loa, Pathian, mithi kaithopa chu
ka gin zawkna dingun, keimau a chun thi dinga kidawnhu
kawmna ka hun nei tau a.

10 Jia Pathian chun chutilawma thina huaise laka chun ei
hukdawk ta hen, ei la hukdawk kitin a, ei la hukdawk kit ngen
di a hi ti, amaah chun kinepna ka kawi un;

II mi tamtak vanga thilpiak ka mu jiakun mi tamtakin ka
chungua kipakna thu a gen theina dingun, nangun le lei pauchap
piaknau a chun ei pan gualpi unla.

Paul Umdan Thiangtho Chu

12 Ka suan uh chu jiahi a hi, ka sia leh pha hiatna thuu
hiatsak chu, thianthona leh Pathian dikna neiin, taksa pilnaa hi
loin, Pathian hepina jawn khawvela ka tawih uh kha, nangmau
lama ka tawi pha diak uh a hi.

13 La sim sekun. awih le la awi puau kha thu dang him him
bangma la kiangun ka ziak puau, a tawp tiangin ka thuu la awih
uh ka kinem uh a hi;

14 I Lalpau Jesu nia chun nanguh ka suan uh la hi di gualun,
kei uh le la suanpen uh hi di ka hiu ti nanguh khenkhatin lei
taksan piak gual uh khan.

15 Jia ginna chu neiin, hepina a le ni la mu theina dingun la
kiangun hung masa leng ka ti hen;

16 nanguh hun haw malamin Makedonia gama chiapek leng,
Makedonia gam apatin hung kik kit leng ka tia. Chun, Judai
gama ka chiana dinga chun nangmauhaw thakin umleng ka ti
kawma.

17 Chutichun, jiagual lungthim chu ka nei lai khan ka lunggil
detlo dan etsak ka hi em? Ahilo leh, ka kianga, A hi, a hi, ti leh
A hi puai, a hi puai, ti chu um gel gel dingin, thilhi ka guat sek
chu taksa gualin ahem ka tup ?

18 Abang abang hi ta hen, Pathian a ginum gualin, nangmau
lama ka thuu hi A hi ti tawh A hi puai ti a hi gel gel puai.

i9 Pathian Chapa Jesu Krist thu, kei tawh Silvan tawh
Timothin la kiangua ka gen uh kha A hi leh A hi puai, a hi gel
gel pua hen, amaah chun A hi ti hi a um jaw a hi.

20 Pathian thutepte chu bangjat himale, amaah chun Ahi ti
chu a um ngalin; chutichun, ama jiakman Amen ti chu a um a
hi, eimau jiaka Pathian lopina dingin.

21 Chun, Krista nangmauhaw tawh ei hidetpa leh kei u
sathau ei nupa chu Pathian a hi;

22 ama chu ei teptepa leh i lunggil ua jakhamr:a ei pepa
chu a hi.

2 KORINTH 1 367



23 Himalele, ka thagau chunga hiatpi dingin Pathian ka ko a
hi, nangmauhaw hawi dingin a hi Korinth khua ka hung taklo kha.

24 La ginna chungua lalna ka nei ui, ka ti puau a, la kipaknau
panpite ka hiu, ka ti jawu a hi; ginna ding la hi ngal ua.

BUNG 2

Paul Akiangua Achia Nawp Lona Thu

i HIMALELE, keima lam thua chun jiahi ka tuppen chu a
hi, lungngai pum chun la kiangua hung kit talo dingin.

2 Ken ka lungngaihsak la hiu chun chu, ka lungngaihsakte
ma lo chun kua ahem kei ei kipaksak ding?

3 Jiajiakchun jia ngei kha ka ziak a hi, chutilo chun, ka hung
kit phet leh ka kipakna dite laka chun lungngaihna mu khapal
khang ka; ka kipakna chu la lengua kipakna a hi ka ginchak piak
ngalin.

4 Mitthi tamtak luangpumin, lunggil daum leh thavai ma man
ka ziak a hi kha; jiachu hilungngaiha la umna dinguh a hi pua
hen, la chungua hepina lianjaw diak ka nei hi la hiat thei jawkna
dinguh a hi.

5 Amavang kuanle mite a hilungngaih chun, keima bep ei hi
lungngai a hi puan, (ka ti takluat lona dingin) la lengun a hilung-
ngai deu chiat jaw la hiu.

6 Jiagual mi å dinga chun mi tamtakin a gawt uh chu a hun
a hi.

7 Chutichun, gawt kit sangin kingaidamin la thamuan jawk
dinguh a hi, chutilo chun bangahem tin mi jiagual chu a lung-
ngaih takluatnan valzo khana.

8 Jiajiakchun, ama lama la hepina chu hidet diak dingin ka
ni la hiu.

9 Jiajiak hin le ka ziak a hi: bangkima thu la ngaih uh leh
ngaihlo ka hiat theina dingin.

10 Bang thila le mi la ngaidam tapo uh chu, kenle ka ngaidam
hi; kenle ka ngaidam taksa chu, bang hilele ka la ngaidam tak
a hi leh, nangmauhaw jiakin Krist maa chun ka ngaihdam a
hitai;

II chutilo chun, Setanin ei dinkhel khana; a chitthepna chula
i he maw puan.

Umdan Pha Jiaka Thawkna Leh Jawna

12 Chun, Krista Chanchin Pha gen dinga Troas khua kaumlai
khan, Lalpaa chun lampi ei la hawnpiakna hen,

13 ka unaupa Tita chu ka mulo jiakin lung bina him him ka
nei thei puan; chutichun, amau chu kam phan ka khen tan,
Makedonia gama ka chia ta.

14 Himalele, Krist jala jawna ei pui zingpa le, eimauhaw
manga mun tina ama hiatna gimnam hiatsakpa Pathian kianga
chun kipakna thu um ta hen.

15 Hukhin zingte leh mangthai zingte chun Pathian å din
Krist gimtui i hiu;

16 lawi khatte å di chun thina laka thina di gim i hin, pawl
khatte å ding chun hinna laka hinna gim di i hin, Jiagual dinga
chun kuaahem tingzo di?

17 Mi tamtakin Pathian thu hi mite thepna sumkawlveina a
mat gualu hin eiun vang i mang puau a; ti taktak jawn, Pathian
sawl jawn, Pathian mitmuin Kristaa chun thu i gen jawu a hi.

BUNG 3

Paul in Pathian Tiu Awisak Thakte Chu
i EIMA kigenphat pan kik di i hi tau maw? Ahilole, la

kiangua piak di ahem, la kiangua pat ahem genphatna lekha, mi
khenkhat å din a ngai gualin, keimau din le ngai di a hi maw?

2 Nangmau hi ka lekhau, ka lunggil ua ziak, mi zosia hiat leh
sim chu la hiu;

3 Krist lekha, keiuh ei ziaksak, lekhatuia ziak hilo, Pathian
hing Thagaua ziak jaw, suangpeka ziak hilo, taksa lunggil peka
ziak chu la hi jawu ti kichiantaka taklat a hijaw ngalin.

4 Chule, Pathian lama jiagual ginna chu Krist vangin ka nei
uh a hii:

5 Bangmapoma keimau apat pawta guat dingin keimau ngawn
hin ka tin ui ka ti puau a; ka tin jaw nau chu Pathian kiang apat
jaw a hi.

6 Ama ma chun thutiam thak nasepnate ei tin saka; a lekha
thu mai nasemte hi loin, a thagau nasem dingin a hi jawn; lekha
thu mai chun a that jawn, thagau lamin vang a hi hing sek a hi.

7 Mosi mel a lopi jiakin Israel chate chun a mel a enzing thei
puau a (jia lopina chu a mang diai diai tan) thina nasepna suanga
lekha jema ziak bawn, chutikhawpa lopi a tun chun:

8 Thagau nasepna chu bangtibepa lopin a tung ta diam aw ?
9 Thiamlo chansakna nasepna bawn a lopi chun, dikna na-

sepna chu lopina lama chun nasa jaw ma ma di a hi.
10 Hi lopi umta chun jialama vang lopina him him a neita

pua hen, lopina nasajaw chun a khel jiakin.

II Mang diai diai bawn lopi a tun chun, umzing ding chu
lopina tuamin um jaw ma ma ding a hi.

Dan Sanga Hinna Gospel Alopi Zawk Dan

12 Chutichun, jiagual kinepna chu ka nei jiakun, bangkim ka
gen dawk sek uh a hi:

13 Mosi hi gual khan ka hi puau, ama chun mang diai diai ta
mantawpna chu Israel chate chun a etzing lona dingun a mai
chu maituamnan a khu a:

14 Himaleh, a lunggil uh vang chu hikhakin a um jaw tan;
tuni tiang hin le thutep lui chu a simun khuna ngaima chu hawk
loin a umzing ta un, jia khuna chu Krist a chun himanin a umta.

15 Himalele, tuni tiang hin Mosi lekhabu a sim phawt uh leh
a lungthim u chun khuna a um seka.

16 Amavang a lungthim uh chu Lalpa lama a kihei phat tapo
leh khuna chu lakman hi tana.

17 Chun, Lalpa chu Thagau chu a hi hen; Lalpa Thagau
umna tapoa chun navakna a um sek hi.

18 Chutichun, keiuh chu ka lengun mai khu loin limet guala
Lalpa lopina salvakin, lopina apat lopi pekin, jia kibatpi ngeia
um ding chun hidanglamin ka um sekui, Lalpa (Thagau) apat
ka mu gualun.

BUNG 4

Pathian Thu Genna Hansanna

i JIAJIAKCHUN lungsiatna ka mu dan dan ua jia nasepna hi
ka nei jiakun ka juau puau a;

2 amavang thil jachatum kiselte chu ka nusia tau a, chitthepna
thu ka mang puau a, Pathian thu mi thepnan ka mang diak
puaua; thutak hiatsakin Pathian mitmuin mi zosia sia leh pha
hiatna mit ka tunsak jaw sek uh a hi.

3 Amavang, ka Chanchin Phau hin khu-ah a um chun, mang-
thaite hin a hi khuah a um:

4 Krista, Pathian kibatpi, a lopi jia Chanchin Pha vak chun
amauhaw a khawvak thei lona dingun, jiate chun jia khawvel
Pathian hin ginglote lungthim a hithum tan.

5 Keimau thu la ka gen paw ngalun, Krist Jesu chu Lalpa a
hi ka gen jaw sek un, keiuh le Jesu jiaka la suakteu ka hi jiau ka
gen sek un.

6 Jesu Krist mela chun Pathian lopijia hiatna vak chu ei pe
dingin, Thim apat vaknan vakdawkin a, tipa Pathian chun ka
lungthimteu hi a salvak ta hen.

Sawlchakte Hatlona Leh Pathian Hatna

7 Himalele, thilhitheina nasatjia chu keimau lama hi loin,
Pathian å a hi thei jawkna dingin, jia go chu lei belate ka kawi
jaw ta un a hi.

8 Langkhat langkhata sukbuaiin ka um un, himaleh, ka gen
thei diak puau; lungkhamin ka um un, himaleh, ka lungdawng
puau;

9 dangdakin ka um un, himaleh, nutsian ka um diak puaua;
vawkpaihin ka um un, himaleh, himanthaiin ka um diak puau a;

io ka taksau a hin kumkhuan Jesu thina chu ka pu zing sekun,
Jesu hinna le ka taksau a hin a kilat theina dingin.

II Kei u mihing dama la umte hi Jesu jiaka thi dinga piak
dawn ka um matchet un, Jesu hinna le ka taksau thi theia hin a
lat theina dingin.

12 Chutichun, keimau a hin thina chun a sem sekin, nangmaua
chun hinnan a sem sek jaw a hi.

13 Amavang chu, Ka ginga, jiajiakchun thu ka gen a hi, ti
ziak guala khan, jia ginna lungthim ngei chu pun, keiuh ngeiin
le ka gingun, jiajiakchun thu ka gen uh a hi;

14 kaithopa Lalpa Jesu chun kei u le Jesu kianga ei kaitho di
a hin, nangmau ngei tawh ei dinsak di ahi ti ka he ngal un.

15 Bangkim nangmauhaw phatna ding a hin, hepina chu mi
tam jaw vanga hipuna umin, Pathian lopinadingin kipakna thu
nasatak a gensak theina dingin.

Daumna Beivak Di Leh Kumtuanga Lopina
16 Jiajiakachun ka dawl diak puau a; ka pawlam mihing uh

hi hung zawngkhal tiat tiat malehle, ka sunglam mihing uh chu
nisinin siamthak zingin a um jaw a hi.

17 Ka daum uh neptak, tu mitphet lokal sung bepa um ding
hin, lopina nasatak kumtuang ding ei siam piak deu deu a hi.

i8 Thil mu-theite hi en loin, thil mu-theilote chu ka en jawu
a hi; thil mu-theite hi chawmlokalcha ding a hin, thil mu-theilote
vang chu kumtuanga ding a hi ngalin.

BUNG 5

Lei In Leh Van In Tekakna

1 I UMNAU leia in hi se malele, vana in khuta bawl lo,
kumkhua umzing ding, Pathian kianga in det cbu i nei ui ti i he
ngalun,

2 Vana i umna ding silthua nuam ma ma um zinga jia ina hin
i thumin i mauun:

3 Jiagual chu silin um lehing ngawnchangin um puai tiu.
4 Ei uh jia umna umte hi puak gikin i khawsa zingun; sil loa

um i nawp jiakuh ei pua, silthua a i um nawp jiak uh a hi, thi
thei hi hinnan a val jaw theina dingin.

5 Chun, jia ding ngeia ei guatpa chu Pathian a hin, dawi-
chuamna (jakhamna) Thagau ei pepa kha.

6 Chutichun, taksa i umsunga hin Lalpa kiangin i um puau
ti hi kihian, kumkhuan muangtakin i um sekun:

7 (mutheia chia loin, ginnan i chiajaw ngalun;)
8 lungngam takin i um un, taksa um loin Lalpa kiang i um

jawu a.
9 Jiajiakchun um lehing, umlo lehing le, ama kipakna mi hi

i tuppen a hin.
io Mi zosian, taksaa thil hi te, asia a phan, i hi gual guala i

mu thei chiatna dingun, Krista vaihawmna chutpha maa chun
kilak chiat di i hiu.

Krista Hepina, Ei Sawlpa Leh Hatna Chu

II Chutichun, Lalpa launa dan hian mihingte chu ka them
sekun, Pathian kianga bo chun latsakin ka um un, nangmauhaw
sia leh pha hiatna a le suklata ka um uh ka kinem ui.

12 La kiangua ka kigenpha kit uh a hi puan, lungthim lam
hiloa, a lang lam masuante chu bangahem dawnhuna di la nei
theina dingun keimau lama suan nei jawn ka gen uh la hiu.

13 Ka ngawl uh leh, Pathian å di a hin; ka pil uh leh, nanguh
å di a hi.

14 Krista hepina chun ei sawl him him ka hi; hitin ka ngai-
tuau; mi zosia thisikin mi pakhat a thin, jiajiakchun mi zosia
chu a thi ta un:

15 Chun, a hingte chu amau å dinga a hin lo ua, a thisikua
thi thokit å dinga chun a hin jawknadingun a hi, mi zosia thi
sika a thina chu.

Krista Hinna Thak

16 Jiajiakachun tukipatin kei uh chun taksa lama chun kuama
heta puang kau; taksa lama Krist chu la heta leungle, tunvang
kahe ta puau.

17 Jiajiakachun kuale Krista a um chun, thil siam thak a
hung hin; thil luite chu abei ta hen; ngaitiamu, a hung thak tai.

18 Himalele, bangkim Pathian kiang apat pawt a hin; ana

chun Krista jiakin ama tawh kichamin ei siama, kichamna
nasepna ei pe tan;

19 khatia, Pathianin Krist a chun khawvel hi ama tawh
kichamin a siama, a hikhelnateu chu hikhelna guatpiak loin,
kichamna thu ei vawpsak kha.

Pathian Tawh Kicham Dinga Chialna

20 Chutichun, Krista thasanga palai ka hiu a, Pathianin
keimau hi mangin a dawn diak hi ti thei a hi; Pathian tawh ala
kicham ta un, tin, Krist thasangin ka ni la hiu.

21 Amaah chun Pathian dikna i hung hitheina dingun, gitlo
him him helo chu Pathianin eiuh jiakin giloin a siam ta.

BUNG 6

Paul Kristaa Aginum Dan Agenna

1 PATHIAN hepina chu phatchuampi loa la mu lona dingun,
ama seppin ka ni la hiu.

2 Phat kipakuma hin ka la ngaitha zingin,
Hukdamna nia ka panpii, a tia.

Ngaitiam u, tuhi phat kipakum chu a hin; ngaitiam u, tuhi
hukdamna ni chu a hi.

3 Ka nasepnau hi a dem lona dingun khawilam khawilama le
kilik phana di him him ka bawl puau a:

4 Pathian nasemte gualin bangkima mi mit tungin ka um jaw
sek ui, nasataka sekdonaa te, vawkna a te,

5 suangkul lutna a te, buaina a te, sepgimna ate, imut thei
lona a te, an ngawlna a te,

6 chun, thianthona a te, hiatna a te, dawtheina a te, ngilneina
a te, Thagau Thianthona a te, hepina tak tak a te;

7 Thudikna thu a te, Pathian thilhitheina a te; changlam leh
veilama dikna hiam leh hei a te,

8 Lopina leh chawihawinan, min gensiat leh min gen phatin;
a lema gente gualin, mi diktak hi ngalin,

9 Mi hiatkham lo gualin, minthang tak ngalin; thi vang vang
gualin, ngaitiam u, ka hing ngalun; thunun gualin; that diak
loin;

io Lungngai gualin, himalele kipak zingin; genthei gualin,
himaleh mi tamtak hihausa ngalin; bangma neilo gualin, himale
bangkim nei bukim ngalin.

A Awithakte Hepina Dawtna

II Aw Korinth a mite haw, la kiangua ka kamuh ka kaû a, ka
lunggil uh hiletin a umtai.

12 Keimau a hin nechipin la um puau a, nangmau lunggila a
hi nechipa la um jawk uh.

13 Chutichun, ka piak gual ngei kha ei pethung dingin (chate
kianga gen gualin ka gen a hi) nanguh le hiletin um un.

Awilote Tawh Kikhenna Nei Lo Dinga Achialna

14 Awilote tawh kituaklo taka ngawngkawl bat munkhatin um
ki un; gitlona leh diknan bangahem kikawpna a nei uh? Ahilole,
thim leh vakin bangahem kipawlna a nei uh?

15 Belial leh Krista hin le bangahem kingeina anei uh?
Ahilole, ginglo leh gingte chun bangahem chankhawm a nei uh?

16 Milimte leh Pathian hoin hin bangahem kituakna a nei
uh? Ei uh chu Pathian hing hoin i hi ngal ua; Pathianin,

Amauah chun uming ka ting,
Amauah chun khawlai lenging ting;
Chun, a Pathianuh hing ka ting,
Amau le ka mite hin nau, a ti gual khan.

17 Jiajiakchun,
Alakua pat hung pawt unla,
Achuamin um un,
Thilbuak him him le khawi ki un; Lalpan a tii,

18 Chutichun,
Lawp tang ka tin,
Nanguh dingin Pa hing ka tin,
Nanguh le kei a dingin chanu chapa hin la ti un,

Lalpa bangkim hitheipa chun a tii, tin,

BUNG 7

Tita Hung Jiaka Lungkhanna Nei Leh Thamuanna

i CHUTICHUN, suapi ngaihte haw, jia thutiamte chu i nei
jiakun hungun, thagau leh taksa kisukbuakna zosia a chun kisu-
thiangtho hi tiu, Pathian gingin thianthona a chun bukimin um
hi tiu.

2 La lunggil mun ei piau in; kuama chunga a lam loin ka
bawl puau, kuama ka suse puau, kuama dawban ka bawl puau.

3 Nanghaw tbiammaw saknadinga jiahaw thu hi ka gen a hi

puai; thi leh thikhawma, dam leh damkhawm sap dingin ka
lungil uh hin ka vawp zingui ti tumasanga khan ka gensa a hitai.

4 Nanguh lama ka hakat dan chu a nasan, ka suan dan hi le
a nasai; lungmuannan kadima, ka daumna zosiau a chun kipak-
nan ka dimleta.

5 Makedonia gam ka tun uh khan le ka taksau khan muanna
him him a nei diak pua hen, langkhat langkhata chun higen-
theiin ka um jaw un; pawlama kidonate a uma, sunggila launate
a urna.

6 Himalele, kingaitawmte lungmuansakpa, Pathian chun,
Tita hung jiak chun ei lungmuansak ta;

7 chule, arna hung jiak bep le hiloin, la lunglen dan teu, la
ka dan teu, ka chunga la hakat danteu ei genin, nangmauva a
thamuanna chun le ei tharnuan tan; chutichun, ka kipak jaw
diak tan a hi.

8 Ka lekha thawt khan hilungngai ma lengle ka kisik ta puai;
alima khan chu ka kisik a hi, jia lekha thawt khan a hilungngai
hi ti ka hiat jiakin; amavang sawtlo kaleha a hi kha.

9 Tuhin chu ka kipak a hi, hilungngaiha la um jiak uh ei
puan, lungheina dinga la lungngaih jiakun a hi jawi. Keimau
jiaka bangma lachan lona dingun Pathian dawidan guala hilung-
ngaihin la um tau a.

10 Pathian dawidan guala lungngaihna chun, hukhinna dingin,
kisikna tutlo lungheina chu a siam sekin; khawvel lungngaina
vang chun thina a siam sek jawn.

1I Chutichun, ngaitiamu, Pathian dawidan guala hilung-
ngaiha la um nau chun kitupna te, kigen thiamna te, lungnatna
te, launa te, lunglenna te, phatchuamngaihna te, phuba lakna te
nangmaua a siam nasa na lawrn lawm e! Bangkima jia thu a chun
la thiangtho tau ti la ki hilang tau.

12 Chutichun, la kiangun jiahi ka hun sut vangin, alam loa
bawlpa jiaka kha ka hun sut ei puan, alam loa kibawlpa jiaka
khan le a hi diak puai, ka chungua la phatchuamngai jiau
Pathian mitmua la kiangua hiatsaka a um theina dingin ka ziak
a hi jawi.

13 Jiajiakchun, lungmuangin kaum taua; keimau lungmuanna
bepchau hi loin, Tita kipakna jiakma chunle ka kipak ma ma un,
nanghaw zosian a lunggil lala hihal piak tak jiakun.

14 Ama kianga chun banglam banglamale nanguh chu hasuan
lenguh le, ka jakcha ta puau; jachat sangin bangkim la kiangua
thu tak taka ka gen gual uh khan, Tita anga ka suanuh chu thu
tak tak a hi tai.

15 Chun, la lengun a thu la awidan teu, lau leh kithinga ama

la lawp dan teu hezingin, a lunggil chu nangmau lama a cheng
jawdiak tan a hi.

16 Bangma zosia la chungua ka muan jiakin ka kipak hi.

BUNG 8

Jerusalem Migentheite Dinga Sumdawlna

i SUAPITEHAW, Makedonia gama kochuamte lawi laka
Pathian hepina piak chu hiatsak di ka hiu;

2 khatia jeetna nasatak chunga, gentheina nasataka kipakna
let hiala, thil phalna nasatak a chan tak jiau thu kha.

3 A theitawpun, a theitawp sangua letin, amau thu thun a
piau ti ka hiatpi a hi;

4 Hepina, mi thiangthote nasepna pang chu nasataka keihaw
ei dawnin:

5 Jia chule ka ginchaklo gual takun a hiu a. Pathian dawigual
gualin, amau ngei Lalpa kianga leh keiuh kiangin a kipe masau a;

6 chutia masanga a la hipat tak jiakuh khan jia hepina hi le
nangmau sep jaw ngal dingin Tita chu ka til jaw hial ta.

7 Chutichun, bangkim ginnate, thu gen thiamnate, hiatnate,
phatchuamngaina zosiate, ei hepinate lahau gualuh hin, jia
hepina chule la hau theina dingun taimat sua un.

Jesu Etkalna

8 Thupe gualin ka gen puan, mi dang phatchuamngaina la
hepinau tak jiau chu patep dingin ka gen jaw a hi.

9 I Lalpa Jesu Krist hepina chu, gentheina jiaka la hung
hausak theina dingun, hausa malele nanghaw jiaka a genthei law
kha, la he nau.

10 Jia thuah chun ka ngaidan ka gen mai a hi, jiachu nanghaw
dingin a phan, kum khat a hitan a pan masapen le la hiu a, a
pan bep le hiloin, dawi le la dawi pan tau a hi.

II Chutichun, dawi dinga kisak jawna a um gual khan, la nei
dungjui ua mualsuan le a um theina dingin, tun vang sem zawm
pek ta un.

12 Kiguatna chu a um phawt chun, mi a neilopi hi loa, a nei
dungjuia a piak chu pachat tak a hi.

13 Mi dang a gim lo ua, nanghaw la gimna dingua ka gen
ei puai,

14 kichawchamna dinga, la neivaluh chu tulai hin a taksapuh
kisialuana a hung hia, a neivaluh chu la taksap kisialuanau a

hung hi theina dingin ka ti jaw a hi; chutichun chawchamna
hungum theina;

15 A luak tam chun avalin ane puan, a luak tawm chu a tasam
diak puai, ti ziak gual khan.

Tita Leh Mi Dangte Nasepna

16 Chun, la chungua ka phatchuamngaina gual Tita lunggila
pesekpa Pathian kianga chun kipakna thu um ta hen.

17 Ama chun ka tilna chu a jawma; ahinla, ka til jiak bep hi
loin, ama ngei chu phatchuamngaitak a hin, ama thu thun la
kiangua chia dingin pawt di a hi.

18 Chule, a kiangin upa sawl di ka hiuva, ama chu Chanchin
Pha thu jiakin pachatna thu kochuamte zosia kianga a kithang
suak tan;

19 chutibep chule hiloin, Lalpa lopina di leh i kiguatjaw dan
etsak dinga a na i sep jia hepina thua hin ka kiangua khaw fang
dinga kochuamte phatsak chu a hi.

20 A na ka sepuh jia thilpiak chunga hin kuaman ei dem lona
dingun ka chingthei ma mau;

21 Lalpa mitmu bepa hi loin, mihing mitmu a thil pha dile
ka ngaitua khawl sekuh a hi.

22 Ahin, a kiangun i suapipau chiasak di ka hiu a, ama chu
thil tamtaka phatchuamngai a hi ti tamveipi ka patep tau a,
tuvanga hin chu a taksan ma ma jiakin phatchuam angai nasa
diak ta a hi.

23 Tita hi chu ka gualpa le nangmau lama ka naseppi a hin,
ka suapite hi chu, kochuamhaw sawlchak, Krist lopina chu a hi.

24 Jiajiakachun, la hepiu ti hiatna leh, ka suannau hiatna chu
kochuamhaw maånga chun a kiangun hilangun.

BUNG 9
i MI thiangthote nasepna chu la kiangun ziak a ngai puan;

la kiguat jawdan uh chu ka he nai, jia thu chungchanga chun,
2 Kum khat a hitan, Akai gam chu kigaw join a um tan, tin

la kiangun ka suang sekin; chutichun, la phatchuamngainau chun
a lakua mi tamtak a chawkpil sel ta.

3 Himalele, jia ka suanna thua chun ka suanna chu bangmalo
a hi lona dingin suapite hi chiasak di ka hin, ka gen gual ngeia
kigaw joa la um theina dingun;

4 chutilochun, Makedonia gama mi kuaahem ei juiten, kigaw
loa a hung pal khak uh chun chu keihaw (nanghaw ka ti puai)
jia ka taksannau a hin mualpho talaw khang kau.

5 Jiajiakchun, suapite hi la kiangua hung masan, kichiantaka
thilpiak la tep khawlsau kha la siam khawl dingin, til ngaiin ka
gingcha a hi, jia ngei chu pawng lakpiak lo guala, phal taka piak
gual jaw guatsa a umna dingin.

Sum Dawl Piakna Thu

6 Ahinla, chuti dana chun, the tawm chun at tawmin tin, a
the tam chun at tamin na.

7 Mi zosian phallo sa sa pe loin, piaklo thei lo guala ngaia pe
diak loin, a lunggila a tup gualun pe chiat uh hen; kipaktaka
pete chu Pathianin a hepi hi.

8 Chule, Pathianin hepina bangkim la chungua a vuk thei a
hi; chule, nanghawn bangkim a hun bepcha nei zingin, nasep
pha zosia dingin hau theiin lau;

9 A hawm jaka,
Gentheite kianga a pian;
A dikna chu kumtuangin a um zinga,

tia sut guala khan.
io Chun, a thepa kianga a chi pepa le, nek dinga vaithum

pepa chun la the dinguh thaichi chu pian, hipun piakin tin, la
dikna gau chu suktam piakin na.

II Thil phalna zosia, keihaw jiaka Pathian kianga kipakna thu
genna siampa chu nei dingin bangkima hihausaka um la hiu.

12 Jia khawtuana nasepna hin, mi thiangthote taksapna chu
a sialua bep chale a hi puan, Pathian kianga kipakna thu gennan
tamtaka pangin a luang letta a hi;

13 jia nasepna hin a patep jiakin, Krist Chanchin Pha
lama la thugin uh la zawp jiak uh leh, amau å di leh mi zosia å
dinga tuakkhawm tuanaa la thilphaldan jiak u hin Pathian a hi
lopi sek ei vei;

14 amau ngeiin le la chungun Pathian lungsiatna anasat ma
ma jiakin, nangu å dinga pauchappiak zingin a ngai ma mau
ei vei.

15 A thilpiak gen thei guallo jiakin Pathian kianga kipakna
thu um ta hen.

BUNG io

Paulin Athuneina Chu Pathiana Kipata Amûu ngei Ahidan
Agenna

i CHUN, kei Paul, la lakua la mitmuu a thunuaigawltaka
uma, nanghaw laka umlo phetle nanghaw lam ngapthaw sek ngei
hin, Krist jaidamna leh nunnemnan ka ngek la hiu:

2 ahi, la kiangua ka um phetle, khen khat, taksa guala uma ei
ngaituahaw chunga hangtaka um ka guat ngamna gual hin, ka
ngapthaw lona dingin ka ngek la hiu.

3 Taksan um malehing, taksa kido gualin i kido puau a,
4 (keihaw kigalvannate chu taksa a hi puan, kulpi dettakte

phiatna dinga Pathian jala thilhithei tak a hi jawi,)
5 kinialnate leh thil sang zosia Pathian hiatna lua dinga sang

taka siamte chu phethan, ngaituana zosia Krist thu jawpna
suaka kapui un;

6 la thuawi dan uh a bukim phetle thuawi lona zosia phuba
la dingin ka kigaw zinguh a hi.

7 La mitmuu a thil umte chu a hi la et zinguh. Kuanle,
Krist å ka hi ti a kiginchak chun, jiahi amau ki ngaitua kit uh
hen, ama chu Krist å a hi gualin, keihaw le ka hiu.

8 Ka thuneinau (nanghaw phiatna di hi loa, nanghaw siam-
phatna di jaw Lalpan ei piak hi) suang nasa diak kit le ungle
mualpho diak puang kau;

9 ka lekha thawtte chun hidawilawk di guala ka lat lona dingin
jiachu ka ti a hi.

10 A lekha thawtte chu a gikin a khauh a, a taksa lam vang
chu a awmnema, a pau le a thasitum a hi, a tiu a.

II Jiagual mi chun jiahi ngaituau hen, la kiangua ka umlo
lai ua lekha thawta thu ka um gualun, la kiangua ka um phetu
le, thil hi-a um kau.

12 Khenkhat ama kigenphate laka chun ka kitiam khawm
ngam puau a, amauhaw tawh ka kitekak ngam diak puau a,
ahinla, amau vang amau leh amau kitetin, amau leh amau kite-
kakin lungthim nei loin a um ua.

13 Keihaw vang ka tena bakua chun kisuang puang kau,
Pathianin gam ukdi ei chansak, jia tena dungjuia chun kisuang
jawng kau, nanghaw nasan han uk pha hial dinga tena chu.

14 Uk phaklo pi kual di gualin ka huap lian talaw diak puaua;
Krist Chanchin Pha genin la khaw tiang nasan ua ka hungu kha;

15 ei tepiakna khel ua, mi dang semgimte chu, ka suang
puau a, la ginnau a khanto dungjuiin, ka gam uk umdan dan
un, la lakun sukletin um kau ti kinepna ka nei jawu va.

16 Thu guatsa dungjuia chun mi uk sung suang loa, la gam
khel tiang pekua le Chanchin Pha hi ka gen theina dingun.

17 Ahinla, A suang tapoin Lalpa chu suang uh hen,
18 Ama ki genpha chun pachat a law ngai puan, Lalpa a

genphat chun pachat a law sek jawi.

BUNG ii
Sawlchak Hidinga Athuneina

i KA ngawl deunaua hin nanghawn lei ngaithiam u ka
nuam na lawm lawm e! A hi, ngaile lei ngaithiam na lawm ui.

2 Pathian mitthipnan ei vei ka mitthip; Krist kianga chun
nungak thiangtho guala ka piak theina dingin, pawsal pakhat ka
hawipiak la hiu.

3 Ahinla, gul chun a jawlthepa Evi a thep gual khan, Krist
lama takna leh thianthona apat chu bangahem tin la lungthim u
chu suse khan nau ti ka lau a hi.

4 Chun, a hungpa chu Jesu dang, a thu ka gen ngailo uh chu,
a gena, thagau danglam la chan ngailo uh le, chanchin pha
danglam la lawp ngailo u chu, la chan uh chun, kei chu ei
ngaithiam leu chin kilawma.

5 Jia sawlchak lianpente chu bang lam lama le la phak lo ka
gingcha puai.

6 Thu gena kamthiam lo maleng le hiatnaa chun jiagual chu
kei puai; ahin, bangkimin, mi zosia laka, nanghaw kiang ka gen
dawu a hi.

7 Ahilole, Pathian Chanchin Pha a thawna ka gen ua, chawi-
sana la um theina dingua ka kisukniam u khan, thil ka hikhial
a hi maw?

8 Nangmauhaw na ka sep theina dingin, a kiangua law lan,
kochuam pawl dangte ka gukpiaka.

9 Chule, la kiangua ka uma ka taksap lai khan, kuama dingin
giksakna ka hi diak puau a; suapite chu Makedonia gam apat a
hungun ka taksapnau chu ei hun sukbutin piak tau a; bangkima
nangmauhaw ka sukgik lona dingin ka kisiamin, jiagual tak khan
kisiaming ka.

10 Krist thutak keimaa a um gual hin, Akai gam lama jia ka
suanna hi kuama chan ei sukbei piak puana.

II Bang jiakin ahem? ka hepi lo jiak ahem? Pathianin a hiai.
12 Ahinla, phat kitup mu nuamte lak apat a kitupna chu ka

sattan piak theina dingin, ka hisek hi hi zinging ka; a suannau a
chun keima um guala a hung um theina dingun.

13 Jiagual mite chu Krist sawlchaka kisiam kawmin, dawha
bawlin, mi dawha bawla nasem a hi jawu.

14 Jiachu thu kidang a hi puai, Setan ngei le vak sawlchaka
a kisiamkawm sekin.

15 Jiajiakchun, nasem mite chule dikna nasempaa kiguat
kawm taleu thilmak ei puai; jiahaw tawpna chu a thilbawl
dungjui u hin a.

Paul Leh Adohaw Tekak Thu

16 Gen kiting ka, Kuaman mi ngawla ei guat kiu hen; ahinla,
ei guat ngalua le, kenle neukhat bek ka suan theina dingin, mi
ngawl gualin ei ngai un.

17 Ka gen hi Lalpa gualin ka gen puan, ka suan taksanna a
hin a ngawl gualin ka gen jaw a hi.

18 Mi tamtakin taksa guala a suan jiakun kenle suang mai
tiam ka.

19 Nanghaw vang mi pil la hi jiakun mi ngawlte chu lungawi
takin la daw sekun.

20 Min suakin guat tau hen la, ne zokei mai taleu, suakin
man u hen la, amau ki genphau hen la, la måiun beng leule la
daw sek u hen.

Paulin Lungngaina Leh Daumna Athawkna Chu

21 Ka hat tak lo gualun, kithasitin ka gen a hii. Ahinla, kuanle
banglam lama hita le a ngap tapo uh (ngawltakin han gen mai
leng) kenle ka ngap hi.

22 Hebrai mite a hiu maw? Keile ka hii. Israel mite a hiu
maw? Keile ka hii. Abraham suante a hiu maw? Keile ka hii.

23 Krist nasemmite a hiu maw? (mi ngawl gualin han gen
taleng) ka hijaw ma mai; sepgimna lamate, thina thei tuakna ale
thuak tam diakin ka uma.

24 Judate laka vawkna khatvei sawmli tinglo ngavei ka tuaka;
25 thumvei mawla vawk ka tuaka, khatvei suanga sein ka

uma, thumvei kuang siatna ka tuaka, zan khat leh ni khat tuisua-
giata ka uma;

26 khualjinna tamvei tak, luidung lauumna laka te, suammang
laka te, ka chipite laka te, Jentelte laka te, khawpi sunga te,
gamthipa te, tuisuagiata te, suapite dawha laka te lauum zosia;

27 sepgimna leh septhachawlna a te, imut theilona ate tamtak
vei, gilkialna, dangchakna, an ngawlna, ngawnchang dapsakna
tamtakvei thuakin ka uma.

28 Chule, ka gen lote ti takloa kochuam pawl popo ka ngai-
tuana, nisina ei delpha zing hi, a uma.

29 Ka hat lopi diak lova hatlo kua ahem um ngai? kua kise-
painaa ka tawmna a um em?

30 Asuang tho tho di ka hi chun ka hatlona lam thilte a hi ka
suan di.

31 Lalpa Jesu Pathian leh Pa, kumkhua nunnuama um chun,
juau ka genlo jia a henai.

32 Damaska khua khan lengpa Aret nuaia gam vaipua keima
man dingin Damaska mi haw khawpi chu a ngaksak jiang a hi:

33 ahijiakin, bang kawthawma chun bawmin ei khaithau a,
chutichun, a khut apatin ka suakcha taa hi.

BUNG 12

Mu Theina Pha Leh Hatlonaa Kingaitawmna

i SUANG him him di ka hi, phat vang a pha puai, ahinla,
Lalpa kiang kipata kilakna thu leh hiatsakna thu genkai peking ka.

2 Krist a chun mi pakhat ka hian, jiachu kum sawm leh kum
li a hi tan, (taksa a um ahem ka hepuan, taksa loa um ahem le
ka he diak puai; Pathianin a hiai) van thumna hial khin laktoin
a uma.

3 Ahin, jia ngei chu (taksaa um ahem, taksa loa ahem ka he
puai; Pathianin a hiai).

4 Paradis a lak toa a um le, thu genthei guallo, mihing gen
thian lote a hiai ti ka hiai.

5 Jiagual mi chu suanging ka; ahinla, ka hatlona longal keima
kisuang puang ka.

6 Suang nuam lengle mi ngawl hi puang ka, thutak tak gen
di ka hin; ahin, kisuming ka, chutilochun, kuale ei mu tapoin
ei mu gualuh leh ka thu a hiat gual sangua ei ngai thupi jaw
khan nau.

7 Ahin, hiatnate chu a nasat ma ma jiakin ka kingaisan takluat
lonan ka taksaa hin ling ei pia a hi, Setan sawlchak, khutthak
nawina ei mangpa di chu; a chutilole kingaisang talaw khang ka.

8 Jia thu jiaka chu ei nutsia theina dingin Lalpa chu thumvei
ka dawna.

9 Ama chun ka kiangin, Ka hepina nang å din a hun nai; ka
thilhitheina hi hatlona sukbukima um ei vei, ati ta. Jiajiakchun,
Krist thilhitheina chu ka chunga a um theina dingin kipak ma
man ka hatlonate hi suang jaw tang ka.

1o Jiajiakchun, Krist jiakin hatlonate, siatnate, lepthaknate,
vaichatnate, bawlsiatnaate ka kipak sek a hi; ka hatlona ta phawta
chun ka hat sek hi.

Paulin Asuanpen Thu Agen Kitna
i 1 Ka la ngawlta a hi e: nanghawn ngawl lo thei loa lei siam

lei siam un a hi; kei chu nanghaw ei chawihawi jawk di kei vei,
bangma hilo malengle, banglam lamin le sawlchak lianpente chu
ka pha lo ngai puan.

12 Sawlchak hi teptenate chu sekdona tincheng neiin, tep-
tenate, thilmakte, thilhitheinate la lakua kibawl tak tak a hi kha.

13 Ahile, kochuam dangte sanga la nuainun jawknau chu
bangahem um? keima ngei hin ka sukgiksak lona kha a hilo ngal
chun. Jia diklona a chun ei ngaidam un.

14 Ngaitiam u, jiahi la kiangua hung dinga ka kiguat a thum-
veina di ei tai; higiksak puang ka tin, nanghaw å hawl ka hi
puan; nangmauhaw hawl jaw ka hii; chate chun nu leh pa
dingin a khawl puau a, nu leh pan chate dingin a khawlpiak
dingu a hi jawi.

15 Ken vang la thagau dingun kipak ma man mangtuming
ting, kimangtum keiin uming ka. Akhel avala ka hepi jiak khan,
keiman hepina tawm jaw ka chanpha a hi maw?

16 Amavang kei chun ka higiksak lo hi tale; ahin lungthim
thiama dawha ka mat la hiu.

17 La kiangua ka sawlte laka khan kua ahem bek mangin ka
phatchuampi la hiu vem?

18 Tita chu ka jawl jawla, ama tawh kigualin suapipa ka hun
sawl a hi. Tita chun phatchuam phana him him a nei em?
Lungthim munkhat pu lengkhawm hi lo ka hiu vem? Kengnung
munkhata lengkhawm hilo ka hiu vem?

19 Tusungsia hi nanghaw kianga ka thianhawnna thu gena
lei ngaituau a hituaka. Krist ah chun Pathian mitmuin thu ka
genuh a hi. Ahin, ngaihtakte haw, bangkim hi nanghaw siam-
phatna ding a hii.

20 Ka hung tak phatle bangahem tia ka dawiguala ka hun mu
lo a, keile la dawigualun ei mu paw khan lau, ti le, bangahem
tin kinaknate, kiitsiknate, lungnatnate, kilannate, kigensiatnate,
kihallaknate, kiletsak takluatnate, buainate hungum khana ka tin;

21 chule, ka hung kik phetle ka Pathianin la lakun ei himual-
pho khan tin, tumalama thilhikhialte laka thilbuak hite, jawn-
tatte, hukte chinga hai di gawlo mi tamtakte chu thasian kakhum
khang ka, ti ka lau ei vei.

BUNG 13

Ava Chia Di Thu Agen Lauun Maksakna

I JIAHI la kiangua ka hung a thumveina di chu a hi. A
hetua mi pani ahem, pathum ahem kama chun thu zosia sukdetin
umin a.

2 Ka genkhawl tan, thumveina la kiangua ka uma ka gen gual
khan, tuhin, la kiangua um lo lengle, jia masanga thil hikhialte

kianga leh mi zosia kiangin genkhawl kiting ka, ka hung kit chun
hawi puang ka, ti hi:

3 Krist keimaa thu gen sekpa hi phawtchianna la hawl jiakun,
ama chu nanghaw lama hat loin a um puan, la lakun thilhithei
tak a hi jawi.

4 Ama chu hatlona jiakin khetdenin auma, ahinla, Pathian
thilhitheina jiakin a hing zingtai. Keihaw le amaa chun hatlo ka
hitau; ahinla, nanghaw lama Pathian thilhitheinajiakin a kianga
hinging kau.

5 Taksanna a chun la um nau vem? Nangmau ngei kipatep
sek unla; nangmau ngei kiphawchian sek un. Ahilole, nangmau
a chun Krist chu a um ti la ki hechian puau vem? dawilo la hi
longal uh chun.

6 Keihaw vang chu dawi loin ka um puau, ti hezing lau ti ka
ging hi.

7 Ahin, thil him him la sukkhel lona dingun Pathian kiangin
ka dawn seka; jiachu keihaw dawiuma ka lattheina dingu ei
puan, nanghawn a pha tapo la hitheina dingu a hi jawi, keihaw
chu dawilo gualin umta lengule.

8 Thutak dona dingin bangma hithei puang kau, thutak dinga
bawl thei bep ka hiu.

9 Keihaw hatlo laia nanghaw la hatphetule ka kipak sek veu;
chule, la bukimna dingun ka dawn sek ui.

io Jiajiakchun, a suse di hiloin, siampha jaw dingin, Lalpan
thuneina ei piak dungjui khan, la kiangua ka um phetle nataka
ka vau lona dingin, la kiangua ka umlolai hin jia thu hi ka hun
sut a hi.

Thu Kichaina
ii Akichaina keiin, suapite haw kipaktakin umzing un. Pha

bukimin um unla; lungmuangtakin um unla; lungthim munkhat
pu unla, lunggualtakin um un; chutile hepina leh chamna Pathian
chu la kiangun um zingin a.

12 Thiangtho taka kibiang chawp chiatin chibai kibuk un.
13 Mi thiangtho zosiate hin chibai a buk ui.
14 Lalpa Jesu hepinate, Pathian hepinate, Thagau Thiangtho

kithuapinate chu la lengua kianga um ta hen. Amen.

GALATI 1

GALATI GAM MITE KIANGA
SAWLCHAK PAUL LEKHA THAWT

BUNG i

Chibai Bukna

1 PAUL, sawlchak (mihingte sawlchak bep hi loin, mihing
vanga hi diak loin, Jesu Krist le mithi laka kipat kaithopa Pa
Pathian jalin a hi jawi) leh,

2 ka suapi ka kianga umte sia chun; Galati gama kochuamte
kiangin.

3 Pa Pathian leh i Lalpau Jesu Krist kianga kipatin lungsiatna
leh chamna a kiangun um ta hen.

4 Ama chu, i Pathian leh i Pau phatsak gualin tulai khawvel
gilotak laka ei hukhin theina dingin i gitlo thasangin ama a kipe
tan a hi;

5 Pathian kianga chun lopina kumtuangin um ta hen. Amen.

Galati mite chunga Paul Lungnatna

6 Krist lungsiatna jiaka a kopa kha chuti thuta thu pha chuam
lama la jamsan u hi mak ka sa a hi:

7 jia hi Thu Pha la a hi pua hen, nanghaw hilungngaiin, Krist
Thu Pha hidanglam nuam kuate ahem a um un a hi.

8 Ahinla, keimau ahem, Van apat hung suk vansawlchakte
ahemin le, Thu Pha ka gen lo u kha chu Thu Pha dang him him
la gen ta leu hansedawlin um u hen.

9 Masanga ka gen gual u khan tuhin gen kit di ka hin, Thu
Pha la taksan u ti lo kha chu, Thu Pha dang kuanle a gen u chun,
hansedawlin um u hen.

Io Ahile tuhin mihing ahem ka thep, Pathian? Ahilole
mihing kipaksak gua ka hem? Mihing kipaksaka ka la um chun,
Krist suak hi puang ka.

Thu Pha chu Krist a kipat mu a hi

11 Chutichun, suapite, ka Chanchin Pha gen kha mihiam a hi
puai ti ka hiatsak la hiu.

12 Mihiam laka kipata mu le ka hi puau a, mi ei hil le kei
puai, Jesu Krist kilakna jiaka mu ka hi jawi.

13 Judate pusa ho dana chun malaia ka umdan chu la he tau

a, khatia Pathian Kochuamte nasataka sugentheia ka hilungjin
sek kha;

14 chun, ei suante thu gosia chunga phatchuam ka ngainasat
diak jiakin Judate pusa hodana chun ka chite laka ka khan-gualpi
tamtakte ka makhel tai.

15 Chule, ka nu gilpi sunga kipat ei khendanpa leh a hepina
jiaka ei kopa Pathian chun,

16 Jentailte laka a Chanchin Pha ka gen theinan a Chapa chu
lungdam taka keima kianga a kilatsak lai khan, phe tawh thisan
taw kiho loin,

17 sawlchak ka hi masanga sawlchak la hite kianga Jerusalem
khua hang chia diak loin, Arabia gama ka chia mang jaw tan;
chun Damaska khuan ka hung nungkit tan.

18 Chule, kum thum a vei nungin Kipha kantha dingin Jeru-
salem khuan ka hang chia a, a kiangin ni sawm leh ni nga ka
chamin.

19 Lalpa suapi Jakob ti lo chu sawlchak dangte kuama ka
mu puai.

20 Ngaitiamu, La kiangua ka thu jiakte hi Pathian mitmuin
le ka juau puai.

21 Jianunga chun Suria leh Kilikia gama ka hungin.
22 Ahinla, Judai gam Kochuam Krist a umte melhiat ka la

hilo jingin,
23 Tuma ei higentheipa khan masanga ginna thu chawknawk

sek kha tuhin a gen jaw ta a hi ti mi gen bep ka hiau a.
24 Chule, keima jiakin Pathian a chawihawi tau a.

BUNG 2

Jerusalema A thu gen Taksan a hi Jia
i CHUN, kum sawm leh kum li a vei nungin Tita le puiin

Barnaba tawh Jerusalema ka va chia kit un.
2 Hiatsakna dungjuia hang chia ka hin, Jentelte laka Chanchin

Pha ka tangkopi sek hi amau ka hang gen a; mi lian deute chu a
chuamin ka gen a, chutilochun, a thawnin tai khang ka tin, a hilo
le a tai thawn hi khang ka.

3 Ahin, Tita ka kianga um chu le Grik mi himalehle zektan
piakin a um ta puan;

4 Jia chu suapi a guka a puilutteu jiak a hi; jiate chu suaka ei
siam theinan Krist Jesu a chun nawptatna ka nei u hi entha
dingin a gukin a lut un.

5 Hirnalehle, Chanchin Pha thu tak chu la kiangua a um jing

theina din hun khat sung cha le kitulutin a thuu ka jawm puau a.
6 Chule, mi lian deua guat teu laka, chun (bangtawbang mi hi

ta leu kei din bangma a danglam diak puau; Pathianin kuama a
dang diak puan;) mi lian deua a guat teu chun bangma ei belap
diak puau a.

7 Chutimalakin, zektante Chanchin Pha Peter kianga vawp-
saka a um gualin, zektan lote Chanchin Pha ka kianga vawp-
sakin a um hi ti a hiau a.

8 Zektante sawlchak hi dingin Peter dinga sep piakpa ngei
chun, Jentelte sawlchak hi dingin kei din le ei seppiak sek a;

9 lungsiatna ei piak chu a hiat unle, Jakob te, Kipha te, Johan
te, haisak a guatteu chun, keiuh Jentelte kianga chia di leh, amau
sia zektante kianga chia dingin kei le Barnaba kipawlna khut
changlamte ei pe jaw bawn tau a.

io Gentheite ka hiat jing bep ding u a dawi un, jia tak chu ka
tup pen tak u a hi sek him a hi.

Peter A Phawkna
II Chun, Kipha chu Antiokei khua a hung laitakin, dem um

taka a um jiakin a mai san ngeiin ka kal tan.
12 Mi kuate ahem Jakob kianga kipat hungte ma chun Jen-

telte kiangin an a ne sek un: Ahinla, a hung tun phet un zektan
mite chu a lau jiakun pang kit ta loin a chuamin a um tau a.

13 Juda dangte le a engkhel chiat tau a, chutichun Barnaba
nasan le a gitlonau a puimanin a um ta hialin.

14 Himalele, Chanchin Pha thu tak gualin a um diak puau
ti ka hiatin, Kipha kiangin a leng takua maangin, Nang Juda mi
la hi ngalin, Judate um guala um lo a, Jentelte um guala la um
chun, bangtidana Jentelte chu Judate um gualin la umsak ham
thei em? ka tin.

15 Keiuh vang Jentel mi gilote hi loin, Juda mi hima piang
ka hiu a,

16 himalele, Dan thilbawlte jiakin mi thiam changin a um
puau a, Jesu Krist taksan jiak bepin thiam changin a um jawu
tika heu a, keihawn le Dan thilbawlte jiak hi loin, Krist ginna
jiakin thiam changin ka um theina dingun. Krist Jesu ka ging
uh a hi; dan thiltite jiakin mihing him him thiam changin um
diak di ei puau.

17 Krist ah thiam changa um i tup nasapi khan le keimau
ngei le mi gilo ka la hi khakpal chun, Krist chu mi gilo nasempa
a hia ahem?

18 Hilove, Ka in phiatsate kha ka sak kit chun chu, bawsepa
ka hi ka kihiatsak mai hin a.

19 Pathian lama ka hung hin theinan kei chu Dan jiakin Dan
lampin ka thi tan.

20 Krist kiangin khetdenin ka um tan; ahinla ka hing a hi;
chule, taksa a ka hin hi ginna a hing ka hi Pathian Chapa, ei
hepi ka thasanga kipepa ginna a chun.

21 Pathian hepina chu ka hi mangthai puan, Dan jiaka dikna
a um chun, Krist chu a thawn hin a.

BUNG 3

Dan hi lova Ginna a hi Pathian taw kitukdetna Chu

i AW, Galati gama mi ngawlte haw, kuan a them em? la
mitmu ngeiua Jesu Krist chu khetdena kichiantaka latsak a hi
siat tawh.

2 Jia bep hi la kiangua kipat la hiat ka nuam hi, Dan thil
jiakin ahem Thagau chu la muu, la ngaituau a la mu jiak un?

3 Hiti lawm lawmin la ngawl u maw? Thagaua kipan ta
ngalin, taksan kichai di la hiu maw?

4 Thil chuti jojai chu phatchuampi loin la thuak u em?
5 Phatchuampi lo tak tak hi tabang leh, la kiangua Thagau

pepa leh la lakua thilmak hipa chun Dan thilhite jiakin ahem a
ti, la het ua la ginchak jiak un?

6 Abrahamin Pathian a taksanga, jia a taksanna chu a dikna
guat a hi gual khan.

7 Chutichun, he ta un, taksanna umte ngei chu Abraham
chate a hiu.

8 Chun, Pathian Lekha Thu chun, Pathianin ginna jiakin
Jentelte thiam chansakina ti hekhawlin, Nangma a chun nam
josia vangphat sakin umin nau, tin Abraham kiangin Chanchin
Pha chu a gen khawl kha.

9 Ahin, ginna umte chu Abraham tawh vangphatna piak
khawmin a um sek hi.

10 Dan thilhia um tapote chu hanse nuaia a um un; Dan
Lekhabu thu kisun josia guala hi dinga um jing bo tapo chu
hansedawlin a um sekun, tia sut a hi.

i1 Chun, Pathian mitmuin kuama him Dan jiaka thiam chang
a um puau ti a lang jing a hi.

12 Mi dikte chu ginnan hingin tin uh, Dan chu ginna laka mi
ahi puai ti a hi ngalin. Jiaguala hi tapo chunga chun hingin a, ti
a hi jawi.

13 Krist chu i thasangun hansedawl a hung hin, Dan hanse
lak apat ei tandawk tan; thinga khaikang tapo chu hansedawl a hiu.

14 Chutichun, Abraham chunga Vangphatna chu Krist Jesu
a chun Jentelte chunga hung um theiin tin, chun ginna jiakin
Thagau tep chu mu thei hi tiu.

15 Suapite haw, mihing guala ka gen hi; mihing thu thun
himalele, sukdet tak nunga chun a sutkit ngai puau a, be le a
belap diak ngai puau.

16 Chun, Abraham kiangin a hi thu chu tepa a um, a suante
kiangin le. Mi tamtak chung thu gen gualin, Chi suante kianga
le, a ti puan; mi pakhat chung thu gen gualin, La chi suante
kiangin le, a ti a hi jawi, jia chu Krist chu a hi.

17 Chule, hitin ka ti a hi: Thuthun Pathian la sukdet tak
chu, Dan kum jali leh kum sawmthum nunga la um ta khan,
thutep chu bangma lo a siamin a hibei puai.

18 Golua di chu Dan jiak a hi chun, thutep jiak a hi ta puan;
ahinla, Pathian thutep jiakin a hi Abraham kianga piaka a um.

19 A hilole, bangtidana Dan chu um ahem? Chi suan thu-
tiamna chu a hung um masangsia, sukkhelnate jiakin belapin a
um a, vansawlchakte mangin palai khuta thu tanin a um a hi.

20 Ahin, palai him him mi pakhat laka palai a hi ngai puai,
Pathian vang pakhat a hii.

21 A hilole, Dan chun Pathian thutepte chu a kal em? Kal
love, Dan mi suhing thei him him piaka a la um tak chun, dikna
chu Dan jiakin a um ngei di a hi.

22 Himalele, Jesu Krist gin jiaka thutep chu a taksangpa
kianga piak a hi theinan Pathian Lekha Thu chun gitlona nuaia
bangkim a khakkhum suak kei tan a hi.

23 Ahinla, ginna a hung tun ma khan, ginna la kilang dinga
khakkhuma, Dan nuaia ven i hiu kha.

24 Chutichun, taksanna jiaka thiam i chan theina dingun
Dan chu Krist kiang lama ei kaihuaipa a hung hi ta hen.

Taksanna Nasep Chu
25 Ahin, tun taksanna a hung tun nunga hin, kaihuaipa nuaia

chun i um ta puau a.
26 Jesu Krist taksanna jiakin Pathian Chate la hi siksek un;
27 la lakua Krist a baptisma chang tapote kha Krist a chun

la kivan tau a.
28 Jiataka chun Juda mi a um thei puan, Grik mi le a um thei

diak puan, suak lo le a um thei diak puan, chule pawsal leh numei
le a um thei diak pua hen; Jesu Krist a chun la lengun pumphat
la hi tau.

29 Chule, Krist mite la hiu chun, Abraham suan, thutep
guala goluadite la hi tau.

GALATI 4

BUNG 4

Krist Ginna Jiaka Pathian Cha Hina Chu

i AHINLA, hitin ka ti a hi: Goluadipa chu bangkim chunga
thu nei himalehle, naupang a la hi singsia chu suak taw bangma
a kidang diak puai; himalehle bangma josia neipa chu a hi tho hi.

2 a pa guat hun chu a hung tun masia a vengpa le a kaituate
nuaia chun aum jaw a hi.

3 Jiagualma chun, ei u le chapang i hi lai khan, khawvel A
Aw B nuaia suakin i um un;

4 ahivangin a phat bukim a hung tun khan, dan thu nuaia
umte tandawk ding leh eihawn chapa hina i mu theina dingun,

5 numei hin, Dan nuaia hung piangin a hun sawl tan a hi.
6 Chule, cha la hi jiakun Pathianin a Chapa Thagau chu,

Abba, Pa, tia kikoin i lung gilun a hun sawl ta hen.
7 Chutichun, suak la hi ta pua hen, cha la hi tai; cha la hi

chun Pathian vangin goluadi la hi.

Paulin awi tahkte chu Kihei kitlo dinga a Chialna

8 Ahivangin, Pathian la hiat lo lai khan, a pian dan him a le
Pathian hi lote suak la hiu a.

9 Tu Pathian la hun hiat nung uh hin, Pathian mi hiat la hi
nung uh hin, ti di a hi jawn A Aw B dengdel leh hat lo, a suaka um
kit la nawpnaua chu bangatia kihei kit la hiu em?

10 Ni te, Tha te, kum te la ummit sek un.
II Nang u dingin a thawnin tha ka seng kha diam ti ka lau

piak hi.
12 Suapite haw, ka ni la hiu, keima gualin um un, kei le nangu

gualin ka um sek hi: ka jakda di bangma la bawl puau.
13 Chanchin Pha la kiangua ka gen masak chung kha ka

taksa hatlona jiak a hi ti la heu a.
14 Ka taksa chunga nanghaw dinga thepna um chu la mutawm

puau a, la kidak diak puau a; Pathian vansawlchak gualin, Jesu
Krist gualin, lei ngai jaw tau a.

15 Vangpha la kisaknau kha khawiah a um ta em? Ti thei hi
vang le nangun la mitteu chu khel dawkin ei pe tan lau ti ka
hiatsak la hiu.

16 Chutichun, thu diktak ka gen jiakin la melmau ka hi ta
ahem?

17 Phatna lam sang hi loin phatchuamngaitakin a hawl sek
un, a hin, amauhaw la hawl theina dingun pawlama khak khum
a nuam u a hi.

18 Thu pha lama chun bangtik laiin le phatchuamngaitaka
hawla um jing hi a pha a hi, la kiangua ka um lai bepcha hi loin.

19 Ka naute haw, Krist chu nangmaua siam pitina a um
masangsia nau veiin ka vei kit la hiu hi.

20 A hi, tulai hin la kiangua uma, ka aw hidanglam ka nawp
thei jia mai chu; la chung thuu a hin ka lungkham ngalin.

Thu Thung Lui apat Etsakna

21 Dan nuaia um nuamte haw, ei hilun Dan thu chu la
ngaisak puau em?

22 Jia gual hin jiak a hi ngalin: Abrahamin chapa pakhat a
neia, pakhat chu suak nu laka, pakhat chu suak lo nu laka a hin.

23 A hin, suak nu laka mi chu taksa dan gualin, suak lo nu
laka pen chu thutep guala piang a hin, ti a hi.

24 Jia thute chu khaikhinna a hin: jia numeite chu thutiam
pani a hiu a; pakhat chu Sinai tanga mi, suak hi dinga cha
hingnu chu; jia chu Hagar a hin.

25 Chule, Hagar hi Arabia gam Sinai tang chu a hin, Jeru-
salem tulaia um hi tawh kibang a hiu a, a chate tawh suakin a um
tau a.

26 Chunglam Jerusalem vang chu suak a hi puan, jia ngei chu
ei u nu a hi.

27 Nang, ching, cha nei ngai lo, kipakin,
Nang, nau nei ngai lo, kiko dawkin;
Pawsal nei nu sangin lungleng nu chun
Chate a nei tam jawi, ti jiak a hi kha.

28 Chutichun, suapite haw, eihaw hi Isak gual khan, thutep
chate i hiu.

29 A hinla, jia laia chun taksa dana hung piang chun Thagau
dan a hung piang chu a higenthei guala khan, tunle jia gualma
chu a hi.

30 A le, Pathian Lekha Thu chun bangtin a gen em? Suak
nu chapa chun suak lo nu chapa chu goluapi di le ei puai, a tin.

31 Chutichun, suapite haw, suaknu chate i hi puau a, suak lo
nu chate i hi jawu a hi.

BUNG 5

I SUAK hi lo dingin Krist chun ei pawtdawsak kha, dingdet
unla, suak ngawngkawla chun tang nawt ki un.

GALATI 5

Dan leh Krist chu Khawi jaw ahem Tel di

2 Ngai un, kei Paulin la kiangua ka gen hi, zek la tansak u le
Krist chu nang u din bangma phatchuamna hi puan a.

3 Ahi, Dan thu josia jawm dinga leibapa a hiu ti, zek tansak
tapo kiangin ka hiatsak kit hi.

4 Nanghaw Dana thiam chan gawte haw, Krist tawh la kikhen
tau; hepina chu la kiliksan tau a.

5 Keiun vang Thagau vangin ginnan dikna kinepna ka ngak un.
6 Jesu Krist a chun zektan chu bangmacha ei puan, tan lo le

bangma a phachuam diak puai; ginna hepi taka sepna chu a
phachuam ma mai.

7 Phatakin la tai sek un; thutak chu la jui lona dingun kuan
a dal em?

8 Jia thepna hi a kopa kianga kipat ei puai.
9 Chawl tawmchan vaithum chu a lengin a jen suak sek hi.
io Ngaitua danglam diak puan lau ti, Lalpa a chun kei vangin

nangu lam ka ginchak la hiu a; a hinla, a subuaipa chu kua hi
tale a chunga thu ngakkhum di chu thuakin a.

II Suapite haw, ken zektan thu ka la gen jing chun chu,
bangatia higentheia la um ka hi em? Jiagual chu a hi chun chu
kros kisuina chu sukman hi tan a.

12 A hibuaite chu paithak ngal ngal hi leu nangu din ka dawi
a hi.

Nawptatna chu mata Kithununna Um di a Hi

13 Nanghaw, suapite haw, suak hi lo dinga ko la hi un; a
hinla, suak la hi lonau chu taksa dinga phat kitupin mang ki
unla, hepinan na kisep tua piak chiat jaw ta un.

14 Nangma la kihepi gualin la vengte la hepi di a hi, ti thu
kam khat a hin Dan thu josia chu a bukim ta a hi.

15 A hinla, la kinakua la kinektua takua lele la manthai gel
lona dingun chingthei ta un.

Thagau Puia Umna

16 Chutichun, jia hi ka ti a hi: Thagaua um un, chutichun
taksa nawpna chu jui lo maiin lau.

17 Taksa hin Thagau mitdona lam a nuam seka, Thagauin le
taksa mitdona lam a dawi sekin; thil bawl la guatteu chu la bawl
thei lona dingun jiate chu a kikal sek un.

18 Hitalele, Thagau puia la um u leh, Dan nuai a chun la
um puau.

19 Chun, taksa thilbawlte chu a kilang chian tan; jiate chu
jia hi a hi:

20 kidawichakna te, buakna te, hukna te, milim hona te,
dawithiamna te, mudana te, kinakna te, mitthipna te, lungnatna
te, kilanna te, a chuama umna te, gin dan chuam te, dangdakna
te, jukhamna te, ju mun limna te, jia gualte chu a hi:

21 tumasanga jia gual thil hi chingte chun Pathian gam chang
puan nau; tia ka genkhawl gual khan ka genkhawl la hiu.

22 Thagau ga chu hepina te, kipakna te, chamna te, thawk-
theina te, nunnemna te, phatna te, ginumna te, thunuaigawlna
te, kisumtheina te a hi jawi.

23 Jia gual kalh dinga chun Dan thupiak him him a um puai.
24 Chun, Jesu Krist mite chun taksa chu, a thil pha lo ngai-

tuana leh a nawpnate pumin a khenden tau a.
25 Thagaua hing i hiu chun Thagau mama a chun um hi tiu.
26 Kicho tua a, kimuda tuain, kiletsak puai tiu.

BUNG 6

Kitilna Thu

i SUAPITE haw, mi gilo a thil hikhelna apat phawkin um ta
le, nanghaw Thagau mite haw, thepna tuak khang ka tia kiveng
pha kawm jingin jia gual mi chu thunuaigawl takin kaitho kit un.

2 La puakgikteu chu kidawn tua unla, chutichun Krist danthu
chu la jui u hin a.

3 Mi bangma hi lova, mi lian deua a kiguat chun, ama le ama
a kithem mai a hi.

4 Mi josian ama nasep kietchian mai jawu hen, jia nunga chun
mi dang chung hi loin, ama chung bepa suan di neiin a.

5 Mitinin amau van chiat kipuak di a hi ngal un.
6 Ahin, Pathian thu genpa chun thilpha josia a genpa kianga

chun pia hen.
7 Thepin um kiun, Pathian chu ettawm di gual ei puai; min

a the tapo, a thepa ngei chun luakin a.
8 Ama taksa lama thepa chun taksa siatna tuakin tin; Thagau

lama thepa vang chun Thagau lam kumtuang hinna luak di a hi.
9 Jiajiakchun, thilpha hi chimchak puai tiu, i kilepsan ho u

chun a hun taka chun luak ngei di i hiu.
io Chutichun, phat kitup i nei dan dan un mi josia chunga

thilpha bawl hi tiu, ginna sungkhat laka mi chunga bawl deu
pen hi tii.

Thu Namdetna
II Keima khut ngeia la kiangua lekha lian pipi ka sut hi en un.
12 Taksa mel kiphatsak nuam tapoten zektana um dingin a

pawng sawl sekuh a hi; bangdang jiak le ei puai, Krist Kros
jiaka higenthei a thawk lona ding bepun a hi.

13 Zektante hialin le Dan thu la a jui diak puau a, la taksaua
suan di a nei theina ding un zektansak di a nuam mai u a hi.

14 Kei vangin i Lalpau Jesu Kros lo chu ka suan lo di jia mai
chu, jiajiaka chun khawvel hi kei din khetdenin a um tai, kei le
khawvel å dingin khetdenin ka um hi.

15 Siam thak kitna lo chu, zektan bangma cha ei puan,
zektan lo le bangma ei diak puai.

16 Jia dan guala um tapote chunga chun chamna leh hepina
um ta hen, Pathian Israelte chunga tawh.

17 Tukipatin kuaman ei hilungjing ta ki hen; ka taksa a hin
Jesu teptenate ka nei tai.

18 Suapite haw, Lalpa Jesu Krist hepina la thagau kiangun
um ta hen. Amen.

EPHESI KHUA MITE KIANGA
SAWLCHAK PAUL LEKHA THAWT

BUNG i

Chibai Bukna
i PAULA, Pathian dawiguala Jesu Krist sawlchak chun: Mi

thiangtho Ephesi khua um Jesu Krist a mi ginumte kianga chun:
2 Pathian i Pau leh Lalpa Jesu Krist kiang apat hepina leh

chamna la kiangun um hen.

Pathian Chawihawina

3 I Lalpau Jesu Krist Pathian leh Pa chu pachatin um ta hen.
4 Ama chun van muna te khin Krist a chun thagau lam vang-

phatna bangkimin ei vangphat saka,
5 hepina thiangtho leh demna beikeia ama maanga i um

theina dingun, leilung pian masanga Krist a ei tel gual khan;
6 A hepina lopi dan chawihawi dinga ama lunggual dawilam

gualin Jesu Krist vanga ama å dinga chapa siam dinga ei la
guatlawk tak jiakin.

7 Jia hepina chu Jesu a chun a thawnin ei pe tan; a thisan
jiakin amaa chun i kitatnau hi i nei u a hi, a hepina dungjuia
i sukkhelnateu ngaidamna chu.

8 Jia lungsiatna chu aman piltak leh kituaktakin ei vukkhuma;
9 a dawigual thuguk, a lung hi lamtak aman sep a guat chu

eihaw kianga ei hiatsakin,
10 bangkim vana thil umte le nuaia thil umte le Krist ah

kigawm dingin, ama ngeia chun a hii.
II Ama dawiguala a lemguat gual guala thil bangkim hipa tup

guala guatlawksa a hi tan, amaa chun a go dinga siam i hiu:
12 Eihaw Krist a la kinem masatate hi a lopi pachatna i la hi

theina dingun.
13 Ama ah nangu le, thutak tak thu la hukhinnau Chanchin

Pha la hiatua, gin le la gin nungun, amaa chun Thagau Thiang-
tho tiama chun teptea la um uh kha.

14 Jia chu Pathian lopi jia paknan ama a ngei tatdawna dingin
i go luana dinga jakhamna a hi.

Pathian Hiatnaa Pauchapna

15 Jiajiakchun, kenle, Lalpa Jesu ginna la lakua um, mi
thiangthote zosia chunga la latsak sek uh chu, ka la hiatin;

16 ka pauchapnate chun la minuh sua zingin la chungun
kipakna thugen ka hai nai puai;

17 I Lalpau Jesu Krist Pathian, lopina Pa chu, ama hiatna
lama, pilna leh hiatchianna thagau a piak theina dingin.

18 Chutichun, la lungthim mitteu hivaka umin jiate hi hun
hethei lau: ama kona kinepnate, mi thiangthote a chun a go
luadi lopi tam jiate,

i9 mithi lak apat a kaithaw lai leh, lalnate, thuneinate, thil-
hitheinate, vaihawmna zosiate,

Krist Thawkiknaa Pathian Thilhitheina Alang hi

20 jia khawvel bepa hi loin khawvel hung tung kik dinga
minsak zosiate chung peka van muna te,

21 a changlama a chutsaklaia Krist a asep, a thagui hatna sep
dungjui guala khan eihaw a taksangte lama a thilhitheina let
nasat jiate hi, bangtawbang ahem hetheiin lau.

22 Ahin, thil bangkim a kengnuaia a kawiin, ama chu bangkim
zosia chunga a luchangpen hidingin kochuamte kianga chun a
pe tan,

23 Kochuamte chu taksa a hin, bangkim bangkim chunga
sungdimpa bukimna chu.

BUNG 2

Hukhinna Hi Pathian Hepina Jiak Ahi

i NANGHAW le la sukkhelu leh la gitlonateu jiaka thi la
hilaiu khan a hidam la hiu;

2 Jiate hawa chun malai khan jia khawvel dan guala um la
hiu kha, beingawna thuneina lal, tu awilo chate sunga sem zingpa
thagau dan guala hin.

3 Jia awilo chate laka chun, eihaw le malaia chun, taksa leh
lungthim dawigual hiin, i taksa nawpnate gualin i um chiatun,
mi dangte gualman lungnatna chate piang him i hiu kha;

4 Ahinla, Pathian chun, hepina a hau dungjuia ei hepi jiaka
khan,

5 i sukkhelnateu jiaka thi i hilaiu khan, Krist tawh kigualin ei
hukhing tan, hepinaa hukhin la hitau,

6 Jesu Krist a chun ama tawh kigualin ei kaithoin, van munate
ei chutsak ta;

7 chutichun, phat hungtung kit dingate chun Jesu Krist ah
hin i chungua nunnemna, a hepina hau nasat jia chu etsak
theiin na.

8 Ginna jiaka hepinaa hukhin la hi ngalun; jia chule nangmau
apat pawt a hipuan,

9 Pathian thilpiak a hi, thilhi jiak a hipuai, chutilochun min
suang khannau.

10 Thilpha hi dinga Jesu Krist a chun, siama umin, ama
khutsuak i hi ngalun; jia thil pha hi chu i umna dingun, Pathianin
a siam khawl a hi.

Kristiannaa Chun Jentel Judate Chu Punkhat Ahiu

1 i Jiajiakachun malaia nanguh taksaa Jentel, taksa a khuta
siam Vuntan, a titeuvin Vuntanlo, a titeu haw, jialai khan,

12 Krist loin, Israel haw khua leh tui tawh kikhendan loin,
khawvela hin kinepna him neilo leh Pathian neiloa umin, tepna
thuthun lakate maljina la umuh kha hezing ta un.

13 Tuhin vang Jesu Krist ah, nanghaw masanga gamlataka
umte kha, Krist thisanin hinaiin la um tau a.

14 Ama chu i kichamna a hin, pawl nite chu pumkhata siamin,
a kikalua daidanna bang chu a hichimtan;

15 ama chu kituaklona, thilhi dingate thupiak dan uinte chu
a taksa a sumangin, pawl nite chu pumkhatin a siama, a kikal
daidanna bang chu a hichima; chutichun, amaah chun panite
chu mihing thak pumkhata siamin kichamna siam theiin tin,

16 kros jala, taksa pumkhata, panite chu Pathian tawh kicham-
sak thei kitin a, jia kros chun kituaklona chu a tha thei jiakin.

17 Chun, a hungin nanguh gamlataka umte kianga le kichamna
Chanchin Pha a hilin.

18 Ama jalin Thagau munkhata, Pa kianga lut theina i nei
gel gel uh a hi.

19 Ahin, tuhin maljin leh mi chammai mai la hita puau a, mi
thiangthote tawh tualkhat leh Pathian chanaute la hizaw tau;

20 Jesu Krist ngei chu a kila suang phamawpen hin, sawl-
chakte leh thiamgaute suangphum chunga sak la hiu a;

21 amaah chun suanglep chuam chuamte; kituaktaka suk-
tuain, Lalpa ahin hoin thiangthoa a pang seka;

22 nanghaw le amaa chun, Thagaua, Pathian umna dinga
gawpkhawm la hiu.

BUNG 3

Pathian Thuguk Hilang Dinga Paul Nasepna

1 JIAJIAKACHUN, kei Paul, nanghaw Jentelte jiaka Jesu
Krist ah suangkul lut hin,

2 nanghaw å dinga Pathian hepina vawpna thu ei piak kha
ala he tangei la ti un;

3 khatia thuguk chu hiatsaknaa hiatsaka ka um kha, tuma
chawmcha ka hun sut gual kha;

4 jiajiaka khan, la sim tak u leh Krist thuguk ka hiatjia hi he
theiin lau.

5 Jiachu tulaia a sawlchak thiangthote leh a thiamgau thiang-
thote kianga thagau hiatsaka a umtak guala hin, tumalama khan
mihing chate kianga hiatsakin aum ngai puan; jiachu jiahi a hi.

6 Chanchin Pha jiaka hin, Jesu Krist a chun, Jentelte hi
goluapite, taksa bakpite, thutep i chanpite a hiu a.

7 A thilhitheina nasep dungjuia, a thawna piak Pathian hepina
chu, ei piak gual dan danin, jia Chanchin Pha nasempa å dinga
chun siam ka hi.

8 Kei mi thiangtho lak laka neupen sangale neujaw kianga hin
jia hepina chu piak a hi: Krist hausakna suidaw gual lote chan-
chin chu Jentelte kianga gen di leh,

9 thuguk kumtuanga kipat Pathian bangkim siampa kiselgu
um, etkawlna chu bangahem ti mi zosia hiatsak dingin,

1o chule, tulaia van muna lalna leh thuneinate kianga chun,
Pathian pilna zosia kochuamte jiakin hiatsakin um theiin a;

i i i Lalpau Jesu Krist ah sep a guat, a kumtuang lemguat
gualin;



12 jia Jesu Krist i gin jiaka amaa chun nelna leh ngamtaka lut
theina i nei a hi.

13 Chutichun, nanghaw jiaka ka daum thawknate jiaka hin
lungdawng lo dingin ka ni la hiu, jiate chu la lopinau a hi.

Chanchin Pha Chu Azal Theina Dinga Pauchapna

14 Jiajiakachun, Pa maanga chun ka ding sek a hi:
15 Pa nuai leh vana sungkuan zosia minchawina chu;
16 A lopina nei tam dungjuiin, a Thagau jala mihiam sunggil

lama chun thilhitheina hatsaka umsak theina ding le,
17 Krist chu ginna jiaka la lunggil sungua a chen theina

dingin;
18 chule, hepina zung kaih le, kingakna neia umin mi thiang-

tho zosia haw chu tawh,
19 a let jiate, a sau jiate, a thuk jiate, a san jiate hiatchian

theina leh Krist hepina hiatphaklo hiattheina neia, Pathian
bukimna zosia tawh kibanga sukdima la um theina dingun.

20 Chule, eimau a sem sek thilhitheina gual gualin, i dawt leh
i ngaitua zosiau sanga nasajaw hitheipa kiang ngeia chun,

21 kumtuangin suan zosia tiangin, kochuamte leh Jesu Krist
a chun lopina um ta hen. Amen.

BUNG 4

Pathian Konaa Kipumkhatna

i CHUTICHUN, kingaitawmna leh thunuaigawlna zosia
neia,

2 hepinaa kiawngawttua chiat theina neia,
3 chamna kikanna a chun thagau kipumkhatna chu vawp

dinga semin, a kona tawh kilawma um dingin, kei Lalpaa suang-
kul ngak hin ka ni la hiu.

4 A konapen kinepna munkhata ko la hi gualuh khan taksa
pakhat leh Thagau pakhat bep a uma;

5 Lalpa pakhat, ginna munkhat, baptisma munkhat, bangkim
Pathian leh Pa pakhat bep a uma;

6 ama chu bangkim chunga a uma, bangkim chuansuakin a
uma, bangkim sungin a um peka.

7 Himalele, a thawna Krist thilpiak tena gualin hepina chu
i kiang chiatun piak a hi.

8 Jiajiakchun,
Chunglama a hang chiato lai khan
Gala matte chu suak dingin a puia,

Mihingte kiangin le
Thilpiakte chu a pian, a ti chu.

9 Ahin, a chiatoin, a ti hi leimun niampena te a hungsuk
masak zetlo chun bangti di ahem?

10 Hungsukpa chu, bangkima sundima a um theinan, van
zosia chungpeka chiatopa makha a hi.

ii Chutichun, khenkhatte chu sawlchak di poin, khenkhatte
chu thiamgau di poin, khenkhatte chu Chanchin Pha gen di
poin, khenkhatte chu kochuam vak di leh mihil ding poin a
petai.

12 Krist taksa siampha dinga, matchakpen na sema, mi
thiangthote hibukim dinga, ginna leh Pathian Chapa hiatna
lama chun kithuguala, pitinga,

13 Krist bukimna tawh kibanga i lengua i hungum theina
dingun.

14 Chutichun, diklona jualthepna gualin, pil gukkhela mihing
them kawmin, hilna thiguan langkhat langkhata a taw lumlet
naupang hi ta puaitiu,

15 hepina thudiktak genin, bangkima amaa khanglian thei
jawi tiu: Ama chu Luchang a hi, Krist chu.

16 Ama jalin taksa pumlum chun, kijawpna zosia sep jiaka
kituaktaka kizawm leh kisutuain, bak zosia sep gual chiatin,
hepinaa kisiampha dingin, taksa chu a hun hipung seka.

Hinna Lui Leh Athak

17 Chutichun jiahi ka genin Lalpaa chun ka hiatsak la hiu:
18 Jentelte chu lungthim manlo pu a um gualun umnawt

kiunla, hiatlona a mauva chun a um hi, jia hiatlona jiaka chun
Pathian hinna laka khendana umin, a hiatnau a chun a hung
thimuh a hi, a lungthimuh a chawlawl jiakun.

19 Jiate chun kihiatdaw theina him him a neitaldo jiakun, thil
thianglo zosia huaihap taka hidingin jawntatnan a kipumpiak
taua.

20 Nanghaw vang chun jiaguala chun Krist chu la jui puau,
amaa hila um la hi phawtuh le,

21 a aw ngaia ama hia um la hi phawtuh le, Jesu a thutak
gual hin:

22 Malaia la umdanua mihing lui, mi thep nawpna guala se
deu deu kha liptha unla,

23 la lunggil thagau uh chun, a thakin la um unla;
24 mihing thak, thutak dikna leh thianthonaa Pathian guala

siam khan kivan unla, ti thu hi.

Nisin Hin Dan Di Chu

25 Jiajiakachun, juau gen haiin, eima vengte kianga thudik
gen chiatun, a kijawmtua chiat i hiu.

26 Lungna unla, gitlo vang gilo kl un; la lungnatnau chu nin
tumpi ki hen.

27 Diabol chu panmun pe ki un.
28 Gukchak ching chun gu nawt ki hen la; tasam kianga chun

piak di a nei theina dingin a khuta thilpha semin gimjaw ta hen.
29 Thu phalo him him la kamun pawt ki hen, a phatmaw

dungjuia siampha dingin thupha cha cha pawt jaw ta hen, a la
ngaite dinga hepina a hitheina dingin.

30 Ahin, Pathian Tliagau Thiangtho chu hilungngai ki un,
tatna ni dinga chun amaah teptea la um u kha.

31 Engsiatnate, lungnatnate, kichimchaknate, phunnate, gen-
siatna zosiate chu haisanin um ta hen, gitlona zosia tawh.

32 Chule, ki hepituaa kilainatna neiin um unla, Pathianin
Krist ah a ngaidam gualma hin kingaidamtua ta un.

BUNG 5

i CHUTICHUN a cha dawitakte gualin Pathian umdan la
mite hi un.

2 Kristan a hepia, gimtui dingin Pathian kianga thilpiaka leh
kithawinan i thasanga a kipiak guala khan hepinan um ta un.

3 Ahin, mi thiangthote ti dinga kilawm him gualin, kingaih
leh buakna zosia, huaihapna tawh, la lakua gen le genin um
ki hen;

4 jamawte, thumanlo gente, tawtna thute le, jiate chu a phalo
a hi; jiatesanga chun kipakna thu gen jaw ta un.

5 Kidawichak chin leh mi buak leh mi huaihap him him,
milim hote chun, Krist leh Pathian gama chun chan him him a
neipuau ti la he-nau.

6 Kuaman thu manlo mai maiin them ki hen, jia thilte jiaka
chun Pathian lungnatna chu awilo chate chunga a tung sek hi.

7 Jiajiakchun, amauhaw kikawppi ki un.
8 Malai khan thim la hiu a, tun chu Lalpaa chun vak la hung

hitau, vak chate gualin um un.
9 Vak ga chu phatna leh dikna leh thutak popoa a langin.
1o Lalpa dawigual bangahem tin kienchian zingun.
II Chule, khawthim laka la hiu, ga nei ngailote a chun panna

him him nei ki un,

12 pansangin a thiamlo jia hiatsak jaw ta un;
13 aguka a thilbawl sekteu chu a genle jachat a umngalin.
14 Ahin, thil bangkima a thiamlo jiau hiatsaka a um hi vaka

kisulang a hisek hi, suklata um taphawt chu vak a hi. Jiajiakchun,
Nang ipmu! hakin la,
Mithi laka kipatin thoin.
Chutichun, Krista chun
Hun salvakin a, a ti kha.

15 Chutichun, mi pillote guala umloin, mi pilte guala um
jawn, la umdanun chingthei un;

16 nite hi aphatlo jiakin phat kitupnate chaw zingun.
17 Jiajiakchun, mi ngawl guala umloin, Lalpa dawigual

bangahem ti la hejaw ta un.
18 Chun, uain khamin um kiun, jiataka chun kisum lona a

um sekin; Thagaua dim zingin um ta un.
19 Pakna late, Pathian late, Thagau lam late chun kihotuain,

Lalpa chu la lunggil takun la sak sakin, gawsem mutpiakun.
20 I Lal Jesu Krist minin, Pathian, Pa ngei kianga chun,

bangkim chunga kipakna thu gen zingun.
21 Krist chu laudek dekin kilutcha tua chiatun.

Kristian Sungkhat Umdan

22 Zite haw, Lalpa kianga la kituklut gualu hin la pawsalteu
kianga kitulutun.

23 Krist ngei chu ama taksa hukhingpa hin, kochuamte lu a
hi gual hin, pawsal chu numei luchang a hi.

24 Chutia, kochuamte Krist kianga a kituklut gualmau chun
zite chule bangkima a pawsalteu kianga kitulut uh hen.

25 Pawsalte haw, la ziteu hepi un, Krist chun kochuamte a
hepia, a thasangua ama a kipiak gual khan,

26 amau chu tuia sil thua chun sukthianin a thiantho theina
dingun;

27 chutichun, kochuamhaw chu, buaksia kailo leh, nawlna
beikei, jiagual thil him him chu pu loin, thiangtho leh melse loa
um jawn, ama leh ama kochuam chungnungpen takin kipe
theina.

28 Jiagualma chun, pawsaltenle ama taksate gualin ama zite
chu a hepi diu a hi. Ama zi hepipa chu ama kihepi a hi.

29 Kuaman ama taksa a muda ngai puai, a vakin a duat sek
jawi;

30 Krist in kochuamte a duata a vak gual hin, ama taksa
bakte chu i hiu a.

31 Ahin, pawsalin a nu leh pa taisanin a zi tun tin, chun, a
paniu chun taksa pumkhat hung hi tannau.

32 Jia thuguk chu a lopi a hii; ahinla, kei chun Krist leh
kochuamte thu ka gen a hi.

33 Banghitale, nanguh laka mi kuanle, ama a kihepi gualman,
a ziteu hepi chiat tau hen; zi chunle, a pawsal kicha dek dekin
chingthei ta hen.

BUNG 6

Nu Leh Pa Leh Chapa Thu

1 CHAPANGHAW, Lalpaa chun la nu leh la pateu thu
jawmun, jiachu thil dik a hii.

2 La nu leh la pa chawihawiin, jiachu thupiak tiam nei masa-
pen a hi.

3 Chutichun, nang å dingin phantin, leia la damle sawtin a.
4 Ahin, nanghaw pate haw, la chateu hilungna ki unla, Lalpa

thununna leh phawknaa chun kaihuai jaw un.
5 Suakte haw, Krist thu jawm gualin lau leh kithinga lung-

thim kituakin, taksaa la hotuteu thu jawmun, mihing kipaksakte
gual maia mi mittet ena nasem hi loin.

6 Krist suak guala lunggila Pathian dawigual hi jawn, mihing
nasem gual mai hi loin,

7 Lalpa nasep gual jawn thanuam taka semin;
8 suak hita le, suaklo hita le, mitinin thilpha a hi chiat tapo

uh chu Lalpa kiang apat angaima mu kitin nau ti hian, taksaa la
hotuteu thu jawmun.

9 Chun, nanghaw, hotute haw, jiagualma chun, amauhaw leh
nanghaw Hotu chu vana a um ti le, ama chun mi dawichuam
diak a neipuai ti hian, vau loin a chungun hipha un.

Kristiante Galvan Chu

io Atawppena chun Lalpa leh a hatna thaguia chun thilhi-
theina neiin um un;

II Diabol thepnate chu la dojawna dingun Pathian galvan
bukim chun kivanun.

12 I kibawtpiteu hi taksa leh thisan a hipuau a; lalnate,
thuneinate leh, jia thim chunga khawvel vaihawmnate leh,
vanmunate thagau gilo umte a hi jawu hi.

13 Jiajiakchun, ni phaloa chun la do jawna dinguh leh, la
sepjaw kei nungua le la din theina dingun, Pathian galvan bukim
chu la un.

14 Chun, la kawnguh chu thutaka gakin, dikna awmphaw
chun kithuamin;

15 chun, chamna Gospel kiginna chu la kengua butin dingun;
16 Jialochule, ginna phaw la unla, jia phaw chun migilo thal

kuang thei zosia sumit theiin lau.
17 Chun, hukhinna lukhuk leh Thagau chemsau Pathian thu

chu la unla;
18 Pauchapna leh dawtna zosia banghuna le Thagaua paucha-

pin, mi thiangthote zosia dingin phatchuamngaitaka dawnin
hungaih zingun;

19 Chanchin Pha thuguk hangsan taka gen dinga ka kam ka
kata, thu gensaka ka um theina dingin ei ni piakun,

20 Chun, ka thu gen di chu hangsantaka ka gentheina dingin,
Chanchin Pha palai thikkhau but chu ka hi.

Thu Namdetna

21 Chule, nanghawnle, bangtin ka um diam, ka chanchin la
hiattheina dingun, Tukika, Lalpaa suapi dawitak le nasem
ginumpa hin, bangkim hiatsakin nau:

22 Jiajiaka hin ama chu la kiangua ka hun sawl a hi, ka chan-
chin la hiattheina dingun le, ama hin la lungthimuh a hithamuan
theina dingin.

23 Pa Pathian leh Lalpa Jesu Krist kiang apat chamna leh
taksan pang hepina, suapite kianga khan um ta hen.

24 I Lalpa Jesu Krist tuai lo a hepite zosia kianga hepina
um ta hen. Amen.

PHILIPPI KHUA MITE KIANGA
SAWLCHAK PAUL LEKHA THAWT

BUNG i

Chibai Bukna

i PAUL leh Timothi, Krist suakte chun, Krist Jesu ah mi
thiangtho Philippi khua um tapo kianga, kochuam vaipawte leh
nasemte kianga tawh.

2 Pathian i Pau leh Lalpa Jesu Krist kiang apat hepina leh
chamna la kiangun um ta hen.

EPHESI 6 403



PHILIPPITs i

Paul Limna Leh Kipakna

3 Nanghaw ka hiatdaw phattiam le ka Pathian kiangin kipakna
thu ka gen seka,

4 nanghaw zosia ka pauchappiakna taphawta chun limtakin
ka ni sek hi.

5 Ni masa taka kipat khan tutiangin Chanchin Pha puanjakna
la pan zing jiakun,

6 Nangmau a thilpha hi phutpa khan Jesu Krist ni tiangin
sem bukim ding a hi; jia ngei chu ka gingcha a hi.

7 Nanghaw zosia lama jiagual lungthim put chu kei å dingin
a kilawm him a hi, lunggila ka vei jiaka hin; ka kawl buna le,
Chanchin Pha thiamna thu ka genna leh ka sukdetnaa te le, la
lengun lungsiatna chu ei kikawppite la hiu a.

8 Jesu Krist lainatna chun la lengpiuva ka ngaijia mai chu,
Pathian ei hiatpipa a hi ei vei.

A Lekha Tiamte Dinga A Pauchapna

9 Chule, la hepinau chun hiatbukimna leh bilpilna zosia a hau
diakna dingin ka pauchap sek hi;

1o Chutichun, Krist nia chun a tak tak leh demna beia la
hitheina dingin, thil pha diakte chu phasa theiin lau,

II Pathian lopina ding leh pachatna dinga Jesu Krist vanga
dikna gaa chun hung dimin.

Suangkula Alutna Ga Chu

12 Chun, suapite haw, ka chunga thil hungtungte kha Chan-
chin Pha a kijak theina dingin a hijawi ti la hiatu ka nuam a hi.

13 Chule, ka kawlbunate zosia hi Praitorian sepai pawl zosia
laka leh mi dang po po kianga chun Krist vang a hi ti a lang-
suak tai.

14 Lalpaa suapi tamjawte haw chunle ka kawlbu jiaka la awi
chak keiun, lau loin Pathian thu genna lama a hangsan jaw diak
tau a hi.

15 Mi khenkhatin mitthipna leh kinialna jiakin Krist thu a
tangkopi sekun; khenkhatin kipak jiakin a tangkopi sekun:

16 lawikhatin, Chanchin Pha thiamna thu gen dinga guat ka
hi ti hian, hepina jiakin a gen sekun;

17 lawikhat vang chun, ka bul put chunga hin lungngaihna ei
belappiak guan, ti tak tak hiloa, nialna jiakin Krist thu a gen
jawu a.

18 Bangtidan a hita diam? Bangma dang ei puai, bangkimin

J

a lemin ahem, a takin ahem, Krist thu genin a um him him a hi;
jiate a chun ka kipaka, ahi kipak zinging ka.

19 Jiachu lei pauchappiaknau leh Jesu Thagau ei piak jiakin,
ka hukhinna hung hi di a hi ti ka he ngala,

20 bangmacha sukmualphoin um puangting, hangsantaka, ka
um ngai ngai in, tunle, hinna jiak ahemin, thina ahem jiakin, ka
taksaa Krist chu chawihawiin um jawna ti ka kinepna leh ka
nawpna dungjuia chun umdi a hi.

Hinna Ahem, Thina? Akhawijawk Aphajaw Em?
21 Kei å dingin hin hi Krist a hin, thi le hamphatna a hi.
22 Ahinla, taksaa hin hi ka chan hitale, jiachu ka nasep ga

hitale, a khawijaw ahem ka tel jawk di chu ka hepuai.
23 Akala vanglaktaka lunggimin ka um a hi, pawtdawa Krist

kianga um nawpna ka nei jiakin jiachu a phajaw ma ma ngalin.
24 Ahinla, nanghaw jiaka hin taksaa umzing hi a phamaw jawn.
25 Chule, jiachu ka ginchak jiakin umzing di ka hi ti ka hiai,

ginnaa chun la hung khanto theina dingu le la kipakna dingun
la lengua kianga umzing di ka hi ti ka ki hiai.

26 Chutichun, la kiangua ka umzing di jiakin lei suannau chu
Jesu Krist ah a nasat kit ngen theina dingin.

Kitil Hansanna

27 Banghitale, la umdanuh chu Krista Chanchin Pha tawh
kilawm phawt ta hen, chutichun, nanghaw hung kantha zing
lengle, la kiangua um talo leng le, Thagau munkhata dingin,
lungthim munkhata Chanchin Pha ginna thu panpin tha tak tak
sangin la umnau ti la chanchinuh la hetheiing ka.

28 Banglam lama le ei dote sukdawilawkin la umpuau a;
jiachu amau dingin manthaina a hin, ahinla, Pathian apat hu-
khinna umna a hi ti kiphawtchianna a hi.

29 Krist vang ama la gin jiak bep uh hiloin, ama jiaka la
thawkuh le phal a hin,

30 kidona keimaa la mu sekun, tuhin le keimaa a um hi ti la
hiatuh jiangei chu la neitau a hi.

BUNG 2

Kithugual Dinga Tilna
i CHUTICHUN, Krist ah lungmuanna him hinte, hepi

thamuanna him himte, Thagau pawlna him himte, lainatna leh
lungsiatna him himte a um chun, lungthim munkhata umin,



2 hepina munkhat neiin, kithuguala lungthim munkhata
umin, ka kipakna subukim un.

Kijatua Dinga Tilna

3 Pau hawithawna leh kiletsakna bangma hilo dingin, mi
zosian kingaitawm takin ama sangin mi dang phajawn guat chiat
uh hen;

4 eima å mai en loin, mi dang å le en chiat jaw ta un.

7esu Kineusakna Leh Nunnemna Etsakna

5 Jia lungthim, Jesu Krist a um kha, nangmaua hum ta hen;
6 ama chu Pathian guala um, Pathian tawh kibanga um chu

thil khiakla khamin a ngai puan,
7 ahin, mihingte guala hung piangin, suak gualin a kisiama,

ama leh ama a kingaitawm ta.
8 Chule, mihiam guala hung umin, a kingaitawma, thipha

hiala thuawiin a hungum tan, kros-a thina ngei chu.
9 Jiajiakchun, Pathianin ama chu a chawihawi tan, min po

poa min chungnungpen chu a pe tan;
10 Jesu mina mi tin vana mite, leia mite, leinuaia mite tawh

a khiangkhona dingun leh, Pa Pathian suklopina dingin,
I I Jesu Krist chu Lal a hin, tia lei zosian a puanna dingin.

Hukhinna Chu Tawidana Latsak Di Thu

12 Chutichun, ka dawitakte haw, thu la zawp sek gualu khan
ka um jiak bepa hiloin, tu ka umlo kala hin semjaw ma main, lau
leh kithing pumin la hukhinna sem dawk ta un,

13 sep gaw dile sem dinga ama kipakna dinga nangmaua
sempa chu Pathian a hi.

14 Phunchiakna leh kinialnate um loin, bangkim semun.
15 Demna umlo leh suksiat neilote, suan lamvaite leh vak

lumlette laka Pathian cha demna bei la hitheina dingun, amau
lawi laka chun hinna thu kipian khawvela hin mei vaksakpa
gualin la kilang sek ui.

16 Ahin, a thawna tat ka hi puan, a thawna semgim ka hidiak
lo jiakin, Krist ni a chun suan di nei theiing ka.

17 Ahin, la taksa kithawinau leh nasepna chunguh chun
buakthaka um di hileng le ka kipak a hi, la lengun ka kipakpi
la hiu.

18 Jiagualma chun nanghaw le kipak unla, ei kipakpi ta un.

Timnothi

19 Ahin, la chanchinuh ka hiata ka lungmuan theina dingin,

chawmkhat jaw le Timothi hi la kiangua hun sawl Lalpa Jesu a
chun ka kinem a hi.

20 Jiagual lungthim pu, la umdanuh ti tak taka ngaitua piak
di kuama la ka nei puan.

21 Alengun Jesu Krist dinga hawl loin, amau å dibep a hawl
sek un.

22 Ahinla, ama hi chu kipatepa kiphawchian a hi chu la heu,
chapan a pa na a sephu gualin, Thupha na semjak dingin ei
sephu a hi.

23 Chuti ahijiakin ka chanchin di ka hiat phat phatle, ama hi
hun sawl pai leng ka ti a hi.

24 Ahin, keimangeile chawmkhat jaw le hunging ka ti hi
Lalpaa chun ka kinem a hi.

Epaphrodita

25 Ahivangin, Epaphrodita, ka suapipa, ka naseppi, ka sepaipi
leh la sawlchak uh hi, ka taksapna ei khawtuapa hi, la kiangua
hun sawl hi phamaw dingin ka hiai.

26 Aman le la lengun a ngai ma main, a dampuai ti la hiat
jiakun nasatakin a lungngaia.

27 Chule, thi vanga na chu a hi ngeiin, ahin, Pathianin ama
chu a hepia, chun, ama chu a hepia, chun, ama beple hi loin,
lungngai puma lungngaina ka neilona dingin keile ei lungsiat
khawm kawma.

28 Chutichun, ama hi la mukit phet ua, la kipak theina dinguh
leh, kei lungngaih le a nep theina dingin ka hun sawl kin-gang
deu a hi.

29 Chutichun, ama hi kipaktakin Lalpaa chun la lawp unla,
jiagual mi hi a la ja ta un;

30 lei khawtuanau tinlo mabak chu sutjawpnan thi di ngaitua
loa semin, Krist nasepna jiakin thi vangin a um ta a hi.

BUNG 3

Pawlam Thuneina Aphatchuamlo Jia

i ACHAINA keia chun, ka suapite haw, Lalpaa chun kipakun.
Thu kibang ma ma la kiangua hun sut kit ding hi kei ding hin
chu chimchakum a hi puan, nanguh dingin a phachuam a hi.

2 Uicha lakate chun chingthei un, thil phalo bawlte laka chun
chingthei un, chule kichuamsete laka chun chingthei un.

3 Eihaw Pathian Thagau vanga Pathian ho le, Jesu Krist

suang le, taksa chunga ginna him him ngalote hi vuntanhaw i hi
jawu.

4 Nuam vang leng, keile taksa chunga ginna nga thei ka hi.
Mi dang him himin le taksa chunga ginna ngatna neia a kiguat
chun, keile ka kiguat diak a hi;

5 ni giat ni zektan, Israel suan laka mi, Benjamin suan laka
mi, Hebrai laka Hebraia piang ka hin;

6 Dan lama chun Pharisai ka hin; phatchuamngaihna lama
chun kochuamhaw higenthei ka hin; Dan thu dikna lama chun
demna bei ka hi.

Paulin Krist Mite Tawh Um Anawp,Jia
7 Himalele, kei å dinga phatchuamna di tapo chu, jiachu

Krist jiakin channaa ka guatta a hi:
8 Ahitakjetmai hi, ka Lalpa Krist Jesu hiatna a lopi diak

jiakin thil bangkim channan ka guat a hi; ama jiakin bangkim
ka chan tan, jiate chu bangma khamlo chan ka ngaia,

9 Krist ka mu theina di leh, eima dikna Dana dikna chu nei
loin, Krist gin jiaka dikna, ginna jiaka Pathian kianga dikna chu
nei jawn, amaa um ka hitheina dingin,

10 a thina kibatpia thin ama le a thawkitna thilhitheina leh a
thawkna kikawppina le ka hiat theina dingin,

II mithi laka kipat thawkitna chu ka chanthei khak le tin.
12 Mutasa kiti ka hi puan, bukim tasa kiti le ka hi diak puan,

Krist ei matlawna pen chu ka matthei khak le, tin a delin ka
deljaw a hi.

13 Ahijiakinla, jia thil hi ka hi seka, nunglama thil umte chu
hemila, malama thil umte chu delin,

14 Krist Jesu Pathian chunglam kona kipakman mu dingin,
kung lam chu ka del ham ham a hi.

15 Chutichun, piting tapo jiagual lungthim chu pun um hitiu,
chule, banglam lama le lungthim danglam pu la hiu chun chu,
jia chule Pathianin la hiatsakin a.

16 Banghitale, i phakna tiang chiatuh hin la umphawt mai
hitiu.

Paul Chu Etkal Di Ahi
17 Suapite haw, ka umdan jui mite la hichiat ta un, chule,

etkal di keihaw la nei un, jiagual guala umte chu en pha un.
18 Mi tamtak a chiau a, jia mite chu Krist kros melma a hiu

ti a chanchinuh ka hil sek kha, tunle kappumin ka gen la hiu hi;
19 jiahw tawpna chu manthaina a hin, a pathianuh chu a

tumpiu a hi, a lopinau chule a mualphonau a hi, khawvel thil a
dawi seku a hi.

20 Eihaw vang i khawsaknau chu van a hin; jiakipatma chun
Hukhingpa Lal Jesu Krist chu i ngak jinguh a hi.

21 Ama chun, bangkim ama thu thun siamin a umsak theia;
jia sepdan dungjuia chun i mantheilolaitak taksau hi, ama taksa
lopi guala um dingin, siampha kitin a.

BUNG 4

Kitil Khona

1 JIAJIAKCHUN, ka suapi dawitak leh ngaitak, ka kipakna
leh ka lallukhukte haw, jiaguala chun Lalpaa chun dingdet ta
un, ka dawitakte haw.

2 Lalpaa chun lungthim munkhat pu dingin Euodi ka ni hi,
Suntuk le ka ni hi.

3 Ahi, nang le, ka ngawngkawl batpi tak tak, ka chial la hi,
jia numeite kha panpiin, Chanchin Phaa chun ei seppi sek hen,
Klemen tawh, ka seppi dang Hinna Bu min chuangte kha tawh.

4 Lalpaa chun kipak zingun; tikit ngening ka, Kipak un.
5 La nunnemnau chu mi zosia hiat hi hen.
6 Lalpa chu a nai hi. Bangmachan lungkham ki un; bang-

kima pauchap leh dawnin, kipakna thu gen zingin, la nawpnateu
chu Pathian kianga hiatsakin umjaw hen.

7 Chutichun, Pathian thamuanna, lungthim him hima hiat-
senlo khan, la lungthimun leh la ngaituanateu chu Krist Jesu a
chun venpiakin a.

8 Atawppena chun, suapite haw, a dik tapote, a jaum tapote,
a fel tapote, a thiangtho tapote, a dawium tapote, a kithang
melpha tapote-phatna neia um himte, pachatna him a um phawt
chun jiachu ngaitua un.

9 La thil jilteu, la thil jawpteu, la thil hiatteu, keimaa la thil
muteu khalejiagual kha hizing ta un. Chutichun, lungmuanna
Pathian chun umpin a.

Philippi Mite Phatna Chunga Paul Kipakna

1o Himalele, jiachanpi nunga ka phatna ding la ngaituanau la
hun thakbawl kit tak jiakun Lalpaa chun ka kipak ma ma jiang
a hi; jiagual lam chu ngaib chu la ngaihtua ngei un, phat kitup
chu la mu pawmai ua a hi.

II Ka taksap jiaka jia thu chu gen kei pua; kei vang bang-
gualin umlengle, lungawi zinga umjia ka kihet ta a hi.

12 Nemtaka umdan ka thiamin, hausa umdan le ka thiamin;

bangma zosia leh thil zosia va taka leh gilkiala umdan, kiningting
leh tasama umdan thuguk chu ka hesuak tai.

13 Ei hatsakpa vanga chun bangma zosia bawlthei ka hi.

14 Ahijiakin, ka lungdawn gentheina a hin lei kithuapiu hi, la
bawl pha ma mau.

15 Chule, nanghaw Philippi mi haw, Thupha tun lima, Make-
donia gam apata ka hungpawtdaw laia khan, nanghaw tilo

kochuam khatchan le thilpiak leh lak thu a chun ei panpi puau
ti nangmau ngeiin la hiau.

16 Thessaloni khua ka umlai khan le, ka taksapna ei tua dingin,
khatvei bep hiloin, nivei hial lei hun thawt uh a hi.

17 Thilpiak chu hawl ka hi puan; ga nangmau lama pung di
chu, hawl ka hi jawi.

18 Ahinla, bangkim ka neia, ka hau a hi; Epaphrodita khuta

la thil ei hun thawtteu chu ka la mun, ka kiningting tai. Jiachu
bangkhat gimtui gim, kithawina dawnhu tak Pathian dawigual
a hi.

19 Chun, ka Pathian chun Krist Jesu ah a hausak dungjuiin,
la taksap zosiau le kiningtinsakin a.

20 Chun, i Pathian leh i Pau kianga chun kumtuangin lopina

um ta hen. Amen.

Kikhen Kuana Kithakna

21 Jesu Kristaa mi thiangtho zosia chibai ei hun bukpiak un.

Ka kianga suapi umte hin a buk ui.
22 Mi thiangtho zosiate chibai a buk ui, Kaisar insung mite

laka mi hin le a buk deupen ui.
23 Lalpa Jesu Krist hepina chu la Thagau kiangun um ta hen.

Amen.

KOLOSSA MITE KIANGA PAUL

LEKHA THAWT

BUNG i

Chibai Bukna

i PAUL, Pathian dawigual lama Krist Jesu sawlchak leh

Timothi i suapipau chun:
2 Kolossa khua Krist ah mi thiangtho umte leh suapi ginchak

umte kianga chun: Pathian i Pau kiang apat hepina leh chamna
la kiangun um ta hen.

Kipakna Thu Genna Leh Pauchapna

3 Nanghaw dinga pauchap zingin, Pathian i Lalpau Jesu
Krist Pa kianga chun kipakna thu ka gen sek ui:

4 Krist Jesu ka ginnau ieh mi thiangtho zosia chunga la
ginnau chu ka la hiat jiakun,

5 jiachu vana nanghaw dinga vana kinepna a kawipiak ui,
tuma chanchin Thupha thutak thu kha la hiattak jiakun.

6 Jia Thupha chu khawvel zosia gain, a pun pek guala hin, la
kiangun a tungta a hi.

7 Jiagualma chun, Epaphra i suak chanpi dawitak laka kisin
gualin, ti takjeta Pathian hepina chu la ngaiua la hiatniuva kipata
khan, nangmau a le gain a pung zing sek a hi.

8 Epaphra hi i thasangun Krist nasempa ginumtak a hi, ama
hin thagaua kihepina chu ei gen ta a hi.

9 Jiajiakchun, thagau lam pilna leh hiattheina zosia a chun
ama dawigual hiat bukim, naa chun la hung din theina dingun,
ka hiat niu apat chun keihawn le pauchap leh dawtpiak hi ka
hai puau;

10 chutichun, nasepna zosia gain, Pathian hiat bukimna lama
hung khang toin,

II kipaktaka thawkhatna leh dawtheina zosia nei dinga, a
lopina hatna dungjuia hatna zosia hung hatin,

12 Pathian vaka mi thiangthote go chu kikawppi taka ei hun
siampa kianga chun, kipak thu genin, bangkima ama hilungdam
dingin Lalpa jui takin um theiin lau.

13 Ama chun thim thuneina laka ei hukhing tan, a Chapa hepi
tak gama chun ei kaisak tan;

14 ama ah chun eihawn kitatna i muu a hi, i gitlonateu
ngaidamna chu.

Krist Mihinna Leh Anasep

15 Ama chu mu theilo Pathian lima um, thil siam zosia a
piang masapen chu a hin,

16 vana umte, leia umte, mutheite, muthei lote tawh, lalchut-
phate leh, vaihawmnate, thuneinate le bangkim ama siam a hin,

17 ama å dingma siam a hin; chun, ama hi chu bangkim um
masanga le umzing a hi, amaah chun bangkim a dingkhawm ua.

18 Ama chu taksa (jiachu kochuamte lu) a hin; bangkima
chungnungpen a hung hitheinan, a bulpi, mithi lak apat piang
masapen chu a hi.

19 Pa lungdamna tak chu jiahi a hi:
20 Bukimna zosia chu amaah umzing leh, a kros thisan chun

chamna hun siamin, amaah chun bangkim ama tawh a kichamsak
hi, Pa lunglam tak a hi ngala; ama ngeia chun leia thil umte le,
vana thil umte le ama tawh a kichamsak hi.

21 Chule, nanghaw, tuma la thil hikhelnaua khan, ama lak
apat khenin la umtau a, la lungthimuh chun agal la hiu kha,

22 a maanga chun thiangtho tak leh melselo leh, demna beia
a dinsak theina dingin; a thinaa chun a tisa taksaa chun ama
tawh kichamin a umsakta a hi,

23 kinelchakna neia dettaka umin, umdan pha la hilua kinepna
apat kichawn loa, taksanna a hin la umzing phawt uh chun: jia
Umdan Pha chu vannuaia thilsiam zosiate laka tangkopi a hi
kha; kei Paul hi vang nasem dinga siam ka hi.

Krist Nasepnaa Paulin Le Chan Anei
24 Tu nanghaw dinga ka thawkpiaknaa hin ka kipak a hi,

Krist genthei thawk bak chu a taksa jiakin ka taksa a hin ka
sunjawm pek a hi; a taksa chu kochuamte hi a hiu.

25 Pathian thu genbukim dinga go chinga panna ei piak gual
guala tawi lumlet dinga guat ka hii.

26 Jia Pathian thu chu kumtuang dinga leh suan um tianga
kipata thuguk kisel kha a hi; tuhin vang a mi thiangte kianga
kiphuangjala um a hi tai.

27 Jia Jentelte laka chun thuguk lopina haujia chu Pathianin
hiatsak a nuam him a hi: jia thuguk chu Krist nangmauva um
lopina kinepna chu a hi.

28 Ama thu chu ka hil uh a hi, mi zosia hi Krist a pha bukim
Pathian anga ka dinsak theina dingun, ka chitna zosiauva a mi
takip phawkin, mi zosia pilna zosia hilin umdan ka hil uh a hi;

29 jiaguala chun dinsak thei dingin, nasatakin keimaa na a
sema, jia a nasep dungjui guala chun sem ham hamin, ka sem
gim sek a hi.

BUNG 2

1 NANGHAW leh Laodikeia umte haw leh, taksaa ka mel
mulolaite zosia dinga keima nasataka ka kihabawl hi la hiatuh
ka nuam a hi;

2 chutichun, Pathian thuguk (chitna leh hiatna go zosia sel-
gukna Krist chu) a hiat theina dingun, hiata ginchakna lukhawng
zosia chu dawng dinga, hepinaa suikhawmin, a lungthimteu chu
lungmuangin um theiin a.

3 Amaah chun chitna leh go zosia kiselgu a hi.

Krist Tawvh Kijazvpna Leh Kihilna Diklo Chunga Chitthei
Dingdan

4 Jiahi kuaman genthiama a lepthak lona dingua ka gen a hi.
5 Taksaa la lakua ka umlo jiakin thagauin ka um hii, kipak-

takin la chawndik jiateu leh Kristaa la ginnau a det jia ka mu
zing hi.

6 Jaijiakchun, Krist Jesu, Lalpa chun, la kipak gualu khan
ama ah chun um un;

7 amaah zung kaih leh, kisa sang deu deuva umin, a hi gualuh
khan, kipakna thu genna neiin, la taksannau a chun dettakin
um un.

8 Chingthei un, chutilochun, kuanle Krist thu lo gualin,
mihiam thugosia leh khawvel A AW B gualin a pilnau leh thepna
mai maiin gal lakin la khanau.

9 Amaah chun Pathian bukimna zosia chu taksa neiin a um
ngalin.

10 Amaah chun la bukim ta un, ama chu la lalnau leh thuneina
zosia luchang a hi.

1i Krist zektannaa chun taksa phe lipthan amaa chun khuta
zektan hiloin tan la hiu kha;

12 baptis chun a kianga kivui la hi un, jiama chun mithi laka
ama kaithopa Pathian nasep taksan jiaka a kianga kaithaw la
hiu kha.

13 Chun, nanghaw la sukkhelna jiakua leh taksa zektanlona
jiaka thi la hiu a, nanguh ngei chu ama sukhin la hiu kha, i suk-
khelna zosiau ei ngaidamta a hi,

14 batna lekha thupiaka ki ziak, i chungua um ei kal sekpa
kha a nuaimanga, jia ngei chu kros ah kildenin a subei tai;

15 jia lalna leh thuneina haw chu lipthan, jia kros chun jiate
chu zoin, kilangtakin a etsak a hi tai.

16 Chutichun, an nek thu ahem, kutni thu ahem, tha thak
thu ahem, chawlni thu ahemin kuaman gensiat da tau hen;

17 jiahaw chu thil hungtung dingte lim a hii, a tak vang chu
Krista å a hi.

18 Kuaman ama nawpna maiin thunuaigawlna leh vansawl-
chak hona mangin la kipakman uh chu lakpiak ki hen; a thil
muu ate chun umzingin, a taksa lam lunggil jiakua kimawk
chawisana a thil muu a cheng denin,

19 Lu chu tudet diak loin, ama jiaka chun taksa kipakpi chu,
kizawpna leh kikilmatna jiaka vak leh kizawmkhawma umin,
Pathian khansakna a chun a khang lian seka.

20 Vannuai leisiat lekha A AW B chu Krist kianga la thisan

uh chun, bangdia khawvela hing guala, dan thunuaia hing la
hiu vem?

21 jiachu Them kin, tep kin, sukha kin ti haw hi.
22 (jiasia chu matchakna chunga mangthai ngen a hi).
23 Jiagual thil chu eima nawp guala ho leh thunuaigawl leh

taksa hi dinga chun hi dinga kilawm takin a lang ngeihi; ahinla,
taksa nawp lam khapna a chun bangma a phachuam diak puai.

BUNG 3

Krista le Kaithawa Um Nunga Thil Hungtung Dingte Chu
i CHUTICHUN, Krist kianga kaithawa la um tak uh chun,

chunglam, Pathian changlama chu Krist umna thil umte chu
hawl un;

2 chunglama thil umate chun la lungthimuh kawidetun, leia
thil umate chun kinga loin.

3 La thi tau a, la hinnau chu Pathiana chun Krist kianga
selgukin a um tai.

4 Krist i hinnau chu a hung kilat phetle, nanguh le ama
kianga lopina laka kilak di la hiu.

5 Chutichun, la taksa peng nuaiua umte hi sumangthai un,
kidawichaknate, buaknate, huknate, nawpna phalote, papnate,
(papna chu milim hona hi a hi),

6 jiahaw jiak chun a hi, Pathian lungnatna chu ginglo chate
chunga a hungtun sek hi;

7 nanghaw le tuma khan jiagual thila la hinlai uh khan, jia
thilate la um sek uh kha.

8 Tuhin vang nanghawn le jia zosia chu, kichimchaknate,
lungnatnate, jakdanate, gensiatnate, la kamua jamawte hi su-
mangun,

9 juauin kiho tua tua ki un, mihing lui chu a nasepte haw
tawh la liptha tau a,

10 mihing thaka chun la kivan tau a, jia mihing thak chu hiat
bukimna nei dingin, a siampa tawh kipuain siam thaka um a hi;

11 jiachu Grik mi leh Juda mi, zektan leh tanlo, pauchuam
mite, Skuthi mite, suak leh suaklo le a um thei puai; Krist chu
bangkim hijawn, bangkimin a um a hi.

12 Chutichun, Pathian mi tel, mi thiangtho leh dawitakte
gualin lainatna lungthimte, hepinate, kineusaknate, thunuaigawl-
nate, thawkhatnate chun kivan taun;

13 nanghaw kuanle mi chunga thubuai nei taleu chin, kin-
gaidam tua unla; Lalpan a ngaidam guala khan ngaidam ta un.

14 Chun, jia zosia chunga chun hepina kibel ta un, jiachu
kikanjawpna bukim chu a hi.

15 Chule, Krist lungmuanna chun la lunggilun vaihawm ta
hen; jiaguala chun um dingin taksa pumkhata ko la hi himuh a
hi; kipakna dan hi heta un.

16 Krist thu chu pilna zosiaa nangmau a khan tamtak umta
hen; pakna late, Pathian late, thagau lam late hin kihilin kitil-
hangsan tua unla, lungthima hepina neiin Pathian chu la sakpiak
ta un.

17 Chule, la hi tapouh chu, thugen ahem, thilbawl ahem,
ana vanga Pa Pathian kianga kipakna thu genkawmin Lal Jesu
mini ti un.

Kristian Insung Hinkhaw Umdan

18 Zite haw, Lalpaa kilawmtakin la pawsalteu kianga kitu-
lut un.

19 Pawsalte haw, la ziteu hepi unla, a kiangun engsiat bawl
ki un.

20 Chate haw, bangkimin la nu leh la pateu thu awiun, jiachu
Lalpaa chun kipakum tak a hii.

21 Pate haw, la chateu hinuak ki un, chutilochun, lungdawng
khannau.

22 Suakte haw, taksaa la puteu thu hi bangkimin jawmun, mi
kipakna di mai ngaituaa nasem hi loin, lungthim kibang pu
Lalpa laukawmin jawm jaw un.

23 Bangkim la hi tapouh chu mihing å ding guala sem loin,
Lalpa å di guala sem jawn, thanuam takin sem un.

24 Pathian Krist vangin suak na chu semun.
25 Thil diklo bawlpa chun a bawl diklo man chu mukitin a;

mi maipha etna diak a um paw ngalin.

BUNG 4

1 HOTUTE haw, nanghawn le vana Hotu la neiuh chu hian,
la suakteu chunga a pha leh a kilawm khamin bawl un.

2 Pauchap ham ham unla, kipakna thu gen kawmin kiging
zingun.

3 Krist thuguk ei kikannapen chu gen dingin Pathianin thu
dinga lampi ei hikuak piak theinan keiuh le ei pauchap kep unla;

4 ka tup gual taka ka phuanjal theina dingin.
5 Chule, phat kitup chaw zingin, pawlama mite laka chun

piltakin um un.

6 Mi tapo bangtia dawnhu chiat di ahem ti la hiattheina
dingun la kamua thu pawt chu, chi guala al, hepina pang hizing
ta hen.

Mi Mal Chibai Bukna Leh Thu Namdetna

7 Lalpaa suapi dawitak, nasempa ginchakum, i suak chanpi
Tukika hin ka umdan zosia la hiatsakin a.

8 Jia di jiaktaka chun ama chu la kiangun ka hun sawl a hi,
ka umdanuh la hiattheina dingun leh, la lungthimuh a lung-
muansak theina dingin;

9 Onesima suapi ginchakum leh dawitak, nanguh laka mi hi
tawh. Amau chun jialama thil umjia zosia hi hiatsak theiinnau.

1o Aristarka ka suak chanpi hin chibai a buk la hiu, Marka,
Barnaba tupain le chibai a buk la hiu (ama chungchang thua thu-
piakte la muu kha; la kiangua a hung chun lawp ta un);

11 chule, Jesu, Justas a tiu hin, chibai a buk hi. Jiate chu
zektan mi a hiuva; jiate bep chu Pathian gam thu lama chun ka
seppi, ka lungmuanna a hiu.

12 Epaphras, nanghaw laka mi, Jesu Krist suakpa hin, chibai
a buk la hiu, ama chun, Pathian dawigual tapo a, piting leh
muanumnatak neia la dintheina dingun, a pauchapnaate chun
nanghaw dingin a pang nasa sek hi.

13 Nanghaw dingin, Laodikei khua umte dingin, Heirapolis
khua umte å dingin phatchuam a ngai ma ma hi ti ka hiatpi a hi.

14 Luka, thiampu dawitak leh Demas inle chibai a buk la hiu.
15 Laodikei khua unau umte kha chibai eila bukpiak taun aw;

Numpha leh a ina kochuam kikhawmhaw chu chibai eila buk-
piakun la.

16 Chule, jia lekha thawt hi la lakua la tiam jaw phetuh le
Laodikei kochuam haw laka le simsak unla; nanghawn le Laodi-
kei khua um kha ala sim unla.

17 Chule, Arkippas kianga khan, Nasepna Lalpaa la mu kha
mualsua dingin chingtheiin ti unla.

18 Kei Paulin, keima khut ngeia, chibai ka bukna a hii. Ka
bul putte hi he zingun la, Hepina la kiangun umta hen.

i THESSALONITE 1

THESSALONI KHUA MITE KIANGA
SAWLCHAK PAUL LEKHA THAWT

PAKHATNA

BUNG i

Chibai Bukna Leh Kipakna Thu Genna
i PAUL leh Silvan leh Timothi chun: Pa Pathian leh Lalpa

Jesu Krist ah um Thessaloni khua kochuamte kianga chun.
Hepina leh chamna la kiangun umta hen.

2 Ka pauchapnauate chun la minuh suain, nanguh zosia
jiakin Pathian kiangin kipakna thu ka gen sek a hi:

3 I Pathian leh Pa maa chun ginna jiaka la nasep jiateu,
hepina jiaka la sepgim danteu, i Lalpa Jesu Krist a kinepna
jiaka la thawkhatnateu kha hemil loa he zingin.

4 Pathiana suapi dawitakte haw, a telchuam la hiu chu ka
hiau,

5 ka thu hilu kipakna thu chu, thu bepa la kiangua tung loa,
thilhitheina leh Thagau Thiangtho tawh nasataka ginchakna
tawh a hung jaw a hi kha; keihaw nanguh dingin bangtawbang
mi ka hiu la he nau.

6 Chule, thu chu genthei thuakpumin, Thagau Thiangthoa
kipakin, la ging tau a, keihaw leh Lalpa umchan zui la hi tau.

7 Chutichun, Makedonia leh Akaia gama uma taksang zosiate
å dingin ettuak leh zui dinga um la hi tau.

8 Lalpa thu chu nangmau apatin a kithang dawk ta hen,
Makedonia leh Akaia gam bep hi loin, mun tina Pathian lama la
taksan jiau chu a kithang tai; chutichun, keihaw bangma gen a
ngai ta puai.

9 Amau ngeiin nangu laka bangguala lutna ahem ka muu ka
umdanuh chu a hiatsak sekin, milimhaw chu Pathian lama la
kiheisan jiateu chu,

io (Pathian hing leh diktak nasem ding leh, a chapa mithi
laka kipata a kaithaw, lungsiatna hungtung dinga kipat ei
hukhingpa Jesu kha) vana kipata la ngak dingin, milimte Pathian
lama la kiheisan jiau kha le a hiatsak sek uh a hi.

i THESSALON ITE 2

BUNG 2

Paulin Anasepna Aselkhuna

1 SUAPITE haw, la lakua ka hunglutnau kha mawk mai mai
a hipuai ti nanghaw ngeiin la hiau a;

2 ahin, amasanga Philippi khawpi genthei daum ka thawka
jachatumtaka ei kibawl nung khan, buai lak lak puma Pathian
umchan Pha la kiangua gen dingin ka Pathian kianguh chun ka
kipak jawk uh kha.

3 Ka thugen uh hi juaua pawt a hi puan, buaktaka pawt le ei
puan, dawha le a hi diak puai.

4 Umdan pha vawpsaka umdingin Pathian phatsak mi ka hi
gual ngeiun, mihing kipaksak di gual hi loin, i lungthimuh en-
chianpa Pathian kipaksak jawn, thu ka gen jawu a hi.

5 Bangtiklaiin le pachatna thu lem ahem, huaihap khuna ahem
ka matuh a he ngai puau ti la hiatuh kha.

6 (Pathian ei hiatpi a hi) Krist sawlchak ka hi jiakin, thu nei
thei tak hi lengle, mihing laka le, nanguh laka le, mi dang laka
le, pachatna ka hawl ngai puau.

7 Nu nau paiin ama chate a duat gualin la lakun nunnemtakin
ka um jawu a hi kha.

8 Jiagualma chun, ka dawilamtaku la hitak jiakun, ka dawi
ma ma la hiu, Pathian umdan pha bep hi loin, keimau hinna le
piak hial ka ngap uh a hi.

9 Suapite haw, ka sepgim danuh leh ka gunchu danteu kha la
he zing nau; la lakua kuaman puakgik la puak lona dingua a sun
a zana semin, Pathian Umdan Phaka gen sek uh a hi.

10 Nanghaw a taksangte chunga thiangtho tak leh diktak leh
demumlotaka ka umjiau kha Pathian tawh ei hiatpi la hiu kha;

II chule, Pathian gamading leh a lopina ko lutpa Pathian mi
hi hawia la um theina dingun,

12 pan a chate a hil gualin, keihawn le nanghaw a mi chang-
kimin thu ka hil un, khaktaka tilin ka hettuasak chiat la hiu ti
nanghawn le la he nau.

Paul Lekha Simhzaw Lunglutna

13 Jiajiak hin chawl loin Pathian kiangin kipakna thu ka gen
sek a hi, Pathian thu, ka kiangua kipat la hiatuh, la jawp uh kha,
mihing thu guala jawm loin, Pathian thu jawpa la jawp jiakun;
jiachu Pathian thu a hi hima, nanghaw a taksangte chunga sem
sek kha a hii.

14 Nanguh suapite haw, Juda gama Pathian kochuam pawl
Krist Jesu ah umte entawn mi la hiu kha, amau chun Judate

laka a thawk gualun, nanghawn le nangmau gam mite laka la
thuak ngaluh hen.

15 Jia Judate chun Lalpa Jesu leh thiamgauhaw a that un,
keihaw le ei deldawkun, Pathian le a hi lungdam puau a, mi
zosia a kalh sek un;

16 Hukhin a hitheina dingua Jentelte kianga thugen ei khap
sekun; a gitlo tenau hi dim zing dingin: ahin la lungnat chu a
khawn keiin a chungun a hungtung tai.

Paulin Alekha Thawtnate Angaitua Dan

17 Ahin, suapite haw, chawmchakhat nanghaw tawh lungthim
lama kikhen lova, mel lam bepa kikhena i umtak di jiakun, ngaima
maa, la meluh mu dingin ka sem nasa diakuh a hi;

18 la kiangua hung tei tei ka guau a hi, kei Paul ngei hin le
nivei hial hung ka gaw tan, himale, Setanin ei dal seka.

19 Ka kinepnau ahem, ka kipaknau ahem, ka lallukhuk
suanu ahem chu bangahem? A hung phattak leh i Lalpa Jesu
maa chun nangmau ngei hi lodi la hiu vem?

20 Nanghaw hi ka suanpenuh leh ka kinepna la hiu eivei.

BUNG 3

Timothi Nasep Thu

1 CHUTICHUN, ka thawk jawlo phat takuh leh Athen
khuaa hin keimau bepcha umleung pha ka sau;

2 Timothi i suapipau Krist umdan Pha lama Pathian nasempa
hi, a phudet ding leh la taksanna lamua lungmuansak dingin ka
hun sawlu a hi,

3 jia daum thawknate jiaka hin kuama a kilin lona dingun,
jiate chu thuak dinga guat ka hiu ti nangun la he nau.

4 La kiangua ka umlai u khan daum thuak di ka hiu ti ka
genkhawl him uh la hiu: jiagual ngei chun a tung tan, jiachu la
hiatuh kha a hi.

5 Jiajiaka ka thawk zawlo nungin, thempa chun thempai
khapalin tin, ka sepgimnau chu a thawn hi khana, tin la gindanuh
ka la hiat theina dingin mi ka hun sawl a hi.

6 Ahin, Timothi chu la kiangua kipata ka kiang a hungtun
hin, mu ka nawp guaalu hin ei mu nuam ma main hepitakin lei
hezing nau ti thu le, la ginnau leh la hepinau umdan kipakumtak
lei hun puak uh hin;

7 jiajiakachun, suapite haw, ka lungzinnau leh daumna
zosiaua, la ginna jiakua la chungun lungmuangtakin ka umtau a.

8 Tunchu ka hing tau, Lalpaa la dindetnau a hin.
9 La meluh ka mu theina dingu leh, la ginna lamua la taksapnau

ka sukbukim piak theina dingun, a sun a zanin pauchapin ka
pangu a hi;

10 i Pathian maanga hin la chungua ka kipaknau zosia jiaka
hin, nangmau lam thu a Pathian kiangin banggual kipakna ka
gen thei diam uh aw?

II I Pau Pathianin, chule, i Lalpau Jesu nanghaw lamin ei
pui ta hen.

12 Chule, nanghaw lama hepina ka hau gualun, nanguh lama
kihepituana leh mi zosia lama hepina chu Lalpa chun hipun
piakin, belap piak ta hen;

13 chutichun, i Lalpau Jesu, a mi thiangtho zosiate kianga a
hung phet leh, i Pathian leh i Pau maanga la lungthimteu thian-
thona lama demna beiin hidet theiin nau.

BUNG 4

Kitil Khauna
1 CHUTICHUN, suapite haw, a khawn keia chun, la umdan

dinguh leh Pathian la kipaksak dan diteu (tu la umdan uh hi) ka
kianga la lak gualuh khan, la hau diakna dingun, Lalpa Jesu a
chun ka dawnin ka tilkhau la hi.

2 Lalpa Jesu vanga chun bang thute ahem ka piak uh kha la
henau.

3 Nanghaw la thiantho dinguh chu Pathian lunglamtak a hii,
jawntatna apatin kikangse ta un.

4 Chule, Pathian helo chi dang nam dang haw gualin huk
pan loin;

5 thiang tak leh melpha takin nangmau bel chiat vawp thiang-
tho unla;

6 kuaman chawnvalin jialam thua hin a suapi dawhan bawl ki
hen; Lalpa chu jiagual thil bawl zosia chunga chun phuba la di
ahijiakin, keihawn le ka genlawkua ka hiatsak gual uh khan.

7 Abuak dingin Pathianin ei ko puan, thiangtho dingin ei ko
jaw a hi.

8 Jiajiakchun, a khawksa lopa chun mihing khawksalo a hi
puan, Pathiana Thagau Thiangtho pesekpa chu khawksalo a hi
jawi.

9 Amavang suapite hepina lam thu chu vang ziakpiak la ngai
puau, kihepitua chiat dingin nangmau ngei Pathian hilin la um
tau a.

10 Makedonia gam zosiaa suapi umte zosia chunga chun
jiachu la bawltau a.

II Himalele, suapite haw ka hun tilnalai uh la hiu, la hau
diakna dingun leh, thip deuva um leh, eima thil hi leh, thu ka
piak gual uh khan la khutua sep la guatna dingun ka til la hiu.

12 Chutichun, pawlama mite chunga melpha takin umthei la
ti un, bangma tasam thei puan lau.

Mithite Chungchang Thu

13 Himale, suapite haw, mi dang kinepna him neilote guala la
lungdawn lona dingun, ipmute umdan la hiatlo uh ka dawi puau.

14 Jesu a thi hen a thokit tai ti i taksanuh chun, Jesu a ipmu-
tate haw kha Pathian ama tawh kigualin hun pui ngeiin a.

15 Jiahi Lalpa thun la kiangun ka gen u a hi, Eihaw Lalpa
hung tiang dama la umzingte hin, ipmusate chu makhel him
him puai tiu, ti hi.

16 Lalpa ngei chu, kiko thawm tawh, vansawlchak chung-
nungpen aw tawh, Pathian pengkul gi tawh, van apatin hungsuk
di a hin;

17 chun, Krist a thi tate chu tho masantin uh, jianunga chun
eihaw hinga la umzingte chu, vanlaijawla khin Lalpa dawn
dingin amauhaw tawh kigualin sum zinga khin laktoin um hitiu;
chutichun, kumtuangin Lalpa kianga um tai tiu.

18 Jiajiakachun, jia thute hin kithamuan tua chiat ta un.

BUNG 5

Lalpa Hung Kumna Dinga Kiging Zinga Um Angai Dan

i AMAVANG chu suapite haw, a phat leh a ni dite him him
ziakpiak la ngai puau.

2 Lalpa Ni chu jana gucha gualin hung tung di a hi ti nang-
mau ngeiin kichiantakin la he nau.

3 Chamna leh lungmuanna tia a genlai takun numei nauvei
gualin phutloin manthaina a chungun tungin tin, pumpel him
him puan nau.

4 Ahin, suapite haw, nanghawn vang jia ni chun gucha guala
matna dingin thimin la um puau a;

5 vak chate leh ni chate la hi chiat taua, zana mi i hi puau a,
thima mi le i hi diak puau.

6 Jiajiakchun, mi dangte gualin ipmu puai tiu aw, ipmu loin
piltakin kiveng pha jawi tiu.

7 Ipmute chu zana a hi a imut zawk u, zukhamte chu le zana
a kham sekun.

8 Himale, eihaw vang ni-a mi i hijiakun, ginna leh hepina
awmphaw chu âkin, hukdamna kinepna chu lukhuka mangin,
piltakchan um jawi tiu.

9 Pathian lungnatna thuak di hi loin, i Lalpau Jesu Krist
jiaka hukdamna mujaw dingin ei guat a hi jawi;

10 i pilin le, i imutin le ama tawh i hinkhawm theinan, ama
chu i thasangin a thi tai.

II Jiajiakchun, kitiltuain, tha kipetua chiatun, la hi zing
gualuh hin.

Tilkhona,Jatchuam Chuam Leh Thu Namdetna

12 Suapite haw, la lakua semgim leh Lalpaa la hotuu ah um
leh, a phawkte chu he dingin leh,

13 la nasep jiakua hepina ngailu ma ma dingin. Kichamin
um un.

14 Chule, suapite haw, ka ni la hiu, dan loa umte chu phawk
unla, lungduaite chu til hangsan unla, hatlote chu panpi unla,
mi zosia laka dawthei takin um un.

15 Kuaman a phalo chu a phaloma thuklo dingin chingthei
un; thil la kihipiaknau a le, mi zosia chunga la hipiakna lam
unle, a pha tapo delta un.

16 Kipak zingun la;
17 chawl loin pauchap zingun la;
18 bangkimin kipakna thu gen zingin um unla; jiachu Jesu

Kristaa nanghaw chunga Pathian lunglam a hii.
19 Thagau chu sumit ki un.
20 Thagau thu gendaw haw chu sumit ki un.
21 Bangkim hi patep chiatun la a pha chu tudet zingun;
22 a phalo zosia kipatin kikhinmangun.
23 Chutichun, chamna Pathian ngei chun la pumun hithiang-

tho ta hen, chun, la thagau uh leh la lungthimuh tawh, la taksau
chu, i Lalpa Jesu Krist a hung phetle demna beiin, a puma
thiammawna beiin kawi ta hen.

24 A kopa hi taksanum tak a hii, ama chun jiachu bawl-
piakin a.

25 Suapite haw, keihaw dingin pauchap zingun.
26 Suapi zosia kha thiangtho takin a bianguh chawpin salam

ka piau.
27 Jia lekha hi suapi zosiate kianga chun tiam dingin Lalpa

minin ka haksial la hiu.
28 I Lalpa Jesu Krist hepina chu la kiangun umta hen.

2 THESSALONITE 1

THESSALONI KHUA MITE KIANGA
SAWLCHAK PAUL LEKHA

THAWT PANINA

BUNG 1

Chibai Bukna Leh Kipakna Thu Genna
i PAUL, Silvan, chule Timothi chun: Pathian i Pau leh

Lalpa Jesu Kristaa Thessaloni khua kochuamte kianga chun.
2 Pa Pathian leh Jesu Krist kianga patin hepina leh chamna

la kiangun umta hen.
3 Suapite haw, nanghaw chungthua hin Pathian kianga

kipakna thu gen di him ka hiu; jiachu lawm le a kilawm hima,
la taksannau chu nasataka khanglianin, la lengua la kineppinau
chu punbe diak sek ngalin.

4 Chutichun, mi bawlsiatna zosia a leh genthei la thawknauate
chun la sekdo danuh leh la gindan jiakua Pathian kochuam
pawlte laka chun keihawn ka suang sek la hiu.

5 Pathian gama mi hitaka guat hithei di la hiu ti, Pathian
vaihawm diktak teptena kichiantak a hi, jia gam jiaka chun la
thuak uh a hi;

6 chutichun, jiahi Pathian â dingin thil diktak a hi:
7 ahigentheite chu gimuma thuk leh, nanghaw daum thuak

mite chu keihaw tawh chawlnaah thuk chu, Lalpa Jesu a van-
sawlchak hattakte tawh meikuang laka vana kipata a kilat phetle;

8 Pathian helo mi leh i Lalpa Jesu Umdan Pha taksanglo mite
chunga phuba a lak phat chun:

9 Jia mite chun gawtna thuakin nau: Lalpa kianga kipat leh
a hatna lopinaa kipata kumtuanga manthaina chu;

10 Jia nia mi thiangthote a chun chawihawia umdi leh, a
taksang zosiate a chun (ka thu hiatsakuh kha la taksang tau a)
maksat dinga a hung ni a chun, jia Pathian he lo mi leh i Lalpau
Jesu Chanchin Pha taksang bo mite chun gawtna thuak nau,
Lalpa kiang apat leh a hatna lopina apata kumtuanga mauthaina
chu.

1I Jiaguala chun chawihawi leh maksat a hitheina dingin i
Pathian konauva chun, kotak hi a guat theina dingin leh, phat
nawpna zosiaah leh ginna nasepna zosiaah thilhitheinaa a law-
tinsak theina dingin kr pauchap piak zing sekuh a hi.

12 Chutichun, i Pathian leh Lalpa hepina dungjuiin i Lalpa
Jesu min chu nangmau a chawihawiin umtheiin tin, nanghaw
leh amaah chun chawihawiin umtheiin lau.

BUNG 2

Lalpa Hungkitna Ding Thu Gin Diklo Thu

i SUAPITE haw, i Lalpau Jesu Krist hungkitna di leh a
kianga i hang kikhawpna di thuu a chun,

2 Lalpa Ni chu a tung ta hima, tina thagau jiakin ahem, thu
jiak ahem, i kiangua kipat lekha gual ahem, la lungthimuh a
kilin lona dingin ka ni la hiu.

3 Kuamachan bangmachan them ki hen; haisanna chu a
hungtun masak phawta, Dan susepa mangthai chapa chu a
hunglat lo chun, jia Ni chu tung lodi a hi.

4 Ama chun, Pathiana a guat tapouh leh, sakhaw zosia doa, a
chungua um guan kichawihawiinnau: chutichun, Pathian hona
ina chun Pathian gual hialin kitakdawkin nau.

5 La kiangua ka hungum lai khan, jia thute chu ka gen sek
hi ti la hepuau vem?

6 Ama chu ama phat bepa a hung theina dingin bangin a
kham em nanghawn la hiau.

7 Dan bawsiatna thuguk chun tuhinle a sem zing a hi; ahin,
lakmana a um masangsia chu tuhin a tutang khat a uma a hi.

8 Jiachu lakman a hiphat leh Dan susepa chu hunglang tan-
tin, Lalpa Jesu chun ama chu a kama hu thakhumin thatin a, a
hunga a kilakna chun sumangthaiin a.

9 Jia Dan susepa hungna chu Setan sep dungjuiin thilhitheina
zosiate, teptena zosiate, juau thilmak zosiate sia tawh hung
kithua di a hi,

1o chule, mangthai zingte å dingin diklona dawha lepthakin
uminnau; hukhina a um theina dingun thutak hepina chu a
taksanlo jiakun a hi.

II Jiajiakchun, juau thu chu a taksanna dingun Pathianin
sukkhelna nasepna a kiangun tunsakin a,

12 thutak taksang loa diklona kipak jawte chun thiamlo a chan
chiat theina dingun.

Kipakna Thu Genna Leh Pauchapna

13 Unau, Lalpa dawitakte haw, Thagau Thiangtho leh thutak
taksanga hukdama um dingin a bul apat Pathianin a tel jiakuh
hin la chung thuu a hin Pathian kianga kipakna thu gen zing
di him ka hiu.

14 Jiagual dinga chun ama chun ka Umdan Pha a hin a ko
la hiu kha, i Lalpau Jesu Krist lopina nei dingin.

15 Chutichun, suapite haw, dingdet unla, thugosiate chu.
thugen ahemin, ka lekha thawt ua ahem ka hil uh kha tudet
zingun.

16 Chutichun, i Lalpa Jesu Krist ngeile, Pathian i Pau, ei
hepipa leh hepina jiaka kumtuanga lungmuanna leh kinepna pha
ei pepa chun lungmuan ta hen,

17 chule thilpha bawlna lam zosia le thupha genin phudet
ta hen.

BUNG 3

Thu Suktawpna Leh Tilkhauna

i ATAWPPENA chun, suapite haw, Lalpa thu hi nangmau
laka aum gual khan, pungin chawihawia a um theina dingin leh,
mi genhak leh mi gilote laka i bittheina dingun;

2 mi zosia taksanna a neilo jiakun ei pauchappiak zingun.
3 Amavang Lalpa chu a ginum hi, ama chun hidetin tin mi

gilo laka chun liakhuin a.
4 Thu ka piak tapouh kha la jawm sekun, la jawm diak kitin

lau ti Lalpaa chun ka gingchau a hi.
5 Lalpa chun la lungthimteu chu Pathian hepinaa leh Krist

hawkhatnaa chun puilut ta hen.
6 Suapite haw, ka kiangua kipat thugosia a mu gualua um

loa, danlo guala um suapite laka chun kiliptha dingin i Lalpau
Jesu Krist minin thu ka pia la hiu.

7 Nangmau ngeiin lei jui dan dinguh la henau; la lakua danlo
gualin ka tawi ngailo jiakuh khan;

8 chule, a man beiin kuamacha an ka ne puau a; la lakua
kuama puakgik ka puaksak lona dingun a sun a zanin thachawl
leh gimtaka semkawmin ka ne jawu a hi;

9 ka theilo jiakuh a hipuan, nanghawn lei etkal dingun ka
kisiam jawu a hi.

io La kiangua ka umlaiin le jia thu hi ka piakuhla hiu kha,
kuanle na a sep nawplo chun, nek le ne ki hen, ti hi.

I I La lakua khenkhat danlo guala umsekte umdan ka hiau a,
jiate chun na him him a sem puau a, a vak mai mai jaw sek ua.

12 Ahin, jiagualte chu, thipbeka sem ding leh, amau vaithum
ne dingin Lalpa Jesu Krist ah chun thu pian ka til uh a hi.

13 Suapite haw, nanghaw vangin thilpha bawl chimchak ki un.
14 Kuale, jia lekha thawta ka thuu jawmlo chu, jiapa chu la

kivawppi lona dingun leh, a jachat theina dingin tepte un.

425



2 THESSALONITE 3

15 Ahin, gal gualin vang guat ki unla, suapi gualin hiljaw un.
16 Chule, chamna Lalpa ngei chun kumtuangin lampi zosiaa

chamna pe ta hen. Lalpa chu la lengua kiangin umta hen.
17 Kei Paul, keima khut ngeia, chibai ka bukna a hi; jiahi ka

lekha thawt zosiaa teptena a hi, jiaguala ka ziak hi.
18 I Lalpau Jesu Krist hepina la lengua kiangin umta hen.

TIMOTHI KIANGA SAWLCHAK
PAUL LEKHA THAWT PAKHATNA

BUNG 1

Chibai Bukna Leh Kihilna Diklova Kipat Hilna
1 PAUL, Pathiana mi hukhingpa leh Krist Jesu i kinepna

guat guala Krist Jesu sawlchak chun:
2 Ginna ah ka cha tak tak Timothi kianga. Pathian i Pau leh,

Krist Jesu i Lalpau kiang apat hepinate, khawtuanate, chamnate
hungum ta hen.

3 Makedonia gama ka chia ding laia Ephesi khua umzing
dinga ka ni gual khan. mi khenkhatte chun kihilna danglam
him hil lo dinga la kawk theina ding leh, malai thu mai mai leh,
suisenlo phung thu haw chu,

4 (ginnaah Pathian khawsak dan um hi bawl phat sangin
kinialna siam sekpa chu limsak lo dinga phawk dingin, tuhin le
ka la ni zing la hi)

5 himalele, taksanna tak tak apat hungpawt hepina chu a nei
theina ding a hi;

6 mi khenkhatte a chia kawi jiakun jia chu petsan un, thuteplo
genna lama a chia tauva;

7 a thugen uh umdan leh pau tak taka a thugen uh umdan
chu heloin, Dan thu hil mite hi a nuam sekun a hi.

8 Dan chu a phai ti i heu a, min a mat dik phawt chun.
9 Jiate hi heleu, Dan hi mi diktakte dinga bawl a hi puan,

dan khawksa lote leh dan bawse haw ding leh, Pathian ngaitua
nuamlo haw leh mi gilo haw ding leh, mi thiangtholo haw leh
Pathian jalo haw ding leh, Pa te that mite din a hi;

10 mi jawntatte, a lema se sam haw ding leh,
11 pachat dinga pha Pathian Umchan Pha lopi hilna dik ka

kianga vawpsak gual hilo leh, thil dang um him tapo dingin
siam a hi.

Pathian Hepina Chunga Paul Kipakna Thu

12 Keima thahatna ei pepa Krist Jesu i Lalpau kianga chun
kipakna thu ka gen a hi: ginumin ei ngaia a nasem dingin ei
guat jiakin;

13 tumakhan gensepa, mutawmpa leh bawlsepa himalengle,
taksanlo puma helo a hi ka hi jiakin jangaihna chu ka mu a hi;

14 chun, i Lalpau lungsiatna chu ginna leh Krist Jesu hepinan
nasatakin a letta.

15 Krist Jesu mi gilote hukhing dingin khawvela hin a hunga,
ti hi a ginumin taksan umtak a hi; a lakua mi gilopen ka hii.

16 Himalele, jiajiak hin a hi, jangaihna ka mu, Jesu Krist
chun mi gilopen keima a hin a thawkhatna zosia a latsak
theina dingin; tukipata kumtuanga hinna mu dinga ama la
taksang dite kawkmuna dingin.

17 Lalpen kumtuanga um, se theilo, mu theilo, Pathian tak
bep chu, kumtuanga chawihawi leh lopiin umta hen. Amen.

18 Ka cha Timothi, tuma la umdan a genkhawl thuteu gual
khan, jia kawkna thu chu ka vawpsak la hi, jiachun kidona pha
chu la do thei nan;

19 ginna leh sia leh pha hiatna thiangtho tak vawp det zingin;
mi khenkhatten jiachu paithan ginna lama chun kuang kek
gualin a kekse tau a.

20 Jialaka chun Humenai leh Aleksandar a hiu a; Pathian
gensiatlo a zil theina dingun amau chu Setan ka pia a hi.

BUNG 2

Pathian Hova Mipi Kikhawpna Matdan Di

1 CHUTICHUN, a til takin thil ni pauchapna him himte,
pauchap piaknate, kipak thu genna him him, mi zosia dinga
siampiak dingin ka til la hi;

2 lalte leh thunei mite zosia din leh Pathian ngaisak leh jaum
taka kichama thamuanga i khawsak theina dingun.

3 Jiachu ei hukhingpa Pathian ngaiin a phan, kipakum tak
a hi;

4 ama chu mi zosia hukhinna um di leh thutak he din a dawi
a hi.

5 Pathian pakhat bep a uma, Pathian leh mihiam kikala Palai
pakhat bep a uma, ama chu mihing a hi.

6 Krist Jesu, mi zosia tatna dinga kipia chu: jiachu a hun
dungjuia hiatsakin um di a hi;

7 jiachu hi dingin tangsam ding leh sawlchaka guat ka hi;
(thu tak tak ka gena, ka zuau puai;) taksanna leh thutaka Jentelte
hil dinga guat ka hi.

8 Chutichun, pawsal hawn mun tina, khut thiangtho jakin,
lungna lo leh kinial loin pauchap leu ka dawi a hi.

9 Jiagualma chun numei haw le thada lo leh kijem talaw loin,
a kilawm bep chan kivan uh hen la, sam phekin ahem, sana a
hem, tuikep ahem, puan man tam tak ahema kijem loin;

10 amavang chu, (numei, Pathian ngaitua kitite chu kilawm
takin) thil hiphatin kijem leu ka dawi hi.

II Numeiin thuawi takin thip bekin jil uh hen.
12 Amavang chu, numeiin mi a hil di chu ka phal puai, pawsal

chunga thu a neiuh ka phal diak puai, thip bekin um jawu hen.
13 Adam chu siam masak a hin, jia nunga chun Evi siam a hi.
14 Chun, Adam chu thepin a um puan, numei vang chu

thepin auma, maw-na a chun a kilik ta.
15 Himalele, taksanna, hepina leh thianthona neiin, lung

diktaka a um uh chun, nau nei jiakin hukhinin umin nau.

BUNG 3

Kochuam Upa Haw Chu

i KUALE Kochuam lamkaipen hi a nawp chun, nasep pha
a dawi a hi, ti hi a dik ahi.

2 Chutichun, Kochuam lamkaipa chu demna bei, zi pakhat
bep nei, jechang thei, lung diktak, mi dik, mi lawp dan thiam,
mi hil thiam, uain kham manglo,

3 mi vel mang lo, mi nunnem ahijaw di a hi,
4 mi nunkhawk lo, dangka ngaina lo mi, jaumtaka a suapite

thununa a insung vaipawzo mi a hi ding a hi;
5 (mi ama insung vai paw thiamlo chun, Pathian kochuamte

bangtin ahem a kaitua thei ding?)
6 Pathian awi limcha a hilo di ahi, chutilochun, kisatheiin

tin, diabol thiamlo channa chu chang kha khana.
7 Jialo a chun le, mi dang haw pachatin le a um di a hi;

chutilochun, gensiata umin diabol thanga awk khapalin na.
8 Jiagualma chun, Kochuamhaw nasem mite chu mi gun,

jaum a hi dinguh a hi; kamtamte, ju dute, a lam loa sumthuaia
duåm a hilo dinguh a hi;

9 sia leh pha hiatna thianga taksanna thuguk gil jawm mi a
hijaw dinguh a hi.

10 Chule, jiahaw chule patepin um masa tau hen, jianunga

chun, demna bei a hung hiu chun, Kochuamhaw lam na sem-
jawu hen.

II Jiagualma chun, numeite le mi jaum ahi dinguh a hi, mi
hek mi hi loin, jechang thei leh bangkima ginum a hi dinguh a hi.

12 Kochuamte nasem dite chu a chateu leh amauhaw insung
vai paw tuakin, ji pakhat nei mi ahi dinguh a hi.

13 Kochuamhaw nasep lam nasem phatasate chun, dinna
phatak leh Krist Jesu ginna lama chun hansanna liantak, a
kisiam tau.

14 Chawmkhat jaw leh la kianga hung kinemin jia thute hi ka
hun jiak a hi;

15 Amavang, ka la umsawt khak leh Pathian sungte laka mi
bangtia um ding a hiu vem ti la hiat thei nan ka ziak a hi; Pathian
chanaute chu Pathian hing kochuamte, thutak ban leh kingakna
chu a hiu.

16 Chun, Pathian ngaisakna thuguk chu nial gual loin a lopi
a hi:

Ama taksa a kilanga,
Thagau a thiamchangin,
Vansawlchakte mu a,
Jentelte laka tangkopiin,
Khawvela hin mite taksana,
Lopinaa puito a um a hi tai.

BUNG 4

Mihil Diklohaw Chung Thu Genna

i HIMALELE, Thagau chun kichiantakin a gena: dan leh
mi khenkhatte chun puimanna thagauhaw tawh thithate thuhilna
ngaisakin taksanna chu la haisakin nau, mi juautheite dawha
thukna jiaka hin ti hi.

2 Jia mi juautheite chu amau sia leh pha hiatna ngeia thik-
åma bi gual a hiu,

3 kichen a kham un, bangahem nek dite (thutak hia a tak-
sangte kipak thu gena taksang sanga Pathianin a siamhaw chu)
neklo di a ti sek un,

4 Pathian thilsiam zosia hi la a phan, bangma dawilo di ei
puai;

5 Pathian thu leh pauchapna chun a hithiang ta a hii.
6 Jiahaw chu suapite la hiatsak chun, Krist Jesu nasempa

phatak hin la, taksanna leh hilna pha tutianga la jawp thu ah
vak la hi gual khan.

7 Amavang, Pathian jalona leh teksete tuanthu mai mai dawi
kin. Chule, Pathian ngaisak dingin kisawizawiin (kihabawlin).

8 Taksa kisawizawina hi phat chu a phachuam nai, Pathian
ngaisakna vang hin chu, hinna tu umsa leh la hungum ding piak
tiamna a nei jiakin bangkimin a phachuam a hi.

9 Jia thu hi a taksanumin a zui tak ma ma a hi.
1o Chutichun, Pathian hing chu i taksan jiakun i gimuh a hi;

ama chu mi zosia Hukhingpa a hin, ama taksangte Hukhingpa a
hijaw diak a hi.

Timothi Ama Hin Dan Di Leh Akijilsak Di Dan
II Jia thute chu pian la, kijilsakin.
12 La chapanna kuaman simmaw ki hen; thugen lamate,

tawidan lamate, hepina lamate, taksanna lamate, thianthona
lamate gingtute kaihuai mi hijaw un.

13 Ka hung masangsia simte, thugente, mi hil dante a la
semin.

14 Nangmaa um thilpiak, genlawk guala, upahawn khut a
ngakkhumua, Pathianin a thilpiak kha thasuak lojenin.

15 Mi zosia kianga la phatchuamngaihna a lat theina dingin
jiahaw ah chun pawnthaw inla kimang zoin.

16 Nangma leh la thugena chun chingtheiin la, jia thil haw
chu semin um zingin; jiaguala la hi chun nang leh la thu ngaihaw
chu hukhinin um ding a hiu.

BUNG 5

1 TEKSEHAW chu phawk ki unla, pa gualin them jaw un;
khangdawngte chu suapi gualin; teksepite chu nu gualin;

2 nungak deute chu thiangtho takin chanu gualin kaitua un.

Kochuam Sunga Meithai Bawl Dan Di

3 Meithai, meithai kichiak tak haw chu chawisangun.
4 Amavang, meithai kuale chate ahem, tute ahem nei ta le,

jiate chun amauhaw insung lama Pathian khawksa umta le, amau
hingte chunga phatna thuk dan zil uh hen; jiachu Pathian
kipakna lam tak a hii.

5 Meithai taktak, ama changa un chun, Pathian chunga
kinepna a neiin, a sun a zanin dawn leh pauchapin a um hi.

6 Amavang chu, meithai ama nawpna bepa kipia chu, a damlai
ngeia chun le a thi a hi.

7 Demna beia a um theina dingun jia thute chu le pian la.

8 Ahin kuanle ama mite dinga ngaitua lo a, ama insunga mi
neupen dinga le a ngaitua lo chun, taksanna chu a phatsana, a
taksanglo mite sangin a pha paw jawi.

9 Meithai kum sawm guk nuaia mi hilo, pawsal khat zi hisa,
10 thil pha bawlna tapova genphat hisa, chate vak lian ta,

maljin le la dawn thiam, mi thiangte keng le la silpiak tasa,
genthei liangvai haw le phatna la bawlsak ta, umdan pha zosia
nungjuisa, jiagual losia chu meithaiin jiak ki un.

11 Ahin, meithai la nungak deute chu le jiak ki un; Krist
lama a detlo phetuh leh pawsal nei a nuam sek un;

12 a ginnau masa chu a paiman sek jiakun thiamlo changin a
um sek uh a hi.

13 Chun, jialo chule, in zosia a leng lawkun; thatda le a chin-
gun; thatda bep le hi loin, thu gen lo di di genin, kamtam leh
mi thilhi simmaw leh vaihawm piak a chingun a hi.

14 Jiajiakchun, meithai la nungak deute chun pawsal neiu
hen la, chate nei leu, insung khawsak vaihawm leu, galte chun
demna di him him mu kileu ka nuam a hi.

15 Tuhin le mi khenkhat chun Setan lam juanin a petmansan
tau a.

16 Taksang mi numeiin meithaite nei taleu ama chun kaitua
mai hen; kochuam haw chu hi lungjing kiu hen; meithai tak
takte chu a khawtua theina dingun.

Upa Haw

17 Kochuam upa vaihawm phate chu a leni chawihawi taka
ngai hiu hen, thugen leh hilnaa semgimte chu chawihawi taka
ngai hi diak uh hen.

18 Pathian Lekha Thu chun, Bawngchalin bu a chil petin a
muk kan ki un, a tia. Nasempa chun a thaman a san dinga
kilawm a hi, a tikita.

19 Kochuam upa a heknau chu, a hia pani ahem pathum a
hem kama kipat lo chu, taksang ki un.

20 Adang hawn kitchatna a nei theina dingun, a chawn
diklote chu mipi man suasalun.

21 Jia thu hi, dangdak neiloin, pampai diak neiloin, Pathian
leh Jesu Krist leh vansawlchak telte mitmua jawm dingin gun-
chutakin ka hiatsak la hi.

22 Kuama chungin la khut nga kin la, mi dang gitiona a te
chun pang kin, ki hithiang zingin.

23 Tui bep dawn mi hita ki unla, la gilpi jiak leh la damlo
zing jiakin uain tawmcha mang sekin.

24 Mi khenkhat gitlona chu a langin, thutanna a tung masa
sek; mi khenkhat chu a nungun a jui jaw sek hi.

25 Jiagualma chun thilpha hi kilang mi a um un, jiaguallo
mite chu ip thei a hi puau.

BUNG 6

Suak Haw

i PATHIAN min leh a thu hil chu simmawa a umlona
dingin, suak ngawngkawl bat tapote chun amau pute bangkimin
chawihawi takin ngai uh hen.

2 Chule, a taksang pu neihaw chun, a unau a hi jiakun sim-
maw kiu hen, amavang chu, phatchuamna mute chu taksang mi
leh dawitakte a hijiakun a nau seppiak nasa diak uh hen. Jia thu
hilin la tilin.

Kihilna Diklo

3 Mi kuanle thu dik hilna dang a hila, thutak (I Lalpa Jesu
Krist thu chu) leh Pathian ngaisak lam thu hilna a taksan lo
chun,

4 ama chu a kichawisangin, a hawithawin, bangma cha la a
hepuan, het sangin kinial leh thu kal lama chun ngaw jaw un.
Jia kipat chun, awchatnate, gensiatnate, a phalo lam taksannate
a hung suaka;

5 lungthim phalo nei leh thutak neilo mi hina nialhatnate a
suak seka; jiate chu, Pathian ngaisak hi sum lama punna ahem
ti mi a hiu.

Hausakna Dik

6 Pathian ngaisak hi lungdamna a pan chun phatchuamna a hi
him a hi.

7 Khawvela hin bangma i lutpi puan, bangma i pawtpi diak
puau.

8 Ahin, nek di leh sil di i neilo leh, jiahaw a chun lungdam
hitiu.

9 Amavang chu, hausak gawte chu, thepnaa te, thanga te,
ngawlna leh a suse thei dawina tamtaka te, a lut sekun, jia nawp-
nate chun siatna manthainaa chun mite a tumlutsak sek hi.

1o Dangka sum thangaih hi phatlona bul a hin; jiachu khen-
khatin a êngun, taksanna chu a jamsanun, amau leh amau chu
lungngaihna tamtakin a kisun sek ua.

Tilna
II Ahin, nang Pathian mi, jia thilte chu jamsanin la, diknate,

Pathian ngaisaknate, taksannate, hepinate, dawtheinate, thu-
nuaigawlnate del jaw tan.

12 Taksanna kidemna pha chu semin la, kumtuang hinna chu
tudet tan; jiachu chang dingin ko la hin; a hetpi tamtakte mitmua
panna pha chun la pang ta kha lam.

13 Pathian, thil bangkim hiatsakpa leh, Krist Jesu, Pontia
Pilat maa panna pha pangpa mitmua chun, thu ka pia la hi;

14 i Lalpa Jesu Krist hung kilat kit masia chu thupiak kha
thiangtho tak leh demna beia vawp dingin.

15 jia kilatna chu a phat taka chun paktak Thuneipa tak bep,
lalpente Lalpen, lalte Lal chun etsakin na;

16 ama bep chun thi thei lona a neia, vak nai theilo khawp
hiala chun a uma, ama chu kuaman a mu ngai puauva, mu le a
mu thei puau; ama kianga chun kumtuanga chawihawina leh
thilhitheina chu um ta hen. Amen.

17 Jia khawvel hausate hi kisathei lo ding leh sum ginumlo a
hin a kinepnau nga lo a, thil zosia kipakna dinga tamtaka ei pepa
Pathian chunga chun nga jawu hen;

18 thil phala, sum tuak pei zing dingin, hinna tak tak chu, a
tuk theina dingun,

19 phat hungtung dinga chun suangphum phatak amau å
dinga khawlkhawm dingin tilin hil phan.

20 Aw Timothi, la kianga vawpsaka um chu kem phan.
Pathian jalo lam thu gen mai mai leh, diklo taka Pilna a tiu
kinialna hi taisan tan.

21 Jiachu khenkhatten nei kisan, taksanna lam chu a kiheiman-
san ta un. Hepina la kiangin um ta hen.

TIMOTHI KIANGA SAWLCHAK
PAUL LEKHA THAWT PANINA

BUNG i

Chibai Bukna Leh Kipakna Thu Genna

i KRIST Jesu ah um hinna thutep dungjuia Pathian dawigual
taka pang Krist Jesu sawlchak, Paul chun:

2 Ka cha dawitak Timothi kianga chun; Pathian i Pau leh

Krist Jesu i pau kiang apat hepinate, lungsiatnate, chamnate

hungum ta hen.
3 Kipakna ka dim theina dingin mu ka nuam ma ma la hi, la

mitthi he zingin a sun a zanin hai loin ka pauchapna a te chun

ka hiatpi sek jiakin Pathian kiangin kipakna thu ka gen a hi,
4 ka pi ka puteu tiangin, sia leh pha hiatna thiang tak neia, a

na ka sepna sekpa kianga khan;
5 ginna tak tak nangma um chu ka he zingin, jia ginna chu a

tilin la pi Loisi kiangin a uma, la nu Euniki kiangman a uma,

nangma kianga le a um hi ti diktakin ka hiai.

Phatchuanngai Leh Pawnthaw Dinga Tilna

6 Jiajiakchun, ka khut ngat jiaka Pathian thilpiak nangmaa
um kha semkuang dingin ka hiatpi la hi.

7 Pathianin launa thagau ei pe puan, thilhitheina leh hepina
leh lungthim diktak neina thagau ei pejaw a hi.

8 Chutichun, i Lalpa thu hiatsakna chu japi kinla, amaah

suangkul ngak hi le ei japi diak kin. Chanchin Pha jiaka daum
hi Pathian thilhitheina dungjuiin ei thawkpi jawn.

9 Ama chun, i thilbawl gualte hi loin, ama guat leh hepina

gual jawn ei hukhinga, kona thiangthoin ei koa, jia hepina chu

nuai kisiam man Krist Jesu ah chun ei piak a hi tan,
io himalele, ei hukhingpa Jesu Krist kilatna jiaka hin, tuhin

a kilangta a hi. Ama chun thina chu sumangthaiin, Thupha
chun hinna leh manthai thei lona a hilang tan;

II jia Thupha thu chu hiatsak dinga tangsam di leh sawlchak

leh thu hil dinga guat ka hi.
12 Jiajiakchun a hi, jia thilte hi ka thawk; ahinla, ka jak a cha

puai; ka gin chu ka hiai, a kianga ka vawpsak chu jia ni dinga
chun a vawp pha thei hi ti diktakin ka hiai.

13 Krist Jesu ah um ginna leh hepina neiin, thudik dan la

kama la hiat kha nei zing tan.
14 Thilpha la kianga vawpsaka um kha, i sungua Thagau

Thiangtho um hin vawp phan.
15 Asia gama um zosia hin ei petsan tau ti ka la hia; a lakuh

chun Phugella leh Hermogenite haw a pangtau.
16 Lalpa chun Onesphora chanaute kiangin jangaihna pe ta

hen, ama chu ei chawkhal zing a hin, ka bulput le ei jachatpi
puai;

17 Rom khua a umlai khan gunchutakin ei hawldawk jaw ta.

18 Jia ni a chun Lalpa kianga jangaihna mu dingin Lalpa
chun ama chu guat ta hen. Ephesi khua na a sep nasat jia kha

hezing nan la.

2 TIMOTHI 2

BUNG 2

Chibai Bukna Leh Kipakna Thzu Genna

i CHUTICH UN, Nang, ka cha, Krist Jesu ah um a hepinaah
hin thilhitheina neiin um tan.

2 Ahin, hiatpi tamtakte laka ka kama thu la hiatte kha, jiate
chu mi ginum, mi dangte hilsawn thei dinga kilawmte kianga
chun vawpsakin.

3 Krist Jesu sepai phatak gualin daum ei thawkpiin.
4 Sepaia um dinga telpa chu a kipak theina dingin, sepai

kuale kido laia tu damsung khawsaknate hin a kihinawk ngai
puai.

5 Chule, gualsiak kidemna a te chun le min hi maleh, dan
guala a hilo chun khuksakin a umpuau.

6 Lo neipa semgim chu ga chang masapa a hi ding a hi.

7 Ka thugen hi ngaitua tan; Lalpa chun bangkimin hiattheina
pe di a hii.

8 Jesu Krist, David suana mi, ka Chanchin Pha gen guala
mithi lak apat thokitpa kha he zing tan:

9 jia Chanchin Pha jiaka chun thil hikhelpa guala chun bul
tuk khawp hialin daumte ka thuak sek a hi; ahinla, Pathian thu
chu kanin a um pua.

10 Jiajiakchun, Krist Jesu ah um hukhinna chu, kumtuanga
lopina tawh a mu theina dingun, Telte jiak chun bangkim ka
thuak sek a hi.

I1 Jia thu hi a ginum a hi:
A thinaah i thi takuh chun,
A hinnaa chun hing di i hiu;

12 I thawk chun,
A vaihawmnaa vaihawm hitiu;
Ama i phatsan chun,
Aman le ei phatsanin na;

13 Eihaw ginum loin um male hing le,
Ama chu ginumin a um zing a hi;
Arna leh ama a kiphatsan thei puai, ti hi.

Kinialna Thu Chingthei Dinga Atilna

14 Jia thute chu hiatpin la, thu mai mai chunga a kinial lona
dingun Lalpa mitmuah phatchuamngaitakin hiatsak tan, jiachu
bangma a phachuam puan, a khawksa mite dingin manthaina a
hijawi.

15 Nasem mi, thutak thu diktaka mang chu, jakcha lodi a hi

gualin, Pathian ngaih ah pha kietsak dingin phatchuamngai tan.
16 Amavang chu, Pathian jalo lam thu gen mai mai chu

kiheisanin; jiagual mite chu Pathian ngaisak lona lama hakatin
tin uh;

17 a thuu chun le meimasia nek gualin ne zingin tin; a lakuh
chun Humenai leh Phileto a pang ui.

18 Jiate chun, Thawkitna chu tuhin le a hijotai, tin, thutak
lam chu a petmansanun, mi khenkhatte ginna chu a lehei zotau.

19 Ahinla, Pathian suangphum det chu ala ding zing nai, tia
teptena hi a nei hi: Lalpan ama â te chu a hiai, ti leh, Lalpa min
lam tapo chun gitlonate kikhin mansan hen, ti hi.

20 Amavang, inpi sunga hin sana leh dangka bep um a hi
puan, thing leh leibela siam le a um hi; a khen ngailut di a uma,
a khen ngailut lodi a um hi.

21 Jiajiakchun, mi jiate haw laka a kihithiangtho chun, bel
thiangtho, Lalpa mattak, nasep pha zosia ah kisa zosa, ngailut
ding mi hina.

22 Nang vang, tangval lai nawpnate chu zamsanin la, lungthim
thiangtho a Lalpa hawl tapote laka chun diknate, ginnate,
hepinate, chamnate deljaw tan.

23 Amavang, kidonate a hing sek hi ti hi hian, kinialna ngawl
leh pillo ate chun pang nuam kin.

24 Lalpa suak chu do di ei puai, mi zosia chunga nunnema,
hil thiamin, gitlo chunga lungdia hat tan,

25 chule, do dinga kigaw haw chu thunuaigawla hi jawk di a
hi; chutichun, Pathianin thutak chu a hiat bukim nan lungheina
a piak khat leh,

26 Pathian dawigual hi dinga Lalpa suaka matin, diabol thang
apat pawt thei khatin nau.

BUNG 3

Siatna Khawk Tak Hungtung Ding Thu

1 AMAVANG, jiahi he tan, ni nunung ate chun haksatna
khawk takte hungumin na.

2 Mi ama bep kihepite, dangka ngainate, kiphatsakte, kisu-
angte, Pathian gensete, nu leh pa thuawi lote, kipakna chang
helote, thiangtho lote,

3 hepina pianpi neilote, kiho champi neilote, mi hekte, kitim
thei lote, kitchatum te, phat nuamlote,

4 gukkhelte, thunung ngaitua lote, kiietsakte, Pathian hepi
sanga ama kipakna mai dawichuam jawte hi ding a hiu;

5 Pathian ngaitua batna neiin tinuh, a hinla, a thilhitheina
chu taksang puannau; jiagual chu kiheisanin.

6 Jiagual laka mite chu, in ate luta, gitlo gik pua numei ngawl
deute suaka man sekte kha a hiu,

7 jiagual numeite chu nawpna zosia ah puiman, thutak kihil
hepha ngailo a hiu.

8 Chule, Jannes leh Jambres in Mosi a dodal gualu khan, jia
mite chun le thutak hi a dodal ui; lungthim seta, ginna lama
chun Pathian dawilo gual mi a hiu.

9 Ahinla, jia mabak chu masawn puannau, a ngawl jiau mi
zosia kianga kilang di a hi, Jannes leh Jambres ngawl jia a
hunglat gual khan.

Timothi Kiven Bitna

10 Nang vangin ka hilnate, ka umdante, ka thiltupte, ka
ginnate, ka dawtheinate, ka hepinate, ka sekdonate, mi higen-
theinate, ka thawknate la he nai;

i i Antiok khua te, Ikonium khua ate, Lustra khua ate, ka
chunga thil tung leh hin genthei ka thawknate kha; jia zosia ah
chun Lalpa chun ei hukhing ta a hi.

12 Ahi, kuale Krist Jesu ah Pathian ngaisaka um gaw tapo
chun hingentheinate thuakin na.

13 Mi gilo leh mi themte chu, mi them leh thepa umin, gilo
deu deu nau.

14 Ahin, nang vang, kua kianga zil la hem, ti ki hian, la thil
zil leh la thil hiatchian ate chun umzing tan:

15 Krist Jesu ginna um jiaka hukdamna mu khawpa hipil thei
lekha thiangthote chu la chapan laia kipata hesa la hitai.

16 Pathian Lekha Thu zosia Pathian hu thakhuma piak tapo
chu, hilna lamate, phawkna lamate, dikna hil lamate chun a
phachuam nai;

17 Pathian mi chu, na pha zosia sem dinga kimtaka kivana, a
bukim theina dingin.

BUNG 4
1 PATHIAN mitmu leh, mihing leh mithi ngaitua dipa Krist

Jesu mitmua chun, a kilatna leh a gam chu minsialin, phat-
chuamngaitakin ka hiatsak la hi:

2 Thu chu genin; a phat ate, a phatlo ate sem zingin; nunnem
taka hilkawmin a thiamlo jiau hiatsakin la, tilin, sua le suasalin.

3 Thudik kigen a ngainawplo hunuh la tungin tin; a nakhang-
teu a zat jiakin amau dawi gual lam lam hil dingin mihil mite la
kokhawm jawntin uh;

4 a nakhanguh chu thutak lamin hingawngin tinuh, tuanthu
lam zuanin pet tannau.

5 Nang vang bukimin chingthei tan, daum thuakin la, thupha
lam na hi semin, la nasepna kha mualsua tan.

6 Kevang tun le a kipia keitai, ka pawtdaw phat eitai.
7 Kidemnapha chu ka zotan, kidemna ka taina chu ka mualsua

tan, ginna chu ka vawp zing ta a hi;
8 tuhin chu dikna lallukhuk chu kei dinga kawiin a um tan,

jiachu Lalpa a ngaituapa diktak chun, jia ni chun ei pian a; kei
kianga bep hiloin, a kilakna ngaite kianga tawh.

Timothi Dinga Thu Leh Kithakna

9 Kin-gangtakin ka kianga hung ham hamin;
10 Dema chun tulai khawvel hi a ngainat jiakin ei nusia tan,

Thessalonika khuan a chia tan, Kresken chu Galatia gama a
chia ta.

11 Luka bepcha ka kiangin a umtai.
12 Tukika vang Ephesi khuan ka sawl ta.
13 La hung phat tak leh Troas khua Karpa kianga puanåk

chual ka nutsia kha, lekhabute kha tawh hun chawiin la, savun
lekha ma ma kha hun chawiin.

14 Alexander, sum sun thiampa kha ka chungin a gilo ma ma
sek hi, Lalpa chun a nasep dungjuiin thukin na;

15 alaka khan nang le chingthei tan, i thu a dodal nasa talua
a hi.

16 Ka thiamna thu ka gen masak chunga chun kuamachan ei
panpi puau a, ei thathawt siksekun; mawna chu paw siksek
tau hen.

17 Thupha keima jiaka genkima a um theinan leh, Jentelte
zosian a hiat theina dingun, Lalpa chun ei panpiin ei hihat ta a
hi, chun, sakeibaknei kama um kha hukhinin ka umta a hi.

18 Lalpa chun gitlona zosia laka ei hukhingin tin, a van gama
chun bittakin ei tunin tin, ama chu kumtuangin lopitakin umta
hen. Amen.

19 Priska leh Akuila, Onesiphora chanaute kha tawh chibai ei
la buk piakin aw.

20 Erasta chu Korinth khua chun a umzing tan, Trophima
vang chu Mileta khuan damloin ka nusia tai.

21 Phalbi man hung ngei ngeiin. Eubul, Puden te, Lina te,
Klaudia te, suapi zosia te tawh chibai ka buk ui.

22 Lalpa chu la thagau kiangin umta hen. Hepina la kiangun
umta hen.

TITA i

TITA KIANGA PAUL LEKHA THAWT

BUNG i
Chibai Bukna

i PAUL, Pathian suak, kumtuanga hinna kinema Pathian
teldawte ginna lama leh Pathian ngaisak lam thutak hiatna lama
Jesu Krist sawlchak chun:

2 Jia kumtuanga hinna chu Pathian zuau gen theilo chun
khawvel um masanga a tiamsa a hin;

3 Ahinla, ama huntaka chun a thu chu thuvaithaka chun a
kilang tan, jia thuvaithak chu Pathian i Hukhingpa thupiak
dungjuia vawpsak ka hi.

4 Tita, vantang ginnaa ka cha dawitak kianga. Pa Pathian
leh Krist Jesu i hukhingpau kiang apat hepina leh chamna
umta hen.

Kochuan Upa Tel Thu

5 Jiajiakachun Kret tuikualkhuma khan ka nusia la hi, thilhi
tûp di mabakte kha la hi tûp din leh, thu ka piak guala khan
khawtina upa haw la guatna dingin;

6 kuale demna bei, zi pakhat nei, a chate Pathian awi, nawptat
bawltakluatna lama demna umlo, danlo guala umlo, zi nei a hi
phawtuh chun.

7 Kochuam lamkai chu Pathian sum vawptu a hijiakin
demna bei a hi di a hi; mi phalo, lungna bai, ju kham nuam, mi
vel mang, a phalo lama phatchuamngaia huaihap mi a hilo
di a hi;

8 mi lawp dan thiam, phatna dawi, lungthim diktak, mi dik,
mi thiangtho, jechangzo mi a hi ding a hi;

9 chule, mi thudik hil lama mi til dan a thiam theina dingin
le, a nialte chu thiamlo a chansak theina dingin hilna dungjuiin
thu ginum chu vawp zing mi a hidi a hi.

10 Danlo guala um, thu gen mai maite leh mi them di tamtak
a umzing ui, zektanhaw laka mi a hideupen ui;

II jiahaw kam chu hukpiak di a hi, lepna diklo dawi jiaka thu
hilo lodi hilin mite chu a inkuan kuanun a suse sek uh a hi.

12 Amauhaw laka mi, amauhaw thiamgau pakhat ngeiin,
Kret tuikualkhuma mite chu juautheite sahang, thada an nekhat
a hiu, tia a gen kha.

13 Jia thu hiatsak chu a dik a hi. Chutiahijiaka chun amauhaw
ginnaa kichiana a hinna dingun matakin phawkin,

14 thutak kipata mi heimana Juda mite tuanthu mai mai
mite thupiaka chun lunglut dau hen.

15 Mi thiangthote ding chun bangkim a thiangtho hi; ahinla,
mi buak leh ginglote ding chun bangma a thiang him him aum
puai, a lungthimuh leh a sia leh pha hiatnau him le a buak tai.

16 Pathian ka hiau, tin a pang sekun, ahinla, kidakumte, thu
awilote, thil phalo hina lam lama Pathian dawilo gualte a hiu a,
a thilbawlun a phatsan sek a hi.

BUNG 2

Kristiante Umdan Ding

1 NANG vangin hilna diktak tawh kilawm thu genin.
2 Putekte chu kisumthei, jaum, lungthim diktak, ginna leh

hepina leh thawkhatna, diktak hi dingin tilin.
3 Putekten le Pathian Thu chu gensia a umlona dingun,
4 nungakte chu a pawsalteu hepi dingin, a chateu hepi dingin,

lungthim diktaka um dingin, thiangtho taka um dingin,
5 amau ina nasem dingate,nunnema um dingin, a pawsalteu thu

thu um dingate a thunun theina dingun a umdan him uh Pathian
ja mite, mi hek leh ju du mi hiloa, a phalam hil mi hi dingin tilin

6 Jiagualma chun, tangvalte chu lungthim diktak pu dingin
hilin.

7 Bangkima thilpha hi lama kawkmutun kilangin la, hilna
lama chun, la takjiate, la jaum jiate, thugen dikjiate kilata,

8 langkhat lama pangte laka min i chungua thu phalo him
gen di a neilo jiakua a jachatna dingun.

9 Suakte chu a puteu thu thu um ding leh, bangkima a kipak-
nau a um dingin tilin:

io Pathian ei Hukhingpa hilna thu bangkima a chawihawi
theina dingun, nial loin, khutthem nei loin, ginuma pha zosia a
hilat jawkna din.

Kristiante Umdan Di Thu

II Mi zosia kianga chun hukdamna hun tutin, Pathian lung-
siatna a hung lang tan;

12 Pathian ngaisaklona leh, khawvel nawpnate haisanin, tulai
khawvela hin kisumin, diktakin leh Pathian ngaisakin i um
dinguh a hi ti ei hil hi;

13 Kinepna kipakum i Pathian lopitak Hukhingpa Jesu Krist
lopina kilakna chu ngak dingin ei hila.

14 Ama chun mawna zosia laka ei tatna dingin le, chi jiat diak,
thilpha sepna phatchuamngaia, ama â dinga i hithian theina
dingin i thasangin a kipiak kha.

15 Thunei takin, jiate chu hilin la, phawkin. Kuaman mu-
tawm da tau hen.

BUNG 3

Kristian Umdan Leh Kingakna Bulpi Chu

1 LALTE leh thuneite kianga kitulut dite, thu awi dite,
thilpha zosia sem dinga kigaw diam dingin,

2 kuale gensiat bo dite, siatna bawllo dite, mi zosia kianga
thunuaigawlna tincheng hilanga nunnem dingate amauhaw hiat-
dawsak kit tan.

3 Eihaw le masanga khan mi ngawl takte, thunung lote, thepa
umte, nawpna leh kipakna tincheng nasemte, gitlo leh mitthip
manga umte, kidakumte, kimudatuate i hiu a.

4 Ahinla, Pathian i Hukdampau nunnem jia leh mihing
chunga a hepi jia chu a hunglat lai khan,

5 thil diktak a ti, eimau ngeia tite chu, jiajiakchu hi loin,
siamphatna silna leh Thagau Thiangtho siamphatna bep chun, a
hepina dungjuiin ei hukhing ta.

6 Jia Thagau Thiangtho chu Jesu Krist i Hukhingpau vanga
chun nasataka i chungua buakkhumin a um kha.

7 Chutichun, ahepinaa thiamchansaka hungumin, kumtuanga
hinna kinepna dungjuia golua dinga siamin um thei hitiu.

8 Pathian taksangte chun thilpha hi zing dingin ngaitua hen,
ti thu hi ginchakum a hi, jia chanchin chu hangsantaka la gen ka
huam a hi. Jia thute chu mihingte dinga pha leh phachuamtak
a hi;

9 ahin, dawtna ngawlhuaite, phung thu suinate, kinialnate,
dan thu kidelnate chu petsan zingin; jiachu thil phachuamlo leh
bangmalo a hii.

10 Gin dan chuam nei mi chu khatvei nivei phawk nunga
chun nuam kin;

11 jiagual mi chu lamvai leh phalo a hi ti la hiai, ama leh
ama maw a kichansak a hii.

Kithakna Thu Vaithak

12 Artem ahem, Tukika ahem la kianga ka hun sawl phetle,

Nikopolis khua ka kianga hung ngei ngeiin; jiataka chun phalbi
sung um ka guai.

13 Zena, dan hepa leh Apollo chun bangma a taksap lona
dingun, a zinnau a chun panpiu hen.

14 A miteu chun le, ga loa a umlona dingun, taksapnaa pawi-
maw dingin thilpha hi zing dingin jil uh hen.

15 Ka kianga um zosia hin chibai a piau. Ginna ei hepite kha
chibai ei la buk piak un. La lengua kianga hepina um hen.

PHILEMON KIANGA PAUL LEKHA
THAWT

1 PAUL, Krist Jesu jala suangkul ngak leh, i suapi pau
Timothi chun:

2 Ka dawitak leh ka sepgimpiu Philemon kiangate, i suapiu
Apphia kiangate, i seppiu Arkippa kiangate, la ina kochuam
kikhawm haw kiangate le.

3 Pathian i Pau leh Lalpa Jesu Krist kiang apat hepina leh
chamna la kiangun um hen.

SuakJammang Adinga Dawtpiakna

4 Ka pauchapnau ate chun la min lam zingin i Pathian kianga
chun kipakna thu ka gen sek a hi;

5 Lalpa Jesu lam leh mi thiangthote zosia lama hepina leh
ginna la nei chu hezingin;

6 la ginna kikawppi chu nangmau a um thilpha zosia hiat
bukimna lama chun, Krist lama a hung phatchuam theina dingin.

7 Suapipa, nangma jiaka mi thiangthote lungthim a hung pil
tak jiakin la hepina ate chun ka limin ka thamuang ma ma sek
a hi.

8 Jiajiakachun, a kilawm bep chu hi dingin thupiak chu Krist
ah hin ngam ma lengle,

9 hepina jiakin Paul teksepu hial ka hi tan, tuhin Krist Jesu
ah suangkul ngak ka hi tanan a ni in ka ni jaw la hi;

io ka cha Onesim bul put chunga ka hin dinga hin, la kiangin
ka ni piak a hi.

II Ama chu masanga khan nang dingin a phachuam puan,
tuhin vang nang leh kei dingin a phachuamtai.

12 Arna tak, ka lungthim gnei hi, la kiangin ka hun sawl kikta
a hi;

13 Ama chu Chanchin Pha bul ka putna a hin nangma sanga
na ei seppiak theina dingin ka kianga umsak zing ka nuam a hi;

14 himalele, la hepinachu hepisak ham hiloin, la thu thu gual
a hitheina dingin, la thu loin bangma hi ka nuam puai.

15 Chawmcha kikhen hi kumtuanga ama chu la neiden theina
a himai thei hi;

16 himalele, suak gual hitaloa suak sanga pha suapi dawitak
gual jawn; kei dingin dawitak a hidiak a hi, nang ding vanga
chun, taksa leh Lalpaa chun hina lawm lawm na el

17 Chutichun, gualpa lei ngaih leh keima gualin ama hi la
lawpin.

18 Chun, la chunga bang thil hita leh hikhialin ahem, la bang
ahem a bat chun, keima batin guatin;

19 kei Paulin keima khut ngeia ka jiak a hi, keiman ditpiaking
ka, ka laka nangma ngeiin le la bai tivang ka gen puai.

20 Ahin, suapipa, nangma jiakin Lalpaa chun ei kipaksakin la;
Krist ah chun ka lungthim hi-halin.

21 Ka gen sanga nasajawn la ti ka hiat jiakin, la taksan
gingcha la kianga ka ziak a hi.

Thu Namdetna
22 Abanghitale, jia bep chu sem loin, tunna di eila ngaitua-

piakin la; la pauchapnate jiakin la kianga piak hingka ti ka
kigingchai.

23 Epaphra, Krist Jesu ah ka suangkul ngakpipa hin, chibai a
buk la hi:

24 ka naseppi Marka te, Aristarka te, Dema te, Luka te hin le
jiagualma chun a buk ui.

25 I Lalpau Jesu Krist hepina leh thagau kiangin umta hen.
Amen.

HEBRAI MITE KIANGA LEKHA
THAWT

Thumapui

i MASANG laiin Pathianin abung abungin thiamgaute
kamin, i pi i puteu kiangin thu agena;

2 tulai ni nununga hin a Chapan eihaw kiangin thu agentai,
jia a Chapa chu bangkim nei dingin a guata, jiapa ngei chun a
thilsiam zosiate chu ama khutin a siam ahi.

3 Jiapa chu a lopina vak leh a umdan kibatpi ama limtak ahi,
a tha hatna thu bangkim tungdawkpa a hia, gitlote a sawpthian
nungin chunglama Lopipen changlama a chutai.

4 Chule aman vansawlchakte sanga min phajaw go alua gualin
amauhaw sangin a chungnungjawtai.

5 Vansawlchak kua kianga ahem jiagual thu hi agen ngai?

Pathian Chapa Chu Vansawlchakte Sanga Chungnungjaw Ahi

Nangma ka Chapa la hi,
Tuni hin keiman ka hin la hitai?

ti tawh,
Ama âdingin Pa hing kating,
Ama chu keiâ dingin Chapa hina, ti hi.

6 Ahin, jia cha masapen chu vannuai leichunga puilut kitin,
Pathian vansawlchakten ama chu chibai buk hen, a tia.

7 Chun, vansawlchakte chunga chun jiagual hin a gen a hi.
Ama chun a vansawlchakte chu thigua asuaksak seka,
Ana semte chu meikuangin asuaksak sek ahi, tin.

8 Chapa chungchang thu chun jia hi a gen a hi,
Aw Pathian la Lalchutpha chu
Kumtuangin a umzing hi;
Dikna tiangkhut chule
La gam tiangkhut ahi.

9 Dikna chu la ngaina, khan phatlona chu la hua ahi;
Jiajiakchun Pathian La Pathianin, la gualte sangin
Kipakna sathau anu nasat tak hi.

10 Chule,
Lalpa, nang, a tilin
Vannuai leichung bul la phu ta,
Vantele la khutsuak ahi.

1i Ziate chu hung mangthaiintin,
Nang la hile umzing di la hi;
Zia zosiate chu
Puansil gualin ala luiintin,

12 Puan gualin zialinla tin,
Puansil gualin kitheng di a hi;
Nang la hile chu la kibang zinga,
La kumtele bei puana, a tia.

13 Jiajiakchun, vansawlchakte kuapen chunga jiagual hi agen
kha em?

La dogalte la tawden dinga
Ka siam masangsia
Ka changlama kitungin, ti hi.

14 Ama chu jia nasepna, thagaute, hukdamna golua dite haw
nasem dinga sawldawk hilo ahem?

BUNG 2

1 JIAJIAKCHUN, nakhanga i hetteu kha phatchuamngai-
takin khawk isajaw diak dinguh a hi, achutilole jiacheng apat
chun kitawlmang ziang khatawl hitiu.

2 Vansawlchakte manga thugen kha bawn a deta, diklona leh
thu awilona zosia thukna phatak a mu ngen ua leh,

3 jiagualtak hukdamna lopi hi thasuak leuhing, bangtin em i
tai daw thei tak dinguh? Jia hukdamna thu chu a tilin Lalpa
kama gen a hitangala, a hete chun ei phudet piakua,

4 Pathian inle, teptenate leh thilmakte thil bawltheina zosiate
tawh, ama dawigual Thagau Thiangtho thil hawmte chutawh,
amau chu ahiatpi a.

5 Khawvel hung umdi a chanchin i genuh chu, vansawlchakte
nuaia vang a kawi puai.

6 Ahinla mi khatin munkhatin jiahi genin a hetsak tajaw,
Mihiam hi bang ahia, hezing la hem?
Mihiam Chapa hile bang ahia kantha zing sek la hem?

7 Ama chu vansawlchakte sanga nuaijawn la siam phawta,
Lopina leh chawihawina a khuksakta,
La khutsuak chungate chun hotun la siama,

8 A keng nuaia bangkim la kawia, tin.
Chutichun, a keng nuaia bangkim a kawi jiakin a nuaia kawilo
bangma a nei puai. Amabo tuhin bangkim a nuaia umin ila mu
naipuau.

9 Ahijiakin, Jesu vansawlchakte sanga nuaijaw siam tadi
chu, thi na thawk ziakin lopina leh chawihawina khuksaka umin
i mu ta zawu a, Pathian lungsiatna jiaka thi na chu mi zosia a
tepsakna dingin.

Io Ama âdinga bangkim uma. âjiaka bangkim umpa âdinga
chun, cha tamtak Lopina dinga a puilut zosia chu, a hukdamnau
siampa kha thawknate ziaka a sukbukim chu akilawm him a hi.

11 Hithiangthopa leh hithianthote haw chu alengun Mi
Pakhata pawt ahingalua; jiajiakchun, amau chun, Suapite, ti azak-
cha puai.

12 Ka supaite kiangin la min hil ka tin,
Akikhawmte kianga chun
Lasan pakingka, tin.

13 Chun,
Amaa ka ginna ngangka, a tikika.
Entiamu kei leh Pathian ei piak naupangte hi, a tikik

ngena.
14 Jiajiakachun, naupangte hi taksa leh thisan chang

khawm ahijiakun ama ngei inle jiama chu a hung changtai;
thinan thina thuneipa (jiachu Diabol ahi) ahimanthai theina
di leh,

15 thi lau ziaka damsunga suaka um zosiate chu a hukdawk
theina dingin.

16 A panpite chu vansawlchakte a hi him him puaua, Abraham
suante ahizawi.

17 Jiajiakchun, mite âdinga gitlo thupha chawina kiheisak
dingin, Pathian lam thilate chun Thiampu Lalpen mi lainat thei
leh ginumtak ahitheina dingin, bangkima a suapite guala a um
chu akul him him a hi.

18 Ama ngei chun thepna tuakin ala thawk takjiakin thepna
tuakte chu a panpi thei a hi.

BUNG 3

Krista Chu Mosi Sanga Chungnungjaw Ahi

1 JIAJIAKACHUN, suapi thiangtho, van kona changkhate
haw, i thugin ua Sawlchak leh Thiampu Lalpen, Jesu chu ngaitua
tiam u.

2 Pathian insung zosia laka Mosi ataksan umpen gualin, ama
chu apansakpa lama chun taksan umtak a hi.

3 Insung puipa chu asungte sanga a chawihawi zawk gual
ngei un, ama chu Mosi sanga lopijaw diak mutaka guat ahita
ngala.

4 Insung zosia hin puipa pakhat anei chiat ngalua, bangkim
puipa bo chu Pathian ahi.

5 Chun tununga thugen dite hetsakna dinga, Mosi chu
Pathian insung zosia laka nasema vang a taksan um ngeia,

6 Krista ahile vang chu Pathian insungtechunga, Chapan a tak-
sanum ahi. Atawpni tianga i hansannau leh i kinep, i kisuan
nau hi dettaka i tuk det phawt ua leh, a insungte chu eimauhaw
hi i hiu.

7 A hin, Thagau Thiangtho gen gualin,

Tunin a aw la hiat ua leh,
8 Gamthipa thepna ni

Ahinawklai gualuh khan
La lunguh taksak ki un;

9 Jiachun la pi la pute un
Patepnan ei dekun,
Kum sawmli sunga
Ka thilbawlte chu a muu a.

1o Jiajiakchun, jia nam-mite chunga chun ka lung a dam puan,
A lungthim un angai khial zingun,
Ka lampitele ahepuau.

II Ka lungnata ka sesap gual khan
Ka chawlnan lut puannau, ka ti ahi.

12 Suapite haw, chingtheiun, chutilochun Pathian hing chu
haisan dingin la lakua kua chunginle taksan lona lungthim phalo
hungum khana.

Atawpni Tianga Gingjinga Um Angai

13 Gitlo thepthaka pakhatto la lakua lungthim tak deu deu
aumlona dingin, Tuni, kiti phat chu aumsungin pakhat leh
pakhat nisin leh kipui hat zingjaw un.

14 I ginnau kipatna kha atawp tianga i tuk phawtua leh,
Krista kikawppite ihi tau.

15 Tunin a aw la hiatua leh
Ahinawklai gual khan,
La lungthimuh sukhau ki un, ti ahi.

16 Ahile kua ahem hezing sapi hinuakte? Aigupta gama pata
Mosi puidaw popote kha hilo avem?

17 Chule kuate chunga ahem kum sawmli sunga alung nawplo
kha? Umdanphalo gamthipa aluang lumhaw chunga khan hilo
ahem?

18 Chun, thumanglote kiang longala kua kianga ahem achawl-
na lutlo dinga ahaksial?

19 Jiahin amauin aginchaklo ziakua alut thei tapuau tichu
ihiau a.

BUNG 4

i JIAJIAKCHUN, lau hitiu, chutilochun achawlna lutna
thutep umzing ngalin, la lakun kuale tingloin ala um khatawl-
inlau.

2 Akiangua gen ahigualma khan, Chanchinpha eiuh kiangale

HEBRAITE 3, 4 447



hil ahingeia, ahijiakin, a thu ngaithakuh chu a ginnau tawh
gawpin aumlo jiakin phatchuamnan anei puau.

3 Eihaw gingsate hi achawlnaa chun i lut laitakuh ahi,
Ka lungnata ka haksial gual khan
Ka chawlnaa chun lut puannau, ati gual khan:

leichung aphudawk apat anasep azawsa ahitak jiakin.
4 Munkhata ni sagi thu jiagual hin agena, Ni sagi ni chun

Pathian chun anasep zosia chu achawlsantai, a tia.
5 Chun, jiamuna hin,

Ka chawlna chun lut puannau, a tikika.
6 Chuti ahijiakin, mi kimkhat achawlngakna chu lutdi aum

naklai jiakun leh, mi Chanchin Pha hil hesate chu awilo jiaka
alutlo jiakun,

7 sawttak nung khan David kama chun, Tuni hin tin ni
bangjat ahem chu atep kika,

Tuni hin a aw la hiatua leh
La lungthinuh sukhak ki un, tia ama ka gen gual khan.

8 Joshuan amauhaw chu chawingaksak tale, jianunga chun
nidang thu chu gen puana.

9 Jiajiakchun, Pathian mite âdinga chun chawlni achawlgak-
nadi aum zinga.

10 Achawlna lutsate chu, Pathianin anasep achawlsan guala
khan, amale anasepnate chu achawlsantai.

I I Jiajiakchun, kuama jia ginglo etsakna guala chu uma, akilik
lona dingun jia chawlna lutding chun phatchuamngai hitiu.

12 Pathian thu hi ahinga, thil abawl theia, chemsau hiamtua
zosia sanginle ahiama, hinna leh thagau, gutua leh theng kikhen
khawp hiala sun thei ahi. Lungthima ngaitua leh guatte hi a
hiat thei ngal ahi.

13 Thilsiam ama mitmua kilanglo him him aumpuai, i um-
danuh i sukkhelnau, i tunnadiu mitmua chun bangkim an-
gawnchang leh akihawngsa ahi.

Jesu Thiampu Lian Aron Sanga Chungnungjaw Ahi

14 Ahin, vanate chia thengta, Pathian Chapa Jesu, Thiampu
Lalpen lopitak inei jiakun i thuginuh hi tudet zing hitiu.

15 Thiampu Lalpen i hatlonateu ei hetpi phaklo nei ihi puau a,
eimauhaw guala imalam zosia thepna tuakta, gitlo chu gilolo nei
ihi zawu.

16 Jiajiakchun, hepina i chan theina dinguh leh panpi i ngai
phat uh leh panpina lungsiatna imu theina dingun, lungsiatna
lalchutpha chu hangtakin nai hitiu.

HEBRAITE 5

BUNG 5

i THIAMPU Lalpen tapo gitlonate jiaka thilpiak leh kithawi-
nate apiakkawp theina dingun, mihiamte laka lakdaw chuama
umin, Pathian lam thilate chun mihiam ådinga guat ahiu a.

2 Amauhaw chun bangma helote leh lammangte chunga chun
jah angai thei sekuh ahi, amauhaw ngeile hatlona upkimvela
aumjiakun.

3 Jiajiakchun, mite ådinga apiakpiak gualun, amauhaw ådi ngei
inle gitlo jiakin piaklo thei ahipuai.

4 Jia chawihawina chu Aron guala Pathian ko ahiloleh kuaman
ama chungin akibel ngaipuai.

5 Jiagualma chun Krista chunle Thiampu Lalpen hidingin ama
akichawihawi puai.

Nang vang ka chapa la hia,
Tunin ka hing ahi,

tia akianga genpa khan achawihawijaw ahi.
6 Melkhisedek umdan guala

Kumtuang thiampu la hi,
tin, mundanga agen kika.

7 Ama chun taksa aumlaiin, thina pat ama hukdam theipa
kianga chun nasataka kiko leh mitthi pawt kawmin pauchapna
leh dawtnate apia, a Pathian ginjiakchun ngaithakin auma.

8 Chapa tak ahiziang jiakin a thilthawknate chun thuawidan
aziltai.

9 Chun, sukphat bukima auma, a thu awi zosiate ådingin
hukdamna bulpi ahitai.

Io Melkhisedek umdan gualinthiampu lalpen ahi, tin Pathianin
asatai.

Krista Lama Khanletna Bawldi Ahi

I I Jia achanchin chu tamtak gendi ka nei un, hilchianle ahaksa,
la nakhang asiat takjiakin.

12 Ahun ngaituain chu ziltiltu hithei hialdi la hitau a, Pathian
thubulpen A AW B te chu hil la ngaijaw kik tau a, bugum hiloa
nawitui ngai nalai mi tawh bang la hitau.

13 Nawi tui ngansia tapo chun, nausen ahijiakun phatna thu
lama hin bangma hiatna anei puau.

14 Bugum bo chu pitingte åding ahi, jiatechun amat zing
jiakun asia apha hekhen dingin ahiat theinateu chu asawizawitau.

BUNG 6

1 CHUTI ahijiakchun Krista thugen abullam dawntaloin:
chule nasep thisa pata lung heile, Pathian taksan,

2 baptisma chan guat chuam chuam, chule khutngat, mithi-
sate thawkit, chule kumtuang thutan vaihawm thudan lam
thugenna bulphut kittaloin, pitinnalam dela masawtna dingin
kihabawlhitiu.

3 Chule Pathianin lem atile jiatehaw chu bawl ngei hitiu.
4 Chun, khatvei lungthim hivaka, van thilpiakte tepa, thagau

thiangtho changta,
5 Pathian thupha leh tununga hun ala um dinga thilbawl-

theina teptasa ahiu a,
6 Kiliksante thu chu alunghei kikna dingun siamphat kik gual

eipuau, Pathian Chapa chu amauhaw âdingin khetden kik leh
sukmualpho kik ahijiakin.

7 Lei achunga gawtui kezing chu dawnta ama âdinga lei kigit
piakte chun nekdi anche lohing a apiansak ahi, jia leisiat chu
Pathian kiang apat maljawlna amusek ahi.

8 Amabochu, hampa lingnei leh bualte asuak ahileh nawlin
auma, hansedawl thaw ahiseka, atawpa chun hal atuak sek.

9 Himalele, dawitakte haw jiagual thu chu genmalehing,
nanghaw umdan chu jiasanga phazaw leh hukdamna pang thilte
chu la bawluh ka gingchau.

10 La nasepua leh amin chunga lungsiatna kilatsak, mithiang-
thote lala zen ua, tutiangin le la lazen zinguh chu, hemil dingin
Pathian chu mi diklo ahipuai.

II Ahijiakin atawp tianga kinepna bukim mudingin, la taimat,
ngai gualuh khan taimat suachiat zingun,

12 thada loin, ginna leh ngakhatna jiakin thutep mun changte
nung chu zuichiat leuchin ka ti mamau.

Pathian Thutepin Kinepna Aum

13 Pathianin Abraham kiangin thu ateplai khan, ama sanga
lopi jaw aumlo jiakin amachangin akihaksiala,

14 matheiloin maljawlpiak ngei ngei ingka, hile hipunpiak ngei
ngei ingka, tin, akihaksialta.

15 Tichun aman ala ngak thawkhat nungin, thutiam chu amu
tangeia.

16 Mihiamte hin asangua lianjaw haw chu kihaksialnan amang
sekua, akinialnau zosiale sukdetna dingin kihaksial chu abeina
ahisek hi.

17 Jiagualachun, Pathianin a thutep golua dite chu alung-

ngaitua kilawnglo ahi nasacheka a etsak nawp jiakin kihaksial
chu a palaisaktai.

18 Pathian zuauthei gual ahilo dan thil danglam theilo panite
jiakin, eihaw kihukdaw na dinga, i mau a kinepna kawi chu
tudinga tatte hin kitilhatna nasatak inei theina dingun abawl ahi.

19 Jia kinepna chu hinna kuangdinsakna ineiua, ginum leh
dettak ahi, puansak sunglam tianginle alut ahi;

20 jiatak mun achun Jesu Melkhisedek umdan guala Thiampu
Lalpenpa chu, eiuh âdingin mapuipa hunglut masa ahitai.

BUNG 7

jesu Chu Melkhisedek Gualin Thiampu Lalpen Ahi

1 JIA Melkhisedek Salem lengpa chu, chungnungpena
Pathian thiampu ahia, chun Abrahamin lengte ahang tha jaw-a
ahungkik lama chun lampin ava lamtua, mal ava jawl piaka.

2 Ama chu Abrahamin a gallaka thil zosia chu sawma pakhat
apia. A min chu amasapenin Dikna Leng ahia, akika chun
Salem Lengpa ahi (jiachu Lemna Leng ti na ahi).

3 Ama chu nu neilo, pa neilo, suan leh pak neilo, umpatni
neilo, hintawple nei him him loin Pathian cha guala siam ahijawi.

4 Ngaituaun, chi suanpa Abrahamin agallak phacheng laka
sawma pakhat apiak chu bangtawbanga lopi ahem!

5 Levi suante laka thiampu na changte haw tapo chun, Dan
thu zuite laka kipat Abraham khalbe piang hiziang lehle, asuapite
haw kipat, sawma pakhat laknadi thu amu ngeiuh ahi.

6 Amabochu, alakua suante sutkhawmlopa khan, Abraham
kipat sawma pakhat ala, thutiam vawppa kha mal ajawl jawta ahi.

7 Jialeh, nial gual loin, aneuzaw chu lopijaw maljawlpiakin
aumsek.

8 Jiatakhin sawma pakhat mute chu thina thunuaia um ahiu a,
pakhatzaw sawma pakhat mupa vang chu hing zing ziang ahi
hiatsakna kinei eitai.

9 Jialeh, Levi sawma pakhat lasekpama hin, Abraham khuta
khan, sawma pakhat apetai, tithei ahi.

1o Ajiakchu, Melkhisedekin ala dawnlaia khan a pa khalbe
umnalai ahi.

11 Chutichun, Levite thiamput jiaka bukimna muthei ahileh
(jia nuaia miten Dan thu ala mu ngalua) Aron umdan guala
guatloin Melkhisedek umdan gual thiampu dang hungum hi
bangahem angaina?

12 Thiampu hi-na chu akisan leh Dan thu chule san angaina
him a hi.

13 Jia aumchan agenpau hi, nam dang ahingala, jia nam laka
mi chu kuama maicham muna chun nasemin a ding ngai puau.

14 Ajiakchu, I Lalpau chu Juda nam laka pawt ahi chu
kichiantakin ahilanga, jia phung thu chun Mosin thiampute thu
dan bangma agen puai.

15 Chuleh taksa dan thupiak guala hiloin, hintawp neilo, thil
hitheina guala hijaw,

16 Melkhisedek lim guala thiampu chuam khat ahungum
ahileh, ka thugenu hi kichianjaw diakina.

17 Ajiakchu, jiagual hin hiatsak ahia,
Melkhisedek umdan gualin,
Kumtuang thiampu la hi, a tia.

18 Ahatloleh aphatchuamlo jiakin dan thupiak ummasa chu
abeitai.

19 Dan thu chun bangma asubukim puai, kinepna phajaw,
Pathian inaina sekuh hi puaklutin aum jawta ahi.

20 Chun, kihaksiallo ahilo jiakin (amau chu haksialloa thiampu
siam ahiu a, amabo,

21 Nangvang kumtuang thiampu la hi, tin Lalpan ahaksiala,
alung kihei kik lodi ahi, tia, akianga genpa khan haksialin Jesu
chu thiampu ahitai).

22 Chutitaka nasa chun Jesu chu thuthung phajaw sukdetpipa
ahitai.

23 Chun, amau chu thi jiaka umzing athulsek jiakun, thiampu
siam atam ngei a,

24 ama ahilevang kumsawta aumzing jiakin, thiampu hi-na
chu san thei gualloin aneitajaw ahi.

25 Jiajiakchun, ama jiaka Pathian kianga hungte haw chu
atawp khawk tiangin ahukdam thei ahi, amauhaw pauchap piak
dingin kumtuanga ahin zing jiakin.

26 Jiatawbang Thiampu Lalpen, mithiangtho dengdello, thi-
anglo kailo, migilote lak apat umchuam, vante sanga chun-
gnungjaw siam chu, eiuh âdinga aumzing ngala.

27 Ama chun Thiampu Lalpen piak guala chun, nisin ama gitlo
thawi masazeta, jianunga chun mite gitlo piak angaipua, khat-
veiin asubukim keitai, ama leh ama akipiaklai khan.

28 Dan thu chun mihiam hatlona neite chu thiampu lalin
aguat seka, kihaksial thu, Dan thu nunga hungum ahilehbo chu,
Chapa, Kumtuang âdinga sukbukimpa chu aguatjaw ahi.

BUNG 8

Krista Thiamput Chu Judate Thiamput Sanga Sangjaw Ahi
i JIA thu kigen laka pawimawpen chu jiahi ahi:-Jiagual

Thiampu Lalpen vana khin lopipen Lalchutpha changlama
ahang chu-ta,

2 mun thiangtho leh Biakbuk tak tak, mihiam sak hilo, Lalpa
sakjaw, nasempa chu inei ui ti thu hi.

3 Thiampu lalpen tapo chu thilpiak leh kithawinate pedingin
guat ahingalua: jiagual chun jia Thiampu Lalpen hinle bangahem
bek piakdi nei angai ahi.

4 Leiah hin um hilevang, thiampu hilo hialdi ahi, dan thu
gual taka thilpiak pezingte umsa ahijiakun.

5 Jiate chun van thilte chu alim leh alimna asem sekua, Mosin
biakbuk asak dinglaia Pathian hila aum guala khan, Tanga
ettawndi a etsak guala khan bangkim siam dingin chingtheiin,
atikha.

6 Tun ahilebo chu thuthung phajaw diak palaia apan dung-
juiin, nasepna na phajaw achangta, jia thuthung chu thutiam
phajaw chungate siam ahi.

7 Jia thuthung masa chu demna beihial hitahenla hileh, a
panina âdinga chun mun hawllodi ahiu a.

8 Amauhaw chu awimawn jiate hi agena:
Enun, a hungtung di eitai, Lalpan a tia,
Jiani tak chuleh Isarael phung mite leh,
Juda phungte kianga chun thuthung thak siamingka.

9 Apu apateu Aigupta gam apata puidawk dinga,
A khut ua ka tuk ni a
Akiangua ka thun gual kha hiloin;
Ka thu thuna chun aumzing paw ngalua,
Jiajiakchun amau chu ka ngaisak taklo ahi, Lalpan a tia.

10 Jiani nunga chun Isarael phungte kianga
Thu ka thun di chu jiahi ahi, Lalpan a tia;
A lungthimua ka thupiakte kawiingting,
A lungthim ah um ziakingka,
Chun, amau âdingin Pathian hing kating,
Keiâ dingin amau chu ka mite hinnau.

1 i Chun, mi zosian, Lalpa chu heu hen, tin
Amau tualsungkhat chenpi leh,
Suapite haw chu hilnawt tapuan nau;
Aneupen apata alianpen tiangin,
Alengun ei hechiat tannau.

12 Asukkhelnateu a jangai ka ting,

Agitlonateule hezing nawt tapuangka, a tia.
13 Thuthung thak atijiakin, amasa chu asu-luita ahi. Tichun,

ala luia, ala upa tachu abei vang vangta ahi.

BUNG 9

Mun Thiang Lui Chu Athak Etsakna Ahi
i CHUN, thuthung masa khanle Pathian nasep dante leh a

mun thiangtho, jia lei chunga munthiangtho chu aneia.
2 Biakbuk asau a, atuatilpen chu thaumei kawinate, dawkante,

etsakna vaithumte kawina ahia; jiachu munthiangtho a tiu a.
3 Puanzak pani khel lama chun biakbuk, munthiangtho Pen

atiu chu a uma;
4 jiataka chun gimtui halna sana maicham leh, thuthunna

bawm sana kiluankhum auma, jia thuthunna bawm sunga chun
Manna kawina sana bel leh, Aron mawl hung dawnte, thuthunna
suangpekte, auma;

î achunglama jangaihna chutpha liain, Lopina Cherubte aum
kikua, jia thute chu tuhin chu akip akawiin genthei puaitiu.

6 Chun, jia thil haw chu jiaguala chun siam ala hia, Thiam-
puten Pathian na semin, biakbuk tuatila chun alutzing sekua;

7 adan nina bochu, Thiampu lalpen bep kumsin khatvei,
thisan chawipumin, alutsek, jiachun ama âdileh mite gitlo âdingin
apeseka.

8 Thagau Thiangthoin jiahi ahiatsaka, munthiangthoa lutna
lampi chu akilang naitadi puai, biakbuk tuatil chu aumlaisia, atia.

9 Jiachu tulai khaikhinna hi ahi, jiagualma chun, thilpiak leh
kithawinale apesekua, jiate chun sia leh pha hiatna lama chun
ahote chu asubukim thei puai;

10 nek dite, dawn dite, sildi chuam chuamte tawh, taksa lam
dante bep, siamphat hun madinga guat chu ahi.

Krista Kithawina, Sukthianna, Thilbawltheina

II Himalele, Krista chu thilpha hung umdite Thiampu
Lalpen ahungin, biakbuk, khuta saklo (jiachu thilsiam lakami
ahipuai ti na ahi).

12 Lopi leh bukimjaw chiathengin, eiuh âdinga kumtuang
tatna mu-ta, kel leh bawngnote thisan jiak hiloin, ama thisan jiak
hijawn, munthiangthoa chun khatvei alut tingta tangala.

13 Kel leh bawngchaite thisan leh, bawngla vutvamkithekkhum
inbawn athianglo haw taksa pawlam athiansak ahileh,

14 Krista kumtuang thagau jiaka demna umlohiala Pathian

kianga kipia thisan chun, Pathian Hing nasem dingin la sia leh
pha hiatnau thilhi thite laka chun athiangtho nasa nading e !

15 Jialeh, jiajiakahin, ama chu thuthung thak palai ahi, thu-
thung masa nuaia sukkhelnate laka kipat tatnan athi takjiakin.
Kote chun kumtuanga goluadi thutiam chu changtheiinnau.

16 Thugosia umna tapoa asiapa thi na umlothei eipuai.
17 Mi athiphatuleh thugosia thu aneisekuh ahi, asiapa adam-

sunga bochu thu him him anei puai.
18 Jiajiakchun thuthung masa khale thisan loin ahidet puau.
19 Dan thugual taka thupiak tapo chu Mosin mi zosia ahil

nungin bawngno leh kelcha thisan chu tui tawh, patsanlo tawh,
husop tawh ala, lekhabu leh mite zosia chu a thekhuma,

20 Jiahi Pathianin nanguh apiak thupiak thuthung thisan chu
ahi, atia.

21 Jialochunle, biakbuk leh nasepna matchak zosia chule
jiagualma chun thisan chun a the a.

22 Dan thu chun bangkim zosia hi thisana sukthianthoin aum
seka, thisan pawtloin ngaidamna him a umpuai.

Krista Kithawina Bukim Jia
23 Jiajiakchun vana thil um gualte chu jiachun sukthianthoa

umdi him ahi, van thil tak takte ahilevarg chu jiasanga kithawina
phajawte chun sukthianthoin aumdi ahi.

24 Krista chu khuta sak munthiangtho, atak kibatpi chun alut
pua. Tun Pathian anga i thasangua ding dingin, vana ngei alut
tajaw.

25 Himalele, thiampu lalpen chu kumsinin, ama thisanlo
thisan chawikawmin munthiangthoa alutsek gualun, ama chu
ama kithawi kawm dingin alut puai;

26 jiagualchu hilotaleh, leichung kisiam til apat tamveitak
thuak tadi ahia, himalele tulai hun tawpa kithawinan kimang
kawmin gitlo sukmanna dingin khatvei bep ahung kilangta ahi.

27 Chun, mihiam âdinga khatvei thi guat ahi, jiajaw chuleh
vaihawmna uminna.

28 Jiagualma chun Krista le mi zosia gitlote chiapi dinga
khatvei piaka aumta, hukdamna mudinga ama ala ngakte kianga
chun, gitlo pangloin aniveinan hung kilang kikina.

BUNG 1o
Mosi Dana Kithawina Chu Krista Dana Kithawina Chun Akhel

I DAN thu chun, tununga thilpha, hungum dite kibatpi natak
neiloin, alim bep anei jiakin, kumsina kithawina ngai apiaksekuh
chun, ahun naih haw chu bangtikinle subukim thei puan a.

2 Chutiloleh ahote chu khatveia sukthianthoa um ngalin, gitlo
kihiatnate aneilo jiakun piak haiziang talodi avem?

3 Amabochu, jia kithawina chun kumsinin gitlote hiat kikna
aum zingseka.

4 Bawngchalte leh kelte thisan chun gitlote sukmang thei gual
eipuai.

5 Jiajiakchun Krista leichunga ahung laiin,
Kithawina leh thilpiak la dawipua,
Kei âdingin taksa lei guatpiak jawta;

6 Halmanga pumpiaknate leh,
Gitlo âdinga kithawinate chun,
Kipakna him him lanei puai.

7 Jiachun, ken, Aw Pathian enin, (Lekhabu ziala chun ka thu
ziak ahia)

La dawigual hidingin ka hung hi, ka tia, a tia.
8 Asaka hin Kithawinate, thilpiakte, halmang pumpiaknate,

gitlo âdinga kithawinate la dawipua, jiate chun kipakna la nei
puai, a tia. (Jiate chu Dan thu guala piak ahi.)

9 Jiajaw chun, Enin, la dawigual hidingin ka hung hi, ala
tita. Apanina hi atundin theina dingin, amasa chu ala mangta
ahi.

io Jia dawigual chun, Jesu Krista taksa khatvei piak jiaka
khan, sukthianthoin i umtau.

11 Chun, thiampu zosian nisin leh nasemin, gitlote bangtikale
sukbeitheilo kithawina ngai pezingin ading sekua;

12 Ama chun vang kumkhawtuang âdingin, gitlote âdingin
kithawina pakhat bep apiak nungin, Pathian changlama ahang
chutajaw;

13 jiakipat chu, a dogalte a tawdena siam ahi masangsia angak
zinga.

14 Thilpiak pakhat bepin sukthianthote chu kumkhawtuang
âdingin ahibukimta.

15 Chun, thagau thiangtho chunle ei hiatsak sama:
16 Jia ni nunga chun

Akiangua thu ka thun di chu jiahi ahi,
Lalpan a tia;
Alungthimun ka thupiakte kawi ka tin,
Jialeh a lungthimunle ziak ka,

tia agen nung khan,
17 Agitlonateu leh sukkhelnateu hezing nawt tapuangka, ati

ngala.
18 Chutia, jiagual ngaidamna tapoa chun gitlo âdinga thilpiak

aum nawt puai.

Puina Leh Hilna
19 Jiajiakchun, unaute haw, lampi ei guatpiak, lam thak leh

hinga chun, (jiachu Jesu taksa ti-na ahi) chiathengin,
20 Jesu thisan jiakin munthiangthoa lut ngamna ineiuh ahi,
21 Pathian insungte chunga thiampu lopitak inei jiakun,
22 i lungthimua sia leh pha hiatna phalo chu a thekthiana,

i taksaule tuichim takasila um ahitakjiakin, ginna bukim neiin
lungthim tak tak pun naih hitiu.

23 I kinepnau thugin hi akilin lona dingin tudet zing hitiu;
thutiampa chu aginum ngala.

24 Jialeh lungsiat leh thilpha hin kichawkhal dingin kingaitua
piak chiat zing hitiu.

25 Mi kimkhatte bawldan guala i kikhawpnateu haisan loin,
kipuitua chiat jawitiu; ni chu ahung nai deu deu a la hiatua leh
kipuitua zawdiakun.

26 Thutak hiatna bukim chu inei nungun thil bawlkhial tei tei
leuhing, gitlo âdinga kithawina umnawt tapuan tin,

27 vaihawmna lauumtak huaise tak leh, adote kangmangdi
lungnatna mei umta jawn a.

28 Mosi Dan thu khawksalo mi chu hiatpi pani pathum ahem
thun, lainatna pangloin, athisek ui.

29 Pathian Chapa tawdena, thuthung thisan ama thianthona
chu thil mai maia ngaia, hepina Thagau sunuakte chu, jiasanga
chun bangguala gawtna nasajaw thuak taka la ngai awm?

30 Phuba popo keima lakdi ahi, keiman dinsiksekingka, ti
tawh, Lalpa chun a mite ngaituana, tikikpa chu i he ngalua.

31 Pathian hing khuta puk chu thil huaise tak ahi.

Hakat Zawm Zingna Dinga Puina

32 Jiajiakchun, malaia sukvaka la umnungun thawkna buaina
nasatak la thawklai niteu kha he kikun;

33 Langkhata chun musit leh gentheitele thuakin etnawpa
siamin la um ua, langkhata chun malaia jiaguala umte chu
thawkpitele la hiu a.

34 Kawl butte chu la lainatua, sum phajaw umzing di chu,
nangmauin la nei ui ti kihian, la sum lakpiakteule kipaktakin lala
thuak tangalua.

35 Jiajiakchun, la ginnau kipakman piak nasatak neidi chu,
paimang ki un.

36 Pathian dawigual la hi nungun thiltep chu la mutheina
dingun pawnthawa sephat angai hi.

37 Chawmlokal nunga

Hungdi chu hungdi ahingala,
Sawt hungum tapuana.

38 Jiajiakchun, ka mi pha chu,
Ginnan hingina;
Akinungkik leh bo chu,
Ka lungthimin amaah chun kipakna him him neipuangka.

39 Jiajiakachun, eihaw chu mangthai dinga kinungtawl pawl
ihi puau a; thagau hukdamna dinga ginna nei pawl ihi zawu.

BUNG 11

Ginna Galhat Leh Hangsante

i CHUN, ginna hi thil kinepnate umngeia hiatna, thil mulote
hiatchianna ahi.

2 Jia thu chun upa haw khan hiatsakna ala nei tau ahi.
3 Ginna jiakin vannuai leichung hi Pathian thu kisiam fel

zokei ahitai ti i hiau a, jiajiakchun, thil mutheite hi thil kilang
theite apatin siam ahipuai.

4 Ginna jiakin Abel chun Kaina sanga kithawina phajaw,
Pathian kianga apia, jiajiakchun midik ahi ti hiatsakna a law a,
Pathianin a thilpiakte jala chun thu ahiatsaka, chun, jia ginna
jiakachun ama chu a thinunginle thu ala gen zing ahi.

5 Ginna jiakin Enok kha thina helo dinga lakmangin auma;
Pathianin alakmang jiakin muthei ahitapua; lakmanga aum manle
Pathian lungtuak mi ahi ti ahiatsak tahim ua.

6 Ahijiakin ginna loin ama lungtuak gual ahi puai; Pathian
kianga hung chun, ama chu aum tileh, ahawlte kianga kipakman
piakmang ahi, ti gindi a hi.

7 Ginna jiakin Noah chu mulolai thil thu-a, Pathian hila aum
jiakin, Pathian kicha kawmin, achanaute hukdamna dingin kuang
atu; jiachun leichung chu thiamlo achansakta, ginna jiaka dikna
umchu goluapa a hi tai.

8 Ginna jiakin Abraham chu ko a aumlai khan, alua-na ding
muna lutdingin pawtdaw thu apawmta; achia nadi lamle heloin
apawtta.

9 Ginna jiakin gamtiama khan mi gama cham gualin ala cham
zinga, thutiam munkhata aluapidi Isak leh Jakob tawh puanin
ah chun aumkhawmua;

10 Ajiakchu aman, abulnei khawpi Pathianin asiamdaw leh
asak chu ngakzing ahi.

1I Ginna jiakin Sari ngeiinle atiampa chu ginuma angai
jiakin, tek nunginle nau vawp theina amu ta.

12 Jiajiakchun, pawsal pakhat apat (ama chu mithi gual ahi)
vana aksite guala tam, tuisuagiat kama tiau guala. simsenlo
ahungpawt tau a.

13 Jiate zosia chu ginna neiin a thi tau a, thiltiamte chu chang
loin; Ahijiakin, jiachu gamlataka kipat mun, chibai ala buktau a,
leiah hin mikhual leh khualzin mai ahiu ti ahiatsak tangalua.

14 Jiagual thu gente chun amauhaw gamdi ahawl ui ti aki-
lang hi.

15 Chun, a pawtdaw nau gam chu lunga nei hileu, kinung-
kikna lemchang mu ngei tannau.

T6 Himalele, tuhin chu gam phajaw tup ahiu a, jiachu van
gam ahi, jiajiakchun, Pathianin a Pathian uh kiti chu azak acha
puai; ajiakchu amau ådinga khawpi khat ngaituasan akawitai.

17 Ginna jiakin Abraham chu patepin aumlai khan, Isak chu
kipaktakin apia; ahi, thutepte kipaktaka changpa hiatin,

18 Isak hin la suante ala tinnau, tia kigen a chapa changkhat
bep chu pedingin ago tan ahi.

19 Pathianin mithi lak apatle kaitho thei dinga gingchan;
jialeh a khaikhinnan ama chu achang kikta ahi.

20 Ginna jiakin Isaak chun thil hungtung di thun Jakob leh
Esau mal ajawl saka.

21 Ginna jiakin Jakob chun, a thidi kuanin, Josep chate chu
mal ajawl piak gel gela; a tiangkhut chunga kingamchan Pathian
ahota.

22 Ginna jakin Josep chun a thidi kuanin, Isarael chate pawtdi
thu agena, a gute lam tiangin thu apia.

23 Ginna jiakin Mosi apianlai khan, nausen melphatak ahi
atijiakun, tha thum sung a nu leh a pa selgukin a uma; Leng
thupiakle alau puau.

24 Ginna jiakin Mosi chun ahung pitin nung khan, Pharo
chanu leh chapa guat anuampua,

25 sawtlocha sunga gitloa nawpsak, limpi sangin Pathian mite
kianga suknawmna thawk atel jaw ta.

26 Krista amusitnau chu Aigupta gama gote sanga chun sum
lopi zawn angaia; kipakman piakdi chu a thil zing jiakin.

27 Ginna jiakin lal lungnatna chu lau loin Aigupta gam
anusiaa, mutheilo chu amu jiakin athuak tumkei ahi.

28 Ginna jiakin chiakan kut leh thisan the kha asiama, cha
masa sumangthaipa chun amauhaw asukkhaklona dingin.

29 Ginna jiakin mualkanga chia gualin tuisuagiat sana khan
achiakaiua; Aigupta ten jiachu bawl aguau a, valzawn aum tau a.

30 Ginna jiakin jeriko khaw kul kha ni sagi ahual nungun
achimta.

IIEBRAITE 12

Thununna Tak Chu

5 puina (hilna) thu, chate guala hilna thu kha la hemil tau ahi.
Ka cha Lalpa thununna chu ngainep kinla,
Asuasalin umle chinle kithada him him kin,

6 Lalpa chun alungsiat chu a thunun seka,
Cha alawp tapo chu avaw sek salo la hem, ti hi.

7 La thawk uh hi nangmau thununnadi ahi; chate chunga
tigualin Pathianin la chungua ati ahi hi; Pa thununlo cha kua
ahem um ngai?

8 Cha zosian athawk chiat thununna chu la umloua leh,
chatak hiloin, zaucha la hiu hi.

9 Jialochun ei thunun dingin i taksa pateu ineiu kha, jiate
khala ija ngalua; jiasanga nasajaw chun, i hinna dingun, thagau
lam pa thu thun nungjaw cheklodi i vem?

10 Amau chun ni sawtlocha sung chu, pha atigualun ei thunun
ngeiua, amavang chun, athianthona chu ichantheina dingun, i
phatna dingun ei thununjaw ahi.

II Chun, thununna him him hi thawklai chun kipakumin
akilang pua, lungsitumin akilangjaw seka, thawknung taklehbo
chu, jia sawinema umte ådinga chun ga thamuanumtak, chiadikna
chu asua sek ahi.

12 Jiajiakchun, khut kikhaithate leh khupzawite chu zezangun,
13 kengbai lamvaite chu lampi pat nawdawka umloa, sukdama

aum zawkna dingun, la kengteu ådingin lamzang kisiamun.

Vauna Leh Hilna

14 Mi zosia tawh kilemna leh thianthona chu delun, jia
thianthona lochun kuaman Lalpa mupuana;

15 Chiantakin enun, achutiloleh Pathian lungsiatna tingzolo
mi khatto hungumintin, thilkha zung hung dawndawk chun
hibuaiin, jiachun mi tamtak chu sukbuakin umin lau;

16 Kidawichak mang ahem, Esau guala Pathian jalo mi ahem
hungum khana, ama chun a upa hi-na chu an khatvei nekin
akhawnga.

17 Jianunga chun maljawlna go chu chan aguan, mitthi pawt
pumin phatchuamngaitakin hawl malehle, lungthim kihei kikna
lemchang amulojiakin paiin aumtai, ti i hiau a.

Van Zion Leh Lei Zion Khaikhinna
18 Nanguh chu tang sukkhak thei, meia kangte, sum thimte,

thimte, thiguate, pengkul gitnate, thugen gi umnate kha tung
la hipuau a;

19 jia gi hete chun thu dang him him akiangua gen kik nawtlo
dingin adawnua,

20 sa natianginle tang chu asukkhak leh, suanga selupin umdi
ahi, ti thupiak kha athuak thei tapuau a;

21 a thil muu chule alopi talua, jiaphat chun Mosin, ka lauin
ka kithing nasa ma mai ati hiala.

22 Zion tangte, Pathian hing khua van Jerusalemte, simsenlo
haw, vansawlchak kikhawmpite,

23 cha upa vana min um kochuam haw kiangate, Pathian, mi
zosia ngaituapa kiangate, mi chiadik sukphat bukim haw thagau
kiangate,

24 Jesu, thuthung thak palai kiangate, thisan thekhum, Abel
thisan sanga thuphajaw kiangate tung la hijawu.

25 Chingthei un, thugenpa chu dawilo khatawlinlau. Leia
amauhaw hil masate haw kha adawilou leh bawn gawtna pat
asuakchat lo ua leh, eihaw van apat ei hil masapa kiheimangsante
hin suakchalo jawdiak hitiu.

26 Jialaiachun a aw khan lei hi ahilinga, himalele tuhin,
Khatvei chu leibep hiloin, vanle hung suling kikka, tin atiam-
tajaw.

27 Chun, Khatvei chu hung suling kikka, a ti hin, thil kiling
lote chu aumzing theina dingin, thil ala kilingte chu thilsiamte
guala chawnmangin umina ti ahiatsak ahi.

28 Jiajiakchun, gam sukling guallo i chan jiakuh hin, lung-
siatna nei hitiu, jiajiaktaka chun jaleh kicha kawmin Pathian
kipaknadi dan nasem theidi ihiu;

29 i Pathianuh hi mi kak mang mei ahi ngala.

BUNG 13

Asep Tawh Thua Tilna
i UNAU kingainatna hi umzing hen.
2 Malzin haw chunga lungsiatna suadi hemil kiun; jiagual

hi-na pat chu mi kimkhat in helto hialin vansawlchakte atunsak
sekui.

3 Kana umte chu kan gualin hezingunla; genthei thuakte
chu taksa umsam la hijiakun hezingun.

4 Mi zosia lakin kichenhi chawihawiin um henla, zalkhunle
sukbuakloin umhen; zawntat leh thanghuaite chu Pathianin
angaitua di ahi.

5 La lungthim putdanuh chu dangka sum ngainatna panglo
hihen; la thil ieisunteu chunga chun lungawiun; ama ngeiin,

Bangtiklaiinle thatham puang kating, nusiale nusia him him
puangka, ati ngala.

6 Jiajiakachun eihawn hangsantakin,
Lalpa chu ei panpipa ahi,
Lau puangka;
Mihiamin bangahem eilaw di?

i tisek uh ahi.

Puitute Kianga Thuawina

7 La hotuteu, Pathian thu hung hilte haw chu, hezingunla, a
umdanua thil pawt chu ngaituan agindanuh zilun.

8 Jesu Krista chu zani tawh, tuni tawh, kumkhuanle angai
zingin umzingina.

9 Ziltilna zosia leh ziltilna maktak tawh mangin umki un;
lungthim hi lungsiatna sukdeta um chu apha ngala, nekdite
sukdeta umloin; jiaguallam lungkhamte chun jiahaw chun
phatchuamna amu diak puau.

10 Eihaw chun maicham inei un, jiataka chun biakbuk nasemte
chun a nek dinguh ahipuai.

11 Gan thisan, thiamnpu lalpenin mun thiangthoa gitlo ådinga
apiaka alutpi sekte luang haw chu, daipamin ahal sek ngalua.

12 Jiajiakchun, Jesun le, ama thisan ngeia mihiamte asuk
thiantho theina dingin, kul kawtkhak pawlama chun ahung
thuakta.

13 Jiajiakachun ama amu tawinnau chu puan daipawlama
ama kianglama chun pawtdawk hitiu.

14 Jiatakhin khawmun det inei puau a, khaw hungum dichu
ihawl zawu ahi.

15 Chutijiakchun ama jiaka pakchat kithawina hi Pathian
kiangin pezing hitiu, jiachu ama min phuandawkna mukte ga
chu ahi.

16 Jiajiakchun, thilbawl phat leh thilphal hi hemil ki un;
jiagual kithawina chungah chun Pathian alungawi ma ma ngala.

17 La hotuteu thu awi unla, a thu thu un umun; umdan gena
pangdi ahijiakun, lungngai kawma genloa, kipaktaka agen theina
dingun, la thagauuh avensak sekuh ahi; lungngai kawma gen
chu nanguh ådingin khawkdi ahingala.

Kithakna Thuthak
18 Keiuh ådingin ei pauchappiakun; bangkima chiadiktaka

um guan, sia leh pha hiatna thiangtak ka nei ui ti diktakin ka
kihiau a.

19 Nanguh kiang lama ei kisawl kik vak theina dingin, ei

pauchap piak dingin, nanguh achuam deuin ka hun ngek zaw-
diak ahi.

20 Chun, lemna Pathian, belam chingpa lopitak, i Lalpau
Jesu chu, kumtuanga thuthunna thisan jiaka mithi lak apat
puidawk kikpa khan,

21 a mitmu-a a kipakna gual taka Jesu Krista jiaka eimauah
hin semin, adawigual hidingin thilpha lam zosian subukim
tahen; Jesu Krista kianga chun lopina kumtuangin umzing ta
hen, Amen.

22 Unaute haw, la kiangun ka hun dawn ahi, tilna thu hi
ngaithiam ham hamun; la kiangua thu neukhat ka ziak ngala.

23 Ka unaupa Timothe kha athadawktau ti ala hia un; ama
ahung vak leh, ama tawh hung kitawningtingu nanguh hung
mung kau.

24 La hotu zosiau leh, mithiangtho zosia kha ka chibai ala
piau in, Itali gama mite hin chibai abuk ui.

25 La lengua kiangin lungsiatna umta hen, Amen.

JAKOB LEKHA THAWT

BUNG 1

Thil Dang Danga Thu Dawtna
1 JAKOB, Pathian leh Lalpa Jesu Krist suakin, nam sawm

leh nam ni kizakte chu chibai a piai.
2 Ka suapite haw, thepna tincheng la thawk phatu leh

jiachu kipakna ngenin ngai un;
3 la ginnau kipatepna chun thawkhatna a sua sek chu hiau inla,
4 chule, nanghaw taksapna bei hiala bukima, la pum ua la bit

theina dingun, thawkhatna chun sem bukim ta hen.
5 Nanghaw laka kuanle pilna a taksap chun, mi zosia kianga

vaulo leh it lova pesekpa Pathian chu dawn hen, chutichun, a
kianga piak hin a.

6 Ahinla, gingla lo hialin ginna neiin dawn hen, ginglopa chu
tuisuagiat thiguan a mut lumlet leh a phawk gual hi a hi.

7 Jiagual mi chun, Lalpa kianga bangma mu kinem ki hen;
8 mi lungthim bulbal neilo, a nasepna zosia detlo mi chun.
9 Suapi daikilkala mi chu, chawisana a um jiakin kipak ta hen;
10 hausa vang chun suknuaia a um jiakun kipak jawu hen;

pakcha gualin la mangthai di a hiu hen.

II Ni a hung sua a, thigaw lum taka hung hanin, hampa a
hivuaia; chun, a pak chu a pul tan, a lim hawi zosia chu a bei
tan; jiagualma chun mi hausa chu a chiana ah chun la vuaiin na.

12 Thepna thuak ham hamtu chu a vang a phai; patepa a um
nungin hinna lallukhuk, Lalpan ama hepite kianga a tiam chu,
mu di a hiu.

13 Kuaman thepna a tuaklaiin, Pathian thep ka hi ti kiu hen;
Pathian chu gilo thep gual a hipuan, aman le kuama a them
ngai puai.

14 Mi tin ama nawpnaa puimang leh, hipa a um chun thepna
a tuak jawu a hi.

15 Chun, nawpna chun no a paia, phatlona a hing seka;
phatlona chu a pitin phet leh, thina a hing sek hi.

16 Ka suapi dawitakte haw, thepin um ki un.
17 Thilpiak pha leh thilpiak bukim zosia chu chunglam

apatin, vakte Pa kiang apat, a hungsuak sek a hi, a maah chun
danglamna leh kiheina him him a um puai.

18 A thilsiamte mapuipa gual i hitheina dingun ama dawi
gualin thutak laka chun ei hing a hi.

Pusa Diktak

19 Suapi dawitakte haw, jiachu la hiau; ahin, mi zosian ngaih-
thak chuu hen la, thugen chu kiu hen la, lung hinem uh hen.

20 Mihing lungnatnan Pathian dikna chu a siam puai.
21 Jiajiakachun, a buak zosia leh a phaloa dimlet chu kawi-

mang unla, thu kiphu, la thagau hukhing thei chu, thunuaigawl-
takin pawm ta un.

22 Ahin, nangmau leh nangmau kithema thu ngai bep hiloin,
thu zawmtu hijaw tau in.

23 Kuale thu ngaitu hi ngala, jawm la jawm 10 chu, mi lim-
langa a pianpi mai phataka kien gual chu a hi.

24 Phatakin a ki ena, a chiamanga. banggual a hi em a kihe
mil ngal mai a hi.

25 Amavang chu, kuale dan bukim, nawpna dan hi, ena
jiaguala chu umzinga, ngaia, hemil kit mai hi lo a, jawma, nasem
zingpa hijaw chu, jiapa chu a nasep a chun vang phanna.

26 Kuale, sakhaw ngaisaka kigingcha, a lei veng pha diak
lo a, ama lungthim them jaw chu, jiapa sakhaw ho dan chu
bangma ei puai.

27 I Pathian leh Pa mitmu a sakhaw ho dan thiangtho leh
phalo panglo chu jiahi a hi, chaga leh meithaite a genthei lai ua
kantha leh buakna kailo a kisiam sek hi.

BUNG 2

Mihausa Leh Mi Gentheite Chunga Umdan

i KA Suapite haw, i Lalpau Jesu Krist, lopina Lalpa chu,
ging zingin, mi dawichuam diak nei ki un.

2 La kikhawpna in ua mi sanakhutsebi but, puan hawitak sil
hung lut taleh, chun mi genthei puanse tak silma hung lut kit leh;

3 chuleh, puan hawitak silpa chu la ngaisakun, a kianga chun,
nang chu jiasawn dingin la, ahiloleh, ka keng bula hin chun, la
ti chun,

4 la lungthimun dawichuam diak neia ngaituana phalo pu
gensepa hilo di la hiu vem?

5 Ka suapi dawitakte haw, ngaiun, Pathianin jia leisiat thila
gentheite hi, ginnaa hausa ding leh, ama hepite kianga a tiam
gam chu lua dinga a guat hilo ahem?

6 Nanghawn vang mi genthei chu la himualpho jawu a hi.
Mi haute chu a bawlsepa leh, thutanna ina kailut sekpen chu
hilo la hiu vem?

7 La min jaumtaku gensete chu hilo a hiu vem?
8 Ahinla, Pathian Lekha Thun, nangma la kihepi gualin la

vengte la hepi di a hi, ti lat dan hi la zawpuh chun la hipha
nau a hi;

9 amavang chu, mi dawichuam diak la neiuh chun, a hikhial
la hiu, danin a mawsak la hiu.

10 Kuale, dan jawkim maleh le, pakhat a sukkhel chun a
lenga chun maw changin a umtai.

II Jawntat kin, tipa chun tual that kin, a ti ngala. Chutichun,
jawntat lo lechin le, tual la tha chun chu, dan bawsepa la hi tho
tho ta a hi.

12 Jiajiakachun, nawptatna dana thutan piak dite gualin thu
gen unla, thilbawl un.

13 Mi chunga hepina neilo chu, hepina pangloin thu tanpiakin
umin na; hepina chu vaihawmna laka a kisuang sekin a hi.

Ginchat Leh Nasep

14 Ka suapite haw, min ginna ka nei ti maleh, nasep a nei
diaklo chun chu, bangahem phachuam di? Jiagual ginna chun
ama hukhing thei di a hem?

15 Suapipa ahem, suapinu ahem, ngawnchanga umin nisin
nek tasam tale,

16 chun, la lakua kua ahemin a kiangun, lungmuangtakin chia
unla, lum tak leh va takin umta un, ti unla, a taksa å dinga a
dawi chu la piak diak lo uh chun bang ahem phachuam di?

17 Jiagualma chun ginna chu, nasep pang loin ama ngawn-

changa a um chun, a thi a hi.
18 Ahin, mi kuahemin, nangin ginna la neiin, ken nasep ka

neiin; la ginna chu nasep pang loin ei etsakin, chule, ken ka

nasepin ka ginna chu etsaking ka.

i9 Pathian chu pakhat a hi ti la ging a hi maw? a phai, thitha

ten le a gingchau a, a kithing sekuh a hi, tin nau.
20 Aw, mi gingcha lopa, nasep pang lova ginna mai chu

bangma a hipuai ti la he nuam em?
21 I puu Abraham chun a chapa Isak maicham chunga luang

thasanga a piaklai khan thilhi jiaka thiamchang hilo ahem?
22 Ginna chun a nasep tawh a semkawpa, chun, thilhi jiakin

a ginna chu abukimtai ti la hiai.

23 Pathian Lekha Thun, Abraham chun Pathian a ginga, jia

ginna chu a dikna guat a hi, ti thu kha a hung lawting a hi, chule,

Pathian gualpa sakin a umta a hi.

24 Ginna jiak bep hi loin, thilhi jiak jawn, min thiam a chang

jawu ti la hetau.
25 Jiagualma chun, Rahab jawntatnu khan le sawlchakte kha

a ina a tunsaka, lampi danga a chiasaklai khan, thilhi jiakin thiam

a chang hilo ahem?
26 Thagau pang loin taksa chu a thi a hi, jiagualma chun

thilhite pang loin ginna chu le a thi a hi.

BUNG 3

Lei Thunun Dan

i KA suapite haw, la lakua mi tamtak hi mi hilin hung um

ki un, mihilpa chun vaihawmna lopi diak tuak hiti ti ka hiai.

2 Thil tamtaka chun i lengun i gilo sek ua. Kuale thugen

lama a khel lo chun, jiapa chu mi piting a hin, a pumpi kiveng

thei mi a hi.
3 Ngaitiamu, i thuu a nun theina dingun sakawl kama thik a

kam kaina i vaw chun a pumpi un i kaihei sek hi.

4 Ngaitiamu, meikhukuang hi le a lian nan, thigaw mut lum-

letin a um nan. ahivangin, a hekpa chun a nawpna lam tapova a

hekheina neucha chun a hihei sek hi.

5 Jiagualma chun lei hi le taksa bak neucha a hin, a kihawi-

thawsak sek hi, Ngaitiamun, mei neucha hin thing a kang nasa

na e!
6 Chun, lei hi mei ahin; i taksa laka phatlona bawm chu lei

a hi; jiachun taksa a pumin a hibuaka, pianpi hinkhaw lampi
chia thei hi a kangin, ama chu damun meia kang a hi.

7 Sa chi kimte, vacha chi zosia te, ganhing chi zosia te, tui-
suagiata ganhing chi zosia te hi vakngam thei a hiu a, mihingte
vakngamin a um un;

8 amavang chu lei hi kuaman a vakngam theilo uh a hi; ama
hi umthim theilo gitlona leh thina gu dimset ahi.

9 Jiachu Lalpa leh Pa i pakun; jiachun Pathian guala siam
mihingte chu hansia a law uh ahi.

io Kam sung khat apatin pakna leh hanselaw-na a suak seka.
Ka suapite haw, jiagual thil chu hi di ei puai.

ii Tuikhuk kawhawm khata, tui tui leh tuilo a pawt sek em?
12 Ka suapite haw, theichang kunga oliv thei a ga thei em?

ahilole, grep guia theichang a ga thei em? jiagualma chun chi
khuk hin tui al lo a hi suak thei diak puai.

Pilna Dik Leh Pilna Diklo
13 La lakua kua ahem pila, thu hethei um? Thunuaigawl tak

leh piltakin a thilhite a umdan phatin etsak hen.
14 Ahijiakin, la lungthim ua mitthipna liantak leh kidodalna

la neiuh chun, thudik thangphat khum ki unla, thudik dodalin
zuau gen diak ki un.

15 Jia pilna chu chunglam apata hungsuk chu ei puan, khawvel
leh taksa nawpna leh thitha laka mi a hijawi.

16 Ki mitthipna leh kielna umnaa chun lungjinna leh thil
hikhelna zosia a umsek hi.

17 Chunglam apat pilna hungsuk chu a bulin a thiangtho
phawtin, jianunga chun kicham a nuama, a nunnemin, ho lung-
dam bai, hepina leh ga pha dim, dawichuam diak nei lova,
gukkhelna bei a hii.

18 Dikna ga chu chamna siamte å din chamna ga chu a hi.

BUNG 4

Pawl Dang Dang Kikal Thu

i LA lakua kidona leh kinialnate hi khawi apata hung pawt
ahem? La taksau apat kidona siam sekpa, la nawpnau apat
hungpawt hilo ahem?

2 La thangaih un, la nei paw ngalun: Tual la thatun, la awt-
chau a, la neithei diak puau a:

3 la niu a la ni diklo jiakun la mu puau a, la nawpsaknau a
mat la guau a.

4 Nanghaw numei jawntatte haw, khawvel gualpa hi-na hi
Pathian tawh kikalna a hi ti la hepuau vem? Chutichun, kuale
khawvel gualpa hi nuam tapo chu Pathian gala kisiam a hi.

5 Ahilole, thagau eimaua a chensak chun thangse khawp
hialin ei dawi a hi, ti hi, Pathian Lekha Thu chun bangma lova
genin la gingchau ahem?

6 Ahijiakin hepina tamjaw diak a peseka; jiajiakachun, Pathian
Lekha Thun, Pathianin mi kiletsakte a doin, kingainiamte vang
chu hepina a pesek hi, a ti ahi.

7 Chutichun, Pathian thu thun um un; amavang Diabol dodal
ta un, chun, jammnag san tan a.

8 Pathian naih un, chun, ama chun le hun naih na. Mi gilote
haw, la khutuh silthiang ta un; lungthim bulbal neilote haw, la
lungthimuh hithiangtho ta un.

9 Daum unla, lungngai unla, kap ta un; la nuinau lungngaih-
nan chang ta hen la, la kipaknau nguinan chang ta hen.

10 Lalpa mitmuin kingaitawm ta un, chule chawihawiin na.
11 Suapite haw, ki gensetua ki un. Kuale a suapi a gensiatin

ahem, a suapi a demin ahem, Dan a gensian, Dan jawmpa la
hipuan, vaihawmpa la hijawi.

12 Dan pepa leh thutanpa pakhat bep aum un, hukhing theia,
himangthai thei chu; nang la kiang la kawma umte gensepa chu
kua la hem?

Mi Hausa Haw Ada Ding Jiau
13 Tuhin ngaitiam u, Tunin ahem, jinga ahem, jia kawpi

chun chiang ka ti un, jiataka chun kum khat vacham hiti ung,
sumkawlvei hi tin, phatchuamna mui tiu, tite haw.

14 Jinga chun bang ahem hungum di la hepuau. La hinnau
chu bang ahem? Sum chawmlokal hung langa, mangthai kit
mai sek gual hi la hiu.

15 Chutia tisanga chun, Lalpan lem a ti chun dam hiting,
jiachu jiakha hii tiu, la ti dinguh a hi.

16 Ahinla, la hawithawnau hi la suangjaw un, jiagual suanna
zosia chu phatlona a hi.

17 Jiajiakachun, kuale thilpha bawl di hia bawl diaklo chu,
ama â dinga phalo a hi.

BUNG 5

Mi Hausate Mi Bawlsiat Dan

1 MI hausate haw, ngaitiamun! La chungua daum hung tung
di a hijiakin kap unla, peng un.

2 La goteu a setan, la puan teu leikhan a nezo ta.
3 La sanau leh la dangkau a eksuak zotan, a eksuak chu la

thiamlo jiau etsakna a hin, la taksau chu meikak gual hin a. Ni
nununga dingin go la khawl jiakun.

4 Ngaiun, la bo ua bu âta sum thalawte thaman, dawha la
bawlua, a âtte lungkham kiko gi chu Mipite Lalpa nakhanga a
lut ta a hi.

5 Khawvela hin nuamsatakin la um un, la kisu mangthai mai
mai un, la tha la mat ni un, la lungthimuh la hi nuam ua.

6 Mi dik chu la mawsak un, la that ta un; ama chun nanghaw
a do puai.

Thuak Hat Dinga Kitilna

7 Chutichun, suapite haw, Lalpa hung masangsia sekdo takin
um un, Ngai un, lo neipa chun gawtui masa leh nunung chu a
mu masia lei ga phatak chu a ngak ham ham hi.

8 Nanghaw le sekdo takin um ham ham un; la lunguh hi
detun; Lalpa hungna chu a naitai.

9 Suapite haw, thiamlo changa la umlona dingun, khat leh
khat kiphun khum ki un; Ngaiun, Thutanpa chu kawt bula a
ding zing hi.

10 Suapite haw, Lalpa mina thugen Thiamgaute chu, thawk
dan leh do hatna lama chun, etkakin mang ta un.

11 Ngaitiam u, athuakte chu vangpha i ti un; Job thawk hat
jia chu la hiau, a tawpa Lalpa bawl dan kha le la mu nau, Lalpa
chu hepina a dim jia leh a ngai thei jia kha tawh.

12 Ahinla, ka suapite haw, bang hileu chin le kihaksial ki un;
Ahi, la tiu chu hi ziang hen la, Ahi puai, la tiu chu Hilo hi mai
hen; chutilochun, maw changin umin lau.

Pauchapna Nasep Thei Dan

13 La lakua thil phalo thuak a um awm? Pauchap hen.
Kipak a um awm? Pakna la sa hen.

14 La lakua damlo a um awm? Kochuam Upa ko hen la,
amau chun Lalpa minin sathau nuin a chunga pauchap hen;

15 ginnaa pauchapna chun damlo chu hukdamin tin, Lalpa
chun ama chu kaithoin tin; thil la hikhial ahi chun ngaidam
piakin a.

16 Chutia, hidama la um theina dingun la gitloteu thupha
kichawitua unla, kipauchap tua piakun. Mi dik pauchapna chun
thil liantak a bawl thei hi.

17 Elija chu eimau haw guala mihing a hin, ama chun gaw

zuklona din phatchuam ngaitakin a pauchapa; kum thum leh
tha guk sung leichunga gua a zu ta pua.

18 Chule, a pauchap kita, vanin gua a zuksaka, leiin a gate a
hun sua sakta.

19 Ka suapite haw, la lakua mi kuale, thudika kipatin gam-
mang ta leh, chun, kua ahem a hun lepui kit a um chun,

20 mi gilo a gammanna apat kiheisakpa chun thi-na apat a
thagau hukhingin tin, gitlo tamtak khusakin a ti kihe ta hen.

PETER LEKHA THAWT PAKHATNA

BUNGi

Chibai Bukna
i PETER, Jesu Krist sawlchak chun: Ponta gamte, Galatia

gamte, Kappadokia gamte, chule, Bithunia gama cheng vak-
cheka um,

2 thuah nung di leh Krist thisan thekhuma umdinga, thagau
khendana, Pa Pathian hiatlawk guala telte kianga chun. La
chungun hepina leh chamna hipunin um ta hen.

Kristian Hukhina Urmdinga Kinep Jiaka Kipakna Thu
3 I Lalpau Jesu Krist Pathian leh Pa chu pakin umta hen.

Ama chun, a hepina chungnungpen dungjuiin, mithi lak apat
Jesu Krist thawkitna jiakin kinepna hing mu dingin ei hing
kit tan,

4 go chan setheilo, buak kailo, tuai theilo, vana nanghaw
dinga khek chu muna dingin;

5 hukhinna, hun nununga mu dinga jawsa chu, mu dingin,
ginna jiakin Pathian thilhitheinaa ven chu la hiu.

6 Jia thila chun nasatakin la kipakuh a hi, tuhin (a khawk
chun) thepna zosia jiakin lungkham tadi maleuchinle;

7 la ginna chetnau, sana meia etchian nunga le mangthai thei
sek sanga phajaw chu, Jesu Krist kilak phetle pakna leh chawi-
hawina leh lopina ding a hung hitheina dingin.

8 Ama chu mu ngailoin le la hepiu a, ama chu tuhin mulo
maleu chinle la taksangun, kipakna gen theilo leh chungnungpen
takin la kipak ma mau a;

9 la ginpiu la thagauuh hukdamna chu mun.

10 La chungua hepina hungtung di thu thiamgauten ala gen
masau a hi.

II Krist thagau amau a um chun Krist thawkna dingte leh
jia nunga lopina um dite chu a gen masak laia khan, bang phat
ahem, banggual phat ahem a hiatsak sek hi ti suidaw guan, jia
hukhinna thu chu a hawlun, gunchutakin a sui sek ua.

12 Jia thute chun amau na sem loin, nanghaw na a sem jawu
ti a kiangua hiatsak a hitai, jia thu chu van apata sawldaw Thagau
Thiangtho panpiin Thupha genpa khan tuhin a gen la hiu; jia
thilte chu vansawlchakten et a nuam sekuh a hi.

Kristian Nunchan

13 Jiajiakachun, la lungthim kawngteu gak unla, piltakin um
un, Jesu Krist a hung kilak phat leh hepina a hun silsak ding
chu beidawng loin kinem zingta un;

14 cha genngai gualin, la hiatlo laiua la malai nawpnau guala
um loin;

15 a kopa chu a thiantho gualin nanghaw le la tawidan zdsiauva
la thiangtho jawta un;

16 Nanguh la thiantho dinguh a hi,, kei ka thiantho gualin, ti
ziak a hi.

17 Ahin, dawichuam diak neiloa mi zosia a nasep dungjuia
ngaituasakpa chu Pa guala la kou chun, jia la chamsunguh hin
lau dek chan umun;

18 la puteu la pateu hun piaksawn, la umdanuh bangma hilo
lak apat chun, thil sethei, dangka leh sanaa tat la hipuau a,

19 belam no buak beklo leh demna kailo thisan guala, Krist
thisan goa chun tat la hitau ti la he nau;

20 ama chu leisiat kiphu masanga guat khawlsa a hii, ahinla,
phat nununga hin nanghaw jiakin kilakin a uma;

21 ama jiaka mithi lak apat kaithopa leh a lopina pepa Pathian
ging mite la hiu a, la ginnau leh la kinepnau chu Pathian kianga
a umtheina dingin.

22 Suapite hepi tak tak dingin thutak jawma la thagauuh la
hithiantho tak jiakun lungthima phatchuamngaitakin kihepi
tua un;

23 chi sethei laka hi loin, Pathian thu hing zing leh unzinga
chun, chi setheilo laka piangthak la hijawu.

24 Ajiak chu,
Mi zosia hampa gual a hiu a,
A lopinau zosiau le
Hampa pak gual a hi.
Hampa chu a vuaia,

A pak chu a pula,
25 Lalpa thu vang chu kumtuangin a umzing a hi,

ti hi. Jiachu a hi umdan pha a genuh kha.

BUNG 2

i CHUTICHUN, phatlona zosiate, jualthepna zosiate, ki-
thangsiatnate. mitthipnate. gensiatna zosiate haisan unla,

2 nausen piang thakte gualin thagau lam nawitui bangma
hello chu du un, jiachun hukhinna ting khawpa la khanto theina
dingun;

3 Lalpa chu mi hepi theitak a hi ti la hiattak phawtuh chun.
4 Ama chu hinna suangpi, mihingte dawilo ngei, Pathian

ngaiha vang chu tel leh go tak a hi, ama kianga chun la hungun,
5 nanghaw le hinna suangte gualin thagau lam ina kisa-

dawkin la umtau, Jesu Krist vanga Pathian lunglam thagau lam
kithawina pe dingin thiampu thiangthote la hi na dingun.

6 Jiajiakachun, Pathian Lekha Thua chun, Ngaitiamu, Ziona
chun akila suangpi phamawpen, teldaw, go tak chu ka lem a hi;
Ama taksang chu a jak cha puana, tia kisun a hi.

7 Chutichun, nanghaw a taksangte dinga chun man lutak a
hin, a taksang lote dinga vang chun,

In sahawn sunag a paih uh kha,
Jia ngei chu a ninga suang phachuampen a hung hitai,

8 kipalna suangpi leh sukkhelna suangpi, a taksang puau a,
thua chun a kipal sekun; jiagual hi dinga chun guatsa a hiu.

9 Himalele, thim lak apat pawta, a vak nasataka lut dinga kopa
phatna chu la etsak theina dingun, nanghaw vang chi teldaw, lal
thiampu haw, nam thiangtho, Pathian mite ngei la hiu;

10 masanga khan mi le la hipuau a, tuhin chu Pathian mi la
hitau a; masanga khan jangaihna la mu puau a, tuhin vang
jangaihna la mutau.

II Dawitakte haw, maljin leh kualzin la hijiakun, thagau
dosekpa taksa nawpnate haisan dingin ka ni la hiu;

12 Jentelte laka la tawidanuh chu melphatak hi hen, chuti-
chun, thil hikhialte guala a gensiatna lamuh chun la thil hiphatuh
a muteu jiaka ettuaka a um phatuh leh Pathian chawihawi
theiin nau.

Thutan Mite Thu Jawpdi Ahi

13 Lalpa jalin mihiam guat tapo kiangin kitulut un, chung-
nunga um laltak kiang ahem, thil hikhialte chunga phuba la
ding leh,

14 thil hidikte pakcha dinga ama sawlsawn Gam vaipawte
kianga chun.

15 Jiahi Pathian lunglam a hii, mingawlte thugen diklo chu
thilpha hi-a la hi gualuh hi;

16 nawptat la hiu a, ahinla, la nawptatnau chu gitlo khunan
mang loin Pathian suaka umnan mang jawta un.

17 Mi zosia chawihawi ta un. Suapite chu hepi ta un. Pathian
kicha dek unla. Lalpen chu chawihawi ta un.

Nasepna Umdan

18 Suakte haw, gingchatakin la hotuteu thu thun umta un; mi
pha leh mi nunnemte laka bep hi loin, mi nunsete laka le.

19 Min Pathian hiatna jiaka thawklodi di thuaka lungdawnna
a thawk ham ham chun, jiachu Pathian lunglamtak ahii.

20 La gitloua khuttum la thawkua, sekdotakin thuak maleu
chin, pakchatna bang ahem la law sek uh? Amavang, thil la
bawlphatua, la thawkuh chun, sekdotaka la thawk uh le, jiachu
Pathian lunglam a hii.

21 Krista khan le a thawkpiak jiakin, jiagual hi dinga chun ko
la hiu; a nung la juina dingun etkak dinga nutsia piak la hiu.

22 Ama chun thil him him a hikhial puan, a kama chun
jualthepna le a um diak puai;

23 mi vauah a umlaiin le a vau thuk puan, diktaka ngaitua
sekpa kianga chun a kipe jaw.

24 Gitlona lama thin, dikna lama i hin theina dingun ama ngeiin
thingah khan a taksa chun i mawnateu a paw tan, ama kijepna be
jiaka chun hidamin la umtaua.

25 Belam mangthai guala la manthaiuh kha, tuhin chu la
Thagau vengpau leh Hotu kianga chun la kihei kit takuh hi.

BUNG 3

Pawsal Leh Numeite Thu

1 JIAGUALMA chun nanghaw nupite haw, la pawsalteu thu
thun um un; chutichun, a lakua kuanle thu chu awilo maleule,
thu hi loin a ziteu tawidan gual jawn um theiin nau,

2 gingcha deka la tawidanuh enin.
3 La kijepnau chu pawlam kijepna sam phekte, sana khi awte,

nik leh puana kijem hi loin,
4 lungsunga mihing kiselgu chu, lungthim thunuaigawl leh

nunnem sil leh chen setheiloa hin kivan jaw un, jiachu Pathian
mitmuin a chungnung ma ma a hi.

5 Jiaguala chun malai numei thiangtho Pathian gingte khale
a pawsalteu thu thu umin a kijem sek uh a hi;

6 Saran Abraham chu Lalpa tia a thu a nun gual khan.
Thilpha hiin, launa him hima lau loa la um uh chun, Sara chate
hin lau.

7 Nanghaw pawsalte haw, jiagualma chun, numei hi bel
kekvak jaw a hijiakun leh hepina hinna chanpi a hijiakun, chawi-

hawi kawmin hiatna dungjuiin la ziteu kiangin um un, la
pauchapnateu a dal lona dingun.

Kristian Khawtua Lainatpina

8 Achainapena chun, la lengun lungthim thakhatin um unla,
kilainattua unla, suapi gualin ki hepi unla, hepina nei unla,
thunuaigawlin um unla.

9 Siat phulaknan siat bawllo hialun, hosiat phulaknan hosiat
bawl ki un, vangphat pejaw ta un. Jiajiaka hin ko la hiu, vang-
phatna chang dinga hin.

io Ajiak chu
Hinna hepi nuam leh
Ni pha mu nuam chun
Gitlona laka a lei chingpha henla,

A muk le mi thepthakna thu genlo dingin
Chingpha ta hen.

1I Gitlo kiheisanin Thilpha bawl ta hen;
Chamna hawlin nungdel pek hen.

12 Lalpa mit chu mi dikte chunga a chu sekin,
A pauchapnau ngainan a nakhang le a lamun a dawsek hi,
Amavang Lalpa mel chu
Thil hikhialte chunga a um sek hi, ti a hi.

Alam Loa Thawk Leh Krist Chu Etkak Di
13 Thilpha lama phatchuam la ngaih uh chun, kuaahem

engsiat bawl ding?
14 Ahinla, dikna jiaka thuak la hita leu chin, a vangpha la hiu.

Akitchaknau a chun kicha ki unla, lungkham diak ki un;
15 ahinla, la lungthimun Krist chu Lala guatun; nangmaua

um la kineppiu dawng tapo chu dawnhu dingin kisa zo zingun,
ahin thunuaigawltakin leh gingcha kawm zingin;

16 sia leh pha hiatna kichiantak nei unla, chutichun, a gen-
siatnau a chun, Kristaa la umdan phatak gensete chu himual-
phoin um theiin nau.

17 Jiajiak hin gitlo jiaka thuak sapin Pathian dawigual lam le
hilpha lama thuak a pha jaw a hi.

18 Pathian kianga ei pui theinan Krist chun gitlo jiakin
khatvei a thuak tan, mi dik chun mi diklo thasangin a thuaka;
taksaa chun hilupin a uma, thagau a chun sukhinin a umtan;

19 jiachun suangkula thagau umte kianga chun thu a zuk
tangkopi ta;

20 jiahaw chun masanga Noa damlaia, kuang tuk sungsia,
Pathian dawtheinan a ngaklai khan, a taksang puau a; jia kuanga
chun mi tawmcha (jiachu mi giat tina a hin) tuia hukhinin a
umun;

21 jia kibatpi (baptisma) chun, Jesu Krist thawkitna jiakin
tun a hukhin ta la hiu, taksa buak hithian mai hi loin, sia leh
pha hiatna thinga Pathian kona hi a hijawi);

22 Jesu Krist chu vana chiain, Pathian changlama auma;
vansawlchakte haw, thuneinate, thilhitheinate ama thu thu
umsakin a um ua.

BUNG 4

Gitlo Kiheisan Thu
i CHUTICHUN, Krist chun taksaa a thawk jiakin nanghaw

le jiagual tupnaa chun kivan ta un; taksaa a thawk chun gitlo a
haisan tan;

2 chutichun, tununga taksaa la umsungsiau mihing nawpna
lamate umta loin, Pathian dawigual lamin um tan lau.

3 Jentelte dawigual bawlnan leh, hukna ate, taksa nawpna ate,
ju dawnna ate, jumun limnaa te, ju dawnkhamnaa te, milim
hona buaktaka te, umnan tuma kha hun tan nau;

4 jiahawa chun amauhaw nawpsak bawl takluat guala la bawl
taklouh hi mak a sau a a gense sekuh a hi;

5 amau chun mihing leh mithite ngaitua dinga kisa zosa
kianga chun a Umdanteu le genin nau.

6 Jiajiak hin a hi, mithite kianga chule, Umdan Pha gen a
hi kha, taksaa um mihingte guala ngaituain a umun, thagaua
vang Pathian guala a hin theina dingun.

7 Ahinla, thil zosia tawpna chu a nai tan, jiajiakachun la
pauchap theina dingun lungthim diktak pun chingthei un.

8 Bangkim angin phatchuamngaitakin kihepi tua unla, hepi-
nan gitlo tamtak a khu sek hi.

9 Phunchiak loin kimaljin tua unla; mi zosi an thilpiak la mu
dungjuiun,

10 Pathian lungsiatna zosia vawptu phate gualin, jiachun na
kisep piaktua zingun.

i i Mi kuanle thu a gen chun Pathian thute gualin gen hen;

mi kuanle na a sep chun Pathianin hatna a piak dungjuiin sem
hen; chutichun, Jesu Krist jiakin Pathian chu thil bangkimin
chawihawiin umtheiin a, lopina leh vaihawmna chu kumtuangin
ama å a hi. Amen.

Krist Dinga Thawk Theina

12 Dawitakte haw, la lakua patepna nasatak hungum, nang-
mau haw patepna dinga la chungua hungtung hi, thilmak la
chungua tung gualin maksa ki un.

13 Krist thawknaa te thawkpite la hi jiau dungjuiin kipak jaw
un; chutichun, lopina a hung lat phet leh nanghaw le limtakin
kipak theiin lau.

14 Krist min jiaka hosiat la hiu chun a vangpha la hiu; lopina
Thagau leh Pathian Thagau chu la chungun a umtai.

15 Ahinla, la lakun kuaman tualthat a hijiakin ahem, gucha a
hijiakin ahem, thil hikhialpa a hijiakin ahem, mi dangte thilhi
thu tanpiakpa a hijiakin ahem thuak ki hen.

16 Amavang chu, Kristian ahijiakin thuak tale, jakcha ki hen;
jia min jiaka chun Pathian chawihawi ta hen.

17 Thu kitanna chu Pathian insungate hin a kipan eitai; chule
eimauhawah a kipat masak chun, Pathian Umdan Pha thu jawm
lote kichaina chu banggual ahita bep diam?

18 Chun, mi dik bawn hukdam ham ham a hi chun, Pathian
ngaisak lo leh mi gilo chu khawiah ahem a kilat dinguh?

19 Chutiahijiak chun, Pathian phatsak dungjuia thuakte chun
thilpha bawlin a thagauteu chu a Siampa ginumtak kianga chun
vawpsak tau hen.

BUNG 5

Upahaw Kitilna
i CHUTICHUN, la lakua kochuam upate chu, kei la upat-

piu, Krist thawknate hepa, lopina hung lang di changpa hin, ka
til la hiu:

2 La lakua Pathian pawlhaw um chu chingpha ta un; hi di
ahijiak bepa hi loin, Pathian thu guala thanuamtak jawn, phat-
chuamna buak dawi vang hi diak loin, lunggila dawinatak hi
jawn,

3 chule, la chanteu chunga ki lalsak diak loin, pawlte
ettuak din kisiam jawn kaihuai un.

4 Chutile, Belam chingpa Lalpen chu a hunglat phetle, lopina
lallukhuk vuai theilo chu mun lau.

5 Jiagualma chun, nanghaw khangdawng deute haw upate
kianga kitulut un. Ahi, la lengunki panpitua chiat dingin
thunuaigawlin kivan un; Pathianin hawithawte a dodala, kin-
gaitawmte vang chu hepina a pesek a hi.

Kochuam Pumpi Tilna

6 Jiajiakachun, a phat taka chun a chawihawi theina dingun,
Pathian khut hattak nuaia chun kikawi niam unla,

7 la lungkhamna zosiau ama chunga septhauvin, aman la
khankhua dinguh a gel nai.

8 Piltakin, chingthei unla; la kidopiu Diabol chu, sakeibaknei
kitum gualin a nekthei di hawlin a kitum sek hi;

9 la suapiu khawvela umhaw chunga chun jiagual thawkna
chu a tung a hi ti hian, dettaka taksanga umin, ama chu do un.

10 Chun, hepina zosia Pathian a kumtuang lopina chang
dinga Krist ah kopa ngei chun, chawmkhat kal la thawk nungun
siambukimin, hatsak di la hiu.

II Ama kianga chun vaihawmna chu kumtuangin umta hen.
Amen.

12 Ka suapipa ginumtaka ka guat Silvan khuta hin, nanghaw
tiin leh jiachu Pathian hepina tak tak a hi ti hiatsakin, chawm-
chan la kiangun ka hun jiak a hi; jiahawa chun dingdetta un.

13 Babulon khua um nanghaw guala teldawnu hin chibai a
buk la hiu; jiagualma chun ka chapa Markan le chibai a buk
la hiu.

14 Hepina chawpa chawpin chibai kibuktua un, La lakua
Krist ah um tapote kianga chun chamna umta hen.

PETER LEKHA THAWT PANINA

BUNG i

Chibai Bukna

1 SIMON Peter, Jesu Krist suak leh sawlchak chun: Jesu
Krist i Pathian leh Hukhingpa dikna jiaka ginna gotak i chan
gual changte kianga chun.

2 Pathian leh i Lalpa Jesu hiatnaa chun la chungun hepina
Ieh chamna hipunin urnta hen.

Kristian Hamtphatna Leh Nungchang

3 Ama lopina leh hatna vanga ei kopa, a umdan hiat jiaka
Pathian thilhitheinan hinna leh Pathian ngaisakna lama chun
thil zosia ei pe ta a hi.

4 Jiacheng vang chun a thutep gotak leh lopi nasatakte chu ei
pia a hi; chutichun, nawpna jiaka leisiat chunga siatna hungum
hi taidawsan tan; jia thutep gotak leh lopi nasatakte jiaka chun
Pathian nunchan kikawppi theiin lau.

5 Ahi, jiajiak taka chunle taimat sua him himin, la ginnau a
chun phatna pansak unla, la phatnau a chun hiatna pansak unla,

6 la hiatnau a chun kisumna pansak unla, la kisumnau a chun
thawkhatna pansak unla, la thawkhatnau a chun Pathian ngai-
sakna pansak unla,

7 la Pathian ngaisaknau a chun suapite hepina pansak unla,
la suapiteu hepinaa chun khawtuana pansak ta un.

8 Chengchu nanghaw å a hin, a dimseta a umzing chun, i
Lalpa Jesu Krist hiatna lama hin thada lo leh a hutin a siam
ngailo a hi.

9 Kuale, jia thilte neilo chu mitthum a hin, naichan mi a
muthei masanglaia gitlote silthian piakna chu a hemil taseka.

10 Jiajiakachun, suapite haw, a kona leh a telna chu hidet
dingin taimat suakit diak ta un; jiachu la hiu chun bangmatikin
kilik puan lau;

i1 chutichun, Jesu Krist i Lalpa leh Hukhingpa kumtuang
gama lutna chu musak nasa diakin nau.

12 Jiajiakachun jia thil chu hian, thutak la kiangua uma chun
la detna dingun, jia thilte chu hiatpi dingin ka kisazo zing a hi.

13 Chun, jia phawkbawka ka umsunga hin nanghaw hiatpiin
chawhal zing chu pha ka sa a hi;

14 I Lalpau Jesu Krist ei hiatsak guala khan ka phawkbawk
hi chawmnang phat chu tungvakin a ti chu ka henai.

15 Ahi, ka pawtdaw nungin jia thilte chu la hiat zing theina
dingin sem zing di ka hi.

Peter Thu Hiatsak Leh Thiamgaute Thu Hiatsak

16 I Lalpau Jesu Krist thilhithei dan leh a hungkitna thu chu
ka hiatsak lai khan, tuanthu piltaka ngaitua daw maite jawm i hi
puau a, a lopina mute i hi jawu a hi.

17 Ama chun Pa Pathian kiang apat chawihawina leh lopina
a mun, chutilai chun lopina nasatak apat chun jiagual aw hi a
kiangin a hungtung tan: Jiahi ka Chapa dawitak, ka kipakna ma
ma chu a hi, tin.

18 Chun, tang thiangthoa a kianga ka umlai khan jia aw chu
van apatin a hungsuk hi ti keimau ngeiin ka hiau a hi.

19 Ahi, genlawkna thu det diak chu ka neiuh a hi, khua a
hung vaka, zingsawlaksi chu la lungua a hung sua ma sia jiachu
meisel munthima vak a ngaitua gualua la kaituau chun a hipha
hin lau,

20 Pathian lekha thu genkhawl him him hi eiman hilchet di
a hipuai ti hi he masa phawt leu chin.

21 Thu genkhawl him him hi mihinga thu pawt a hi ngai
puan, miten Thagau Thiangtho sawlin, Pathian kiang apat a
genjawu a hi.

BUNG 2

Thiamgau Lem Leh Nun Phalo

i AHIN, mite laka chun thiamgau lemte le a hungsua kha,
jiagualma chun la lakun le a lema mihilte la umin tinuh, amau
chun, amauhaw chaw-pa Lalpa hial chu phatsanin, mi hise thei
gindan chuamte a gukin hun lutpiin tinuh, amau chunga phutlo
haloa manthaina tunsakin nau.

2 Mi tamtakin a hukna lam thilteu chu chingin tinuh, amau-
haw jiakin lam diktak chu gensiat hin a.

3 Chule, sum dawina jiakin zuau thun sumkawlveinan mangin
lau, himale, masanga a chungua thu tung chu a tang puan, a
manthainau le a ipmu puai.

4 Vansawlchakten thil a hikhial laiuh khan Pathianin a hawi
puan, da-muna a pai tan, a thu u tanpiak dingin khul thim sunga
a khum tan;

5 chule, ama ngaisaklote umna leichunga khan tui a letsaka,
malai khawvel chu a hawi tapuan, ahinla, Noah, dikna thu genpa,
mi dang sagi tawh a hukhing tan;

6 chun, Sodom leh Gomora khawte chu ama ngaisaklo la
umdite etsaknan a mangin, vuta suakin, himangthaiin maw a
chansak tan;

7 Lot, mi dik, mi gilote umdan huktak jiaka lungdawng ma
ma pa chu a hukhing tan;

8 (jia mi dik chu a lakua umin, a mitin a mun, a nakhangin a
hian, danlo guala a thilhiteu chun a lungthim dik chu nisin a
kihi-na ma ma seka;)

9 Lalpa chun ama ngaisak mite chu thepna apat hukdaw dan
leh, diklote chu thutanna ni dingin higentheia kawidan a henai;

10 nawpna buak lama taksa guala um leh, thu tanpiakna japi
mite diak chu thutan ni dinga tanti pe zinga khek dan a he kik



2 PETER 2, 3

diak a hi. Ngawlhuai leh timaw a hiu a, lopinate a gensiatun le
a kithing ngai puau;

11 vansawlchak, hatna leh thilhitheina neijawten le bawn,
Lalpa maa chun a chungthuu gelpiakin a gensiatlo uh kha.

12 Himalele, jia nunchan ngaituana neilo, mata himangthai
dinga sa bepa piangte gual hin, thil a hiatloteu chu gensian,
amauhaw siatnan sengeiinnau,

13 thil hikhial mana thil phalo thuakin. Suna kivakva a, nuam
ti mi a hiu a. La kiangua kivakna ankuang a bawlun, amau
kibumna ankuang a hijiakin, buakkaite leh lungjinnate a hijawu;

14 a mituh jawntatna dim gitlo haisan theilote a hiu a; mi
detlote a thempaiun; mi enna lungthim a puuva; hansedawl
chate a hiu a;

15 Bosor chapa Balaam, thil phalolaw thangaipa lampi chu
a hawtak jiakun lam dik chu a nusia tau a, a vakmangtau a;

16 ahinla, ama chu a sukkhelna jiakin phawkin a um tan;
sabiltung pautheilo chu mihiam pauin a hung pau tan, thiamgau
ngawlna chu a kham ta ahi.

17 Jiachu tuikhuk tui umlo le, sum thigaw mut lumlet a hiu;
iiahaw dinga chun thim satak chu khek a hitai.

18 Thu hawithaw manlo tak tak a genin, gitloa umte lak apat
taidawk zingte chu taksa nawpna hukna lamin a them lut sek ua.

19 Amauhaw chu siatna suak hipumin mite chu suaka pawtdi
thu a tepun; mi themzo tapoin jiapa ngei chun suakin a siam sek
a hii.

20 Lalpa leh Hukhingpa Jesu Krist a hiat jiakun khawve]
buaknate a taisan nungun, jiama a chun a kikhit awk kitun,
thatjawa a um kituh chun, a umdan nunung chu a lima sangin a
setajaw hina.

21 Lam dik hiat nunga, thupiak thiangtho a kiangua vawpsak
chu kiheisan sangin, lam dik chu helo leh amau din phajaw di
a hin.

22 Ui ama luak lamin a kihei kitin, vawkpi kisilthiangsa le
buanthuaka kisil dingin a chia kitin, ti thuchingchawm diktak
gual thu chu a chungun a hungum ta a hi.

BUNG 3

Krist Hung Kitna Ni Chu
1 DAWITAKTE haw, tu la kiangua ka jiak hi ka lekha thawt

panina a hi, jiahaw chun hiatpi dingin, la lungthim thiangthou
ka chawkhal gel gela,



2 thiamgau thiangthote thu genlawk le, la sawlchakteu kama
Lalpa leh Hukhingpa thupiak chu la hiatzingna dingun;

3 jiahi he masa unla, ni nunnungate chun a nuisante chu,
amauhaw nawpna guala umin, nuisan kawmin hungin ti un,

4 a hungkitna thutep chu khawiah ahem? siamtil apatin bang-
kim a um ngai ngaiin pi leh pute imut ni apat tak kha umzing
hilo ahem, la tinnau.

5 Jiahi a kihiatlosak hamun: Pathian thun masangin vante a
hung uma, lei leh tui apat le tuilaka umkhawmin a hunguma;

6 jiahaw a chun jialaia khawvel um chu, tuiin a chuma, a
beitai ti hi;

7 ahinla, tuhin vante leh lei umte hi chu jia vang ma chun
Pathian ngaisaklo mite thutan leh manthai ni a dingin, khekin,
mei apat khawlkhawm a hitai.

8 Ahinla, dawitakte haw, jia thu kamkhat hi hemil ki un,
Lalpa ngaih chun ni khat hi kum sang khat gual a hin, kum sang
khat hi leni khat gual a hi ti hi.

9 Mi khenkhatin muanga a guat gualun Lalpa chu a thutepna
lama chun a chanchum puai; kuama manthai nuamloa, mi
zosian lung kihei nuamin, nanghaw lama a dawthei jaw a hi.

1o Ahin, Lalpa ni chu gucha gualin hungtung ngeiin a; jia ni
chun vante chu nasataka gin mangthaiin tin, thilbulte chu meia
haltumin um tannau, lei leh a sunga nasep umte hi kangtumin
nau.

Kisa Zosa Um Aphatmaw Dan

11 Jia thilhaw chu jiaguala mangthai keidi a hi ti la hiat
jiakun umdan thiangtho leh Pathian ngaihsak lama chun banggual
mi hidi la hiu vem?

12 Pathian ni hungtun di phat chu phatchuamngaitaka kinem
zingin; jia ni chu a tun jiakin vante chu kangin beiin tin thilbulte
chule meia haltumin um tan tin.

13 Himalele, a thutep gual chun van thak leh lei thak a sunga
dikna umte a chun a kinem a hi.

14 Jiajiakachun, dawitakte haw, jiagual thilte chu la kinep
jiakun, buakkailo leh demna beiin, lungmuangtaka la um uh a
mu theina dingun, taimat sua un.

15 Chule, i Lalpau dawthei dan chu hukhinnan guat un; i
suapiu dawitak Paul le, a kianga pilna piak dungjuiin, la kiangua
a jiak gual khan;

16 a lekha thawt zosiaa chun, jia thute chu genin, jiagual
chun a sut a hi, jiahawa chun thu hiat haksa takte a uma,

jiachu mi phalo leh mi detloten, Pathian lekha thu dang a ngai
kawi gualun, a ngaikawi un, amau leh amau a kisukmanthai
phau a hi.

17 Chutichun, dawitakte haw, nanghawn jia thu chu la hiat-
khawl jiakun chingthei ta un, chutilochun mi gilote diklona
puimana umin, a detlai kha chim khan lau.

18 Amavang, i Lalpa leh Hukhingpa Jesu Krist hepina leh
hiatna a hin hung khanglian ta un. Tuhin leh kumtuang tiangin
ama kianga chun lopina umta hen. Amen.

JOHAN LEKHA THAWT PAKHATNA

BUNG 1

Kunituang Hin Kiamlo Jesu Akilatna

i HINNA thu, a lim apat um kha, i nakhangin i hiatu kha,
mita a muu, i et zinguh kha, them le i them zingu kha, jia
umdan chu;

2 (jia hinna chu a hung lang tan, i la mu tan, i hiatsak ta un,
jia kumtuang Hinna, Pathian kianga um i kiangua hung lang
chu, ka genuh la hiu;)

3 jia ka muu leh ka hiatu chu la kiangua ka gen la hiu,
nanghawn le lei kivawppi theina dingun; keihaw lei kivawppi
nau chu Pa leh a Chapa Jesu Krist kivawppina a hizing hi.

4 Ka kipak a bukim theina dingin jia thute hi ka ziak a hii.

Pathian Tawh Kivawp Gu Gitlo jamsanna Ahi

5 Thu vaithak a kiang apat ka hiatu, la kiangua ka gensawn
dinguh chu jiahi a hi: Pathian chu vak a hin, amaa chun thim
hin him a umpuai.

6 Thima um zingin, Ama ka kivawppii, ka ti chun, zuau ka
gen a hi, thutak chule ka jawm puai;

7 amavang chu, ama chu vaka a um guala eihaw le vaka um
i hiu chun, i kivawp chiatuh a hi, a Chapa thisanin i gitlonau
zosia a silthiang a hi.

8 Gitlo ka nei puai ka ti chun, keima leh keima ka kithemin,
thutak chu eimau a a um puai.

9 I gitlo thupha i chawi chun, i gitlote ngaidam ding leh,

i kitup lona zosia silthiang dingin ama chu a taksanumin a dik
a hi.

io Thil ka hikhial puai ka ti chun, ama chu juautheia i guat
a hin, a thu le eimau a a umlo a hi.

BUNG 2

1 KA naute haw thil la hikhel lona dingun jia thilte hi la
kiangun ka ziak a hi. Kuanle thil a hikhel chun, Pa kianga ei
genpi di Jesu Krist mi dik chu i nei ui;

2 ama chu i gitloteu thupha chawina a hin, eimau gitlona bep
hi loin, leisiat pumpi gitlo thupha chawina le a hi.

Thu,Jawpna Hi Ama Kivawppina I Nei Ti Suklatna Ahi

3 Chule, a thupiakte jawm i hiu chun, jiataka chun ama chu
i hiai ti i kihiai.

4 A thupiakte awi lo a, Ama ka hiai, tipa chu, mi zuauthei a
hi, thutak amaah a um puai.

5 Kuale a thu awi chu amaa chun Pathian a hepina a bukim
tak tak a hi. Amaah i um ui ti jiahin i kihiau a hi.

6 Amaa ka um zing sek hi tipa chu, ama um gual khan a um
di a hi.

7 Dawitakte haw, thupiak thak vang la kiangun ka hun ziak
puai; thupiak lui, a lim apat la nei uh kha, ka ziak jaw a hi.

8 Ahin, thupiak thak ziak chu ka hi thoin, (jiachu amaah leh
nangmau a a lang a hi) thim chu a bei zing jiak leh, vak tak tak
chu tuhin a hung vak tak jiaka hin.

9 Ama suapi dangdaka, Vaka ka um hi, titu chu, tutiang hin
le thim lakin a umzing a hi.

10 Ama suapi hepipa chu vaka chun a um zinga, amaah chun
kilikna him a um puai.

II Ama suapi dangdakpa vang chu thim lakin a uma, thimin
a vak lumleta; thimin a mit a hithum tak jiakin a chiana le a
hesek puai.

12 Naute haw, ama min jiaka la mawnateu ngaidam a hitak
jiakin la kiangun ka hun ziak a hi.

13 Pate haw, ama a lim apat umzingpa chu, la hiat jiakun la
kiangun ka hun ziak a hi, Khangdawngte haw, mi gilo chu la law
tak jiakun ka hun ziak a hi.

14 Naute haw, Pa chu la hiat jiakun la kiangun ka hun ziak a
hi kha, Pate haw, ama alimapat um zing kha, la hiat jiakun la
kiangun ka hun ziak a hi kha, Khangdawngte haw, la thau a hata,

484 1 JOHAN 1, 2



Pathian thu nangmau a a um zinga, mi gilo chu la jaw tak
jiakun la kiangun ka hun ziak a hii.

15 Khawvel hi thangaih ki unla, khawvela thil umte hi le
thangaih diak ki un. Kuanle khawvel hi a thangaih chun, Pa
a thangaihna amaah a um puai.

16 Khawvela thilum zosia, taksa nawpnate, mita mu nawp-
nate, damsung lopina lemte hi, Pa kipata pawt a hi puan, khaw-
vela pawt a hi jawi.

17 Khawvel hi a nawpna pumin a mangthai zing a hi. Pathian
dawitu gual hitu vang chu kumtuangin umzingin a.

Krist Dona Jiaka Kiphawkna

18 Naute haw, hun nunungpen chu a hitai, Krist dodalpa
hungin a ti la hiat gual uh khan, tuhin le Krist dodalpa tamtak a
hungsuak dawk tau; jiajiakachun hun nunungpen a hi ti i he tau.

19 Amau chu i lakua kipatin a pawtdawk tau a, eimauhaw
mi tak a hilo jiakun; eimau mi tak hileu i kiangun um zing di a
hiu a; eimau mi tak a hilo jiau a latchian theina dingun ei
pawtsan tau a hi.

20 Mi thiangtho kiang apat sathau nuna la changun, bangkim
la he nau a hi.

21 Thutak chu la hiatlo jiakua ka ziak a hipuan, la hiat jiakuh
leh, thutaka zuau bangma a pawt ngailo jiakin ka ziak zawk a hi.

22 Jesu chu Krist a hi ti taksang lo pa khela zuauthei kua
ahem um; Krist dodalpa chu Pa leh Chapa taksang lo pa hi a hi.

23 Kuale Chapa taksanglo chun Pa le a taksang diak puai;
Chapa taksangpa vang chun Pa le a taksang a hi.

24 Nanghawn vang, alimapat la hiatuh kha nangmau a umsak
zingun. Jia alimapata la hiatuh chu nangmau a a um zing chun,
nangmau chu Pa leh Chapa ah chun umzing lau.

25 Chuleh jiahi a hi ama ngeiin thil ei tep kha kumtuang
hinna hi.

26 Jia, nangmau haw puimang gawte thu chu, la kiangun ka
hun ziak a hi.

27 Nanghaw vang, ama kiang apat sathau nuna la muu kha,
nangmau a a um zingin, kuama hil la ngai puau; ama sathau
nuna chun thil zosia a hil jiakin, jia hilna dungjuia chun amaah
um zingun.

28 Chutichun naute haw, amaah um zing ta un; chutileh
ama hung kilak maleh le, a hung tak leh a maånga zakcha loin
hangtakin um thei hitiu.

29 Ama chu mi dik a hi ti la hiatu chun, kuale dikna thil
bawl chu ama hin a hi ti la hiau.

i JOHAN 3

BUNG 3

Pa Hepina Chun Mun Pha Apuilut Hi

I NGAITIAMU Pan ei hepina chu a nasa na e! Pathian
chate, ei sak tak hi; jiagual di chu i hi him nau. Jiajiaka hin
khawvelin ei helo a hi, ama chu a hiatlo jiakun.

2 Dawitakte haw, tuhin Pathian chate i hitau, bangguala la
umdi i hiu vem chu i kihe nai puau; ama a hung kilak chun,
ama gualin um di hi tivang i hiau, ama chu a um ngai gual takin
mui tiu.

3 Kuale ama chunga jia kinepna chu nei tapoin ama a thiantho
gualin a kihithiangtho sek hi.

Gitlo Hi Pathian Cha Hina Tawh Akituak Puai
4 Kuale thil hikhial tapoin dan le a hikhial sek hi; chawnsiat

hi dan hisiatna a hii.
5 Ama chu gitlote la mang dingin a hunglang tai ti la hiau;

amaah chun mawna bangma a umpuai.
6 Kuale amaah a umzing chun thil a hikhial puai; kuale thil

hikhial chun ama chu a mu puan, hiatle a he puai.
7 Naute haw, kuama thepin um ki un; dikna bawlpa chu a

dik a hi, ama a dik gualman.
8 Thil hikhialpa chu diabola pawt a hi; diabol chun alimapat

thil a hikhial tan a hi. Pathian Chapa hungna pen chu, diabol
nasepte a himanthai theina din a hi.

9 Kuale Pathian hin chun, Pathian chi amaah a umzing
jiakin thil a hikhial ngai puai; Pathian hin a hijiakin thil a hikhial
thei diak puai.

1o Jiahin Pathian chate leh diabol chate a hiat thei hi: kuale
dikna bawllo chu Pathiana pawt a hi puan, a suapi hepi lo chule
Pathiana pawL a hi diak puai.

II Jiahi alimapat thu vaithak la hiatuh kha a hii, i kihepi tua
chiat dingu a hi ti hi.

12 Kaina mi gilo laka mi, ama suapi thatpa guala khan umloin.
Bangjiaka a tha ahem? Ama thilbawlte a pha puan, a suapi thil
bawlte a dik jiakin a hi.

Suapite Hepina Thu

13 Suapite haw, khawvelin a mu nawplo chun maksa ki un.
14 Suapite ka hepi jiakin thina apat i pawtun, hinna i luttau

ti ka hiai. Kuale hepina neilo tapo chu thina muna ala umzing
a hi.

15 Kuale a suapi muda chu tualthat a hi; kuama tualthatkumtuang hinna nei him him a um puau ti la henau.16 Hepina hi bangahem jiahin i hiai, ama chun eihaw din ahinna a piak tak jiakin; eihawn le suapite din i hinnau i piakdinguh a hi.
17 Ahin, kuale khawvel sum neiin, a suapi tasamin mu henla, ama chu lainat talo leh, Pathian hepina chu amaah bangtinahem a um di?
18 Naute haw, thu bepin ki hepi puai tiu, kamsung maiin kihepi diak puai tiu; thil hi leh ti tak takin hijaw hen.
19 Thutaka mi i hiu jiachun kihiai tiu, chule ama i mitmuahi lungu kinem zingin umdi i hiu;
20 i lungua eihaw ei mawsaknau um ta leh, Pathian chu eihawlung sanga chungnung jaw a hin, aman bangma zosia a hesuaknai.
21 Dawitakte haw, i lungthimun thiamlo ei chansaklo chun,Pathian lama i hangsan uh a hi;
22 chutichun, a thupiakte i zawm un, a mitmuah thil kipakumi bawl jiakun, i dawt tapo a kianga i mu zing a hi.
23 Chun, a thupiak chu jiahi a hi; a Chapa Jesu Krist mintaksang le hing.
24 A thupiakte jawm chu amaah a um zingin, ama le amaahchun a um ngenin a hi. Jiahin ama chu eimau a a umzing hi tii hiau, thagau ei piaka hin.

BUNG 4
Thagau Tapo Ginchak Lo Ding

I DAWITAKTE haw, thagau tapo taksang ki un, ahinlathagaute chu Pathiana kipat a hile hilo entuakun; a lemathugen tamtak khawvela a hung pawt tak jiakun.
2 Jiahin Pathian thagau chu hian lau: Jesu Krist chu taksaaha hung a hi, ti januampa thagau chu Pathiana kipat a hi;
3 chuleh Jesu januam lo chu Pathiana kipat ei puai; amatak chu Krist do thagau a hi, a thu umdan la hiatsau chu a hi;ama chu a hung tan, chule, khawvela a umpet a hi.
4 Naute haw, Pathiana kipat la hiu a, jiate chu la thazo tau;nangmau a um chu khawvela um sangin a lian jawi.
5 Ama chu khawvela mi a hin; jiajiaka chun khawvela migualin a pau un, khawvelin a thu a ngai sekun a hi.
6 Eihaw Pathian laka mi i hiu a: Pathian hete chun i thuu angai sekun: Pathian laka mi lo chun i thuu a ngai nuam puau.Jiahaw apat chun thagau diktak leh thagau diklo i hiau.



Mihiam Hepina Leh Pathian Hepina
7 Dawitakte haw kihepi tua chiat hitiu; hepina hi Pathian

apat pawt a hin; mitin hepina nei tapo, Pathian hin a hiu, Pathian
le a hiau.

8 Hepina neilo chun Pathian le a hepuau; Pathian chu hepina
a hii.

9 Jiataka hin Pathian hepina i chungun a hunglang tai, ama
jiaka i hin theina dingun Pathianin a Chapa neisun khawvela a
hun sawl a hi.

10 Jiahin hepina a umhi, eimauhawn Pathian i hepiu ka ti
a hipuan aman ei hepi a, i gitloteu thupha chawina hi dingin
a chapa a hun sawl hi ka ti a hijawi.

II Dawitakte haw, Pathianin chutilawma ei hepi chun, eihaw
le i kihepi tua chiat dinguh a hi.

12 Kuaman bangma tikin Pathian a mu ngai puau. I kihepi
tua chiatuh chun Pathian eimau a umzingin tin, a hepina le
eimau a bukimin a.

13 Amaah i umzing leh ama chu eimau a a umzing ti jiahin
i hiau, a thagau ei piak tak jiak hin.

14 Chuleh, Pa chun Chapa khawvel hukhingpa um dingin a
hunsawl hi ti i mutau a, i hiatsakuh a hi.

15 Kuale, Jesu Pathian Chapa a hi, tia pang tapo chun, ama
ah chun Pathian a umzingin, ama chule Pathiana a umzing a hi.

16 Pathianin eimau a hepina a nei chu i hiau a, i taksanguh
a hi. Pathian chu hepina a hin; hepina umzing chu, Pathiana a
umzingin, Pathian le ama ah a umzing hi.

17 Jiahin hepina chu i chungun a bukimtai, thutan ni lau lova
i umthei uh hin; ama um guala khawvela i um jiakun.

18 Hepinaa chun launa him a um puai: hepina bukim chun
launaa delmang jaw a hi, launaa chun gawtna a umsekin; a
kichapa chu hepinan a la bukim lo a hi.

19 Aman ei hepi masak jiakin i hepiu a hi.
20 Min, Pathian ka hepi hi, tin a suapi muda taleh, ama

juauthei a hi; a suapi muzing bawn a hepi lo chun Pathian a mu
ngailo chu bangtin ahem a hepi thei di?

21 Ama kiang apat jia thupiak hi i nei tau, kuanle Pathian a
hepi chun, a suapi le a hep di a hi, ti hi.

BUNG 5
Kristian Ginna

1 KUAN le Jesu hi Krist a hi tia taksang chu Pathian hin a
hi; kuale a hingpa hepi chun, a hin chule a hepi sek a hi.

2 Jiahin Pathian chate i hepi hi ti i hiau, Pathian i hepiu a,
a thupiakte i jawp uh hin.

3 Pathian i hepina chu jiahi a hi, a thupiakte i jawp hin, a
thupiakte chu a haksa puan.

4 Pathian hin tapoin khawvel hi a zopek hi; jiahi a hi, khawvel
jawna chu, i taksannau hi.

5 Jesu hi Pathian Chapa a hi ti taksangpa lo ngal chun kua
ahem khawvel zo sek?

6 Jiahi a hi, tui leh thisana hungpa chu, Jesu Krist hi; tui
bepa hi loin, tuia leh thisanin a hijawi.

7 Hiatsakpa chu thagau hi a hin, thagau chu thutak a hi
jiakin.

8 A hiatsak chu pathum a um ui, thagau tawh tui tawh thisante
chu; jia pathum chu a kithugualaunhi.

9 Mihiam hiatsakna bawn i taksan chun, Pathian hiatsakna
chu a lopi jawn a hi; Pathian hiatsakna chu jiahi a hi, Ka chapa
umdan ka hiatsak tai ti hi a hi.

10 Pathian Chapa taksangpa chun amaah hiatna a nei a hi;
Pathian taksang lopa chun ama chu zuautheiin a guatin,
Pathianin a chapa umdan a hiatsak chu a taksanlo jiakun.

II Hiatsakna chu jiahi a hi, Pathianin kumtuanga hinna ei
pian, jia hinna chu a Chapaah um a hi.

12 Chapa chu a neipa chun hinna chu a neiin, Pathian Chapa
nei lopa chun hinna chu a nei puai.

Thuchaina

13 Kumtuanga hinna la nei tau ti la kihiat theina un, nanghaw
Pathian Chapa min taksangte kianga jia thute hi ka ziak a hi.

14 Jiahi ama chunga ka hansanna chu a hi, banghilel a dawi-
gual dungjuia ka ni chun aman ei ngaithak piak sek hi;

15 chule, bang hilele i ni tapo ei ngaituapiak ti i hiatu chun,
a kianga i thil niua chun i mutau ti i hiau a hi.

16 Kuanle a suapi thina khawp hilo gitlo bawlin muta leh
dawtpiakin tin, Pathianin a dawnpa kianga chun thina khawp
bawlte å dingah chun hinna pian a. Thina khawp gitlona a
umin; jiagual lama chun a dawtpiak di ka ti a hipuai.

17 Diklona zosia hi gitlo a hi; thina khawp hilo gitlo le a um
sam hi.

18 Kuale Pathian Hin chun thil a hikhial puai ti i hiau; Pathian
hin khan ama chu a veng zingin, mi gilo chu thep le a them
theilo him a hi.

19 Chun, Pathian laka mi i hiu leh, khawvel pumlum hi mi
gilo thuthun a um hi ti i hiau.

20 Chun, Pathian Chapa chu a hunga, mi diktak chu hethei
dingin hiattheina ei piai ti i henau; chun, eihaw, a Chapa Jesu
Krist ah i um u hin mi diktaka chun i um uh a hi. Ama chu
Pathian diktak a hin, kumtuang hinna le a hi.

21 Naute haw, milim laka ki kawi kiang ta un.

JOHAN LEKHA THAWT PANINA

i UPA chun: numei pha tel leh a chate kianga. Ti tak takin
ka hepi la hiu, kei ngen hiloin, thutak chu a he tapoin le a hepi
la hiu:

2 Thutak, eimau a um zing, kumkhua le i kiangua a um ding
jiak hin.

3 Pa Pathian leh Pa Chapa Jesu Krist kianga kipatin, lung-
siatnate, jangaihna te, thutak leh hepinan i kiangun umin a.

4 Pa kiang apat thupiak i mu gualuh khan la cha kuate ahem
thutaka uma ka mu jiakin ka kipak ma ma hi.

5 Nurnei pha, la kianga thupiak thak gual hiloin, alimapat i
nei gualu z.ai jawn, i kihepi tuana dingun ka dawn la hiu;

6 chun, jiahi hepina a hi; ama thupiak guala i um u hi.
Thupiak, alimapat la hiat gualu chu, jiahi a hi, jiataka chun la
um dingu a hi.

7 Dawha mi them tam tak Jesu Krist chu taksan a hung hi
tia pangte kha khawvela hin a hung pawt tau. Jiagual mi chu a
hi, dawha nei leh Krist dodal chu.

8 I sep daw sateu kha la matsua lo ua, a man chu a kima la
mu theina dingun, kiveng pha ta un.

9 Kuale Krist hilna thu um zing loa, a khel a vala a um chun,
Pathian a nei puau. Jia hilna thu um zing vang chu, jiapa ngei
chu Pa leh Chapa a neikawp a hi.

io Kuale, jia hilna thu chu hun keng loa, la kiangun hung
tale, la in un tunsak ki un, kamphan le tha ki un;

II kampha vaithakpa chu a thil hikhiala chun a pang hi.
12 La kiangua thu tamtak gen di ka nei jiakin lekha leh

lekhatuiin ziak ka nuam puai; la kipaknau a bukim theina dingin,
la kiangua hunga, kimaituaa kiho ka kinem jaw a hi. La sua-
pinu teldaw chaten chibai a buk u la hiu.

3 JOHAN

JOHAN LEKHA THAWT PATHUMNA

i UPA chun: Dawitak Gaia, titak jeta ka hepi kianga chun.
2 Dawitak, la thagau chun vangphatna a mû gualin, bangkima

vangphatna la ml leh la dam theina dingin ka pauchap sek a hi.
3 Suapite hungin thutaka la tak jiau ei hun hiatsak laiu khan

ka kipak ma ma hi.
4 Ka chate thutaka a um ui ti ka hiat khela kipakna lianjaw

him ka nei puai.
5 Dawitak, suapite maljin himleu le, a chungua la ti tapoa

ginumtakin la hiseka;
6 jiachun kochuamte maångin la hepina a hiatsak tau; amau

chu a zinnaua chun Pathian mi hi gual taka la panpi chun
phanana.

7 Min jiaka hin Jentelte kiang apat bangma la loin a pawt
tau a.

8 Chutichun, thutak naseppite i hitheina dingun jiagual mi
chu eihawn i lawp dinguh a hi.

9 Kochuam haw kianga khan thu tawmcha ka hun ziak tan;
ahin, Diotrephes, a lakua chungnun nuam sek khan ei lawp puai.

1o Jiajiakchun, ka hung chun chu, a thil bawlte hiatdawsak
ka ting, ka chungua thu pha lo gena a kamtamjia hi; jiachule
hun saloin, ama ngeiin la suapite a lawp puan, a lawp nuamte
nasan a khapin, kochuamhaw lak apat a deldawk sekin.

II Dawitak, phalo zil kin la, apha chu ziljaw tan. Thil pha
bawlpa chu Pathian laka mi a hin; thil phalo bawlpa chun
Pathian a mu ngai puai.

12 Demetria chun mi zosia pakchatna a law in, thutaka
pachat ngei a law in; ahin keihawn le ka pakchau a hi.

13 La kianga thu tamtak zi-k di ka neiin, ahinla lekhatui leh
lekha sutna la kianga sut ka nuam puan;

14 chawmkhatjaw leh miû ka kinem jawn, kimaituan kiho hi
ti. Lungmuanna la chunga umta hen. Ka gualten chibai a buk
ui. A min uh sua chiatin gualte chu chibai ei la buk piak tan.

JUDA LEKHA THAWT

1 JUDA Jesu Krist suak leh Jakob suapi chun: Pathian hepi,
Jesu Krist dinga kikawi, kova umte kianga chun.

2 Hepinate, chamnate, lungsiatnate la chungun umta hen.
3 Dawitakte haw, i tangpiu hukhinna thuu la kiangua ziak ka

guat ham ham petin, mithiangthote kianga taksanna khatvei
vawpsakna lama chun gunchutaka sema til dingin la kiangua
lekha ziak a kul hi ti ka hun he ta.

4 Mi kua ahem a guka lut a um un, masanglaia jia maw chang
dinga guatte chu; jiahaw chu Pathian ngaisaklo mi a hiu a, i
Pathian hepina chu huknan a chansakun, i hotu leh i Lalpa
neisun, Jesu Krist chu a taksang puau a.

5 Chule, bangkim khatvei hesuak maleu chin le, Lalpa chun
Aigupta gam apatin mite a hukhinga, jia nunga chun a taksang
lote chu a himanthai jia kha la hiatpiu ka nuam a hi.

6 Chun, vansawlchakte amau sawlchak hi nau gingcha lova, a
umna ngaiuh nusia jawte chu, ni minthang thutanna ni dingin
thim nuaia kumtuanga kantawma kansan a kawi tai.

7 Sodom leh Gomora, a kimvela khuate tawh, jiagualma chun
kidawichaknan kipumpiakin, taksa chuam a del tak jiakun,
kumtuang gawtna meia thuakin hiatsakna takdawa a um gualuh
khan.

8 Ahinla, jiate chun le jiagualma chun a mangun taksa a
hibuakun, thutan piakna a mu niamun, pilnate a gense sek ua.

9 Himale, Mikael vansawlchak chungnungpen kha bawn,
diabol tawh a kidelun, Mosi luang thu a kinial laiun, diabol
chung thu tanpiakin a awimaw ngam puan, Lalpan hose jaw ta
hen a ti jaw.

10 Jia mite chun thil a hiatlo tapo uh a gense sekun; chule
ngaituana neilo gam sate guala hiatna pianpi a neiteu chu, jialam
ngeia chun a kihise sek ua.

I1 A chunguh a gik hi! Kaina lampi chu a haw un, thaman
mu dingin Balaam gitlona lampi chun a tai vak vak un, Kora mi
nialna lama chun a manthai tak uh kha.

12 Jiate haw chun la kiangua an nekkhawmna a nei un, ki-
hepina ankuang upnaa chun suangpi tuiin a chup man keite chu
a hiu, kitchatna chang helo belam vengpa ama kivakte chu a hiu;
sum tui pailo, thigaw mut lumlette a hiu; chavanga thing galo,
nivei thita, a zung puma, bawdawte a hiu;

13 tuisuagiat kinawk, a jachatnau tuiphuan guala kilang gual
a hiu; aksi vak vak kumtuanga thim salul khekpiakte chu a hiu.

14 Chun, jia mite kianga chun le Enok, Adam apata sagina
chu a genlawka,

15 ngaitiamu, mi zosia chunga vaihawm ding leh, Pathian
ngaisak lote zosia Pathian ngaisak lona nasep Pathian ngaisaklo
chunga a sep zosiau lama leh, Pathian ngaisaklo mi giloten a

chungun thu khautak a genna zosiau lama, maw chansak
dingin Lalpa chu, a mithiangtho singkhatte chu tawh a hung a
hi, tin.

I6 Jiate chu phunchiak leh mi demte a hiu a, amauhaw
nawpna gualin a um un a kam unle kisaktheina a genun, a pung
dawina jiakin mi a ngaisang sekua.

17 Himale, dawitakte haw, nanghawn vang i Lalpa Jesu Krist
sawlchakte thu a genlawkteu kha he zing ta un,

I8 phat nununga chun Pathian ngaisaklo lam amau nawpna
guala umin, a nuisante la umin nau, tia la kiangua a gen guala
khan.

19 Jiate chu taksa mi, thagau neilo, lawichuam siam mite chu
a hiu.

20 Jiajiakachun, dawitakte haw, nanghawn vang la taksanpiu
thiangthopen chunga chun nangmau leh nangmau kilemto ta un,

21 thagau thiangthoa pauchapin, kumtuang hinna neisak
khawp i Lalpa Jesu Krist hepina chu ngak kawmin, Pathian
hepinaa chun kikawi pha ta un.

22 Khenkhat, gingcha jolova umte chu hepi ta un;
23 khenkhat mei lak apat ladawk kin-gangun la, hukhing un;

khenkhat a taksau buakkainau nik leh puan nasan kidakin, ging
pumin hepi un.

24 Chun, la kipal pai lona dingun vengthei leh, a lopina ang-
sunga nasataka kipaka buak kailo a kawi theipa,

25 i Hukhingpau Pathian tak bep kianga chun, i Lalpau Jesu
Krist vangin, phat um masang him ale tu leh kumtuang tiangin,
chawihawinate, lopinate, vaihawmnate, thuneinate umta hen;
Amen.

JOHAN KIANGA JESU KRISTA
THUPUANDAWK

BUNG i

Ki-melhiatna Leh Chibai Bukna
i JESU Krista thupuandawk, Pathianin asuakte hiatsak dinga

akianga apiak, thil hungsuak vak ding thute chu; jiachu a van-
sawlchak sawlin asuak Johan ahun hiatsaka;

2 Johan chun Pathian thu leh Jesu Krista hiatsakna thu, a thil
mu zosiate thu chu a hiatsaka.

3 Jia thu genlawknabu thutiam leh ngaituaa asunga thu kisun
taksangte chu a vangphau ve; aphat chu anaitak jiakin.

4 Johanin Asia gama um kochuam sagite kianga chun: Auma,
Aumsa, chule hungum di kiang apatte; a lalchutpha ånga Thagau
sagi umhaw kiang apatte,

5 Jesu Krista, thu hepa ginumtak, mithi lak apat piang masa-
penpa leh leia lalte vaihawmpa kiangapatte chun, hepina leh
chamna la kiangun umta hen. Ei hepi-a, a thisanin i gitlo lak
apat ei tandawka,

6 khua leh tui leh a Pathian leh a Pa lama thiampu ei siampa
kianga, ahi, ama kiang ngeia, lopina leh thutanna chu kumtuangin
umta hen, Amen.

7 Ngaitiam u, ama chu sumte khi tawh hung ding ahi; mit
zosian mu ding ahiu, asunte ngei khanle; khawvela nam um
zosian ama ka innau. Ahi, Amen.

8 Kei Alpha leh Omega ka hi, Lalpa Pathian, Auma, Aumsa,
chule hungum ding, bangkim hithei chun a ti ahi.

Mihiam Chapa Amu-na

9 Kei Johan, la suapiu leh, Jesu-a daumnate, khua leh tuite,
sekdonate kikawppipa hi, Pathian thu jiak leh Jesu hiatsakna thu
jiakin Patmos tuikualkhum atiu a chun ka uma.

10 Lalpa ni a chun Thagauin ka hungum tan, chun ka nung-
lama, pengkul gi gual, aw ngeitakin,

I La thil mudi chu lekhabu ziakinla, kochuam pawl sagite
kianga: Ephesi ah, Smurna ah, Pergamam ah, Thuatira ah,
Sardis ah, Philadelphia ah chule Laodikei khua ate chun thawt-
in, ati ka hia.

12 Chule, ei hona aw chu mu kiguan ka hang kiheia, chutia
ka hang kiheia chun, sana meisel kawina sagi ka mu ta,

13 chun meisel kawina laka chun mi kua ahem mihing cha
gual, akengphek tianga puansil, a awma sana kawnggak cheng
ka mu.

14 Chule, a lu leh a sam chu belam mul vam gualin a vama,
vuk gual maiin; a mit chu meikuang gual a hin,

15 a kengphekte chu sum-eng kinawt val gual ahin, haltuina
meia hal thiantho takgual maiin; a aw chu tui tamtak gi gual
mai a hi;

16 chule, a khut jiatlam chun aksi sagi a chawia; a kam apat
chun chemsau hiamtua hiamtak a pawta; a mel chu nisat lun-
laitak gual a hi.

17 Chutia ama ka mupheta chun, a thi gualin a kengbula chun

ka kilikta. Himaleh ama chun a khut jiatlam chu ka chunga a
nga ka kiangin, Kicha kin, kei amasapen leh a nunungpen,

18 chule, mi Hingzing chu ka hi, ka hung thi tan, a hin,
ngaitia, kumtuanga dingin ka hing kit ta ahi. Thina leh Mithi
khaw chabite chule ka nei hi.

19 Chutichun, la thil mutakte leh, thil umsiale, tununga thil
hungum dingte thu chu sun tan;

20 ka khut jiatlama aksi sagi um la mute leh, sana meisel
kawina sagite thuguk chu. Aksi sagi chu kochuamhaw pawl
sagite sawlchak a hiu a; meisel sagi chu kochuamhaw pawl
sagite chu a hiu.

BUNG 2

Ephesi Khaw Kochuamte Kianga Lekha Thawt

1 EPHESI khua kochuamhaw lawi sawlchak kianga chun hiti
hin sun tan:- A khut jiatlama aksi sagi chawia, sana thaumei
kawina sagi laka vak lumletlet khan, jia thu hi a gen a hi.

2 La thilhijiate, la sepgimjia leh la sekdojiate, migilote la
dawilojiate ka he nai. Sawlchak hiloa sawlchak kitite chu la
patep tan, juauthei ahiu ti la he tan;

3 chule thawkhatna la nei tan, ka min jiakin la thuak tan, la
chau diak puai.

4 Ahinla, la chunga demna ka nei hi, la hepina masapen kha
la haisan takjiakin.

5 Chutichun, la haisan tak chu hezinginla, la lung heiin, la
thilhi ma sakpente ma kha hikit tan; ahiloleh la kiangin hung ka
tin, la lung la heilo chun la meisel kawina kha amun apat kawi-
chawn di ka hi.

6 Ahinla, jiahi phatna chu ahi, Nikolaitanhaw thilbawlte la
zakda hi; jiachu kenle ka zada ahi.

7 Thagauin kochuamhaw lawi kianga thu agen hi nakhang nei
chun heta hen. Athazo tapo Pathian Paradis-a Hinna Thing ga
neksakingka, a tii, tin.

Smurna Khaw Kochuamte Kianga Lekha Thawt

8 Chun, Smurna khua kochuamhaw lawi sawlchak kianga
chun hitin sun tan:-Amasapen leh Anunungpen, a thi hung
hing kit ta khan, jia thu hi agen ahi:

9 La daumjiate, la vaichakjiate (ahinla la hausa nan), Juda tak
hiloa, Setan kikhawpna in hizawn, Juda kitihaw gensiat jiate
ka hiai.

1o La thawk dite hi kicha kin; ngaitia, patepa la um thei nan,

diabol chun la lakua mi khenkhat suangkulin khum di ahi; ni
sawm genthei thuakinlau. Thi tiangin ginumin hungum tan,
chule hinna lallukhuk piangka.

I I Thagauin kochuam haw lawi kianga thu agen hi na khang
nei chun heta hen. Athazo tapo thi nina chun bangma law puana,
a tii, tin.

Pergamum Khua Kochuamhaw Lawi Sawlchak Kianga
Lekhathawt

12 Chule, Pergamum khua kochuamhaw lawi sawlchak kianga
chun hitin sun tan:- Chemsau hiamtua hiamtak nei khan jia
thute hi agen ahi:

13 La chenna setan chutpha umna kha ka henai: chule ka
min la tudet zingin, ka thu hepa Antipa, Setan umnaa la lakua
a thau, ka mi taksanumtak um lai hial a khan le lei taksanna hi
la kilepsan diak puan.

14 Ahijiakin, demna neucha ka nei la hi, jia Balaam hilna thu
jawm kuate ahem la umpi jiak khan; ama chun milim hona sa a
nekna ding un le, a kidawichakna dingun Balak chu Israel suante
maanga kipalpaina kawi di a hil kha.

15 Nangin le Nikolhaw hilna thu jiagualma chu jawm kuate
ahem la um pi a hi.

16 Jiajiakachun la lung hei tan, a hi lo le la kianga hunging
ka ting ka kam chemsaua chun hung do di ka hi.

17 Thagauin kochuamhaw lawite kianga thu a gen hi nakhang
nei chun he ta hen. A thajo tapopa kianga chun Mana selguk
laka mi chu piang ka ting, jia suanga min thak sut chu taw; jia
min chu a neipa bep lo chun kuaman a he puau, a tin.

Thuatir Khua Kochuamte kianga Lekha Thawt
18 Chule, Thuatir khua kochuamhaw lawi sawlchakhaw

kiang a chun hitin sun tan:- Pathian Chapa, mit meikuang gual
nei, a kengphekte sum nawtval guala val khan, jia thute hi
agen ahi:

i9 La thil hijiate, la hepi jiate, la taksan jiate, la nasep jiate,
la thawkhat jiate ka hiai, la thil hi nunungpente chu a lima sang
khan a nasa zawi ti ka hiai.

20 Ahinla demna ka nei hi, numei Jezebel, Thiamgaunu
kitinu kha, la ngai thei jiakin; ama chun ka suakte chu zawn
thanhuai leh milim hona thil nekdi thu a hilin, apuimang sek ahi.

21 Chun, amanu chu alung aheina dingin akiangin phatbi ka
tepin, ahinla, a thanhuaina apat chu a lung ahei nuampua.

22 Ngaiin, amanu chu jalkhun apatin paidi ka hi; a jawntatte

chule, a thil chinte chu ahaisan lo chun, daumna nasataka paidi
ka hi.

23 A chate chu hipin that ingka ting; chule, kei lungthim gil
leh lungsung enpa ka hi ti kochuanhaw lawi zosia chun hen
nau; chule, la nasep dungjuiun pechiat ingka.

24 Ahinla, nanghaw, Thuatira khua midangum, jia hilna thu
jawm loa, Setan thil thuk atiteu helo tapo kianga chun, puakgik
dang him puaksak puangka, ka ti ahi.

25 La neisau kha chu ka hung masia la nei zingta un.
26 Chutichun, a thazo tapo leh a jaw-na tianga ka thilbawlte

zawm tapo, ken ka Pa kianga ka mu gualma hin, jia mite chu jat
zosia chunga thu neisakingka;

27 chun, amau chun, thik tiangin vaihawmintin, belvelte bel
akek ahal hala aum gualin, bawlinnau.

28 Chun, zingsawl aksi chu ama piangka.
29 Thagauin kochuamhaw lawi kianga thu agen hi nakhang

nei chun he ta hen, atii, tin.

BUNG 3

Sardis Khua Kochuamte Kianga Lekha Thawt

i CHUN, Sardis khua kochuamhaw lawi sawlchak kianga
chun hitin sunin:- Pathian Thagau sagi leh aksi sagi nei khan
jia thu hi agen ahi: La thilhijiate ka henai, thizing ngala, ahing
min la put hi.

2 Kivenginla, thil la mu thi vang vangte kha, hidetin; la thil
hite him kha ka Pathian mit tungzoin ka mupuai.

3 Chutichun, la chaujia leh la hiatjia kha hezing tan, chule,
jiachu taksanginla, la lunghei tan. La kivenlo chun gucha gualin
hungingka ting bang phata ahem ka hun phawk di la hepuai.

4 Ahinla, Sardis khua khan apuanteu hibuaklo min tawmcha
la nei ahi; amau chu puanvam silin ka kiangin lenginnau; jiagual
hi hawi chu ahiu.

5 Athazo tapo jiagualma chun puan vamte silsak hinnau; chun,
Hinna Bu apat amin u nawtmanglo hial kating, ka Pa maanga
leh vansawlchakte maa chun a minuh panpi zawngka.

6 Thagauin kochuamhaw lawite kianga thu agen hi nakhang
nei chun he ta hen, atii, tin.

Philadelphia Khua Kochuamhaw Lawi Sawlchak Kianga
Lekha Thawt

7 Chun, Philadelphia khua kochuamhaw lawi sawlchak kianga

chun hitin sun tan:- Mi thiangtho, mi diktak, David chabi nei,
kuama khaklo dinga hawnga, kuama hawnlo dinga khak khan,
jia thu hi agen ahi:

8 La thilhijiate ka hiai. Ngaitia, kuama khak theilo kawt ka
hawnsa la man ka umsak hi, thilhitheina neucha la nei jiakin;
chuti ahisapinle ka thu la zawma, ka min le la kilepsan pua kha.

9 Ngaitia, Setan kikhawpna ina lamkai laka mi, Juda tak hiloa,
zuau gena Juda kitite laka mu chu sawldi ka hi; ngaiin, la keng
bula chibai hun buksak ingka ting, ka hepi hi ti hun hiatsak
ingka.

10 Ka thawkhatna thu la zawp jiakin, leia umte patep dinga
khawvel zosia chunga patepna hungtung di laka chun, kenle
hukdam ingka.

II Hung vak ziangdi ka hi; kuaman la lallukhuk chu alakpiak
lona dingin la thil neisa kha kempha tan.

12 A thazo tapo chu ka Pathian hona ina chun bankhuamin
siamingka ting, jiakipat chu pawt tapuan tin u; chule amauhaw-
ah chun ka Pathian min, ka Pathian khua, Jerusalem thak, ka
Pathian kianga mi vanapata hungsuk dipa min leh, ka min thak
tawh ziakingka.

13 Thagauin kochuamhaw lawi kianga thu agen hi nakhang
nei chun he ta hen, a tii, tin.

Laodikei Kochuamte Kianga Lekha Thawt

14 Chule, Laodikei khua kochuamhaw lawite sawlchak kianga
chun hiti hin sun tan:- Amen le, taksanum leh diktak, Pathian
thil abula siampa khan, jia thu agen ahi:

15 La thilbawi dante ka henai, nang vawtla vawtlo, lumla
lumlo; la vawt ahem la lum ahem ka dawi ahi.

i6 Chutichun, lum diaklo, vawt diakloa, la lum pippep jiakin
ka kam apatin sekdawkdi ka hi.

17 Ka hausan, sum ka hauin, bangma ka tasampuai, la ti jiak
leh, nang migenthei, lungsiatum, pasia, mitthum, ngawnchang
chu la hi ti la kihiatlo jiakin;

18 La hung hausak theina din sana meia hal thianthote puan
la sil thei nan leh la ngawnchang jamaw chu alatlonan puan
vamte la muthei nan la mita nu ding mitna phatna damdawite
ka kiangaum chaw dingin thu ka mawp la hi.

19 Ka hepi tapote chu ka phawkin ka thunun sek hi; jiajiak-
chun phatchuamngaiinla, la lung heitan.

20 Ngaitia, kawtkhak bula dingin ka kiu zing a hi; kuanle ka
aw hia, kawt a hawn chun, akianga lut ka tin, akianga zanan
neng ka tin, amanle ka kiangin nena.

21 Athazo tapo ka lalchutphaa ka kianga chutsak kating, kenle
ka kianga, ka Pa kianga a lalchutphaa ka chut gual khan.

22 Thagauin kochuamhaw lawite kianga thu agen hi nakhang
nei chun heta hen, a tii, tin.

BUNG 4

Van Amu Thu

i JIANUNGA chun ka han ena, ngaitia, vana kawtkhak
kihawng ka mun; chule, aw ka hiatmasak, pengkul gi guala eiho
khan, Jiahin hungtoin, tununga thil hungum dite chu etsak-
ingka, a tia.

2 Chun, thakhatin thagauin ka umtan; ngaitia, vana lalchutpha
ahung kidawin, jia chutpha achun mi pakhat ahung chu ta.

3 Chule, a chupa chu Jaspi leh Sardion suang gualin akilangin;
chule, lalchutpha vela chun uizo, eta smargdin suang guala
jamin.

4 Chule, lalchutpha vela chun lalchutpha sawmni leh pali
aumin; chun, lalchutpha ate chun upa sawmni leh pali puanvam
sila chu ka mun; sana lukhuk a khuu a.

5 Chun, lalchutpha apat chun kawlphete, awte, van gite ahung
suak uan uan tan. Chule, meisel sagi lalchutpha maa chun
akuangin, jiachu Pathian Thagau sagi kha a hiu a;

6 chule, lalchutpha maa chun limet tuisuagiat gual, krustal
suang guala val aumin; chun, lalchutpha lailung leh lalchutpha
vela chun Ganhing pali, malam leh nunglam mita dim aum ua.

7 Chun, Ganhing pakhatna chu sakeibaknei gual ahin, Gan-
hing panina chu bawngno gual ahin, Ganhing pathumna chun
mihiam mel gual apun, Ganhing palina chu mupi leng gual ahi.

8 Chule, Ganhing pali chu, tha guk chiat nei ahi un, akimvel
leh asunglam mita dim ahiu a.

Chun, Lalpa Pathian, Bangkima hat chungnung,
Aumsa, aum leh hungum ding chu,
Athiangtho hi, a thiangtho hi, a thiangtho hi,

tin sun leh zan chawinga lohialin, a ti atiu a.
9 Chun, Ganhingte chun lalchutphaah chupa kumtuanga

hingzing chu achawihawiun, aja-un, kipakna thu agen phatuh
leh,

1o upa sawmni leh palite chu lalchutphaah chupa maanga
chun khupbawkin tinuh, kumtuanga hingzingpa chu chibai
bukin tinuh

Nang ka Lalpau leh ka Pathian uh,

Lopinate chawihawinate, thilhitheinate chu
Mudi him la hi;
Nangin bangkim la siama,
La kipakna dinga um leh siam
Ahi un,

tin, a lallukhukteu chu lalchutpha maanga chun kawiinnau.

BUNG 5

Pathian Belam No Amu-na

i CHUN, lalchutpha chupa khut changlama chun lekhabu
asunglam leh apawlama sut, melchikna sagi melchik ka mu.

2 Chule vansawlchak hattak, aw ngaitaka chun, Kua ahem
lekhabu chu hawnga amelchiknate hi tham dinga kilawm um?
tia tangsam ka mu.

3 Ahin, vanate, leiahte, leinuaiahte leh lekhabu chu hawngthei
kuama aumpua un, achunglam en thei le aumdiak puau a.

4 Chutia, lekhabu hawng leh achunglam le endinga kilawm
aumlo jiakun ha-kan ka kapta.

5 Chun, upahaw laka pakhat chun, ka kiangin, Kap kin;
ngaitia, Sakeibaknei Juda phunga mi, David bulpi khan, lekhabu
chu hawng di leh, amelchikna sagi tham dingin azotai, a tia.

6 Chun, lalchutpha leh Ganhing palite laka, upate laka chun,
Belam No kithatsa tawbang ngei ngei, ki sagi leh mit sagi nei,
ding ka mun, jia mit sagite chu Pathian Thagau sagi, leichung
zosia sawldawte chu ahiu a.

7 Chun, ama chu a hungin, lekhabu lalchutphaa chupa khut
changlam apat chu ala ta.

8 Chutia lekhabu chu alak phetin Ganhing pali leh upa
sawmni leh palite chu, selang dak leh sana belbu gimtuia dim
chawi chiatin, Belam No maanga chun abawkkhup chiatun; jia
gimtuite chu mithiangthote pauchapna ahi.

9 Chun, amauhaw chun la thak asau a,
Nang, lekhabu chu la,
Amelchiknate tham dinga kilawm la hi;
Thain la umtan,
Chitina mite, namtina mite,
Pathian âdin la thisanin la leia,

io I Pathian âdin khua leh tuiah leh,
Thiampu dingate la siamtan;
Chun, leiah chun vai ahawmnun,

ti la hi.

II Chun, ka han ena; jia lalchutpha leh Ganhingte leh upate
kimvela chun vansawlchak tamtak aw ka he tan; atamlamu chu
asinga sing mun sing tamtak leh, asanga sang munsang tamtak
ahiu a,

12 Jiate chun, aw ngeitakin,
Belam No kithatsa hi
Thilhitheinate, hausaknate, pilnate,
Thahatnate, chawihawinate, lopinate
Vangphatnate mudinga kilawm him ahii, a tiu a.

13 Chun, van, leichung leh, leinuai leh, tuisuagiat chunga
thilsiam umzosiate leh, jiahaw sunga um zosiate chun,

Lalchutphaa chupa leh,
Belam No kianga chun,
Vangphatnate, chawihawinate,
Lopinate, vaihawmnate,
Kumtuangin umta hen, a tiu ka he ta.

14 Chule, Ganhing palite chun, Amen, a tiu-a. Upahaw
chunle bawkkhupin chibai abuktau a.

BUNG 6

Melchikna Hawn Thu

i CHUN, Belam No chun melchikna sagi laka pakhat chu
ahan thaplai ka mun, chule, Ganhing palite laka pakhat chun,
vanpi gi gualin, Hungin, ati ka hia.

2 Chutichun, ka han ena, chun, ngaitia, sakawl vam ka mun;
achunga chuangpa chun thalpi achawiin; chun, akianga chun
lallukhuk apiau a; chun, zopek leh zopek dingin a pawtta.

3 Chun, melchikna panina chu ahan thap phet chun, Ganhing
panina chun, Hungin, a ti ka hia.

4 Chule, sakawl dang, asan, ahungsuak kik tan; chun, achunga
chuangpa kianga chun leiapat kichamna lakpiak theina leh, mi
kithatua theina apiau a; chun, akianga chemsau lianpi apiau a.

5 Chun, melchikna pathumna chu athap phetun, Ganhing
pathumna chun, Hungin, ati ka hia. Chun, ka han ena, ngaitia,
sakawl vawm ka mu; a chunga chuangpa chun khai dikna
achawia.

6 Chun, Ganhing palite lakapat chun aw tawbang hin,
Makhaiin buhum a te-na dimkhat, makhaiin sakawlbu adim
thum; sathau leh uain vang chu suse kin, a ti ka hia.

7 Chule, melchikna palina chu ahan thap phet chun, Ganhing
palina aw chun, Hungin, ati ka hia.

8 Chun, ka han ena, chun, ngaitia, sakawl dâng ka mûn; a
chunga chuangpa min chu Thina ahin; chun, mithi gamin
ahun zuia. Chun, chemsaute, kialnate, hite, leia sahangte tha
dingin jia mite kianga chun lei munliakhen munkhat chunga
thuneina apiau a.

9 Chun, melchikna pangana chu ahan thap phet chun,
maicham nuaia chun Pathian thu jiaka leh ataksanuh hiatsakna
thu jiaka thate thagau chu ka mû.

10 Chun, amau chun, aw ngeitakin, Aw Lalpa, mithiangtho
leh diktak, bangchan ahem thu tan loa leia umte chunga ka
thisan pawtnau phuba chu la loa la umdi? tin akiko ua.

II Chun, puanvam a pechiatua; chun, a suak chanpiteu leh a
suapiteu, amau gualma tha dite chule, akim masangsiau a chawl-
nga tadi dinguh ahiu ti, a gen ua.

12 Chun, melchikna gûkna chu ahan thaplaitak ka en zinga,
chun, linling nasatakin ahung kilinga; ni chu samul saidip puan
gualin ahung duma, thapile apumin thisan gualin ahung umta;

13 chun, vana aksite chu, theichang kung thigawpin anuaia,
asialte nasan apul gualin, leiah apulta.

14 Chun, van chu lekhabu zial chi zialmang gualin abeita;
chun tang leh khawlkal tincheng chu aumnau apat chawnin
aum tau a.

15 Chun, leia lalte, mi liante, sipai lamkai liante, mi hausate
mihatte, suak leh suaklo tinchengte chu kawlnuaia leh tanga
suangpi a chun a kiselguu a;

16 chun, tangte leh suangpite kianga chun, Ei delkhum unla,
lalchutpha chupa mel laka leh Belam No lungnatna laka ei
selkhu ta un;

17 a lungnatnau ni lopitak chu ahungtun tak hi; kua ahem
dingthei di um? a tiu a.

BUNG 7

Mi Sang Jakhat Leh Sang Sawmli Melchika Umte Chu

1 JIANUNGA chun, khawmuala leh tuisuagiata leh, thing
him hima chun thigua him ahan lon3 dingin, lci thigua palite
chu tun lei killi vansawlchak pali ding ka mu.

2 Chule, vansawlchak dang, Pathian hing teptena chawia, ni
sua-na lama chiate ka mû; ama chun, vansawlchak pali, khaw-
mual leh tuisuagiat suksiat theina apiakte kianga chun aw ngai-
takin,

3 I Pathian suakte chu a chalua ka tepte masangsia khawmual
leh, tuisuagiat leh, thingte chu suse tadi kin, tin akikota.

4 Chun, a tepte jatu chu ka hen, Isarael suante nam tina mi
nuai khat leh singli leh sangli atepte tau ahi.

5 Juda nama mi sing khat leh sang ni,
Ruben nama mi sing khat leh sang ni,
Gad nama mi sing khat leh sang ni,

6 Aser nama mi sing khat leh sang ni,
Napthali nama mi sing khat leh sang ni,
Manassi nama mi sing khat leh sang ni,

7 Sumeon nama mi sing khat leh sang ni,
Levi nama mi sing khat leh sang ni,
Issakar nama mi sing khat leh sang ni,

8 Zebulon nama mi sing khat leh sang ni,
Josep nama mi sing khat leh sang ni,
Benzamin nama mi sing khat leh sang ni atepte tau a.

Vana Tatsa Mite Amäna

9 Jianunga chua ka han ena, chun, ngaitia, mipi nasatak,
kuama simsenlo, namtin laka mite, mi tin laka nute, pau tin
laka mite puanvam sila, tumdua chawiin, lalchutpha ma leh
Belam No maa ding ka mû;

1o jiate chun, aw ngaitakin,
I Pathian lalchutpha chupa kianga leh
Belam No kianga chun hukdamna, tin akiko ua.

11 Chun, vansawichak zosiate chu lalchutpha leh upate leh
Ganhing palite vela chun dingin aum ua; chun, lalchutpha
maånga chun khupbawkin,

12 Amen: Vangphatnate, lopinate, pilnate,
Kipakna thu gennate, chawihawinate,
Thilhitheinate, hatnate,
Kumtuangin i Pathian kianga umta hen, Amen,

tin Pathian chibai abukua.
13 Chun, upa laka pakhat chun, ka kiangin, Jia puan vam

silte hi kuate ahiu em, khawi apat hung ahiu em? tin ei dawnga.
14 Kei chun, akiangin, He pu, nangman la hiai, ka tia. Chun,

ama chun ka kiangin, Jiate hi daumna huaisetak apat pawtte kha
ahiu, a puanteu Belam No thisana sawpin avamtau ahi.

15 Jiajiakchun, Pathian chutpha maängin a umtau ahi; chule,
asun azanin ahona ina chun ana asemun ahi; chun, lalchutphaa
chupa chun a chungun a puanbuk chu zakin a.

16 Gilkial tapuan tinuh, dangchak kit diak tapuan tinuh;
nisan kang diak tapuan tin, lum him himinle higenthei tapuan a.

17 Belam No, lalchutpha lailunga um chu, amau veng hitan
tin, hinna tuikhukate puiintin; chule, Pathianin a mit ua kipat
mitthi zosia thiakhul tan a, a tia.

BUNG 8

Pengkul Sagi Mut Thu
i CHUN, melchikna sagina chu ahan sut phet chun, pung

kek khat hial chu van a thip chut ziangta.
2 Chule, Pathian maânga vansawlchak sagi ding sekte chu ka

mû; chun, amau chu pengkul sagi a piau a.
3 Chun, vansawlchak dang ahunga, ngun leh kham gimtui

halna bawm chawiin maicham kianga chun a dingta: lalchutpha
maânga ngun leh kham maicham chunga mithiangtho zosia
pauchapna belapna dingin gimtui tamtak akiangin a piau a.

4 Chun, jia gimtui khu chu vansawlchak khut apat Pathian
maânga chunakhuto tan, mithiangthote pauchapna chu tawh.

5 Chun, vansawlchak chun gimtui halna bawm chu ala,
maichama meiin ahidimta, leiah apaitha tan; chutiphet chun,
vanpi gite, awte, kawlphete, linlingte ahungum kawmta.

6 Chun, vansawlchak sagi, pengkul sagi chawite chu, mût
dingin akigaw tau a.

7 Chun, a masapen chun ahan mût leh; gial leh mei, thisan
tawh kihel, ahung um ngal taul, jiachu leiah paithakin aum ta un;
lei chu mun thuma hawp mun khat chu akangtum kei tan,
thingtele mun thuma hawp mun khat chu a kangtum kei tan,
hampa hing zosiale a kangtum keitai.

8 Chun, vansawlchak panina chun a han mût leh; tang lianpi
meia kang tawbang tuisuagiata a paitha ta un; tuisuagiat chu
mun thuma hawp mun khat chu thisanin asuaktan;

9 tuisuagiata thilsiam hinna neite chu, mun thuma hawp mun
khat chu a thi taua, kuangte le mun thuma khen mun khat
chu suksiat ahitau.

1o Chun, vansawlchak pathumna chun ahan mût leh, aksi
lianpi, meisel guala kuang, van apatin ahung kethan, lui mun
thuma hawp mun khat leh tuikhukte chu a delkhumta;

11 jia aksi min chu Gamsai ahin; tui munthuma hawp mun khat
chu gamsai asuak tan; chun, jia tui chu a dawn un, mi tamtak a
thi taun, a khat bekset jiakin.

12 Chun, vansawlchak palina chun ahan mût leh; ni mun
thuma hawp mun khat, tha mun thuma hawp mun khat, aksitele
mun thuma hawp mun khat chu suksiat ahitan; jiahaw mun

thuma hawp mun khat chu a thimna dinguh leh, sun chu mun
thuma hawp mun khat avaklona dingin; zanle chutima chun
a hi a.

13 Chun, ka han ena, muthawng lianpi vanlaijawla lengin, aw
ngaitakin, vansawlchak pathum pengkul mût di, jia gi hungumdi
jiaka chun leia umte chung a gik hi, a gik hi, a gik hi! a ti ka hia.

BUNG 9

1 CHUN, vansawlchak pangana chun ahan mût leh; aksi van
apat leia ketha ka mu tan; chule, lei åwng kawkhuk chabi chu
akiangin a piau a.

2 Chun, ama chun leiåwng khuk chu ahawng tan; tichun,
khuk sung apat chun meikhu, haltuina mei nasatak khu guala
pawtto tan; khuksung meikhu jiaka chun ni leh van chu a thimta.

3 Chun, meikhu lak apat chun khaute leia ahung suakua.
Chun, leiah ainuvetten thilhitheina anei gualu hin, akiangin
thilhitheina apiau a.

4 Chule, a chalun Pathian melchikna neilo mihingte beplo
chu, leia hampate, thil hing him himte, thing him himle suk-
siatlodi ti agen ua.

5 Chun, akianga chun, jia mihingte chu tha chu that loa, tha
nga daumtaka kawi zawkdi thu apiau a; ahigentheiziau chu
ainuvetin mi a pea anat gual hi ahi.

6 Jia nite chun miten thina hawlintinu, mulo hialinnau;
thi nuamintinu, ahinla thina chun jamsan tana.

7 Chun, khaute piandan chu sakawl kidona dinga kigawsa
gual ahiu; lallukhuk gual hi, sana tawbang akhuu a, amaiu le
mihiam mai gual ahi.

8 Chun, numei sam gual hi sam anei ua, a hateu chule sakei-
baknei ha gual ahi.

9 Ahin, thik awmphaw anei un; a thajap giû chu kidona
kangtalai gi, sakawl tamtak taigi dup dup gual ahi.

1o Chun, ainuvet mei gual hi mei anei un, chule, a meiu
chun mi pe natna anei un, tha nga sunga mihing ahinat theinau
chu auma.

i i Leiåwng sawlchak chu a chungua lianpenin anei un,
Hebrai pauin amin chu Abaddon ahin, Greek pauin vang Apol-
luon ahi.

12 Daumna masapen chu akichai tan, ngaitia, tunungin
daumna panina umkit di ahi.

13 Chun, vansawlchak gukna chun ahan mût leh; Pathian
mnaa sana maicham ki apatte chun aw ka hian,

14 jia aw chun vansawlchak gukna, pengkul chawi kianga
chun, Euphrates luipi vansawlchak pali kana umte kha sutin,
a tia.

15 Chutiphetchun, jia hun leh phat ni leh tha leh kum dinga
chun, mihing munthuma hawpa mun khat that dinga kigua
vansawlchak palite chu a tham tau a.

16 Chun, sepai sakawl chunga chuanghaw chu atamlamu sing
mun sing ni ahi un; atam ui ti mi gen ka hiat ahi.

17 Chun, kilaknaa chun sakawl leh achunga chuangte chu
jiagual hin ka mun ahi, mei leh meikhu leh kåt gual hi åwmphaw
aneiun; sakawl lute chu sakeibaknei lu gual hi ahin, a kamua
kipat chun mei leh meikhu leh katte apawta.

18 Jia gawtna pathum chun mihing munthuma hawp mun
khat chu a that tan, mei leh meikhu leh kat akamua pawt khan ahi.

19 Sakawlte thilhithei dan chu a kam leh ameiun ahi, aum;
a meiteu chu gul gual ahin, lutele anei un; jiate chun ahi mi
ahinat sek uh.

20 Chule, mihing jia gawtnaa thabångte chun, thithate leh,
sana milimte, dangka, milimte, sumeng milimte, suang milimte,
thing milimte bangma mûtheilo, hetheilo, chiatheilote chu
abiaklona dingun a khutua a thilbawlteu chu akiheisan diak
puau a;

21 a tualthateu leh, a dawi matteu leh, akidawichakteu, a
gukchakteule ahai diaklou ahi.

BUNG 1o

Vansawlchak Hattak Lek Lekhabu Neu Chu

1 CHUN, vansawlchak hattak dang pakhat, suma kivan, van
apat hungsuk ka mun; a lu chunga chun uizo ajamin, a mai chu
ni gual ahin, akengte chu meikuang tawh abangin;

2 chuleh, a khuta chun lekhabu neucha keusa a chawiin; a
changlam kengin tuisuagiat a chuanin, a veilamin lei a chuana;

3 chun, sakeibaknei kitum gualin aw ngaitakin akiko tan;
chutia, a kikojaw achun vanpi gi sagite chun a awû asua tau a.

4 Chutia, vanpi gi sagiten a awû asua phetun ziakdi ka ti leh,
Vanpi gi sagite thugen chun ziak kinla, Im chakkeiin, tin van
apatin aw ka heta ahi.

5 Chun, tuisuagiata leh leia ding vansawlchak ka mu chun
a khut changlam chu vanlamin ajaka,

6 kumtuang hing zing, van, achunga thil umte tawh, lei a

chunga thil umte tawh, tuisuagiat asunga thil umte tawh siampa
a chun kihaksialin, Phat umtapuana;

7 ahinla, vansawlchak sagina chu pengkul mit dinga akiguat
phet leh, a mut phat phat leh, Pathian thuguk chu bukim tana,
a suak thiamgaute kianga a Chanchinpha gen gual khan, a tia.

8 Chun, van apat aw ka hiat khan eiho kita, Tuisuagiat leh
leia ding vansawlchak khuta lekhabu keusa saw valan, a ti ka hia.

9 Chun, vansawlchak kianga chun kava chiaa, akiangin,
Lekhabu neucha kha ei pian, ka tia. Chun, ama chun, ka
kiangin, Lanla, nezo keitan, chun, la gilpi khatsakina, la kama
vang khuaizu gualin thumina, a tia.

1o Chun, vansawlchak khut apat lekhabu chu ka lan, ka nezo
keitan; tichun, ka kama chun khuaizu gualin a thum tan; ahinla,
ka nekjaw kei phetin ka gilpi chu akhazota.

II Chun, ka kiangin, mi tamtakte, nam tamtakte, pau tam-
takte, lal tamtakte chungchang thu la gen kitinla, a tiu a.

BUNG II

Thu Hia Mi Panite Chu
i CHUN, luang, tiangkhut gual hi ei piau a, chun, kua ahe-

min, Thoinla, Pathian hoin, maicham tawh asunga ahote tawh
te in.

2 Ho in pawlama kulsung khawlai vang chu te kin, jiachu
Jentailte kianga piak ahitai; amau chun khaw Thiangtho chu tha
sawmli leh tha ni chuan phan nau.

3 Chun, ka thu hia panite kianga chun thu piang ka ting,
chuleh, saidip puan silin ni sang khat leh ni jani leh m sawrnguk
sungsia thu genin nau, a tia.

4 Jiate chu Oliv thing pani leh meisel kawina pani, khawvel Lal
maånga dingte chu a hiu.

5 Chun, amau chu kuanle hi-nat aguatuh chun, a kamua kipatin
mei ahung pawta, a galte chu akangtum sek hi. Chule, amau
chu kuanle hi-nat gaw tabang leu, chuti gualma chun thain aum
dinguh ahi.

6 Jiate chun thu agen sungsiau gua zulo dingin van hipin
theina aneiun, a nawp phatuh leh tuile thisana suasak dingin
thu aneiun, leisiat pumpi hi gawtna tinchenga gawt dingin thu
aneiu ahi.

7 Chun, a hiatsakna thuu chu agenjaw phetuh leh leiåwnga
pata sahang hung pawtto di chun amau chu doin tin, zoin tin,
thatin a.

8 Chule, aluanguh chu khawpi khawlaiah umzingintin; jia
khaw lopi chu thagau lam thuah chun Sodom leh Aigupta atiu
ahin, jiatakma chun ahi a Lalpau chu khetdena aum kha.

9 Chun, mite laka mi te, chite laka mi te, pau tin laka mi te,
namte laka mi ten ni thum leh akimtiang aluanguh chu eninnau,
aluanguh chu thana vui phal puannau.

i0 Chutia, a thi jiakuh chun leiah mite kipakinnau, kipakna
siamintinu, kithattuainnau; thiamgau panite chun leia umte
chu a higenthei sek jiakin.

II Chun, ni thum leh akimtiang nunga chun Pathian kiang
apat hinna hatna a chungun ahunglut tan, a kengun a dingtau a;
a mute chu alau ma ma ui.

12 Chun, akiangun, Jiataka hin hungto tiamun, tin van apat
aw ngaitak a he tau a. Chun, sum zinga chun a chiato tau a; a
galteu chun a mûzinguh ahi.

13 Chutilaitaka chun linling nasatak ahungum tan, khua chu
hawp sawma hawp, hawp khat chu a chim tan, linlinga chun mi
sang sagi a thi un; chun, a thi baksia chu alau tau a, van
Pathian chu a chawihawi tau a.

14 Chunggikna panina chu a kichai tan, ngaitia, Chunggikna
pathumna chu hungum kawm ziangdi ahi.

Pengkul Sagi Chu

15 Chun, vansawlchak sagina chun a han mût leh, Khawvel
gam chu i Lalpa leh Krista gam a hung hitai, ama chun kum-
tuangin vaihawm tan a, tin vana chun aw ngaitakte a hung
pawt kawmta.

16 Chun, Pathian maa a lalchutphau a upa sawmni leh pali
chute chu a bawkkhupun Pathian chibai a bukun,

17 Aw, Lalpa Pathian, Bangkimhi thei, a umsa leh umtasa, la
thilhitheina lopitak chu la vai la hawm jiakin kipakna thu ka
tut la hiu.

18 Namte chu a lungnau a, ahin, la lungnat chu ahungtung
kitin, mithi vaihawm piak hun leh, la suak thiamgaute kiangate,
mithiangthote kiangate, la min ja mi lian mineute kiangate
kipakman piak phat di leh, lei susete suksiat thuk phat chu
ahungtung tan, tin Pathian chibai a bukua.

19 Chule, vana Pathian hona in chu a hawngun, ho-ina chun
thu kitepna bawm chu akilang tan; chun, kawlphe, aw gi, vanpi
gi, linling, gialte nasatakin ahungum ta.

BUNG 12

Drakon Leh Numei Nu Thu

1 CHUN, thil kidang lopitak vana ahunglang tan; numei nisa
kijem, a keng nuaia thapi um, aksi sawm leh pani siam lallukhuk
khu ahung umtan;

2 ama chun nau avawpin; nau vei natthawk gimin aham
ahama.

3 Chun, thilmak dang vana ahung kilang kitin; ngaitia, drakon
asan lianpi lu sagi leh ki sawm nei, lallukhuk sagi khuk ahu-
nguma.

4 A mei chun van aksi mun thuma hawp munkhat chu aluai-
than leiah aseptha tan; chun, a cha asua phat takleh anau chu
avaljaw theina dingin drakon chu numei nau suakdi maânga
chun a ding zingta.

5 Chun, chapa, nam zosia chunga thik tianga vaihawmdi, anei
tan; chun, a cha chu Pathian kianga leh a lalchutphaa chun lak
toin aumta.

6 Chun, numei chu gamthip lama Pathian guatpiak muna
chun ajam mangta, jiachun ni sangkhat leh ni jani leh ni sawm
guk avak theina dingun.

7 Chun, vana chun kidona ahung umta; Mikael leh a van-
sawlchakte chun drakon chu a do ua; drakon leh a sawlchakte
chunle a doua;

8 ahijiakin, ajotapua un, a munuh chu vana aumtapuai.
9 Chun, drakon lianpi, gulpi tek, Diabol leh Setan atiu,

leisiat pumpi thempa chu leiah apaihtha tau a, a sawlchakte chule
apaihtha tau a.

10 Chun, vana chun aw ngaitakin, Tunvang i Pathian huk-
khinna leh thilhitheina leh gam chu ahungtungtai, Krista thu-
neina tawh; i suapite hekpa, i Pathian maanga asun azana hek
sekpa chu apaihtha tau.

1I Himalele, Belam No thisan jiak leh a hiatsaknau thu jiakin
ama chu azou ahi, thi ngam kawpin a hinnau a itcha pua un ahi.

12 Jiajiakchun, aw vante leh asunga umte haw, kipak taun!
Lei leh tuisuagiat chung agik hi! Diabol chun phat tawmcha
anei hi ti akihiat jiakin lungna ma man la kiangua ahungsuk tak
jiakin, a ti ka hia.

13 Chun, drakon chun leiah paithak ka hitai ti a kihiat phetin
chapa nei numei chu a enghawl ta.

14 Chun, gamthipa a muna a lenlut theina din numei chu
mulaupi liantak tha pani a pia un, jiataka chun gulpi mu phakloa
phat khat, phat ni chule phat kimkhat sungsia chu avak tau a.

15 Chun, gulpi chun tuiin a tawman sak theina dingin numei
nunglama chun lui gualin tui a kam sungin a sekdawkta.

16 Ahinla, leiin numei chu a panpiin, lei chun a kam a kån,
drakonin a kam apat tui a sekdaw lui chu a valzotai.

17 Chutiphet chun, drakon chu numei chunga chun a lungna
ta, a suan la um, Pathian thupiakte jawma Jesu hiatsakna thu
taksangte chu, do dingin a chia tan ahi.

BUNG 13

Gam Sa Amûi

i CHUN, tuisuagiat tiauphoa chun a dingta. Chuleh, Sahang
ki sawm leh lu sagi nei, tuisuagiata hungpawt ka mun, a ki ate
chun lallukhuk sawm a umin, a lu ate chun Pathian gensiatna
minte auma.

2 Ka Sahang mû chu gialbem tawbang ahin, a keng chu
savawm keng gual ahin, a kam chu sakeibaknei kam gual ahin,
drakon chun akianga chun thilhitheina leh a lalchutpha leh
thuneina liantak a pia.

3 Chun, a lu pakhat chu thi pi khawp hiala liam gualin ka
mun, ahinla, chutia thipi khawp hial dinga liam chu a damtan,
leia mi zosia chun mak asa un, a zui tau a.

4 Chun, Sahang kianga chun a thuneina chu apiak jiakin drakon
chu Pathian chibai bukin a buka; chun, Sahang gual hi kuaahem
uma, kuaahem a dothei um? tin, Sahang chule a buk ua.

5 Chuleh pauhawithaw na leh Pathian gensiatna thu genna di
kam akianga piak ahin, tha sawmli leh tha ni tiang thilbawl
dingin hatna piak ahi.

6 Chutichun, Pathian gensian a kam a kå tan, a min leh a
umna, vana umte chu a genseta ahi.

7 Chun, mithiangthote a doa, ajawle phal a hin, chitin zosia
te, mi zosia te, pau tintangte, jat zosiate chunga thuneina akianga
piak abi.

8 Chuleh, leiah um zosia, lei pumpi kiphudaw limapat kithatsa
Belam No Hinna Bu min khumlo tapo chun, Pathian chibai
bukin bukinnau.

9 Kuale nakhang nei chun hetau hen.
10 Kuale suaka umdi ahi chun suakin a um sekun, kuanle

chemsau a mi a tha chun chemsau ma tha ding ahi. Jiahin
mithiangthote thawkhatna leh taksanna lat theina aum hi.

11 Chun, Sahang dang leiah hungpawt ka mûn; belam no ki
gual ki pani a neiin, drakon pau gualin a pau a.

12 Sahang masapa thuneina zosia kha a mitmun a mangin.
Lei leh achunga um zosiate chu sahang masajaw, thi pi khawp
hial dinga liam dam kitta chu chibai a buksakta ahi.

13 Chuleh mihing mitmu a van apata leiah mei kiaksak thei
khawp hialin thil kidang lopitak a bawlseka.

14 Leiah umte kianga, Sahang chemsaua ham nung damta
chawihawinan, ama lim a bawl dinguh ahi ti, genin, Sahang
mitmu a thil kidang hi dinga thu a mû, jia thil kidang jiaka chun
leiah umte chu a themta.

15 Chun, Sahang lim chu apau theina ding leh, Sahang lim
chibai buklo tapo a tha theina dingin Sahang lim kianga chun
hatna piak phal ahi.

16 Mi zosia, a lian aneu, a hausa, a genthei, suak leh suaklote
le, a khut changlamua ahem, a chalkiuva ahem melchikna anei
piak chiatua;

17 melchikna (Sahang min ahem, a min nambal ahem) neite
beplo chun, kuaman bangma a leia a zawk theilona din a hi.

18 Jiahin pilna lattheina a um. Hiattheina nei chun Sahang
nambal chu sut ta hen; mihing nambal ahingalin; a nambal ja
guk leh sawm guk leh guk ahi.

BUNG 14

Belam No Leh Tatsate Amuna

1 CHUN, ka han et leh, chun, ngaitia, Belam No Zion tanga
ding leh, a chalua a min leh a Pa min kiziak, mi sang jakhat leh
sang sawmli leh sangli tawh ka han mu.

2 Chun, vanapata, tui tamtak leh vanpi gi gual gual thilgi
nasatak ka hian; jia ka thilgi hiat chu dingdung nawt miten a
dingdunguh a nawt git gualuh ahin;

3 lalchutpha ma leh, Ganhing pali leh upate maa chun la thak
hileh kilawmtak hi a sau a; chun, lei apat tatdaw tak, mi sang
jakhat leh sang sawmli leh sanglite beplo kha chun, kuaman jia
la chu a jui thiam puau.

4 Jiachu numei laka kihibuak lote chu a hiu; nungak thiangtho
gual ahiu a. Jiachu Belam No a chia na tapoa juite chu a hiu.
Jiachu Pathian åding leh Belam No ådinga ga masapen hidinga
mihing lak apat tatdaw ahiu.

5 A kamun juau a pawt him min a he ngai puau; demna bei
ahiu.

Vansam)chak Pathurn Mû Thu

6 Chun, leia umte kianga leh, nam zosiate, chi zosiate, pau

zosiate, mi-tin mi-tang kianga tangkopi d;ga kumtuanga Thu
Pha nei vansawlchak dang vanlaijawla leng ka mûn;

7 chun, ama chu aw ngaitakin, A thutan phat chu ahungtun
tak jiakin Pathian chu lau unla, chawihawiun; vante, leite,
tuisuagiatte, tuinakte siampa chu chibai buk taun, a tia.

8 Chule, vansawlchak dang, a panina chun, Babulon khaw lopi
chu a midawichak hat jiaka lungnatna uain nam zosia dawnsakpa
chu, a chimtai, a chimtai, tin ahun zuia.

9 Chun, vansawlchak dang, a pathumna chun, aw ngeitakin,
Kuale Sahang leh a lim chibai buka a chal ahem, a khuta ahem
melchikna aneiu chun,

10 jia mite ngei chun Pathian lungnatna uain, a lungnatna noa
bangma tawh helloa siam chu, dawnintinu, vansawlchak thiang-
thote mitmu leh Belam No mitmu a chun mei leh kat kipawla
gawtin uminnau.

II Chun, jiate gawtna meikhu chu kumtuangin khutointin;
Sahang leh a lim chibai bukte, a min melchikna nei tapote
chunle, asun azanin chawingak ni him nei puannau, tin, amau
chu ahun zuia.

12 Jiataka hin mithiangtho, Pathian thupiakte leh Jesu ginna
thu zawm mite thawkhatna lat theina aum hi.

13 Chule, van apatin, åwn, jiagual hin ziakin: Tununga chun,
mithi, Lalpaa thite chu, a vanguh phana, Thagauin, Ahi, a
sepgimnateu chu chawlngaksan tannau, a nasepteu chun hun
zui ngeidi ahiu, ati, ka hia.

Bu-at Leh Khawvel Grep Ga Law Phat Chu

14 Chun, ka han ena, chun, ngaitia, sum vam ka mûn; chun,
sum chunga chun mihing chapa tawbang hi, sana lallukhuk khû,
kawite hiamtak chawia chu ka mû.

15 Chun, vansawlchak dang, Pathian hoin apatin ahung
pawta, sum chunga chupa kianga chun, aw ngaitakin, La kawite
kha paninla, at tan, a at phat tai; lei bu khu a min tan a kuai ta
khu lam, a tia.

16 Chun, sum chunga chupa chun a kawite chu leiah a ketha
tan, lei bu chu a atta.

17 Chun, vansawlchak dang vana Pathian hoin apatin ahung-
pawt kita, ama chunle kawite hiamtak achawia.

18 Chun, vansawlchak dang, mei chunga thuneipa chu,
maicham apatin ahung pawt kita, ama chun, aw ngaitakin, La
kawite hiam tak kha paninla, leia grep gui ga bawkte khu zuk at
tan; grep gate khu a min zun ta khulam, tin, kawite hiamtak
neipa chu a kota.

19 Tichun, vansawlchak chun a kawite hiamtak chu leiah a
ketha tan, leiah grep ga chu a at tan, grep hekna khuk liantak,
Pathian lungnatna grep hekna khuka chun a paihlutta.

20 Chun, khawpi pawlama grep hekna khuka chun achil tau a,
chun, grep hekna khuk apat chun thisan ahung pawtin, ching
sang khat leh ching ja guk tiang sakawlte mukkhau tiangin a
thuka.

BUNG 15

Hipi Leh Belbu Sagi Mû Thu
1 CHUN, vana melchikna dang, lopitak leh kidang tak ka

mun, vansawlchak sagi gawtna sagi chawite chu; jiachu gawtna
kichaina pente chu a hiu a, jiachun Pathian lungnatna chu
akichaisuak ahi.

2 Chun, limlang mei tawh kihel tuisuagiat hile kilawmtak ka
mûn; Sahangte, a limte, a min nambalte zoa hungpawtte chu
Pathian dingdung chawia, limlang tuisuagiat panga ding ka mû.

3 Chun, Pathian suak Mosi la leh Belam No la asau a,
Aw, Bangkim hithei Lalpa Pathian,
La thilhite chu a lopiin akidang hi;
Nang, nam zosia Lalpen,
La lampite chu adikin a tak hi.

4 Aw, Lalpa, kuaahem la min jalo a,
Chawihawi lodi?
Nang bep la thiangthoin;
La thilhi dikte chu hilat ahitak jiakin
Nam zosian chibai hun bukin nau, a tiu a.

5 Jianunga chun ka han ena, chun, vana hiatsakna hoin daidan
sungnung chu a hawngua;

6 chun, daidan sungnung apat chun gawtna sagi chawi van-
sawlchak sagite chu, puan thiangtho vamtak silin, a âwmua sana
kawnggaka kigakin ahung pawtua.

7 Chun, Ganhing palite laka pakhat chun, vansawlchak sagite
kianga chun, Pathian kumtuanga hing zing lungnatnaa dim
sana belbu sagi a pia.

8 Chun, daidan sungnung chu Pathian lopina leh thilhitheina
khun adimta; vansawlchak sagite gawtna sagi chu abutit masiau
daidan sungnunga chun kuama alut thei puau.

BUNG 16

1 CHUN, daidan sungnung apat chun vansawlchak sagite
kianga chun aw ngaitakin. Chia unla, Pathian lungnatnaa bel-
bute chu leiah leibuan, a ti ka hia.

2 Chun, amasapen chu a chian, a belbu chu leiah aleibuan;
phet chun, Sahang melchikna neite leh a lim chibai bukte
chunga chun meima sia nasatakin asuakta.

3 Chun, a panina chun, a beibu chu tuisuagiata aleibuan;
phet chun, mithi thisan gualin thisanin asuak tan, tichun tuisua-
giata thil hing chitintang um zosia chu a thi tau a.

4 Chun, a pathumna chun a belbu chu luiahte leh tuikhuk ate
a leibua; chutichun thisanin asuakta.

5 Ahin, tui vansawlchak chun, Nang Mi Thiangtho, jiaguala
vai la hawm jiak hin, nang, umzing leh umtasa, la dik hi.

6 Amau chun mithiangthote leh thiamgaute thisan apawt-
sakun, nangin dawn dingin thisanma la pe thuk hi; dawn dinga
kilawm him a hiu, a ti ka hia.

7 Chun, maicham chun, Ahi, aw Lalpa Pathian, Bangkim
hithei, la vaihawmte chu adikin a kitup hi, ati ka hia.

8 Chun, a palina chun a belbu chu ni chunga a leibua; chuti-
chun, ni chu meiin asuak tan, mihing kangvam dingin thil-
hitheina apiau a.

9 Mite chu nasataka halvapin a umnta un, jia gawtna chunga
thuneipa Pathian min chu a gensia un, ama chawiân dingin
akihei diak puau a.

i o Chun, a pangana chun a belbu chu, Sahang lalchutphaa a
leibua; tichun, a ûksung chu a thim suakta;

11 chun, anat jiakun a leiuh a petun, a natnau leh a liamnateu
jiakun van Pathian chu agensiau a; a thilhiteu chu ahai diak
puau a.

12 Chun, a gukna chun a belbu chu Euphrates luip i a chun,
a leibua; tichun nisua na lam apata lal hung dite âdin lampi chu
siamjawsa a hung hithei nan, a tui chu akangtantai.

13 Chun, drakon kam apat leh, Sahang kam apat leh thiamgau
lem kam apat chun thagau buak pathum, uphawk hileh kilawm-
tak hungpawt ka mû;

14 jiachu thitha thagau, thil kidang bawl sekte ahi un; amau
chu Pathian Bangkim hitheipa ni lopi ni kidona puikhawm dingin
leisiat zosiaa lalte kiangin a chiau a,

15 (Ngaitia, gucha gualin hungdi ka hi; kiginga a puan cheng
zîng chu vangphannau, chutilochun ngawnchangin vakin tin, a
zamaw mû khannau);

16 mun pakhat Hebrai pau a Armageddon atiu a chun
apuikhawm tau a.

17 Chun, a sagina chun a belbu chu vanlaijawla a leibua,
tichun, daidan sung apatin, Lalchutpha apat, Akichaitai, tin, aw
ngaitak ahungpawt a.

18 Chun, kawlphe te, aw te, van gite ahung pawt tan; nasa-
takin linlingle akiling tan, leia mihing um apat jiagual lawma
nasa him him chu aum ngaipua, linling chutilawma lopi chu.

19 Chutichun, khaw lopi chu a hawp thumin a kikhentan,
namtin khuate chu achim tan; chule, a lungnatna uain no chu
akianga piak dingin Babulon khaw lopi chu Pathian maânga
hiatzingin ahungum ta.

20 Chun, tuikual gam zosia amangthaita, tangtele aumta pua.
21 Chule, gial liantak, talent tawh kibanga gik chiat, van

apatin mihingte chungin a ke tan; chun, mihingte chun giala
gawtna jiaka chun Pathian agense tau a; jia gawtna chu anasa
ma ma hi.

BUNG 17

Sahang Leh Numei Zawntat Amû
1 CHUN, vansawlchak sagi belbu sagi chawite laka pakhat

chun, ei hoa, Hungtia, tui tamtakachû numei zawntat lopitak
gawtna chu etsakingka;

2 leia lalte chun ama chu angaiun, leia umte chule a mingai
sekna uain chun vak khamin aum un, a tia.

3 Chun, ama chun Thagauin gamthipa ei chiapi ta; chun,
Pathian gensiatna mina dim, luchang sagi leh ki sawm nei,
Sahangsantak chunga chuang numei ka mûl.

4 Jia numei chun puansan aduk leh san ång asila, sana suang-
mantam leh tuikep suangin akijema, sana no, thil kidakum,
amidawichakna thil buaka dim, a chawia,

5 a chala chun, thuguk, Babulon khaw lopi, Leia Zawntatte
leh Thil kidakumte Nu, tia min ziak auma.

6 Chun, jia numei chu mithiangthote thisan leh Jesu jiaka
tualthihaw thisana kham ka mûn. Ka mû phet chun mak kasa
ma ma zianga.

7 Chun, vansawlchak chun ka kiangin, Bang jiaka maksa la
hem? Numei a pawpa Sahang luchang sagi leh ki sawm nei
thuguk chu geningka.

8 Sahang la mûl kha um jet tan, aum kik tapuan; chun leiåwng
apatin hung pawt toin tin, manthainaa chiana. Chun, leiah umte,
lei kisiam apat Hinna Bu min khum lote chun, Sahang chu a

muphetu leh, umta jeta, umkit taloa, hung kitdi chu mak
lasannau.

9 Jiataka lin lungthim pilna nei lattheina aum hi. Luchang
sagite chu numei chutna tang sagite chu ahiu.

10 Lal sagile ahiu a; pangate chu a zawngtau a, pakhat chu
aum nai tadi puan; aum phat tak leh chawmcha umdi ahi.

11 Chule, Sahang um zetta, um kit talo ngei khale a giatna
ahin, sagite laka mi makha ahi hialin; manthainan la chiain a.

12 Chule, ki sawm la mute kha lal sawm gam la neilote ahi
un, dakkal khat sung vang chu Sahang leh lalhaw gualin thuneina
la munnau.

13 Jiate chun kithugualin a thilhitheinau leh thuneinau chu
Sahang pian nau.

14 Jiate chun Belam No chu dointinu, chun, Belam No chu
lamkaihte lamkaih leh lalte Lal ahijiakin amau chu zoin tin;
chun, akianga um, koa umte, telte, taksan umte chun zoin nau,
atia.

15 Chun, amama chun, ka kiangin, Zawntatnu tui la mute
kha mite, mipite, namte paute ahi.

16 Chule, ki sawm la mû leh sahang chun, jia mite chun
Zawntatnu chu mûdan nau, bangma neilo leh ngawnchangin
siaminnau, asale nen tinuh, meiin haltumin nau.

17 Pathian thute chu atun masia a dawigualuh ahi na dingu
leh, akithugualna dingun leh, a gamuh chu sahang kianga apiakna
dingun Pathianin a lungthimun a sawlta.

18 Chun, numei la mû kha khaw lopi, leiah lalte chunga vai-
hawmpa chu ahi, atia.

BUNG 18

Knaw Lopi Chipna Chu
1 JIAHAW jawa chun vansawlchak dang, thuneina liantak

neiin van apat hungsuk ka mu; a lopina chun lei chu asalvak
suakta.

2 Chun, ama chun aw ngaitakin, Babulon khaw lopi chu a
chimtai, achimtai, thithate umna leh, thagau buakse zosia kihen-
khawmna leh, vacha buaksia leh kidakum zosia kihenna bawm
ahung hitai.

3 A zawntat thanhuai jiakin lungnatna uain chu nam zosian
a dawnta un; leiah lalte chun ama chu a zawn-thanhuai piun,
leiah sumkawlveite chun a nawpsak takluatnau chu ahausak pha
sekun, tin a kikota.

4 Chun, van apatin aw dangin hitin agen ka hen, Ka mite

haw, a gitlonau ate chun la panlona dingun leh, a gawtnate la
mulona dingun, asung apat pawtdawkun.

5 Agitlonate chun vanle akidawng hialin, Pathianin a thilhi
diklote chule a hezing ngala.

6 Aman apiak gual ngei khan pe thuk unla, a thilhidan dung-
jui le nin din unla, a chawhelna khawna chun ama âdin a lenin
chawhel piak ta un.

7 Akiletsak leh a kinawpsak dan dungjui khan bawlin hilung-
ngai thuk ta un; a lungthim chun, Hausa nun ka chû hi, meithai
him ka hipuan, lungngaihna him mu puangka, a ti ahi.

8 Jiajiakachun thi nate, chule gilkial jiacheng chu a higen-
theina dingin ni khatin tungdi ahi; chun amanu chu meiah kihal
di ahi; achunga thutan Lalpa Pathian chu, hattak ahi hen.

9 Chule, vannuai leisiat lenghaw, a zawntatpihaw chengsia leh
a nawpsakpi chengsia chun, amanu kihalna meikhu chu amû
phetuh leh kapin a âwmuh chûminnau;

10 Chule, amanu nat thawk gim chu kicha, gamlataka dingin,Ahei! Ahei! Babulon khaw lopi, khaw det chu, la chung agik hi,
agik hi! dak khat sungin la chunga thu kitanna atung ziangmai
tan, tin, a âwmuh chûminnau.

II Chun, leia sumkawlvei mite chu achunga lungngaiin a
kapua, kuaman a sumuh alei taklo jiakun.

12 A sumteu chu, sana tak, dangkate, suangmantamte, puan-
san dupte, lungek puante, puansanlau tawh; thing gimtui tin-
chengte, saiha kuang leh bel zosia te, thing lultak leh sum-eng
leh thik leh suangvala siam kuang leh bel zosiate tawh;

13 thalthing te, gimtui te, gimtui hal thei te, sathau gimtui
te, begawte, uain te, olive thau te, vaithum diptak te, bu te,bawngte, belamte, sakawlte, kangtalaite, suakte tawh; mihing
hinnate tawh ahi.

14 Ga la lunggilin a dawite chun a zamsan tan, thil tui leh
melpha zosia chun amanthaisan tan, kuaman mukit thei tapuannau.

15 Jia thilate sumkawlveipa, ama jiaka hung hausate chu kap
leh lungngai pumin a gawtnau chu lau jiaka gamalataka dingin,16 khaw lopi, puan mal ngat le puansan dup le puansanlau
sila, sana leh suangmantam leh tuikep suanga kijem chu, a chung
agik hi! achung agik hi!

17 dakkal khat bepa sum chuti zozai chu manlo ahung hitak
hi; a tiu a. Chule, kuang tawl mihaw zosia, kuanga kitawla, mun
tina vakvelhaw leh kuang khau thalumlet haw chule tuisuagiata
kitawnhaw sia, jiatesia chu gamlatakin a dingua,

18 a kang khu chu enkawmin, Jia khaw lopi gual hi khawi
khua ahem um di? tin, akiko ua.

19 Chun, kap leh lungngai pumin, A hausak jiaka tuisuagiata
kuang neite hausakna khaw lopi chu, a da na e, a da na e! tia
kikoin a luchungua leivui a theu a.

20 Aw van leh nanghaw mithiangthote haw, sawlchakte,
kipakun, aman la chungua thu a tanna chu Pathianin achunga
thu atan thuk tak hi, tin.

21 Chun, vansawlchak hattak hin bu gawtnawina suang
lianpi gual hi suang alan, tuisuagiata a khetha tan, Babulon khaw
lopi chu jiaguala nasa hin khiakthak hin tin, kuaman mfû kik
tapuannau.

22 Dingdung nawtte haw, bangkhat nawt thiamte haw, lilû
mutte haw, pengkul pute thawmle la sunga hin mu nawtlo
hialin tin u, themthiamna lam him hima themthiam himle la
sunga mu ta hial puannau; bu gawtnawina gile la sunga he ta
hial puannau;

23 meiselle la sunga vak tapuan tin; pawsal leh mo thawm le
la sungin heta hial puannau; la sumkawlveite chu leia mi ahi
un; la dawiin nam zosia thep ahiu kha.

24 Asunga thiamgaute haw, mithiangtho haw, leia tha zosia
te thisan chu a mu un, a tia.

BUNG 19

Vana Gal Jawna Leh Belami No ji Nei

i JIAHAW nunga chun, vana mipi nasatakte aw ngaitak hile
kilawmtak hin, Halleluijah, hukdamna te, lopina, thilhitheinare,
i Pathian å ahi; a vaihawmnate chu a dikin a kitup hi;

2 ama chun zawntat thanghu.ainu lopi tak, a mi dawichak chin
jiaka leinuai hibuaknu chu, a thu a tan tai, a suakte thisan a
suana phuba chu a khutin a laktak hi, a ti ka he ta.

3 Chun, Halleluijah, ati kitua. Chun, a khu chu kumtuangin
chiatona.

4 Chuleh, upa sawmni leh pali leh Ganhing palite chu a
khupbawk un, Amen, Halleluijah, tin Pathian lalchutphaa chû
chu, chibai a bukua.

5 Chun, lalchutpha apatin aw ahung pawta, Nanghaw a suak
zosia, ama ja milian leh mineute haw, i Pathianu chu pakun, a tia.

6 Chun, mipi tamtak aw tawbang leh, tui tamtåk gi gual leh,
vanpi nasataka gi tawbang hin, Halleluijah, Lalpa i Pathian
Bangkim hithei chun thu a tan tak hi.

7 Limtak leh kipaktakin, ama chawihawi hitiu, Belam No zi
nei chu a huntai, a zi le akisa zotai, a ti ka hia.

8 Puan mal ngat thiangtak vamtak sil a phal ua, jia puan mal
ngat chu mithiangthote nasep dik chu a hi.

9 Chun, Belam No zi neina ankuang um dinga chialte chu
avang a phau, tin, ziak in, ei tia. Chun, ka kiangin, Jia thute hi
Pathian thutak ahi, a tia.

io Chutichun, Pathian chibai buka buk dingin a kengbula ka
khupbawka. Chun, ama chun, ka kiangin, Jiagual hin hi kin;
kei chu nangma leh la suapi, Jesu hiatsakna thu taksangte, suak
chanpi ka hii; Pathian chibai bukjaw tan; Jesu hiatsakna thu chu
thu genna thagau ahii, a tia.

Krista Gal Jawna Lopi

i i Chun, van kihawng ka mun, ngaitia, sakawl vam leh a
chunga chuang, Ginum leh Diktak a tiu chu ka mun; ama chun
diktaka vaihawmin, mi a doseka.

12 A mitte chu meikuang gual ahin, lallukhuk tamtak a khu-
kin, chun, kuamacha hiat theilo, ama bepin a hiat min kisun
a neia.

13 Puan thisan kai a sila, a mina chun, Pathian Thu, a tiu a.
14 Chun, vana sepaite chun, puan mal ngat vamtak thiangtak

silin, sakawl vam chungate chuangin a zui ua.
15 Chun, akam apatin chemsau hiamtak a pawtin, jiachu

namtin satna ding chu a hi; chun, thik tiangin thu tan intin;
Pathian Bangkim hitheipa lungnat huaisiatna grep hekna khuka
chun chilin nau.

16 Chun, a puana leh a malpi a chun, Lalte Lal leh Pathiante
Pathian, tia min kisun auma.

Agalte Suksiata Aumnau

17 Chun, nisa khin vansawlchak ding ka mun; chun, arna
chun vanlaijawla vacha leng zosia kianga chun, aw ngaitakin,

18 Lal sate, sepai lamkaihaw sate, mi hat sate, sakawl leh a
chunga chuang sate, mi zosia suak leh suaklo, alian aneule asau
la nek theina dingun, Pathian gualvaknaa chun hung kikhawm
taun, tin, a kikota.

19 Chun, sahangte, leia lalte haw, a sepai teu, sakawl chunga
chuang kha do ding leIh sepaihaw do dinga a kikahwpuh chu
ka mû.

20 Chun, Sahang chu a manua, thiamgau lem sahang mel-
chikna nei leh a lim chibai bukte a buk sekna thil kidang a
mit-muu a bawlpa kha aman khawm ta un; a paniu chun kata
kang meidila chun a hingsan a paihlut tau a.

21 Mi dangte chu sakawl chunga chuang akama chemsau
pawt khan a that gam tan ahi; chun, vacha zosiate chu asau chu
nen ava chiat tau a.

BUNG 20

Kum Sangkhat Sung Setan Kana Aum

i CHUN, vansawlchak leiâwng chabi leh thikkhau lianpi
kengin, van apat hungsuk ka mu.

2 Chun, drakon gulpi tek chu (jiachu Diabol leh Setan ahin)
a manun, kum sang khat âdin a kan tan,

3 leiâwnga chun a paih lutin, a khakkhum tan, kum sangkhat
chu a tin masangsia namtin a bum kiklona dingin a khakkhum
det keita; jianunga chun chawmkhat dinga thadaw kitdi ahi.

4 Chun, lalchutphate ka mû, a chunga mi a chuû a, akiangu
chun vaihawmna apiau a; chun, Jesu hiatsakna jiak leh Pathian
thu jiaka lu kitante thagau leh, Sahang leh a lim chibai buk
lova, a chal ua ahem, a khutua ahem melchikna rieilote thagau
chule ka mû; jiahaw chu ahung hingun kum sang khat dingin
Krist tawh vaihawmin aum ua.

5 Mithi dangte vang chu kum sang khat chu a tin masangsia
ala hing nai tadi puau a. Jiachu thawkitna masapen chu ahi.

6 Thawkitna masapena pangte chu a vangpha-un a thiang-
thouh ahi; jiahaw chunga chun thi nina chun thu him a nei
pua, Pathian leh Krist thiampute hintinu, ama tawh kum sang
khat vaihawmin umjaw tannau.

Setan Kitha Daw Leh Kido Kichaina

7 Chun, kum sang khat chu a tin phet leh Setan chu a tanna
apat chu thadawin umintin,

8 lei kil lia namte, Goga leh Megoga chu buma, kidonaa
puikhawm dingin chiadawkin a; jiahaw tam dan chu tuisuagiata
nelphiat zat ahiu.

9 Chun, lei vailam dapin achiato ua, mithiangthote gia mun
leh khawpi dawiumtak chu akimvelin a tuamtau a; chun, van
apatin mei ahung kethan, amau chu a kangtumtai.

10 Chun, amauhaw bumpa, Diabol chu, Sahang leh thiamgau
lem umna, mei leh kat dila chun a paih tau a; kumtuangin asun
azana gawtin a umtau a.

Thawkitna Leh Thu Tanna Nunungpen

I1 Chun, lalchutpha lianpi vamtak leh a chunga chû chu ka

mû, a maâng sung apatin lei leh van a jammang tau a, amau
dinmun hin him a umta pua.

12 Chun, mithite, alian aneuin, lalchutpha maånga ding ka
mfû; chun, lekhabute a phawngun; chun, lekhabu dang, Hinna
bu chu a hawngun; chun, mithite chu, lekhabute sut, a thilhi
dungjui ua, tanpiakin aum tau a.

13 Tuisuagiat chun asunga mithi umte chu ahun thadawktan,
Thi na leh mithi khua chun asungua mithi umte chu a thadawk
tau a; chun, mitin a nasep dungjuiun a thu chu a tantau ahi.

14 Chun, Thi na leh Mithi khuate chu meidila chun a paih
ua, Jiachu thi nina meidil chu a hi.

15 Kua minle Hinna Bu kisun a mulo uh chun meidila a
paih tau.

BUNG 21

Van Thak Leh Nuai Thak

i CHUN, van thak leh lei thak ka mûn; van masa leh lei
masa chu a mangthai tan, tuisuagiatle aum talo ahi.

2 Chun, khaw thiangtho Jerusalem thak chu, mo a pawsal ela
kijema kigawzo gualin, Pathian kianga mi van apat hungsuk
ka mûl.

3 Chun, lalchutpha apatin aw ngaitak ka hia,
Ngaitia, Pathian chenna chu milhiam lakin ahungum tai,
Ama chu akiangun umintin,
Amau chu a mite hin tinuh,
Pathian ngei chu akiangun umintin,
A Pathian uh hin tin;

4 A mitua kipat mitthi zosia thiakintin;
Thina umta puan tin,
Lungngaihnate, kanate, natnate le
Umkit diak ta pua a;
Thil masate chu abeitai, a ti ka hia.

5 Chun, lalchutphaa chu chun, Ngaitia, thil bangkim ka siam
thak hi, a tia. Chun, Ziakin, jia thute hi a ginumin adik ahi, a tia.

6 Chun, ka kiangin, Ahungtung tan, Kei Alpha leh Omega, a
Bul leh a Tawp Ka hi. Dangchak tapo kianga chun Hinna
Tuikhuka pawt chu man beiin piangka.

7 Azo tapo chun jiachu luain nau, kei a Pathian uh hingting,
amau chu ka chate hinnau.

8 Amavang chu, mi dawilawkte, taksang lote, kidakumte,
milim hote, zuauthei zosiate chandi chu mei leh kata kangdila
chun umina; jiachu thi nina chu ahi, a tia.

521



THUPUANDAWK 21

Van Jerusalem Chu

9 Chun, belbu sagi chawi, gawtna nunungpen sagi chawi
vansawlchak sagi laka pakhat chu ahunga; ama chun, Hungtia,
mo, Belam No zi chu etsakingka, tin ei hota.

10 Chun, ama chun, Thagauin tang liantakpi sangtaka ei
chiapi, Jerusalem khaw thiangtho chu, Pathian lopina neiin,
Pathian kianga van apata hungsuk ei etsaka.

11 Avak dan chu suangmantampen gual, jaspi suang tawbang
mai hi ahin, krustal suang gualin a vala;

12 A kul chu liantak chule sangtak ahin, kawtkhak sawm leh
pani aneiin, kawtkhak bulate chun vansawlchak sawm leh pani
aum un; jia kawtkhakte chun min akisunin, jiate chu Isarael
suante nam sawm leh nam ni minte chu a hi.

13 Saklam panga kawtkhak pathum, mallam panga kawtkhak
pathum, simlam panga kawtkhak pathum, thanglam panga
kawtkhak pathum auma.

14 Chule, jia khaw kul chun suangphum sawm leh pani
aneiin, jiahaw a chun Belam No sawlchak sawm leh panite min
achuanga.

15 Chun, ei hopa chun, khua leh a kawtkhakte leh a kulh chu
te na din, sana luang a chawia.

16 Khua chu abemin a uma, adunglam chu availam chan ahi;
khua chu luanga chun a te tan, lo ching singkhat leh ching sang
ni ahi. Adung, avai leh asan lam chu kibang chiat ahi.

17 Chun, a kul chu a te kita, mihing te dan ngai gualin
(jiachu vansawlchak tedan ngai chu a hi) tawng jakhat leh tawng
sawmli leh tawngli ahi.

18 Chun, a kul chu jaspi suanga kijem ahin; khawpi chu
limet thiangtho guala sana thiangthoa jem ahi.

19 Jia khaw suang phumte chu suangmantam chitintanga jem
ahi. Suangphum masapen chu jaspi suang ahin; apanina chu
sapphir suang ahin; a pathumna chu kalkidon susng aFiin; a
palina chu smaragdin'suang ahi,

20 a an s chu sardonuk suang ahin; a gukna chu sardion
suang a n; a sagina chu kruso suang ahin; giatna chu birul
suang ahin; kuana chu topazi suang ahin; sawmna chu krusopra
suang a hir~ wm leh pakhatna chu huakintho suang ahin;
sawm leh anina chu amethusto suang ahi.

21 Chun, kawtkhak sawm leh pani chu tuikep suang sawm
leh pani ahin; kawtkhak zosia chu tuikep suang pakhat chiata
kisiam ahin; chun, jia khawsung lamlian chu limet thiangtho tak
tawbang ngun leh kham thiangtho ahi.

22 Chun, asunga chun hoin him him ka mupua; Lalpa
Pathian bangkim hithei leh Belam No chu a hoin uh ahi.

23 Chule, jia khua chun asalvak dingin nisa angai tapuan,
thapile angai diak puai; Pathian lopina chun asal tan, a meisel
uh chu Belam No ahitai.

24 Chun, namtin a vaka chun umintinu; leiah lalte chun a
lopinau lutpiinnau.

25 Chule, a kawtkhakte chu suna khak puan tinu, jiataka
chun zan him him umtalo ding ahi.

26 Chun, namtin lopina leh chawihawina la lutin tinuh.
27 Chun, thil buak him lut puantin, thil kidakum bawlte leh

zuautheitele lut diak puannau; Belam No Hinna Bu min asut
bepteu lutin nau.

BUNG 22

i CHUN, ama chun Pathian leh Belam No lalchutpha apata
hung put hinna luidung krustal suang vala val, khawsung lamlian
lailunga chu ei etsak ta.

2 Chuleh, luidung chu apang langtua gela chun Hinna Thing,
a keka, a ga chu jat chuam chuama tha sina ga zing ziang ahin;
chun, a thingna haw chu namtin hidamna ding ahi.

3 Chun, hansia him him umkit tapuan tin, Pathian leh Belam
No lalchutpha chu um jawn tin; chuleh asuakte chun ama chu
jenintin u,

4 a mel mûn tin u, a min chu a chalun chuangin a.
5 Chun, zan umtapuan tin; meisel vak leh ni vak ngai tapuan-

nau; Lalpa Pathian chun amauhaw sal tan tin; tichun, kum-
tuangin vaihawm tannau.

Thu Kichaina
6 Chun, ama chun, ka kiangin, Jia thute hi a ginumin a dik

a hi; tichun, Lalpa, thiamgaute thagau Pathian chun, thil hung-
tung khawl dite chu a suakte kianga etsak dingin, a vansawlchak
a sawl ahi.

7 Chule, ngaitia, hung vak ziang di ka hi. Jia lekhabu gen-
khawlna nit tapo a vang phannau, atia.

8 Chun, kei Johan, jia thil zosia mûpa leh hepa chu ka hi.
Chutia, ka hiata ka mû chun, jia thil ei etsakpa vansawlchak
kengbula chun Pathian chibai buka buk dingin ka bawkkhupa.

9 Chun, ama chun ka kiangin, Juti chun hi kin; kei chu
nangma leh, la suapi thiamgaute leh, jia lekhabu thu nitpite
suak chanpi ka hii, Pathian chibai buk jaw tan, a tia.

523



THUPUANDAWK 22

10 Chuleh, ama chun ka kiangin, Jia lekhabu genlawkna thute
hi im kin; aphat chu hungtung di ahitakjiakin.

II Mi diklo chu hidikloin umzing ta hen; mi buak chu,
hibuakin umzing ta henla; midik chu, hidikin umzing ta henla;
mithiangtho chu hithianthoin umzing ta hen.

12 Ngaitia, hung vak ziang di ka hi; mi zosia a nasep dung-
juiua piak dingin ka kipakman ka kiangin a um hi.

13 Kei Alpha leh Omega, a Masapen leh a Nunungpen, a Bul
leh a Lek ka hi.

14 Hinna Thing chungah chun thu a neih theina dinguh leh
kawtkhaka chun khua a lut theina dingua kisil thiangte chu a
hamphau.

15 Apawlama chun uichate, dawithiamte, thanhuai chingte,
tualthatte, milim hote, zuau gen nuam leh zuauthei tapote chu
a um ua.

16 Kei, Jesu hin kochuamhaw lawite dingin jia thute la
kiangua hiatsak dingin ka vansawlchak chu ka hun sawl ahi.
David bulpi leh a suan, aksi vaktak, zingsawl chu ka hi, a tia.

17 Thagau leh Mo chun, Hung tan, atiu a. A he tapoin,
Hung tan, ti tau hen. Dangchak tapo hung tau hen; a nuam
tapoin hinnatui hi manbeiin la tau hen.

18 Jia lekhabu genkhawlna thu he tapo ka hiatsak hi. Kuanle,
jia thute hi abelap chun, jia lekhabu gawtna kisunte hi Pathianin
achunga belapina;

19 ahin, kuanle, jia genkhawlna lekhabu thu apat thu alakman
chun jia lekhabu kisun Hinna thing leh Khaw Thiangthoa achan
chu Pathianin la mangin a.

20 Jia thute hiatsakpa hin, Ahi, hung vak ziangdi ka hi, a tia.
Amen. Hungin, Lalpa Jesu!

21 Lalpa Jesu hepina chu mithiangthote kiangin umta hen,
Amen.

BU i-NA

i
1 Mi gilote phatsakna guala um ngai lo va, mi gilote lampi

le ding ngai lo va, mi mutawmte chutphaa le chû ngai
lo mi chu a chung û a jang hi.

2 A kipakna chu Lalpa dana a hi jawn; a dan thu chu a sun a
janin a ngaitua sek a.

3 Ama chu tui-luang kianga thing phu, a hun bepcha ga sek,
a dua le kikhai ngai lo gual hi a hi hen; a thil bawl tapo chu
lamjang pekin na.

4 Mi gilote vang chu jiagual chu a hi puau va; bu si thiguan a
tawman gual hi a hi jawû.

5 Jiajiakchun mi gilote chu vaihawmna mån ding thei puan ti
un, mi gilote le mi dikte kikhawpnaa chun ding thei diak
puan nau.

6 Lalpa chun mi dikte lampi chu a he sek hen: pathian lote
lampi vang chu mangthai na.

2
I Nam tin chu bangatia lungna a hiu va, mi tinin bangatia thil

phachuamlo a ngaituau ahem?
2 Leia lalten a hil lul lul un, hotuten le Lalpa le a sathaunu

chu a sawm chiat un,
3 A kannateu hi attanin, a khauhualteu hi i kiangua kipat pai

mang hi tiu, tin.
4 Vana chûpa chu nuiin tin: Lalpa chun amauhaw chu nuija-

bukin nei na.
5 Jia huna chun a kiangun lungnan thu la gen na, lungnatakin

amauhaw hilungdawng tan a:
6 Keima ngeiin ka tang thiangtho Ziona chun ka lal siam chu

ka chutsak ta a hi, a tia.
7 Thu guat chu gen di ka hi: Lalpa'n ka kiangin, Nang vang ka

chapa la hii; tuni hin ka hing la hi.



8 Ei ni in, la gochun dingin nam tin piang ka, kawlkawdawng
tiangin la go din piang ka.

9 Amau chu thik tiangin vawbawng la tin; belvelpa bel a sekek
gual un vawkek la tin, a tia.

10 Jiajiakchun, aw lalte haw, pil ta unla: leia vaihawmte haw,
thununin um ta un.

II Kicha purmin Lalpa nasem unla, kithing pumin kipak un.
12 Chapa chu chawp unla, chutilochun lungnan tin, lampi

mangthai khan lau, a lungnat kipan pai di a hin. Amaa
taksanna nei josiate chu a chungu jangkhai na.

3
David a chapa Absalom kipata a jam a, a La chu -

i Lalpa, ei dote hi a pung ta nau ve! ei bawlte hi tamtak a hiu.
2 Pathiana chun ama din panpina him a um puai, tia, ka

hinna chungchang thu gente chu tamtak a um ui. (Selah)
3 Himalehle, aw Lalpa, Nang chu ka velin ka phaw la hin;

ka lopina le ka lu dawm kangpa la hii.
4 Ka aw chun Lalpa ka ko a, a tang thiangthoa kipatin ei

dawnhu sek a. (Selah)
5 Kei vang ka lum chu ka ipmu ta hen; ka hang khangloa;

Lalpa chun ei la tu jing sek a hi.
6 Ei do a, ei umkimvelpa, mi sing khat hi le lau puang ka.
7 Aw Lalpa, tho inla; aw ka Pathian, ei hukhing tan: ei dote

josia chu a biang gu'u va la vaw sek in; Pathian lote ha
chu la hibal a.

8 Hukdamna hi Lalpa å a hin: la maljawlna chu la mite chunga
um ta hen. (Selah)

4
La Pu Lianin David La Neginoth-a a sak

1 Aw ka dikna Pathian, ka ko phet tak le ei dawnhu inla; ka
lungjinin nangin lei hi navak sak in: ei lungsiat inla ka
pauchapna hi ei la ngaih piak in.

2 Aw mihing chate haw, ka lopina hi bang chan ahem mualphona
la chansak ding u? bang chan ahem thil bangmalo hi la
ngainat ua, juau thu la hawl ding u? (Selah)

3 Lalpa chun Pathian ngaisak mi chu ama din a kawi chuam
hi ti hi he ta un: Lalpa chu ka ko tapoin ei la ngaithan a.

4 Kicha unla, thil hikhial ki un: la jalkhun laijawl u chun la
lungthim un kingaituan, thip chil chel ta un. (Selah)

5 Dikna kithawinate chu pia unla, Lalpa chu ging un.
6 Phatna him him kuan ei musak ta diam aw? tite chu tamtak

a um ui. Lalpa, nang ngeiin la mel vak khan ei han
salvak tan.

7 A bu'u le a uain u tam changa a kipakna thasangun, kipakna
nasa jaw la thinlunga hin la umsak a.

8 Thamuangtakin ipmung ka tin, ipmu kei tang ka: Lalpa,
nangma ngei hi la hi, kei ngena le bittaka ei umsak sek chu.

5
David Pakna La; La Pu Lianin Nehiloth tawh a sak

i Aw Lalpa, ka thua hin la bil a la daw inla, ka ngaituana hi
ngaitua in.

2 Ka Lal le ka Pathian, ka kiko thawm hi a la ngai in: la kianga
pauchap ka hi ngal in.

3 Aw Lalpa, jinga chun ka aw hi la he sek la tin; jingkala chun
ka pauchapna hi la man gel tuak diam ka tin, la ngaiven
sek ka.

4 Gitlonaa kipak sek Lalpa la hi ngai puan: mi gilo chu la
kiang tung puan nau.

5 Mi gawlte chu la mit-mun ding thei puan ti un: thil hikhialte
josia chu la haw sek a.

6 Juau thu gen mangte chu himangthai la tin: Lalpa'n thisan
sua mang le mi thep mangte chu a kidak ten a hi.

7 Kei vang la ngilneina nasat jiakin, la ina hung lut ka tin:
kicha pumin la biak in thiangtho lam ngan chibai buk sek
ka.

8 Aw Lalpa, ka melmate jiaka hin la dikna jiakin ei pui inla; la
lampi chu ka ma hin hilamjang tan.

9 A kamuh chun ginumna him him a um puan; a sung lam u
chu phatlona ngen a hiii: a gawluh chu than kihawng a hin:
a leiuh chun mi a liak jawl sek un.

Io Aw Pathian, amauhaw hi maw chansak tan; amau phatsakna
ngei u hi siatnan mang tau hen: a hikhelnau tamtak jiaka
hin pampai tan, la chunga a kiphin ngal un.

II Nangmaa taksanna kawi josiate vang chu nangmaah chun
kipak u hen la, la humhim sek jiaka hin limin kiko kumtuang
sek tau hen: la min ngainate chu le nangmaah chun kipak-
takin um tau hen.

12 Mi dik chu maljawl di la hi ngal in; aw Lalpa, ama chu phaw
gualin dawichuamnan hual velin la.

6
David Pakna La; Lapu lianin Dingdung chi chuam chuama sak

chi, Sheminith a sak di
i Aw Lalpa, lungnan ei vau kin la, lungnan ei thunun diak kin.
2 Aw Lalpa, eilungsiatin la; ka chau jo ta ngal hen: aw Lalpa ei

hidam tan; ka gu josia a na jo tai.
3 Ka hinna le a lungdawng bek bek kawm a hi: aw Lalpa,

nangin bang chan ei hithase di la hem?
4 Aw Lalpa, hung kitin la, ka hinna hukhing tan: la ngilneina

jiakin ei hukhing in.
5 Thi nunga chun nangma hiatjingna a um ngal puan: Sheola

kuan kipakna thu gen di ahem?
6 Ka hamna lama ka chau tan; jan sin ka lupna chu tuiin ka

hilang ta hen; ka jalkhun chu tuiin ka hitawp sek hi.
7 Ka mit hi lungngaina jiakin a thuk deu deu tan; ei dote jiaka

hin a hung tek deu deu ta hen.
8 Nanghaw thilhikhial josiaten, ei nusia sik sek ta un; Lalpa'n

ka kap thawm a he ta ngal hen.
9 Lalpa'nhepinakanithawmchuahetan;Lalpa'nkapauchapna

chu kipakin na.
io Ei dote josia chu mualphoin lungdawngin nau; nung kitin ti

un, phutlohaloin mualphoin nau.

7
David Shiggaion La, Benjamin mi Kusaa thu genna chungchangate

Lalpa chawihawina a sak
1 Aw Lalpa ka Pathian, nangmaa ka ginna ka ngan: ei del

josiate laka hin ei liakhun ei hukhing in:
2 Chutilochun, hukhingpa um loin, sakeibaknei gualin, ka

hinna hi bawtkekin, sawisa khan na.
3 Aw Lalpa ka Pathian, jiaguala bawl ka hung hi chun, ka

khuta mawna hung um a hin;
4 Ka gual chu gitlonaa thuk ka hung hi chun, (ahi, bangma

lova ei dopa hi ka hukhing jaw a hii;)
5 Gal hin ka hinna hi delin, del pha mai ta hen; ahin, ka hinna

hi leia chil hen la, ka lopina hi leivui laka kawi mai ta hen.
(Selah)

6 Aw Lalpa, lungnan tho inla, ka galte hi lungnatnan do din
kipan in: kei din ki hihal inla; vaihawmna di thu la pe tai.

7 Ahin mi tin kikhawmhaw chun hual vel u hen la: nang chu a
chungua chung lama chun nungkit inla.

8 Lalpa'n mi josia vai a hawm sek hi: aw Lalpa, keimaah ka
dikna le ka lungthim phatna um dungjuia hin vai ei hawm
piak tan:

9 Aw mi gilote gitlona chu hung tawp ta mai hen la, mi dikte
vang hidet tan: Pathian diktak chun thinlungte le lungthimte
a patep sek ngal in.

10 Ka phaw chu Pathian kiangin a um a, ama chu lung diktak pu
hukhingpa a hi.

II Pathian chu vaihawmpa diktak a hin, a hi, ni sin mi gilote
chunga lunghilona nei Pathian a hi.

12 Mi a kihei lo chun ama chun a chemsau tat hiam in a; a thalpi
chu a luai tan, a kisa jo tai.

13 Thina hiamheite chu ama tha nan a siam diam tan; a thalte
chu kuang theiin a siam in.

14 En tia, sualna a veiin; thil hikhelna a veiin, juau thu a hing tai.
15 Leihawm a bawlin, thuktakin a cho a, ama pûm siama chun a

ke tai.
16 A thil hikhial ngei chu ama chungin hun kitin tin, kiphintaka

thil bawl chu ama sip ngeia kian a.
17 Lalpa chu a dikna jiaka hin, kipakna thu gen ka tin: Lalpa

Chungnungpena min chu pakin la sang ka.

8
David La; La Pu Lianten Gittith a sak ding

i Aw Lalpa ka Lalpau, lei chung josia a hin la min chu a pha na
e! la lopina chu van chungate khin la kawi a.

2 Gal le phubalapa hidaina ding in, nangma dote jiakin
nausente le nawi chep na laite kam sunga chun hatna la
hidet a.

3 La vante, la khut sukte thapi le aksi la guatte khi ka ngaitua
changin;

4 Mihing hi banga hia ahem, la hiat jing sek? mihing chapa hi le
bang a hia ahem la kanthak sek hi? ka ti sek a.

5 Ama chu Pathian sanga nuai deu chan la siam in, lopina le
chawihawina la khuk sak a.

6 La khut suak chungate hin thu la neisak a; a keng nuaiate
bangkim la kawi a:

7 Belam le bawng josiate taw, gama sate josia taw;
8 Chungleng vacha le tuikhangliana sangate, tuikhangliana

lampi chia josia taw.
9 Aw Lalpa ka Lalpau, lei chung josia a hin la min chu a pha

na e!

9
La Pu Lianin David La, Muth-labben a sak ding

i Lalpa kianga chun ka lungthim josian kipakna thu gen ka tin;
la thilmakhi josia chu hiatsak ka.

2 Nangmaa chu limin kipak ka tin: aw nang Chungnungpen,
la min pakin la sang ka.

3 Ka galte chu a taisiat tak ule, la maånga chun a kilikun a
mangthai tau a hi.

4 Kei dinga kilawm him le ka thua hin nangin lei panpi ngal a;
diktaka vaihawmin lalchutphaa chun la chû hen.

5 Nam tin la kawkin, mi gilote la himangthai in, a min u chu
kumkhawtuanga din la thai mang tai.

6 Galte chu a bei tau a, kumkhawtianga din bangma nei loin a
um tau; khawpite chu la hisian, amauhaw hiatjingna
tiangin a mangthai tai.

7 Lalpa vang kumkhaw dingin lalin a chûn: a lalchutpha chu
vaihawmna dingin a guanggal tai.

8 Ama chun khawvel hi diktakin vaihawmpiakin tin, dawichuam
diak nei loin mi tin vai hawm piak na.

9 Chutichun Lalpa chu engbawlna thuakte dingin kulh
sang hung hin tin; lungjin hunate chun kulh sang hung
hin a.

10 Ahin la min hete chun taksangin nau; Lalpa nang vangin,
nangma hawlte chu la nusia ngai puai.

i i Ziona um Lalpa chu pakin la sa unla: mite laka chun a
thilbawlte chu gen un.

12 Thisan sua suasalpa chun ama chu a he jing sek a: mi gentheite
kikona a hemil ngai puai.

13 Aw Lalpa, ei hepin la; thina kawtkhaka kipat ei kai dawk
sekpa, ei hawte jiaka ka lungjinna hi en tia:

14 Nangma pakna josia chu ka hiatsak theina din: Zion chanu
kawtkhakate chun, lei hukhinnaa hin liming ka.

15 Nam tin chu a khuk siam a chun a tum un: a len pha guk u
chun amau keng ngei a åwk ta hen.

16 Lalpa chu a kihiatsak tan, vai a hawm tai: mi gilote chu ama
khut suak ngeia chun a åwk sek un. (Selah)

17 Mi gilote chu Sheola chun nungkitin ti un, nam tin Pathian
hetmil mangte josia chu.

18 Pasete chu hetmilin um jing puan ti un, gentheite kinepna chu
kumkhuan bei diak puan a.

19 Aw Lalpa, tho tia; mihing maiin ngam kiu hen: nam tin chu la
mitmua hin vaihawm piakin um u hen.

20 Aw Lalpa, amau chu hidawilawk inla; nam tinin mihing mai
a hiu ti kihiau hen. (Selah)

10
1 Aw Lalpa, bangatia gamlataka ding sek la hem? bangatia

lungjin lai le kisel sek la hem?
2 Mi gilote kisaktheina jiakin mi gentheite chu delden a um sek

un; a thil sual ngaituanauate chun amau ngei åwk u hen.
3 Mi gilo chun a lungthim dawina chu a suang un, mi duam chu

Lalpa chun a pampaiin, a mutawm sek hi.
4 Mi gilo chun kisakthei mel pun, Pathian him hawlna a nei

puan: a ngaituana josia chu Pathian him a um puai ti ngen a
hii.

5 A um dante chu bangtik laiin le a det jingin; la vaihawmnate
chu chung lam gamlataka, a mu phak lova a um to hi: ama
dote josia chu la a nuisan mai sek a.

6 A lungthim chun, Kichawn puang ka: suan josiate tiangin
lungdawngin um puang ka, a tin.

7 A kam chu hanse lawnate, thepna te, engbawlnaten a dim a: a
lei nuaia chun thilhikhialna le khawlona a um in.

8 Khaw tina chan gukna munate a chû sek in: mun thipate chun
bangma hise lo mite a that sek hi: a mitin bangma hi thei lo
mite chu a chang gu sekin a hi.

9 Sakeibakneiin a kaw sunga a chån sek guala hin ama chun mun
thipa a chång gû sekin a hi: mi genthei man dingin a chång
sek in: mi genthei chu a man ngeiin, a hin a lenin a nûk
mang sek hi.

10 A bawk pheka, a khun a, bangma hi thei lo mite chu a mi hatte
hisiatin a um sek un.

I I A lungthima chun, Pathianin a hemil a hi: a mai chu a selgûn;
bangmatikin mi puan a, a ti sek in.

12 Aw Lalpa, tho inla; aw Pathian, la khut han lek tiam in: mi
gentheite chu hemil kin.

13 Bangjiaka mi gilo chun Pathian musita, a lungthimin, Phut
puan la, a ti sek?

14 Mu chu la mu jing tan; la khuta thuk dingin thilhikhial le
hithasiatna la en jing sek a: bangma hi thei lo mi chu la
kianga a kivawpsak sek a; pa nei lo panpipa la hi sek kha.

15 Mi gilo ban chu hibawng inla; mi gilo chu a gitlona josia hawl
dawk tan, la mu lo hial masang sia chun.

16 Lalpa chu kumtuanga din Lalpen a hi hen: nam tin chu ama
gama kipat a mangthai tau a.

17 Lalpa, mi jaidamte dawi chu la hia hen: a lungthimteu la
guanggal piak a, a thu'u he din la bil la daw a:

18 Leia engbawl mite a um tak lona dingun, pa nei lo le engbawlna
thuakte vai chu la hawm piak ta hen.

11
La Pu Lian dinga, David Pakna La

1 Lalpaah chun ka ginna ka nga sek hen: bangtidana ka hinna
kianga hin, La tanga chun vacha gualin leng mang un la ti
ahem?

2 Entiam u, lung diktak pu thim laka a kap theina dingua, mi
giloten thal a luai tau a, a thal u chu a khau a phu diam tau.

3 Suangphute chu hisiata a um chun, mi dikin bang ahem a hi
thei di la tiu chu?

4 Lalpa chu a biak in thiangthoa chun a um a, Lalpa lalchutpha
chu vana a un a; mihing chate hi a mitin a en a, a mitvunin a
patep sek hi.

5 Lalpa chun mi dik chu a patep sek hen: mi gilo le nunsiatna
ngaina vang chu a hinnan a januam puai.

6 Mi gilote chunga chun thangte juksakin tin; mei le kat le
thigaw lumtak hi a no chan ding u hin a.

7 Lalpa chu a dik ngal a; dikna'hi a ngaina hen: mi diktakte chun
a mel hi la mun nau.

12
David Pakna La; La Pu Lianin Sheminith a sak di

1 Lalpa, ei panpi in; Pathian ngaisak mi a um paw ngal un;
mihing chate laka kipat hin mi ginum a bei tau hen.

2 Mi tinin a vengte kiangun banglo mai mai a gen sek un: mi
tawngmaina muk le thepna lung pun thu a gen sek un.

3 Lalpa chun tawngmai phatna muk josia chu lepin tin,
kisatheitaka thu genna lei chu taw:

4 Amau chun, i leiin jo hi ting; i mukte hi eima å ngei a hin,
kuaahem i chungua lala um? a ti sek un.

5 Lalpa chun, gentheite a engbawl jiak u le, pasete thumna
jiakin tho ngal ka tin; a nuisan u chu bittakin umsak tiam
ka, a tin.

6 Lalpa thute hi thu thiangthotak a hin; dangka lei chunga
haltuina meia et a, sagi vei hithiantho tak gual hi a hi.

7 Aw Lalpa, nangin amau chu vawp phan la tin, jia khangthakte
laka hin kumkhuan humhim la.

8 Mihing chate laka hin gitlona chu chawihawiin a um a, mi
gilote chu a vak vel vel sek un.

13
La Pu Lian dinga, David La

i Aw Lalpa, bang chan ahem lei hetmil kumkhua ding? bang
chan ahem ka laka hin la mai la sel di?

2 Ni tumin ka lunga lungngaina neiin, bang chan ahem ka
lunga lem ka guat ding? bang chan ahem ka galte chu ka
chunga chawihawia a um ding u?

3 Aw Lalpa, ka Pathian, ngaituan la, ei dawnhu tiam in: ka mit
ei hivak piakin la, chutilochun thina imutin ipmu khang ka;

4 Ka gal chun, Ama chu ka ngam tai, ti khan a; ka kilin chun ei
dote kipak khan nau e.

5 Himalehle ken vang la ngilneina hi ka ging a hi; lei hukhinnaa
hin ka thinlung chu a kipak a hi:

6 Ka chunga phataka a bawl tak jiakin Lalpa chu chawihawiin la
sang ka.

14
David Pakna La, La Pu Lian ding

1 Mi ngawl chun a lungthimin, Pathian him a um puai, a tin.
A se jo tau a, thilbuaktak a hiu va; kuama thil pha bawl him
a um puau.

2 He thiama Pathian hawl him him a um u em, tin, Lalpa chun
vana kipatin mihing chate hi a juk en a.

3 A hi lo lamin a pet chiat tau va; buaktakin a um chiat tau va;
kuama thil pha bawl him a um ta puau va, pakhat chama
le a um puau.

4 Thil phalo bawlte josia chun hiatna him a nei puau va ahem?
vaithum a nek gual un ka mite a ne jo sek un, Lalpa la a ko
ngai puau va.

5 Jiataka chun kicha ma man a um un: Pathian chu mi dik
suante laka chun a um sek jiakin.

6 Mi genthei lem guat chu la mualpho sak sek a, Lalpa chu a
kihumhimna a hi jiakin.

7 Israelhaw hukhinna chu Ziona kipatin hung pawt ta mai le
aw! Lalpa chun a mite sala um chu a pui kit phet le, jia
phet chule Jakobhaw kipak tan nau, Israelhaw kipak tan
nau.

15
David Pakna La

i Lalpa, la puan ina chu kuaahem maljin ding?la tang thiangthoa
chun kuaahem hung um ding?

2 Diktaka uma, lam jangtaka chiaa, a lunga thutak gen mi chu.
3 A leia mi gense ngai lova, a gualpa chunga le thil phalo hi ngai

lova, a vengte min le gense ngai lo mi chu.
4 Mi gilotak chu a musitin a um sek a Lalpa laute vang a

chawihawi sek hi; ama dinga pha lo di le sesapa tiam
ta hilamdang ngai lova.

5 A pung thangaina dangka thunglaksak ngai lova, a thiam jaw
thiamlo chansakna dinga gawlgukna le la ngai lo mi chu.
Jia thil chu bangmatikin kiling puan a.

16
David Miktam

i Aw Pathian, ei humhim tan: nangmaa chun ka ginna ka ngat
sek ngal in.

2 Lalpa kianga chun, Nang chu ka Lalpa la hi hen: nangma lo
chun phatna him him ka nei puai, ka thagauin ti ta hen.

3 Leia mi thiangtho umte vang, amau chu mi pha, ka kipakna
josia umna chu a hiu, ka ti a hi.

4 Lalpaa pathian dang sangte chu a lungngaihnau la pungin tin:
a thisan piaku dawnte chu pe puang ka tin, ka mu inle a min
u lam diak puang ka.

5 Lalpa chu ka go chan di le ka no chan di chu a hin: nangin ka
chanpual chu lei hidet piak sek in.

6 Tena guite chu mun nuamtakate ka pual din a ke pal ta hen a
hi; a hin, go phatak ka lua ta a hii.

7 Lalpa lem ei guatpiakpa chu paking ka tin: a hi, janate hin ka
lung thimin ei thunun sekin a hi.

8 Lalpa chu ka man ka umsak jing sek in: ka chang lama a um
jiakin kiling puang ka.

9 Jiajiakchun ka thinlung hi a kipakin, ka lopina le a lim a hi: ka
taksa le bittakin um na.

10 Ka thagau Sheol kianga nusia puan la tin: la mi thiangtho hi
muatna a mû di phal diak puan la.

II Nangin hinna lampi chu ei hiatsak la tin: la ma chun lima
dinletna a um a; la khut chang lama chun kumkhaw
kipakna di a um in.

17
David pauchapna

i Aw Lalpa, ka dikna thu hi hian la, ka kiko thawm hi ngai in;
ka pauchapna, juau thu gen mang kama suak hi lova hin bil
la daw tiam in.

2 Ka chung thu kilikna chu la ma kipat hi hen la; la mitin
dawichuamdiak nei lona en hen.

3 Ka thinlung hi lei patepa, jana lei kantha hen; lei patep tan,
bangma cha la mu puai; ka kamin gen khial puana ka ti chak
kei a hi.

4 Mihing thilbawla chun, la kama thu suak jiakin mi nunsete
lampi chia lo dingin ka kiveng pha a hii.

5 Ka kal suate hin la lampi chu a haw hen, ka kengte hi a teu
ngia puai.

6 Aw Pathian, ka ko sek hen, nangin, ei dawnhu di la hin: ka
lama hin la nakhang hun dawn la, ka thu gen hi ngai tiam in.

7 Aw, nangmaa ginna ngat tapo amauhaw dote laka la khut
chang lama hukhing sekpa, la ngilnei jia maktak chu latsak
tan.

8 Mit naucha gualin ei veng phan la, la tha nuaiate ei selgun la.
9 Mi gilo ei hise thei le ei do a ei um kimvelte laka chun.

Io Amauhaw chu amauhaw thaua upin umin ti un, a kamun
kisatheitakin a pau sek ui.

1I Tu hin vang ka keng suanna tapoa ei um kimvel tau va, leia ei
seppai dingin a mitteu chu ka chungun a chuksak tau.

12 Ama chu sakeibaknei sa pet hattak gual le, sakeibalknei vanglai
mun thipate bawk jing gual chu a hi.

13 Aw Lalpa, tho inla, ama chu masawn inla, khunsak kei tan:
ka hinna hi mi gilote laka la chemsauin hukhing inla.

14 Aw Lalpa, la khutin mihingte laka, khawvel mihingte laka hin
hukhing tan; amau chanvo vang tu damsunga a nei u hi a
hii, a gilpiu chu la goin la hidim piak sek a: chate lungawi
tawk zetin a nei un, a sum mat bangteu chu a chasenteu a
thi san sek un.

15 Ken vang dikna neiin la mel mung ka tin: nangma kibatpina
neia mit ka tet phet le ka lungdam zet tan a.

18
La Pu Lian dinga Lalpa suak David Pakna La. Ama do josia te
khuta le Saul khuta kipat Lalpan a hukhin ni chun jia la thute hi

Lalpa kianga jiagual hin a genin a hi
i Aw Lalpa, ka hatna, ka hepi la hi.

2 Lalpa chu ka suangpi le, ka kulhpi le ei hukhingpa a hin; ka
Pathian, ka suangpi dettak a hi hen, amaa chun ginna ngang
ka; ka phaw le, ka hukhinna ki le, ka kulh sang a hi.

3 Pak tak Lalpa chu ko ka tin, chutichun ei dote laka chun
hukhinin um ka.

4 Thina khauhualte chun ei jem a, Pathian ngaisaklona tui liante
chun ei hilau un.

5 Sheol khauhualte chun ei kan vel a: thina thangte chun ei
khit a.

6 Ka lungjinin Lalpa chu ka ko sek a, ka Pathian ka ko sek hi.
Ama chun a hona ina kipat chun ka aw a hian, a man ka ki ko
thawm chu a bilin a lût to hen.

7 Jia phet chun lei hi a kiling tan, a kithing tai, a lungnat jiak
in tångte chu le a kingakna pumin kiling le kithingin a um
tau va.

8 A naka kipat chun meikhu chu a kitung liai luai tan, a kama
pawt mei chun a kang let lut tan, jia chun meihawl le a hiåm
let lut tai.

9 Ama chun vånte le a hikhunin a kumtha ta hen; a keng nuaia
chun thim sa lul hi a um a.

10 Cherub chunga chuangin a leng ta hen: a hi, thigaw thaate
chun a leng tai.

i i Thim hi ama kiselgukna muna ama hual velna bukchån a siam
in; tuia thimna, våna sûm sa mupte chu le.

12 A maånga vakna jiaka chun a sûm sa takte chu a kiang tan,
gialte leh meiåmte a ke jung jung tai.

13 Lalpa chu vånate khin a thum dul dul in, Chungnungpenpa
chun a aw a sua a; gialte leh meiåmte chu a ke jung jung tai.

14 A hin, a thalte chu a kap dawk a, amauhaw chu a hijak ta hen;
a hin, kawlte le a phetsak jawk jawk a, a hilungjing chiat tai.

15 Aw Lalpa chutia la vau jiak le, la nakkuia la hatin a mut vak
jiaka chun, tui launnate chu a hung lang hen, leilung
kingaknate chu hilatin a um tai.

16 Ama chun chung lama kipatin a hun ban a, ei tu hen; tui
tamtaka kipat ei kaih dawk a.

17 Ei dote hattak laka chun ei hukdam a, ei mudate laka kipat le;
kei å ding chun a hat ta luaû va.

18 Amau chun ka vangsiat ni chun ei do un, himalehle Lalpa chu
ka panchakna pen tak a hi.

19 Ama chun mun kithawltaka ei pui dawk a; ka chunga a kipak
jiakin ei la hukhing ta a hi.

20 Lalpa chun ka dikna dungjuiin ka chungin kipakman ei phal
in; ka khutte a thiantho dungjuiin ei dinin a hi.

SAM 1814



21 Lalpa lampite chu ka hawn, ka Pathian kianga kipat gilotakin
ka chia mang ngai pua hen.

22 A vaihawmna josia ka man a um sek in, a thu guatte chu ka
paih ngai puan a hi.

23 Ama iaka chun demna bei ka hi hen, ka khawlona kipat chu ka
kithial kiang sek in.

24 Jiajiakchun Lalpa chun ka dikna dungjuiin ei la din ta hen, ka
khutte a mit-muan a thiantho dungjui in.

25 Mi hepi theitak laka chun hepi theitakin ki hilang la tin; mi
phabukim laka chun phabukimin ki hilang la tin;

26 Mi thiangtho laka chun thiangthoin ki hilang la tin, mi lulul
laka chun lululin ki hilang la.

27 Daum thuak mite chu hukhing di la hi ngal in; mit kisatheite
vang chu hitawm di la hi.

28 Nangin ka meisel hi ei det piak di la hi ngal hen; Lalpa ka
Pathian chun ka thimna hi hivak na.

29 Nangma panpi in gal ka baw ngal in; ka Pathian panpina man
kulh bang ka chawp khup a hi.

30 Pathian vang a lampi a pha bukim hen; Lalpa thu chu patep
a hi tai; amaa ginna nga josiate dinga chun ama chu phaw a
hi.

31 Lalpa lo chu kuaahem Pathian um? i Pathian lo chu kuaahem
suangpi um?

32 Hatna ka taia ei gakpa le, ka lampi hiphabukimpa Pathian
chu.

33 Ama chun ka keng hi sajuk keng gualin a siam in, ka mun
sangtakate ei umsak sek hi.

34 Ka khutte hi gal kap dingin a kisinsak sek hen, chutichun ka
bante hin dal thalpi chu a kuai jo hial sek hi.

35 Nangin la hukhinna phaw chu lei pian: la khut chang lamin
lei kaih a, la kingaitawmnan lei siam lian tai.

36 Ka nuaia ka keng suanna chu la hilian a, a hin ka kengte hi a
teu ngai puai.

37 Ei dote chu del ka tin, del pha mai ka: himanthaia a um masang
siau kihei kit diak ta puang ka.

38 A thaw kit thei lona dingun åt nawi ka tin: ka keng nuaia hin
kilikin nau.

39 Nangin ki dona dinga chun ka taia hatnan lei gak a: ei hun dote
chu ka nuaia la tudawl tai.

40 Ei mudate chu ka himanthai theina din, nangin ei dote chu ei
kinungtawlsanin la um sak ta hen.

41 Amau chu a kiko un, himale hukdam di kuama a um puauva:
Lalpa ngei chu a ko un, himale a dawnhu puai.

42 Chutiphet chun leivui thigaw mut gual mai hin ka vaw nawi
kei ta hén: khawlai buanthuak guala hin ka pai dawk tai.

43 Nangin mite kidelna lakate chun lei hukdawk a; nam tin
luchangin lei siam in: ka hiat ngai lo mite chun ha na sem
tan nau.

44 Ka chanchin a hiat phet ule ka thu jawnin ti un: maljinte chu
ka kiangin kitulut nau.

45 Maljinte chu chuai tan ti un, a kulh ua kipatte chun kithing
kawmin hung pawt tan nau.

46 Lalpa chu a hing jingin; ka suangpi chu pakin um ta hen; ei
hukhingpa Pathian chu chawihawiin um ta hen.

47 Phuba ei lak piakpa le, mi tin ka nuaia tudawlpa Pathian ngei
chu.

48 Ama chun ei dote laka kipat ei hukhing a: a hi, nangin ei dote
chung lama chun lei dawm kang a: mi nunse laka kipat chu
lei hukhing sek a.

49 Jiajiakchun, aw Lalpa, nam tin laka chun kipakna thu la
kiangin gên ka tin, la min pakin la sang ka.

50 Ama chun hukdamna lopitak a lal siam kianga chun a pe sek a;
a sathau nu chang, David le a suante chung ngeia chun,
kumkhuan a ngilneijia latsakin na.

19
La Pu Lian dinga, David Pakna La

1 Vante khin Pathian lopijia chu a hiatsak a; vanåwng liantak
khin a khut suak chu a latsak a.

2 Sun hin sun kiangin thu a gen sawn pek a, jan hin jan kiangin
hiatna a lat sawnsak pek a.

3 Thu gên him him le pau him him a um puan; a awû chu bila
hiat thei a hi puai.

4 A tena khau u chu leilung lua josiaa jam suakin a um a; a
thu'u chu kawlkawdawng tiangin a thang suak tai. Jiatehaw
dinga chun nisa ding a khin a biakbuk a jak tan,

5 Jia nisa chu mo neipa di a sungpi kipat pawt gual chu a hi, mi
hattak gualin a taina lampi a tai di chu a kipak bek bek sek hi.

6 A suana chu kawlkawdawng tawpa a kipatin a hin, a tai kualna
chu langkhat lam tiangin a hin, a lum he lova selguk him
him a um puaû.

7 Lalpa dån chu a phabukimin, hinna a siam pha sek hi: Lalpa
thuhiatsak chu a ginumin, mi mawl a hipil sek hi.

8 Lalpa thununna thu a dikin, thinlung a kipak sak sek a:
Lalpa thupiak chu a thiangtho a, mitte a hivak sek hi.

9 Lalpa launa chu a thiangtho a, kumtuanga din a um sek a:
Lalpa vaihawmnate chu a tak a, a dik suak kei sek hi.

10 Jia chu sana sanga dawium jaw a hi hen, a hi, sana thingtho
tamtak sangin le: khuaiju le khuaiphang sangin le a thum
jaw a hi.

11 Jia lo chule la suak hi jia chun kawkin ka um sekin: jia jawp
chu kipaknaman nasatak neina a hi sek a.

12 Kuanahem ama hikhelte he thei ding? phalo kiselgu lakate hin
ei hikiangin la.

13 Thil hikhial ham lo dingin la suak hi ei tu det jingin la; ka
chunga thu neisak kin la: chutile phabukimin um thei ka
tin, bawsiatna nasatak laka demna beiin um ka.

14 Aw Lalpa, ka suangpi le ei tanpa, ka kama thu pawtte le ka
thinlung ngaituanate hi la mitmua kipakumtakin um ta hen.

20
La Pu Lian dinga, David Pakna La

i Lungjin ni chun Lalpa'n dawnhu ta hen la; Jakob Pathian min
chun mun sanga langkai ta hen;

2 Mun thiangthoa kipat chun panpina sawl piak hen la, Ziona
kipat chun hibat to hen;

3 La thil piak josia chu he jing hen la, la halman thil piak chu
kipak ta hen; (Selah)

4 La lungthim dawi gual chu pe phal hen la, la lemguat josia
chu lawtinsak ta hen.

5 La hukhinnaa chun kipakin la sang ka tin, ka Pathian minin ka
puanjakte hi la jak ka: Lalpa chun la nina josia lawtinsak ta
hen.

6 Lalpa'n a sathaunu hi a hukdam tai ti tun ka he tai; a khut
chang lam hukdamna tha chun a vån thiangthoa kipat khin
ama la dawnhun a.

7 Khenkhatin kangtalaite a ging un, khenkhatin sakawlte a ging
un: eihawn vang Lalpa i Pathian min chu ko jawi tiu.

8 Amau vang bawkin a kilik tau va: eihaw vang i tho un, i ding
chang jaw tau va.

9 Lalpa, hukhing tan: ka ko phet u leh Lalpenin ei dawnhu ta
hen.

21
La Pu Lian dinga, David Pakna La

I Aw Lalpa lal chu la hatnaa hin kipakin tin, la hukhinnaa hin
kipak nasa nan a e!

2 A thinlung dawi gual chu la pia hen, a muka a thil dawt chu la
phal lo ngai pua hen. (Selah)

3 Phatna maljawlnaten la dawn sek in: sana thiangtho lallukhuk
la khuksak a.

4 Ama chun hinna a dawn a, la pia hen; kumtuanga dam jingna
chu.

5 La hukhinnaa chun a lopina chu a nasa a hi: chawihawina le
lopina a chunga la nga sek hen.

6 Kumkhua dingin maljawlna nasatak dawngin la siam ngal a:
la ma hin kipaknan a hilim sek hi.

7 Lal chun Lalpa chu a gingin, Chungnungpena ngilneina
jiakin kiling puan a.

8 La khutin nangma dote josia chu hawl dawk sik sekin tin: la
khut chang lamin nangma dote hawl dawk suakin na.

9 La lungnat phet le amau chu haltuina mei kuang gualin siam
la tin, Lalpa chun amau chu lungnatnan val jo tin, mei chun
kång tum mai na.

10 A gateu chu leia kipat himangthai la tin, a suanteu chu
mihing chate laka kipat hi mangthai tan la.

1I La chunga khan thil phalo ti a gaw ngal un; thil phalo a
ngaitua dawk un, a mualsua thei paw ngal un.

12 Nangin amau chu kinungtawlsak di la hi ngal a, la thalpite chu
a mai u ngim san luai diam la tin.

13 Aw Lalpa, la hatnaa chun chawihawiin hung um tan: chutichun
la thilhitheina pakin la sang ka.

22
La Pu Lian dinga, David Pakna La; Aijeeleth-hash-Shahar a

sak ding
1 Ka Pathian, ka Pathian, bangatia ei nusia la hem? bangatia ei

panpi dinga gamla la hia, ka hamna thute kipat gamla la
hem?

2 Aw ka Pathian, suna ka ko va, himale la dawnhu puan; jåna
ma ka ko va, ka thip diak puai.

3 Himalehle, aw nang Israelhaw paknaa cheng sek, nang vang
la thiangtho a hi.

4 Ka pi le puteu chun a hun ging un: a ging un, ahin nangin la
hukhing sek in.

5 A ko un, a hin, hukhinin a um sek ui: a taksang un mualphoin
a um ngai puau va.

6 Kei vang mihing him him ka hi puan, tangtel mai ka hii;
mihingte gensiat le mite mutawn ka hin.

7 Ei mu tapoin ei nuisan un: a mûk u a hikûm un, a lu a thing un,8 Lalpa chunga kinga tan la, ama chun ama hi hukhing ta hen: achunga a kipak jiakun hukhing ta he la, a tiu a.
9 Nang vang sula kipat ei la dawkpa la hin: ka nu nawi chungaka um lai khan nangin lei ngansia sak a.

Io Sula kipat himin la chunga ngak ka hin: nang chu ka nu gilpisung hima kipatin ka Pathian la hii.
II Ei kigamlatpi hial kin; lungdawnna di a nai ngal in; panpi dihim a um paw ngal un.
12 Bawngchal tamtakin ei um vel un: Basan gama bawngchal

hattakte chun ei um kimvel khup tau.
13 Sakeibaknei hangsan kitum gualin a kamun ei kiko kuhm un.14 Tui guala leibuakin ka um a, ka gu josia le a kipelsawl jo tan:ka thinlung hi khuainat gual a hi tai; ka gil lakate hin a tui jotai.
15 Ka tha hi belhal gualin a keu jo tan; ka lei hi le ka dangin abek ta hen; nangin thina leivuia hin lei pui lut ta a hii.16 Uite chun ei um kimvel un: thil phalo bawlte um khawmte

chun ei hual un; ka khut le ka kengte hi a hiliam un.17 Ka gu josia hi ka tiam thei hen; amau chun la ei enin ei meljng un:
18 Ka puansilte a kihawm un, ka puanåk din ai a san un.
19 Nang vang aw Lalpa, ei kigamlatpi hial kin la: aw ei hihatpa,ei panpi dingin km-gang tan.
20 Ka hinna hi chemsau laka hin hukhingin la; ka nei suntak hi uithilhitheina laka hin hukhing tan.
21 Sakeibaknei kama kipat chu ei hukhingin la; a hi, jangsial kiami chu nangin lei dawnhu tai.
22 Ka suapite laka la min gen ka tin: kikhawmhaw laka chunpaking ka.
23 Lalpa laute haw, ama chu pak ta un; Jakob suan josiate haw,ama chu chawihawi un; Israel suan josiate haw, ama chu

lau un.
24 Ama chun genthei thuakte genthei jia chu a mutawm ngai

puan, a kidak diak puai; a mai chu a lakun a selgu diak pua
hen; ama a koun a ngaitha sek jawi.

25 Kikhawpna, lopitaka ka pak sekna hi nangma kianga mi a hin:
ama laute maanga chun ka thutep mualsuang ka.26 Thunuaigawlte chun nen ti un, taiin nau: ama hawlte chun
Lalpa chu pakin nau: a thinlungu chu kumkhuan hingin umta hen.

27 Kawlkila mi josian le hian ti un, Lalpa lam nga tan nau: nam
tina chi tin la ma'n kûn tan nau.

28 Gam chu Lalpa å a hin: nam tin chunga vaihawmpa a hi ngal
in.

29 Leia mi neinung josia chun nen chibai bûkin ti un: leivuia
chia suk di josiate chu a man la kun nau, ama hinna hihing
thei jing lo chu.

30 Chi suanin a na semin ti un; khangthak hung um kit dite
kianga chun Lalpa chanchin chu genin nau.

31 Hungin ti un, nam la hung pawt dite kianga chun, a bawl jo
tai, tin a dik jia chu la hiatsak nau.

23
David Pakna La

i Lalpa chu ei vengpa a hin; tasam puang ka.
2 Ama chun hampa hing depdup munate ei bawsak sek a:

chawlna tui kitinna muna ei pui in.
3 Ka hinna hi ei siam pha sek a, ama min jiakin dikna lampite

chun ei pui sek a.
4 A hi, thina lim guam haw ma lengle, thil phalo him him lau

puang ka; nang ka kiangin la um ngal a; la khetbuk le la
tiangin lei thamuan sek a hi.

5 Ei dote mitmuin ka ma hin dawkan lei bawl piak sek a: ka lu hi
sathau la nu ta hen, ka noa hin a let jing in.

6 Matheiloin phatna le ngilneinan ka damsung josia hin ei jui
jing na: a hin Lalpa ina kumkhuan um jing tang ka.

24
David Pakna La

i Leilung le a sunga thil um josia hi Lalpa å a hii; khawvel le a
sung a chengte hi tawh.

2 Tuisuagiat sung le ama mû daw a hin, luipi chungte hi le a
hidet a.

3 Lalpa tånga kuaahem chito ding le, a mun thiangthoa
kuaahem ding di?

4 Khut thiang le lungthim thiangtho neia, a lungthim bangmalo
lam mai maia kawi ngai lova, thep guatna sesap nei ngai lo
mi chu.

5 Ama chun Lalpa kianga kipat maljawlna dawngin tin, a
hukhingpa Pathian kianga kipat dikna dawngin na.

6 Jia chu ama hawlpa suan a hin, aw Jakob Pathian, la mel
hawlte chu. (Selah)

7 Aw kulh kawtkhakte haw, la lu chungteu kha dawm sang unla;



nanghaw kumtuang kawtkhakte haw, kikhai sang ta un:
lopina Lalpa a hung lut theina din.

8 Lopina Lal chu kuaahem? Lalpa hattak le thilhitheitak,
Lalpa kidona thil hitheitak chu a hi.

9 Aw kulh kawtkhakte haw, la lu chungteu kha dawm sang ta
unla, a hi kumtuang kawtkhakte haw, la lu chungteu kha
dawm sang un: chutile lopina Lal hi hung lût di a hi.

1o Jia lopina Lal chu kuaahem? sepaihaw Lalpa chu, ama ngei
chu lopina Lal chu a hii. (Selah)

25
David Pakna La

i Aw Lalpa, ka lungthim hi la kiangin ka kawi jing sek hi.
2 Aw ka Pathian, nang ka ging hen, mualphoin ei umsak kin la;

ei dote ei jaw chu phal kin.
3 A hi, nangma ngakte him him chu kuale mualphoin um puan

nau: a jiak um lova kheltaka bawl sekte vang chu
mualphoin um nau.

4 Aw Lalpa, la lampite chu ei hiatsakin la;la lampiumdante chu
ei hil in.

5 La thutaka chun ei pui inla, ei hil inla: nang chu ei hukhingpa
Pathian la hin; ni tumin ka ngak jing la hi.

6 Aw Lalpa, la lainatnate le la ngilneijiate chu he jingin la;
masanga la um kumkhua a hi tau hen.

7 Ka tanglak lai gitlonate le ka hikhelnate chu he jing kin la: aw
Lalpa, la phatna jiakin, la ngilneina dungjuiin ei he jing tan.

8 Lalpa chu a phan a dik a hi: jiajiakchun mi gilote chu lampi
etsak na.

9 Thunuaigawlte chu vaihawmna dika puiin tin: thunuaigawlte
chu ama lampi umdan hilin na.

10 A thuthun le a thuhiatsak jawmte dingin Lalpa lampi josiate
chu ngilneina le thutak a hi suak kei hi.

II Aw Lalpa, la min jiakin ka khawlona ngaidam in, nasatak a hi
ngal hen.

12 Lalpa lau mi chu kuaahem? jiapa chu a lampi tel di chu la
etsak na.

13 A hinna chu nuamsatakin umin tin; a suante chun gam chu
luain nau.

14 Lalpa thugûk chu ama laute kiangin a um a, a thuthun chu
amau hiatsak na.

15 Ka mitin Lalpa lam a en jing sek a: ama chun ka kengte hi lena
kipat chu la dawkin na.

16 Ka lama hin hung kiheiin la, ei lungsiat in; lungleng le
gentheitakin ka um ngal a.

17 Ka lungthim buainate hi a hung nasa ta hen; aw ka lungjinna
kipat hin ei pui dawk tan.

18 Ka gentheijia le ka veijia hi ngaituan la, ka gitlona josia
ngaidam tan.

19 Ei dote chu ngaitua tiam in, tamtak a hiu va; nasatakin ei
mudau.

20 Aw ka hinna vawp phan la, ei hukhing tan: mualphoin ei
umsak kin la, nangmaa chun ka ginna ka nga ngal in.

21 Ka lungthim phatna le ka diknan ei hukhing hen la, ka ngak
jing la hi.

22 Aw Pathian, Israelhaw hi a lungjinna josiaua kipat hukdawk
tan.

26
David Pakna La

1 Aw Lalpa, vai ei hawm piakin la, lungthim phatak pun ka um
a hi: gingla lo takin Lalpa chu ka taksang a hi.

2 Aw Lalpa, ei en chianin ei patep inla; la lungthim le ka
thinlung hi patep in.

3 La ngilneijia chu ka man a um ngal in, la thutaka hin ka um
jing hi.

4 Mi bangmalo mai maite kiangin ka chû ngai pua hen; mi
khelte kiang a le lût diak puang ka.

5 Thil phalo bawlte kikhawpnaa chu ka jada hen, mi gilote
kianga kitung puang ka.

6 Ka khutte hi demna beinan sil ka tin, jiaguala chun aw Lalpa,
la maicham chu kimvei ka:

7 Kipakna thu gena ka higit thei, la thilmakbawl josia thute chu
ka gén thei nan.

8 Lalpa la umna in chu ka ngaina hen, la lopina umna chu le.
9 Ka hinna hi mi gilote laka pansak kin la, ka hin hi le thisan sua

mangte laka pansak diak kin:
10 A khutu chun ngaituana phalo a um a, a khut chang lam u chu

gawlguknan a dim a.
11 Himalehle kei vang lungthim phatak pun um ka tin: ei tanin

ei hepi tan.
12 Ka keng hi mun jawltaka a ding in; kikhawpnaate chun Lalpa

chu paking ka.

27
David Pakna La

i Lalpa chu ka våk le ei hukhingpa a hin, kuaahem ka lau ding?
Lalpa chu ka hinna kul a hin; kuaahem ka lau ding?

2 Thil phalo bawlte, ei dote le ka galte chun ka sa nek gua ei
bawl lai u khan, a kisui un a kilik tau va.

3 Sepai tampin ei bawl guan ei ep jing maleu ka lungthim hin lau
puan a: ka chunga kidona hung pawt maleh, chuti chun le
ging det ten ka.

4 Lalpa kiangin thil pakhat ka dawn a, jia bep chu hawl ka;
Lalpa melphat jia mûl di le, a biakina thu dawng dingin ka
dam sung josia Lalpa ina ka um jing theina ding chu.

5 Lungdawn ni chun a bukneua ei selgû di a hin, a humhimna
puan ina chun ei selgû di a hi ngalin; suangpi chunga ei
lâng kai na.

6 Tun chu ei dote, ei um kimvelte chung lama ka lu dawp kånin
um in tin; ahin a puan ina chun limna kithawinate piak ka
tin; la sang ka tin, a hi Lalpa pakin la sang ka.

7 Aw Lalpa, ka aw ka ko phet le la ngai inla: ei lungsiat inla, ei
dawnhu tan.

8 Ka mel hawl un tia la gen lai khan; ka lungthim chun la
kiangin, Lalpa la mel hawl ka, a tin.

9 Ka laka hin la mai selgû kin la; la suak hi lungnatnan hi
mangthai kin la: nang chu ei panpipa la hi sek a; aw ei
hukhingoa Pathian, ei pampaih kin la, ei nusia hial kin.

Io Ka nu le ka pa chun ei nusia tau va, himalehle Lalpa chun ei la
pawm in tin.

II Aw Lalpa la lampi chu ei etsakin la; ka galte jiaka hin lampi
pheitaka ei pui in.

12 Ka galten a nawp le ning ua ei bawl ding u phal kin la:
kihiatlo sakten ei do un, nun siatna thu sek dawk sekte chun.

13 Mi bitna gama hin Lalpa phatna mû kinen lo leng chu chau
tang ka.

14 Lalpa chu ngak jingin; hattakin um jing inla, la lungthim chu
ki hansak ta hen; ahi Lalpa chu ngak jing tan.

28
David Pakna La

I Aw Lalpa, ko di ka hi; ka suangpi, ka laka hin la beng hingawng
kin la: nangin lei thip san chun chu, khuk sunga chia sukte
gual maiin um khâng ka e.

2 Ka koa ka khutte hi la biakin thiangtho lama ka jak chun,
lungsiat ka nina awte hi la ngai tan.

3 Mi gilote laka le thil phalo bawlte laka chun ei kai dawk
khawm kin la; jiate chun a vengte kiangun chamna thu a
gen sek un, himalehle a lungthimuate chun thil hikhelna a
um jing ngal in.

4 A thil bawl dung jui u le, a thil bawlteu phatlo dung juiin din
inla: a khut ua a na sep dung jui un din tan; a gitlo man u
mû sak in.

5 Lalpa na septe le a khuta a thil bawlte chu a limsak lo jiak un
ama chun amauhaw chu siam pha loin hisian na.

6 Lungsiat ka dawtna awte hi a ngaithak jiakin Lalpa chu
pachatin um ta hen.

7 Lalpa chu ka hatna le ka phaw a hin; ka lungthim hin ama
chu a taksangin, jiajiakchun panpin ka um a hii: jiajiakchun
ka lungthim hi nasatakin a kipak hen; ka la chun ama ka pak
a hi.

8 Lalpa chu a hatnau a hin, a sathau nute dinga chu hukhinna
kulpi a hii.

9 La mite hukhing inla, la gochan chu maljawl tan: amauhaw chu
vak inla, kumkhuan kaitua tan.

29
David Pakna La

i Aw mi thil hitheitak chate haw, Lalpa kiangin pia unla, Lalpa
kianga chun lopina le hatna pe ta un.

2 Lalpa kiangin a min lopina chu pia unla; thiangtho hawina
kijemin Lalpa chu chibai buk un.

3 Lalpa aw chu tui chungate chun a gin: lopina Pathian chu a
hung gi dul dul hen, Lalpa ngei chu tui tamtak chungate a
hung gin.

4 Lalpa aw chu thilhitheitak a hi hen; Lalpa aw chu lopitak a
hii.

5 Lalpa aw chun sidar thingte a hibawng in tin; ahi, Lalpa chun
Lebanon tanga sidar thingte chu hibawng seng sung na;

6 Bawngno kitualhel gualin a tawisak sek in; Lebanon le Sirion
tângte chu inna no gual a hiu va.

7 Lalpa aw chun meikuangte a phel sek a.
8 Lalpa aw chun gamkeu a thawn ling sek hen; Lalpa aw chun

Kades gamkeu chu a thawn ling sek hi.
9 Lalpa aw chun sajukte no chu a siatsak sek hen, jopi thing nate

chu a nuai kawl sik sek hen: a biakin a chun thil bangkimin
a lopi hi, a ti chiat sek ui.

1o Lalpa chu Tuilêt lai khan lalin a chûn, ahi, Lalpa chu
kumtuanga dingin lalin a chû a hi.

II Lalpa chun a mite kiangin hatna pian tin, Lalpa chun a mite
chu thamuannan maljawlin na.

30
Pathian kianga In a piak lai ua David Pakna La

i Aw Lalpa, nangin lei kai daw jiakin chawihawiing ka, ei dote
chu lei mutawn sak lo jiaka hin.

2 Aw Lalpa ka Pathian, ka ko hen nangin lei hidam ta hen.
3 Aw Lalpa, nangin ka hinna hi Sheola kipat chu la pui dawk

hen: khuk sunga ka chia suk lona din nangin lei hukhing
pek in.

4 Aw a mi thiangthote haw, Lalpa chawihawiin la sa unla, a min
thiangtho chu pak ta un.

5 A lungnat chu mitphetlokal bep cha a hin; a dawichuamnaa
chun hinna a um sek hen: kana hi giak dingin nitak lam le a
hung lût thei hen, jingkal le vang limna a hung tung sek hi.

6 Ken vang ka hinkhawnawp lai chun, bangmatikin kiling puang
ka, ka ti hen.

7 Lalpa, nangin la dawichuamna jiakin ka tång chu la din detsak
ta hen: himalehle la mai la selgûn ka lunga jing ta a hi kha.

8 Aw Lalpa, nang ka ko hen; Lalpa kiang ngeia khan hepina ka
dawt kha:

9 Kawkihuk sunga ka chia suk chun, ka thisana hin lawkna bang
ahem um ding? leivuiin pakcha di ahem? la thutak hi
hiatsak di la hem?

Io Aw Lalpa ngai inla, ei lungsiat in: Lalpa, nang ei panpipa hin
la.

1I Ka mithi ngaina chu kei din lamnan la chansaka; ka saidip
puan chu lei lip piaka, limnan ka taia lei gak ta hen:

12 Ka lopina hi thip jing lova, nangma paka la a sakna dingin. Aw
Lalpa ka Pathian, kumkhuan kipakna thu gen jinging ka.

31
La Pu Liante dinga David Pakna La

1 Aw Lalpa nangmaa chun ka ginna ka nga sek hen; bang-
matikin mualphoin ei um sak kin la: la dikna jiakin ei
hukhing inla.

2 Ka lama hin la bil hun dawn la; ei hukhing ngal inla: kei
dinga suangpi dettak, hukhinna dinga humhimna in hung
hin la.

3 Nang chu ka suangpi le ka kulhpi la hi ngal a; jiajiakchun la
min jiakin ei puiin ei kaih inla.

4 Ka åwkna dinga a gûka len a phanauva hin ei kaih dawk inla;
nang chu ka kulhpi la hi ngal hen.

5 La khuta ka thagau ka vawp sak hi: aw Lalpa, thutak Pathian,
nang in lei tan ta hen.

6 Mantheilo di thil mai mai ngaituahaw chu ka muda hen; ken
vang Lalpa ka ging a hii.

7 La ngilneina jiaka hin ka limin ka kipak a hi: ka lungjinna hi la
mu ta ngal hen; ka hinna hi a haksat laiin le la he sek hen.

8 A hin, ei dote khuta nangin lei khum puan; ka keng hi mun
thawltaka la nga jaw ta hen.

9 Aw Lalpa, ei lungsiat inla, lungjingin ka um ngal hen: ka mit
hi lungngaina jiakin a gawp tiat tiat hen, a hin, ka hinna le
ka taksa lam tiangin le a gawm tai.

10 Ka dam sung hi lungngainan a bei ta hen, ka kumte hi
thumnan a bei jo tai: ka gitlona jiakin ka tha a kia hen, ka
gute le a ngam jo tai.

11 Ei dote jiakin ka min hi a se tan, a hi, ka vengte lakin le
nasatakin a se tai, ka melhiatte din le kichatumtak ka hi tai:
khawlaia ei mute khan la ei tai san tau va.

12 Mithi a hetmil gualtakun hetmilin ka um tai: bel kek gual ka
hi ta hen.

13 Mi tamtak ei heknau ka he ngal a, ka vela lauumtak um chu:
ei sawm lai a khan, ka hinna hi lak piak ei guau va.

14 Himalehle, aw Lalpa ka ging la hi: ka Pathian la hi, ka tin.
15 Ka phatte chu la khuta a um a, ei dote khuta kipat le, ei

engbawlte laka hin ei hukhing inla.
16 La melin la suakpa hi hun sun vakin la: la ngilneina jiakin

ei hukhing tan.

17 Aw Lalpa, mualphoin ei umsak kin la; ka ko la hi: mi nunsete
chu mualphoin um u hen la, Sheola thip bekin um u hen.

18 Juautheite mûk chu pau thei loin um ta hen; jiate chun
kisuang le musit pumin pau hawithawtakin mi dik a gense
sek un.

19 Aw, la phatna, nangma kichate dinga la khawlkhawm chu a
nasa na e! Mihing chate mit-mua nangmaa ginna ngate
dinga la hi piak chu.

20 Amau chu mihing kisaktheina laka chun la humhimna mit-

mua selgûn la tin: lei nialhatna laka chun bûkcha sunga
selgûn la:

21 Lalpa chu chawihawiin um ta hen: a ngilneina maktak chu
khawpi dettaka ei musak ta ngal a.

22 Kei chun la, haihawtin, la mit-mua kipat pai manin ka um
tai, ka la ti mai in: himalele ka ko a khan hepina ka dawtna
awte kha la he ngal a.

23 Aw, a mi thiangtho josiate haw, Lalpa chu hepi ta un: Lalpa
chun mi ginum chu a humhim seka, kisuangtaka bawlte
chu nasatakin a din kit sek hi.

24 Lalpa thangaih josiate haw, hattakin um unla, la lungthim u
chu hansak un.

32
David Pakna La. Maskil

i A hikhelna ngaidama uma, a khelna liakhua um chu a na a vak
hi.

2 Mi, Lalpan khawlona neia a guat lova, a thagaua bumna um
lova chu a na a vak hi.

3 Ka thip hiat hiat laia khan, nituma ka mau sekna lama khan ka
gute hi a tak jo ta a hi.

4 A sûn a jânin la khutin ei del ngal a: ka taksa nawnna hi le
khal nipin thil a hidanglam gualin, a hung danglam hial tak
kha. (Selah)

5 Ka gitlona chu la kiangin ka phuang a, ka khawlona chu ka im
ta puan: ka hikhelna chu Lalpa kiangin thupha chawi tang
ka, ka tin; ahin ka gitlona chu la ngaidam tak kha. (Selah)

6 Jiajiakchun, Pathian ngaisak mi tinin hawl bailama la um lai
in la kianga pauchap chiat tau hen: tui liante chu a hung lêt
tak le amau chu chûm pha him him puan na.

7 Nang chu ka kiselgûkna mun la hin; nang chun lungkhamna
laka ei humhimin la tin; hukhinna late chu ei upkimvel sak
la tin. (Selah)

8 Piltaka chiasak dingin la chiana di lampi chu etsak ka: ka
mita en jingin lem guat piak jing ka tin.

9 Ngaituana nei diak bo sakawl ahem, sabiltung ahem gualin um
ki un: jia kivannate chu tuk dinna dinga a mûk khau le
dinsakna khau a hin, chutilochun la kiang naia hung puan
nau.

Io Mi gilo dingin lungngaina tamtak umin tin: Lalpa gingpa vang
chu ngilneinan umkimvel jawn a.

I I Mi dikte haw, Lalpaa chun limin kipak unla: lungthim
diktak pu josiate haw, limin kiko un.

SAM 33

33
i Aw mi dikte haw, Lalpaa chun limin la sa un: mi dik dinga

chun Pathian chawihawi hi a kilawm him a hi.
2 Tingtangin Lalpa kianga chun kipakna thu gen unla: ding-

dung gui sawm nei nawtin ama chu pakin la sa un.
3 Ama chawihawi in la thak sa unla; thawm nasatak taw

thiamtakin sai un.
4 Lalpa thu chu a dik a; a thilbawl josia chu ginumtaka bawl jaw

a hi.
5 Dikna le vaihawmna kitup hi a ngaina sek a: leilung hi Lalpa

diknan a dim a.
6 Lalpa thun vånte khi siam a hin; jia um josiate chu le a kama

hû a chun siam a hiu va.
7 Ama chun tuisuagiat tuite chu bangkhat kawikhawm thuk

gualin a kawi khawm a: tui thuktakte chu sekinate a kawi
khawm sek a.

8 Leichung lua josia chun Lalpa chu jau hen la: khawvela um
josia ama lauin um u hen.

9 Ama chun a gen a, a hung um tai; thu a pian, a hung um det ta
hen.

10 Lalpa'n nam tin phatsak chu bangmaloin a chansak a: mi tin
ngaituate chu bangma phatchuamna nei loin a siam sek a.

1I Lalpa lemguat vang chu kumtuangin um detin a, a lungthima
a ngaituate chu suan josia tiangin um detin na.

12 Lalpa Pathiana nei nam chu a nau a vak hi; ama gochana tel
mite chu.

13 Lalpa chun vana kipat khin a thil a; mihing chate josia hi a mû
sek a.

14 Leia um josia hi a umna muna kipat khin a hun thil sek a,
15 A lengua lungthim siam seka, a thilbawl josiau ngaitua sekpa

chun.
16 Lal him him hi sepaihaw tam jiak bepa hukdama um a um

nai puaû: mi hat hi hat ma ma jiaka hukdam a hi ngai
puaû.

17 Sakawl hi kihukdamna dinga chun bangma a hi puan: a hat
ma ma jiakin kuama hukdam diak puan a.

18 Ngai tia, Lalpa mit chu ama kichate chunga chun a chû sek a,
a ngilneina kinemte chunga chun;

19 A hinnau thina laka hukhing di le kial kiaka amauhaw
tunghing dingin.

20 I hinnau hin Lalpa a ngak jing a: ama chu ei panpipa le i phaw
a hin.

21 Amaa chun i lungthim hi lim di a hin, a min thiangtho i gin
jiakin.

22 Aw Lalpa, la ngilneina chu ka chungun um jing ta hen, ka
kinepna dungjui u hin.

34
David Pakna La; Abimalek ma a um dan a kihidanglam a,aman a

la deldawa, a chia laitaka mi
i Bangtik laiin le Laipa chu chawiân jing ka tin: ama pakna chu

ka kamin pawt jingin a.
2 Ka hinna hin Lalpa chu suangin tin: thunuaigawlte chun jia

chu hian ti un, kipakin nau.
3 Aw, Lalpa chu ei chawiân pi unla, a min chu chawihawi chiat

hi tiu.
4 Lalpa chu ka hawl a, ahin, ama chun ei dawnhu a, ka lau josia

laka kipat chun ei hukhing tai.
5 Ama a en un, chun, a hung vâk tau va: a melteu chu bang-

matikin jakcha puan a.
6 Jia mi genthei hi a kikoa, chun, Lalpa chun a hian, a lung-

dawnna josia a chun a hukdawk tai.
7 Ama kichate chu, a kimvelun Lalpa vânsawlchak chun a um

chil hen, a hukhing sek hi.
8 Aw, Lalpa phatjia chu tep sin him tiam un: amaa ginna ngat

mi chu a na a vak hi.
9 Aw, a mi thiangthote haw, Lalpa chu kicha un: ama kichate

dinga chun taksapna him him a um puai.
Io Sakeibaknei vanglaite chu a tasamin a gil u a kial sek a: Lalpa

hawlte vang chun thil pha him him tasam puan nau.
II Naupangte haw, hung unla, ka thu hi ngai tiam un: Lalpa

kichat dân la hiling ka.
12 Phatna a mû theina, hin nuama, dam sawt ngaina mi chu

kuaahem?
13 La lei chu gitlona laka veng phan la, la mûk chun thepna thu

gên lo dingin hutupin.
14 Gitlona nusian la, thil pha bawl in; chamna hawl inla a delin

delin.
15 Lalpa mit chun mi dikte lam a en sek a, a bil le a kikote he

dingin a daw sek hi.
16 Lalpa mel chun thilhikhialte chu a do sekin, amauhaw

hiatjingna chu leia kipat himangthai dingin.
17 Mi dikte chu a kiko un, ahin, Lalpa chun a la hian, a lung-

dawnna josiau a chun a hukhing ta hen.

18 Lalpa chun lunggila thasete chu a naih sek a, lunggila kisik
tapote chu a hukhing sek hi.

19 Mi dik haksatnate chu a tam a, himalele Lalpan jia josia a chun
a hukdawk sek a hi.

20 A gu josia a vawp phan, pakhat cha le hibawt a hi puai.
21 Thil phaloin mi gilote chu thatin tin: mi dik mudate chun

thiamlo changin nau.
22 Lalpa chun a suakte hinna chu a tan sek a: amaa ginna ngatte

chu pakhat cha le thiamlo chang um puan nau.

35
David Pakna La

i Aw Lalpa, ei dote chu nangin do inla: ei nawte chu nangin naw
in.

2 Phaw neu le phaw lian tûn la, ei panpi dingin ding infa:
3 Cheicha chawi inla, ei delte lampi a la khak tan in: ka hinna

kianga hin, La hukhingpa ka hii, tin la.
4 Ka hinna himanthai gua hawlte chu, himualphoa hijachatin

um hen la; ei hisiatna di ngaituate chu, taisiatsakin gên di
tasam hialin um u hen.

5 Lalpa vånsawlchakin khal jing ngalin, thiguan bu si a taw
gualin um ta hen.

6 Lalpa vånsawlchakin khal jing ngalin, a lampiu chu thimtak le
naltak hi ta hen.

7 A jiak bei keiin a len u chu ka åwkna din kuak sunga a gukin a
phau a, a jiak um loin ka hinna kiakna din dûm a cho un.

8 A kigin lo kalin siatna a chunga tung henla; a len pha gûka
khan ama ngei åwk henla: jiataka chun ketha ta hen.

9 Chutile ka hinna hi Lalpaa chun kipakin tin: a hukhinnaa chun
kipak na.

1o Ka gu josia hin, Lalpa, mi genthei, khin jaw di gual lo laka
chun hukhingpa, ahi, genthei le pasia, a higam thai pa laka
hukhingpa, Nangrna gual him him kuaahem um ngai? tin a.

II Sakhi kituplotakte a hung tho un; ka thil hiat ngai lo thu-ate
ei suasal un.

12 Ka hinnan thil chån khawpin; thil pha thil pha loin ei thuk un.
13 Kei vang, a damlo lai un ka sil le chen chu saidip a hin:

ka hinna hi an ngawlin ka higenthei sek a; ka pauchapna
chu keima ångsung ngeia a hung lut kit a.

14 Ka gual ahem, ka suapi ahem hi male a chungua ka umdan
di gualin a hi, ka um sek: mi, a nu sûna kapie gualin, sûnin
ka kûn a.

15 Himalele kei ka bai chun amau chu a kipak jawu a, a kik-
hawm hial un: mi gilo mai maite chu ei do dingin a
kikhawm un, jia chu ka la he puan; hai nuam loin ei
bawldiak un:

16 Gual vakna muna nuija kidai thu gên mite mai mai gualin,
a hau ei gawt khum un.

17 Lalpa, nangin bang chan ahem la et di? Ka hinna hi hisiat
a guatna lakua hin hukdawk inla, ka nei suntak hi sakei-
baknei lakate chun hukdawk in.

18 Kikhawpna liantaka chun kipakna thu gêning ka tin: mi
tamtak laka pakchang ka.

19 Ka melmate chun diklotakin ei mitthip kiu hen: bang ma
lova ei mûdate chu a mitun kiho kiu hen.

20 Chamna thu him la a gen puau va: jia gama um hiat hiatte
thepna thute a suangtua jawu hen a hi.

21 A hi, a kamu ei kat khum un; chei! chei! i mitun i mfl tau,
a tiu va.

22 Aw Lalpa, nangin la mû nai, thip san lo hialin: aw Lalpa,
ei kikang san lo hialin.

23 Ka Pathian le ka Lalpa, ka vaihawm dingin, a hi, ka thu ei
panpi dingin, kihihal inla, mit hun ten.

24 Aw Lalpa ka Pathian, la dikna dungjuiin vai ei hawm piakin
la; amau chun ei nuaisia kiu hen.

25 A lungthim u chun, Chei! jiagual chu hi lo ahem i dawi, ti
kiu hen: ama chu ka val jo tai, ti diak kiu hen.

26 Ka siatna chunga kipakte -chu mualphotak le hamhaitakin
um tau hen la; ka chunga kiletsakte chu mualphona le
jachatna silsakin um tau hen.

27 Ka dikna chunga kipakte chu lima kikoin kipaktakin um u hen
la: a hi, A suak vangphatna chunga kipak sek Lalpa chu
chawihawiin um hen, ti jing tau hen.

28 Chutile, ka lei hin la dikna thu gênin tin, la pakna thu le
nitumin gênin a.

36
La Pu Lian dinga. Lalpa suak David Pakna La

i Mi gilo bawsiatna chun ka lungthim sunga hin thu a gen a,
a mit-muin Pathian launa him him a um puai, tin.

2 Ka khawlona mû dawk puan ti un, haw diak puan nau, tin,
eima mit-mua eima i kipakcha kawm sek a.

3 A kama thu pawtte chu gitlona le thepna thu ngawn a hi
sek a: chit lumlek le thil pha bawl a hai ta hen.

4 A khumlaijawla chun thil phalo a suangtua sek a; lampi pha
lova chun a chia ham ham sek a; gitlona chu a kidak puan.

5 Aw Lalpa, la ngilneina chu vånte khin a um a; la ginumnate
chun vån dumte khi a tawng a hi.

6 La dikna chu Pathian tångte gual a hin; la vaihawmte chu
tui thuk liantak gual a hin: aw Lalpa, mihing le sa la
humhim sek a hi.

7 Aw Pathian, la ngilneina chu a go na e! mihing chate chun
la tha nuai a chu sek un.

8 Amau chu la in sung thil phan tai ma main tin u; la kipakna
lui chu dawnsak la tin.

9 Hinna tuikhuk chu la kianga a um ngal a: la vaka chun vak
la mung kau.

10 Aw, nangma hete chunga chun la ngilneina chu latsak pekin
la; thinlung diktak pute chunga chunle la ngilneina latsak
pek in.

1I Chapo keng chu ei do dingin ka kiang lama suan ki hen la,
mi gilo khutin le ei del mang ki hen.

12 Jiataka sawn thil hikhialte chu a kilik tau a: nam pai a hiu va,
tho thei ta puan nau.

37
David Pakna La

1 Thil phalo bawlte jiakin kihilungngai kin la, kituplotaka
bawlte chu eng diak kin.

2 Hampa guala at tanin um kawmin nau, hampa hing gualin
la vuai di a hi ngal un.

3 Lalpa chu ging inla, thil pha chu bawl tan; jia gama hin um
inla, gimunna del jing in.

4 Lalpa chunga chun kipak inla; chutichun la lungthim
dawigualte chu pian a.

5 La um dan di chu Lalpa chunga ngan la; ama chu ging inla,
ama'n hi siksek nan a.

6 La dik jia chu vak gualin suasakin tin, la thiam chanjia le
sun lai gualin.

7 Lalpaa chun chawl inla, amaa chun kinga ham ham inla;
a um dåna vangphatna dawngpa jiaka chun kihilungngai
nuamkin, ngaituana phalote pitinpa jiaka chun.

8 Lungnat hi hai san inla, lunggim hi hai tan: kihilungngai
nuam kin-thil kikhial channa a hi mai sek hi.

9 Thil phalo bawlte chu himanthaiin um di a hi ngal uln:
Lalpa ngakte vang chun gam hi la luan nau.

1o Chawm lokal chan mi gilo chu um ta lo di a hi: a hi, a umna
mun chu en en malechinle, um ta puan a.

I I Thunuaigawlte vang chun gam hi la luan nau: kichamna
nasatak chunga kipak nau.

12 Mi gilo chun mi dik a sawmin, a ha a gawt khum sek hi.
13 Lalpa chun ama chu nuisan na: a ni hung tung di a hi ti a

hiat jiakin.
14 Genthei le pasete hi-lik di le um dan dikte that dingin,

mi gilote chun chemsau a dawk un, a thalpiu a luai sek
un.

15 A chemsau u chun amau thinlung chu sunin tin, a thalpiteu
chu thiakbawtin umin a.

16 Mi dik thil neucha nei chu mi gilo tamtak thil nei gei gui
sanga chun a pha jaw a hi.

17 Mi gilo bante chu hibawtin um di a hi ngal a: mi dik vang
Lalpan a tu jing sek hi.

18 Lalpa chun mi phabukim nite chu a he jing sek a. A go
lua di chu kumtuanga um jing di a hi.

19 Hun phalova mualpho puan tin: kial kumate le van nau.
20 Mi gilote vang chu mangthaiin nau. Lalpa dote le khul

hampa daw jing gual hin nau, himanthaiin umin tin u,
meikhun jam mangin nau.

21 Mi gilo chun a thunglaka, a din kit ngai puan: mi dik vang
chun mi a hepi a, a pe jaw sek hi.

22 A maljawlna dawngte chun gam hi lua di a hiu va, a hanselaw
dawngte chu himanthaiin umin nau.

23 Mi keng suante chu Lalpa hidet a hi sek hi; a lampi chung-
changa chun a kipak sek hi.

24 Kilik male, kilik denin a um puai: Lalpan a khutin a tu jing
ngal a.

25 Naupang ka hung hi tan, tun chu teksia ka hung hi tai,
himalele mi dik chu nutsia a um ka mû ngai puai, a suante
an dawl le ka mu ngai diak puai.

26 Nitumin mi a hepia, a thunglaksak sek hi; a suante le a nau
a vak sek hi.

27 Gitlona nusian la, thil pha bawl tan; a hin kumtuangin
cheng jing tan.

28 Lalpa chun vaihawmna dik chu a ngaina ngal a, a mi
thiangthote chu a nusia ngai puai; kumtuanga din vawp
phatin a um un: mi gilo suante vang chu himanthaiin
um nau.

29 Mi dikte chun gam hi luan tin u, a sunga hin kumtuangin
um nau.

SAM 37 33



30 Mi dik kam chun pilna thu a gen sek a, a lei chun vaihawm
dikna thu a gên sek hi.

31 A Pathian dan chu a thinlungin a um a; a keng suan him him
chu teû puan a.

32 Mi gilo chun mi dik chu a enthån, tha a gaw sek hi.
33 Lalpan amau chu a khutin nusia puan tin, vai a hawm tak

u lele maw chansak phal diak puan a.
34 Lalpa chu ngakin la, a lampi chu hawn, chun gam hi lua

dingin chawihawiin a: mi gilote himanthaia a um lai u chu
la mun la.

35 Mi gilo chu nasataka thu neia, a kena muna thing no dep
dup dawng nguaû guala bawmbialin la mun.

36 Himalele lampi mi a va chian, chun, ngai tia, ama chu a la
um ta lo mai hi: a hi, ka hawl a, himale mu thei ei ta puai.

37 Mi demna bei tepten la, mi diktak chu en in, jiagual mi
tawpna di chu thamuanna hi di a hi ngal a.

38 Hikhialte vang chu kiguala hisiatna um di a hiu, mi gilote
tawpna di chu himanthai hi tan nau.

39 Amavang mi dikte hukdamna chu Lalpa laka kipat hin a:
ama chu lungjin laia a kulh u a hi sek hi.

4o Lalpan amau chu a panpin a hukhing sek a, amaa chun
a kipiak lut jiakun mi gilote laka chun a hukhingin a
hukdawk sek a.

38
David Pakna La, hiat daw kitna dinga

1 Aw Lalpa, lungnan ei vau kin la: lungnan ei thunun diak kin.
2 La thalte chu ka panga a kiphu hen, la khutin ei man tawp

tawp ngal a.
3 La lungdam lona jiakin ka taksaa hin dam lai him a um

puan; ka gitlona jiakin ka guate hin hisel lai him a um
diak puan.

4 Ka khawlonate chun ka lu hi a chûm kei tan, puak gigtak
gual, ka jaw gual lo hi a hi.

5 Ka ngawlna jiakin ka liamnate hi a uiin a khawlo jo tai.
6 Ka dam puan, ka bawk ka bawk mai a; nitumin lungngaiin

ka kilek lek sek a.
7 Ka kawng hi a sa tun tun a; ka taksa hin le dam lai him a um

puai.
8 Ka chau va, ka sil bai a; ka thinlung nawp lona jiakin ka ham

ka ham a.

9 Lalpa, ka dawi josia hi la man a um siksek a; ka ham hi le la
laka selguk a hi puai.

10 Ka thin hi a phu dup dup a, thagui ka nei ta puan: ka mit
vakna chunla ei um lo san ta hen.

1I Ka hepite le ka gualte chu ka thil vei laka hin a kikiang
kawi tau va; ka laichinte le gamlataka a ding tau.

12 Ka hinna himanthai gua hawlte chun ka åwkna din thangte
a kam sek un; ka siatna di hawlte chunle thu pha lo takte
a gên sek un, nitumin thepna thute a ngaitua sek un.

13 A hin, kei chu mi bengngawng gualin he loin ka um a; pau
thei lo mi kam kek ngai lo gualin ka um a.

14 A hi, mi pau he thei lo, a kam apat jilna him suak lo gualin
ka um a.

15 Aw Lalpa, nangma ka thangaih ngal a: aw Lalpa ka Pathian,
nangin ei dawnhun la.

16 Chutilochun ei simmaw khan tin, ka keng a tep phetle ka
chunga ki letsak khan nau, ka ti a hi.

17 Ka bai vang vang ta ngal a, ka lungngaina le ka man a um
jing hi.

18 Ka khawlona chu phuang ka tin; ka gitlona jiakin lungngaiin
um di ka hi.

19 A hin ei dote chu a thothang u a phan, a hat un: diklotaka
ei mudate chu a pung ta phut un.

20 Thil pha thil pha lova din sekte hi thil pha ka del jiaka ei
dote a hiu a.

21 Aw Lalpa, ei nusia lo jenin la: aw ka Pathian, ei gamlat lo
jen in.

22 Aw Lalpa ei hukhingpa, ei panpi dingin kin-gang in.

39
La Pu Lian dinga, Jedutlhun dinga chun. David Pakna La

1 Ka lei hin thil ka hikhial lona dingin ka um dånte hi veng
phang ka tin: ka gitlonate ka ma a um sung u hin ka kam
hi kam kånnan kån ka, ka tia.

2 Chutichun thip bekin pau loin ka um a, a pha lama le ka

thip a; himalele ka lungngaina chu chaw thawn a um jawn.
3 Ka sunga hin ka thinlung a sa huam huam a; ka ngaitua ka

ngaituan mei chu a kuang dawk hen: chun, ka lei hin thu
ka gen ta hen.

4 Lalpa, ka tawpna di le, ka dam chin di chu bangtinahem ti,
ei hiatsakin la; ka dengdel dan hi ei hiatsak tan.

5 Ngai tia, ka damsung hi khutpha bawk chan bepin la siam a;

ka kum hi la mit-mua chun bangma tham a hi puan; mi
tin hi a phat laitak unle a pumun bangmalo mai a hiu.
(Selah)

6 Mi tin hi lim gualin a leng po nau a: a buai thawn mai sek
u a hi: go a khawl khawm sek un, a lua di la he loin.

7 A hin, Lalpa, tun bangahem ka ngak? Nangmaa a hi ka
kinepna a um.

8 Ka hikhelna josia laka ei hukdawkin la: mi ngawl gensiatin ei
umsak kin.

9 Nangma ti a hi jiakin ka pau puan, ka kam le ka kå diak
puai.

io Lei vawkna hi ka kiang apat ei lak kian piakin la: la khut
thaka himanthai ka hii.

II Mi a hikhialna jiaka jilna la thunun hin, a dawiumna hi
leikha gualin la hise sek a: mi tin hi bangmalo mai a
hiu. (Selah)

12 Aw Lalpa, ka pauchapna hi ngaithan la, ka konaa hin la
bil daw in; ka mitthi kia hi thip san kin: la maljin ka hin,
ei suante josia guala khan pem mai ka hi ngal a.

13 Aw, jia kipat ka pawta, ka um den lo ma hin, ka hal kitna
dingin ei hawi in.

40
La Pu Lian dinga. David Pakna La

i Lalpa chu ka ngak ham ham a; chun aman ei hun ångngat a,
ka ko chu a ngaithan.

2 Manthaina khuk sung apat, buanthuak ngantak lak apat
chu ei kai dawk tan; chun, ka keng chu suangpi chunga
a ngån, ka kal suante chu a hidet a.

3 La thak ka kama a kawi tan, i Pathian pakna chu: mi tamtakin
jiate chu mun ti un, lauin tin u, Lalpa chu ging tan nau.

4 Lalpa chu kingakna neia, kisathei le juau lama pette ngaisak
lo mi chu, a na a vak hi.

5 Aw Lalpa ka Pathian, nangin thilmak la bawlte le, keimau
lam la ngaituanate hi a tam ma man, jiate chu la ma hilat
sen gual a hi puan; hiatsakin gen di hi taleng, sim sen gual
hi puan a.

6 Kithawina le thil piak chunga hin kipakna him la nei puan;
ka bilte hi lei hivan piak ta hen: halmana thil piak le
gitlo å dinga thil piak chu la phut puai.

7 Chutiphet chun, ke'n, ngai tia, ka hung hi; lekhabu jiala
chun ka thu jiak a hin:

8 Aw ka Pathian, la dawigual bawl hi ka kipakna lamtak a hi; a
hi, la dån thu chu ka thinlungin a um jing hi, ka tia.

9 Kikhawpna liantaka chun la dikna chanchin pha ka kiko pin;
aw Lalpa, ngai tia, ka kam hi itcha puang ka ti la hiai.

io La dikna chu ka thinlung sunga hin ka im puan; la ginumna
le la hukdamna thu chu ka tangkopi jaw a hi: la ngilneina
le la takna chu kikhawpna liantaka mite laka chun ka
selgu puai.

II Aw Lalpa, la lainatnate chu ka lakin itcha kin la: la ngilneina
le la takna chun ei humhim jing ta hen.

12 Thil phalo simsen lo chun ei ûmkimvel a, ka khawlonate
chun ei del phau va, chutichun ka dak thei ta puan; jiate
chu ka samjangte sangin a tam jawu a, ka thinlung hi a
chau tai.

13 Aw Lalpa, lungsiattakin ei hukhingin la: aw Lalpa, ei panpi
dingin kin-gang tan.

14 Ka hinna himanthai gua hawlte chu mualphotak le jakcha-
takin um tau hen la; ka siatna chunga kipakte chu kihei
kitin hijachatin um tau hen.

15 Chei! chei! ei tite chu a mualpho jiakun lungjingtakin um
tau hen.

16 A hawlte josia chu nangmaa chun limtak le kipaktakin um
u henla: la hukhinna ngainate chun, Lalpa hi chawihawiin
um ta hen, ti jing tau hen.

17 Kei vang genthei le pasetak ka hi hen, a hinla Lalpan ei
ngaitua sek hi: nang chu ei panpipa le ei hukhingpa la
hin; aw ka Pathian, sawt dang lo hial in.

41

La Pu Lian dinga. David Pakna La

I Gentheite ngaitua mi chu a na a vak hi, lungjin ni chun
Lalpan ama chu hukdamin a.

2 Lalpan ama chu humhimin hidamin tin, leia hin vangphatsa-
kin um na; ama dote nawp nawpa bawl dingin pe kin.

3 Lalpan a chauna imutna muna chun hihatin tin: nangin a
damlo laiin a lupna la bawl piak sek hen.

4 Ke'n, aw Lalpa ei hepin la, ka hinna hi hidam tan, la chunga
thil ka hikhial hen, ka tia.

5 Ei dote chun, bangtikle a thin, a min a bei diam? tin, ei
gense sek un.

6 A hin a lakua kuaahemin ei hung kåntha ta le, bangmalo mai

mai thu a gên sek a; a thinlung chun siatna a lakhawm
sek a; a pawt tak phetle mi a gên sek a.

7 Ei mudate josia chun ei hekna thu sesen a lau va: ei suksiatna
di a suangtua sek un.

8 Natna phalotakin a takbuak ta: tu a ipmû hi tho kit ta puan a,
a tiu a.

9 A hi, ka gual pawlnawp, ka ginchaktak, ka vaithum nekpi
chun a åkkhawmit ka chunga a lek tai.

10 Himalele, aw Lalpa, nangin ei lungsiatin la, amauhaw ka
thuk theina dingin ei kaitho kit in.

II Jia hin ka chunga la kipak hi ti ka hiai, ei dote chun ei jaw lo
jiak un.

12 Kei vang lungthim phatak ka putnaa hin nangin lei tu jing
a, la maa chun kumtuanga din fei kawi a.

13 Lalpa, Israel Pathian chu, kumtuang apat kumtuang tiangin
pachatin um ta hen. Amen, Amen.

BU 2-NA

42
La Pu Lian dinga; Korah chate Maskil

1 Sakhi lui tui dûa ha dûp dûp gual hin, aw Pathian, ka hinna
hi nangma dûin a ha dûp dûp a hi.

2 Ka hinna hi Pathian duin, Pathian hing dûin, a dangchåk a
hi: bangtikle Pathian ma ka tungin, ka kilang thei diam
aw?

3 Ka mitthi hi a sûn a jånin ka an a hin, khawiah ahem la
Pathian? ei ti chamchiu va.

4 Jia thilte hi ka he jing a, ka hinna hi ka sunga ka lei buan,
mipi laka ka chian, limna le pachatna gi taw, mi tamtak
kût, Pathian biakin juana amau ka pui sekjiate kha.

5 Aw ka hinna, bangatia bawk jing la hem? Bangatia ka
sunga hi buai la hem? Pathian thangaihin la: a mela
damna jiakin ama chu la pak di ka hi ngal a.

6 Aw ka Pathian, ka hinna hi ka sunga a bawk jing a: jiajiaka
chun Jordan le Hermon gam apat te, Mizar tång apat te
hin ka he jing la hi.

7 La tui luang gi jung jungate hin tui thuk le tui thuk chu a
kiko un: la tui kinawk le tui kawlluhai josiate chun ei
chûm tau a.

8 Himalele Lalpan a ngilneina chu sûna thu pian tin, a la

chun jåna ei umpin a, ka hinna Pathian kianga a pauchapna
a chun.

9 Pathian ka suangpi kianga chun, bangatia ei hemil la hem?
Bangatia ei dote nuaisiana jiaka chung le nuai ka bat?
ting ka.

10 Ka gu laka chemsau um gualin ei dote chun ei gense sek un;
khawiaahem la Pathian? ei la ti chamchiu va.

II Aw ka hinna, bangatia bawk jing la hem? Bangatia ka sunga
hin buai la hem? Pathian thangaih in: ama chu la pak
ngei di ka hi, ka mel hidampa le ka Pathian chu.

43
i Aw Pathian, vai ei hawm piakin la, Pathian ngaisaklo nam

chunga hin ka thu ei genpi in: aw, mi thep mang mi diklo
laka hin ei hukhing in.

2 Nang chu ka hatna Pathian la hi ngal a; bangatia ei khenuai
la hem? Bangatia ei dopa nuaisiana jiaka lungngaia ka
kilek sek?

3 Aw, la vak le la thutak chu sawldawkin la, amau chun ei pui
u hen la: la tang thiangtho le la umnate chu ei tut u hen.

4 Chutichun Pathian maichan kianga chiang ka tin, Pathian
ka limna ma ma kianga chun: aw Pathian, ka Pathian,
dingdungin paking ka.

5 Aw ka hinna, bangatia bawk jing la hem? Bangatia ka sunga
hi buai jing la hem? Pathian thangaihin la: ama chu la
pak ngei di ka hin, ka mel hidampa le ka Pathian chu.

44
La Pu Lian dinga: Korah chate Pakna La. Maskil

i Aw Pathian, masanga a dam laiua la thilbawlte kha ei suanten
ei hil u, ka bilun ka hiau.

2 Nangin la khut ngeiin nam tin chu la del dawk a, amau chu
la phu ta thung a: mi tin chu la higenthei a, amau chu bak
sautakin la thung tan.

3 Gam hi lua dinga amau chemsaua a lak u a hi puan, amau
bana kihukhing a hi diak puau va: a chungua la kipak
jiakin la khut chang lam le, la ban le la mel vakin a hi
jawi.

4 Aw Pathian, nang chu ka lal la hiii: Jakob hukhin nan thu
pian la.

5 Nangma jiakin ei dote chu sipai ka tin; la min jiakin ei bawlte
chu dum chilin chil ka.

6 Ka thalpi hi ngansia di ka hi puan, ka chemsau hin ei hukhing
diak puan a.

7 Ei dote laka chun nangin lei hukhing jawn, ei mudate chu
la himualpo tan.

8 Nitumin Pathian ka suangin, la min chu kumtuangin paking
ka. (Selah)

9 Tun a hile chu nangin lei nuaikhiak a, lei hijakchan; ka
sepaiteu laka la pawt nuam ta puan.

10 Gal laka chun lei taidawsak sek a: ei hawte chun sum chu a
dawi dawi u a la sek un.

II Nangin nek dinga guat belam gualin lei pian; nam tin laka
chun lei thejak tai.

12 La mite hi bangmaloin la juak a, a man u chu la hausakpi
diak puan.

13 Nangin ka vela mite gênsiatin lei umsak a, ka dep vela mite
mutawm le nuisanin lei umsak kit a.

14 Nangin nam tin laka a se lama khaikhinnan lei umsak a, mi
tin laka mite lu thin khumin lei umsak kit ngen a.

15 Ka jachatna hi nitumin ka man a um sek a, ka mualphona
hin ei khu jo tai.

16 Gen thanghuaipa le gênsepa aw jiak le, melma le phuba lapa
jiakin.

17 Jia josia chu ka chungun a tung a; a hinla ka hemil ngai puau
va, la thuthunga hin a lemin ka bawl ngai puau.

18 Ka lungthim hi a kihei kit puan, ka kalsuanteu hin la lampi
chu a chuan khial diak puai;

19 Nangin sihalte umna lei gawt a, thina dailima lei khuna
dinga hin.

20 Ka Pathian min u ka hemil u ei maw, gam dang Pathian
lama ka khutteu ka jak u ahem chun,

21 Pathianin jia chu hawl dawk lo di a hia ahem? Lungthima
thugukte hi a he jing ngal a.

22 A hi, nangma jiakin nitumin thain ka um sek hi; belam tha
dite guala ngaih ka hi.

23 Aw Lalpa, hal tan la, bangatia ipmu la hem? Mit tên la
kumkhua chun ei khenuai kin.

24 Bang jiaka la mai sel la hia, ka genthei jiau le nuaisiana ka
thawk jiau hi hemil la hem?

25 Ka hinnau hi leivui sin a bawk a; ka pum u la leia a bek den
tan.

26 Ei panpi dingin thoin la, la ngilneina jiakin ei tan in.

SAM 45

45
La Pu Lian dinga: Shosannim-a sak di; Korah chate Pakna La.

Maskil. Hepina La

1 Ka thinlung hi thil phån a let jut jut a: Lalpen chungchang
thua ka thil phua chu sa di ka hii: ka lei hi lekha jiak thiam-
tak kawlawm a hi.

2 Mihing chate sangin la mel a pha jaw hen; hepina hi la
mûka sun a hin: jiajiakchun Pathianin kumtuanga din mal
a jawl la hi.

3 Aw, mi hat, la chemsau la kawnga vawp in, la lopina le la
hawina taw.

4 Thutak le thunuaigawlna le dikna jiakin la hawina kivanin
muijangtakin sakawl chunga chuangin chia pek tan: chule
la khut chang lamin thil huaisetakte jilsakin a.

5 La thal chu a jum a: mi tin chu la nuaia a kilik sek un:
Lalpen dopa thinlunga chun a kiphu chang jing sek a.

6 Aw Pathian, la lalchutpha chu kumtuanga um jing di a hii:
dangdak diak nei lona laltiang chu la gam laltiang a hi.

7 Dikna chu la ngaina hen, suasualna chu la jada a; jiajiakchun,
Pathian, la Pathian chun, la gualte sanga nasan limna
sathau a nu tak hi.

8 La sil le chen josia chu murra gim te, aloe gim te, thinggui-
thum gim te a nam chum chum a; saiha siam lal ina te ding-
dung jat chuam chuam hung pawtte chun a kipaksak a hi.

9 La numei phate laka chun lalhaw chanute a pang un; la chang
lama chun Ophir ngunlekhama kivanin lalnu chu a ding a.

10 Aw, ka chanu, ngai inla, ngaituan la, bil daw in; la mite le la
pa ina mite chu hemil in;

11 Chutichun lalpenin la mel phatak hi dawi di a hi: ama chu
la Lalpa a hi ngal a; a hin ama chu chibai buk sek tan.

12 Tura chanu chu jiataka chun thilpiak chawiin umin tin; mi
laka hausate ngei chun la hepina dawnin nau.

13 Lal in sunga lal chanu chu a lianpen a hi suak in: a sil le chen
chu ngunlekhama jem hawi a hi.

14 Puan khui pha silin lalpen kianga puiin nau: ama juinu, a
gual nungåkte chu, la kiangin puiin nau.

15 Kipaktak le limtakin puiin ti un: Lalpen ina chun lut nau.
16 La pate thasangin la chate umin ti un, amau chu lei chung

josiaa hin mi lianin siam la tin.
17 La min hi suan josia hiat dingin siam ka tin: jiajiakchun mi

josian kumkhawtuangin kipak thu gênin nau.

SAM 46, 47

46
La Pu Lian dinga; Korah chate Pakna La; Alamoth-a sak di, La
i Pathian chu i kihumhimna le i hatnau, lungdawn laia panpi

vak jiang nai jing a hi.
2 Jiajiakchun leilung hi hung danglamin, tangte hi tuisuagiat

sung peka kichawn male lau puai tiu;
3 A tuite chu gi jung jungin phul bul bul male, a kinawk nasat

jiakin tangte hi kiling dup dup male, lau diak puai tiu.
(Selah)

4 Lui pakhat a um a, jia bakte chun Pathian khawpi chu a
kipaksak sekin, Chungnungpena umna mun thiangtho chu.

5 Pathian chu a laitaka a um a; kiling puan a: Pathianin phalvaka
chun panpin a.

6 Nam tin a gi hum hum un, gamte chu a kiling hen: ama chun
a aw a suan, leilung hi a hung tui jo tai.

7 Sepaite Lalpa chu i kiangin a um a; Jakob Pathian chu ka
kulpi sang a hi. (Selah)

8 Hung un, Lalpa thilbawlte hi hung en un, leilunga thil a hi
siat dante hi.

9 Ama chun kidonate chu kawlkawdawng tiang a hithip sek
a; thalpi chu a hibawng a, cheicha a sat bawng sek a;
kangtalai chu neia a hal sek hen.

10 Thip unla, Pathian ka hi ti hi hia un: nam josia laka chawi-
hawiin um ka tin, leia hin chawihawiin um ka.

11 Sepaite Lalpa chu ka kiangin a um a; Jakob Pathian chu ka
kulpi sang a hi. (Selah)

47
La Pu Lian dinga; Korah chate Pakna La

i Aw, mi josiate haw, la khut u beng unla; limna âwn Pathian
kiang kiko un.

2 Lalpa Chungnungpena chu a lauum ngal a; lei chung josia
Lal chungnungpen a hi.

3 Ama chun mi tin chu i nuaia tudawlin tin, nam tin chu
i nuai un tudawl ngen na.

4 Ama chun i golua di chu ei tel piakin tin, a hepi Jakob suan
pen gam chu. (Selah)

5 Pathian chu kiko thawm taw a chiato in, Lalpa chu pengkul
gi taw a chiato tai.

6 Pathian pakin la sa unla, pakin la sa un: i Lalpen pakin la
sa unla, pakin la sa un.

7 Pathian chu khawvel josia Lal a hi ngal a: he thiama pakin
la sa un.

8 Pathian chu nam tin laka Lalin a chû hen: Pathian chu a
lalchutpha thiangthoa chun a chûi.

9 Abraham Pathian mite hi dingin nam tin laka miliante chu
a um khawm un: leilung phawte chu Pathian â a hi ngal a;
ama chu nasataka chawihawiin a um a.

48
La; Korah chate Pakna La

1 Lalpa chu a lopi hen, nasataka pak di a hi, i Pathiank hawpi,
a tang thiangthoa chun.

2 A san jiaa hawitak, khawvel josia limna chu, Zion tang chu
a hi, mal lam pang a, Lal lopitak khawpi chu.

3 A lal inate chun Pathianin kulpi sang a hi a kihiatsak a.
4 Ngai tia, lalte chu a pung khawm un, a chia khawm tau va.
5 A muû va, a hin mak a sau a; a lungjing un, a chia mang kawm

tau a.
6 Jiatakachun kithinnan a man hen; numei nau vei natna

gualin a man kit a.
7 Khawsak thiguan Tarsis kuang liante chu la hise sek a.
8 Sepaite Lalpa khawpi, i Pathian khawpia chun, bila i hiat

gual ngeiin i mû tan: Pathianin jia khawpi chu kumtuanga
din hidetin a. (Selah)

9 Aw Pathian, la biak in sung gila chun, la ngilnei jia hi ka
ngaitua tan.

1o Aw Pathian, la min gual ngeiin, la pakna chu kawlkil tiangin
a um a: la khut chang lam chu diknan a dim a hi.

11 La vaihawmnate jiakin Zion tang chu kipakin um henla,
Juda numeite chu kipaktakin um tau hen.

12 Zion chu kimvelin, um kimvel unla: a galven in sangte
chule tiam un.

13 A kulte chu tepte ngun unla, a lal inte chu ngaitua ngun
un; khangthak hung um kit dite kianga la gen theina ding
un.

14 Jia Pathian hi kumtuanga i Pathian diû a hi ngal hen: thi
tianga le ei puipa hi di a hi.

49
La Pu Lian dinga; Korah chate Pakna La

i Mi josiate haw, jia hi ngai unla; khawvela um josiate haw,
bil la daw un:

2 Mi neu le mi lian, mi hausa le mi genthei inle.
3 Ka kam hin pilna thu genin tin; ka thinlung ngaitua chu

hiat thiamna thu hin tin.
4 Khaikhin thûn ka bil dawng ka tin: ka thu gil gen chu ting-

tangin genchian ka.
5 Ni phalovate, ka åkkhawmit bula khawlona chun ei um male,

bangatia lau di ka hem?
6 Ama sun ngansia a, ama hausakna nasataka suangte chun;
7 Kuama'n a suapi le tan thei diak puan nau, Pathian kianga

tatna le piak sak thei diak puan nau:
8 (A hinnau tatna dinga chun thil nasatak sen di hin tin,

kumtuanga le a guata guat lo hial di a hi:)
9 A dam sawt jing a, muatna a mfû lona dingin.

10 Mi pilte le a thiu a, mi ngawl le mi mawlte le a mangthai
gel un, a sum u mi dangte a nutsia piakteu chu a he ngal a.

ii A lungthim ngaitua dan u chu, a inteu chu kumkhua um di
gual le, a umnateu chu suan josia tianga um di gualin a hi;
a gamteu chu amau min chiat a putsak un.

12 Himalele mihing hi chawihawiin a um ngai puau a: sa
mangthai sekte gual mai hi a hiu a.

13 Jia a um dan u chu a gawlnau a hin: himalele, a nung u chun
miten a thu gên u chu pha a sa sek u hen. (Selah)

14 Belam hawn gualin Sheol apat guat a hiu va, thina chu a
vengpau hin tin: jing lama chun mi diktakten a chungun
thu neiin tin u; a umna him him a um lona dingin, a
hawina chu Sheol hisiat di hin a.

15 Ka hinna vang chu Pathianin Sheol khut apat tan dawkin
tin; ama chun ei lawp di a hi ngal in. (Selah)

16 Mi hihausaka a hung um a, a sungkaw lopina chu a hung
nasat tul tul inle, lau kin:

17 A thi phet takle bangma sawm lo di a hin; a lopina chun jui
tha lo di a hi.

18 A dam laiin kinavaksak male, (eima kibawl phat hin min ei
pakcha sek a hi,)

19 A suante suan kianga chian tin; bangtik manle vak hi mû ta
puan nau.

20 Mihing, chawihawia uma, hiat thiamna nei lo chu, sa mang-
thai sekte gual hi a hiû.

50
Asapha Pakna La

1 Pathian, Pathian ngei, Lalpa chun thu a gén a, leilung hi ni
suana kipata a tumna tiangin a ko tai.

2 Hawi bukimna, Zion apat chun Pathian chu a vak dawk tai.
3 I Pathian chu hungin tin, thip lo hial na: a ma lama chun mei

kang hut hutin tin, a vela chun thigua nasatak hangin a.
4 A mite vai a hawm theina dingin chung lam vånte le lei hi

koin a.
5 Ka mi thiangthote ka kianga hun pui khawm unla, sa thata

ka kianga thu thungte chu, tin.
6 A hin, vånte khin a diknau chu tangko pin tin u, ama Pathian

ngei chu vaihawmpa hin a. (Selah)
7 Aw ka mite haw, ngai un, thu gen di ka hi; aw Israel, ngai

in, hiatchiansak di ka hi: kei hi Pathian, la Pathian ngei
chu ka hii.

8 La kithawinate jiakin jil puang ka; la halman thil piakte chu
ka man a um chawt ngal a.

9 La in apat bawngchal him him chu la dawk puang ting, la
gan kula kipat le kelchalte le la dawk diak puang ka.

10 Gam nuaia sa chitin hi kei å a hi ngal a, tang sang khat lai
chunga gan umte chu le.

11 Tanga vacha josiate ka he suak kei hen: gam sate hile kei
å a hi.

12 Gilkial lengle gên puang ka: leilung le a sunga thil um josia
hi kei å a hiû.

13 Bawngchal sa ka nekin kel thisan dawn di ka hem?
14 Pathian kianga kipakna thu genna kithawina chu pe jawn

la; la thutiam le Chungnungpen laka mualsuan:
15 A hin, lungdawn nin ei koin la; hukhing ka tin, chun nangin

ei chawihawi di la paw em, a tia.
16 Mi suksual kianga vang Pathianin, ka thu guat hi bangtidana

hiatsak a, ka thuthung hi bangtidana la kama sua la hem?
17 Thunun la nuam puan, ka thute hi la nung lama la paih sek a.
18 Gucha la mun la kituakpi a, jawntatpa le la kivawp pin.
19 La kam hi gitlo lam la pian. La lei hin thepna a vawp a.
20 Chût pumin la suapi la gensian; la nute chapa ngei chu la hek

sek a.
21 Jia thilte chu la bawl hen, a hin ka thip bek a; chutichun

nangma gual bepchan lei guat sek a: himalele jil ka tin, la
mit-muin a matiamin hilang ka.

22 Nanghaw Pathian hemilte haw, jia hi ngaitua tiam u aw!
Chutilochun bawt kek khang ka, nangmauhaw hukhing di
him um lo di a hi ngal un;

23 Kuale kipakna thu genna kithawina pe tapo chun ei chawi-
hawi sek hi; chun, a um dan vawp tuppa kianga chun
Pathian hukhinna etsak ka, a tia.

SAM 51

51
La Pu Lian dinga. David Pakna La I Bathshebaii a pawl nunga

thiamgau Nathan kianga a hung laia mi

i Aw Pathian, la ngilneinan dungjuiin ei hepin la: la lainatna
nasat dungjuiin ka hikhelnate hi thai mang tan.

2 Ka khawlonate hi ei sil thian piak keiin la, ka mawna hi ei
hithian piak in.

3 Ka hikhelnate hi ka he ta ngal a: ka gitlo hi ka man a um
jing sek a hi.

4 La chunga, la chung bepa thil ka hikhial a, la mit-mun thil
phalo chu ka la bawl ta hen: thu la genin thiam la chan thei
hi, vai la hawma demna bei la hi thei nan.

5 Ngai tia khawlonaa siamin ka um a; ka nu'n gitloin ei vawp a.
6 Ngai tia, sung-gil lamate hin takna la dawi sek a: tichun

lang lo lama hin pilna lei hiatsak la.
7 Husopin ei sil thiangin la, chun vuk sangin vaming ka.
8 Limna le kipakna chu bilin ei hiatsakin la; la gu sukbawtte

hi a lim thei nan.
9 Ka gitlonate laka hin la mai selin la, ka khawlona josia hi

thai mangin.
10 Aw Pathian, keimaa hin thinlung thiangthotak siamin la;

ka sunga hin thagau diktak siam thak kit tan.
1i La kiang apat ei pampai kin la; la thagau thiangtho hi ei lak

piak kin.
12 Lei hukhin limna chu ei pe kit inla: thagau ti-nuamin ei tu

jingin.
13 Chutichun hikhialte chu la lampi um dante hil ka tin; hintin

mi gilote chu la kiang lanin hung kihei kit nau.
14 Aw Pathian, nang ei hukhingpa Pathian, thisan suana lakate

ei hukhing inla; chutichun ka lei hin la dikna thu hi
limtakin lan san a.

15 Aw Lalpa, nangin ka muk hi hawng inla; chutile ka kam hin
la pakna hiatsak di a hii.

16 Kithawina chunga kipakna la nei paw ngal a; chuti hi lo le
chu pe di ka hin: halmana thil piak chunga lungdamna
him la nei puai.

17 Pathian dawigual kithawinate chu thagau thasia hi a hin.
Aw Pathian, thinlung thasia le kisik ngawi ngawi hi mu
sit puan la.

18 La dawigualtakin Zion chunga thil pha bawlin la; Jerusalem
kul chu lem in.

46



19 Chutichun dikna kithawinate chunga kipakna nei tan la tin,
halmana thil piak le halmana pumpiak chunga chun:
chutichun la maicham chunga chun bawngchalte pe tan
nau.

52
La Pu Lian dinga. David Maskil: Edom mi Doega chun Saula

kianga, David Ahimelek ina a chiai, tia, a hun gen lai a mi
I Aw, mi hat, bangatia thilhikhel la suang ahem? Pathian

ngilneina chu a um jing sek a hi.
2 La leiin thil phalotak bawl a suangtua sek a; bakmet chem

hiamtak mi thep mang guala hin.
3 Pha sangin phalo la ngaina jaw hen; dikna thu gen sangin

juau thu gen la ngaina jaw sek hen. (Selah)
4 Aw, nang lei mi thep mang, thu mi val jo thei josia chu la

ngaina hen.
5 Pathianin kumtuanga din hise sik sek na, manin tin, la umna

kipat nuk dawk na, mi hing gam apat hin kai dawk jiang
na. (Selah)

6 Mi dikten le a mû un lauin tin u, nuisan nau,
7 En tiam u, jia pa hi a hi, Pathian a kulpi siam nuam lova, a

hausakna nasatak ngansia jaw, a gitlonaa kihatsakpa chu,
tin.

8 Kei vang Pathian ina oliv thing no depdup gual ka hin:
Pathian ngilneina chu kumkhawtuangin ginging ka.

9 Jia chu la bawl jiakin kumkhuan kipakna thu gên jinging
ka: la mi thiangthote mit-mua chun la min chu ngak
jing ka, a pha ngal a.

53
La Pu Lian dinga; Mahalath-a sak di. David Maskil

i Mi ngawl chun a lungthimin, Pathian him a um puai, a ti
sek a. A se jo tau va, thil phalo kidakumtak a bawl un;
kuama thil pha bawl him a um puau.

2 He thiama Pathian hawl him him a um awm tia he dingin
Pathianin vån apatin mihing chate hi a juk en a.

3 A nung kit chiat tauva; buaktakin a um chiat tauva; kuama
thil pha bawl him a um puau, pakhat chale a um puaû.

4 Thil hikhialte chun hiat him him a nei puaua ahem? Vaithum
a nek gualun ka mite a ne jo ua, Pathian la a lam ngai
puau va.

5 Launa him him um lonaa chun lautakin a um un: Pathianin
do dinga êpte gute chu a hijak ta hen; Pathianin amau chu
a paithak jiakin a mualpho ta hen.

6 Israelhaw hukdamna chu Zion apat hung suak ta him le aw!
Pathianin a mite sala um chu a pui kit phet le, jia phettak
chule Jakobhaw limin tin u, Israelhaw kipak nau.

54
La Pu Lian dinga; tingtang chi chuam chuama sak mi. David
Maskil: Ziphawn Saul kianga, David ka kiangun a kisel hi lo ahem?

a hun ti lai ua mi
i Aw Pathian, la minin ei hukhingin la, la hatnan vai ei hawm

piak in.
2 Aw Pathian, ka pauchapna hi ngaiin la; ka kama thu pawtate

hin la bil la daw in.
3 Maljinte chun ei bawl tau hen, mi nunseten ka hinna hi

himan guan a hawl un: Pathian chu a mau un a kawi puaû
va. (Selah)

4 Ngai tia, Pathian chu ei panpipa a hin: Lalpa chu ka hinna
tute laka mi a hi.

5 Ama chun gitlona chu ka melmate chunga thukin tin: nangin
amau chu la thutakna jiakin himangthai inla.

6 Keima dawi dana kithawiin la kianga ki piang ka tin; aw
Lalpa, la min chu paking ka, a pha ngal a.

7 Ka lungdawnna josiaa chun lei hukdawk tan; ei dote chunga
ka thudusâm tung chu ka mitin a mû ta a hi.

55
La Pu Lian dinga; tingtang chi chuam chuama sak mi. David

Maskil
i Aw Pathian, ka pauchapnaa hin bil la dawn la; lungsiat ka

dawtnaa hin kisel kin.
2 Ei ngaithan la, ei dawnhuin la: ka lungjinna thu jiakin ka

kimai velin, ka ham sek hi;
3 Ei dote thawm jiakin, mi gilo mutawmna jiakate. Amau

chun gitlonan ei kilik khum un, lungnan ei hinawmnau va.
4 Ka sunga hin ka thinlung a na ma ma hen: thi huaisiatnate

chun ei del a.
5 Launa le kithinnan ei baw hen, launan ei khu jo tai.
6 A hin, aw, vakhû guala tha nei ka nuam na e! Chutile

lenging ka tin, thamuangtakin um tang ka.
7 Ngai tia, gamlataka leng ka tin, gamthipa um ka. (Selah)

8 Thigua nasatak le huipi hi kiselna muna nusia kin leng, ka tia.
9 Aw Lalpa, a lei u chu hisian kaithek tan: khawpia chun

kipawng bawlna le kituaklona ka mfû ngal a.
10 A sun a janin khawpi chu kul tanga a vel a vel un: a sunga

chun gitlona le gentheina chu a um a.
II Suasualna a sunga a um a: bumna le thepna chun a khawlai

chu a pawt san ngai puai.
12 Ei gensepa chu gal a hi paw ngal a; hi le chu thuak thei jaw

di ka hin: ka chunga kiletsak chu ei mudapa a hi diak
puan; hi le chu kisel san mai di hi veng.

13 Himale nang, ka kibatpi, ka gual, ka gual kivawp theipi la
hi ngal a.

14 Kam thumtaka i kihotuak a, mipi laka Pathian biak ina i len
sek kha.

15 Thina a chungun hung tung thut tale, kawhawm sunga chun
a hingsan kum tau hen: suasualnate chu a umnauva le a
sungun a um a.

16 Ken vang Pathian ko ka tin; hile Lalpan ei hukhingin a.
17 Nitak lama te, jingkala te, suna te ka lungjinna thu genin

thum ka tin: hintin, aman ka ka aw ngaiin a.
18 Ka chunga ei dona laka chun ka hinna hi thamuangtakin

a hukhing tai: ei dote chu a tam ngal un.
19 Pathian, masang tianga um jingpa chun, ngaithan tin,

amauhaw dawnhun a. (Selah) Danglamna nei ngai lo,
Pathian lau ngai lote chu.

20 Ama taw kichamte chunga chun a khut a lek a: a thuthung
chu a hibuak ta hen.

21 A kam chu nawitui khal gualin a jawl hen, a thinlung a hile
chu kidona a hi ngal a: a thute chu sathau sangin a nal a,
himalele chemsau daw sate a hi.

22 La puakgik chu Lalpa chunga ngan la, chun aman hatsakin a.
Mi dik chu bangmatikin hilin phal puan a.

23 Himalele, aw Pathian, nangin amau chu manthaina kaw-
hawm sunga chun sawl suk la tin: thisan sua mang le
thep mang mite chu a damsung kimtiang u le dam jo
puan nau; ken vang nang ginging ka.

56
La Pu Lian dinga; Jonath elem rehokim-a a sak di. David Pakna

La: Miktam: Philistinhawn Gath khua ama a mat lai ua mi

I Aw Pathian, ei hepin la; mihingin val jaw ei gaw ngal un:
nitumin ei doin ei nuaisia sek hi.

2 Ka melmaten nitumin val jaw ei guau va: kisatheitaka ei
bawl a tam ngal un.

3 Ka lau phat tiam le, nangma ginging ka.
4 Pathiana chun a thu paking ka tin: Pathian ka gingin, lau

puang ka: taksa chun bang ei law thei di a hiu em?
5 Nitumin ka thute a la kawi sek un: a ngaitua josiau chu ka

phatlona di ngawn a hin.
6 A kikhawm un, a kisel un, ka nungte a tepte sek un, ka hinna

himan gua a ngak sek gual u hin.
7 Gitlonan pumpel di ahem? Aw Pathian, lungnan mi tin

chu hitawm tan.
8 Nangin ka vakvainate hi la tepte sek a: ka mitthi hi la savun

penga thun a aw; la lekhabu a chuang chiat pua ahem?
9 Ka ko phat ngei chun ei dote chu taijakin nau: jia hi ka hiai,

Pathianin ei panpi hi.
10 Pathiana chun a thu paking ka tin: Lalpaa chun a thu paking

ka.
II Pathian ka gingin, lau puang ka; mihingin bang eilaw di a

hiu em?
12 Aw Pathian, la kianga thutiamte ka nei a: kipakna thu gen

kithawinaten din ka.
13 Ka hinna hi thina laka la hukhing ngal a: ka kengte hi kilik

lo dingin la hukdam hi lo ahem? Mi dam våk a hin
Pathian ma ka len thei nan.

57
La Pu Lian dinga; Al-tashheth-a sak di. David Pakna La:

Miktam: Saul laka kawla a taimang laia mi
1 Aw Pathian, ei lungsiatin la, ei lungsiatin; ka hinna hi

nangmaa chun a hung kithelut ngal a: a hi, la tha nuai
chu chûng ka tin, vangsiatnate hi a kian masia chun.

2 Pathianh Chungnungpena chu ko ka tin; Pathian bangkim ei
bawlpiakpa chu.

3 Val jaw ei gawpa chun ei gensiat phetle ama chun våna
kipatin hun sawlin tin, ei hukhing na: (Selah) Pathianin
a ngilneina le a thutak chu hun sawl dawkin tin.

4 Ka hinna hi sakeibaknei laka a um a; ei kang laka ka ipmun,
mihing chate laka chun; jiate ha chu cheicha le thalte a
hi, a lei u chu chemsau hiamtak a hin.

5 Aw Pathian, nang chu vån khum peka khin chawihawiin la
umin la; la lopina chu leilung josia chunga hin hung um
ta hen.

i-

6 Ka keng åwkna din len a phau va; ka hinna hi a kun ngawi
ngawi a: ka man kawkhuk a cho un; amau ngei a laitaka
a kiau va. (Selah)

7 Ka thinlung hi a det a hi, aw Pathian, ka thinlung hi a det
hi: la sang ka tin, a hi, pakna la sang ka.

8 Ka lopina, hal tan; dingdung le tingtang te haw, hal ta un:
kei chu jingpitakin hal ka.

9 Aw Lalpa, mi josia lakate kipakna thu gên ka ting: nam tin
laka nangma pakin la sang ka.

10 La ngilneina chu vån tawng khawpin a nasa ngal a, la thutak
chu van dum tawng khawpin a nasa hen.

II Aw Pathian, nang chu vån khum peka khin chawihawiin la
umin la; la lopina chu leilung josia chunga hin hung um
ta hen.

58
La Pu Lian dinga; AI-tashheth-a sak di. David Pakna La:

Miktam
I Dikna thu chu thip beka maw la gen tak tak u? Aw mihing

chate haw, diktakin maw vai la hawm tak u?
2 A hi, la lungthim u chun thil phalotak la bawl sek un; leia

la khutua thil setaka bawl chu la bûk sek un.
3 Mi suaksualte chu a nu gilpi sunga kipat himin Pathian laka

khenin a um un: a sua phat phat ule juau thu genin a vak
mang sek un.

4 A gu'u chu gul gû gual a hin: thangchawm bengngawng, a
bil hum sek gual chu a hiûU.

5 Jia chun gul dawiaithiamte aw chu a ngaitha ngai puan, bang
tawbanga thiamin le dawi male.

6 Aw Pathian, a kamua kipat a hateu chu hibalin la: aw Lalpa,
sakeibaknei vanglaite ha lianpi pite chu khel dawk tan.

7 Amau chu tui hattaka luang gualin tuimang u henla: a thalpi
a ngim un, sat bawt gualin um pek ta hen.

8 Kawngkawdawl, (chengkawl lian) tuia, mangthai mai sek
gual hi hile: a hun lova numei nau hing, ni mel him him
mû lo gual hi hi hen.

9 La belteu chun ling thing lum a hiat mauin le ama chun
chimpeiin la mang na, a hing le a kang lai le.

Io Mi dik chun phuba lakna a mun kipakin tin: mi suaksual
thisana chun a keng chu silin a.

II Chutichun miten, mi dik å din kipakman a la um tak tak a:
leia hin viahawmpa Pathian a hung um tak tak a hii, tin nau.

59
La Pu Lian dinga; AZ-tashheth-a sak di. David Pakna La;
Miktam: Saulin mi a sawl a, ama that dinga a in a chan laiua mi

1 Aw ka Pathian, ei dote laka ei hukhingin la: ei bawlte laka
kipat mun sanga ei långkai in.

2 Thil hikhialte laka ei hukhingin la, thisan sua mangte laka
ei hukdawk in.

3 Aw Lalpa, ka bawsiatna jiak hi loin, ka gitlo jiak hi diak
lovin, ngai tia, ka hinna hi a chang jing ngal un, mi hatte
chu ei bawl dingin a pungkhawm u a hi.

4 Ka gitlo lo inle a tai un, a kisiam un: ei panpi dingin halin
la, en tia.

5 Aw Lalpa, sepaite Pathian, Israelte Pathian, nangma ngei
chu nam josia chuan dingin thoin la: mi gûkkhel gilotakte
him him chu hepi kin. (Selah)

6 Nitak lamin a hung kit un, ui gualin a kiu veng vung un,
khawpi chu a kimvel vel un.

7 Ngai tia, a kamun a ik dawk un; a mûk u chun chemsaute a
um a: kua ahem a hia um? a ti mai un.

8 Himalele, aw Lalpa, nangin amau chu nuisan jawn la tin;
nam josia chu nuijatbuk la tin.

9 Aw ei hatsakpa, ngak jinging ka, Pathian chu ka kulpi sang
a hi ngal a.

io Ka chunga ngilnei Pathian chun ei dawnin tin: Pathianin
ka melmate chunga ka duthusam chu ei musak na.

1i Amau chu that kin la, chutilochun ka miten hemil khan nau:
aw Lalpa, ka phaw pen, la thilhitheinan hijakin la, hitawm
in.

12 A kam mawna jiak u le a mûkua thu pawt jiakin a chapona
ngei u chun åwk u hen, a thu gên sek u hanselawna le
juau thu jiakin le.

13 Amauhaw chu lungnan himangin la, a um taklona dingun
himangthai tan, Pathianin Jakobhaw laka vai a hawm ti he
chiat tau hen, kawlkil tiangin. (Selah)

14 Chun, nitak lamin hung kit u henla, ui gualin kiu u henla,
khawpi chu vel vel u hen.

15 Amau chu nek di hawlin vak vakin tin u, a va lo u chun
jankhuan um nau.

16 Himalele kei chun la hatna thu hi lån sang ka tin; a hi, jinga
chun la ngilneina thu hi limtakin lån sang ka: nang chu
ka kulpi sang, ka lungjin ni ka kihumhimna la hi ngal a.

17 Aw ei hatsakpa, nangma pakin la sang ka tin: Pathian chu
ka kulpi sang, ka chunga ngilnei Pathian chu a hi ngal a.

60
La Pu Lian dinga; Shusaan Eduth-a sak di: David Miktam,
jilsak dinga: ama chu Aram-naharaimhaw le Aram-zobaho sing

khat le sang ni Chi guama a tha lai ua mi
1 Aw Pathian nangin lei khenuaia, lei hisia hen; la lungna tan;

aw ei tungding kit in.
2 Jia gam hi la kithinsakin; la hikhi tai: a kakte chu bawl pha

kitin la; a ling ling ngal hen.
3 La mite hi thil haksatakte la tuaksak a: paina uain chu lei

dawnsak hen.
4 Nangma laute kianga chun puanjak la pian, thutak a hi

jiaka jak a hi thei nan. (Selah)
5 La dawitakte hi hukhina a um theina ding un, la khut chang-

lamin hukhingin la, ei dawnhu in.
6 Pathianin a thianthonaa chun hitin a gên a, kipak ka tin:

Sekem khua chu hawming ka, Sukkoth guam chu hawm
jak ka.

7 Gilead gam chu kei å a hin, Manassi gam le kei å a hi;
Ephraim gam chule la lu humhimna a hi hen; Juda gam
chu ka laltiang a hi.

8 Moab gam chu ka kisilna bêl a hin; Edom gama chun ka
kengtawdap paih ka: Philistia gam, nang chu keima jiaka
hin kiko tan, tin.

9 Khawpi dettaka chun kuaahem ei pui lut di? Edom gama
chun kuan ei pui di ahem?

10 Aw Pathian, nangma ngeiin lei nuaikhiaka hi lo ahem?
Aw Pathian, ka sepaiteu kianga la la hung pawt nuam ta
paw ngal a.

II Ei dote bawl dingin ei panpi in: mihing panpina chu bangmalo
mai mai a hi ngal a.

12 Pathian jalin hangtakin ting ka: amau chu ei dote chuanden
di chu a hi ngal a.

61
La Pu Lian dinga tingtanga sak mi, David Pakna La

I Aw Pathian, ka kiko thawm hi la hian la; ka pauchapna hi la
ngai in.

2 Ka thinlung a chau lai hin kawlkawdawng apat hin ko ka:
suangpi kei sanga sang jawa chun ei puiin la.

3 Nang chu kei din humhimna, gal laka galven buk sang dettak
la hi ngal a.

4 La puan ina chun kumkhuan um ka tin: la tha nuai kiselna
muna chun kiseplut ka. (Selah)

5 Aw Pathian, nang chun ka thutiamte la ngaitha hen: la
min laute gamlua chu lei pia.

6 Lal damsung hi hisau la tin: a kumte chu suan tamtak tuk
hin a.

7 Pathian man kumkhuan um jing na: aw, ama humhim theina
dingin ngilneina le thutak siamkhawl in.

8 Chutichun ka thutepte ni sin ka kivan thei nan, kumkhuan
la min pakin la sang ka.

62
La Pu Lian dinga; Jeduthun danin. David Pakna La

i Ka hinna hin Pathian bep a ngak a, ama kipat chun ka
hukdamna hung pawt di a hi.

2 Ama bep chu ka suangpi le ei hukhingpa a hi: ka kulpi sang
a hin; nasatakin kiling puang ka.

3 Nanghaw josian, tha dingin, suang bang åwna bek gual le,
pal kilik vang vang bek gualin, bang chan ahem mi pakhat
hi la bawl ding u?

4 A lopina kipata nam tha dingin a kiho un; juau gen hi a
kipakna bamtak u a hin: a kamun mal a jawl un, himale
a lunggilun hansia a law sek un. (Selah)

5 Ka hinna, Pathian bep ngakin; ka kinepna hi ama kipata
pawt a hi ngal a.

6 Ama bep chu ka suangpi le ka hukhinna a hi: ka kulpi sang
a hin; kiling puang ka.

7 Pathian kiangin ka hukhinna le ka lopina a um a: ka hatna
suangpi le ka kihumhimna chu Pathian kiang a um hi.

8 Nanghaw mipite haw, bangtiklai inle ama chu ging unla.
La thinlung u chu a man buntha un: Pathian chu kei din
kihumhimna a hi. (Selah)

9 Mi jat neute hi bangmalo mai a hiu va, mi chi liante hile
juaû mai a hiû: bûknaa chun kikangin nau; bangmalo
mai mai sanginle a jang jawu a hi.

io Jawthawna hi ging unla; mi gam mat hi suang diak ki unla:
hausaknate a hung pun chun a chungate la thinlung u nga
ki un.

1i Pathianin khat vei a gên a; El jia hi ni vei ka he tai; thilhi-
theina hi Pathian å a hi ti hi:

12 Aw Lalpa, ngilneina hi nangma å ma a hin: mi tin a nasep
dungjui un la din sek ngal a.

63
David Pakna La. Judai gamkeuva a um laia mi

i Aw Pathian, nang chu ka Pathian la hin; jingpitakin hawling
ka: gamkeu chautak, tui um lonaa hin kahinna hi nangma
ngaiin a dangchak a, ka taksa hin a ngai a hi.

2 Jiagualma chun mun thiangthoa chun ka en jing sek a, la
thilhitheina le la lopina mû dingin,

3 La ngilneina hi hinna sangin a phat jawk jiakin ka kam hin
pakin a.

4 Jiagualma chun ka dam sungin paking ka: la minin ka khutte
jak ka tin.

5 Ka hinna hi theng le thaua tai gualin taiin tin; ka kam hin
limna pun pakin a.

6 Ka jalkhun laijawla ka hiat jing a. Jana la chungchang thu
ka suangtua laia chun.

7 Nang chu ei panpipa la hi ngal a, la thanuaia chun limin la
sa di ka hi.

8 Ka hinna hin a jui a: la khut changlamin lei kaih sek a.
9 Ka hinna himan gua hawlte vang chu lei mun nuainungate

chun lut nau.
Io Chemsau thilhithei kianga piak a hiu va: sihalte chan hi

tan nau.
11 Lal vang chu Pathiana limin tin: ama såla sesam tapo chun

suangin nau; juaû thu gên mang kamte chu humin um di
a hi.

64
La Pu Lian dinga. David Pakna La

I Aw Pathian, ka lungjinna thua hin ka aw hi la hian la: ei
dote lauumna laka hin ka hinna humhim in.

2 Thil phalo bawlte kihogukna laka ei selgun la; thil hikhialte
kihawikhawmhaw laka chun:

3 Jiahaw chun chemsau gualin a hau a tat hiam un, mi demna
bei chu munthipa a kapa a kap theina dingun:

4 A thal u, thu khåte chun, a ngim un: lau loin phutloin a kap
thal jiang sek un.

5 Thil phalo bawl din a kitil un; a gûka thang kam thuate chun
a kiho sek un; kuan jiate chu mû di a hiu em? a tiu va.

6 Khawlona a hawl dawk sek un; phatchuamngai takin ka
hawl jo tau, a tiu a. A sung lam ngaituanau le thinlung
chu thuk tak chiat a hi ngalun.

7 Himalele Pathianin amau chu kapin tin: phutloin thala
liamin um nau.

8 Jiagual chun, amau lei ngei chun amauhaw doin tin, thejakin
um nau; amau mû tapoin a lu'u thingin nau.

9 Hintin, mi josian lauin nau; Pathian nasep chu genin nau, a
thilbawl u chu piltakin ngaituan nau.

10 Mi dikte chu Lalpan kipakin tin u, amaa chun ginna ngan ti
un; thinlung diktak pu josiate chun suangin nau.

65
La Pu Lian dinga Pakna La. David La

i Aw Pathian, Ziona chun paknan a ngak jing la hi: thutep
chu la kianga mualsua hin a.

2 Aw Pauchapna ngaithapa, la kiangin taksa josia hungin nau.
3 Khawlonate chun ei jo sekna hen: ka hikhelna josiau nangin

silthiangin la tin.
4 Mi, la biakin huang sung kawtlaiate um thei dinga la tela,

la kiang la jawtsak chu, a na a vak hi: la in phatna chun
taiing ka tin, la biakin mun thiangtho phatna chun.

5 Aw ei hukhingpa Pathian, thil huaiseten kitup takin ei
dawnhun la tin; nang kawlkawdawnga mi josia le, tuisua-
giat chung gamla taka umte gin chu la hi:

6 Thilhitheina taia kigaka, la hatna tangte hidet sekpa chu la
hi;

7 Tuisuagiat gi hum hum, a kinawk gi hum humte le, mi tam
thum lul lulte hithip sekpa chu la hi.

8 Kawlkawdawng tawpa umte chunle la hiatsakna chu a lau
sek un: jing le nitak suanate chu limin la kikosak sek a.

9 Lei hi la kantha, tuiin la vak a, nasa takin la hipha sek a;
Pathian lui chu tuiin a dim a: lei hi jiaguala la guanggal
nunga chun amau din bu la siam piak sek a.

10 Lei hi a changkuang dungjuiin tui tamtakin la vak a; a
changkuangte chu la hidet a; gaw tuiin la hinem a; a thil
kekte chu mal la jawl sek a.

II Kum chu la phatna la khuksak a; la chiana lampite chu thil
phan a va sek a.

12 Gamkeua gan tatna munate chun a va tha sek a: tangte chule
limna kan velin a um un.

13 Gan tatnate chu gan gualin a dapin a dap a; guamte chule
bu'n a dim a; limin a kiko un, la a sau va.

66
La Pu Lian dinga. La, Pakna La

i Lei lung lua josiate haw, Pathian chawihawiin lim takin
kiko unla:

2 A min lopi jia chu lan sa dawk unla: a pakna chu hilian un.
3 Pathian kiangin, la thilhite chu a huaise na e! La thil-

hitheina nasat jiakin nangma dote chu la kiangin kitulutin
nau.

4 Leilung lua josite hin chibai bûkin tin u, nangma pakin la
san ti un; la min pakin la san nau, ti ta un. (Selah)

5 Hung un, Pathian thilbawlte hi hung en un; mihing chate
chunga a thilhi a hin a lauum a hi.

6 Ama chun tui suagiat kha lei keuva a chansak a; luipi kha
kengin a kai un: jiataka chun amaa chun i lim un.

7 A thilhitheina chun kumtuangin vai a hawm a; a mitin nam
tin a en sek a: kiphin mangte chu kichawiån kiu hen.
(Selah)

8 Aw, mi tinte haw, i Pathian u chu pak unla, ama pakna
thawm chu hiatsak un.

9 Ama chun i hinnau hi a hihing jing a, i kengteu hi kichawn a
phal puai.

Io Aw Pathian, nangin lei chian a: dangka hal tui chetin lei
chian a.

II Nangin lena lei pui lut a; ka kawng u hin puak gik tak la ngan.
12 Mihingte, kangtalaia chuangin, ka lu chungun la chiasak a;

mei le tui ka khawtheng un; himalele mun nawng taka lut
dingin lei pui dawk a.

13 Halmana thil piakte taw la ina lut ka ting, ka thutepte chu
la kianga mualsuang ka,

14 Ka muin a gén a, lungjinga ka um laia ka kamin a gênte chu.
15 Sa thau tak halmana thil piakte la kianga piang ka tin, be-

lamchal hal gimtui taw; bawngchalte, kelte le piang ka.
(Selah)

16 Hung un, Pathian lau josiate haw, ngai un, a hin, ka hinna
dinga a thilhi chu hiatsak ka.

17 Ama chu ka kamin ka kova, ka leia chawihawiin a um a.

18 Ka thinlunga phatlona ka ngaitua chun Lalpan ei limsak
puan a:

19 Himalele Pathianin ei ngaitha tak taka; ka pauchapna thawm
chu a bengkhawn a hi.

20 Pathian, ka pauchapna lawsapsak lova, ka laka a ngilnei hai
diak lopa chu, Pakin um ta hen.

67
La Pu Lian dinga; tingtang jat chuam chuama sak di. Pakna

La, La

i Pathianin ei hepi henla, mal ei jawl ta hen, a mel chu ka
chunga hun vaksak ta hen. (Selah)

2 La lampi chu lei chunga mi hiat a hi thei a, la hukhinna chu
nam josia laka hiat a hi thei nan.

3 Aw Pathian, mi tinin pak tau hen; mi josiate chun pak tau
hen.

4 Aw, nam tin chu kipak taka umin, limin la sau hen: nangin
mi tin chu dangdak diak nei lova vai hawm piakin, lei
chunga nam tin chu awp di la hi ngal a. (Selah)

5 Aw Pathian, mi tinin pak tau hen; mi josiate chun pak tau
hen.

6 Lei hin a thil kek chu a pia hen: Pathian, keimau Pathian
ngei chun, mal ei jawl na.

7 Pathianin mal ei jawlin tin; kawlkila mi josian le ama lau nau.

68
La Pu Lian dinga. David Pakna La, La

i Pathian chu tho henla, a dote chu hichekin um tau hen;
ama hawte chule a mån jam tau hen.

2 Meikhu hi taw mana a um gualin, amau chu tawk mangin:
khuainat hi mei luma a tuiman gualin, mi suaksualte chu
Pathian mån mangthai u hen.

3 Mi dikte vang chu kipak takin um u henla; Pathian man lim
u hen: a hi kipak takin lim u hen.

4 Pathian chawihawiin la sa unla, a min pakin la sa un: kangta-
laia gamkeuate chia thengte dinga chun lamlian di sung
vûm unla; a min chu Jaa a hi; a ma chun kipak un.

5 Pathian a umna thiangthoa um chu pa nei lote pa le meithaite
ngaituapa a hi.



6 Pathianin mi changkhatte chu sungkuan laka a pansak sek a:
mi tangte chu a pui dawk a, vangphatna a pui lut sek hi:
kiphin mangte vang chu gamkeuva a um sek ui.

7 Aw Pathian, la mite ma puia la hung pawt a, gamkeuva la
chia then lai khan, (Selah)

8 Lei hi a kithing dul dul a, vânte khi le Pathian mân a va sek
un: Sinai tâng hial le Pathian mân, Israelhaw Pathian
maa chun a ling dul dul a.

9 Aw Pathian, nang chun gua tamtak la juksak a, la gochan chu,
a chau lai khan la hidet a.

10 La lawite chun jiataka chun um mun a khual un: aw Pathian,
nang chun la phatnan gentheite din mun la siam a.

11 Lalpan thu chu a pe sek a, chanchin gente numeite chu
pawl lian tak a hiu va.

12 Sepaihaw lalte chu a jam sia, a jamse mai un: in ngaknu
chun gallak sum chu a hawm a.

13 Vakhu tha dangka tuama, a tha mawng le sana vaktaka tuam
gualin belam kul kikalate mû di la hem?

14 Bangkim hitheiin jiataka chun lalte a hijak lai chu, Zalmon
tânga vûk ju gual a hi.

15 Basan tâng chu Pathian tânga hin; Basan tâng chu tâng sang
tak a hi.

16 Tâng sang takte haw, Pathianin a umna dinga a tâng dawi
chu bangatia mitthipa en la hiu em? A hi, Lalpa chu
jiataka chun kumkhuan um jing di a hi ngal a.

17 Pathian kangtalai chu a singa sing, a sanga sang tam tak a
hi: Lalpa chu, Sinai tânga a um gual khan, jia laka chun
mun thiangthova a um tai.

18 Nang chu chung lama la chiato va, la matte chu sala la pui a;
mihingte laka thilpiakte la dawng a, a hi, kiphin mangte
laka le; Lalpa Pathian chu a kiangua a um theina din.

i9 Lalpa, ka puak u ni sina ei puak piakpa, ei hukhingpa Pathian
chu pakin um ta hen. (Selah)

20 Pathian chu ei din hukhingpa Pathian a hi; thina kipat
pawtnate chu Lalpa Jehova â a hi.

21 Himalele Pathianin ama dote lu chu sat phel phawkin a. A
thiamlonaa la chia jing lu vun sam buk tak chu.

22 Lalpan, Basan gam apar pui kit ka ting, tuisuagiat mawng
thuk tak apat chu pui kit ka.

23 La keng chu thisana la dia thei a, la ui leite chun la dote
laka chan a nei thei nan, a tia.

24 Aw Pathian, la chia laite a muû va, ka Pathian ka Lalpen
mun thiangthova a chia lai chu.

25 Nungâk khuangneu benghaw laka chun, la sa mite a chia
masau va, gi thei mut te chun a jui un.

26 Kikhawpnate hin Pathian pak unla, Israel tuina pawtte haw,
Lalpa chu pak un.

27 Jiataka chun nau tum Benjaminhaw a vaihawmpau a um
un, Judahaw mi liante le a upateu, Jabulonhaw mi liante,
Napthalihaw mi liante taw.

28 La Pathian chun la thilhitheina chu thu a pian: aw Pathian,
kei u dinga thil lei bawl piak chu hihat tan.

29 Jerusalema la biakin jiakin Lalhawn kipakmante hun chawi
piakin nau.

30 Dangkate chu chuanin, ngathal laka sahang chu hilin la,
bawngchal tam tak, mi tin bawngnote taw; kido nuam mi
tin chu a hijak ta hen.

31 Aigupta gam apat mi liante hung pawtin ti un; Ethiopiate
chu a khut u Pathian lama phal dingin kin-gang nau.

32 Leilung gamte haw, Pathian chawihawiin la sa unla; aw
Lalpa pakin la sa un; (Selah)

33 Vânte vân masanga umte chunga chuangpa chu; ngai tia, a
aw a sua hi, aw nasa tak mai chu.

34 Pathian kianga chun hatna pia unla: a lopina chu Israelhaw
chunga a um a, a hatna chu vân dumate khin a um hi.

35 Aw Pathian, la mun thiangtho apatte chun la lauum hi: ama
Israelhaw Pathian ngei chun a mite kianga hatna le thil-
hitheina a pe sek a hi. Pathian chu pakin um ta hen.

69
La Pu Lian dinga; Shoshannim a sak di, David Pakna La

1 Aw Pathian, ei hukhingin la; tuite chu ka hinna tiang hin a lut
ta hen.

2 Buanthuak thuk tak kalbi him him um lonaa, ka tum huai
huai hi: tui thuk tak, tui lian ei chum phaknaate, ka hung
lût tak hi.

3 Ka kona lamin ka chau a; ka dang a keu jo va: ka Pathian ka
ngaknaa hin ka mit a vai jo tai.

4 Dukdak beia ei mudate chu ka samjang sangin a tam un:
diklo taka ei dova himanthai ei gawte chu mi hat tak a hiu:
chutichun ka lak lo hial chu ka pe kit a.

5 Aw Pathian, nangin ka ngawl jia hi la hian; ka mawnate hile
la laka selgûk a hi puai.

6 Aw Lalpa, sepaite Pathian, nangma ngakte chu kei jiakin

mualpho kiu hen la: aw Israelhaw Pathian, nangma
hawlte chu kei jiakin hijachatin um kiu hen.

7 Nangma jiaka gensiat ka thawk jiakin, jachatnan ka mai a khu
jo tai.

8 Ka suapite laka maljin ka hung hi tan, ka nu chate laka hiat
ngailo mi ka hung hi hen.

9 La ina ka phatchuamngainan ei ne jova; nangma gênsete
gensiatna chu ka chunga a kian.

10 Ka kapa, an ngawl puma ka hinna ka thunun le, jia chu ei
gensiatnau a hung hi ngal a.

11 Ka puan sila saidip ka mat le, amau dinga phalo lama tekakna
ka hi peka.

12 Kul kawtkhaka chûte chun ka chungchang thu a gên un; ju
kham mangte la ka hin.

13 Himalele, aw Lalpa, kei vang phat kipakuma la kianga a hi,
ka pauchap: aw Pathian, la ngilneina nasat tak jiakin la
hukhinna thu takin ei dawnhu in.

14 Buanthuak lak apat hin ei hukhingin la, ei tum sak lo hial in:
ei mudate laka le tui thuk tak apat hi hukdamin ei um sak
in.

15 Tui lianin ei chûm ki henla, tui thuk takin ei chûm diak ki
hen; lei kawhawminle a kam chip khum ki hen.

16 Aw Lalpa, ei dawnhu inla; la ngilneina chu a pha ngal a:
la lainatna nasat dungjuiin ka lam hi hun ngån.

17 La suak laka hin la mai le sel kin la; ka lungjing ngal a; ei
dawnhu kawm tan.

18 Ka hinna hi hun naiin la, tan dawk in: ei dote jiaka hin ei
hukhing in.

19 Nangin mi ei gensiatna te, ka mualphona te, ka jachatna te hi
la hei: ei dote chu la man a um sik sek u a hi.

20 Mi ei gensiatna hin ei hilunglenga; nasatakin ka lungngai a:
ei hepi di ka hawl a, himale kuama a um puau va; ei
thamuan dite ka hawl a, himale kuama ka mû diak puan.

21 Ka nek dingin thil khå ei pe nalai sap un; ka dangchakin la
uain thuk ei piau va.

22 A mauva a dawkan u chu thang hung hi henla; thamuangtaka
a um lai un pial hung hi hen.

23 A mitteu chu, a mû thei lona dingun, hithimin um hen; a
kawngteu chu kithin sak jing tan.

24 La lungdam lona ma ma chu a chungun sungbuan la, la
lungnatna lungphut na chun amau chu man hen.

25 A umnau chu gamthai henla; a puan bukuate chun kuama um
kiu hen.



26 La vuak chu a engbawl un, la liamsakte lungngai jia chu
a gên sek un.

27 A khawlonau chu khawlonan belsan la: amau chu la diknaa
chun lut kiu hen.

28 Amau chu hinna bu kipat thaimanin um u henla, mi dikte
laka chun jiak hi kiu hen.

29 Himale kei chu gentheitak le lungngai tak ka hin: aw Pathian,
la hukhinna chun mun sanga ei kawi hen.

30 Pathian min chu lån sang ka tin, kipak thu gênin ama chu
chawihawi ka.

31 Chutichun bawngchal ahem ki le tin nei bawngchal ahem
sangin, Lalpa kipak sak jawn a.

32 Thunuaigawlte chun jia chu a muû va, a kipak un: nanghaw
Pathian hawlte haw, la lungthim u chu hing ta hen.

33 Lalpan pasete chu ngaituan, a mi tangte chu a mutawm ngal
puan.

34 Lei le vån chun ama chu pak tau hen, tuisuagiatte le a sunga
- thil tawi thei tapote tawh.

35 Pathianin Zion chu hukhingin, Juda khuate chu siam di a hi
ngal a; jiataka chun umin tin u, nei ngal nau.

36 A suakte suante chunle gochunin tin u; a min thangaihte
chu a sunga um nau.

70
La Pu Lian dinga. David Pakna La; hiat dawsakna dinga

1 Aw Pathian, ei hukhing dingin kin-gang in; aw Ladpa, ei
panpi dingin kin-gang in.

2 Ka hinna himanthai gua hawlte chu, mualpho tak le jakcha
takin um u henla: ka siatna chunga kipakte chu jamsiatsa-
kin jakchan um tau hen.

3 Chei, chei, tite chu a mualpho jiakun jamsiatsakin um tau
hen.

4 A hawlte josia chu nangmaa chun lim tak le kipak takin um
u henla; la hukhinna thangaite chun Pathian chu chawi-
hawiin um ta hen, ti jing u hen.

5 A hin kei chu genthei le pase tak ka hin; aw Pathian, ka
kiangin hung vak jiangin: nang chu ei panpipa le ei
hukhingpa la hi ngal a; aw Lalpa, sawt dang lo hial in.

71
i Aw Lalpa, nangmaa chun ka ginna ka nga sek hen: bangma-

tikin mualphoin ei umsak kin la.

2 La dikna jiakin ei hukhingin, ei hukdawkin la: ka lama hin
la bil hun dawn, ei hukhing in.

3 Kei dinga umna suangpi, ka chia thei jingna di, hung hi
jingin: nangin ei hukhing dingin thu la pian; ka suangpi
le ka kulpi la hi ngal a.

4 Aw ka Pathian, mi suaksual khut apat ei hukhingin la, mi
dik lo le mi nunse tak khut apat chu.

5 Aw Lalpa Pathian, nang chu ka kinepna chu la hin: ka
naupan lai apat ka gin chu la hi.

6 Ka nu gilpi kipat himin nangma kaihin ka um a: ka nu gil
apat ei la dawkpa la hin: nangma a hi, ka pak jing di chu.

7 Mi tam tak ngaihin thilmak gual ka hin; himalele nang chu
ka kihumhimna det tak la hi.

8 Ka kam hi la paknan dimin tin, nitumin la chawihawinan
dimin a.

9 Ka tek phet le ei paihtha kin la; ka tha a kiak phat le ei
nusia kin.

10 Ei dote chun ka chungchang thu a gên un; ka hinna chångte
chu a kiho un,

S11 Pathianin a nusia tai: del unla, man un; hukdam di him a um
puau, tin.

12 Aw Pathian, ei gamlat lo hial inla: aw ka Pathian, ei panpi
dingin kin-gangin.

13 Ka hinna dote chu mualpho le mangthaiin um u henla; ka
siatna di hawlte chu gensiatna le jachatna khun um u hen.

14 Himalele ken chu thangai jing ka tin, la pak nasa deu deuing
ka.

15 Ka kam hin la dikna thu gênin tin, nitumin la hukhinna thu
gênin a; a tam jia ka he paw ngal hen.

16 Lalpa Pathian thilbawl lopitakte taw hung ka tin: la dikna,
nangma dikna thu bepcha gên ka.

17 Aw Pathian, ka naupan lai apat nangin lei hil a; tu tiang hin
la thilmak bawlte chu ka hiatsak sek hi.

18 A hi, aw Pathian, ka teka ka lu a kån hun tiangin le ei nusia
lo hialin; la hatna hi khangthak kitte kianga le, la thilhithe-
ina hi la hung um di tapo kianga ka hiatsak ma sangsian.

19 Aw Pathian, la dikna le a sang ma ma hi; aw Pathian, nang
thil lopitakte hipa, nang gual hi kua ahem um?

20 Nang, lungjinna tam tak le nasa tak ei mûsakpa chun ei
hinsak kitin, lei thuk tak apat ei pui dawk kitin la.

21 Nangin ka lopina ei hipun piakin la, hung kihei kitin ei
thamuan in.

22 Dingdungin chawihawi ka tin, aw Pathian, la thu tak ngei

chu paking ka. Aw nang Israelhaw Mi Thiangtho,
tingtang taw nangma pakin la sång ka.

23 Nangma paka la ka sak takle ka mûk hi lim ma main tin; ka
hinna la tat hi le lim ma man a.

24 Ka lei hinle nitumin la dikna thu gênin tin: ka siatna di
hawlte chu a mualphoun a jakcha ta ngal un.

72
Solomon Pakna La

i Aw Pathian la vaihawmnate chu lal pian la, la dikna chu lal
chapa pian.

2 La mite chu diknan vaihawm piakin tin, la mi gentheite chu
vaihawmna dikin vaihawm piak in.

3 Tang lian le tang neute hin diknan mite kiangin thamuanna
hun tut nau.

4 Ama chun mi laka gentheite chu vaihawm piakin tin, pase
chate chu hukdam in tin u, nuaisiapa bo chu satnawiin a.

5 Ni khi a um sungsia lauin ti un, tha um sung sian le, suan um
sung josian le.

6 Ama chu hampa tanna chunga gaw kia gualin kian tin: lei
vakna gawtui gual maiin.

7 A dam lai chun mi dikte chu nim letlutin ti un, thamuanna
nasa tak chu nim letlutin tin, tha man masang sia chun.

8 Ama chun tuisuagiat apatin tuisuagiat tiangin thu a nei a,
luipi kipat kawlkawdawng tiangin.

9 Gamkeuva umte chu a man kûnin ti un; ama dote chunle
leivui liakin nau.

10 Tarsis gam le thialkala lalten kipakman hun chawiin ti un:
Sheba le Seba gam lalten thilpiakte hun pian nau.

II A hi, lal josia chu a man bawkkhupin ti un: nam josian a na
sem nau.

12 Pathian a koin ama chun hukhingin a, mi genthei, panpi di
nei lo chule, hukhingin a.

13 Mi genthei le pasete chu hepiin tin, pasete hinna chu hukhi-
ngin a.

14 A hinnau chu nuaisiana le nunsiatna apat chu tanin tin, a
thisan u chu ama ngaihin lul tak hi di a hi ngal a.

15 Chun, hingin tin u; Sheba gam sana chu ama piak hin a:
miten ama chu pauchap piak jingin tin u; nitumin maljawl
piakin nau.

16 Leia, tång chungate hin, bu tam tak umin tin; a vui chu

Lebanon gualin ling suau suauin tin, khua mite chu lei
hampa gualin bâwk bep bupin nau.

17 A min chu kumkhuan dai puan tin: a min chu ni a um sungsian
dai loin um pekin a: mite chu a maa chun maljawlin umin
nau; nam josian ama chu navak la tin nau.

18 Lalpa Pathian, Israelhaw Pathian chu, pakin um ta hen,
ama bep hin thilmak a hi sek a:

19 A min lopitak hi kumkhuan pakin um henla: lei pumpi hile
a lopina hidimin um ta hen. Amen, Amen.

20 Jessai chapa David pauchapnate chu a tâwp tai.

BU 3-NA

73
Asapha Pakna La

i Pathian chu Israelhaw chunga a la pha ngei mai hi, thinlunga
thiangthote chunga chun.

2 Himalele ken chu ka chuan pel vang vang a; ka kal suante hi
a teu vang vang a.

3 Mi suaksualte vangphat jia ka mûin, mi kilekte chu ka eng
ngal a.

4 A thi lai u chun thawkna him a nei puaû va; a hatnau chu
a det jaw ma ngal a.

5 Mi dang gualin daumin a um puaû va; mi dang guala sawisa-
kin a um diak puaû.

6 Jiajiakchun kisaktheina chun thikkhau gualin a ngawng
u a jem a; nunsiatna chun puan sil gualin a tuam a.

7 Thau jiakin a mit u a pawng a: thinlunga duthusam sanga
nasa a nei un.

8 A nuisan un, gilo takin jawthawna thu a gên un: kisathei
takin a pau un.

9 A kam u chu vânate khin a kawi un, a lei u chun leilung hi a
khawtheng sek a.

Io Jiajiakchun a mite chu jiataka chun a nungkit un, tui nova
dim chu amauhaw dawn jawn a um a.

II Pathianin bangtin he di ahem? Chungnungpenin hiatna
nei di ahem? a tiu a.

12 En tia, jiate hi mi suaksualte a hiû; nuamsa taka um jingin
a hausa deu deu sek un.

13 A thawn maiin a hi, ka thinlung hi ka hithian a, ka khutte
demna beinaa ka sil sek hi.



14 Nitumin sawisakin ka um a, jing sinle hilin ka um ngal a.
15 Jiagualchun gên ka, la ti ta leng; ngai tia, la chate suan

chunga gûkkhel taka ti la hing ka.
16 Jiachu ka hiat theina di dan ka ngaituain, kei din a na ta lua

a hi.
17 Pathian mun thiangthoa ka lût a, a tåwpna di chu ka ngaitua

ma chun.
18 Amau chu mun naltakate la kawi ngei a: siatnaate la paih sek a.
19 Bangti dana mitphetlokal bepa tåwp mai a hiu va aw! Thil

huaise takate himanthaiin a um tau a hi.
20 Min hal nunga mang a ngainep gualun, aw Lalpa, a hal phet

le amau chule ngainep la.
21 Ka thinlung hi a lungngai a, ka lung-gila le sût gualin ka

um hi.
22 Mi mawl le bangma he lo ka hin, la laka chun sa taw bang ka

hi hial sek kha.
23 Himalele la kianga ka um jing a: ka khut chang lam hi la tu

sek a.
24 Nangin pha la sak danin ei pui la tin, jia nunga chun lopinaa

khin ei lawpin la.
25 Våna khin nang lo chu kuaahem ka nei? Leia hinle nang lo

chu ka dawi kuama a um puaû.
26 Ka phe le ka thinlung hi a chau tan: himalele Pathian chu

kumkhua ka thinlung hatna di le ka chanvo di a hi.
27 Ngai tia, nangma gamlata umte chu mangthai a hiû: a jawntat

san tapo chu la himangthai tan.
28 Kei din vang Pathian naih hi a pha a hi: Lalpa Pathian chu

ka kihumhimnan ka mang a, la nasep josia thu chu ka gén
thei nan.

74
Asapha Maskil

1 Aw Pathian bangatia kumkhua dinga ei pampai la hem?
Bangatia la gan tatna muna belamte chunga hin la lungnat
a khu ahem?

2 La mi kikhawmte, masanga la lei, nam la go dinga la tel kha,
he jingin la; la um sekna Zion tawh.

3 Kumkhaw siatna lama chun la keng khaiin la, galten mun
thiangthoa chun thil phalo josia a bawl tau a hi.

4 Nangma do mite chu la mite kikhawpna lakin a haw haw dul
dul un; a teptenateu chu teptena din a tåk un.

5 Mi ngawpi thing heichapi dawite gualin a lang un.

6 Tun a thil jemhawi josiateu chu heicha le tuboin sekin a hise
tau a.

7 La mun thiangtho chu a hal un; la min umna chu lei chûm
khawpin a paih un.

8 A lungthim u chun, hise kei hi tiu, a tiuva: jia gama Pathian
kikhawpna in josia a hal tum tau va.

9 Ka teptenateu chu ka mû ta puaû va: thiamgau him him a um
ta puaû va; a sawt di dan he him him ka lakun a um diak
ta puaû va.

1o Aw Pathian, galte chun bangchan ahem a gênsiat ding u?
Melma chun kumkhuan la min gense di a hiu vem?

II Bangatia la khut, la khut chang lam kha, la lak ahem? La
dawk kitin la, amauhaw chu himangthai tan.

12 Himalele Pathian chu masang peka ka lal a hin, lei lailunga
hukdamna siam sekpa chu.

13 Nang chun la hatna tuisuagiat kha la hikhen a: nang chun
tuia drakonhaw lu chu la hikek a.

14 Nang chun liviathan lute chu la hikek a, ama chu gamkeua
umte kianga chun an din la pia.

15 Nang chun tui-na le tui lian chu la o khuat pek a: nang
chun lui lian tak takte la hikang a.

16 Sûn hi nang å a hin, jan le nang å a hi: nangin a vaksak di ni
khi la siam a.

17 Nangin leilung gamgite josia la kham sik sek a: nangin nipi
le phalbi hi la siam hen.

18 Aw Lalpa, jia hi he jingin, a dopa chun a gênsiata, nam gawl
tak chun la min a gênsiat kha.

19 Aw, la vakhû hinna hi gam sakawl kianga chun pe lo jenin: la
mi gentheite hinna hi kumkhuan hemil kin.

20 Thuthung kha hun khawksan la: lei mun thimna laite chu
nunsiatnan a dim jo ta ngal a.

21 Aw, jawthawna thuakte chu mnualphoin kik kiû henla:
genthei le pasete chun la min pak u hen.

22 Aw Pathian, thoin la, nangma thu chu kigen chawpin la, mi
ngawlin nituma a génsiat hi he jing in.

23 Nangma dote thawm chu hemil kin la: a sawmte so lul lul
chu a chiato sek u a hi.

75
La Pu Lian dinga; Al-tashhetha sak di. Asapha Paknza La

1 Aw Pathian, kipakna thu gên kau; kipakna thu ka gên ui, la
min a nai ngal a: miten la thilmakbawl thute chu a gên
sek un.

2 Phat guat chu ka mû phet le dik takin vaihawm ka.
3 Lei le a sunga um josiate chu a tui tha tau va: a bante chu

ka phu a hin. (Selah)
4 Mi kisatheite kianga chun, kisathei takin um ki un, ka tia: mi

suaksualte kianga, la kiû hisang ki un, ka tia.
5 La kiu chu chung lama hisang ki unla; ngawng tung pumin

pau ki un.
6 Hisanna chu sak lam apat a hi diak puan, thang lama le a hi

diak puai.
7 Pathian chu vaihawmpa a hi jawi: ama chun pakhat a

hitawm a, pakhat a hisang sek a.
8 Lalpa khuta chun no a um ngal a, a uain chu a phul a; thil

dang taw chawhelin a dim a, jiataka mi chu a bun dawk a:
matheiloin a nen nasan leia mi suaksualte chun dawn jo
kei nau.

9 Himalele ken vang kumkhuan hiatsak ka tin, Jakob Pathian
pakin la sang ka.

10 Mi suaksualte ki josia le tan piak ka tin; mi dikte ki vang
hisanin um na.

76
La Pu Lian dinga; tingtang chi chuam chuama sak mi. Asapha

Pakna La, La

i Judahaw laka chun Pathian chu hiatin a um a: Israelhaw
laka chun a min a lian a hi.

2 Salema chun a bawkneu a um a, chun, ama umna chu Ziona
a um a.

3 Jiataka chun thalchangte chu a hisian: phaw te, chemsau te,
kidona te taw. (Selah)

4 Nang chu lopi tak le pha tak la hin, sa pe tanga kipatte chun.
5 Pawsal phate chu suamin a um un, a ipmuû chu a ipmû den

tau a. Mi hatte le kuaman a khut u a lek thei ta puaû.
6 Aw Jakob Pathian, la hilna jiakin kangtalai le sakawl le

imutsak hiat hiatin a um gel gel un.
7 Nang, nangma ngei chu, lau di la hin: la lungnat phawt le,

kuaahem la ma ding thei di?
8 La vaihawm thu chu van apatin la hiatsak a; lei hin a lauva, a

thip tai,
9 Leia mi thunuaigawl josiate hukhing dinga, Pathian chu

vaihawm dinga a kipat lai khan. (Selah)
1o Thawnloin mihing lungnatna hin la pak ngei na: lungnatna

bak chun la kigakin la.

ii Thu tep unla, Lalpa la Pathian u laka mualsua un: a vela
mi josiate chun lau dipa chu kipakman hun chawi piak
tau hen.

12 Ama chun vaihawmte hansanna chu sat bawngin tin: ama
chu leia lalte dîn a lauum a hi.

77
La Pu Lian dinga; Jeduthun danin. Asapha Pakna La

1 Ka âwn Pathian chu ko ka tin; ka âwn Pathian ngei chu ko
ka tin, ama chun ka lama a bil hun dawn a.

2 Ka lungdawn ni chun Lalpa ka hawl a: ka khut hi jana le la
tha loin ka jak jing a; ka hinna hin thamuan a nuam puai.

3 Pathian ka he jinga, ka lungjing sek a: ka ngaituaa ka thagau
hi a chau sek hi. (Selah)

4 Ka mitte hi la tu vak jing a: pau thei lo khawpin ka lungjing a.
5 Masanga nite kha ka ngaitua a, malai kumte chu.
6 Jana ka la sak chu ka he thak kit a: ka thinlungin ka kingaitua

sek a; ka thagauin le phatchuamngai takin a hawl sek a.
7 Lalpa chun kumkhuan pampaih di a hia ahem? Bangmatika

kipak ta lo di a hia ahem?
8 A ngilneina chu mangthai kumkhua di a hia ahem? A thutep

chu suan josia tianga mangthai di ahem?
9 Pathian chun lungsiat a hemil a dia aw? Lungnan a lainat-

nate chu a khak ta a dia aw? (Selah)
1o Chun, jia chu ka hat lona jiak a hi; himalele Chungnungpena

khut chang lam kumte kha he jing ka.
11 Lalpa thilbawl thute kha gên ka ting; masanga la thilmak-

bawlte kha he jinging ka.
12 La nasep josia kha ngaitua jing ka tin, la thilbawlte kha le

suting ka, ka tia.
13 Aw Pathian, la lampi chu mun thiangthoa a um a: Pathian

gual hi pathian lian kuaahem um?
14 Nang chu thilmak bawl sek Pathian chu la hin: mi josia

lakate chun la hat dan la hiatsak sek a.
15 La banin la mite la hukdawk a, Jakob le Josep chate chu.

(Selah)
16 Aw Pathian, tuite chun a muû hen; tuite chun a muû va

a lau un; tui thuk takte chu a kithing un.
17 Sumte khin tui a lei buau va; vânte khin aw a suaû va: la

thalte le a phe jawk jawk a.
18 La vânpigi thâwm chu chimpeia a um a; kawlphete chun

khawvel hi a sal jawk jawk a: lei hi kithingin a ling dul
dul a.

19 La lampi chu tuisuagiata a um a, la lampite chu tui liantak
chunga a um a, la nung le hiat ei puai.

20 Mosia le Aron khutin la mite chu belam hawn gualin la pui
sek a.

78
Asapha Maskil

1 Aw ka mite haw, ka dân thua hin bil la daw unla: ka kama
thuate hin la bil u hun daw un.

2 Khaikhin thun ka kam kâng ka tin; masanga thu gil gênte
kha gen dawk ka:

3 Jiate chu ka bilin ka hian, ka lungthimin ka he jing a hi, ei
suanteu khan le ei gên u kha.

4 Jiate chu a chateu lakin im puang ka tin, khangthak la hung
um dite kianga Lalpa pakna thu le, a hat dan le a thilmak
tak bawl dânte chu gên jawng ka.

5 Jakobhaw laka thu hiatsak a hidet hen, Israelhaw laka dan
a guat a, jia chu ei suante kiangin thupiaka a pian, amau
chun jiate chu a chateu kianga a hiatsak ding un:

6 Khangthak la hung um dite, naupang la hung piang dite chun,
a hiat theina ding un; jiate chun a chateu a la gên sawn
theina ding un:

7 A kinepnau chu Pathiana a ngak thei ua, Pathian thilbawlte
chu a hiatmil lo ua, a thupiakte chu a jawp jawkna ding un:

8 Le, a suanteu guala, suan lulul le kiphin mang; suan thinlung
siam diklo, Pathian laka lungthim ginumlo pu a um lona
ding un.

9 Ephraima suante chu gal vana kivana, thalpi chawiin, kido
ni chun a jam siau va.

10 Pathian thuthung chu a jawm puaû va, a dâna um a nuam diak
puau va;

11 A thilbawlte chu a hemil un, a thilmakbawl a musakte kha
tawh.

12 A suanteu mit-muin thilmak takte a bawk sek a, Aigupta
gama, Zoan phula chun.

13 Tuisuagiat chu a hikhen phawk a, amau chu a galkaisak a;
tuite chu bangkhat kawikhawm gualin a dinsak luai a.

14 Sûna chun sûmin a pui a, jan khuan mei vakin a pui sek a.
15 Ganikeua chun suangpite a hiphel a, tui thuk tak apat hile

kilawm tui dawn sen lo a pian.



16 Suangpi kipat chun luicha a ladawk a, tuite chu luipi gualin
a luan thak sak a.

17 Chutisapinle a chunga thil a la hikhial jing un, gamkeuva
chun Chungnungpen chunga a kiphin un.

18 A nawpnau hibeina din nek di dawnin a lungthimun Pathian
a chian un.

19 A hi, Pathian a gên nawmnauva; gamkeua hin Pathian dawkan
a guanggal thei diam chu?

20 Ngai tia, suangpi chu a vuan, tuite kha a hung kikhaw dawk a,
luite chu a kuang a let pup pupa; an le a pe thei ngal em
chu? A mite din sa a ngaitua thei diam chu? a tiu va.

21 A hin, Lalpa chun a la hian, a lung a na tan: Jakobhaw
chunga mei a hung kuang dawk ta hen, Israelhaw chunga
lungnatna a hung to ta a hi;

22 Pathian a gin lo ua, a hukhinna le a gin lo jiakun.
23 Himalele chung lam vân dumte khi thu a pia, vân kawtkhakte

khi a hawnpiaka;
24 A nek dingun manna kha a chungun a juksak a, van bu chu

a pia a hi.
25 Mihingten mi hatte vaithum chu a neu va: vana khawpin an

a hun pia.
26 Khawsak thigua chu vâna a hansak a: a thilhitheinan khawsak

thigua chu a pui a.
27 Sa chu leivui jat hialin a chungun a juksak a, vacha tha nei

chu tuisuagiat a piaunel jatin:
28 A giamun un a kiaksak a, a umna buk kiang vel u chun.
29 Chutichun a neuva, a va ten mai un; a duû chu a pia a hi.
30 A duû a hai nai puan, a an u chu a kam un a la um a,
31 Jia laitaka chun Pathian lungnatna chu a chungun a kia, a mi

mam pha phau khenkhat a that a, Israel tangval chu a vaw
pai ta.

32 Chutisapinle thil a la hikhial nalai un, a thilmakbawlte chu a
taksang diak puaû va.

33 Jiajiakchun a damsung niteu chu bangma loin a hibei piak
a, a damsung kumteu chu lauumtakin a hitawp piak tai.

34 Amau a tha phat takle ama chu a hawl sek un: a nungkit
un, jingpi takin Pathian chu a hawl sek un.

35 Pathian chu a suangpiu a hi ti le Pathian Chungnungpena
chu a tanpau a hi ti a he dawk sek un.

36 Himalele ama chu a kam un a paklem un, a leiun a kiangin
juau thu a gên sek un.

37 A lungthim u chu a kiangin a dik puan, a thuthungu chun
a ginum diak puaû.

SAM 78 71



38 Himalele, ama chu lainatna a dim jiakin a mawnau chu a
ngaidam a, amau chu a himangthai puai: a hi, tam veipi
a lungnatna chu a la kit a, a lungnatna chu a lengin a
chawktho nuam puai.

39 Phe mai a hiu ti a he ngal a; thigua let kitlo dinga chia theng
guala hin.

4o Gamkeua khan a chungun a kiphin jingun, gamkeua khan
ama chu a hilungngai jing nau ve !

41 A kihei kitun Pathian a chian un, Israelhaw Mi Thiangtho
chu a hithasiau va un.

42 A khut chu a he jing puaû va, gal laka a hukhin ni chu a he
jing diak puau.

43 Khatia Aigupta gama a teptenat a kawi a, Zoan phula a
thilmakte a kawi a;

44 A luipiteu chu thisanin a chansak a, a luiteu chu thisanin
a chansak kha, a hin a dawn thei ta puau va.

45 A lakun thosi tamtak a sawl a, jiate chun amauhaw a ne
jova; uphawkte a sawl a, jiate chun amauhaw a himangthai a.

46 A thil kekteu chule lungmul a pian, a sepgim gau chu
khauphe a pia hen.

47 A grep guiteu chu gialin a hisian, a theichang kungteu le
vûkin a thatin.

48 A ganteu le gial a pia, a gan gualteu chule têk satak a pia.
49 A lungnatna liantak chu a chungun a kia, lunggimna te,

lunghilona ma ma te, lungjinnate hi, thil phalo tak tutpa
sawlchak pawl chu.

5o A lungnatna dinga chun lampi a bawl piak a; a hinnau chu
thina laka a hum puan, a hinnau chu hipi a pe jaw tai.

51 Aigupta gam nau til um josia a that a, Hama puan buka
a nawpnau ga masa penteu chu:

52 Himalele ama mite chu belam gualin a pui dawk a, gan gual
gualin gamkeua khan a pui a.

53 Bit takin a puia, bangmach a lau puaû va: a hin tuisuagiata
chun a galteu a khu jo tai.

54 Chun, a mun thiangtho gamgi chu a pui tung a, jia tâng a khut
chang lama a chawk hi.

55 Nam tin chu amauva a del dawk a, amau chu khaua tein
go chan dingin a hawm a, a puan inuate chun Israel namte
chu a umsak ta hen.

56 Himalele Pathian Chungnungpena chu a chian un, a chunga
a kiphin un, a thu hiatsakte chu a jawm paw ngal un;

57 Kinungheiin, a suanteu guala khan khel takin a bawl jawu
va: thalpi ginum 1o gualin a chia kawi un.

58 A mun sangteu chun ama chu a hilungnan, a milim bawlteu
chun a mitthipsak a.

59 Pathianin jia chu a la hiatin a lungna, Israelhaw chu a kidak
ma ma tai:

6o Chutichun Silo biakbuk, mihing laka a puan in kawi chu
a nusia a;

61 A hatna chu sala a matsak a, a lopina chu galte khuta a matsak
kit a.

62 A mite chu chemsau kianga a pia; a gochan chunga chun
a lung a na tai.

63 Meiin a tangvalteu chu a kangtum a, a nungakteu chun
kichenna la him him a nei ta puaû va.

64 A thiamputeu chu chemsaua satlupin a um un; a meithaiteu
chu a kap him him puaû va.

65 Chuti lai chun Lalpa chu, mi a ipmut lai u a hal gualun, a hal
hen, mi hat uain jiaka kiko gual hin.

66 Ama dote chu a naw kit a, kumkhaw min siatna a lawsak tai.
67 Jia lo chunle Josef puan in chu a dawi puan, Ephraim nam

chu a tel diak puai.
68 Juda nam chu a tel jaw hen, a hepi Zion tâng chu.
69 A in thiangtho chu vân sangte gual khin a san, kumkhua

dinga a sukdet leilung guala hin.
7o A suak David chu a telin, belam huang apat chu a la dawk a:
71 Belampi no pui jui apatin a pui dawk a, a mite Jakobhaw le

a gochan Israel haw vak dingin.
72 Chutichun ama chun a lungthim phatna dungjuiin amauhaw

chu a vak a; a khut thiamnan a pui tai.

79
Asapha Pakna La

i Aw Pathian nam tin la gochunnaa hin a lût un: la biakin
thiangtho hi a hibuak un; Jerusalem hi suang chim khawma
a siam tau va.

2 La suakte luang chu chungleng vachate an din a piau a, la
mi thiangthote sa chu gam sate a piau a.

3 A thisan u chu Jerusalem vela hin tui gualin a lei buau a;
amau vui di la kuama a um puaû va.

4 Ka velua mite gensiatin ka um un, ka dep velua mite musit
le nuisanin ka um tau a.

5 Aw Lalpa, bangchan ahem la lungnat kumkhua di? La
thikna chu mei guala kuang di ahem?

6 Nangma he lo nam tin chunga hin la lungnat chu lei buan la,
la min lam lo gam chungate le.

7 Jakobhaw chu a ne jo un, a umnau chu a hitåwp tau a.
8 Ei suanteu mawna kha ka lakun he jing kin la: la lainatnate

chun ei dawn kawm ta hen: nasa taka hiniamin ka um ta
ngal u hen.

9 Aw ei hukhingpa Pathian, la min lopinan ei panpin la: la
min jiakin ei hukdamin la.

10 Bangatia ahem nam tinin, khawiaahem a Pathian u kha?
A tiu? La suakte thisan suak phuba lakna chu ka mit-
mu'uva nam tin laka hin hiat hi ta hen.

II Suangkul ngak thûm gi chu la man tung ta hen; la thilhi-
theina dungjuiin thi dinga guatte chu humhim in;

12 Aw Lalpa, nangma a gensiatnau kha, ka velua mite angsunga
a let sagin din kit in.

13 Chutichun, kei u la mite, la gan tatna muna belamte hin,
kumkhuan kipak thu gén ka ti ung: suan josia tiangin
nangma pakna chu hiatsak pek kau.

80
La Pu Lian dinga; Shoshannim Eduth-a sak di. Asapha

Pakna La

1 Aw Israel vengpa, belam hawn guala Josefhaw puipa, bil
la daw in; nang cherubte chunga chûpa chu, hung vak
dawk tan.

2 Ephraimhaw le Benjaminhaw le Manasihaw mit-mua chun
la hatna kha chawkthoin la, ei hukdam dingin hungin.

3 Aw Pathian, ei kiheisak kitin la; la mel kha hivakin la, chutile
hukhinin um di ka hiû.

4 Aw Lalpa sepaite Pathian, bangchan ahem la mite pauchapna
chunga hin la la lungnat di?

5 Amau chu mitthi vaithumin la vak a, mitthi hi dawn dingin
tena dim letin la pe sek a.

6 Nangin ka vela mite dingin kinialnan lei siam sek a: ka
galte chu a nui sek un.

7 Aw sepaite Pathian, ei kiheisak kitin la; la mel kha hivakin
la, hile hukhinin uming kau.

8 Aigupta gam apat grep gui la hun la: nam tin chu la del
dawka, la phu ta hen.

9 A ma lam la hithiang pek a, thuk takin jung a kai a, gam chu
a lua suak ta.

10 Tångte chu a lim tuamin a um a, a bakte chu Pathian sidar
thingte gual a hin.

II A bakte chu tuisuagiat tiangin a jam suak sak a, a dawnote
chu Luipi tiangin.

12 Bangatia la palte chu hisia la hem? Lampi chia tapoin a baw
dawu hi.

13 Gam nuaia sangal chun a hisian, gam saten le a bawu a.
14 Aw sepaite Pathian, lungsiat takin kihei kitin la: vån apat

khan hun en sukin la, jia grep gui hi hun enin la, hun
kantha tan.

15 A kung la khut chang lamin a phu le, a bak la tana la hikhak
hi tawh.

16 Meia a kang ta hen, phukin a um tai: la mela kawkna jiakin
a mangthai tau.

17 La khut kha la chang lama mi chunga um ta hen, mihing
chapa nang dinga la hihat chunga hin.

18 Chutichun nusia puang ka ti ung; ei hihalin la, chutichun la
min laming kau.

19 Aw Lalpa, sepaite Pathian, ei kiheisak kitin la; la mel kha
hivakin la, chutile hukdamin um di ka hiû.

81
La Pu Lian dinga; Gittith-a sak di. Asapha Pakna La

i Pathian ei hihatpa chawihawiin lim takin la sa unla:
Jakobhaw Pathian chawihawiin lim takin kiko un.

2 Pakna la sa unla khuangneu te, tingtang te, gawdakte tawh
hun chawi un.

3 Tha thaka chun pengkul mutun la, tha hek suka i kut niu
a tawh.

4 Israelhaw dinga thu guat a hi ngal a, Jakobhaw Pathian dan
a hi.

5 Jia chu Josefhaw laka thu hiatsakna dinga guat a hi, Aigupta
gama a pawt daw lai khan: ka pau hiat lo bila ka hiatna kha.

6 A liangko chu thil gik apat ka la mang a: a khutte chu lawa
kinat thain a um kha.

7 Lungjinin lei ko un, ka hukdam a hi i; khawpi gi kiselna muna
khan ka dawnhu a; Meriba tuia khan ka chan la hiu.
(Selah)

8 Aw ka mite haw, ngai unla, hiatsaking ka: aw Israelte haw,
ka thu ngai nuam le chin u aw!

9 Gam dang pathian him him chu la kiangua um lo di a hin;
mi dang pathian him him chu la ho lo dingu a hi.

to Kei, Lalpa la Pathian u chu ka hi, Aigupta gam apat puitopa
kha: la kam u kå lian unla, hidim di ka hi.

II Himalele ka mite chun ka aw a ngai nuam puaû va; Israel-
hawn ei dawi puaû va.

12 Jiajiakchun a thinlung dawi gualua um dingin ka thathawt
a, amau guat guala a um na ding un.

13 Aw, ka mite hin ka thu ngaiin, Israelhaw hi ka lampin chia
leu aw!

14 A galteu chu hitawm kawmin, amau dote chunga chun ka
khut lek di hi veng.

15 Lalpa mûdate chu a kianga a kituklut ding u a hin: a.mau hun
vang chu kumkhua um jing di a hi.

16 Ama chun bu pha penin amau chu a vak di a hin: suangpi
khuaijun ka taisak la hiû.

82
Asapha Pakna La

1 Pathian chu Pathian kikhawpna bawla chun a ding a;
pathianhaw laka vai a hawm a.

2 Bang chan ahem dik lo taka vai la hawm ua, mi suaksualte
chu la dawichuam diak ding u? (Selah)

3 Gentheite le pa neilote vai chu hawm unla: genthei thuakte
le pasete chunga chun hidik un.

4 Gentheite le pasete chu panpi unla: mi suaksualte khuta
kipat hukdam un.

5 A he puau va, hiat thiamna him a nei diak puaû; thima chun
a vak a vak un: leilung kingakna josia chu a kiling ta hen.

6 Pathiante la hiu a, la lengun Chungnungpenpa chate la hiû,
ka ti kha.

7 Himale mihingte gualman la thin la ti un, mi lian pakhat
gual khan la kilik lau.

8 Aw Pathian, thoin la, lei vai hi hawm tiamin: nam josia hi
gochung di la hi ngal hen.

83
La Asapha Pakna La

i Aw Pathian, pau loin um kin la: aw Pathian, thip jing kin la,
um hiat hiat lo jenin.

2 Ngai tia, nangma dote chu a so lul lul un: nangma hawte chu
a dak uaû uaû un.

3 La mite hi engkhel takin a sawm un, la mi selgûkte chunga
hin a se lamin a kiho un.

4 Hung un, a nam u mangthai khawpin himangthai hi tiu;
Israelhaw min hi hiat him hima a um tak lona dingin, a
tiu a.

5 Thu khata kituakin a kiho un; la chunga a se lam bawl dingin
a kitiam un.

6 Edomhaw le Ismaelhaw puan in te, Moabhaw le Hagarhaw
tawh;

7 Gebalhaw le Ammonhaw tawh Amalekte tawh; Philistiahaw
Tura khua umte tawh:

8 Assurite le a lam un a pang un; Lota suante chu a panpiu a.
(Selah)

9 Amauhaw chu Midiante chunga la bawl gual te, Kison
luia Siser chunga la bawl gual te, Jabin chunga la bawl
gual khan bawlin:

1o Jiate chu Edor khua a mangthai un; lei dingin êkdul gual
mai a hi tau a.

11 A mi lianteu chu Oreba le Zeeba gual khan siamin la, a hi,
a lalteu josia chu Zebaha le Zalmunna gual khan siamin.

12 Jiate chun, Pathian umnate chu lua piak hi tiu, a tiu kha.
13 Aw Pathian, amauhaw chu leivui kipei chung chung gual

hin siamin la; bu sisawp thiguan a mut jak uai uai guala
hin.

14 Gam kang mei guala hin le, tâng kang meikuang guala hin;
15 Amau chu la huipin delin la, la thigaw hat takin hilau in.
16 Aw Lalpa, la min a hawl theina dingun a mel u chu jachatnan

hidim in.
17 Kumkhuan mualpho le lungkham takin um u henla; a hi,

hijachata umin mangthai tau hen:
18 Nangma bep hi Lalpa min pu, leilung josia chunga Chung-

nungpen la hi ti a hiat theina ding un.

84

La Pu Lian dinga; Gittith-a sak di, Korah chate Pakna La

1 Aw sepaite Lalpa, la umnate chu a dawiumna e!
2 Ka hinna hin Lalpa biakin huang sung kawt jingte chu a ngai

ma ma a hi, a chauh pha hial hi; ka thinlung le ka phe hi
Pathian hing kianga chun a kiko dawk a.

3 A hi, vachawngin in a mun, kumûmin ama din bu a mun, a no
kawina din, aw sepaite Lalpa, ka Lal le ka Pathian, jia
chu la maichâmte ngei chu a hi.

4 La ina umte chu a nau a vak hi: Nang chu pak jingin nau.
(Selah)

5 Nangmaa hatna nei mi chu a na a vak hi; a thinlung Zion
jawtna lamliante um mi chu.

6 Kâna guam chu a jui un tuina umnate a siam sek un, a hi,
gaw tui ke masa chun maljawlnan a khu sek a.

7 Hatna kipata hat jawk diaknan a chia sek un, Ziona Pathian
maa chun a kipe chiat sek un.

8 Aw Lalpa, sepaite Pathian, ka pauchapna hi ei ngaih piakin
la: aw Jakobhaw Pathian, bil la daw in. (Selah)

9 Aw Pathian ka phaw pen u, en tia, la sathau nu mel hi en
tiamin.

io La biakin huang sung kawtjinga ni khat urn hi, ni sang khat
sangin a pha jawi. Suasualna puan bukate um sangin, i
Pathian u ina kawtkhak vengpa hi le ka nuam jaw a hi.

II Lalpa Pathian chu ni le phaw a hi ngal a: Lalpa chun
lungsiatna le lopina pian tin: dik taka umte kianga chun
thil pha him him piak it puan a.

12 Aw sepaite Lalpa, nangma taksang mi chu a na a vak hi.

85

La Pu Lian dinga. Korah chate Pakna La

1 Lalpa, la gam chunga hin la kipak a: Jakobte sala um chu la
pui kit a.

2 La mite khawlonate chu la ngaidam a, a gitlona josiau la
khu jo tai. (Selah)

3 La lungnatna josia chu la lamang a: la lungnatna nasa tak
chu la kiheisan a.

4 Aw ei hukdampa Pathian, ei kihei kit sakin la, ka chunga la
lungnatna chu hai tan.

5 Ka chungun lungna kumkhua di la hia ahem? La lungnat
chu suan josia tianga lat sak di la hia ahem?

6 Nangmaa la mite a lim theina dingin ei hihal kit bo di la hem?
7 Aw Lalpa, la ngilneina chu ei mû sakin la, la hukdamna chu

ei pian la.
8 Pathian Lalpa thu gen chu ngaiing ka tin: a mite le a mi

thiangthote kianga thamuanna thu gên di a hi ngal a:
himalele amau chu ngawlna lama kihei kit ta kiu hen.

9 A hukhinna chu ama laute naiha chun a um ngei ngei sek hi;
i gamua hin lopina a um theina dingin.

1o Ngilneina le thutak a kituak un; dikna le chamna a kichawp un.

II Thutak chu leia kipatin a kek dawk a; dikna chun våna kipatin
a hun en suk a.

12 A hi, Lalpa chun thil pha pian tin; i gam u hin a thil kek
chu pian a.

13 Dikna chun lamkaiin tin; a nung chu lampin siamin a.

86
David Pauchapna

i Aw Lalpa, ka lama hin la bil hundawn la, ei dawnhu in;
genthei le pase tak ka hii.

2 Ka hinna hi vawp phan la; Pathian ngaihsak mi ka hi ngal
a: aw, nang ka Pathian,nangma gingte,la suak hi hukhing in.

3 Aw Lalpa, ei hepiin la; nitumin ka ko sek la hi.
4 La suakpa hinna hi hithanuam in; aw Lalpa, ka lungthim hi

la kianga ka kawi det ten a hi.
5 Lalpa, nang chu la pha hen, ngaidam la pei hi, a ko tapo

chunga ngilneina la nga sek hi.
6 Aw Lalpa, ka pauchapna a hin bil la dawn la; lungsiat ka

nina aw hi la ngaiin.
7 Ka lungkham ni chun ko ka tin; nangin ei dawnhu di la hin.
8 Aw Lalpa, pathiante laka nang gual him him a um puaû va;

la thilbawlte gual bawl him him le a um diak puau.
9 Aw Lalpa, la siam nam josiate chu hungin ti un, la man

kûnin nau; la min chu hun chawihawi nau.
10 Nang chu la lopi hen, thilmakte la bawl sek a: nangma bep

hi Pathian la hi.
1I Aw Lalpa, la lampi chu ei etsakin la; la thutaka uming ka: la

min lau dingin lungthim sakhat ei putsakin la.
12 Aw Lalpa ka Pathian, ka thinlung josian pak ka tin; la min

hi kumkhuan chawihawi ka.

13 Ka chunga la ngilneina a nasan; ka hinna hi leihawm
nuainungpena kipat la hukhing ta ngal a.

14 Aw Pathian, mi kisatheite chun ei do un, mi nunse um
khawmte chun ka hinna hi himan guan a hawl un, nang
chu a mauin a kawi ngai puaû a.

I5 Himalele, aw Lalpa, nang chu Pathian, lainatna dim, mi
hepi thei, thinnem, ngilneina le thu tak hau la hi.

16 Aw, ka lam hun ngån la, ei hepiin; la suak hi la hatna pian
la, la suaknu cha hi hukdam in.

17 Phatna di teptena ei etsakin la; ei hawte chun jia chu a muû
a, a mualphona dingun, Lalpa, nangin lei panpi a, lei
thamuan jiakin.

87
Korah chate Pakna La

i A suangphum chu tång thiangthoate chun a um a.
2 Lalpa chun Zion kul kawtkhakte chu Jakobhaw umna

sangin a ngaina jaw a hi.
3 Aw Pathian khawpi, la chungchang thu lopi takin a gén sek

u a hi. (Selah)
4 Ei hete laka a pang ui ti, Rahab le Babulon chungchang thu

gén ka: Philistia le Tura hi, Ethiopia hi tawh, en tiam un;
jiapa hi jiataka piang chu a hii.

5 A hi, jiapa le jiapa saw amaa piang a hiu a; Chungnungpena
ngei chun ama chu hidetin a, ti, Zion chungchang thu
chu genin nau.

6 Lalpan mi josia min a jiak phet le, jiapa hi jia taka piang chu
a hi, tin, tiamin a. (Selah)

7 Lasamite, a lamte chu tawh, ka tuina josia chu nangmaa a hi
a um, tin nau.

88
La, Korah chate Pakna La; La Pu Lian dinga; Mahalath

Leannoth-a sak di. Ezra mi Heman Maskil
i Aw Lalpa, ei hukhingpa Pathian, a sûn a jånin la man ka ko

sek a:
2 Ka pauchapna hi la man tung henla; ka kiko thawma hin la

bil hun dawin:
3 Ka hinna hi lungjinnate a dim a, ka hinna hin Sheol a hun

naih ta ngal a.
4 Leikuaka chiate laka sim khawm ka hin; hatna him him nei

lo mi gual ka hi:
5 Gal thate thana ipmute guala, mithi laka paihman ka hin;

jiate chu la hiat tak lo, la khuta kipat himanthai a hiûu.
6 Leikuak nuainungpena lei imutsak tan, mun thim tak, thûk

takate chun.
7 La thinkhamna chun ei del a, nangin la tui kinawk josian lei

higenthei hen. (Selah)
8 Ka melhiatte chu lei gamlatsak a; amau din kidakum takin

lei siam a: khakkhumin ka um a, ka pawt thei lo a hi.
9 Gentheina jiakin ka mit a se deu deu a: aw Lalpa, nisin ka ko a,

la kiang lam ka khut ka jak a.
1o Mithite dinga chun thilmak bawl di la hem? A thi sate chu

thoa pak di a hiu em? (Selah)

II La ngilneijia chu thana hiatsakin, la ginumjia chu Manthaina
Muna hiatsaka um di a hia ahem?

12 La thilmakbawlte chu thina hiatsaka um di a hia ahem? La
dikna chu hiatmilna gama hiata um di a hia ahem?

13 Aw Lalpa, ken chu ka ko lo hi, ka pauchapna chun jinga
dawnin a.

14 Lalpa, bangchan ahem ka hinna hi la pampaih di? Bangatia
ka laka la mai sel la hem?

15 Ka naupan laia kipat daum thuak le thi vang vangin ka um
sek a: la thil huaisetakte ka thawkin ka thaua ei man sek a.

16 La thinkham nasa tak chun ei vuk khum a; la thil huaisetakte
chun ei himangthai tai.

17 Jiate chun nitumin tui gualin ei vel a; ei ûmkimvel a.
18 Ei hepipa le ka gualpa chu lei gamlatsak a, ka melhiatte chu

thima la umsak ta ngen a.

89
Ezra mi Ethan Maskil

i Lalpa ngilneina thute chu kumkhuan lân sang ka tin: ka
kamin la ginumjia chu suan josia tiangin hiatsak ka.

2 Ngilneina chu kumtuanga din lep toin umin tin; la ginumnate
chu vânate ngei khin hidet ngei la, ka ti ta a hi.

3 Ka mi tel kianga chun thu ka thung a, ka suak David kianga
chun sia ka sam tai;

4 La suante chu kumtuanga din hidet ka tin, la lalchutpha le
suan josia tiangin lem to ka, tin. (Selah)

5 Aw Lalpa, vânte khin la thilmakbawlte pakin ti un; mi
thiangtho kikhawpnaa khin la ginumna hi pakin nau.

6 Van dumate khin Lalpa taw tekak di kuaahem um? Mi thil
hithei tak chate laka khin Lalpa gual,

7 Mi thiangthote kihokhawmnaa Pathian lauum tak, a kiang
vela mi josia sanga lau pen di tak chu, kuaahem um?

8 Aw Lalpa sepaite Pathian, aw Lalpa, nang gual mi hat
kuaahem um? La ginumna chu la vela a um ngal a.

9 Nang chun tuisuagiat kisathei chunga vai la hawn sek a: a tui
kinawk kivawkna te chu la hithip a.

10 Nang chun Rahab chu gal tha gualin la hikek a; nangma dote
chu la ban tha hatin la hijak ta hen.

11 Vânte khi nang â a hin, lei hile nang â a hi: khawvel le a
sunga thil um josia hi nang â di a hi.

12 Sim le mal chu nangma siam a hin: Tabor le Hermon chun la
min jiakin limin la a sa sek un.



13 Nang chun ban thilhithei tak la nei a: la khut chu a hat a, la
khut chang lam chu chawihawiin a um a.

14 Dikna le vaihawmna dik chu la lalchutpha ngamchak a hin:
ngilneina le thutak chu la man a chia sek un.

15 Thawm limum he sek nam chu a nau avak hi: aw Lalpa,
amau chu la mel vaka a um sek un.

16 La min jiakin nitumin limin a um sek u hen: la dikna jiakin
chawihawiin a um sek ui.

17 Nang chu a hatnau lian pen la hin: la dawichuamna jiakin ka
kiu hi chawihawiin um na.

18 Ka phawu hi Lalpa â a hin; ka lal u hi Israelte Mi Thiangtho
â a hi.

19 Jia laia chun la mi thiangthote kianga kilaknaa chun thu la
gên a, mi pakhat hat tak chunga chun panpina ka ngân;
mi pakhat mite laka tel daw chu ka chawihawi tai.

20 Ka suak David chu ka mû hen; ka sathau thiangtho chu
ama ka nu tai:

21 Ka khut hi a kianga hidetin umin tin; ka ban hin ama chu
hihatin a.

22 Gal chun a laka phut puan tin; suasualna chan le higenthei
diak puan a.

23 Ama dote chu a man vawpai ka tin, ama mudate chu sawisang
ka.

24 Ama kianga chun ka ngilneina le ka ginumna umin tin; ka
min jiakin a ki chu chawihawiin um na.

25 A khut chu tuisuagiata chun ngak sak ka tin, a khut chang
lamte chu luipi a chun.

26 Ama chun, nang chu ka pa, ka Pathian, ka kihukhinna
suangpi la hi, tin, ei ko na.

27 Chun, ken ama chu nau tilin siam ka tin, leia lalte laka
chungnungpenin siam ka.

28 Ka ngilneina chu kumkhuan ama din kep phat piak ka tin,
ka thuthun chu a kiangin um det na.

29 A suante chu kumkhuan umsak ka tin, a lalchutpha chu vân
um sung ni tiangin umsaking ka.

30 A chate chun ka dân hi a kihei san un, ka vaihawnnate gual
a um puaû va.

31 Ka thuguat a bawtsiau a, ka thupiakte a vawp phat ho u
chun,

32 A hikhelnateu chu mawlin hun kanthang ka tin, a khawlo-
nateu chu vawknan hun kanthang ka.

33 Himalele, ka ngilneina chu a kiang apat la piak kei puang ka
tin, ka ginumna chu juaua chansak phal diak puang ka.

34 Ka thuthung chu bawtse puang ting, ka kama thu pawt chu
hidanglam diak puang ka.

35 Khatvei ka thianthona sâlin sia ka sam a; David kianga juau
gên puang ka.

36 A chi suante chu kumkhuan um jingin ti un, a lalchutpha
chu ka man ni gualin umin a.

37 Tha gualin kumkhua dingin hidetin umin tin, van duma
hiatpi ginum gual khin, la tia. (Selah)

38 Himalele nang chun la pampaihin la dawi puan, la sathau
nu chunga chun la lung a na hen.

39 La suak thuthun chu la kidak a: a lallukhuk chu leia pai tha
hialin la hitawm a.

40 A dai josia chu la sawnpai a; a kulkawchawngte chu la hisian.
41 Lampi chia tapoin a van u a lak piak sek un: a vela mite

gensiatin a um a.
42 Ama dote khut chang lam chu la chawihawi hen; a galte

josia chu la kipak sak a.
43 A hi, a chemsau mau chu la bengjak a, ama chu kidonaa

chun la din detsak ta puan.
44 A vakna chu la hibei piak a, a lalchutpha chu leia la paihtha

ta hen.
45 A tangval lai nite chu la hichawm piak a; ama chu mualphonan

la khu tai. (Selah)
46 Aw Lalpa, bang chan ahem la kiselgûk kumkhua di? Bang

chan ahem la lungnat chu mei guala a kuan di?
47 Aw, ka hun hi a chawm di jia he jingin la: mihing chate hi la

siam bangmalo na e!
48 Bang gual mi ahem thi ni mel mu lova hinga, Sheol khut

apat a hinna hukhin di chu? (Selah)
49 Lalpa, la malai hepina, la ginumnaa David kianga sesama la

tiamte kha, khawia a um ta em?
50 Lalpa, la suakte a gensiatnau he jing tan; nam hattakte

josia gensiatna ka âng sunga ka thawk jiate hi;
51 Aw Lalpa, nangma dote gensiatna, la sathau nu nungte

gensiatna chu.
52 Lalpa chu kumkhuan pakin um ta hen. Amen, Amen.

BU 4-NA

90
Pathian mi Mosia Pauchapna

1 Lalpa, nang chu suan josia tianga ka umna la hi sek a.
2 Tangte pian maa, lei lung le khawvel la siam ma khan le,

kumtuang apat kumtuang tiangin le nang chu Pathian
la hi.

3 Nang chun mihing hi manthaina la sawl kit sek a; mihing
chate haw, chiakit un, la ti sek a.

4 Nangma ngaih chun kum sang khat hi jani tum ta gual bep
kha a hia, jån ven khat sung gual bepcha a hi.

5 Amau chu tui lian gualin la tawk mang sek a; khang khat
ipmû gual bep a hiû : jinga chun hampa sel letlut gual a
hiu a.

6 Jinga chun dua pun a hung sel dawk un; nitak lama chun
satthakin a um a, a vuai sek hi.

7 La lungnatna himanthaiin ka um a, la lungjinnaa hilungjinin
ka um kit ngal a.

8 Ka khawlonateu chu la man la kawi a, ka gitlo ip gûkteu chu
la mel vaka la kawi ta.

9 Ka dam sung ni josiau hi la lungnatnan a mangthai a: ka
dam sung kumteu hi tuanthu gualin ka hitawp sek un.

10 Ka damsung kumteu chu kum sawmsagi a hia, hatna jiakin
kum sawmgiat le a hi thei hi; himalele a sawtna chu
sepgimna le lungngaina mai a hi; a bei kawm a, keimau
le ka leng mang sek u a hi.

II Kuanahem la lungnatna thilhitheijia hia, nangma lau di gual
taka la lungnat chu he thei?

12 Ka damsung niteu tiam dan ei ei hilin la, pilna lungthim ka
nei phana hial dingun.

13 Aw Lalpa hung kile kitin la; bang chan ahem la lungnat di?
la suakte chung thua chun la lungthim lamlet tan.

14 Aw, jingkala chun la ngilneinan ei hitaiin la; ka damsung
josiaua ka limua ka kipak theina dingun.

15 Nangin lei higenthei ni leh, thil phalo ka tuak kum sung hu
gualte khan ei kipak sak tan.

16 La nasep chu la suakte kianga lang henla, la lopina chu a
chateu kianga lang ta hen.

17 Chun, Lalpa ka Pathian u hawina chu ka chungun um ta
hen: ka khut nasep u hi ka chungun hun hidetin la; a hi,
ka khut nasep u hi hidet ngei tan.

91
i Chungnungpena kiselna muna um chu Bangkim hitheia

lima chun um jingin a.
2 Lalpa chung thua chun, ama chu ka kihumhimna leh ka

kulpi; ka Pathian, ka taksanpa chu a hi, ting ka.

3 Ama chun thangkampa thang laka leh hi phalo laka chun
hukhing di a hi.

4 A tha'n khuin tin, a tha nuaia chun kisep lut la tin; a thutak
chu phaw neu le phaw lian a hi.

5 Jâna thil huaisia chu lau puan la tin, sûna thal lengte chu
lau diak puan la:

6 Thim nuaia hi leng sek chu lau puan la tin, sûn laia thil
hise sek siatna chu lau diak puan la tin.

7 La sik lama sang kilikin ti un, la chang lama sangma kilikin
nau; himalele nang chu naih puan a.

8 La mitin enin la tin, mi suaksualte thukna chu a mun mû
bepin la.

9 Aw Lalpa, nang chu ka kihumhimna la hi ngal a! Chung-
nungpen chu umnan la mang a;

1o Thil phalo him himin tuak puan tin, hipi him himin le la
puan in hun naih diak puan a.

II La lampi josia humhim dingin, la chung thua hin a vân-
sawlchakte chu thu pe di a hi ngal a.

12 A khutun dawmin ti un, chutilochun la kengin suang sui
kha pal la.

13 Sakeibaknei le gulgial chu chuan khan la tin: sakeibaknei
vanglai le gulpi chu chil êkin la.

14 Ka chunga a hepina a ngak jiakin hukhing ka tin: ka min a
hiat jiakin mun sanga langkai ka.

15 Ama chun ei koin tin, a hin, dawnhung ka; kei chu a lungjin
laiin a kianga um ka tin: ama chu hukhingin chawihawi ka.

16 Dam sawtnan hilungawi ka tin, ka hukhinna chu mûsak ngei
ka.

92
Pakna La, Ummitni La

i Lalpa kianga kipakna thu gên le, aw Chungnungpen, la min
paka la sak hi thil phatak a hin.

2 Thil gi thei gui sawm nei mi le, gawdak te, tingtang git mi
hithase thei te,

3 Jingkala la ngilneina kilatsak le, jan sina la ngilneina hilat
hi thil phatak a hi.

4 Lalpa, nang chun la nasepin lei kipaksak a: la khut thilhi-
theite jiakin limin la sang ka.

5 Aw Lalpa, la thilbawlte chu a lopi na e! La ngaituanate
chu a thuk ma ma a hi.

6 Mi mawl chun jia hi a he puan; mi gawlin a he thiam diak
puai.

7 Mi gilote hampa guala a hung sel un, thil hikhial josiate a
hung no dep dup u hin, kumkhua dinga himanthaiin
um di a hiu, ti hi.

8 Aw Lalpa, nang vang chu kumkhua dingin sangtakin la um
a hi.

9 Aw Lalpa, ngai tia, nangma dote hi, ngai tia, nangma dote
hi mangthai di a hiu; thil hikhial josiate hi hijakin um
siksek nau.

1o Himalele ka ki hi gam sial ki gualin la chawihawi a. Sathau
thak nu ka hi tai.

II Ka mitin ka melmate chunga ka thudusam tung chu a mu
ta hen, ka nakhangin thil phalo bawlte ei hun bawl dite
chunga ka thudusam tung thawm chu a he tai.

12 Mi dik chu tum gualin no let lutin tin, Lebanon tanga sidar
thing gualin khang duak duakin a.

13 Lalpa ina phute chu, i Pathian biakin huang sung kawt
jinga chun no lut lutin nau.

14 Tek nungin le la ga jingin ti un; tui pawm jingin hing dep
dup nau.

15 Lalpa chu mi diktak a hi kilatna dingin; ama chu ka suangpi
a hin, amaa chun diklona him him a um puai.

93
1 Lalpa chu lalin a chû, a lopinan a kivan a, Lalpa chu a kivana

hatnan a taia a kigak tai: khawvel hile, a lin thei lona
dingin hidetin a um a.

2 La lalchutpha chu masanga kipat la hidet a hi tan, nang chu
kumtuanga um la hi tai.

3 Aw Lalpa, luidung liante chun a tha dawk tau a, luipite chun
a awu a sua tau a, luipite chun a gi nasatak chu a suau.

4 Tui tamtak awte sangin, tuisuagiat kinawk hatpente sangin
le, chung lama Lalpa chu a hat a hi.

5 La thu hiatsakte chu a taksan um ma ma hen, aw Lalpa,
kumkhuan, thianthona hi la in taw a kilawm a hi.

94
1 Aw Lalpa, nang phuba lakna neipa Pathian, nang phuba

lakna thu neipa Pathian, hung vak dawk in.
2 Nang leia vaihawmpa, kipanin la, kisatheite chu a gitlo man

u din in.
3 Lalpa, mi gilote chun bang chan ahem, mi gilote chun bang

chan ahem a jaw ding u?

SAM 92-9486



4 Amau chu a pau mai mai un, kilek takin thu a gen un, thil
hikhial josiate chu a kipakcha kawm sek un.

g Aw Lalpa, la mite chu a gawtnawi un, la gochan chu a
higenthei sek ui.

6 Meithai le maljin chu a that un, pa nei lo chu a that sek ui.
7 Lalpan mu puan tin, Jakobhaw Pathianin ngaitua diak puan

a, a ti sek u a hi.
8 Mi laka mi mawlte haw, ngaitua ta un, mi ngawlte haw,

bangtik la pil ta diam u maw?
9 Bil sutuapa chun he lo thei di ahem? Mit siampa chun mu

lo di a hia ahem?
io Nam tin thununpa chun phawk lo di a hia ahem, mihing

pilna hilpa chun?
II Lalpa chun mihing ngaituate chu bangma lo mai mai a hi

ti a hian.
12 Mi la thununa, la dan thua kipata la jilsak chu, aw Lalpa,

a nau a vak hi:
13 Mi gilo dinga khuk chawa a um masian, lungjin niate chawlna

la piak theina dinga la jilsak chu.
14 Lalpa chun a mite paihtha sam puan tin, a gochan chu

nusia diak puan a.
15 Vaihawmna chu dikna lama kiletin tin, lungthim diktak pu

josiate chun jia chu juiin nau.
16 Kuaahem thil phalo bawlte ei bawl piak dinga kipan di?

Kuaahem thilhikhiaite ei vabawl piak dinga ding di um?
17 Lalpa chu ei panpipa hilo khale chu aw, ka hinna hi gangtakin

mun thipa um ta di a hi.
18 Ka keng a teu hi, ka ti khan, aw Lalpa, la ngilneina chun lei

kai a.
19 Ka lungthima ngaitua tamtak ka nei laia chun, la thamuannate

hin ka hinna hi a kipaksak sek hi.
20 Gitlona lalchutphaa, dana thilhikhelna bawl sekpa chun,

kivawppina nei di a hia ahem?
21 Mi dik hinna do guan a pung khawm sek u hen, thisan demna

bei chu maw a chansak un a hi.
22 Himalele Lalpa chu ka kulpi sang a la hin; ka Pathian chu

ka kihumhimna suangpi a hung hin.
23 Ama chun amau gitlona ngei chu a chungun a kiaksak a, amau

phat lona ngeia chun manthaisakin tin; Lalpa i Pathian
u chun himangthai na.

95
1 Aw hungun la, Lalpa chawihawiin limtakin la sai tiu ve:

i kihukhinnau suangpi chawihawiin limtakin kiko hi tiu.
2 Kipakna thu gênin a man chiai tiu ve, pakna la sân ama chawi-

hawiin limtakin aw suai tiu.
3 Lalpa chu Pathian liantak a hi ngal a, pathian josia chunga

Lal lopitak a hi.
4 Ama khuta chun lei mun thuktakte chu a um a; tâng sip

sangtakte chu ama â a hi.
5 Tuisuagiat hi ama â a hin, ama siam a hii; thingtang hile

ama khut suak a hi.
6 Aw hungun la, chibai bûkin kun hi tiu ve; Lalpa ei Siampa

maa chun khiangkho hi tiu.
7 Ama chu i Pathian a hin, eihaw hi a gan tatna muna mi le,

a khuta belam hawnte i hiu va. Tuni hin a aw chu la he
lechin u aw!

8 Meribaa a ti gualu khan la thinlungu hikhak ki un, gamkeua
Massa ni gual khan.

9 Jia laia chun la puteun ei thêm un, ei chian un, ka thilbawl
chu a muû a.

io Kum sawmli sung hial chu ei suante chunga chun ka lung a
dam puan, a lungthimua ngaikhial mi a hiu va, ka lampite
le a he puaû, ka tia:

II Jiajiakchun, ka chawlnaa chun lut puan nau, tin, lungnan
sia ka sam tai.

96
i Aw Lalpa chawihawiin la thak sa unla; leilung lua josiate

haw, Lalpa chawihawiin la sa un.
2 Lalpa chawihawia la san, a min pak unla: ni sin a hukdamna

thu chu hiatsak un.
3 Nam josia laka a lopi jia gên unla, mi josia laka a thilmak-

bawlte chu gên un.
4 Lalpa chu a lopi hen, nasataka pak di a hii: pathian josia

sanga kichat di a hi.
5 Mipihaw pathian chu milimte po a hin, Lalpa vangin vânte

khi a siam a hi.
6 Chawihawina le lopina aman a um a: hatna le hawina chu

a mun thiangthoa a um un.
7 Mi tina chi tin josiate haw, Lalpa kianga pia unla, Lalpa

kianga chun lopina le hatna pia un.

8 Lalpa kianga a min lopina chu pia unla: thil piak di chawiin
a biak in huang sung kawt jingate chun hung un.

9 Aw, thiantho hawina kijemin Lalpa chu chibai bûk unla:
leilung lua josiate haw, a man kithing un.

io Nam josia laka chun, Lalpa chu lalin a chûi, ti un: khawvel
hile, a kilin thei lona dingin, hidetin a um a: ama chun
dawichuam diak nei loin vaihawmin tin.

I I Vânte khi kipaktakin um ta henla, lei hile limtakin um ta hen;
tuisuagiat le a sunga thil josiate hi gi hum hum tau hen;

12 Lo, le a sunga um josiate hi kipaktakin um tau hen; chuti
phet chule gamnuaia thing josia hi limin la san nau;

13 Lalpa maa chun: ama chu hung di a hin; -lei vaihawm
dingin hung di a hi: khawvel hi diktakin vaihawm piakin
tin, mi josia chu a thutakin vaihawm piak na.

97
i Lalpa chu lalin a chûi; lei hi limtakin um ta henla; thialkal

tamtakte chu kipaktakin um tau hen.
2 Sumte le thim sa lul hi a kimvela a um a: dikna le vaihawmna

dik chu a lalchutpha kingakna a hi.
3 A ma lama chun mei a chia a, a vela ama dote chu a kang tum

sek hi.
4 A kâwlphete chun khawvel hi a salvak jawk jawk a: lei hin

a mûn, a kithing tai.
5 Tângte chu khuainat gual hin Lalpa maa chun a tuitha ta

hen, khawvel josia Lalpa maa chun.
6 Vante khin a dikna chu a tangkopi sek un, mi tin chun a lopijia

a mû tau va.
7 Milim siam kawmte nasemte josia chu mualphoin um tau

hen, milimhaw suangte chu: nanghaw pathian josiate haw,
ama chibai bûk ta un.

8 Zion tang chun a hian, kipaktakin a um a, Juda chanute chu
limtakin a um un; aw Lalpa, la vaihawmnate jiaka chun.

9 Lalpa nang chu leilung josia chunga hin chungnungpen la hi
ngal a: nang chu pathian josia chung peka chawihaviin
la um a.

10 Aw Lalpa hepite haw, gitlo jada un: ama chun a mi thiang-
thote hinna chu a vawp pha sek a; amau chu mi suaksualte
khuta kipat a hukhing sek a.

11 Mi dik dinga chun vak hi the piak a hi sek a, thinlung diktak
pu dinga chun kipakna the piak a hi sek hi.

12 Mi dikte haw, Lalpa chun kipaktakin um unla; a min
thiangtho chu pak ta un.

98
Pakna La

i Aw Lalpa chawihawiin la thak sa un; thilmaktakte a bawl ta
ngal a: a khut chang lam le a ban thiangtho chun ama din
hukhinna a bawl piak tai.

2 Lalpa chun a hukhinna chu a hiatsak a: a dikna chu nam
josia mit mûa chun kichiantakin a latsak a.

3 Israel sungte chunga a ngilnei jia le a ginumjia chu a he jing
a: kawlkawdawnga mi josian le i Pathian hukhinna chu a mû
tau a.

4 Leilung lua josiate haw, Lalpa chawihawiin limtakin kiko
unla: kiko dawk unla limtakin la sa un, a hi, pakna la sa un.

5 Tingtang tawh Lalpa pakin la sa unla; tingtang le pakna la
thawm tawh.

6 Pengkulte le pengkul bi nei gi tawh, Lalpen, Lalpa maa chun,
limtakin kiko un.

7 Tuisuagiat le a sunga thil um josiate hi gi hum hum tau hen;
khawvel le a sunga chengte hi tawh;

8 Luipite chun a khut u beng u henla; tângte chu limin la sa
khawm tau hen,

9 Lalpa maa chun; lei vaihawm dingin hung di a hi ngal a:
khawvel hi diktakin vaihawm piakin tin, dawichuam diak
nei loin mi josia vaihawm piak na.

99
i Lalpa chu lalin a chû hen; mi josia chu kithing tau hen: ama

chu cherubte chung a a chûn; lei hi kithing ta hen.
2 Lalpa chu Zion khaw sunga chun lopitak a hin; mi tinte

chunga chun chungnung diak a hi.
3 Amau chun la min lopitak lauumtak chu pak tau hen: ama

chu a thiangtho a hi.
4 Lalpen hatna chun vaihawmna a ngaina hen; nang chun

dawichuam diak nei lona la hidet sek a, nang chun Jakobhaw
chunga vai la hawm sek a, diktakin la bawl sek hi.

5 Lalpa i Pathian u chu chawihawi unla, a keng ngakna bula
chun chibai bûk un. Ama chu a thiangtho a hi.

6 A thiampute laka chun Mosia le Aron, a min lamte laka chun
Samuel; amau chun Lalpa chu a ko un, ama chun a dawnhu
ta.

7 Sûm dinga chun a kiangun thu a gên a: a thu hiatsakte le
thuguat a piak chu a jawm un.

8 Aw Lalpa ka Pathian u, nang chun amau chu la dawnhu a:
nang chu amauhaw ngaidampa Pathian la hin, a thilbawlteu
chunga phuba la sek male chinle.

9 Lalpa i Pathian u chu chawihawi unla, a tâng thiangthoa
chun chibai bûk un: Lalpa i Pathian u chu a thiangtho
ngal a.

100
Kipakna thu gêna Pakna La

i Gam josiate haw, Lalpa chawihawiin limtakin kiko un.
2 Kipak pumin Lalpa na sem unla: la sa pumin a man hung

ta un.
3 Lalpa chu Pathian a hi ti he ta un; ei siampa chu ama chu

a hin, ama â i hiu; a mite le a gan tatna muna belamte
chu i hiû.

4 Kipakna thu gên pumin a kawtkhaka chun lût unla, pak
pumin a biak in huang sung kawtjinga chun lût un: a
kiangin kipakna thu gên unla, a min chu pak ta un.

5 Lalpa chu a pha ngal a; a ngilneina chu kumkhuan um jing
na; a ginumjia chu suan josia tiangin umin a.

101
David Pakna La

i Ngilneina le vaihawmna thu chu lân sang ka tin: aw Lalpa,
nangma pakin la sang ka.

2 Lampi pha bukima chun piltakin um ka tin: aw bangtika
ahem ka kianga la hung di? Ka in sunga thinlung
phabukimin um ka.

3 Thil phalo him him ka mitmua chun kawi puang ka tin: chia
pette thilbawl chu ka jada a hi; keimaah bek puan a.

4 Thinlung lulul chun ei nusian tin: thil phalo him him he
puang ka.

5 Kuale a vengte a gûka gênse tapo chu, jia ngei chu himangthai
ka: mit tet sang le thinlung kisathei pu mi chu ngai thei
puang ka.

6 Jia gama mi ginumte chunga hin ka mit chûn tin, ka kianga
a um theina dingun: lampi phabukim hawpa chu, jia mi
chun ka na sem na.

7 Bum mang mi chu ka in sunga um puan tin: juaû hat mi
chu ka mitmua hidetin um puan a.

8 Ni sua sinin jia gama mi gilote josia hi himangthai ka tin;

Lalpa khawpi kipat hi thil hikhial josiate himangthai
dingin.

102
Genthei thuakpa Pauchapna, a basap a, Lalpa maa a lungjinna thu

a gên laia mi
1 Aw Lalpa, ka pauchapna hi la ngaiin la, ka kiko thawm hi la

kiang tung hen.
2 Ka lungjin ni hin ka laka hin la mel selgu kin la: ka lama hin

la bil hun dawn; ka ko phat takle ei la dawnhu kawm
jiangin.

3 Ka damsung nite hi meikhu gualin a jåm mang a, ka gute hi
thingkhua gualin a sa hen.

4 Ka thinlung hi hamthuk guala siakhawmin a um a, a vuai jo
tai; an nek di le ka hemil hial tai.

5 Ka thûm git jiak hin, ka gute hi ka phe lakin a bek jo tai.
6 Gamkeu tuivalawng gual ka hi tan; khaw hawm simbu gual

mai ka hi tai.
7 Ka mit ka te jinga, vachawng in chunga ama ngena um gual

ka hung hi tai.
8 Ei dote chun nitumin ei gênse sek un; ka chunga hangsante

chun keima guala um dingin hansia a law sek un.
9 Vut hi an gualin ka nen, ka dawn di chu mitthi taw ka pawl

ta ngal a.
1o La lung hilo ma ma le la lungnat jiakin: nangin lei la kång a,

lei paih mang ta ngal a.
11 Ka damsung nite hi lim mangthai di kipan gual a hi ta hen;

hampa gualin ka vuai tai.
12 Aw Lalpa, nang la hile chu kumkhuan um jing la tin; nangma

hiat jingna le suan josia tiangin um pekin a.
13 Thoin la tin, Zion tång chu lungsiatin la: ama chu lungsiat

a hun ta ngal a, a hi, phat guat chu a tung tai.
14 La suakte chun a suangte chu ngainan, a leivui le a lungsiat

ngal un.
15 Chutichun nam tinin Lalpa min chu lauin ti un, leia lal

josia chun la lopina chu lauin nau.
16 Lalpa chun Zion khua chu a tungding kit ta ngal a, a lopinaa

kithuamin a lang tai.
17 Pasete pauchapna chu a ngaihsak a, a pauchapnau chu a

mutawm puai.
18 Jia chu khang thak la hung um dite dinga jiak hin tin, nam

siama la hung um di chun Lalpa chu pakin nau.

19 Ama chun a mun thiangtho sangtaka kipatin a juk en a;
Lalpa chun våna kipat khin nuai hi a mûn;

20 Mi suangkul ngak thûmgi chu ngai ding le, thi dinga guatte
chu sut dingin.

21 Miten Lalpa min chu Zion khuaa le, ama pakna thu chu
Jerusalem khua a gên theina dingun;

22 Lalpa nasem dinga, mi tin le gam tin a kikhawp phat chun.
23 Ama chun lam laka hin ka tha a hikia hen, ka damsung hi

a hichawm tai.
24 Aw ka Pathian, ka vanglai nite hin ei la kin, ka tia, la kumte

chu suan josia um sungin umin na.
25 Leilung kingakna chu masanga la phum a hi tai, vånte le la

khut suak a hi.
26 Jiate chu la mangthaiin tin, nang vang um jing inla, a hi jia

josia chu puan gualin la luiin tin, puan gualin thengin la
tin, hung danglam tan a.

27 Nang vang la ngaingai la hin, la kumte chun bei ni him nei
puan a.

28 La suakte chate chu um jingin ti un, a suanteu chu la man
sukdetin umin nau.

103

David Pakna La

i Aw ka hinna, Lalpa chu pak inla; ka sunga um josiate haw
a min thiangtho chu pak un.

2 Aw ka hinna, Lalpa chu pak inla, a thilhiphat josia chu hemil
kin:

3 Ama chun la khawlona josia a ngaidam sek a; la natna josia
le a hidam sek hi.

4 Manthaina laka kipat la hinna chu a tan a; ngilneina le
lainatna chu a khuksak sek hi;

5 La kam chu thil phan a hitai a; chutichun la tanglakna chu
mupi guala siam thakin a um kit sek a.

6 Lalpa chun nuaisiaa um josiate dingin, thil dikte bawl
piakin vai a hawm piak seka.

7 A lampite chu Mosia a hiatsak a, a thilbawlte chu Israel
suante a hiatsak a.

8 Lalpa chu lainatna dim, mi hepi theitak, thinnemtak, ngil-
neina hautak a hi.

9 Ama chun vau jing puan tin; a lungnat chu pai kumkhua
puan a.

SAM 102,103 93



10 I gitlonate gualin i chungun a bawl puan, i khawlonate
gualin ei thuk diak puai.

I1 Vân khi lei chung sangtaka a um gualin, ama luate chunga
a ngilneina chu a lian a hi.

12 Sak le thang a kigamlat guala hin, i hikhelnate chu i kianga
kipat a kawi chawn kei tai.

13 Pan a chate a hepi guala hin, Lalpa chun ama laute chu
a hepii.

14 I taksau siam dan hi a hia hen, leivui mai i hiu ti a hiat jing
jiakin.

15 Mihing vang, a damsung nite chu hampa gual a hin; phul
pakcha gualin a vul sek a.

16 Thiguan a muta, a mangthai sek hi; a umna chun he nawt ta
puan a.

17 Lalpa ngilneina vang chu ama laute chunga chun kumtuang
apat kumtuang tiangin umin tin; a dikna le a tûteu suan
tiangin um na.

18 A thuthun jawm tapote leh, a thugente awi gua he jing
tapote chunga chun.

19 Lalpa chun a lalchutpha chu vânate khin a hidet a; a gam
chun bangkim chunga vai a hawm a.

20 A vansawlchakte haw, a thu ngaitha, a thu jâwm seka,
nasemte haw, Lalpa chu pak un.

21 A sepaite haw, a dawigual hi seka, a nasemte haw, Lalpa
chu pak un.

22 A vaihawmna mun josiaa a thilbawl josiate haw, Lalpa chu
pak un: aw ka hinna Lalpa chu pakcha tan.

104
1 Aw, ka hinna Lalpa chu pakin la. Aw Lalpa ka Pathian,

nang chu la lopi ma ma hen; chawihawina le lopinan la
kivan a.

2 Nang chun vak hi puan gualin kivannan la mang a; vânte
khi puan in chung gualin la kaih mal a:

3 Ama chuu a daidan chungnung kalkhangte chu tuiate khin
a khang a; sûmte khi kangtalaiin a siam a; thigaw tha
chungate khin a leng a.

4 A vânsawlchakte khi thiguan a chansak a; a nasemte chu
meikuang lut luta a chansak a.

5 Leilung kingaknate chu a phum a, kumkhua a kilin lona
dingin.

6 Nang chun leilung hi tui thuktak chu puan gualin la silsak
a; tuite chu tâng chungate chun a um a.

7 La vauna jiakin a tai mang tau va; la vånpi gi thawm jiaka
chun a chia mang kawm tau a;

8 Tångate a chiato a, guamate a kum a, arna dinga mun la
guatna lama chun.

9 A pel lo dingin gamgi la khang a; lei chûm mang dinga a let
kit lona dingin.

10 Ama chun guamate chun tui nakte a sawl dawk a; tang kalate
chun a luang a.

ii Jiate chun gam sa josiate kianga chun dawn di a pe sek un;
gam sabiltungte chun a dangchak u a hino sek ui.

12 A kamate chun chungleng vachaten umna a nei sek u hen,
thing buk lakate chun a ham sek un.

13 Ama chun a daidan chungnunga kipat khin tang chu tuiin
a vak a: lei hi la thilbawl gaten a tai sek a.

14 Hampa chu gante din a kesak sek a, thai chu mihing mat
dingin a kesak a; leia kipata nek di a suasak theinan.

15 Mihing thinlung kipaksakna uain tawh, a mai himelphatna
ding sathau tawh, mihing thinlung hihatna vaithum
tawh.

16 Lalpa thingte chu a tai sek a; Lebanon tanga sidar thing
a phute chu.

17 Jiataka chun vachaten bu a sep sek. un: vakawl in vang chu
chak thing chu a hi.

18 Tång sangte chu sakel å di a hin, suangpite chu sajupi dingin
kihumhimna a hi.

19 Ama chun tha khi hunbi hiatna dingin a guat a, nisa khin
a tum phat di a he sek hi.

20 Nang chun thim la siam a, jan a hung hi sek a; jia hun phet
chule gamnuaia ju le va chu a ta dawk sek un.

21 Sakeibaknei vanglaite chun a sa pe dingu chu ngik khum
pekin, Pathian kiang apat a nek dingu a hawl sek un.

22 Ni a suak a, a chia mang un, a umna kawl chiat u chun a
ipmû sek ui.

23 Mihing chu nasemin a pawt a, nitak lam tiangin a sem sek a.
24 Aw Lalpa, la thilbawlte chu a tam na e ! Pilna la siam siksek

a hi: leilung hi la hausaknan a dim a hi.
25 Jiataka sawn tuisuagiat a um a, nasatak liantak mai chu,

jiataka sawn thil bawkvaka chia sim sen lo a um a, sa neu
le sa liante chu.

26 Jiataka sawn kuang liante a chia saw; jiataka sawn leviathan
a um a, a sunga kihel dinga la siam chu.

27 Jia josia chun a ngak jing chiat u a hi, a hun taka a nek dingu
la piak thei chiatna dingin.

28 A kiangua la piak tapo chu a luak sek un; la khut la phal a,
phatnan a tai tau.

29 La mel la selgûn, a lun jing sek un; a hat u chu la lak piak
a, a thi tau, a leivui u chun a chia kik sek un.

30 La thagau chu la sawl dawk a, siamin a um sek un; lei chung
hile la siam thak kit sek a.

31 Lalpa lopina chu kumkhuan um henla; Lalpa chu a thil-
bawlate chun kipak hen.

32 Ama chun lei hi a en a, a kithing sek hi; tângte chu a khawi
a, a kikhû dawk sek a.

33 Ka damsung josian Lalpa chu chawihawiin la sang ka tin:
ka hin sungsian ka Pathian pakin la sang ka.

34 Ka ngaituana hi ama din thumtak hi henla: kei chu Lalpaa
chun liming ka.

35 Mi gilote chu leia kipat hin himanthaiin um u henla, mi
suaksualte chu um ta kiu hen. Aw ka hinna, Lalpa chu
pak in. Lalpa chu pak ta un.

105
i Aw, Lalpa kianga kipakna thu gên unla, a min sua un; mi

tin laka a thilbawlte hiatsak un.
2 Ama chawihawiin la sa unla, ama pakin sa un; a thilmakbawl

josia thu chun holim un.
3 A min thiangtho chu suang unla: Lalpa hawlte lungthim chu

kipak ta hen.
4 Lalpa le a hatna chu hawl unla, a mel chu hawl jing un.
5 A thilmakbawlte chu he jing unla, a thilmakbawlte le a kama

a vaihawm pawtte chu;
6 Aw, a suak Abraham suante, Jakob suana, kitelte.
7 Ama chu Lalpa i Pathian chu a hi, a vaihawmte chu lei chung

josian a um a.
8 A thuthung chu kumkhuan hiat a hi sekin, suan sang khat

chana a thu la piak chu.
9 Abraham kianga a thuthun le, Isaak kianga a kikhâmna chu.

10 Jia ma chu a thuguat dingin Jakob kianga a hidet a, Israel
kianga kumkhawtuanga thuthung dingin.

ii Kanaan gam hi la kianga piang ka tin, la gochan chuam dingin,
tin.

12 Mi tawmcha, a hi lai u khan, a hi, tawmcha, jia gama chun
maljin a hi naklai siat u tawh.

13 Nam chuam chuam kianga a chia lawn lawn un, gam chuam
chuama kipatin mi chuam chuam kiangin tawh.

14 Kuama nuaisia a phal puan, a hi, amau' jiakin lalte le a
phawk a.

15 Ka sathau nute chu khawi ki unla, ka thiamgaute jakda di
him him le them ki un, a tia.

16 Jia gama ke ding chun kial a kova, nek di him him a umsak
ta puai.

17 A malam un mi a sawl un, Josef chu suak dinga jawkin
a um a.

18 A kengte chu kawlin a hina hen, thikkhau bul pun a um ta.
19 A thu a tun masangsian, Lalpa thu chun ama chu a chian sek a.
20 Laltak chun mi a sawl a, a sut a, a tha dawk tan, mi tin

vaihawmpa ngei chun.
21 A chanaute chunga hotu le, a sum josia chunga vaihawmin

a siam a.
22 A mi liante chu a nawp nawpa kan di le, a upate hipil dingin.
23 Israel chule Aigupta gama a chian, Jakob vang chu Hama

gama chun a um ta di a.
24 A mite chu nasatakin a hipung a, amau dote sangin a hipung

jaw ta hen.
25 A mite haw dingin a thinlungu a lamletsak a, a suakte chunga

gûkkheltaka bawl dingin.
26 A suak Mosia chu a sawl a, a mi tel Aron tawh.
27 Amau chun a teptenate chu a lakun a etsak a, Hama gama

chun thilmakte a etsak a.
28 Ama chun thimna a sawl a, a hithim ta, chutichun a thute chu

a nial ta puaû a.
29 A tuiteu chu thisan a suasak a, a sangateu chu a that tai.
30 A gam u chu uphawkin a dim a, a lalteu sungpik'awm

tiangin.
31 Ama chun thu a gên a; chutichun thosi tamtak a hung un,

hik le a gam sung po pova a hung ta un.
32 A kiangin gua sangin gial a kiaksak a, a gan u chun mei

kuang jawt jawt a pian.
33 A grep guiteu le a theichang kungteu a that a, a gamua

thingte chu a hibawng ta ngal hen.
34 Ama chun thu a gên a; chutichun khauphete a hungun,

lungmulte le, tiam sen lo hial di tawh.
35 Jiate chun a gamua thai josia chu a ne jo un, a leinuai gateu

le a ne jo tau.
36 A gamua nau lutil um po po a that a, a hatna josiau ga masa

pente chu.
37 Chutichun, dangka le sana tawh a pui dawk a, ama namte

laka chun mi hatlo pakhat chale a um hial puaû.

38 A pawt lai u chun Aiguptate chu a kipak un, amau chu a la
kichat jiak un.

39 Ama chun a lia dingin sûm a jâmsak a, jâna vâk dingin mei
a pia.

40 A niu va; chutichun, vamîm a hun pui a, vân anin amau chu
a vak tai.

41 Suangpi chu a hawng a; chutichun, tui a hung pawt jung
jung a, gamkeuate chun luipi gualin a luang ta.

42 A thu thiangtho kha a he jing ngal a: a suak Abraham kha
tawh.

43 A-bin, a mite chu limtakin a pui dawk tan, a mi telte chu la sa
pumin.

44 Chun, nam tin gamte chu a kiangin a piak-piak a, amau chun
mi tin sep daw sa chu a lua tau va.

45 A thuguatte chu a jawm thei un, a dânte chu a vawp phat
theina dingun. Lalpa chu pak ta un.

106
1 Lalpa chu pak unla, aw Lalpa kianga kipakna thu gên un,

ama chu a pha ngal a: a jainemna le kumkhuan um di a hi.
2 Kuaahem Lalpa thilbawl lopitakte gên theia, ama pakna po

po hiatsak kei thei?
3 Vaihawmna vawp phate chu a nau a vak hi, bangtik laia le

diktaka bawlte le.
4 Aw Lalpa, la mite la dawichuamna chun ei he jing inla, aw,

la hukdamna tawh ei hung kanthan.
5 La mi telte hamphatna ka mû thei a, la namte kipaknaa

chun ka kipak thei a, la gochante tawh ka suan thei nan.
6 Ka pu le piteu kha taw thil ka hikhial un, thil phalo ka bawl

un, gilotakin ka bawl tau a.
7 Ei suanteu khan Aigupta gama khan la thilmak bawlte kha

a he thiam puaû va, la jainemna nasatak kha a he jing ta
puau va, tuisuagiata a kiphin tau a, Tuisuagiat Sana khan.

8 Chutisapinle ama min jiakin amau chu a hukhing tan, a
thilhitheina lopitak chu a hiat theina dingun.

9 Tuisuagiat San chu a vau a; ale a kang tan, chutichun,
amau chu gamkeuva pui then gualin tui thuktakate chun
a pui theng tai.

10 Amau mudapa khuta kipat chun a hukhing a, gal khuta
kipat chun a tan tai.

II Tuite chun amau dote chu a khu jo ta, pakhat chale a suakcha
puaû va.

12 Jia lai chun a thute chu a ging un, ama pakna la a sau va.
13 Himalele, a thilbawlte chu a hemil vak tau a, a lemguat chu

a ngak jo ta puaû a.
14 Gamkeua chun thil a dû ta ma mau a, gamkeua chun Pathian

a chian jaw tau va.
15 A thil niû chu a pia, himalele, a hinnaua chun gawnna a lût-

sak a.
16 A giabuku chun Mosia a itsik un, Lalpa mi thiangtho Aron

tawh.
17 Leiin a kam a kâ, Dathan chu a val a, Abiram lawite chu

a khu jo ta.
18 A lawi lak u chun mei semkuanin a um a, meikuang chun mi

gilote chu a kangtum tai.
19 Horeb tânga chun bawngno lim a siam un, a lim sun chu

a ho tau va.
20 Jiagual chun a lopinau chu, bawngchal hampa ne mi gual

bepin a chansak un.
21 Pathian a hukhingpau a hemil tau va, Aigupta gama thil

lopitak bawlpa chu;
22 Hama gama thilmaktakte, Tuisuagiat San pama thil huai-

setakte bawlpa chu.
23 Jiajiakchun, himangthai khana, tia a lungnat la kit dingin,

a mi tel Mosi chu a lutna dinga chun a man ding lo vang
le chu, himangthaiin a, ti a hil a.

24 A hi, gam dawiumtak chu a ngainep un, a thu chu a taksang
nuam puaû va.

25 A puan inateu chun a phunchiak jaw tau a, Lalpa aw chu
a ngai nuam puaû a.

26 Jiajiakchun amau lama chun a khut a phal a, amau chu
gamkeuva suklikna ding le,

27 A chi suan diteu chu nam tin laka suklik a, gam tina a sukjak
theina dingin.

28 Baal-peor lama chun a bek un, mithi kianga thilpiakte chu
a neu va.

29 Chutichun, a thilbawlteu chun ama chu a hilungna hen,
chutichun, hi chu a chungun a hung leng ta.

30 Chuti lai chun Phinehasa chu a ding a, vai a hawm a, chuti-
chun, hi chu hibeiin a um tai:

31 Jia chu a dikna gual a hin, kumkhuan suan josia tiangin.
32 Meriba tuiate chunle a hilungna sek un, chutichun amau

jiakin Mosi chunga thil phalo a tung ta hial a:
33 A thagau chunga a kiphin un, a mûka phalotaka a gên

jiakin.

34 Lalpan a kiangua himanthai thu a piak gualin mipite chu
a himangthai ta puai.

35 Nam tin chu a kipawlh piu a, a thilbawlteu chu a jil jawu a:
36 A milim nateu a sem un; jia chu amau din thang a hung hi

ta hen:
37 A hi, gamhuai kiangate chun a chapateu le a chanuteua

chun a kithawi un,
38 Thisan demna bei, a chapateu leh a chanuteu thisan ngei

chu, a sua tau a, jiate chun Kanaan gam milimte kianga
chun a kithawi un; jia gam chu thisan in a hungbuak tai.

39 Jiaguala chun a nasepteua chun hibuakin a um tau a, a
thilbawluate chun a jawntat tau a.

40 Jiajiakchun Lalpa lung chu a mite chunga chun a kipan a, a
gochan chu a kidak tai.

41 A hin amau chu nam tin khutin a pian; amau mudate chun
a chungun vai a hawm tau a.

42 Amau dote chun a eng-gawt tau a, a khut nuai u chun
hitawmin a um tau.

43 Tamveipi amau chu a hukhing a; himalele a lemguatnaa chun
a kiphin sek un, a khawlonaua chun hiniamin a um un.

44 Chuti sapinle ama chun, a kiko u a hiat chun, a lungjinnau
chu a ngaitua a.

45 A thuthun chu amau a hiatsak jing a, a ngilneina nasat dung-
juiin a lungthim a lamlet tai.

46 Sala puite josia chu amau haw a hepisak a.
47 Aw Lalpa ka Pathian u, ei hukhingin la, nam tin lak apat ei

pui khawm in, la min thiangtho chu pak ding leh la pakna
suang dingin.

48 Lalpa, Israelhaw Pathian chu, pakin um ta hen, kumtuang
apat kumtuang tiangin le. Mi josia chun, Amen, ti tau
hen. Lalpa chu pak ta un.

BU 5-NA

107
I Aw, Lalpa kianga kipakna thu genun la; ama chu a pha ngal

a: a ngilneina le kumtuanga um di a hi ngal a.
2 Lalpa mi telte chun jiagual chun gen tau hen, dote khut apat

a tat,
3 Gam tin apat a pui khawm, sak leh thang, sim leh mala

patte chun.

4 Gamthim gam keu lampite chun a vak a vak un; mihing
umna khua him him a mu puau a.

5 Gilkial leh dang chakin a hinnau chu a sungun a chau hi.
6 Jia phet chule a buainau a chun Lalpa chu a ko un, ama chun

a lungjinnaua kipat chu a hukhing a.
7 Mihing umna khua a chia theina dingun, lam jangtaka a pui

tai.
8 Aw, mihingte hin Lalpa chu a ngilneina jiak leh, mihing

chate chunga a thilmak bawlte jiaka hin pakcha ta leu
aw!

9 Ama chun hinna thil thangaih ma ma chu hitaiin, hinna
gilkial chu phatnan a va sak sek a.

1o Thim nuaia leh thina lima chû, haksatna leh thika kante chu;
II Pathian thu chungate a kiphin un, Chungnungpena lemguat

chu a ngainep jiakun:
12 Ama chun a thinlungu chu sepgimnana a nam lut a; a kilik

un, panpi di him him a um paw ngal un.
13 Jia phet chule a buainaua chun Lalpa chu a ko tau a, ama

chun a lungjinnauate chun a hukdam a.
14 Thim nuaia kipat leh thina lim apat chu a pui dawk a, a

kannateu chu a hitan a.
15 Aw, mihingte hin Lalpa chu a ngilneina jiak leh, mihing

chate chunga a thilmakbawlte jiaka hin pakcha ta leu aw!
16 Ama chun thik kawtkhakte chu a hisian, a kalhna thik tawnte

chu a hibawng ta ngal a.
17 Mi ngawlte chu a hikhialna jiakua leh, a khawlonateu jiakin

a ki hilungjing sek un.
18 A hinnau chun nek di josia hi a kidak a; thina kul kawt-

khakte chu a naih sek ui.
19 Chutiphet le a buai nau a chun Lalpa chu a ko un, ama chun

a lungjinnaua kipat chu a hukhing sek a.
20 A thu chu a thawtdawk a, amau chu a hidam sek a, a man-

thaina dingua kipat chu a hukhing sek hi.
21 Aw, mihingte hin Lalpa chu a ngilneina jiak le, mihing chate

chunga a thilmak bawlte jiaka hin pakcha tama leu aw!
22 Amau chun kipakna thu gênna kithawinate piau hen la,

a thilhite chu laa sân gên u hen.
23 Tuisuagiata kuang lian a ju chia hen, tui liantak chungate na

ju sem sekte chun;
24 Jiate chun Lalpa thilhite le, tui thuktaka a thilmakhite chu

a mû sek un.
25 Ama chun thu a pian, huipi a hansak sek a, jiachun a tuiki-

nawkte chu a hisang sek hi.

26 Våna a kivawkto luai luai un, thuktaka a ketha jut jut sek ui:
lungkhamna jiakin a hinnau chu tuikanin a kang tai.

27 Jukham gualin a åwn a åwn un, a hawi dawng dawng un, um
ngaina him him a he ngai puaû va.

28 Chuti phet le a buainaua chun Lalpa chu a ko un, ama chun
a lungjinnaua kipat chu a pui dawk sek hi.

29 Huipi chu a hithip duak a, chutichun a tuikinawkte chu a
thip duak sek a.

30 Ahin, a thip tak jiakin a kipak sek ui; chutichun ama chun
a ngaihtak chu tuili kilkawia chun a pui tung sek hi.

31 Aw, mihingte hin Lalpa chu a ngilneina jiak le, mihing chate
chunga a thilhimakte jiaka hin pakcha tama leu aw!

32 Amau chun mite kikhawpnaa ama chu pak u henla, upate
chutnaa chun pak u hen.

33 Ama chun suangpite chu gamkeua a chansak sek hen,
tuinakte chu tang-gawchak a suasak sek hi.

34 Gam pha chu gamkeu kuang theia a chansak hen, a sunga
umte gitlo jiakin.

35 Gamkeu chu dila a chansak sek hen, gam gawtak chu tui-naka
a chansak sek hi.

36 Jiataka chun gilkialte chu a umsak sek hen, umna di khua
a siam sek ui.

37 Lote a nei un, grep huante a bawl un, a ga hung pungte chu
a mu theina ding un.

38 Amau chu a maljawl sek a, jiajiakachun nasataka hipunin
a um sek un; a ganteu chu a kiam di a phal ngai puai.

39 Ahin, engbawlna te, gentheina te, lungngaina te jiakin, a
kiam deu deu un, a nguichi ngeng ngung thung tau va.

40 Ama chun mi liante chunga chun musitna a leibua hen,
gamkeu, lampi him him um lonaa chun a vak a vaksak a.

41 Himalele gentheite chu gentheina kipatin mun sanga a
langkai sek a, gan hawn gualin chanaute a bawl piak hi.

42 Mi diktakte chun jia chu mûn ti un, kipakin nau; gitlona
josia chun a kam u humin nau.

43 Kuale a pil tapoin jiate chu vawp phan ti un, Lalpa ngilneinate
ngaituan nau.

108
La David Pakna La

1 Aw, Pathian, ka thinlung hi a det a hi; la sang ka tin, a hi,
pakna la sang ka, ka lopina ngeiin.

2 Pekkhuang le dingdungte haw, hal ta un: kei chu jingpi
takin haling ka.

3 Aw Lalpa, mi josia laka kipak thu gêning ka tin, nam josia
laka nangma pakin la sang ka.

4 La ngilneina chu vån khum khawpin a nasa ngal a, la thutak
chun vån dumte khi a tawng hial hen.

5 Aw Pathian, nang chu vån khel pek khin chawihawiin la umin
la: la lopina chu lei chung josia chunga hin chawihawiin
um ngen ta hen.

6 La dawitakte hi hukhina a um theina dingun, la khut changla-
min hukdamin la, ei dawnhu in.

7 Pathianin a thianthonaa chun hitin a gên a, kipak ka tin:
Sekem khua chu hawming ka tin, Sukkoth guam chu hawm
jaking ka.

8 Gilead gam chu kei å a hin; Manassi kei å a hi; Ephraim gam
chule ka lu humhimna a hi hen; Juda gam chu ka laltiang
a hi.

9 Moab gam chu ka kisilna bel a hin; Edom gama chun ka
kengtawdap pai ka tin: Philistia gam chu kiko khum ka.

io Khawpi kul neia chun kuahem ei pui lût di? Edom gama
chun kuahem ei pui lut di?

ii Aw Pathian, nangin leikektha hi lo ahem? Aw Pathian, ka
sepaiteu kianga la pawt diak ta pua hen.

12 Ei dote do dingin ei panpin la: mihing panpina chu bangmalo
mai mai a hi ngal a.

13 Pathian jalin hangtakin bawling kau: ama chu ei dote nuaisia
dipa a hi ngal a.

109
La Pu Lian dinga. David Pakna La

i Aw, ka chawihawi u Pathian, thip dil del kin la;
2 Mi gilo kam le bum mang kam chu ka chunga a kiko ta hen:

amau chun juau leiin ka kianga thu a gên un.
3 Huatna thu chun ei umkimvel a, a thu a la um lovin ei do un.
4 Ka hepi jiakin ka galte a hung hi tau va: himalele kei chu

pauchap dingin ka kipe det tai.
5 Amau chun thil pha chu thil pha loin ei din un, ka hepina

chu huatnan ei din tau va.
6 Nangin a chunga mi gilo kawiin la: a chang lama a hekpa ding

ta hen.
7 Vaihawm piaka a um phet le thiamlo changin pawt hen la;

a pauchapna chu gitlonan hung chang ta hen.
8 A dam sung nite chu tawm hen la; a hotu hina chu mi dangin

chang ta hen.

9 A chate chu pa nei loin um u hen la, a ji chu meithaiin um

ta hen.
10 A chate chu mi våkvai hiu henla, khut dawu henla; a nek

ding u chu amau gamate chun hawl tau hen.

II A thuai dela dangka thung laksakpa chun a nei josia chu lak

piak ta hen.
12 A chunga ngilneina latsak pek di kuama um ki hen la; a cha

pa nei lote hepi di kuama um diak ki hen.

13 A suante chu himanthaiin um u hen la; khangthak hung um

kit dinga chun a min u chu thaimangin um ta hen.

14 A suante gitlona chu Lalpa kianga hiat jingin um ta hen; a nu

gitlona chu thaimanin um ki hen.

15 Jiate chu Lalpa maa chun um jing ta hen, ama chun amau

hiat jingna chu leia kipat a himanthai thei nan.

16 Ngilneina latsakna chang a hiat lo va, mi genthei pasia le

thasete chu, tha gua a bawl genthei jiakin.

17 A hi, mi hanse law hi a nawp lamtak a hin, himale ama chunga

a hung tung a; mi maljawl piak hi a nawp lo lamtak a hin,

jiajiakchun ama taw a ki gamlat diak tau va.

18 Puanåk chuala kithuam gualin hanse lawnan a kithuam a, jia

chu a sungate chun tui gualin a lut a, a guate chun sathau

gualin a lût a.

19 Jia chu ama dingin a sil a chenin um hen la, a kawng-gak
jing sek kigakna hi hen.

20 Jiate chu ei dote le ka hinna gensete Lalpan a thukna a hi.

21 Himalele, aw Pathian, Lalpa, nangin la min jiakin ei hipin la:

la ngilneina a phat jiakin ei hukhing in.
22 Genthei le pasetak ka hin, ka thinlung hi ka sunga liamin a um

a hii.
23 Uijo chaksum bei kuan lam gual hin ka tum a: khaubepi

gual hin a suk a toa mut lenin ka um a.

24 Ka khupte hi an ngawl jiakin a hat ta puan, ka saa hin thau

him a put ta puai.

25 Amau gensiat ka hi ta hen: ei mû phet u le a luchang u a thing

sek un.
26 Aw Lalpa ka Pathian, ei panpin la; aw la ngilneina dungjuiin

ei hukhing tan:

27 Jia chu la khut a hi ti a hiat thei ua, Lalpa, nangin la hi a hi

ti a hiat theina dingun.
28 Amauvin hansia lawu hen la, nang vangin maljawl jaw tan.

A thaw phet u le mualphoin ti un, la suak vang kipak na.

29 Ei dote chu jachatna puan silsakin um u hen la, puanåka

kithuam gualin amau chu mualphoin kituam u hen.



30 Ka kam hin Lalpa kianga kipakna thu nasatak gên ka ting;
a hi, mipi laka ama chu pakchang ka.

31 Ama chu pase changlama dingin tin, a hinna vaihawm piakte
laka kipat hukhing dingin.

110
David Pakna La

i Lalpa chun, ka Lalpa kianga, la melmate la keng ngakna
nuaia ka siam masia, ka changlama chûn, a tia.

2 Lalpa chun la hatna tiang chu Zion tânga kipatin sawldawkin
a; nangin nangma dote laka vaihawm tan.

3 La mite chu la thilhitheina ni chun amau dawi gualin a kipe
sek un; thiangtho hawinaa, jingkal gilpi sung apatin, la
tanglak daichim chu la nei a:

4 Lalpan sia a sam a, lamlet ta puan a, nang vang Melkisadek
um dan guala, kumtuanga thiampu la hii, tin.

5 Lalpa la chang lama um chun, la lungnat nia chun lalte
sat bawng lem lumin a.

6 Nam tin laka vaihawmin tin, munte chu luangin hidimin a,
gain tamtaka chun lu chu sat phel lem lumin a.

7 Lampi, lui dunga chun tui dawnin tin; jiajiak chun a lu chu
dawm sângin a.

111
I Lalpa chu pakcha un. Mi diktakte kihokhawmnaua le

kikhawpnaa chun, ka thinlung josian Lalpa kianga
kipakna thu gen ka.

2 Lalpa thilhite chu a lopi hen, a chunga kipak tapoten hawl
daw a hi sek hi.

3 A nasep chu a jaumin a lopi a hi; a dikna chu kumkhua um
di a hi.

4 Ama chun a thilmakhite chu a hiat jing sak hen; Lalpa chu
mi hepi thei tak, lainatnaa dim a hi.

5 Ama kichate kianga chun nek di a pian; a thuthun chu
kumkhuan he jingin a.

6 A thilhite thilhithei jia chu a mite kianga latsakin a, nam tin
go chan chu a kiangua pian.

7 A khut thilhite chu thutak le vaihawm dik a hin; a thununna
thu josia chu a detdo a hi.

8 Jia chu kumkhawtuanga din hidetin a um a, thutak le diktaka
ti a hi chiat hi.

9 Ama chun a mite kianga tatna a hun sawl a; a thuthun chu
kumkhua dingin a guat a: a min chu a thiangthoin a jaum
a hi.

10 Lalpa launa chu pilna bul a hi. Jiaguala ti tapote chun hiat
thiamna pha a nei un; ama pakna chu kumkhua um di a hi.

112
I Lalpa chu pakcha un, Lalpa lau mi chu a na a vak hi, a

thupiakate nasataka kipak mi chu.
2 A suante chu leia hin hattakin umin ti un; mi diktakte suan

chu maljawlin um nau.
3 A ina chun sum le hausakna a um a, a dikna chu kumkhua

um di a hi.
4 Mi dik â dinga chun thima chun vâk a hung pawt sek a, ama

chu mi lungsiat theitak, lainatna dim, diktak a hi.
5 Mi hepia thunglaksak sek mi chu phatnan a vûk sek a; ama

chu diktakin khawsan a.
6 Bangtikman kiling lo hial di a hi; mi dik chu kumkhuan

hiat jingin umin a.
7 Umdan pha lo takte lau puan tin, Lalpa gingin a thinlung

chu a det a hi.
8 A thinlung chu a detin, lau puan a, ama dote chunga a thu

dusam tung chu a mû masang sian.
9 A hawm jak a, pasete kianga a pia hen; a dikna chu kumkhua

um di a hi: a ki chu chawihawinaa chawihawiin umin a.
10 Mi gilo chun jia chu mun tin, a lungnan a; a ha gawiin tin,

tuitha mai na: mi gilote dawigual chu mangthai na.

113
i Lalpa chu pak un. Aw Lalpa suakte haw, pakun la, Lalpa

min chu pakun la.
2 Lalpa min chu pakin um ta hen, tu kipat kumkhuan.
3 Ni suana kipat a tumna tiangin Lalpa min chu pak di a hi.
4 Lalpa chu nam josiate chunga chun chungnung diak a hin,

a lopinate chun vânte khi a khum diak a hi.
5 Lalpa i Pathian gual kua ahem um? Chung lama chutpha

nei a,
6 Vâna thil umte le leia thil umte en dinga. Kihiniam sek

gual hi kua ahem um ding?
7 Ama chun genthei chu leivuia kipat a kaitho sek a, pasia chu

eknina kipat a dawm kang sek hi;

8 Mi liante kianga a umsak theina dingin, a mite laka mi
liante kiang ngeia chun.

9 Ama chun numei ching chu in le lo a vawpsak a, nau nei
mi limtaka a siam sek hi. Lalpa chu pak un.

114
1 Israelte chu Aigupta gama kipat a pawt un, Jakob chanaute

ngei chu pau chuam mi laka kipat a pawt lai u khan,
2 Judahaw chu a mun thiangtho u a hung hiu va, Israelhaw

chu a vaihawmna a hung hi tau va.
3 Tuisuagiat chun jia chu a mûn, a taimang tai; Jordan lui

chu leluansakin a um tai.
4 Tang liante chu belam chalte gualin a kitualhel tau va, tâng

neu te chu belam chal tuai gualin.
5 Aw nang tuisuagiat, bangatia taimang mai la hia ahem?

Nang Jordan, bang la tia ahem, la leluan kit jiang tak?
6 Nang u tâng liante haw, bang la tiu ahem, belam chalte guala

la kitualhel tak mai u? Nanghaw tâng neute haw, bang
la tiu ahem, belam chal tuai guala la kitualhel tak mai u?

7 Nang leilung, Lalpa maa kithing tan, Jakobhaw Pathian maa
chun;

8 Ama chun suangpi chu dila a chansak hen, meisuang chu
tui-naka a suasak a.

11-5
I Aw Lalpa, kei u ei pe loin, keimau ngei ei pe loin, la min chu

lopina pe jawn la, la ngilneina le la thutak jiakin.
2 Bangatia ahem nam tinin, khawia ahem a Pathian u kha?

a tiu?
3 I Pathian u chu vâna a um ngal a: a nuam tapo a ti a hi.
4 A milimteu chu dangka le sana a hiu va, mihing khut suak

a hiû.
5 Kamte a nei un, a pau thei ngal puau va; mitte a nei un, a mu

thei puau va;
6 Bilte a nei un, a he thei puaû va, nakte a nei un, gim a he thei

puaû va;
7 Khutte a nei un, bangma la a khawi thei puau va; kengte a nei

un, a chia thei diak puau va; a gawlun a pau thei diak puaû.
8 Jia gual siamte chu jia gualma chun um nau; a hi, jia taksang

mi tapo chu.
9 Aw Israelte haw, Lalpa chu ging ta un; ama chu amau

panpipa le a phawû a hi.

10 Aw Aron chanaute haw, Lalpa chu ging un: ama chu amau-
haw panpipa le a phawû a hi.

I I Lalpa lau mite haw, Lalpa chu ging un: ama chu amau
panpipa le a phawû a hi.

12 Lalpa chun ei he jing a; mal ei jawlin a: Israel chanaute chu
maljawlin a; Aron chanaute chu maljawlin a.

13 Lalpa lau mite chu maljawlin a, a lian a neuin.
14 Lalpa chun hipung deu deu henla, nang u le la chateu le.
15 Lalpa maljawlna dawng mi la hiu, ama chu lei le vån siampa

a hi.
16 Vånte khi Lalpa vante a hin; leilung hivang mihing chate

kianga a piak a hi.
17 Mitthite chun Lalpa chu a pak puaû hen, mun thiptaka

pawtte him himin le a pak diak puaû;
18 Eiun vang Lalpa chu pak tai tiu tu kipata, kumkhuan.

Lalpa chu pak ta un.

116
1 Lalpa chu ka hepi a hi, ka aw le lungsiat ka dawtnate chu

a ngaithak jiakin.
2 Ka lama a bil a hun daw jiakin ka dam sung josian ama chu

koing ka.
3 Thina khauhualte chun ei jem a, Sheol natnate chun ei man

a: lungkhamna le lungngaina ka tuak hen.
4 Chutiphet chule Lalpa min chu ka lam a; aw Lalpa, lung-

siattakin ka hinna hi hukhingin, tin.
5 Lalpa chu mi hepi theitak le diktak a hin; a hi, i Pathian

u chu mi lainat theitak a hi.
6 Lalpa chun mi mawlte chu a humhim sek a: hiniamin ka um

a, ama chun ei hukhing ta hen.
7 Aw ka hinna, la chawlnaa chun chia kit tan; Lalpa chun la

chunga phatakin a bawl ta ngal a.
8 Ka hinna hi thina laka, ka mitte hi mittui laka, ka kengte hi

kipukna laka la hukhing ngal a.
9 Mi dam gama hin Lalpa maa lenging ka.

1o Ka ging hen, thu gén di ka hi: nasataka higentheia ka um
kha.

11 Ka haihawtin, mi josia juaû a hiû, ka la ti ta mai a.
12 Ka chunga a thil bawl phat josia hi Lalpa kianga bangahem

ka piak thuk di?
13 Hukdamna no lang ka tin, Lalpa min chu laming ka.

14 Ka thutiamte chu Lalpa laka mualsuang ka tin, a hi, a mite
josia maa chun.

15 A mi thiangthote thina chu Lalpa ngai chun ngailut umtak a
hi.

16 Aw Lalpa la suak ka hi tak jet mai hi: la suak, la suaknu
chapa chu ka hin; ei kannate chu la tham ta hen.

17 Kipakna kithawinate chu piang ka tin, Lalpa min chu laming
ka.

18 Ka thutiamte chu Lalpa kianga mualsuang ka tin, a hi, a mite
josia maa chun;

19 Lalpa hoin huang sung tuallaia, aw Jerusalem, la laitaka
mualsuang ka. Lalpa chu pak ta un.

117
1 Aw, nam josiate haw, Lalpa chu pak unla; mi josiate haw,

ama chu pak un.
2 A ngilneina chu ka chunga a nasa hen; Lalpa thutak chu

kumkhuan um di a hin. Lalpa chu pak ta un.

118
i Aw, Lalpa kianga kipakna thu gen un; ama chu a pha ngal a:

a ngilneina chu le kumkhuan um di a hi ngal a.
2 A ngilneina chu kumkhuan umna ti, Israelte haw chun gen

tau hen.
3 A ngilneina chu kumkhuan umna ti, Aron chanaute chun gen

tau hen.
4 A ngilneina chu kumkhuan umna ti, Lalpa lau mite chun

gên tau hen.
5 Ka lungjinna kipat chu Lalpa ka ko va: Lalpa chun ei dawnhu

a, mun thawltaka ei umsak ta hen.
6 Lalpa chu kei lama pang a hin; lau puang ka: mihingin

bang ei law di ahem?

7 Lalpa chu kei lama pang; ei panpite laka mi a hi: jiajiakchun
ei mudate chunga ka thu dusam chu mûng ka.

8 Mihing gin sangin Lalpaa ginna ngak hi a pha jaw a hi.
9 Mi liante gin sangin Lalpaa ginna ngak chu a pha jaw a hi.

10 Nam josiaten ei um vel un: amau chu Lalpa minin hima-
ngthaiing ka.

I I Amau chun ei um velun; a hi, ei um velun: amau chu Lalpa
minin himangthai ka.

12 Khuaite gualin ei um velun; ling kang gualin himitin a um un:
amau chu Lalpa minin himangthai ka.

13 Ka kipukna dingin natakin lei sun ngei a, himalele Lalpa
chun ei panpi ta hen.

14 Lalpa chu ka hatna le ka la a hi: ei hukhingpa a hung hi ta
ngei hen.

15 Kipakna le hukhinna thawm chu mi dikte puan ina a um sek
a: Lalpa khut chang lama chun hangtakin a sem sek hi.

16 Lalpa khut chang lam chu chawihawiin a um sek a: Lalpa
khut chang lam chun hangtakin a sem sek hi.

17 Thi puang ka tin, dam ka tin, Lalpa thilbawlte chu hiatsak
jawng ka.

18 Lalpa chun nasatakin ei thunun a: thina kianga vang chun
ei pe sam puai.

19 Dikna kul kawlkhakte hi ei hawn piak ta un: jiate hin lut
ka tin, Lalpa kianga kipakna thu gên ka.

20 Jia hi Lalpa kawtkhak a hi; mi dikte chu lût in nau.
21 La kianga kipakna thu gên ka, nangin ei dawnhun, ei

hukhingpa la hung hi ta ngal a.
22 In sa mite suang dawi lo kha a kila suang phachuampen

a hung hi tai.
23 Jiachu Lalpa bawl a hi hen; ka mit-mua a mak a hi.
24 .Jia hi Lalpa ni guat chu a hin; jia ni hin kipakin liming ka.
25 Aw Lalpa, lungsiattakin hukdamin la: aw Lalpa, lungsiatta--

kin vangphatna hun sawl in.
26 Lalpa mina hung chu a na a vak hi: Lalpa ina kipat hin mal

ka jawl la hiû.
27 Lalpa chu Pathian a hin, ama chun vak ei pia hen: kithawina

di chu khauhualin hen unla, maicham ki ngeiate chun.
28 Nang chu ka Pathian la hin, kipakna thu gén ka: ka Pathian

la hin, chawihawiing ka.
29 Aw, Lalpa kianga kipakna thu gên un; ama chu a pha ngal a:

a ngilneina le kumkhuan um di a hi ngal a.

119
ALEPH

I Lama mi pha bukimte chu a vangphau, Lalpa dan jawm mite
chu.

2 A thu hiatsakte jawm mi chu a nau a vak hi, thinlung josia
hawlte chu.

3 A hi, amau chun diklona him him a bawl puaû va; a lampite
chun a chia sek ui.

4 Nangin la thununna thute chu thupiakin lei pia hen, phatchu-
amngaitaka ka hawl theina dingin.

5 Aw, la thuguatte chu jawm dingin, ka umdante hi hijeiin
um ta maijen le aw!

6 Jiaphat chule mualpho lo hial ka, la thupiakte josia phamaw
ka sak huna chun.

7 Thinlung diktak pun kipakna thu gên ka tin, la vaihawmna
dikte chu ka kisin phet le.

8 La thuguat chu jawm ka tin, aw, ei nusia den lo hial tan.

BETH

9 Tanglakin bangtinem a umdan a hithiantho di? La thu
dungjuia a umdan veng phan.

10 Ka thinlung josia hin ka hawl hen; aw, la thupiakte ka nutsia
di chu phal lo jen in.

II La chunga thil ka hikhial lonan, la thu chu ka lung-gila ka
khawl khawm a.

12 Aw, Lalpa la vang a phai, la thuguatte chu ei hil in.
13 Ka kama la vaihawm pawt josiate chu, ka mûkin ka hiatsak tai.
14 La thu hiatsaknaa chun ka lim hen, hausakna josiaa ka lim

gual hin.
15 La thununna thute chu ngaituang ka tin, la lampite chu

ngaisaking ka.
16 La thuguat chungate chun kipaking ka tin, la thu chu hemil

puang ka.

GIMEL

17 Ka hin theina dingin la suak chunga hin phatakin bawl tan;
chutichun la thu jawm ka.

18 La dån thu kipat thilmak ka mû theinan, ka mitte hi ei hivåk
piak in.

19 Leia hin maljin ka hin, la thupiakte chu ka laka hin im lo
hial in.

20 Ka hinna hi a kiphelsua hen, bangtiklaia le la vaihawmna hi
a ngai jiakin.

21 Mi kisathei, hanse dawngte chu la kawk hen, la thupiakte
jamsan sekte chu.

22 Gensiatna le musitna hi ka kianga kipat la mangin la; la thu
hiatsakte chu ka jawm ngal a.

23 Mi liante le a chuû hen, ei gensiau va, himalele la suak hin
la thuguat chu a ngaitua jaw hen a hi.

24 La thu hiatsakte chu ka kipakna a hin, lem ei guat piakpa
le a hi.

DALETH

25 Ka hinna hi leivuia a bek det hen, la thu gual gualin ei
hihalin la.

26 Ka umdante chu ka hiatsak hen, nangin lei dawnhu a, la
thuguatte chu ei hilin la.

27 La thununna lampite chu ei hiat thiamsakin la, chutichun la
thilmak bawl thute chu ngaituang ka.

28 Ka hinna hi lungngaih jiakin a tuitha sek hen, la thu thun ei
hihatin la.

29 Umdan diklo hi ka kianga kipat la mangin la, la dån lungsiatta-
kin ei pian.

30 Umdan ginum ka tel hen, la vaihawmnate ka man ka umsaka.
31 La thu hiatsakate hin ka bek jing a, aw Lalpa ei himualpho

kin la.
32 La thupiakna lama chun taiing ka tin, ka thinlung hi la hilet

phet le.

HE

33 Aw Lalpa, la thuguat lampi chu ei etsakin la, chutichun a tawp
tiangin haw di ka pawm.

34 Hiat thiamna ei pian la, chule la dån chu vawp phang ka,
a hi, ka thinlung josia hin jawming ka.

35 La thupiakna lama ei chiasakin la, jia chun ka kipak ngal a.
36 La thu hiatsakna lama chun la thinlung hi thet sakin la,

huaihapna lama hi lovin.
37 Thil bangmalo mai mai en lo dingin ka mit hi ei laksakin la,

la lampiate chun ei hihal in.
38 La thu chu la suak kianga hin hidetin la, jia chu nangma launa

mi a hi.
39 Mi gensiatna ka lau hi la mangin la, la vaihawmte chu a pha

ngal a.
4o Ngai tia, la thununna thute chu hiat ka nuam sek a, la dikna

jiakin ei hihalin la.

VAU

41 Aw Lalpa, la ngilneinate chu ka kianga hung ta hen, la
hukdamna ngei chu, la thu gual gualin.

42 Chutichun, ei gensete dawnhuna di hiang ka, la thu ka ging
ngal a.

43 A hin, thutak thu chu ka kama kipat hin la dawk kei kin la,
la vaihawmnate chu ka thangaih sek ngal hen.

44 Chutichun la dån chu jawm jing ka tin, kumkhawtuangin.

45 Chun, ei dip um lovin leng leng tang ka, la thununna thute
chu ka hawl ngal a.

46 La thu hiatsak thute chu lalhaw maa chun gên ka ting,
jakcha puang ka.

47 Chun, la thupiak, ka ngainat chungate chun, kipak ka.
48 La thupiak, ka ngainat lamate chun, ka khutte jak ka tin, la

thu guatte chu ngaituang ka.

ZAIN

49 La suak kianga la thutiam chu he jingin la, nangin lei thangai-
sak jiakin.

50 Jia chu ka haksatnaa le ka thamuanna a hin, la thu chun ei
hihal ta ngal a.

51 Kiletsakte chun nasatakin ei nuijabuk u hen, himalele la dån
chu ka chia kawi san puai.

52 Aw Lalpa, malaia la vaihawmte chu ka he jing a, ka kitha-
muan sek hi.

53 Lung hilona nasatak hin ei takbuak ta hen, mi gilo la dån
nusiate jiaka hin.

54 Ka khualjinna ina hin, la thu guatte chu ka la a hi sek hi.
55 Aw Lalpa, jana chun la min ka he jing sek hen, la dån le ka

jawm sek hi.
56 Jiate chu ka nei hen, la thununna thute chu ka vawp det

jiakin.

CHETH

57 Lalpa chu ka chanvo a hin, la thu jawm ka ti ka gên tak kha.
58 Ka thinlung josian la hepina ka dawn a, la thu thun ei

hepin la.
59 Ka umdante ka ngaitua a, la thu hiatsakna lama chun ka

kal ka suan ta hen.
60 La thupiakte jawm dingin, ka kin-gang a, sawt ka dang puai.
61 Mi gilohaw khauhualte chun ei jem tawm jing a, himalele

la dån chu ka hemil ngai puai.
62 Jan laia chun kipakna thu gên dingin tho ka tin, la vaihawm

dik jiaka hin.
63 Nangma kichate josia taw, la thununna thute jawm mite

gualpa ka hi.
64 Aw Lalpa, leilung hi la ngilneinan a dim a, la thuguatte

chu ei hilin la.

TETH

65 Aw Lalpa, la thu thun, la suak hi la bawl pha sek hi.

SAM 119g 113



66 Ngaitua thiamna le hiatna ei hilin la, la thupiakte chu ka
ging ngal a.

67 Higentheia ka um ma khan ka vak mang sek a, tun vang la
thu ka jawm tai.

68 Nang vang la pha hen, thil pha la hi hen, la thuguatte chu
ei hilin la.

69 Kisatheite chun ka chunga juaû a phuakkawm un, ka thinlung
josia hin la thununna thute chu vawp phang ka.

7o A thinlung u chu gilthau gualin a thau hen, kei vang la dån
chunga hin ka kipak sek hi.

71 La thuguatte chu ka hil theina dingin, higentheia ka um kha
kei din a pha a hi.

72 Sana le dangka sang tamtak sang chun, la kama dån pawt chu
kei din a pha jawi.

JOD
73 La khutin lei siam a, lei din sak a, la thupiakte chu ka jil

theinan hiat thiamna ei pian la.
74 Nangma kicha mite chun ei mun ti un, kipak nau, la thu chu

ka thangaih sek jiakin.
75 Aw Lalpa, la vaihawmte chu a dik hi ti le, nang chun

ginumtakin a hi, lei higenthei sek ti ka hiai.
76 La suak kianga la thutiam dungjuiin, lungsiattakin la ngil-

neina chu ka thamuanna di hi ta hen.
77 Ka hin theina dingin la lainatnate chu ka kianga hung ta hen,

la dån chu ka kipakna a hi ngal a.
78 Kisatheite chu mualphoin um u hen la, diklotakin ei hitawm

ta ngal un, himalele la thununna thute chu ngaituaing ka.
79 Nangma kichate chun keima lam ngau henla, chutile la thu

hiatsakte chu he theiin nau.
80 Ka mualpho lona dingin, ka thinlung hi la thuguatate chun

um ta hen.
KAPHA

81 Ka hinna hi la hukhinna ngaiin a chau ta hen, himalele la
thu ka thangaih sek hi.

82 La thu thilnan ka mit a vai jo ta hen, nangin bangtikle lei
thamuan diam? ka ti, ka ti sek a.

83 Meikhun a thut savun peng gual chu ka hung hi tan,
himalele la thuguatte chu ka hemil ngai puai.

84 La suak kum di jat hi bangchan hi di ahem? Ei engbawl
mite chunga hin bangtikle vai la hawm diam?

85 Mi kisathei, la dån guala um lote chun, ka kiakna din dûmte
a cho un.

86 La thupiak josia chu a ginum hi, amau chun diklotaka ei
engbawl sek u hi, ei panpiin la.

87 Amau chun leia hin ei himangthai vang vang sek un, himalele
la thununna thute chu ka kiheisan ngai diak puai.

88 La ngilneina dungjuiin ei hihalin la, chutichun la kama thu
hiatsakte chu jawm di kei vei.

LAMED

89 Aw Lalpa, kumkhua dingin, la thu chu våna dettakin a um a.
9o La ginumna chu suan josia chunga umin a, leilung hi la

hidet a, a um jing a hi.
91 Jiate chu tuni hin la vaihawmte gualin a um jing un, thil

josia chu la suakte a hiu va.
92 La dån chu ka kipakna hi lo le chu, ka haksatnaa khan ma-

ngthai di hi veng.
93 La thununna thute chu bangmatikin hemil ta puang ka,

nangin jiatea chun lei hihal ta ngal a.
94 Nang å ka hin, ei hukhingin la, la thununna thute chu ka

hawl ngal a.
95 Mi gilote chun ei himanthai guan ei ngak sek un, himalele

la thu hiatsakte chu ngaituang ka.
96 Phatbukimna josia tawpna chu ka mû ta hen, la thupiak vang

a lian hi.
MEM

97 Aw, la dån hi ka ngaina na e! Ni tuma ka ngaitua sek a hi.
98 La thupiakte chun ei dote sanga pil jawn ei siam a, kumkhua

ka kianga a um jing sek jiakin.
99 Ei hil josiate sangin pilna ka nei jaw a hi, la thu hiatsakte hi

ka ngaitua sek a hi jiakin.
100 Teksete sangin ka he thiam jaw a hi, la thununna thute hi

ka vawp sek jiakin.
1o1 La thu ka jawp theina dingin, lam dikloate chun ka keng hi

suan ka nuam puai.
102 La vaihawmna lakate chun ka pet puan, nangin lei hil

jiakin.
103 La thute hi ka kam dingin a thum na e! A hi, ka kam å

ding chun khuaiju sangin a thum jawi.
104 La thununna thute jiakin hiat thiamna ka nei sek a, jia-

jiakchun umdan diklo josia hi ka hua a hi.

NUN

105 La thu hi ka kengte dinga hin thaumei a hin, ka lampi
dingin våk a hi.

1o6 La vaihawmna diktakte chu jawm dingin, sia ka sam a, ka
hidet tai.

107 Nasataka higentheiin ka um a, aw Lalpa, la thu dungjuiin
ei hihal in.

1o8 Aw Lalpa, lungsiattakin ka kama nawp thu thilpiakte hi
lån la, la vaihawmnate chu ei hil in.

109 Ka hinna hi ka khuta a um jing sek a, himalele, la dån chu
ka hemil ngai puai.

110 Mi gilote chun ka awkna din thang a kam un, himalele la
thununna thute chu ka vakman san ngai puai.

1 La thu hiatsakte chu kumkhaw go din ka la hen, ka thinlung
kipakna a hi ngal a.

112 Kumkhuan, a tawp tiangin, la thuguatte guala hi dingin ka
thinlung ka thêtsak hi.

SAMEK

113 Lungthim mumal nei lo mite chu ka hua hen, la dån vang
ka ngaina a hi.

114 Nang chu ka kiselgûkna mun le ka phaw la hin, la thu ka
thangaih a hi.

115 Nanghaw thil phalo bawlte haw, ei nusia ta un, ka Pathian
thilpiakte ka vawp phat theina din.

116 Ka hin theina dingin la thu dungjuiin ei tu jingin la, ka
thangaihna chunga hin jakchan ei umsak kin.

117 Ei kaiin la, chun himing ka, la thuguatte chu khawksa di
ka hi.

118 La thuguatte vakmansan mite josia chu la mutawm a, a
bumnau chu juaû a hi ngal a.

I19 Leia mi gilote josia chu bangkhat eksuak gualin la hibei sek
a, jiajiakchun la thu hiatsakte hi ka thangaih a hi.

120 Ka phe hi nang kichån a kithing a, la vaihawmnate chu le
ka lau hi.

AIN

121 Vai ka hawm hen, diktakin ka bawl sek a hi, ei jawthaw
bawlte laka ei thathawt kin la.

122 La suak chungchang thua, a phatna dingin a bul tumin
la, kisathei ten ei jawthaw bawl kiu hen.

123 La hukhinna thilnan ka mit a vai jo ta hen, la thu diktak
thilnan taw.

124 La ngilneina dungjuiin la suak chunga hin bawlin la, la
thuguatte chu ei hil in.

125 La suak ka hin, hiat thiamna ei pian la, la thu hiatsakte
chu ka hiat theinan.

126 Lalpa nasep a hun tai, la dån hi bangmaloin a siam ta ngal
un.

127 Jiajiakchun la thupiakte hi sana sangin ka ngaina a hi, a hi,
sana thiangtho sangin le.

128 Jiajiakchun, bangma josian la thununna thute josia chu
dikin ka hia hen, umdan diklo josia hi ka hua a hi.

PE

129 La thu hiatsakte chu a mak hi, jiajiakchun ka hinna hin a
vawp pha sek a hi.

130 La thu hilchet hin mite a hivåk a, mi mawlte chu a hiat
thiamsak sek hi.

131 Ka kam ka kå lian a, ka ha dup dup a, la thupiakte chu ka
thangaih jiakin.

132 Ka lam hun ngan la, ei lungsiat tan, la min thangaih mite la
hepi gual khan.

133 Ka kalsuante hi la thun hidetin la, gitlona him him ka
chunga thu neisak kin la.

134 Mihing jawthaw bawlna laka chun ei hukhingin la, chutichun
la thununna thute chu jawming ka.

135 La melin la suak salvåkin la, la thuguatte chu ei hilin la.
136 Ka mittui hi lui tui gualin a luang tha hen, la dån a jawp lo

jiakun.

TZADE

137 Aw Lalpa, nang chu la dik a, la vaihawmte le a dik hi.
138 La thu hiatsakte chu kituptak le, ginum ma man thu la

pia hen.
139 Ka phatchuamngaina hin ei himangthai hen, ei doten la

thu a hiat tak lo jiakun.
140 La thu hi a thiangtho ma ma a hi, jiajiakchun la suak hin

a thangaih a hi.
141 Mi neu le mi mutawm ka hin, himalele la thununna thute

chu ka hemil ngai puai.
142 La dikna chu kumkhaw dikna di a hi hen, la dån le thutak

a hi.
143 Lungkhamna le thavaihna chun ei takbuak ta hen, himalele

la thupiakte hi ka kipakna a hi.
144 La thu hiatsakte chu kumtuanga din a dik a hi, hiat thiamna

ei pian la, hile hing jinging ka.

SAM 119

KOPH

145 Ka thinlung josian ka ko hen, aw Lalpa, ei dawnhu in, la
thuguatte chu vawp pha di ka pawm.

146 Ka hun ko sek a, ei la hukhing ta ve, chule la thu hiatsakte
chu jawm di kei vei.

147 Phalvak chu ka khal a, ka ko sek a, la thute chu ka thangaih
sek hi.

148 La thu ka ngaitua theina dingin, ka mitin jån ven hunbite
chu a la thaw khal sek a.

149 La ngilneina dungjuiin ka aw hi ngaithan la, aw Lalpa, la
vaihawmnate gualin ei hihal in.

150 Ngaituana phalo delte chun a hun nai un, amau chu la
dana kipat gamla um a hiû.

151 Aw Lalpa, nang chu la nai a, la thupiak josia chu thutak a hi.
152 Malaia la thu hiatsakte kipatin, jiate chu kumtuanga din la

hidet tai ti ka la he tai.

RESH

153 Ka genthei jia hi ngaituan la, ei hukhing in, la dån chu ka
hemil ngai paw ngalin.

154 Ka thu ei genpin, ei tandawkin la, la thu dungjuiin ei
hihalin la.

155 Hukdamna chu mi gilote laka a gamla a hi, la thuguatte
chu a hawl lo jiakun.

156 Aw Lalpa, la lainatnate chu a nasa a hi, la vaihawmnate
gualin ei hihalin la.

157 Ei engbawlte le ei dote chu tamtak a hiu va, himalele la thu
hiatsakte chu ka chia kawi san puai.

158 Gukkheltaka bawl mite chu ka en a, ka lung a dam puan, la
thu a jawp lo jiakun.

159 La thununna thute ka thangaih jia hi ngaituan la, aw Lalpa,
la ngilneina dungjuiin ei hihal in.

16o La thu kigawmkhawm chu thutak a hin, la vaihawmna dik
josia le kumkhuan um jingin a.

SHIN

161 Mi lianten a thu a la um loin ei engbawl un, himalele ka
thinlung chun, la thute a hi a lau.

162 La thua hin ka lim a hi, thil lopitak gallaka mupa gualin.
163 Juaû hi ka jadain ka kidak a hi, la dån vang ka ngaina a hi.
164 Ni khata sagi vei ka pak sek la hi, la vaihawmte dik jiakin.

165 La dån ngaina mite chun thamuanna nasatak a nei un,
kipukna him him a nei puaû.

166 Aw Lalpa, la hukhinna ka thangaih jing a, la thupiakte
gualin ka hi sek a.

167 Ka hinna hin la thu hiatsakte chu a jawm sek a, ka ngaina
ma ma a hi.

168 La thununna thute le la thu hiatsakte chu ka jawm sek a, ka
umdan josia hi la maånga um a hi ngal a.

TAU

169 Aw Lalpa, ka ko thawm hi la man hung nai ta hen, la thu
dungjuiin hiat thiamna ei pian la.

170 Lungsiat ka dawtna hi la man tung hen la, la thu dungjuiin
ei hukhing tan.

171 Ka mûk hin pachatna thu gén hen la, nangin la thuguatte
chu lei hil sek jiakin.

172 Ka lei hin la thu pakin la sa hen la, la thupiak josia chu
dikna a hi jiakin.

173 La khut chu ei panpi dinga kisajoin um ta hen, la thununna
thute chu ka tel ngal a.

174 Aw Lalpa, la hukhinna chu ka thangaih sek a, la dån chu ka
kipakna a hi.

175 Ka hinna hi hing ta hen, chule pakcha di ei vei, la vaihawm-
naten le ei panpi hen la.

176 Belam mang gualin ka vakmang a, la suak hi hawl in, la
thupiakte chu ka hemil ngai puan a hi.

120
Chiatona La

1 Ka lungkham ni chun Lalpa chu ka kova, a hin, ama chun ei
hun dawnhu a.

2 Aw Lalpa, mûk juaûtheite laka le, lei mi bum mang laka
chun, ka hinna hi hukhingin la.

3 Nang lei bum mang, la kianga bangahem a piak ding u,
bangahem a belap ding u?

4 Mi hat thal jumtakte, Juniper thing kuangtakte taw.
5 Meshekhaw gama ka um le, Kedarhaw puan ina ka um hi, ka

chung a gik na e!
6 Ka hinna hi kichamna jadapa kianga, sawttak umna a nei

tan.
7 Kei chun kicham ka nuam a, himalele thu ka gén phet le

kido a nuam sek ui.

SAM 121-123

121
Chiatona La

i Tång lamate khin ka mit ka han te hen, khawi lama mi ahem
ei panpina di hung ding?

2 Ei panpina di chu Lalpa lei le vån siampa kianga mi hung
tungin a.

3 Ama chun la keng chu kaichawn phal puan tin, nangma
vengpa chu ipmuvuang puan a.

4 Ngai tia, Israelhaw vengpa chu, ipmuvuangin, ipmu diak
puan a.

5 Lalpa chu nangma vengpa a hin, Lalpa chu la chang lama
liapa a hi.

6 Sûna nisan kang puan tin, jåna than le kang diak puan a.
7 Lalpa chun sual josia laka vengin tin, la hinna chu vengin a.
8 Lalpa chun la pawt le la lût chu vengin tin, tu kipata kumk-

hawtuangin.

122
Chiatona La. David å

i Lalpa ina chiai tiu, ka kianga a ti lai khan ka kipak a.
2 Aw Jerusalem la kul kawtkhak sunga, ka kengteu a din tak hi.
3 Jerusalem khawpi bit guala lem chu.
4 Lalpa min pak dingin, jiataka chun namte chu a hang chia

sek un, Lalpa namte chu, Israelhaw kianga thu hiatsakna
din.

5 Jiataka chun vaihawmnan lalchutphate daw a hi ngal a,
David chanaute lalchutphate chu.

6 Jerusalem thamuanna di dawt piak ta un, nang thangaih
mite chu a nauvakin a.

7 La kul sungate chun thamuanna um hen la, la lal inate
chun navakna um ta hen.

8 Ka unaute le ka gualte jiakin, la sunga thamuanna um ta hen,
ting ka.

9 Lalpa ka Pathian u la hi jiakin, la phatna di hawling ka.

123
Chiatona La

i Aw, nang våna chû sek, la kiang lama ka mit ka hun tet to
sek hi.

2 Ngai tia, suakte mitin a pu mit a et sek gual hin, la suaknu

mitin a pi khut lam a et sek gualin, keihaw mit inle Lalpa
i Pathian lam a en jing a hi, ei lungsiat masang sia chu.

3 Aw Lalpa, ei lungsiat in, ei lungsiat in, musitna ka dim tak
nasat jiak un.

4 Mi nuamsate deuna le, kisatheite musitnan, ka hinnau hi
a dim nasa ten jiang tai.

124
Chiatona La. David d

I I lamua pang chu Lalpa hilo le chu, Israelhawn ti tau hen.
2 Miten ei bawl lai u khan, i lamua pang chu Lalpa hilo le chu;
3 Jia lai khan amau chun i hing san ei val tan nau, i chungua

a lungu a thaw lai khan;
4 Jia lai khan tuite chun ei chup khum tan a, lui chun i hinnau

hi vuk mang tan a.
5 Jia lai ngei khan tui kisatheite chun i hinnau hi vukkhum

tan nau.
6 Sa pe guala pe dinga a hauva ei pe lopa, Lalpa chu pachatin

um ta hen.
7 Thangkam mite thanga kipat vacha a suachat gualin i hinnau

hi a pawt tai, thang chu a se ta hen, eihaw hi i pawt ta mai
u a hi.

8 Ei panpina di chu, Lalpa lei le vân siampa minin a um hi, tin.

125
Chiatona La

i Lalpa ging mite chu, Zion tâng, hilin gual lo, kumkhua um
jing di gual chu a hiû.

2 Tangte chu Jerusalem vela a um gualin, Lalpa chu a mite
vela a um sek a, tu kipat kumtuang tiangin.

3 Suasualna laltiang chu mi dik chan chunga chun nga puan
la tin, mi dikte chun a khutuate khawlona dinga a bat lona
dingun.

4 Aw Lalpa, phataka umte chunga chun phatakin bawlin la, a
thinlungua phataka umte chunga chun le.

5 A lampi kawiuate pet bo vang hi chu, Lalpa chun thil hikhial
mite taw pui dawkin a. Israelhaw chunga chun thamuanna
um ta hen.

SAM 126-128

126
Chiatona La

I Lalpan Zion salte a pui kit lai khan, mang lama mang mite
gual mai kha i hif.

2 Jia lai chun i kam u chu nuinan a dim a, i lei u chu la saknan,
jia laia chun nam tin laka, Lalpan amau din thil lopitakte
a bawl piak a hi, a tiu va.

3 Lalpa chun thil lopitakte ei bawl piak a, i kipak u a hi.
4 Aw Lalpa, sala ka tang u hi ei puikitin la, sim gama lutte

gualin.
5 Mitthi luang puma tûte chun limtakin at nau.
6 Kap pumin bu chi pawtpi maleu le, a bu phalte chawiin

limtakin hungkitin a.

127
Chiatona La. Solomon d

i Lalpan in a sak lo chun, a sate chu a gim thawn mai a hiû,
Lalpan khawpi a ven phat lo chun, a vengpa chu a hak
thawn mai a hi.

2 Jingpitakin la tho un, vaigeitakin la chawl un, sepgimna an la
ne sek u hi, nang u din a thawn mai a hi. Jiaguala hin a mi
dawitak chu a imutsak sek a hi.

3 Ngai tia, cha le te hi Lalpa laka i gochan u a hiû, gila ga hi
a kipakman ei piak a hi.

4 Vång lai tak chate chu, mi hat khuta thal umte gual hi a hif.
5 A thal bawm chaa dim nei mi chu kipaktakin a um sek a hi,

kul kawt bula a doteu a ho lai unle, mualpho puan nau.

128
Chiatona La

i Lalpa lau tapo chu a nau a vak hi, a lampi haw mite chu.
2 La khut sepgim ga chu ne di la hi ngalin, kipaktakin um la

tin, navakin umin la.
3 La ji chu la in sung gila chun, grep gui ga theitak gualin

umin tin, la chate chu, la dawkan vela chun, oliv kekte
gualin umin nau.

4 Ngai tia, Lalpa lau mi chu, jiagual chun maljawlin um nau.
5 Lalpa chun Zion apatin maljawlin tin, a hin, la dam sung

sian Jerusalem phatna mun la.
6 A hi, la tute chu la mun la tin. Israelhaw chunga chun

thamuanna um ta hen.

SAM 129-131

129
Chiatona La

i Ka chapan laia kipat miten tam veipi ei hilungjing tau va,
Israelhawn ti tau hen;

2 Ka chapan laia kipat miten tam veipi ei hilungjing tau va,
himalele ei thajo puau va.

3 Lei let miten ka nungjanga hin lei a let un, a changkuangteu
chu a sau thei ngal hen.

4 Lalpa chu a dik a hi, mi suaksualte khauhual chu a åt tan
tai, tin.

5 Amau chu mualpho le jamsiatsakin um tau hen la, Zion
hawte josia chu.

6 A khan san maa vuai mai sek, in chunga hampa gualin um
tau hen.

7 Jia hampa chun bu åtpan a khut a hidim ngai puan, bu phal
telkhawm min le a ång sung a hidim diak ngai puai.

8 Lalpa maljawlna la chungun um ta hen; Lalpa minin mal ka
jawl la hiu hi, a chia pel miten a ti ngai diak puaû.

130
Chiatona La

1 Aw Lalpa, tui thuktaka kipat hin ka ko la hi,
2 Lalpa, ka aw hi ngaiin, lungsiat ka dawtna aw hi, la bilin

ngai ta hen.
3 Lalpa, nangin mawnate la tepte chun, aw Lalpa, kuahem

ding di?
4 Himalele la kianga ngaidamna a um a hi, kichata la um theinan.
5 Lalpa chu ka ngak jing a, ka hinna hin a ngak jing a, a thu

le ka thangaih a hi.
6 Veng miten khawvak a thil sangua nasa hin, a hi, veng miten

khawvak a thil sangua nasa hin, ka hinna hin Lalpa chu
a thil jing sek a hi.

7 Aw Israelte haw, Lalpa chu thangaih unla, Lalpa kianga
chun ngilneina a um ngal a, a kianga tatna tamtak a um
ngal a.

8 A hin ama chun Israelte chu, a mawna josiaua kipat hukhin-
gin a.

131
Chiatona La. David â

1 Lalpa, ka thinlung hi a kisathei pua hen, ka mitte hile a sang

diak puai; thil lopitakate ka pang ngai diak pua hen, kei
dinga thil mak talaw laka le.

2 Ka hinna hi ka awiteiin ka bisak hiat hiat ta ngei a; chapang
nawi gawl ta a nu kianga um gualin, ka hinna hi chapang
nawi ngawl gualin ka kianga a um a.

3 Aw Israelte haw, Lalpa chu thangaih un, tu kipat kumtuang
tiangin.

132
Chiatona La

i Lalpa, David chu a genthei thawkna josia hiatpiin la;
2 Lalpa kianga sia sama, Jakob Mi Hat kianga thu a tiam jia

kha.
3 Ka umna ina lût lo hial ka tin, ka jalkhuna kai diak puang ka;
4 Ka mitte hi sing phal diak puang ka tin, ka mit vunte hi sin

phal diak puang ka.
5 Lalpa mun di ka hawl daw masang sian, Jakob Mi Hat

umna ding chu, tin.
6 Ngai tia, a thu chu Ephrathah-ah i hiau va, chimbuk laka

chun i mfû tau va.
7 Ama umnaate chun lût hi ti un, a keng ngakna bula chun

chibai bûk hi tiu.
8 Aw Lalpa, thoin la, la chawlna mun dinga chun lût tan;

nang le la hatna bawm taw.
9 La thiampute chu diknan kivan u hen la, la mi thiangthote

chu diknan kiko tau hen.
10 La suak David jiakin, la sathau nuna mel chu kihei kitsak

kin la.
II Lalpa chun David kianga thutakin sia a sam ta hen, jia chu

kihei san puan a. La taksa gaa mi la lalchutphaa chun
chutsak ka tin.

12 La chate chun la thuthun le, ka thu hiatsak, amauhaw ka hil
di chu, a jawp u chun, a chateu le kumkhuan la lalchutphaa
chun chû pekin nau, a tia.

13 Lalpa chun Zion chu a tel ngal a, a umna dingin a dawi hi.
14 Jia hi kumkhawtuanga ka chawl mun di chu a hi, jiataka

hin um jing ka tin; ka dawi tak a hi ngal a.
15 A nek di chu maljawl gei gui ka tin, a mi gentheite chu

vaithumin tai saking ka.
16 A thiampute chu hukdamnan thuaming ka tin, a mi thiang-

thote chu limin kiko diakin nau.

17 Jiataka chun David ki chu ke dawsaking ka tin, ka sathau
nupa dinga chun thaumei ka guat tai.

18 Ama dote chu mualphoin thuaming ka tin, ama chunga vang
chun a lallukhuk chu de uai uaiin a, tin.

133
Chiatona La. David a

i Ngai tia, unaute kihothei dial diala um khawm hi a phan, a
nuam na el

2 Lua sathau gotak, khabe mula luang tha, Aron khabemul
ngeia luang tha, a puanâkchual mawnga luang tha gual
kha a hi.

3 Hermon daichim Zion tângate ke sek gual hi a hi; jiataka
chun Lalpan maljawlna thu a pia hen, kumkhua a hinna
dingin.

134
Chiatona La

i Ngai tia, Lalpa suak, Lalpa ina jan sina ding josiate haw,
Lalpa chu pak un.

2 La khutteu chu mun thiangtho lama chun phal unla, Lalpa
chu pak ta un.

3 Lalpan Ziona kipatin maljawl ta hen; lei le vân siampa ngei
chun.

135
i Lalpa chu pak unla, Lalpa min chu pak unla; aw Lalpa suak,
2 Lalpa ina dinga, i Pathian huang sung kawta dingte haw, ama

chu pak ta un.
3 Lalpa chu pak unla; Lalpa chu a pha ngal a. A min pakin

la sa un, a nuam ngal a.
4 Lalpa chun Jakobhaw hi ama â dingin a tel ngal a, Israelhaw

hi a go bik dingin a tel ngen a.

5 Lalpa chu lopitak a hi ti le, i Lalpau chu pathian josia sanga
chungnung a hi ti, i he ngal un.

6 Lalpa chun a dawi tapo chu a bawl sek a, vâna te, leia te,
tuisuagiata te, tui thuktak josiaa te le.

7 Ama chun sûmte kawlkila kipatte chun a chiato sak sek a;
kawlphete gua dingin a siam sek a; a sum ina kipatte chun
thigua a la dawk sek a.

8 Ama chun Aigupta gama nautil te chu a that a, mihing le
sate le.

9 Aw Aigupta gam, ama chun teptenate thilmakte la chunga a
hun sawl a, Pharo chunga le a suakte josia chunga chun.

10 Ama chun nam tamtak a that a, lal liantak takte le a that a.
1 i Sihon Amorhaw lal leh, Oga Basan gam lal leh, Kanaan

gama mi josia chu.
12 A gam u chu a go din a pian, a mi Israelhaw gochan dingin.
13 Aw Lalpa, la min chu kumkhuan um jingin tin, aw Lalpa,

nangma hiatjingna chu suan um sung sian um jingin a.
14 Lalpa chun a mite chu vai a hawmpiak a, a suakte chung

thua chun a lungthim lamlet di a hi ngal a.
15 Nam tin milimte chu dangka le sana a hiu va, mihing khut

suak a hiu va.
16 Kamte a nei un, a pau thei ngal puaû va; mitte a nei un, a mû

thei ngal puaû va;
17 Bilte a neiun, a he thei ngal puaû va, a kam u chun hu him

him a um diak puai.
18 Jia siam mite chu jiagual chun umin nau; a hi, jia ging mi

tapo chu.
19 Aw Israel chanaute haw, Lalpa chu pak ta un, aw Aron

chanaute haw, Lalpa chu pak ta un.
20 Aw Levi chanaute haw, Lalpa chu pak ta un, Lalpa kichate

haw, Lalpa chu pak ta un.
21 Lalpa chu Ziona kipat pachatin um ta hen, Jerusalema umpa

chu. Lalpa chu pak ta un.

136
i Aw, Lalpa kianga kipakna thu gên unla; ama chu a pha ngal

a. A ngilneina le kumkhuan um di a hi ngal a.
2 Aw, pathiante Pathian kianga chun kipakna thu gên un, a

ngilneina chu kumkhuan um di a hi ngal a.
3 Aw, lalpate Lalpa kianga chun kipakna thu gên un, a ngil-

neina chu kumkhuan um di a hi ngal a.
4 Ama ngena thilmak lopitak bawl sekpa kianga chun, a ngil-

neina chu kumkhuan um di a hi ngal a.
5 Pilna vân siampa kianga chun, a ngilneina chu kumkhuan

um di a hi ngal a.
6 Lei hi tui chunga kawi duai jiangpa kianga chun: a ngilneina

chu kumkhuan um di a hi ngal a.
7 Vâk lopitakte siampa kianga chun: a ngilneina chu kumkhuan

um di a hi ngal a.

8 Nisa, sûna vaihawmpa dinga: a ngilneina chu kumkhuan um
di a hi ngal a.

9 Tha le aksihaw, jâna vaihawm dinga, siampa kianga chun:
a ngilneina chu kumkhuan um di a hi ngal a.

10 Aiguptahaw nau lutil tha piaka: a nunnemna chu kumkhuan
um di a hi ngal a.

ii Israelhaw amauhaw laka puidawkpa kianga chun: a ngil-
neina chu kumkhuan um di a hi ngal a.

12 Khut thahat le ban jakin: a ngilneina chu kumkhuan um di
a hi ngal a.

13 Tuisuagiat San hikhenpa kianga chun: a ngilneina chu
kumkhuan um di a hi ngal a.

14 Israelhaw a laitaka kaisakpa: a ngilneina chu kumkhuan um
di a hi ngal a.

15 Pharo le a sepaihaw Tuisuagiat Sana himangthaipa kianga
chun: a ngilneina chu kumkhuan um di a hi ngal a.

16 A mite gamkeuva puipa kianga chun: a ngilneina chu kumk-
huan um di a hi ngal a.

17 Lal lopitak takte thatpa kianga chun: a ngilneina chu
kumkhuan um di a hi ngal a.

18 Lal minthangtak takte thatpa kianga chun: a ngilneina chu
kumkhuan um di a hi ngal a.

19 Sihon Amorhaw lal le; a ngilneina chu kumkhuan um di a hi
ngal a.

20 Oga Basan gam lalte thatpa: a ngilneina chu kumkhuan um
di a hi ngal a.

21 A gam u gochana pepa: a ngilneina chu kumkhuan um di
a hi ngal a.

22 A suak Israel gochana pepa kianga chun: a ngilneina chu
kumkhuan um di a hi ngal a.

23 Ama i nam tawm laia ei he jingpa: a ngilneina chu kumkhuan
um di a hi ngal a.

24 Ei dote laka ei hukhing a: a ngilneina chu kumkhuan um di
a hi ngal a.

25 Ama chun taksa tapo kianga nek di a pe sek a: a ngilneina
chu kumkhuan um di a hi ngal a.

26 Aw, vân Pathian kianga chun kipkna thu gên ta un: a ngil-
neina chu kumkhuan um di a hi ngal a.

137
i Babulon lui geiate, jiachun i chuû va, a hi, i kap sek un,

Zion i ngaitua un.

2 Lui laia huisumate chun i dingdungteu i bang sek un.
3 Zion la pakhat ei sak piak un, tin, jiataka chun sala ei puiten

la sa din ei sawl un, ei higentheiten la san ei sawl ngên sek
un.

4 Mi gamate chun Lalpa la bangtinahem ka sak thei ding u?
5 Aw Jerusalem, ka hiatmil pal chun, ka khut chang lam hin

a thil thiam hi hemil mai ta hen.
6 Ka hiat jing lo chun, ka lei hi ka khadanga bek den mai hen;

ka limna pen sanga Jerusalem ka dawi jawk lo chun.
7 Aw Lalpa, Jerusalem ni chu Edom suante chunga a se

lamin he jingin la; a suangphum lam tiangin hichimin,
hichimin, ti mite kha.

8 Aw Babulon chanu, himanthaia um ding; ka chungua la
bawl guala thuk kit di chu kipaktakin umin a.

9 La nausen neute lakpiaka, suangpi vawkna mang dite chu
kipaktakin umin na.

138
David Pakna La

1 La kiangin ka thinlung josian kipakna thu gên ka tin: pa-
thianhaw maa chun nangma pakin la sang ka.

2 La hona in thiangtho lam ngan chibai bûking ka, la ngilneina
le la thutak jiakin la min paking ka: la thu chu la min him
him sangin la chawisang ta ngal a.

3 Ka ko ni khan nangin lei dawnhu a, ka hinna hihatin lei til a.
4 Aw Lalpa, leia lal josia chun kipakna thu genin nau, la kama

thu pawtte chu a he ngal un.
5 A hi, Lalpa um dan thute chu lån sa tan nau; Lalpa lopi jia

chu a nasa ngal a.
6 Lalpa chu chungnungpen himale, mi tawmte chu a ngaitua

sek a. Mi kisatheite vang gamlataka kipatin a he sek hi.
7 Lungjinna laka leng maleng nangin lei hihal la tin; ei dote

lungnat bawl dingin la khut jakin la.
8 Lalpa chun ka chungchanga a bawl di chu mualsuan a:

aw Lalpa, la ngilneina chu kumkhuan um di a hi ngal a;
nangma khut thilhite hi hai san lo hialin la.

139
La Pu Lian dinga. David Pakna La

1 Aw Lalpa, nangin nguntakin lei en suk a, lei he tai.
2 Nangin ka chut le ka din hi la sek a, ka ngaituana hi gamlataka

kipatin le la he thiam sek a.

3 Ka chia le ka ipmû hi lei en ngun sek a, ka um dån josia hi la
he suak kei sek a.

4 Ngai tia, aw Lalpa, nangin la hiat thian kei lo chu ka leia
hin thu him him a um puai.

5 Nangin ka nung lam le ka ma lama lei hual a, ka chunga la
khut la nga hen.

6 Chutilawma hiatna chu kei din a mak taluai; a sang talua
hen ka phak lo a hi.

7 La thagaua kipat hi khawia chia di ka hem? La ma kipat
hi khawia tai mang di ka hem?

8 Våna hang kal leng, jiachun la um ngal a: Sheola lupna bawl
leng la, ngai tia, jiataka chun la um ngal a.

9 Jing tha jakin, tuisuagiat tawp taka va um leng la;
io Jiataka chun le la khutin ei pui la tin, la khut chang lamin

ei tu di la hi ngal a.
11 Matheilovin thimin ei khu join tin, ka kimvela våk hi jn

hina, ti leng la;
12 Thim chunle la laka chun bangma a lia pua hen, jån hi sûn

gualin a vak jaw a hi: nang dingin thim le jån hi kibang
jing a hi.

13 Nangma ngeiin ka lungthim la nei a: ka nu gilpi sunga lei
khu a.

14 La kianga kipakna thu gên ka tin; lauumtak le maktaka siam
ka hi ngal a: la thilbawlte hi maktak a hin; jiachu ka hinna
hin a he chian ten a hi.

15 A gûka siamin ka um a, lei mun nuainungpena hawi taka
siama ka um lai khan, ka gu le chang chu la laka selgûkin
a um puai.

16 Ka kiguang-gal la bukimlo chula mitin a mû hen, la lekhabua
chun ka kikåtna josia hi jiak suak kei a hin, a ni tela siamin
ka um pek a, a pakhat ma la um man.

17 Aw Pathian, la ngaituanate chu kei din a thupi na e! A
kigawpkhawm chun a nasa na e!

18 Tiam di hi ta le, a tam lam chu tiau nel sangin tam jawn a:
mit ka han tet le, la kianga ka la um jing nalai a hi.

19 Aw Pathian, mi suaksualte chu that ngei la: a hin, nangin
thisan sua nuamte haw, ei nusia ta un.

20 Amau chun phalotakin a gênse sek un, nangma dote chun la
min chu a gên thanghuai un.

21 Aw Lalpa, nangma mûdate chu muda lo di ka hem? Nangma
bawlte chunga chun lungna lo di ka hem?

22 Amau chu ka mûda tak tak a: ei dote hin nau, tin ka gingcha
hen.

23 Aw Pathian, nguntakin ei en sukin la, ka thinlung hi he tan:
ei patepin la, ka ngaituanate hi hian.

24 Chun, keimaa hin gitlona lampi him him a um le um lo
enin la. Kumtuang lampia chun ei pui in.

140
La Pu Lian dinga. David Pakna La

1 Aw Lalpa, mi gilo laka chun ei hukhingin la; mi nunse laka
chun ei hukhing in:

2 Amau chun a lungthimun thil hikhialte a ngaitua sek un; do
dingin a kikhawm jing sek ui.

3 A lei u chu gûl gualin a hihiam un; a ne sungu chun gulgial
gû a um a. (Selah)

4 Aw Lalpa, mi gilo khuta kipat ei vawp phan la; mi nunse laka
chun ei humhimin la: amau chun ka kalsuante hi nam kawi
a guaû va.

5 Mi kisatheite chun ka åwkna din thang a kam guû va,
khauhualte taw; lam sika chun len a phau a; ka åwkna din
thangte a kam un. (Selah)

6 Lalpa kianga chun, nang chu ka Pathian la hin: aw Lalpa,
lungsiat ka nina awte hi la bengkhawn in.

7 Aw Pathian, Lalpa, ka hukdamna hihatpa. Nang chun
kidel ni chun ka lu lei khu piak a.

8 Aw Lalpa, mi gilo dawi gual chu phal kin la; a ngaituanau
gilo chu pitin sak kin la; chutilo chun kichawihawi khan
nau e, ka tia. (Selah)

9 Ei hual vel mite lu chu, amau haw mûka a thu phalo gên
u chun khu ta hen.

10 Mei åmte a chungun kia hen la; meia paihin um u hen la;
a thaw kit lona dingun kawhawm thuktakate paihin um
tau hen.

11 Thu phalo gên mi chu leia hin hidetin um puan tin: mi nun
sia hise dingin thil phalovin sa pelin pelin a.

12 Lalpa chun genthei thuakte chu a thuû-a panpina ti ka hiai,
pasete chu amau dinga um him dingin.

13 Matheilovin mi dikte chun la min pakin ti un: mi dikte chu
la man umin nau.

141
David Pakna La

1 Lalpa, ka ko hi, ka kianga hung vakin la: ka ko phet le ka aw
a hin la nakhang a la dawin.

2 Ka pauchapna hi la man bangkhat gim tuitak gualin khuto
hen la; ka khut phal hi nitak lam kithawina gualin um hen.

3 Aw Lalpa, ka bula hin a veng di chutsakin la; ka mûk
kawtkhak hi vengin la.

4 Suasualna thilte, thil hikhial mite panpi dinga chun, ka
thinlung hi thil phalo lam him hima chun thet sak kin la:
a nek tuitak takte chu ei neksak kin la.

5 Mi dik chun ei vua hen la, lungsiatna hin a; ei kawk u hen la,
lua sathau nu gual hin a; ka lu chun dawi lo ki hen la:
a suasual unle pauchap jing di ka hi ngal a.

6 A vaihawm miteu chu suangpi sika paih thakin a um un;
amau chun ka thute chu ngai tan ti un; a thum ngal a.

7 Min lei a le a, a hinawn gual hin, ka gute hi than ko tanga
hijakin a um a.

8 Aw Pathian, Lalpa, ka mitin la kiang lam a en sek ngal a:
nangmaa chun ka ginna ka nga sek a; ka hinna hi ngawn-
changin nusia kin.

9 Ka åwkna dinga thang a kamnau va hin ei hukhingin la, thil
hikhial mite thang laka chun.

i Ken ka chia khel lai takin, mi suaksualte chu amau lenate
chun kelut u hen.

142
David Maskil, kawlhawma a um laia mi; Pauchapna

i Ka awn Lalpa chu ka kova; ka åwn Lalpa kianga lungsiatna
ka dawn a.

2 A man ka lungjinna thu ka gên sek a; a man ka buaina thu
ka hiatsak sek a.

3 Ka thagau ka sunga a basap lai khan, nangma ngeiin ka
lampi chu la hiai. Ka chiana lampia hin ka åwkna din
thang a kam guû va.

4 Ka chang lam hi then la, en tia; kuama ei hia him him a um
ta puau hi: ka ki humhimna a um ta puan; kuama him
himin ka hinna hi a ngaisak ta puau.

5 Aw Lalpa, ka ko hen; nang chu ka kihumhimna, mihing
gama ka chanvo la hi, ka tin.

6 Ka ko thawm hi la ngai tia; nasataka hiniamin ka um ta
ngal a: ei engbawl mite laka hin ei hukhingin la; kei
sangin a hat jaw ngal un.

7 La min ka pak thei nan, ka hinna hi suangkul apat pui dawkin
la: mi dikte chun ei um kimvelin ti un; nangin phataka
lei bawl di jiakin.

143
David Pakna La

1 Aw Lalpa, ka pauchapna hi ngaiin la; lungsiat ka dawtna hi la
bil la dawin la: la ginumna jiak le la dikna jiakin ei dawnhu
in.

2 La suak chunga hin vaihawm kin la; la mit mua chun mi
hing him him thiam chang um lo di a hi ngal un.

3 Ei dote chun ka hinna a engbawl ngal un; ka hinna hi leia
a vaw pai a: thi ta keite gualin, mun thimtakate ei umsak un.

4 Jiajiakchun ka thagau hi ka sunga a chau a; ka thinlung hi
ka sung lama a lungjing tai.

5 Malai nite chu ka he jing sek a; la thilbawl josiate chu ka
ngaitua sek a: la khut nasepte chu ka sut sek hi.

6 Ka khutte hi la kiang lama ka phal sek a: ka hinna hi, gam
chautak gualin, nangmaa a dangchak sek hi. (Selah)

7 Aw Lalpa, ei dawnhu jiangin; ka thagau basam di a hi: ka
laka hin la mai selgu kin la; chutilochun kawhawmguama
kumte gual maiin um khang ka.

8 Jinga chun la ngilneina thu ei hiatsakin la; nang ka ging sek
ngal a: ka chiana di lampi chu ei hiatsakin la; ka lungthim
hi la kianga ka kawi jing ngal a.

9 Aw Lalpa, ei dote laka chun ei hukhingin la: lei selguk
dingin la kianga ka hung tai a hi.

Io La dawigual hi din ei hilin la; ka Pathian la hi ngal a: la
thagau chu a pha hen; gam diktaka chun ei puiin la.

11 Aw Lalpa, la min jiakin ei hihalin la: la dikna jiakin ka hinna
hi lungjinna kipat pui dawkin la.

12 La ngilneina jiakin ei dote chu himangthai in la, ka hinna
hilungjing josia chu himangthai in; la suak ka hi ngal a.

144
David Pakna La

i Lalpa ka suangpi chu pachatin um ta hen, ama chun ka
khutte hi gal kap dan a hil sek hen, ka khut jungte hin le
thiam dingin a hil sek a:

2 Ka ngilneina le ka kulpi, ka kulbing sang le ei hukhingpa, ka
phaw le ka ginna ngakna, ka nuaia ka mite tudawl sekpa
chu a hi.

3 Lalpa, mihing hi bang a hia ahem, la hiat sek hi? Mihing
chapa hile bang a hia ahem, la ngaitua sek hi?

4 Mihing hi bangma lo mai gual a hin: a damsung nite chu
lim bei sek gual hi a hi.

5 Aw Lalpa, la vånte hikhunin hung sukin la: tångte chu
khawiin la, chutichun khu dawkin a.

6 Kawl phetsakin la, amau haw chu hijak tan; la thalte chu
kap dawkin la, hibuai nuai in.

7 Chung lama kipatin hun banin la; ei hukdawkin la, tui liana
kipat hin ei hukhingin la, maljinte khuta kipat hin.

8 A kam u chun thu manlo mai mai a gen sek un, a khut chang
lam u chu khut chang lam diklo a hi.

9 Aw Pathian, nangma chawihawi dingin la thak sang ka tin:
pekkhuang gui sawm neiin nangma pakin la sang ka.

io Ama chu a hi, lalhaw kianga hukhinna pia, chemsau ei hise
thei laka a suak David hukdawkpa chu a hi.

i Ei hukdawkin la, maljinte khut laka kipat ei hukhing tan,
a kam u chun thil mantheilo mai mai a gen sek a, a khut
chang lam u chu khut chang lam diklo a hi.

12 Ka chapateu a tanglakua thing no guala a um ua; ka chanuteu
le lal in umdana a kila suang sek guala a um phet u le:

13 Ka bu inteu a dim a, thil josia a um gei gui a; ka belamteuin
le no a sanga sang tamtak, a singa sing tamtak ka phuluate
a hin phet u le;

14 Ka bawng chalteuin van a puak phet u le; baw lut him him le
a pawt him him a um lova, ka kawtjinguate kiko thawm him
him a um lo phet le;

15 Jiaguala um mite chu kipaktakin a um sek un: a hi, Lalpa
Pathiana nei mite chu kipaktakin a um sek ui.

145

Pakna La; David å
i Aw Lalpen, ka Pathian, chawihawiing ka tin; la min hi

kumkhawtuangin paking ka.
2 Ni sin paking ka tin; la min hi kumkhawtuangin paking ka.
3 Lalpa chu a lopi hen, nasataka pak di a hi; a lopi jia chu

suidaw di gual a hi puai.
4 Suan khatin suan dang kianga la thilhite chu a pak sawn pek

un, la thilbawl lopitakte chu hiatsak nau.
5 Nangma chawihawina jem hawi lopitak le, la thilhimak

lopitakte chu ngaituang ka tin.
6 Miten la thilbawl huaisetakte hat jia chu gênin ti un; ken

le la lopi jia hiatsaking ka.

7 La phatna lopitak a hiat jingu chu gênin ti un, la dikna thu
hi limtakin lån san nau.

8 Lalpa chu ei lungsiat thei, lainatnaa dim; thinnem, ngil-
neina nasatak nei a hi.

9 Lalpa chu bangkim chunga le a phai; a lainatnate chu thil
siam josia chunga a um a.

io Aw Lalpa, la thil siam josia chun la kianga kipakna thu
gênin ti un; mi thiangthoten la pakin nau.

ii La gam lopi jia thu gênin, la thilhitheina thu chu holimnan
la mangin nau;

12 Mihing chate kianga a thilhi lopitakte le, a gam hawina lopi
jia hiatsak dingin.

13 La gam chu kumtuang gam di chu a hi hen, la thuneina chu
suan um sung josian um jingin a.

14 Lalpa chun kipukte josia chu a tu jing sek hen, khun ngawi
ngawia um josiate chu a kaitho sek hi.

15 La thil siam josia mitte chun a ngak sek u a hi; nangin a hun
taka a an u la pe sek a.

I6 La khut la phal a, thil hing josia nawpna chu la hibei sek a.
17 Lalpa chu a um dan josian a dikin, athilbawl josiaa mi lung-

siat theitak a hi.
18 Lalpa chun a ko tapote chu a nai sek a, ti tak zet a ama kote

josia chu.
19 Ama kicha mite dawi chu lawtinsakin tin; a ki ko thawm hian

tin, amau chu hukhingin a.
20 Lalpa chu ama hepi mite josia chu a vawp pha sek hen; mi

suaksual vang chu himangthai sik sek na.
21 Ka kam hin Lalpa pakna thu gênin tin; a hin, taksa josia chun

a min thiangtho chu kumkhawtuangin pak tau hen.

146
i Lalpa chu pak ta un. Aw ka hinna, Lalpa chu pak in.
2 Ka dam sung sian Lalpa chu paking ka: ka hin sung sian ka

Pathian pakin la sang ka.
3 Mi liante chu ging kiun la, mihing chapa, panpina him him

um lona chu, ging diak kin.
4 A thaw phet le pawt sanin tin, ama chu a leilunga a chia kit

a; jia ni ngeia chu a ngaituanate chu a bei ngal a hi.
5 Jakob Pathian panpi dinga nei mi chu, kipaktakin a um sek

hi, Lalpa Pathian thangaihna nei mikchu:
6 Ama chu lei te, vån te, tuisuagiat te le a sungua um josia

siampa a hin; ama chun thutak kumtuanga din a vawp
pha sek a:

7 Ama chun engbawlna thuakte din vai a hawm sek a; ama
chun gilkialte kianga an a pe sek hi: Lalpa chun suangkul
ngakte chu a tha dawk hi;

8 Lalpa chun mitthumte mit a hivak sek hen; Lalpa chun
khun ngawi ngawite chu a kaitho sek hi; Lalpa chun mi
dikte chu a hepi sek a;

9 Lalpa chun maljinte chu a vawp pha sek a; pa nei lo le
meithaite chu a tu jing sek a; mi suaksualte lampi vang chu
a hiletling sek hi.

10 Lalpa chu kumkhuan lalin chûn tin, aw Zion, la Pathian chu
suan josia tiangin lala chûn a. Lalpa chu pak ta un.

147

1 Lalpa chu pak ta un; i Pathian paka la sak hi a pha ngal a;
jiachu a nuamin, pachat hi a kilawm him a hi.

2 Lalpa chun Jerusalem hi a din sak kit a; Israel nawdawhaw
chu a puikhawm kit a.

3 Thasete chu a hidam a, a liamnateu chu a tuam sek a.
4 Aksi tam dan a tiam a; a min u a sak piak chiat a.
5 I Lalpau chu a lopi hen, thilhitheina lama le hattak a hi hen;

a pilna chun tawp a nei puai.
6 Lalpa chun thunuaigawlte chu a tu jing a: mi suaksualte chu

leia a hitawm sek hi.

7 Kipakna thu gênin Lalpa chawihawiin la sa unla, dingdung
taw i Pathian u pakin la sa un.

8 Ama chun vån khi sum a jam lia sak a, leinuai å dingin gua
a siam a, tångate chun hampa a kesak sek a.

9 Ama chun sate kianga a nek ding u a pe sek a, vaåk no ham
hamte kianga taw.

io Ama chu sakawl hattak chunga chun a kipak pua he: mihing
keng chungate le kipakna him him a nei sek puai.

11 Lalpa chun ama kichate chunga chun kipakna a nei sek a, a
ngilneina thangaih mite kianga chun.

12 Aw Jerusalem, Lalpa chu pak ta un, aw Zion, la Pathian chu
pak tan.

13 Ama chun la kul kawtkhakte kalna chu a hikhak a, in sunga
la chate chu mal a jawl ngal a.

14 La gamgi sunga chun chamna la siam a, bu phapen chin a
hidim sek la hiû.

15 A thupiak chu leia hin a sawl dawk a, a thu chu hattakin a tai
sek hi.

16 Vûk gua chu belam mul gualin a pia hen, vûk kia chu vut
gualin a thejak sek a.

17 A tui khal chu vaithum dip gualin a pai dawk sek a, ama
vawtna maa chun kuahem ding thei di?

18 A thu chu a sawl dawk a, jia chu a hitui a, a thigua a hansak
a; chutichun, tuite chu a hung luang sek hi.

19 A thu chu Jakobhaw kianga a kilatsak a, a thuguatte le a
vaihawmte chule Israelhaw kianga a kilatsak a.

20 Ama chun bang nam chunga le jiagual chun a bawl ngai
puai: a vaihawmte chula a he diak puaû va. Lalpa chu
pak ta un.

148
I Lalpa chu pak ta un, vâna kipat khin Lalpa chu pak unla,

chung lama te khin ama chu pak ta un.
2 A vânsawlchak josiate haw, ama pak unla, a sepaihaw josiate

haw ama chu pak un.
3 Nisa le thate haw, ama chu pak unla, aksi vak josi vakhawn le

ama chu pak un.
4 Vânte, vânte haw, ama chu pak unla, vân chunga tui umte

haw, ama chu pak ta un.
5 Jiate haw chun Lalpa min chu pak tau hen, ama chun thu

a pia hen, siamin a hung um tau va.
6 Ama chun jiate chu kumkhawtuanga din a hidet a, thu

mangthai lo di chu a guat a.
7 Leia kipat hin, nanghaw drakonte le tui thuk josiate haw:
8 Mei le gial te, vûk gawju le sûmte haw; a thu jawm sek

thigawpite haw:
9 Tâng lian le tâng neu josia te haw; thing ga nuam te le

sidar thing josia te haw:
io Gam sa te le gan josia te haw; ganhing te le chungleng vacha

te haw:
II Leia lal te le mi josia te haw; mi lian le leia vaihawm josia

te haw:
12 Nungak le tangval te, putek le naupang te haw, Lalpa chu

pak ta un:
13 Jiahaw chun Lalpa min chu pak tau hen; a min bep chu

chawisanin a um ngal a: a lopina chun lei le vân a khup a.
14 A mite ki chu a chawihawi a, a mi thiangtho josia pakna chu;

Israel cha, a kianga mite pakna chu. Lalpa chu pak ta un.

149
1 Lalpa chu pak ta un, Lalpa chu chawihawiin la thak sa unla,

mi thiangthote kikhawmnaa chun a pakna la sa ta un.
2 Israelhaw chu a siampau chunga chun kipak u hen la: Zion

chate chu a Lalpen chungua chun kipak tau hen.
3 A min chu lamin pak u hen la: khuang neute le dingdungin

ama chu pakin la sau hen.
4 Lalpa chu a mite chunga a kipak sek hen: thunuaigawlte

chu a hukdamin himelpha sekin a.
5 Mi thiangthote chu lopinaa kipaktakin um u hen la: a

jalkhun jawluate limin la sau hen.
6 Pathian chawihawia pakna chu a kamun um hen la, chemsau

hiamtua a khutun um hen la;
7 Nam tin chunga phuba lan, mi tin chunga gentheina tunsak

di le,
8 A lalteu chu thikkhaua kân a, a mi phateu chu thikkawl

busak ding le,
9 Vaihawm jiaksa a chungua hawm dingin: chawihawina chu

a mi thiangtho josian a nei chiat un. Lalpa chu pak ta un.

150
i Lalpa chu pak ta un. Pathian chu a mun thiangthoa chun

pak unla: a thilhitheina vân âwng liantaka khin ama chu
pak ta un.

2 A thilbawl lopitakte jiaka chun ama chu pak unla: a lopina
nasat dungjuiin ama chu pak un.

3 Pengkul gin ama chu pak unla: pekkhuang le tingtangin
ama chu pak ta un.

4 Khuang neu taw lam pumin ama chu pak un la: tingtang jat
chuam chuam le lilun ama chu pak un.

5 Vai khut bet gi thum jatin ama chu pak unla: vai khut bet gi
teng jatin ama chu pak un.

6 Bangkim, ha thei ta phawt chun Lalpa chu pak u hen la.
Lalpa chu pak ta un.

